
Монографияда Узбекистон ҳудудида амал қилган фуқаролик ҳуқуқи та- 
мойиллари тизимларининг тадрижий ривожланиши, мусулмон фуқаролик ҳуқу- 
қи тамойилларининг тавсифи, англо-америка ва қитьа ҳуқуқи тизимида фуқаро- 
лик хуқуқи тамойилларининг ўзига хос хусусиятлари, фуқаролик ҳуқуқи тамо- 
йилларининг фуқаролик-ҳуқуқий нормалар билан ўзаро муносабати, бозор му- 
носабатларини мустаҳкамлашда фуқаролик ҳуқуқи тамойилларининг роли, тад- 
биркорликни ривожлаптиришга йўналтирилган фуқаролик ҳуқуқи тамойилла- 
ри, шартнома интизомини мустаҳкамлашга хизмат қиладиган фуқаролик ҳуку- 
қи тамойиллари, фуқаролик жамиятини шакллантиришда фуқаролик ҳуқуқи 
тамойилларининг таъсир кучидан фойдаланишнинг самарадорлигини ошириш 
муаммолари, фукаролик қонунчилигини ривожлантиришда фуқаролик ҳукуқи 
тамойилларининг йўналтирувчи таъсир кучи, суд амалиётида фукаролик ҳуку- 
қи тамойилларини ҳисобга олиш ва қўллаш каби масалалар фуқаролик ҳуқуқи 
фани назарияси ва амалиётини такомиллаштириш юзасидан таҳлил зтилади.

Муаллиф, фуқаролик қонун ҳужжатларининг асосий негизлари-тамойил- 
ларини такомиллаштириш бўйича амалдаги фуқаролик қонунчилигига тегишли 
ўзгартиш ва кўшимчалар киритилиши зарурлигини мазкур монографияда асос- 
лаб беради ва ундаги билдирилган таклифлар, хулоса ва қоидалар фуқаролик 
қонунчилигини такомиллаштиришга хизмат қилади ҳамда суд ва бошқа давлат 
органларининг қонунни қўллаш амалиётига ижобий таъсир кўрсатади, шунин- 
гдек, ундан Фуқаролик ҳукуқи фани бўйича дарсликлар, ўқув қўлланмалар, дас- 
турий кўрсатмаларнинг тегишли мавзуларини тайёрлашда, тамойиллар бўйича 
олиб бориладиган илмий тадқиқот ишларида ҳам фойдаланиш мумкин.

Монография ҳуқуқшунослик олий ўқув юртлари талабалари, магистрла- 
ри, ўқитувчилари, аспирантлар, тадқиқотчилар ва фуқаролик ҳукуқи тамойил- 
лари билан қиз^*куаай_кснг китобхонлар оммасига мўлжаллаигаи.

Мехрибон ота-онамнинг 
ўчмас хотирасига бағишланади.

КИРИШ

Ҳар қапдай қонунчилик тизими ва ҳуқуқ соҳаси ўзига хос асо- 
сий қоидалар ва муайян умумийлик замирида бирлаштирилган ме- 
зонлар асосида амал қилади. Ҳуқуқ соҳаларидаги нормалар қанчалик 
кўп ва хилма-хил бўлмасин, уларнинг барчаси учун хос бўлган ҳамда 
уларни битта ҳуқуқ соҳасига хослигини таъминлайдиган асослар му- 
айян вазифани бажаради ва ҳуқуқ соҳаси қонунчилигини, қолаверса, 
шу ҳуқуқ соҳасининг ўзини ҳам бошқа соҳалардан ажралиб туриши- 
ни таъминлайди. Шундай қоидалар, мезонлар ва асосларни ҳамда 
қонун нормаларини шакллантириш учун энг муҳим жиҳат бўлган не- 
гизларни ҳуқуқшунос фанида тамойиллар деб аташ қабул қилинган.

Тамойиллар нафакат битта фан ёки соҳа, балки бутун мамлакат- 
да амалда бўлган ижтимоий-иқтисодий ривожланиш тенденциялари- 
ии белгилашда, мамлакат истиқболи йўлида амалга ошириладиган 
чора-тадбирларни ишлаб чиқишда раҳбарий кўрсатмалар вазифасини 
ўтайди. Жумладан, Узбекистон Республикаси Президенти 
И.А.Каримов томонидан Узбекистоннинг иқтисодий ривожланиши ва 
бозор иқтисодиётига ўтишининг беш асосий тамойилининг ишлаб 
чиқилганлиги ва мамлакатимизнинг иқтисодий-ижтимоий юксалиши 
айнан ана шу тамойиллар асосида олиб борилганлиги1 фикримизнинг 
далилидир.

Айнан шу жиҳатдан, фуқаролик ҳуқуқи гамойиллари ҳам юрти- 
мизнинг иқтисодий ривожланиши учун хос бўлган, бозор муносабат- 
ларини ҳуқуқий тартибга солишга қаратилган нормаларда ўз ифода- 
сини топиши лозим бўлган асосий коидалар ва негизлар сифатида 
белгиланди. Бу ҳолат айниқса, мамлакатни модернизация қилиш ва 
кучли фуқаролик жамиятини қуриш, суд-ҳуқуқ ислоҳотларини амалга 
ошириш ва қонунчиликни либераллаштириш шароитида янада муҳим 
аҳамият касб этди. Хусусан, мамлакатни ислоҳ қилиш шароитида 
ўтказилган ва ўтказилаётган иқтисодий-мулкий ислоҳотларда асосий 
эътибор мулк шаклларининг тенглигига, хусусий мулк ҳам давлат 
мулки каби баб-баравар ҳимоя қилинишига, хусусий ишларга 
ўзбошимчалик билан аралашишга йўл қўйилмаслигига, шартномалар 
эркинлигига ва шу каби бошқа асосий қоидаларга қаратилганлиги

1 Каримов И.А. Ўзбскистоннинг ўз истиклол натаракки£!т йўли.Т. 1.-Т.: Ўзбекистон. 1996. -  36 б.

Ўзбекистоннинг иктисодий жиҳатдан барқарор ривожланишига таъ- 
сир кўрсатган муҳим омил бўлиши билан бирга, жаҳон молиявий 
инқирози шароитида мамлакатимизнинг яхши ва ижобий кўрсаткич- 
ларга эришишига замин яратди.

Фуқаролик ҳуқуқи фанининг тамойиллари ҳар доим соҳавий 
тартибга солишнинг мажмуи қайси гоявий кўрсатмаларга жавоб бс- 
риши керак, деган саволга жавобнинг мезонлари бўлиб келган ва 
шундай бўлиб қолмоқда.

Мустақил Ўзбекистон қонунчилигида “қонун ҳужжатларининг 
асосий негизлари” деган махсус нормалар кодификациялашган замо- 
навий қонун ҳужжатларининг ўзига хос хусусияти, белгиси бўлиб 
ҳисобланади. Шуни таъкидлаш лозимки, “асосий негизлар” бирикма- 
си “тамойил” тушунчасини инкор қилган ҳолда эмас, балки, унинг 
билан бир қаторда қонунчиликка киритилди.

Бундай қараганда ФКга бу икки тушунчанинг киритилиши тасо- 
дифдай бўлиб кўринади, бунга фанда уларнинг ўзаро муносабатлари- 
нинг махсус, алоҳида )фганилмаганлиги сабаб десак бўлади. Бунинг 
якуни сифатида бир қоида мавжудки, унга кўра, фуқаролик конун 
ҳужжатлари асосий негизларининг роли, уларнинг конунга кирити- 
лишининг аҳамияти фанда фуқаролик ҳукуқи тамойилларига нисба- 
тан одатий тусга айланиб қолган ёндашиш маъносидагина тасаввур 
қилинади. Тамойиллар ва асосий негизлар тушунчаларини мазмунига 
биноан, синонимлар тарзидагина тасаввур қилиш назариячиларга 
ҳуқукда ғоянинг ўрни ва роли муаммоси бўйича изланишнинг одатий 
доирасини кенгайтириш имконини бермайди. Умуман олганда, замо- 
навий фуқаролик ҳуқуқида барча мафкуравий қимматликлар тез-тез 
ва ҳар доим ҳам ўйлаб ишлатилмаслик оқибатида қадрсизланиб бора- 
ётган “ҳуқукий тамойил” коидаси тушунчаси орқали ёритилиб бори- 
ши давом этмоқда. Фуқаролик қонун ҳужжатларининг асосий негиз- 
лари қоидасини қўлловчи қонун чиқарувчининг сезилар-сезилмас но- 
зик фарқлари ҳам шундандир.

Маълумки, тегишли ҳуқук соҳасининг умумий негизлари 
алоҳида санаб кўрсатилиши ёки умумий маънода тўлиқ ифодаланиши 
лозим. Бу - шу ҳукуқ соҳасининг предметига кирадиган муносабат- 
ларни тартибга солувчи қонун ҳужжатларининг сифатини ошириш 
билан бирга, уларни тўгри татбик этишда муҳим аҳамият касб этади.

Мавзунинг долзарблиги яна қуйидагиларда ўз ифодасини топа- 
ди:

Биринчидан, жамиятда боскичма-боскич юз бераётган ва ҳукук- 
да ўз ифодасини топиб бораётган жараёнлар айрим хуқуқий тушун- 
чаларни ўз вақтида қайтадан моҳиятан кўриб чиқишни, изланишлар- 
ни янги босқичларда олиб боришни тақозо этади. Бу ўринда фуқаро- 
вий-ҳуқуқий изланишларнинг истикболли йўналишларидан бири фу- 
қаролик қонуи ҳужжатларининг асосий негизлари-тамойилларининг 
моҳияти ва уларнинг бошқа ҳуқукий тушунчалар билан муносабати 
муаммоси ҳисобланади.

Ҳар қандай соҳа фани каби, фуқаролик қонунчилиги учун ҳам 
унинг предметини кайси муносабатлар ташкил этишигина эмас, бал- 
ки, бу муносабатларни самарали бошкариш асосида кандай ҳуқукий 
гоялар ётганлиги муҳим ҳолат ҳисобланади. Маълумки, гоялар эса, 
ҳукуқий тартибга солишнинг мохиятини ифодалайди. Фукаровий- 
ҳуқуқий тартиб1а солишнинг бутун қонуниятлари ҳуқуқий тартибга 
солишнинг йўл-й)фиги қандай тарзда йўлга қўйилганлигига боглиқ 
бўлади.

Иккинчидан, Фуқаролик қонун ҳужжатларининг асосий негиз- 
лари на фаннинг котегорияси ва на меъёрий-ҳуқуқий фаолиятнинг 
бир кўриниши сифатида ҳали ўрганилмаган, бунга бирорга махсус 
илмий ишнинг мавжуд эмаслиги асос бўлади. Бунинг оқибатида, 
қонуний тарзда “фуқаролик конун ҳужжатларининг асосий негизла- 
ри” тушунчаси мавжуд бўлган ҳолда, “фукаролик ҳукуқи тамойилла- 
ри” ўрганилмоқда1.

Фуқаролик кодексида “фуқаролик қонун ҳужжатларининг асо- 
сий негизлари” сўз бирикмасининг “тамойиллар” билан, лекин унинг 
ўрнига эмас, бир қаторда ишлатилиши шак-шубҳасиз фан ва қонунни 
татбиқ қилиш амалиёти олдига қуйидаги масалаларни қўяди -  бирин- 
чидан. ФКга бундай меъёрнинг киритилиши ўзини оқладими, балки, 
исботсиз ҳам қабул килинавсрадиган коидани ифодалайдиган бу ту- 
шунчани илгаридан маълум, аниқ, лекинда мунозарасиз бўлмаган 
“фуқаролик ҳуқуки тамойиллари” ёрдамида ифодаланса бўлмасмиди, 
деган саволни; иккинчидан, бу икки тушунчанинг ўзаро муносабати 
ҳақида бўлиб, бунда уларнинг ҳар бири фуқаровий-ҳуқуқий борлиқда 
мустакил юридик маънони касб этадими, ёки бўлмаса “асосий негиз- 
лар” “тамойиллар”нинг мукаммаллашганроқ шаклдаги кўринишими, 
деган саволлар кўйиши табиий. Бу саволларга жавоб бериш, одатла-

'Ҳаракагдаги ЎзР ФКни гайёрлаш жараённла фукаролик қонун хужжатларининг асосий жм излари риспубшжа- 
миз цивилистик адабийтида муҳокама килингаи эмас. ФКннг биринчи ва нккинчи қнсмларн кабул килингандан 
ксйнн хам бу мавзуда чикишлар бўлмадн. Муаллифлар. асосан. ўқув адабивтларида бу категорияни бирор - бнр 
асосларсиз фуқаролик хуқуқи тамойилларининг ўхшаши тариқасида таҳлил қилмоқдалар.

ниб қолинган “фуқаролик хуқуқи тамойиллари” тушунчасини изох- 
лаб бериш чегарасини аниқлаб олиш ва янги пайдо бўлган “фуқаро- 
лик қонун ҳужжатларининг асосий негизлари” билан ўзаро мувофиқ- 
лаштириш масалаларини кўяди; учинчидан, ФКнинг 1-моддаси хат 
бошига “асосий” сифатлашнинг киритилиши фукаролик хукукида 
“асосий бўлмаган” бошка асослар хам борлигини билдиради. Аммо 
бу, “бошқа асос”лар қандай “асос” ва уларни “асосий”лар қаторига 
нега қўйиб бўлмайди, бу каби саволларга фанда хали жавоб мавжуд 
эмас; тўртинчидан, республикамизда фуқаролик хуқуқи фани фуқаро- 
лик қонун хужжатларининг асосий негизлари мохияти билан ҳали 
қизиққанича йўқ. Лекин, уларнинг ФКга хатбоши меъёри сифатида 
киритилиши асосий негизлар фукаролик қонунчилигининг барча 
бошқа меъёрлари катори объектив ҳақикатдир. Асосий негизларнинг 
рўйхати, тизими каби холатлар мустақил илмий изланишни такозо 
этади. Хусусан, фуқаролик ҳуқуқи фани, фукаролик хукук тамойил- 
ларини ўта умумий тарзда ўрганган бўлиб, фукаролик ҳуқуқи тамой- 
илларининг мамлакатда амалга оширилаётган иқтисодий ислоҳотлар, 
либераллаштириш билан тамойилларнинг боғликлиги, бу жараёнлар- 
да тамойилларнинг ўрни ва ахамияти нималардан иборат бўлишлиги, 
ислоҳотлар шароитида ҳам тамойилларнинг устуворлиги каби маса- 
лалар ҳали хуқуқшунослик фанида тадқиқ этилмаган.

Шу билан бирга, фуқаролик ҳуқуқи тамойилларининг бир ти- 
зимга солинмаганлиги, миллий ҳуқукчилигимиз тизимида жуда кўп 
конгломерат (хилма-хил гартибсиз нарсалар йигиндиси) тамойиллар- 
нинг амал қилиши, ушбу тамойилларнинг ўзаро нисбатини аниқлаш, 
улар ўртасидаги узвийлик ва боғлиқликни очиб бериш лозим бўлади.

Маълумки, фуқаролик ҳуқуқи фанида кўплаб институтлар, суб- 
институтлар, кичик соҳалар, новеллалар амал килади. Уларнинг ҳар 
бирига хос бўлган, фақат шу институт ва кичик сохаларнинг хусуси- 
ятларини ифодалайдиган тамойиллар мавжуд. Шу муносабат билан 
ушбу соҳаларда амал қиладиган тамойиллар учун хос бўлган умумий 
жиҳатларни яратиш, улардаги қарама-қарши жихатларни бартараф 
этиш, улар учун умумий мезонлар ишлаб чиқиш зарур. Бугунги замо- 
навий ҳуқуқшуносликда муайян ижтимоий-иқтисодий муносабатлар- 
ни тартибга солишда фукаролик-ҳуқуқий ва оммавий-ҳукуқий воси- 
талар ўзаро уйғунликда кўлланилиши одат тусига кирди. Шу сабабли, 
мулкий ва шахсий номулкий муносабатларни тартибга солувчи нор- 
маларда ифодаланган тамойилларда оммавий-хукукий элементларни 
аниқлаш ва уларни имкони борича камайтиришга эришиш фуқаролик 
ҳуқуқи фани олдидаги долзарб вазифалардан биридир;

бешинчидан, фуқаролик қонун ҳужжатларининг асосий негизла- 
ри муаммосига мурожааг қилишлик бугунги кунда мулкий ва шахсий 
номулкий муносабатларни тартибга солиш канчалик даражада 
мақбул йўлга қўйилганлигини белгилашга имкон беради1. Юқорида 
айтганимиздай, фуқаролик қонун ҳужжатларининг асосий негизлари 
муаммоси билан тадқиқотчилар томонидан ҳали алоҳида мазмунда 
шуғулланиш масаласи етарлича қўйилган эмас. Шундай бўлса-да, 
адабиётларда бу масалага у ёки бу маънода ёндашишлар мавжуд. 
Қонунчиликда, шу жумладан, фукаролик қонунчилигида мустақил- 
ликдан олдинги даврларда, шу жумладан, советлар даврида ва ундан 
кейин ҳам асосий гоялар ва уларни татбиқ этиш шакллари шаклланиб 
борди. Айрим асосий ғоялар рим ҳуқуки давридаёқ ҳуқуқий ҳикмат- 
лар кўринишида шаклланган эди. Бу ҳақдаги таълимот россия олим- 
лари томонидан ҳам олиб борилган. Россия цивилисгикасининг асос- 
чиси Д.И. Мейер юридик фаннинг вазифаси ҳаракатдаги қонунчилик- 
ни билиш эмас, балки, қонуннинг айрим, аниқ қоидаларида мустаҳ- 
камланган умумий асосларини топишдан иборат деган эди1 2. Ғоянинг 
ҳуқуқдаги )фни ҳакида гапирар экан, муаллиф ғоялар қонунчиликни 
шакллантиради, бу эса халқнинг қарашларини софлаб бориш ҳисоб- 
ланади3, деб ўринли уқтирган.

Фукаролик ҳуқуқи тамойиллари гарчи, умумназарий категория 
сифатида тушунилса-да, ҳуқуқни қўллаш амалиётида улардан фойда- 
ланиш фуқаролик-ҳуқуқий муносабатларга нисбатан қонун ўхшаш- 
лиги ва ҳуқук ўхшашлигини татбиқ этишда, тарафлар ўртасидаги му- 
носабатларда ҳаллоллик, оқилоналик ва адолат мезонларини бел- 
гилашда намоён бўлади-ки, бу ҳолат, фуқаролик ҳуқуки тамойилла- 
рини ҳуқуқни қўллаш амалиётида бевосита татбик этишнинг самара- 
ли механизмини ишлаб чикишни такозо этади. Шунингдек, фуқаро- 
лик ҳуқуқи тамойилларининг муҳим бўлган ва бугунги кунда етарли 
даражада эътибор каратилмаётган функцияси қонун ижодкорлигида, 
яъни фуқаролик-ҳуқуқий тусдаги конун ҳужжатларини қабул қилиш- 
да муайян нормаларнинг тамойилларга мослигини аникдаш ва уларни 
ҳисобга олган ҳолда нормани шакллантириш ҳисобланади. Бундай 
механизмни йўлга кўйиш, конун ҳужжатини ишлаб чиқишда фукаро- 
лик ҳуқуқининг асосий тамойиллари ва кабул қилинаётган нормалар- 
нинг ўзаро нисбати ва нормани тамойилларга мос бўлишини таъмин-

1 Ьпр://с1Ь>х.п>1.ги/{>1Я>/03/0605А)30605044.р«1Г
2 Цит. по: Умов В.А. Понятие и методи исслелования гражданского права. М., 1873. С. 44.
3 Мейер Д.И. Русское гражданское право (в 2-х ч. Часть I ). По исправленному и дополненному 8-му изд., 1902. 
М.: Статут (Серня «Классика российской иивилистики»). 1997. С 14.

лаш ҳам фуқаролик ҳуқуқи тамойилларини чуқур тадкиқ этиш, улар- 
нинг мазмуни ва ифодаланишини чуқурроқ очиб беришни талаб 
қилади.

Таъкидлаш лозимки, фуқаролик ҳуқуқининг асосий негизлари 
барча ўзга қоидаларни амалга оширишнинг, яъни, татбиқ этишнинг 
қоидаси ҳисобланади. Ҳар бир асосий негиз ўзга ҳуқуқий қоидалар, 
шунингдек кичик тамойилларга хос бўлмаган ҳукукни қўлловчи ва 
жорий этувчи, яратувчи ва ҳуқуқни тўлдирувчилик хусусиятига эга. 
Фуқаролик ҳуқуқининг асосий негизларини ўрганиш, бу соҳани янада 
кенгроқ ва чуқурроқ билиш мақсадида алоҳида илмий таҳлил қилиш- 
ни тақозо этишга бир туртки бўлади. Шу сабабли ҳам биз томони- 
миздан фуқаролик ҳукуқининг асосий негизларининг ўрганилиши бу 
тамойилларни ўрганишни билдиради.

Мазкур тадқиқот иши мавзусининг долзарблиги ҳам юқоридаги 
омиллар билан белгиланади. Зеро, фуқаролик ҳуқуқи тамойиллари- 
нинг илмий-амалий аҳамияти ушбу ҳолатларнинг апоҳида илмий 
тадқиқ этилмаганлиги ва амалий жиҳатдан тўғри қўлланилмаганлиги 
билан тавсифланади ҳамда бугунги цивилистика фани олдидаги дол- 
зарб муаммолардан бири ҳисобланади.

1-БОБ. ЎЗБЕКИСТОН ҲУДУДИДА АМАЛ ҚИЛГАН 
ФУҚАРОЛИК ҲУҚУҚИ ТАМОЙИЛЛАРИ ТИЗИМЛАРИНИНГ 

ТАДРИЖИЙ РИВОЖЛАНИШИ

1.1. Мусулмон фуқаролик ҳуқуқи тамойилларининг
тавсифи

Маълумки, ҳуқуқ муайян даврда мамлакатда яшовчи аҳолининг 
турмуш тарзи, урф-одатлари, анъаналари, авлоддан-авлодга мерос 
бўлиб ўтган моддий ва маданий бойликлари, ахлокий қоидаларини 
ифодаловчи мухим восита ҳисобланади. Уз навбатида, ижтимоий 
тараққиётнинг у ёки бу даврига қараб ҳукуқ ҳам ўзгариб, ривожланиб 
боради ва ўша давр муаммоларини ечишга хизмат қилади. Биноба- 
рин, давлатнинг ривожланиш даражаси ҳуқуқнинг такомиллашиши, 
фуқаролар манфаатларини ифода этиши ва ҳимояланиши билан бево- 
сита боглиқ.

Ҳар бир жамиятда шахсий ва ижтимоий муносабатларни тартиб- 
га солиш, тинчликни таъминлаб, ҳуқуқбузарликнинг, жиноятнинг ол- 
дини олиш ва бошқа кўплаб муаммоларни ечиш учун конун-қоида- 
ларга зарурат бўлган.

Инсоният тарихига назар ташланганда, энг қадимги даврларда 
фукаролик ҳуқуқи кўпроқ одат ҳуқуқи мсъёрларида бўлганлигини 
к)фиш мумкин. Ўзбекистон ҳудудида қадимдан истиқомат қилиб кел- 
ган аждодларимиз ўртасидаги фуқаролик-ҳукуқий муносабатларнинг 
илк боскичларини мусулмон ҳуқуқига қадар бўлган даврдан бошлаш 
мумкин. Бу ҳакда кам маълумотлар бизгача етиб келган бўлса-да, ай- 
рим тарихий манбаларга, хусусан, бебаҳо, комусий “Авесто” китоби- 
га асосланиб, мол-мулк, мажбурият ҳуқуки ва мерос масалаларини 
тартибга солишга қаратилган муайян манбалар мавжуд бўлганлигини 
келтиришимиз мумкин1.

Мусулмон динини биринчи бўлиб қабул қилган халқлар етарли 
даражада ривожланган бўлмаса ҳам, ўзига хос қоида ва анъаналарга 
эга эди. Уларда салам (пулни олдиндан тўлаб, пишиб етмаган мол, 
масалан, буғдойни кейин олиш битими), музорабат (фойдага шерик- 
лик асосида пулни бировга бериш), хилма-хил никоҳ шакллари, ҳака- 
мият, савдо ва муомалотга тегишли катор удумлар, урф-одатлар мав- 
жуд бўлиб, жамиятда қонун тусини олган эди.

Лекин бу удум ва қоидалар етарли даражада ривожланмаганлиги 
боис, бутун жамият ҳаётини қамраб олиб, умумий ҳуқуқий тизим

1 Бобоев Ҳ.,Хасанов С. Авесго-маьнавиятимиз сарчашмаси.-Т.:Адолат 2001 .-52 б.

қуриш учун етарли эмасди. Мусулмон дини ўз ҳуқукий тизими ва 
қонунчилигини ривожлантирар экан, Қуръон ва Суннага асосланган 
ҳолда, ўз даврига хос бўлган анъанавий удумлардан фойдаланди. 
Уларнинг айримлари Қуръон оятлари ёки ҳадислар оркали бекор 
қилинди, айримларига ўзгартиришлар киритилиб кабул килинди, 
баъзиларига қонуний тус берилди. Масалан, Қуръони Карим Нисо 
сурасининг 19-оятида исломгача амал килиб келган, хотинларни 
мажбурий мерос қилиб олиш одати ман килинганлиги келтирилган. 
Шу билан бирга, мазкур сурада оила доирасидан жамият миқиёсига 
чиқиб, жамият мустаҳкам бўлиши учун кишилар ўртасида бирдам- 
лик, меҳр-шавқат, сахийлик ва бағрикенглик барқарор бўлиши зарур- 
лиги ўзига хос услубда уктирилган1.

Маълумки, ўлкамизда мусулмон дини Халифа Умар даврида 
тарқала бошланган ва У1Н-1Х асрлардан бошлаб шариат нормалари- 
дан тўла-тўкис фойдаланишга ўтилган. Ўрта Осиёда яшовчи халклар 
асосан, Ханафий мазҳабига таянган ҳолда, шариат ҳуқуқи тизимини 
ҳаётга татбиқ этадилар. Шариат дегани, мусулмон давлатларида бар- 
ча мусулмон халқпари учун риоя этилиши мажбурий бўлган диний, 
ҳуқуқий ва ахлоқий қонун-коидалар йиғиндисини ўз ичига олади“. 
Ўзбекистон ҳудудида XIX асрнинг охири XX аср бошларигача 
фуқаролик-ҳукуқий муносабатлар мусулмон ҳуқуқи меъёрлари асо- 
сида тартибга солинган. Мусулмон ҳуқуқи амал қилган даврларда 
ҳуқуқнинг асосий манбаи Қуръони Карим ҳисобланган ва унда мол- 
мулк, мерос, васийлик ва ҳомийлик, ҳадя, хайр-эҳсон, мажбурият му- 
носабатларида аҳдга содиқлик ва шу каби, масалаларни тартибга со- 
лувчи кўрсатмалар мавжуд. Қуръони Каримда гаргибга солинмаган 
фуқаролик-ҳуқуқий муносабатлар сунна, ижмо, қиёс оркали тартибга 
солинган1 * 3. Жумладан, Қуръони Каримда “бировингизга ўлим келган 
пайтда, (ўзидан кейин) мол-дунё колдираётган бўлса, адолат-тўғри- 
лик билан ота-онага, қариндош - уруғга васият қилиниши фарз этилди 
(Бақара сураси 180-оят)4.

Ижтимоий жамият ривожланишининг у ёки бу даврига қараб, 
ҳуқуқ ва ҳуқуқий таълимот ўзгариб боради, ривожланади ва ўша давр 
муаммоларини ҳал қилиш учун хизмат қилади. Муайян даврдаги

1 Қуръоии Карим ўтбекча изоади таржима. Аловиддин Мансур. Шарқ нашриети.-Т.:-52-55 б.
1 Ражабова М. Шарнатда жиноят ва жазо. Монофафия. -Т.:Адолат, 1996.-13 б.
3 Мусулмон хуқуки манбалари ҳақида қараиг: Бурхониддин АЛ-Марғиноний. Ҳидоя.1-жилд.-Т..Адолат.2(Х)0.; 
Мухтасар.-Т.,Чўлпон. 1994.Ҳадислар.1,2,3,4 томлар. -Т., Қомуслар нашрибти, 1991-1194., Рахмонқулов Ҳ.Р. 
Ўзбекистон Республнкаси Фуқаролик кодексининг бирннчи қисмига умумнй тавсиф ва шархлар. -Т „ 
Икгисодибт ва хуқуқ дунёси нашриёт уйи.1997. -20-36-бетлар.
4 Қуръони Карим ўзбскча изохли таржима. Аловиддин Мансур. Шарқ нашриёти.-Т.:-21 б.

мамлакатнинг ривожланиш даражаси х.укукнинг такомиллашиши, 
ушбу мамлакат фукароларининг манфаатларини ифода этиши ва 
қимоялаши билан бевосита боглик бўлади.

Октябрь тўнтарувидан (1917 й.) олдинги даврда Ўрта Осиё, шу 
жумладан, ҳозирги Ўзбекистон ҳудудида фукаролик ҳукукий муноса- 
батлар мусулмон ҳукуқининг бир соҳаси бўлган “илми-фиқҳ” билан 
тартибга солинган. Илми-фиқҳ мазмун жиҳатидан анча кенг бўлиб, у 
факат, фуқаролик эмас, шунинг билан бирга ҳуқуқнинг бошқа соҳа- 
лари, жумладан, давлат, оила, никоҳ, меҳнат, молиявий, ср, сув, жи- 
ноят, фуқаролик-процессуал ва жиноий-проиессуал ҳукукларни ҳам 
ўз ичига камраб олади.

Мусулмон ҳуқукининг манбаи бўлиб, биринчи навбатда, муқад- 
дас Қуръон, сўнгра ҳадислар (ас-суннат), шунингдек, мусулмон 
қонуншунос-фиқҳларнинг биргаликда баён эгилган фикрлари тўп- 
ламлари, асарлари, қонунларга ёзилган шарҳлар, мусулмон конуншу- 
нослари баён этган фикрлар ҳисобланади. Ушбу манбалардан 
“Ҳидоя” (“ал-Ҳидоя”) алоҳида аҳамиятга эга. Марғилонлик Шайхул- 
Мусулмоп Бурҳониддин ўзининг бу асари билан дунёсида шуҳратга 
сазовор бўлди. Ушбу асар 1893 йил Тошкентда рус тилида нашр 
этилган. “Ҳидоя” тўрт жилддан иборат бўлиб, иккинчи жилдида, 
фуқаролик ҳуқуқига тегишли топилган мол-мулк, дараксиз йўқолган- 
лар, ширкатлик, вакф, олди-сотди, қарзни ўтказиш, угшнчи жилдда 
фуқаролик ҳуқукига оид коидалар-ишончнома, шартномалар, омонат, 
карз, хадя, ижара, тўртинчи жилдда, фуқаролик ҳуқуки - гаров, васият 
ва ҳоказо қоидалар назарда тутилган.

Кўриниб турибдики, “Ҳидоя”да бошка ҳуқуқ соҳаларига 
қараганда фуқаролик ҳуқуқий қоидаларга анча кўп эътибор берилган.

Ҳуқуқий манбаларнинг кўп бўлишига қарамасдан, фуқаролик 
ҳуқуқи кодификация килинмаган эди. Бу ҳол эса, қозилар (судлар) 
учун фуқаролик ҳуқуқий низоларни хал килишда кийинчиликлар 
тугдирар эди. Улар ажрим чиқариш учун баъзан, бир-бирига қарама- 
карши шарҳлар, суд карорлари тўпламлари ва ривоятлар, муфтилар 
фикрларига, юридик хулосаларга амал килишга тўғри келар эдилар.

Фукаролик ҳуқуқий ҳаракатлар уларнинг қонуний тусга эга 
бўлиш- бўлмаслигидан қатъи назар қуйидагича - ҳалол (қонуний) ёки 
жоиз (мумкин бўлган); ҳаром (гайриқонуний ёки мумкин бўлмаган), 
мустахаб (маъқулланган ёки мақтовга сазовор); макруҳ (маъқул 
бўлмаган ёки танбехданадиган) ва шунингдек, зарур бўлмаган ҳара- 
катларга тавсифланар эди.

Фукаролик ҳуқуқий ҳаракатларга уларга мос хусусиятларига 
қараб баҳо бериш билан уларни бундай тавсифлаш тамойили факаг 
мусулмон ҳуқуқида мавжудлигини кўрамиз. Шу ўринда эътироф 
этиш лозимки, мусулмон ҳуқуқи мулкий ва шахсий номулкий муно- 
сабатларни тартибга солишга каратилган нормаларни муайян уму- 
мийлик асосида бирлаштирмайди ва уларнинг барчаси учун хос бўл- 
ган асосий коидалар, бошлангич асослар ва негизларни белгиламай- 
ди. Бу ҳолат юкорида таъкидлангандек, кодификациялашган конун- 
чиликнинг мавжуд эмаслиги билан белгиланади. Бинобарин, 
А.Жузжонийнинг фикрича, Муҳаммад (с.а.в.) инсонлараро амалга 
оширилиб турадиган муомалотга тегишли масалалар бўйича мусул- 
мон қонунчилиги аҳкомини куллий (умумий) шаклда белгилаб бериб, 
жузъиёт (қисмлар) ва амалиётга оид хукмларни урф-одат, замон 
тақозоси ва мусулмон жамоасининг фаҳму идоркига топширганлар1. 
Бирок, муайян мулкий муносабатни тартибга солишга каратилган му- 
сулмон ҳуқуқшунослиги у ёки бу масалага нисбатан ўзининг асосий 
қоидаларини белгилайди. Албатта бу ўринда, мусулмон ҳукукининг 
тамойиллари ўзига хос эркинлик ва хатти-ҳаракатларга нисбатаи 
такиқнинг уйғунлигида шаклланади. Масалан, ҳаром нарсалар билан 
олди-сотди қилиш, ўғирлик мол билан олди-сотди қилиш, сотувчи- 
нинг мулки ҳисобланмаган нарсалар билан олди-сотди килиш, кимор 
ўйини билан боғлиқ тижорат иши, судхўрлик билан боғлик битимлар 
ва шу кабилар тақиқланган~.

Мусулмон ҳуқуқида юридик шахс тушунчаси бўлмаган. Фука- 
ролик ҳуқукининг субъекти сифатида асосан, фукаролар ган олинган. 
Лекин фуқаролик ҳуқуқи субъекти сифатида улар тенг бўлмаганлар, 
яъни улар тенг даражада ҳукук лаёкатига эга эмасдилар. Ҳуқук 
лаёқати фуқароларнинг жинсига, табакаларга бўлинишига, мулкий 
аҳволига, диний эътикодига қараб белгиланарди. Масалан, аёл киши 
барча сиёсий ҳукуклардан маҳрум эди, у фуқаролик ҳуқукий муноса- 
батларда мустақил ва эркин иштирок эта олмасди. Бундай муносабат- 
ларда иштирок этиш учун у отасининг, акасининг, эрининг ё бўлмаса 
катта ўғлининг розилигини олиши керак эди. Ота-онадан мерос қол- 
ган мол-мулкда болаларнинг ҳиссаси уларнинг жинсига караб турли- 
ча бўлинади, яъни икки кизнинг ҳиссаси битта ўгилнинг ҳиссаси би- 
лан тенглаштирилади. Мусулмон ҳуқуқида хар кандай жамият учун

1 Жузжоний А.Ш. Мусулмонхуқуқшунослиги, қанафий маэқаби ва Ўрта Осиё факиқларн.-Тошкент: ТИУ, 
2002.-31-32 6.
2 Рахмонов А., Рахмонов А. Мусулмон қуқуқи.-Тошкент: ТДЮИ, 2007. -335 б.

асосий масала ҳисобланган мулкчилик масаласи ҳам ҳар томонлама 
ҳал қилинган. Унда гаъкиланишича, ”Яйлов, сув манбалари, олов ва 
туз барчага тегишлидир”. Ерга, сувга нисбатан ҳуқуқ давлат, вақф ва 
хусусий мулк ҳуқуқи шаклида маълум бўлган1.

Мулкий муносабатларда ҳам иштирокчиларнинг нотенглигини 
кўрамиз. Масалан, мулки хурри-холис ҳуқуқига эга ер эгалари-йирик 
ер эгалари ва жамиятда имтиёзли шахслардан иборат бўлиб, улар ҳар 
қандай солиқлардан озод эдилар. Мулки хирож ҳуқуқига эга бўлган- 
лар эса, асосан, ер эгалари, аҳолининг кўп қисмини ташкил қилувчи 
меҳнаткаш деҳқонлардан иборат бўлиб, улар бўйича олинган ҳосил- 
нинг ўндан бир қисми миқдори қисмида м)шай (натурал) солиқ (хи- 
рож) тўлашга мажбур эдилар.

Мусулмон ҳуқуқида мажбурият ҳуқуқи ҳам ўзига хос хусусиятга 
эгалигини кўриш мумкин. Мажбуриятнинг келиб чиқиши ва унинг 
мазмуни, бажариш усулларини белгилашда, ҳуқуқлари бузилган тақ- 
дирда эса, юзага келадиган оқибатларни келишиб олишда унинг та- 
рафларига кенг ҳуқуқ берилган. Шартномалар аксарият ҳолларда, 
оғзаки тузилган, чунки, тарафларнинг бир-бирларига билдирган 
ишончи қагьий ифода бўлиб, у “лафзга”, яъни берилган сўзга, ваъдага 
асосланган. Ишончни оқламаган тараф учун “лафзи” йўқ, деган сўз 
билан номланиш унинг жамоатчилик олдида обрўйига, шаънига доғ 
тушурадиган ҳолат ҳисобланиб, келажакда унга мулкий ва шахсий 
муносабатларда бошқалар билан қатнашиш учун имконият бермасди, 
чунки у мутлоқ ишончдан чиққан шахс ҳисобланарди1 2.

Шарқ билимдони А.Массэ мусулмон ҳуқуқида расм-русум ма- 
салалари ҳуқуқ нормалари билан муштарак эканлигини қайд этган3. 
Бу ўринда, мусулмон ҳуқуқининг ўзига хос хусусияти очиб берилга- 
нини кўриш мумкин.

Мусулмон дунёсида, мусулмон дини вужудга келган пайтдан 
(VII аср) XIX аср охиригача мусулмон ҳуқуқидан бошқа қонунчилик 
бўлмаган4. Мусулмон ҳуқуқи Ўзбекистон ҳудудида (Туркистон, 
Мавароуннаҳр, Турон) XIV аср мобайнида ижтимоий муносабатлар- 
ни ҳуқуқий тартибга солиб келган бўлиб, у мамлакатимиз давлат ва 
ҳуқуқ тарихининг ажралмас қисмидир.

1 ЎзР Фукаролик кодексининг 1-қисмига умумий тавсиф ва шархлар,1 жилд.Тошкент.’'И1сгисоди6т ва х,уқуқ ду- 
нёси” иашриёт уйи, 1997. 24-6..
2 ЎзР Фуқаролик кодексининг 1-қисмига умумий тавсиф ва шар\лар,1 жилд. -Тошкент. ‘‘Иқгисодиёт ва хуқук 
дунёси" нашриёт уйи, 1997. 26-27-бетлар.
3 Қаралснн: Массе А. Ислам.Очерк историн.-Москва: "Наука", 1982.-С.80.
4 Қаралснн: Рахманов А., Рахманов А. Мусулмон ҳуқуқи. Дарслик. Т.ТДЮИ.2007.-11 б.

VIII асрда сунний мусулмон фақиҳлари орасида “асҳоб ар-раъй” 
(арабча) -  “мустақил фикрлаш тарафдорлари”, деб номланган мактаб 
юзага келган. Бу мактаб намояндлари шахсий фикрга йўл қўйганлар 
ва оқилоналик мезонига амал қилганлар ва улар фикрлаш усулидан 
фақат муайян масала юзасидан мантиқий хулоса чиқариш учун 
ҚЗфъони Каримда ёки ҳадисларда ўхшашлик (аналогия)ни топиш 
мумкин бўлган ҳолда фойдаланиш мумкинлигини қайд этганлар. Му- 
сулмон қонунларини ўхшашлик бўйича кўллаш қиёс (араб.-“таққос- 
лаш, солиштириш”) деб аталади. Муайян масала юзасидан барча 
мужтаҳид уломаларнинг якдил фикри - “ижмоаъ” (араб.-“бирла- 
шиш”,” иттифоқ бўлиш”, “келишиш”, “азму қарор килиш”) аниқ 
мавжуд бўлган ҳолдаги қиёсдан фойдаланиш мумкин, деган тамойил 
илгари сурилган1. Аниқ мавжуд бўлган қиёсдан фойдаланиш тамойи- 
лининг аҳамияти мусулмон қонунларини ўхшашлик бўйича кўллаш- 
нинг моҳиятини очиб беради. Бу борада исломнинг машҳур даҳоси, 
мусулмон давлатини бошқарган иккинчи халиф, одил судловнинг би- 
ринчи доимий маҳкамаларини ташкил этган Умар ибн Ҳаттоб (585- 
644 йиллар) ўзи тайинлаган Басра шаҳри қозиси Абу Мусо ал- 
Шаърийга ёзган мактубида қуйидагича кўрсатма беради: сен ҳал қи- 
лишинг лозим бўлган (даъво)ни чуқур тушуниш ва сенга қилинган- 
нинг моҳияти у на Қуръони Каримда, на (Муҳаммад с.а.в.) суннасида 
назарда тутилмаган эканлигини англашинг (зарур). Бу ҳолда юз бер- 
ган ҳолатлар ва воқеликларни (Қуръони Карим ва Муҳаммад 
с.а.в.нинг суннасидаги қоидалар билан) қиёсла ва ўхшаш мисолларни 
изла, сўнгра эса аниқланган мисоллардан Оллоҳга энг хуш келадиган 
ва ҳуқуққа жуда мос бўлганларига таянгин-.

Шариат нафақат диний-ҳуқуқий тизим сифатида амал қилган, 
деб таъкидлайди А.Х.Саидов, балки у ижтимоий-маънавий ҳаётни 
қамраб олувчи, одамларнинг тарихий, маданий, миллий ва ҳуқуқий 
анъаналари, ахлоқий қарашлари ва турмушига чуқур таъсир кўрса- 
тувчи институтлар мажмуидан иборат бўлган1 2 3. Шу ўринда шариатга 
қуйидагича таъриф бериш мумкин: Шариат - бу ижтимоий-маънавий 
ҳаётни қамраб олувчи, одамларнинг тарихий, маданий, миллий ва 
ҳуқуқий анъаналари, ахлокий қарашлари ва турмушига чуқур таъсир 
кўрсатувчи институтлар мажмуидир.

1 Ўшаерда. -14-15 б.
2 Ибн Кончим ап Джаучича. Вмдаюшиеся чнатоки. представляюшие владику миров. Бейрут. 6 т. ч.1.
3 Қаралсин: Сандов А.Х. Сравншельное правоведение: Учсбное пособне/ Отв.ред. В.А. Туманов.-Ташкент., 
"Адолат”, 1999.-442 6.

Изланиш шуни кўрсатдики, мусулмон давлатлари қонунчилиги 
ва ҳуқуқий доктриналари мулкчилик масалаларида англо-америка 
ёхуд қитъа ҳукуқ тизимлари асосий институтларини ўзлаштирган. 
Айни вақтда, соф мусулмон ҳуқуқи таъсири остида қолган муноса- 
батлар ҳам мавжуд. Бу асосан, мусулмонларнинг шахсий мақомива 
вақф мулки билан боглиқ. Вақф мулки диний-хайрия вазифаларини 
бажариб, мусулмон давлатлари ижтимоий-иктисодий ҳаётида жиддий 
аҳамият касб этмайди, аммо у мусулмон мулк ҳуқуқининг ўзига хос- 
лигини билдиради.

Хусусий мулк биринчи галда мулк эгаларининг ўзлари томони- 
дан ҳимоя қилинар эди. Мулкий ҳуқуқ бузилган тақдирда мулк эга- 
сининг шикоятига асосан, ушбу ҳуқуқ қози (суд) томонидан тикла- 
ниши назарда тугилган. Мулкий ҳуқуқни тиклаш учун мусулмон 
ҳуқуқида даъво муддати жорий қилинмаган. Шунинг учун ҳам қози 
ушбу сабаб билан мулк эгасининг шикоятини рад қилиш ҳуқуқига эга 
эмас эди.

БХСР ва ХХСР фуқаролик ҳуқуқида хусусий мулк ҳуқуқини 
ҳимоя қилишнинг ҳар хил воситалари назарда тутилган эди. Винди- 
кация - биров эгалик қилиб турган мулкни судда даъво иши қўзғатиш 
йўли билан талаб қилиб олиш ҳуқуқи илгари нацианализация қилин- 
ган ва кейинчалик, қайтарилиши лозим, деб топилган мулкдорларга 
ҳам берилар эди. Масалан, фуқаролар турли муассасалар томонидан 
банд қилинган биноларни қайтариш ҳақида даъво аризаси билан суд- 
ларга мурожаат этиш имкониятига эга бўлган, бу эса, бузилган ҳуқуқ- 
ларнинг суд томонидан ҳимоя қилиниши тамойилининг мавжуд 
бўлганлигини кўрсатади.

Мулкдор фуқароларнинг илгари олиб қўйилган мулкни қайта- 
риш тўгрисидаги аризаларининг анчагина қисми қози судларида 
кўриб чиқилган, уларнинг бузилган ҳуқуқлари тикланган. Бундай 
аризаларни кўриб чиқишда улар шариат қоидаларига амал қилган. 
Виндикацион даъво айнан қондирилиши мумкин бўлмаган ҳолларда 
жавобгардан етказилган зиён миқдори ундириб олинган. Бу ўринда, 
Абдулла ўгли Ҳусаннинг Қурбон ўгли Наврўз Ражабдан 50 минг сўм 
ундириб олиш ҳақидаги даъвосининг қози судида кўриб чиқилиши 
диққатга сазовор бир ҳолат. Даъво миқдорини даъвогар жавобгарга 
вақгинча фойдаланиш учун берган новвойхона ва чойхона қиймати 
ташкил этган. Жавобгар бу объектларни учинчи шахсга сотиб юбор- 
ган. Новвойхона ва чойхонага эгалик қилиш ҳуқуқи жавобгарга даъ- 
вогарнинг хоҳиш-иродасига кўра ўтгани, шунингдек улар виждонли

харидорга сотиб юборилгани ва ундан талаб қилиб олиниши мумкин 
бўлмагани сабабли, уларнинг қиймати Наврўз Ражабдан қайтариб 
олинган1. Яна бир мисол, 1920 йил 9 октябрда Бухоро шаҳар қози су- 
дига Бўрибой қозоқ Жумғурбой ўгли жавобгар ундан 1910 йилда 
қонунга хилоф равишда олиб қўйган туяни қайтариш ҳақида ариза 
билан мурожаат этган. Суд даъвони қондирган ва 1000 сўм миқдорда 
туя қийматини даъвогар ўз фойдасига ундириб олган". Қози судлари 
амалиётида ҳам виндикацион даъволар бўйича ишлар кўрилиб, бу- 
зилган ҳуқуқлар адолат тамойилига амал қилган ҳолда тикланган, де- 
ган ҳулосага келинади.

Хулоса қилиб айтганда, ижтимоий тараққиётнинг у ёки бу дав- 
рига қараб ҳуқуқ ҳам ўзгариб, ривожланиб боради ва ўша давр муам- 
моларини счишга хизмат қилади. Бинобарин, давлатнинг ривожла- 
ниш даражаси ҳуқуқнинг такомиллашиши, фуқаролар манфаатларини 
ифода этиши ва ҳимояланиши билан бевосита боглиқ.

Ҳар бир жамиятда шахсий ва ижтимоий муносабатларни тартиб- 
га солиш, тинчликни таъминлаб, ҳуқуқбузарликнинг, жиноятнинг ол- 
дини олиш ва бошқа кўплаб муаммоларни ечиш учун конун-қоида- 
ларга зарурат бўлади.

Мусулмон ҳуқуқи, таъбир жоиз бўлса, мусулмон фуқаролик 
ҳуқуқи ҳам ўз моҳияти жиҳатидан хусусий мулкнинг муқаддаслиги 
ва дахлсизлиги, аҳолининг табақаларга, жинсларга бўлиниши, фуқа- 
роларнинг диний эътиқоди, уларнинг мулк эгаси бўлиш ёки бўлмас- 
лиги ва бошқа тамойилларга жавоб бериши билан ифодаланади, деган 
хулосага келинди.

1.2. Советлар даврида амал қилган фуқаролик ҳуқуқи
тамойилларининг танқидий таҳлили

Бозор муносабатлари шароитида мамлакатимизда амалга оши- 
рилаётган ижтимоий, иқтисодий, сиёсий ва ҳуқуқий ислоҳотлар мам- 
лакатни янгилаш ва модернизация қилишга қаратилганлиги бежизга 
эмас. Бу ислоҳотлардан асосий мақсад, мамлакатни иқгисодий юк- 
салтириш, халқ турмуш фаровонлигини оширишга қаратилганлиги 
билан бирга, собиқ тоталитар тузум даврида шаклланган бозор 
иқтисодиёти талабларига зид бўлган қоидалар ва анъаналардан воз 
кечиш, хусусий мулкчиликни кенг жорий қилиш ва амалда қонун 
устуворлиги ва шартномалар эркинлигини таъминлашдан иборат эди. 1 2

1 Бухоро внлояти давлат архивн. 77-жамғарма, I -рўнхат.4/4-нш.
2 Бухоро вилояти давлат архиви, 77-жамғарма, I-рўйхат,4/4-иш.

16

www.ziyouz.com kutubxonasi



Маълумки, собиқ Итгифоқ даврида ўзига хос ҳуқуқий тизим 
яратилганди. Бироқ, мазкур қуқуқий тизим маъмурий буйруқбозликка 
асосланганлиги, хусусий мулкчилик, шартномалар эркинлиги ва 
хусусий ишларга ўзбошимчалик билан аралашишга йўл қўйилмаслик- 
ни рад этганлиги, иқгисодиёт режали асосларга қурилганлиги ва 
иқтисодий муомала субъектлари ўртасидаги шартномавий муносабат- 
лар эркинликка эмас, балки маъмурий тартибга тўлиқ бўйсундирил- 
ганлиги билан эркин бозор талаблари ва мустақил Узбекистоннинг 
ижтимоий-иқтисодий ривожланишига мос келмас эди. Бироқ, ўтмиш- 
дан сабоқ чиқариш ва шу орқали келажакнинг асосий негизларини 
яратиш ўзига хос ибратли тадбир ҳисобланади. Бинобарин, Прези- 
дентимиз И.А.Каримов таъбири билан айтганда “янги уйни қурмас- 
дан эскисини бузмаслик” мақсадга мувофиқдир. Шу сабабли, собиқ 
совет тузуми даврида фуқаролик қонун ҳужжатларининг мазмунига 
сингдирилган асосий қоидалар -  совет фуқаролик ҳуқуқи тамойил- 
ларининг моҳияти ва мазмуни бугунги бозор қонуниятлари асосида 
танқидий тахдил этилади ва шу орқали, амалдаги фуқаролик қонун- 
чилигида ифодаланган тамойилларнинг афзал жиҳатлари яна бир бор 
очиб берилади.

Совет тузуми ўрнатилиши билан ҳуқуқ социалистик жамият 
ижтимоий муносабатларининг хусусиятларига кўра, турли соҳаларга, 
шу жумладан, фуқаролик ҳуқуқига бўлинди.

РСФСР ва ТАССРнинг фуқаролик-ҳуқуқий ҳужжатлари Тур- 
кистон Республикасидаги барча фуқаролар ва ташкилотларга таал- 
луқли бўлиб, бажарилиши ва уларга риоя қилиниши шарт бўлган. 
Сабаби ТАССР РСФСР нинг таркибида бўлган.

Фуқаролик ҳуқуқи манбаи сифатида баъзи шариат нормалари ва 
маҳаллий аҳолининг одат-қоидалари вақтинча қози судлари томони- 
дан амалда қўлланилиб келинган. 1928 йилга келиб қози судлари 
тугатилди.

Янги социалистик жамият ижтимоий муносабатларига тааллуқ- 
ли қонун - қоидаларни бирданига ўрнатиш имконияти бўлмаганлиги 
туфайли маълум давр давомида судъяларнинг революцион ҳуқуқий 
онги ҳам фуқаролик ҳуқуқининг манбаи ҳисобланиб келинди.

Туркистон Республикаси ҳудудида РСФСРнинг 1922 йил 31 
октябрда қабул қилинган Гражданлик кодекси қўлланилиб келинган. 
Ушбу кодекс - Фуқаролик ҳуқуқининг асосий ва махсус манбаи 
ҳисобланар эди.

1924 йилда Туркистон АССР, Бухоро ва Хоразм ХСРлари неги- 
зида ЎзССР ташкил топди. Ўзбекисгон Революцион комитетининг 
1924 йил ноябрдаги қарорига асосан, ҳокимият органлари томонидан 
Ўзбекистон учун ягона қонунлар қабул қилинганига қадар, унинг 
таркибета кирган ҳудудларда, яъни Туркистон, Бухоро, Хоразм рес- 
публикаларида ҳаракатда бўлган маҳаллий қонунларни татбиқ қилиш 
кўзда тутилади1.

Бундай дуалистик асослар Бухоро ва Хоразм Халқ Республика- 
лари фуқаролик қонунларига ҳам хос бўлган. Ваҳолангки, ушбу рес- 
публикаларда ягона кодификациялашган фуқаролик қонуни бўлмаган 
(бундан Хоразм Республикаси мустасно, сабаби у ерда 1924 йил 7 но- 
ябрда Гражданский кодекс қабул қилинган). Шу туфайли, шариат, 
одат билан бир қаторда, РСФСР қонунчилигида ишлаб чиқилган 
нормалар ҳам амал қилган. Мулкчилик муносабатларида хусусий 
мулк билан бир қаторда давлат мулки, вақф мулки, турли коопера- 
тивлар мулки мавжуд бўлган. Шартномалар кўпинча, огзаки, катта 
суммаларда гувохдар иштирокида, кўчмас мулк билан боглиқ бўлса 
ёзма равишда тузилган1 2

ЎзССР Марказий ижроия Комитетининг 1928 йил 28 январидаги 
қарорига3 мувофиқ РСФСР Гражданлик кодекси собиқ Бухоро Халқ 
Совет Республикаси ва Хоразм Халқ Совет Республикаси ҳудуд- 
ларида татбиқ қилинди. 1920 йил 14 сентябргача (Бухоро инқилоби 
санаси), 1921 йил 3 мартгача (Хоразм инқилоби санаси) ва Граждан- 
лик кодекси татбиқ қилингунига қадар ушбу республикаларда вужуд- 
га келган ва ҳаракатда бўлган қонунлар билан тартибга солинган. 
1920 йил 14 сентябр (Бухоро), 1921 йил 3 март (Хоразм)гача вужудга 
келган низолар ЎзССРнинг суд ва бошқа идоралари томонидан 
кўриш учун қабул қилинмади.

Ўзбекистон ҳудудида амалда бўлган РСФСР Гражданлик кодек- 
сига 1929 йили “ЎзССР Гражданлик кодекси” деган ном берилди ва у 
Ўзбекистонга Туркистондан ўтган ҳудудларда 1923 йил 1 январдан 
бошлаб, Бухоро ва Хоразм ҳудудларида эса, 1928 йил 22 февралдан 
кучга киритилган деб ган олинади.

СССРнинг 1936 йил 5 декабрдаги Конституциясидан ҳам тузи- 
лиши ва ҳам мазмуни жиҳатидаи мутлақ фарқ килмайдиган

1 СУ УзС'СР,1925, №1 ст.2 “Правда Востока" 1924 й. 31 ноябр.
2 Рахманкулов Х.А. Возникновение и рати тае  советского гражданекого законадательства Узбекскон 
ССР7/Правоведение. 1975. №9.бЪ-72-бетлар.; И.Б.Закнров. Становление и раэвитие советского гражданского 
права в БНСР н ХНСР.-.: Фан.1988.60-64-беглар.
3 СУ УзССР, 1928, №3 сз. 16.

ЎзССРнинг 1937 йил 14 февралдаги Констуциясида фуқаролик 
хуқуқи манбаларининг мазмунига таъсир ўтказувчи энг асосий қоида, 
у ҳам бўлса мамлакатда шахсий мулк ҳукуқини таъсис қилишдан 
иборат эди. Мамлакатда мулкий муносабатларни ташкил қилишда 
давлат мулкининг ҳал қилувчи роли ва шу туфайли иқтисодиётни 
бошқариш тизимида маъмурий -  буйруқбозлик усулларининг авж 
олиши натижасида фуқаролик ҳукуқининг манбаларида мазмун 
жиҳатдан ўзгаришлар рўй берди. Мулкий муносабатларни тартибга 
солишга қаратилган ва тўлиқ, мутлақ ғалаба қозонган деб Конститу- 
цияда эълон килинган “Социализм” тузими тамойиллари руҳида суғо- 
рилган янги конунлар ва бошқа ҳуқуқий ҳужжатлар қабул қилинди. 
Бунинг барчаси 1963 йил 23 мартда ЎзССРнинг янги кодексининг 
қабул қилинишига сабаб ва асос бўлди. Ушбу кодекснинг 3-модда- 
сига кўра кўп асосий мулкий масалалар СССР ваколагига тегишли 
эканлиги белгилаб қўйилди.

1978 йил 19 апрслда собиқ СССРнинг охирги 1977 йил 7 октябр- 
даги Конституциясидан ҳам моҳияти ва мазмуни жиҳатдан фарқ 
қилмайдиган, ЎзССРпинг яна битта Конституцияси қабул қилинди. 
Ушбу Консгитуцияда “Иқтисодий система”га бағишланган алоҳида 
боб берилиб, унда социалистик мулкнинг шакллари ва давлат мулки 
эса, ушбу мулкнинг асосий шакли эканлиги уқтириб ўтилди.

Социалистик ишлаб чикариш муносабатларининг барпо бўлиши 
билан фуқаролик ҳуқуқий муносабатлари субъектларининг таркибий 
қисмида ҳам жиддий ўзгаришлар рўй берди. Фуқаролик ҳуқуқи муно- 
сабатлари янги қоидаларга асосан, тартибга солина бошланди.

Совет давлаги ташкилотлари фуқаролик ҳуқуқи субъекти сифа- 
тида мулкий муносабатларда асосий ўрин эгаллайди. Давлат ўзига те- 
гишли мулк ҳуқуқининг якка-ю ягона субъекти сифатида ўзининг 
махсус идоралари, муассасалари орқали мулкий муносабатларда фаол 
қатнашади.

Социалистик қоидаларга асосан ҳамда янги устав ва низомларга 
риоя қилинган ҳолда. юридик шахслар вужудга келади. Янги ташкил 
қилинган қишлоқ хўжалик кооперативлари -  қишлок хўжалик ком- 
мунал артеллари ва “Камбағаллар иттифоқи”, “Қўшчи” каби ширкат- 
лар юридик шахс ҳуқуқига эга бўлди. Диний жамоалар юридик шахс 
мақомидан маҳрум этилиб, хусусий жамоат ва иттифоқлар ҳақидаги 
умумий коидаларга итоат этадилар.

Социалистик тузум кишилик жамиятида азалдан давом қилиб 
келаётган мулкий муносабатларга тубдан ўзгартириш киритади.

Шахсга нисбатан жамоа манфаатлари биринчи ўринга қўйилган 
ҳолда жамиятда асосий эътибор давлат мулкини ривожлантиришга, 
мустаҳкамлашга ва уни ҳар томонлама муҳофаза қилишга қаратилди. 
Социализм тузумининг ташкил топиши жамиятда ягона ҳукмрон- 
ликни эгаллаган давлат мулкининг вужудга келиши билан чамбарчас 
боғлиқ бўлганидай, бундай мақомга эга бўлган давлат мулки ҳам со- 
циализм тузумисиз бунёд бўлмаслиги муқаррар эди.

Совет давлати бутун совет халқи номидан давлат мулкининг 
субъекти ҳисобланади.

Давлат мулки билан биргаликда ширкатлар (кооиератив) мулк- 
лари ҳам пайдо бўла бошлади. Ер, машина ва тсхникалардан ташқари 
ширкат аъзоларининг ҳиссалари асосида ташкил топган мол-мулклар, 
йиғиштириб олинган ҳосил қишлоқ х)Ькалик корхонасига ва умумий 
мулк сифатида жамоага тегишли, деб ҳисобланади. Матлубот шир- 
катлари ишчи ва фуқаролар жамоалари шаклида ташкил этилади.

Вақф мулки юридик шахс ҳисобланган диний ташкилотга 
алоҳида шахслар, ташкилотлар, давлат томонидан берилган мол-мулк 
ва ушбу мол-мулкдан фойдаланиш асосида кўлга киритилган даро- 
мадла^) ҳисобига ташкил топади.

Узбекистоннинг 1927 йилда қабул қилинган Конституциясига 
асосан, давлат мулки янада мустаҳкамланди. Гражданлик кодекси- 
нинг 21-моддасига мувофиқ ер давлат бойлиги ҳисобланади ва унинг 
хусусий муомала предмети бўлиши мумкин эмаслиги таъкидлаб 
ўтилди. Ердан фақат фойдаланиш ҳукуқи билан эгаллашга йўл 
қўйилди. Узбекистоннинг 1937 йилдаги Конституцияси Узбекистон- 
нинг иқтисодий негизини социалистик мулк ташкил қилишини 
қатъий равишда тасдиқлади, биринчи марга ушбу мулк икки шаклдан 
(давлат ва колхоз-кооператив) иборат эканлигини белгилади. Консти- 
туцияда биринчи марта шахсий мулк тушунчаси жорий қилинди ва 
икки кўринишда (колхоз хонадони ва фуқаролар мулки) ифодаланди, 
якка деҳқон ва ҳунармандларнинг шахсий меҳнатига асосланган май- 
да хусусий хўжалик юритишга рухсат берилди.

1963 йил 23 мартда қабул қилинган Узбекистон Гражданлик ко- 
дексига биноан, давлат мулки, колхоз-кооператив мулки билан бир 
қаторда касаба уюшмалари ва бошқа жамоат такилотларининг мулки 
ҳам социалистик мулк ҳисобланади. “Хусусий мулк” деган тушунча 
Кодексга киритилмайди. Фақат фуқароларнинг шахсий мулки тан 
олинади ва у фуқароларнинг моддий ва маданий эҳтиёжларини 
қондириш учун мўлжалланган бўлиши назарда тутилади. Социали- 
стик мулк ҳукуқининг объектларида ўзгариш деярли юз бермайди.

Ўзбекистоннинг 1978 йилги Конституциясида давлат мулкининг 
мавқеи, унинг устунлиги янада кучайтирилди, энди у социалистик 
мулкнинг “асосий шакли” деб ҳисобланади. Унинг 12-моддасида 
шундай дейилади: ”Давлат колхоз-кооператив мулкини ривожланти- 
ришга ва уни давлат мулки билан якинлаштиришга кўмаклашади”. 
Ушбу моддада, ўша даврда коммунистик партиянинг программасида 
белгиланган мақсад, яъни келажакда ягона коммунистик шаклдаги 
мулкчиликни барпо этиш хакидаги вазифа ўз аксини топади.

Жамиятда давлат мулкининг якка хукмронлиги иктисодий муно- 
сабатлар сохасида марказий планлаштириш тизимини >Ф>натишга ва 
шунингдек, маъмурий-буйруқбозлик усулларини кўллашга олиб кел- 
ди. Мулк эгаси сифатида хўжалик муносабатларида шахсан давлат- 
нинг ўзи қатнашишига ва сиёсий хукмрон орган сифатида конун 
хужжатларини ўзи белгилаб беришига имкон туғдирди.

Хусусий мулкнинг бекор килиниши, социалистик мулкнинг кенг 
кўламда ривожланиши ва мустаҳкамланиши туфайли мажбурият 
хукуқи сохасида жиддий ўзгаришлар рўй берди. Мажбурият ҳукуқи- 
нинг янги субъектлари (давлат, социалистик ташкилотлар) пайдо 
бўлди, давлат мулки деб ҳисобланган кўп мол-мулклар, жумладан, 
асосий ишлаб чиқариш воситалари мажбурият ҳуқуқи объекти тарки- 
бидан чиқариб юборилди, фуқароларнинг хуқуқ лаёқати мажбурият 
хуқуқи соҳасида чекланди.

Социалистик мулк асосида янги ташкил қилинган корхоналар, 
хўжалик ташкилотлари ишлаб чикариш, хом ашё ва маҳсулотларни 
харид қилиш, сотиш, маҳсулот етказиб бериш, қурилиш, хизмат 
к>фсатиш ва бошқа мулкий муносабатларнинг зурли соҳаларида янги 
қонун ва қоидалар, улар хақида юқори бошқарув идоралари томони- 
дан тасдикланган Низомлар, Уставлар асосида фаолият кўрсата бош- 
ладилар. Мисол учун, пахтачилик колхози ўз Уставига асосан, унинг 
мавжуд ер майдони, табиатининг шароити туфайли шоличилик, 
балиқчилик ва бошқа фаолият билан шуғулланиши учун имконият- 
ларга эга бўлишидан катъи назар, у фақат пахтани экиш, етиштириш 
ва асосан, давлатнинг йиғиштириб олувчи ташкилотларига топши- 
риш билан шуғулланиши мумкин, бундай қоида бошқа қишлоқ 
хўжалик ва саноат корхоналари учун хам тааллуқли эди.

Совет хокимиятиниг бошланғич даврида фуқаролар ўртасида 
вужудга келадиган мажбуриятларни тартибга солишга қаратилган 
махсус ҳужжатлари етарли эмасди. Ушбу мажбуриятлар юзасидан 
низолар судларнинг социалистик ҳукуқий онги асосида, баъзан, совет

ҳокимияти сиёсатига зид бўлмаган Мусулмон ҳукуқи коидаларига 
асосан ҳал килинишига йўл қўйилади.

Социалистик корхоналар ўртасида мажбуриягларнинг вужудга 
келиши, ўзгариши, бскор бўлиши хўжаликни бошкарувчи давлат 
идораларининг планлаштириш ҳужжатлари қабул килиниши, ўзгари- 
ши, муддатининг тугатилиши билан боглик эди. Улар ўртасидаги 
шартномалар планли характерга эга бўлиб, шартномаларни тузиш, 
ўзгартириш, бажариш юзасидан вужудга келадиган низолар давлат 
арбитраж идоралари гомонидан ҳал қилинади, дастлабки даврларда 
шартнома планга асосан тузилмаган бўлса, арбитраж шартнома юза- 
сидан вужудга кслган низони кўришдан воз кечарди, сўнги йилларда, 
айникса, 1980 йиллардан бошлаб, бу масала бўйича ўзгаришлар рўй 
бера бошлади, шартнома асосий хужжат ҳисобланиб, у планга асосан 
бўлиш-бўлмаслигидан қатъи назар, арбитраж социалистик корхона- 
лар ўртасидаги даъволарни кабул қилиш ва ҳал килиш ҳуқуқига эга 
бўлди.

Мажбуриятларнинг алоҳида турлари сифатида бошлангич даври 
олди-сотди шартномаси кенг кўламда кўлланди. Аммо унинг қўлла- 
ниш доираси тобора кискариб, асосан, чакана савдо соҳасида давлат 
савдо ташкилотлари билан фуқаролар ўртасида ва истеъмол характе- 
рига эга бўлган нарсаларга нисбатан амалда бўлди. Ишлаб чиқаришда 
ашё сифатида кўлланиладиган техник экинлар (пахта, пилла, чой, ка- 
ноп, зигир ва бошқалар)га нисбатан давлат йигиштириб олувчи таш- 
килотлари томонидан харид килиш дастлаб мажбурий тарзда маҳсу- 
лот етказиб бериш, давлат сотиб олиш усулларини қўллаш, контрак- 
тация шартномасини тузиш йўллари билан амалга оширилди. 1959 
йилларнинг охиридан бошлаб барча кишлок хўжалик маҳсулотлари- 
ни харид қилишда контрактация шартномаси қўлланди.

Советлар даврида Ўзбекистон ҳудудида гражданлик ҳуқуки му- 
носабатлари дастлаб Россия Совет Социалистик Республикаси, Совет 
Социалистик Республикалари Итгифоқи ва пировардида, Ўзбекисгон 
Совет Социалистик Республикасининг қонун ҳужжатлари билан тар- 
тибга солинди. Ушбу қонун ҳужжатлларида белгиланган ва фукаро- 
лар, ташкилотларнинг мулкий, шахсий муносабатларини тартибга со- 
лишга қаратилган тартиб ва қоидалар моҳияти ва мазмуни жиҳатдан, 
Мусулмон ҳукуқидан фарқли ўлароқ маҳаллий аҳолининг урф-одат- 
лари, анъаналари, азалдан ривожланган маданий меросларини ўзида 
тўлиқ акс эттира олмади. Собиқ Совет Иттифоки таркибида бўлган 
барча республикаларнинг гражданлик ҳуқукий конунлари, уларда

яшовчи халқларнинг тарихи, ҳозирги шароити қай даражада ривож- 
ланганлигидан қатъи назар, бир хил қонун мезонлари остида шакл- 
ланди ва ривожланди1.

Фуқаролик ҳуқуқи гамойиллари тегишли қонун ҳужжатларида 
ифодаланадиган асосий коидалар ҳисобланар экан, уларнинг тадри- 
жий ривожланиши ҳам фуқаролик қонун хужжатларининг ривожла- 
ниши билан боғлик. Агар мамлакатимиз фуқаролик конунчилиги та- 
рихи бевосита собик Совет Иттифоқи фукаролик қонунчилиги билан 
боғлиқлигини ҳисобга олсак, собиқ Совст Иттифоқи даврида қабул 
қилинган фукаролик конунчилиги ва унда фуқаролик хуқуки соҳаси 
тамойилларининг ривожланиши жараёнини кўриб чикиш лозим.

Маълумки, қитъа ҳуқуқ тизимига асосланган янги ҳукуқий ти- 
зим мамлакатимиз ҳудуди Бухоро ва Хоразм Халқ Республикалари 
ташкил тогшши билан вужуд|'а келган. Айни шу иайтларда янги 
ҳукуқий тизим шакллантирила бошланган. Илгари амалда бўлган ша- 
риат қоидалари ўрнига янги ҳуқукий тизимни жорий этиш, албатта, 
қатор конунларни кабул қилиш орқали амалга оширилган. Ҳукукшу- 
нос олим И.Б.Зокировнинг фикрича, ўзида кўплаб тамойил-нормалар- 
ни ифодалаган Бухоро ва Хоразм Ресиубликаларининг қонун ҳуж- 
жатларида фукаролик ҳуқуқий муносабат иштирокчиларининг тўлиқ 
тенг ҳуқуклилиги ва субъектив ҳуқуқлар мавжудлигининг тегишли 
кафолати билан таъминланганлиги каби умумий тамойиллар ҳам бел- 
гиланган эди. Бунда ушбу белгиланган тамойиллар асосида «Рсспуб- 
ликада аҳолининг турмуши ва руҳиятига мос ҳуқукий тартиботни 
ўрнатиш» лозимлиги таъкидланганди1 2.

Дарҳакиқат, фукаролик ҳуқуки тамойиллари янги ҳукуқ тизими- 
нинг тамойиллари каби мазкур республикаларда илк маротаба жорий 
этила бошлади. Албатта, шариат қонунларида ҳам фукаролик муома- 
ласи иштирокчиларининг тенглиги эътироф этилса-да, хон ва амир- 
нинг барча муносабатларда чексиз ҳукукларга эгалиги, давлатда бой- 
лар ва аслзодалар ҳуқукларининг устунлиги казъий амал қилиши му- 
носабати билан бундай тенглик амалда таъминланмаган эди. Бухоро 
Халқ Республикасининг 1921 йил 23 сснтябр ва 1922 йил 18 августда- 
ги Конституциясида ва Хоразм Халқ Республикасининг 1920 йил 30 
апрел ва 1921 йил 23 майдаги Конституциясида фуқаролик ҳуқуқи- 
нинг қуйидаги принциплари ўрнатилган эди. Хуқукнинг барча субъ-

1 Ўзбекистон Ресиубликасн Фукаролнк кодексининг биринчн кисмнга умумий тансиф ва шархдар.-Тошкент: 
<'Иктисодиет ва хуқук дунеси» нашрнйз уйи. 1997. -51 б.
2 Закиров И.Б. Становленнс и развитие советского |ражданского права в БНСР и ХНСР. -Т.:Изд-во ФАН.1998.
-С. 35.

ектлари тенг ҳукуклилиги, уларнинг ўз субъектив ҳуқукларини 
ўзлари амалга ошира олишлари кафолати, фукароларнинг эркинлиги 
ва ҳуқуқлари, шу жумладан, турар-жой ва иш фаолиятини танлаш эр- 
кинлиги, ўз мулкини эркин тасарруф этиш ва мулкий муносабатларга 
киришиш эркинлиги ва шу кабилар1. Шунингдек, Бухоро ва Хоразм 
Республикаларида янги фуқаролик ҳуқуки ва унинг гамойиллари 
шаклланиши нафақат бу Республикаларнинг Конституциялари, шу 
билан бирга, уларда кабул қилинган конун ҳужжатлари оркали ҳам 
амалга оширилган. Тўрт йил ичида БХСРда фуқаролик ҳукуқи учун 
манба сифатида қаралиши мумкин бўлган 200 та ва ХХСРда 150 та 
меъёрий ҳужжатнинг қабул қилинганлиги фикримизнинг далилидир.

И.Б.Зокировнинг таъкидлашича, биринчи навбатда, тамойилла- 
ри Конституцияда мусгаҳкамланган фуқаролик ҳукуқи субъектлили- 
ги тўгрисидаги меъсрлар муҳим аҳамиятга эга бўлди. Булар жумласи- 
га, БХСР Халқ Нозирлари Кенгашининг Васийлик тўғрисидаги Ни- 
зомни ва Чет эл фукароларининг мулкий ҳуқуқлари тўгрисидаги 
вақтинчалик Низомни тасдиқлаш ҳакидаги, Никоҳни тузиш ва бекор 
қилиш ҳақидаги, Алоҳида нозирлик ҳақидаги Низомни, Давлат савдо 
ва Давлатпахта ҳақидаги, Банклар ҳакидаги, Ширкатлар ҳакқдаги 
Қарорлари киради1 2 3.

Гарчи БХСР ва ХХСРларда Фукаролик кодекслари амалга кири- 
тилмаган бўлса-да, ўша даврларда қабул қилинган конун ҳужжат- 
ларида фукаролик ҳукуқи тамойилларига хос қоидалар мавжуд эди ва 
фуқаролик муомаласи айнан шу коидалар асосида тартибга солина 
бошланди.

Туркистон АССРда эса. 1922 йилги РСФСР ГК амал килиши 
оқибатида фуқаролик ҳукуқи тамойиллари мана шу Кодексда ўз ифо- 
дасини топган эди.

Ушбу кодексда ўз ифодасини топган тамойиллар хусусида 
С.Н.Братус фикр билдириб, қуйидагиларни баён қилади:

- фуқаролик ҳуқуқи тамойиллари сифатида қуйидагилар кўрса- 
тилиши мумкин - фукароларнинг тенг ҳукуклилиги, иктисодий тенг- 
лик ва ҳукуқпардаги тенглик сифатида кўрилади; ҳуқук ва мажбури- 
ятларнинг мувофиқпиги; қонунийлик тамойили; шахснинг эркинлиги; 
жамоат ва шахсий манфаатларнинг мослиги; фуқаролик ҳуқуқлари- 
нинг аниқ таъминланганлиги; планлаштириш ва шу кабилар .

1 Закиров И.Б. Становленне и развнше советскот |ражданского ирава в БНСР и ХПСР. -Т.:Изд-во ФАН.19Ч8. 
- 50 с.
г Ўшажойда.
3 Братусь С.Н. Предмет и метод Советского гражданского право.- М.: 1963. - 134 с.

Дарҳакиқат, собик Совет Иттифоқи давридаги ҳуқуқий тизим 
социалистик давлатнинг сиссий позициясини ўзида ифодалаганлиги 
сабабли ҳам, хуқук тамойиллари, хусусан, фуқаролик ҳуқуқи гамой- 
иллари ҳам давлатнинг иқтисодий соҳадаги сиёсати негизларини 
ифодалайди. Ҳозирги, ҳаракатдаги фукаролик ҳуқуки тамойиллари- 
дан фарк қилиб, 1922 йилдаги Гражданлик кодексида субъектлар ёки 
иштирокчиларнинг тенг ҳуқуқлилиги эмас, балки ҳукуқий муноса- 
батларда фукароларнинг иктисодий ва ижтимоий маънода тенг 
ҳукуклилиги белгиланади. Чунки бу даврда юридик шахсларнинг 
барчаси давлатга тегишли бўлиб, давлатнинг ўзи эса жамиятдаги 
ҳукмрон субъект ҳисобланган ва Совет давлатида шахс манфаатлари- 
дан давлат манфаатлари устун кўйилган. Шу маънода ҳар қандай 
ҳуқукий муносабатларда давлат фуқаролар билан тенг ҳуқуқли 
бўлиши мумкин эмас, де  ̂ан хулосага келинган.

1922 йилда қабул қилинган ва 1963 йилга кадар Узбекистон 
ССРда ҳам амалда бўлган, РСФСР Гражданлик кодексининг 1-мод- 
дасида “гражданлик ҳуқуқи бу ҳуқуқлар ўзларининг ижтимоий- 
хўжалик тайинланишларига зид равишда амалга оширилишни истис- 
но этганда, қонун билан қўриқланади” қоидаси мустаҳкамланган эди. 
Бу коида ўша пайтда собиқ Совет Иттифоқи ҳали тўлиқ шаклланма- 
ган ва мамлакатда “ҳарбий коммунизм” амал қилиб турган пайтда 
қабул қилинган эди. Айни шу пайтда, собиқ Совет Иттифоки раҳбар- 
лари мамлакатни ҳарбий коммунизм асосида ривожланиши мумкин 
эмаслигини англаб етишлари окибатида чегараланган доирада ва дав- 
латнинг тўлик назорати остида мамлакатда капиталистик муносабат- 
ларнинг амал килишига рухсаг берилди.

Шу муносабат билан қайта тикланган хусусий мулк муносабат- 
лари ва тадбиркорлик фаолиятининг амалга оширилишига рухсат бе- 
рилиши, ҳуқуқий тартибга солишнинг тегишли тизимини яратиш за- 
руриятини вужудга келтирди-ки, бусиз иқтисодий муносабатларнинг 
барқарорлигини таъминлаб бўлмасди. Ана шу ҳаракатларнинг 
оқибатида жуда киска вақтда 1922 йилги ГК қабул қилинди1.

Б.Рубинштейннинг таъкидлашича, 1922 йилги ГК кабул қилин- 
гунича Совет давлати тартибга солишни хоҳламаган ва умуман ҳеч 
қандай ҳуқуқий тус бсришни истамаган яширин фуқаролик муомала- 
си мавжуд эдики, давлат ушбу яширин фуқаролик муомаласи давлат

1 Емельянов В.И. Разумность, добрюсовестность, нез.чоупотребление гаржданскнми правами,- М.: Лекс-Книга. 
2002.-15 с.

машинасининг силлик ишлашини бузувчи ҳолат сифатида унга 
қарши кураш олиб борди1.

Мамлакат янги иқтисодий сиёсатга ўтиши муносабати билан 
фуқаролик ҳуқукларини уларнинг ижтимоий-хўжалик тайинланиши- 
га қарши амалга оширилишига йўл қўйилди ва тегишли норма қабул 
қилинди. Бу норма 1922 йилги ГКнинг 4-моддаси бўлиб, унда РСФСР 
фуқароларига мамлакат ишлаб чиқариш қудратини ошириш мақсади- 
да, фуқаролик ҳукуқ лаёқати берилди.

1922 йилги ГК асосида С.Н.Братусь фукаролик ҳукуқининг 
қуйидаги асосий тамойиллари борлигини таъкидлаб ўтади:

- фукаролик ҳуқукдарининг ижтимоий тайинланишига кўра 
амалга оширилиши;

- ижтимоий ва шахсий манфаатларнинг уйғунлиги;
- режали интизом, шартномавий муносабатлар ва шартнома ин- 

тизомида хўжалик юритувчи ташкилотларнинг оператив мулкий 
мустақиллигида ифодаланадиган демократик централизм;

- тенг ҳуқуқлилик;
- социалистик ҳаёт қоидаларига мувофиқ равишда ҳуқуқпарни 

амалга ошириш ва мажбуриятларни бажаришда виждонлилик".
Ҳуқуқий тизимнинг ривожланиб бориши, иқтисодий муносабат- 

лар кўламининг ортиб бориши натижасида фукаролик ҳуқукий муно- 
сабатларни тартибга солишда янги кодификациялашган қонун ҳуж- 
жатини қабул қилиш зарурияти юзага келди. 1963 йил қабул 
қилинган ва 1964 йилдан кучга киритилган Ўзбекистон ССРнинг 
Гражданлик кодекси нормалари фуқаролик ҳукуқи тамойилларини 
белгилар экан, ўзида давлатнинг иқгисодий соҳадаги сиёсатининг 
асосий қоидаларини мустаҳкамлайди. Ҳуқуқшунос олим И.Б.Зокиров 
1964 йилги ГК асосида фукаролик ҳуқуқининг қуйидаги тамойилла- 
рини санаб кўрсатади:

- социалистик мулкни ва хўжаликни ҳар томонлама барча чора- 
лар билан кўрикдаш тамойили;

- гражданлик ҳуқуқларининг социал тайинланишларига муво- 
фиқ равишда амалга оширилиши тамойили;

- шахсий мулкнинг социалистик мулк билан чамбарчас боглиқ- 
лиги тамойили; 1 2

1 Рубииштейн Б.Принципм социально-экономического наэначения права в Гражданском кодексс РСФСР. 
//Советское право.1926.Х23.- 69 с.
2 Братусь С.Н. Предмет и метод Советского гражданского право. - М : 1963. -143 с.

- фуқароларнинг тенг ҳуқуқлилиги, яъни уларнинг мулкий ва 
мулкий характерда бўлмаган шахсий муносабатларда, субъектив 
ҳуқукдарини амалга оширишларида тенг даражада бўлишлари тамой- 
или;

- демократик централизм тамойили;
- фуқаролик ҳуқуқларини амалга оширишда ва мажбуриятларни 

бажаришда социалистик турмуш қоидаларига мувофиқ виждонан 
ҳаракат қилиш1, ушбу тамойиллар жумласига кейинчалик “хўжалик 
ҳисоби” тамойили ҳам киритилган.

Бу қонун ҳужжати аввалги ГКдан фарк қилиб, фуқаролик 
қонунчилиги учун раҳбарий қоида ҳисобланган бир қатор янги нор- 
маларни мутаҳкамлади. Жумладан, 1922 йилги ГКда мавжуд бўлма- 
ган, социалистик мулкни ва хўжаликни ҳар томонлама барча чоралар 
билан қўриклаш, шахсий мулкнинг социалистик мулк билан чамбар- 
час боғлиқлиги, хўжалик ҳисоби каби тамойиллар 1963 йилги ГКда ўз 
ифодасини топди. Бу ҳолатни қуйидагилар билан изохдаш мумкин. 
Биринчидан, маълумки собиқ Совет Иттифоқининг дастлабки кун- 
лариданок жамиятда хусусий мулк бўлмаслиги эътироф этилган эди. 
Уша даврлар ҳуқуқи тизимнинг моҳияги ҳақида гапириб, В.И.Ленин 
“биз ҳеч қандай хусусийчиликни тан олмаймиз, биз учун хўжалик 
соҳасидаги барча нарса оммавий-ҳуқуқийдир”1 2, - деган фикрни илга- 
ри сурган эди. Шу асосда 1922 йилги Кодекс нафақат хусусий мулк- 
ни, балки шахсий мулкнинг ҳам ҳуқуқий ҳолатини белгиламаган эди. 
Натижада фуқароларга тегишли бўлган мол-мулкнинг ҳуқукий мақо- 
ми юзасидан жамияда аниқ бир йўналиш мавжуд эмас эди. Лекин 
жамиятда ҳар бир шахснинг ўз мол-мулкига эга бўлиш эҳтиёжи мав- 
жудлигини ҳисобга олиш лозимлиги юзасидан 1963 йилги ГК шахсий 
мулк ва социалистик мулк ўзаро чамбарчас боғлиқлиги қоидасини 
мустаҳкамлади. Ўша даврларда гарчи қонун ҳужжатларида ифода- 
ланмаган бўлса-да, ҳукуқшунос олимлар томонидац “ташаббускор- 
лик” гамойилини алоҳида ажрагиб кўрсатишга ҳаракат килинган3. 
Баъзи муаллифлар эса, ташаббускорлик тамойили бутун фуқаролик 
ҳукуқининг эмас, балки хўжалик шартномаларига ўхшаш йирик ин- 
ститутнинг тамойили бўлиши мумкинлиги хусусидаги фикрларни 
билдиришган4.

1 Зокиров И.Б. Ўзбекистои ССРпинг граждаилик куқуқи.- Т.: Ўкиту вчи. 1476. -12-14 б.
2 Леннн В.И. Полн. собр. соч.т.44.-398 с.
3 Лебедев К.К. Инициатива субъектов как принцип советского фажданского права.//Правоведение. 1970. №4. 
-32-40 с.
4 Калммков Ю.Х. Принципм советского фажданского права.// Правоведение. 1980. №3. -  74 с.

Албатта, собиқ Совет Иттифоқи даврида ташаббускорлик та- 
мойили фақаггина, халқ хўжалигининг у ёки бу тармоғи учун аҳа- 
миятли ҳисобланган. Чунки тоталитар тузум амалда бўлган шароитда 
субъектларнинг барчаси учун ташаббускорлик тамойилининг амал 
қилиши мумкин эмас эди. Зеро, “беш йиллик”, “етти йиллик” план- 
ларни, олдиндан тузиладиган шартнома тузиш режаларининг ташаб- 
бускорлик асосида ўзгартирилиши бутун тизимдаги бузилишларга 
олиб келиши мумкин эди. Шу муносабат билан собиқ Совет Идтифо- 
ки тузуми даврида “ташаббускорлик” тамойили кенг кўлланилмади.

Совет қонунлари билан хусусий мулкнинг ман килиниши граж- 
данлик ҳуқуқи мсъсрлари билан тартибга солинадиган мулкий ва 
шахсий муносабатларнинг доирасини кискартириб кўйди. Жамиятда 
давлат мулкининг яккаҳукмронлик мавкеини эгаллаши ижтимоий- 
иқтисодий муносабатларни таргибга солишда маъмурий-буйруқбоз- 
лик усулларини қўллашга олиб келди. Бу эса, ўз навбатида, граждан- 
лик ҳуқуқи нормалари воситасида фуқаролик ва юридик шахсларнинг 
ҳуқуқ лаёқатини, фуқаролик ҳукуки тамойилларини чеклаш учун са- 
баб бўлди. Шу билан бирга, собиқ иттифокда мафкуравий қараш- 
ларнинг иктисодий муносабатларга, шунингдек, ҳуқукий тартибга 
солиш воситаларига сингдирилганлиги сабабли фуқаролик ҳукуқи 
учун хос бўлган анъанавий тамойиллардан фақат тснг ҳуқуқлилик 
тамойилигина мавжуд эди, ўша даврдаги бошқа барча фуқаролик 
ҳуқуқи учун хос бўлган тамойилларни мафкуравий тамойиллар сифа- 
тида баҳолаш мумкин. Бинобарин, маъмурий-буйрукбозлик ва маф- 
куравий бўйсундирилганлик тизимига асосланган иқтисодий муноса- 
батларда асосий эътибор тенглик ва шартномалар эркинлигига эмас, 
аксинча маъмурий-оммавий воситалар ва иктисодиётнинг мафкура 
учун хизмат қилишига каратилган эди. Албатта, ўз даврида собиқ 
иттифоқда мулк шаклларининг тенглиги хусусида (хусусий мулк ва 
давлат мулки ўртасида эмас, жамоа мулки ва давлат мулки ўртасида) 
муайян карашлар мавжуд бўлганлигини ҳам эътироф этиш ўринли. 
Жумладан, жамоа мулки ва давлат мулкини маълум маънода тенг- 
лаштириш бўйича ССРИ Олий суди Пленуми 1946 йилда колхоз мул- 
кига виндикацион даъво муддати қўлланилмаслиги тўғрисида карор 
кабул қилиш билан, ушбу мулкни ҳимоя килишни давлат мулкини 
ҳимоя килиш билан тенглаштиргандай бўлди. Бирок, кейинчалик 
мазкур норма ўзгартирилди ва колхоз мулки ҳам бошка юридик 
шахслар мулки каби бир йиллик даъво муддати асосида ҳимоя килина 
бошланди.

Хулоса ўрнида шуни айтиш мумкинки, совет даврида амал 
қилган гамойилларда мулкчилик ва мулкдорлик мавқеининг чеклан- 
ганлиги, хусусий мулкнинг қатъий рад этилиши, хусусий ишларга ис- 
талган пайтда давлат ва мансабдор шахсларнинг асоссиз аралашуви, 
шартномалар эркинилиги эмас, режали иқтисодий ва шартномавий 
муносабатларнинг ўрисггилганлиги, давлат манфаатлари ва давлат 
мулкининг устунлик мавқеи каби ҳолатлар бозор муносабатлари ша- 
роитида иштирокчиларнинг генглигини эътироф этишга, мулкнинг 
дахлсизлигига, шартноманинг эркинлигига, хусусий ишларга бирор- 
бир кишининг ўзбошимчалик билан аралашишига йўл кўйилмас- 
лигига. фуқаролик хукуклари тўсқинликсиз амалга оширилишини, 
бузилган хуқуклар тикланишини, уларнинг суд орқали қимоя килини- 
шини таъминлаш зарурлигига алмашди.

1.3. Мустақиллик даврида амал қилаётган фуқаролик
хуқуқи тамойилларининг тизими ва мазмуни

Мустақиллик даврида амал қилаётган фуқаролик хуқуқи тамой- 
шшари мохияти, мазмуни ва ўзига хос бошқа хусусиятлари билан ил- 
гариги даврлардаги фукаролик хукуки тамойилларидан кескин фарқ 
қилади. Маълумки, хар бир тарихий бир даврда амалга ошириладиган 
ижтимоий, иқтисодий, сиёсий ва ҳуқуқий асосларга кўра, ўзига хос 
ҳуқуқий тизим яратилганини кўрамиз. 1963 йилда қабул қилинган 
УзССР Гражданлик кодекси моҳияти жиҳатидан социализм жамияти- 
га хос гоялар руҳи сингдирилиши билан ифодаланар эди. Кодексда ва 
бошқа қонунларда давлатнинг хоҳиш - иродаси акс эттирилган 
маъмурий-буйрукбозлик усуллари кўринишлари мустақил республи- 
камизда қурилаётган янги ижтимоий тузумга ҳеч ҳам мос келмасди.

Эндиликда бизда қурилаётган янги жамиятнинг асосий хусусия- 
ти мулкчиликнинг барча шакллари, жумладан, хусусий шакли ҳам 
таркиб топиши ва тенг равишда ривожланиши, улар асосида бозор 
муносабатларининг авж олиши, иқтисодиётни ва хўжаликни бошқа- 
риш тизимида дсмократик тамойилларга амал қилиниши билан бел- 
гиланади. Шу муносабат билан мамлакатимизда ҳуқуқ соҳалари, 
жумладан, уларнииг ҳукуқ маибаларидан 1995 йил 21 декабда бирин- 
чи қисми, 1996 йил 29 августда иккинчи қисми қабул қилиниб, 1997 
йил 1 мартидан амалга киритилган Фуқаролик кодекси моҳияти ва 
мазмун жиҳатидан жамият хусусиятларига мос келадиган даражада 
ишлаб чиқилди.

29

www.ziyouz.com kutubxonasi



Мулк шакллари ва бозор муносабатларининг таркиб топиши 
ҳамда ривожланишида, товар ва пул мазмунига эга бўлган, ҳақ эвази- 
га фуқаролар, юридик шахслар ва давлатлар иштирокида амалга 
ошириладиган барча мулкий, мулк билан боғлиқ шахсий ва тадбир- 
корликка оид бўлган муносабатларнинг деярли барчаси Фуқаролик 
кодекси нормалари асосида тартибга солинади. Фуқаролик кодекси- 
нинг ушбу хусусиятлари ҳисобга олинган ҳолда, унинг моҳиятини 
ифода этувчи ва унда белгиланган қоидаларнинг хусусиятларини бел- 
гиловчи тамойиллар тизими унинг 1-моддасида ўз аксини топди.

Қонун чиқарувчи томонидан бошланғич кўрсатмалар тариқасида 
ФКнинг I- моддасида бсрилган “фуқаролик ҳуқуқининг асосий нс- 
гизлари” тариқасида танланган мантиқий шакл уларнинг таркибига 
бошка ўзга негизлардан (тамойил ости, ноҳукуқий тамойиллардан) 
ташқари улардан фарқли ўлароқ, ҳуқук манбаларида очиқ ва тизим- 
лашган ҳолда бўлиб, қонунчилик соҳасининг меъёрий асосини таш- 
кил қилади, фуқаролик-ҳуқуқий тартибга солиш тизимининг хусусия- 
тини ўзида акс эттиради. Шу йўсиндагина, ушбу негизларни тизим, 
деб аташга лойиқ бўлган, ўзаро боғлиқ ва бир-бирини тақозо қилувчи 
деб аташ мумкин бўлади. Бутун бирликни ташкил этувчи, бир-бирига 
узвий боғлиқ бўлган қисмларнинг тизими тушунилади. Ҳукуқ соҳа- 
сида тизимли ёндашишдан фойдаланиш одат тусига кирган. М.С. Ко- 
ган айтганидай тизимлаштиришга бундай ёндашишнинг аҳамияти 
шундаки, унинг ёрдамида бутунлик шакллантирилади1.

Фукаролик ҳукуқи фанида раҳбарий гояларни тизимлаштиришга 
уринишлар бўлиб келган ва улар умумҳуқукий, соҳалараро, соҳа, 
соҳаости, институг, институтлараро^а бўлинган. Бу тизимли ёнда- 
шишнинг бир томони, яъни бутунни қисмларга бўлишни акс эттиради 
холос. Тизимли ёндашишнинг иккинчи тарафи тизим унсурларининг 
ўзаро келишганлиги, алоқадорлиги ва тенглиги масалаларини ўрга- 
нишдан иборат бўлади1 2.

Ҳуқуқ фани томонидан таклиф этилган кўпчилик асосларни 
ҳисобга олган ҳолда, фуқаролик ҳуқуқи тамойилларининг ҳаракат- 
лари бўйича куйидаги тизими таклиф этилади:

а)умумий тамойиллар. Бу тоифадаги тамойиллар бутун фуқа- 
ролик ҳуқуқ тизимига тарқалади ва унинг хусусиятини, мазмуиини, 
муҳим хусусиятларини белгилайди. Улар каторига ҳукуқнинг борли-

1 Коган М.С. О системном подходе к снстемному подходу // Фидософские науки. 1973. № 6. С. 40.
2 Комнсарова Е.Г. Принцмпь! в праве и основние начала гражданского законодательства. 
Дисс...док.юрид.наук.Екатеринбург.20()2.-С. 151.

ги ва кафолатланганлиги, қонунийлик тамойилларини киритиш мум- 
кин;

б) соҳалараро тамойиллар. Улар икки ва ундан ортиқ, кўп ҳол- 
ларда аралаш соҳаларни қамраб олади, соҳалараро тамойилларда 
умумҳуқуқий тамойиллар ҳам учрайди. Мисол учун, диспозитивлик, 
шартнома эркинлиги тамойиллари;

в) соҳа тамойиллари. Улар ҳуқуқнинг қайсидир бир соҳасига те- 
гишли бўлади, олайлик, фуқаролик ҳуқуқларини суиистеъмол қилиш- 
га йўл қўйилмаслиги тамойили;

г) ҳукуқий институтлар тамойиллари. Бу хил тамойиллар бир 
хил ижтимоий муносабатлар гуруҳига аҳамиятли бўлиб, муайян соҳа 
доирасида, мисол учун, мажбурият ҳукуқида мажбуриятларни лозим 
даражада бажариш тамойили.

Ушбу қайд этилган тизимдаги тамойиллар биргаликда, бир- 
бирига мос ҳолда, ҳаракатда бўлади. Уларнинг ичида умумий ва ик- 
кинчи даражали, асосий ва асосий бўлмаганлари мажуд эмас. Шу са- 
бабли ҳам Е.Г.Комиссарованинг тамойилларни “биринчи даражали” 
(асосий), “срдамчи” (асосий бўлмаган)ларга ажратганлиги баҳсли 
ҳисобланади. Унинг фикрига кўра, биринчилари барча тартибга со- 
лишнинг фундаментал, аниқ хусусиятларини ўзида ифодалар экан, 
иккинчилари, қонунда акс эттирилган масалан, мулкнинг дахлсизли- 
ги, бузилган ҳуқуқларнинг тикланиши, шартномалар эркинлиги каби 
қонун томонидан тузулган ҳуқуқий гоялар экан. Шуниси эътиборли- 
ки, бу кўриб чиқилаётган ҳолат ФКнинг 1-моддасидаги “асосий” де- 
ган атамадан келиб чиқилган бўлиб, унга биноан фуқаролик қонун 
ҳужжатларининг бошқа “асосий”бўлмаган тамойиллари ҳам борлиги 
тасаввур қилинади1. Бизнингча ҳам, бу ҳолатда қонун чиқарувчи то- 
монидан унчалик ўйлаб кўрилмаган “асосий” терминнинг ишлатили- 
ши шундай иккинчи даражали тамойилларга ажратишга олиб келган 
деб ҳисобласа бўлади.

Юқорида айтиб ўтганимиздай, бу тизимга бундан кейин ҳам 
ўзгартишлар, тузагишлар киритиб борилиши эҳтимолдан холи эмас, 
зеро, фуқаролик-ҳуқуқий тартибга солишнинг барча соҳалари учун 
асосий кўрсатмалар хусусиятига эга бўлган асосий негизлар-тамо- 
йиллар фуқаролик ҳуқуқи фанининг энг долзарб муаммовий масала- 
ларидан бўлиб қолаверади.

Фуқаролик кодексининг 1-моддасини мантиқий шархдайдиган 
бўлсак, қонун чиқарувчининг фикрича, фуқаролик-ҳуқуқий тартибга

1 Климова А.Н. П ринцнт .1 граждпмского права. Дисс... канд.юрнд.наук.-М., 2(Х)5. -С .37-56.

солишнинг барча соҳалари учун асосий кўрсатмалар хусусиятига эга 
бўлган қуйидаги асосий негизлар рўйхатини кслтириш мумкин.

Биринчи - муносабатлар иштирокчиларининг тенглигини 
эътироф этиш.

Иккинчи - мулкнинг дахлсизлиги.
Учинчи - шартноманинг эркинлиги.
Тўртинчи - хусусий ишларга бирор-бир кишининг ўзбошим- 

чалик билан аралашишига йўл қўйилмаслиги.
Бешинчи - фуқаролик ҳуқукдари тўсқинликсиз амалга ошири- 

лиши.
Олтинчи - бузилган ҳуқуқлар тикланиши.
Еттинчи - уларнинг суд орқали ҳимоя қилинишини таъминлаш.
Саккизинчи -  фуқаролар (жисмоний шахслар) ва юридик шахс- 

лар ўз фуқаролик ҳуқуқларига ўз эркларига мувофиқ эга бўлиши ва 
бу ҳуқуқларини ўз манфаатларини кўзлаб амалга ошириши.

Тўққизинчи - товарлар, хизматлар ва молиявий маблағларнинг 
Ўзбекистон Республикасининг бутун ҳудудида эркин ҳаракатда 
бўлиши1.

Ҳ.Р.Раҳмонқулов тамойиллар тўгрисида тўхталиб, фуқаролик 
ҳуқуқи тамойиллари унинг предметини ташкил қилувчи кўп қиррали 
мулкий, мулк билан боғлиқ ва мулк билан боғлиқ бўлмаган шахсий 
ҳамда ташкилий-ҳуқуқий муносабатларнинг хусусиятлари билан 
ифодаланишини таъкидлайди-.

И.Б.Зокиров тамойиллар ҳақида фикр билдириб, ҳаракатдаги ФК 
асосида фуқаролик ҳуқуқининг асосий тамойилларини 12 та деб 
кўрсатади ва қуйидаги тўртта тамойилни қўшимча киритади:

1) барча мулк шаклларининг тенглиги ва ҳукукий томондан баб- 
баровар ҳимоя қилиниши;

2) мулкий муносабатларнинг мафкуравий муносабатлардан аж- 
ратилганлиги;

3) конунда нимаики тақиқпанмаган бўлса, рухсат берилади;
4) фуқаролик-ҳуқуқий муносабат иштирокчиларининг ижти- 

моий адолат ва қонунийлик тамойиллари асосида амалга оширилади.
Шунингдек, “шартнома тузиш эркинлиги” тамойилининг кири- 

тилганлиги юзасидан мулоҳаза шундан иборатки, тамойил Кодексда- 
ги “шартноманинг эркинлиги” шаклида қолса мақсадга мувофиқ 
бўлар эди, чунки ушбу тамойил моҳияти торайтирилиб қўйилаётган 
кўринади. 1 2

1 Тамойиллар мо\ияти “Мавзуни ўрганилганлик даражаси” қнсмида асослантирапади.
2 Раҳмонқулов Ҳ.Р. Фукаролик хукуқининг предмети, метои ва тамойиллари.-Т.: ТДЮИ.2003.-35 б.

Шу билан бирга, ижобий бир ҳолни таъкидлаш жоизки, Кодек- 
сдаги “бузилган қуқуқларнинг тикланиши, уларнинг суд орқали 
қимоя қилинишини таъминлаш зарурлиги”, бундай олганда бир та- 
мойил бўлиб кўринади, “фуқаролик-қуқуқий муносабат иштирокчи- 
ларининг бузилган қуқуқпарининг тикланиши” ва “фуқаролик- 
қуқуқий муносабат иштирокчилари ҳуқуқларининг суд орқапи қимоя 
қилинишини таъминлаш”га ажратиб келтирилганлиги эса, тамойил- 
ларнинг аниқ ифодапанишини таъминлайди. Кодексдаги “мулкнинг 
дахлсизлиги” тамойилини “фуқаролик-ҳукуқий муносабатлар ишти- 
рокчилари мулкининг дахлсизлиги”, деб келтирганлигида қам бу та- 
мойил тўлароқ ифодаланган кўринади1.

Аммо, ҳаракатдаги ФКнинг 1-моддаси фуқаролик қонун ҳуж- 
жатларининг асосий негизларини тўлиқ қамраб олган деб бўлмайди. 
Мисол учун, фуқаролик қуқуқларини суиистеъмол қилишга йўл қў- 
йилмаслиги, фуқаролик қуқуқида диспозитивлик, қонун билан ни- 
маики тақиқланмаган бўлса, рухсат берилиши, ҳуқуқ ва мажбурият- 
лар виждонан амалга оширилиши, фуқаролик-ҳуқуқий жавобгарлик- 
нинг муқаррарлиги асосий негизлар қаторига расман киритилмаган, 
аммо, бу шак-шубқасиз бундай эмас, ушбу тамойилларни асосий не- 
гизлар қаторига киритиш тавсия этилади.

ФКнинг 1-моддасида белгиланган тамойиллар Узбекистон Конс- 
титуциясида белгиланган, “Ўзбекистон Республикасида барча фуқа- 
ролар бир хил қуқуқ эркинликларга эга” (18-модда), “Фуқароларнинг 
конституциявий ва қонунларда мустақкамлаб куйилган ҳуқуқ ва эр- 
кинликлари дахлсиздир, улардан суд қарорисиз маҳрум этишга ёки 
уларни чеклаб қўйишга қсч ким қақли эмас” (19-модца), “Ҳар ким эр- 
кинлик ва шахсий дахлсизлик ҳукуқига эга” (25-модда), “Ҳар бир 
шахс меқнат қилиш, эркин касб танлаш қуқуқига эгадир” (37-модца), 
“Ҳар кимга илмий ва техникавий ижод эркинлиги, маданият ютуқ- 
ларидан фойдаланиш қуқуқи кафолатланади” (42-модда), “Давлат ис- 
геъмолчиларнинг қуқуқий устунлигини қисобга олиб, иқтисодий 
фаолият, тадбиркорлик ва меҳнат қилиш эркинлигини, барча мулк 
шаклларининг тенг қуқуқлилигини ва ҳуқуқий жиҳатдан баб-баравар 
муҳофаза этилишини кафолатлайди. Хусусий мулк бошқа мулк 
шакллари каби дахлсиз ва давлат қимоясидадир” (53-модда), “Мулк- 
дор мулкига ўз хоҳишича эгалик қилади, ундан фойдаланади ва уни 
тасарруф этади” (54-модда), “Ҳар бир шахсга ўз ҳукуқ ва эркинлик- 
ларини суд орқали қимоя қилиш ... қуқуқи кафолатланади” (44-мод-

1 Зокиров И.Б. Фукаролик хуқуқи. -Т .: ТДЮИ.2(Ю6.-

да) ва бошқа асосий қоидаларга асосланади. ЎзССРнинг 1963 йилдаги 
Гражданлик кодексининг 1-моддаси эса, фуқаролик қонунларининг 
вазифаларига бағишланган бўлиб, коммунизм қурилиши давридаги 
мақсадларни амалга оширишга қаратилган бўлган.

Фуқароларга ва юридик шахсларга ўзларига тегишли ҳуқуқлар- 
ни ва уни ҳимоя қилишни ўз хоҳишлари билан амалга оширилиши 
мумкинлиги уларга ўз ҳуқуқларидан мустақил равишда ва эркин 
фойдаланиш имконини берди.

Фуқаролик ҳуқуқининг вужудга келиши, уни амалга оширишга 
оид талаблар кодексда ҳозирги янги жамиятнинг маънавий ва ахло- 
қий қоидаларига ҳурмат қилиш нуқтаи назаридан анча кенгайтириб 
берилди. Ушбу Кодексда олдинги Кодексга ўхшаб, фуқаролик ҳуқуқ 
ва мажбуриятларининг вужудга келиши асослари тариқасида маъму- 
рий ҳамда иланлаштириш актлари назарда тутилмаган. Фуқаролар ва 
юридик шахслар ўз ҳуқуқларини амалга оширишда бошқа шахслар- 
нинг ҳуқуқ ва манфаатларига зиён етказмаслик, жамиятнинг маъна- 
вий қоидалари ва ахлоқий нормаларини ҳурмат қилиш, тадбиркорлар 
эса, иш одоби қоидаларига риоя қилиш, ҳуқуқни суиистеъмол қи- 
лишга йўл қўймаслик каби қоидалар ўрнатилди. Ушбу қоидалар тад- 
биркорларга бевосита тегишлидир. Улар ўз фаолиятларини амалга 
оширишда рақобатни чеклашга, бозордаги устун мавқеини суиис- 
теъмол қилиб, товарлар ишлаб чиқаришни чеклашга, нарх-навони 
ошириб юборишга, бошқа тадбиркорларнинг манфаатига ғирром ҳа- 
ракатлар билан зарар етказишга ва бошқа ғайриқонуний ҳаракатларга 
йўл қўймасдан ўз ҳуқуқларини амалга ошириши лозимлиги ҳақида 
қоидалар назарда тутилди. Илгариги Кодекснинг 5-моддасида 
ҳуқуқни амалга ошириш масаласига батафсил эътибор берилмаган, у 
тегишли кафолатлар билан таъминланмаган эди. Бу моддага биноан, 
ҳуқуқни амалга оширишда қонунларга риоя қилиш, социалистик тур- 
муш коидаларини ва коммунизм қураётган жамиятнинг маънавий та- 
мойилларини ҳурмат қилиш каби талаблар назарда тутилган, холос1.

Бозор муносабатларининг ривож топиши натижасида тадбир- 
корлар иштирокида амалга ошириладиган барча ҳаракатларни батаф- 
сил ҳуқуқий қоидалар билан таъминлаш имконияти бўлмаслиги эҳти- 
моли ва унинг олдини олиш мақсадида, ФКнинг 1-бобига янги мод- 
далар, яъни фуқаролик қонун ҳужжатларини ўхшашлик бўйича (қиёс- 
лаб) қўллаш (5-модда) ва иш муомаласи одатлари, маҳаллий урф-одат

1 Ўзбекиетон Республикаси Фуқаролнк кодексининг бнрннчи кисмига умумий тавсмф ва шархдар.-Тошкент: 
«Иқтисодиет ва хуқук дунёси» нашрибт уйи, 1997. -54 б.

ва анъаналарга (6-модда) бағишланган моддалар киритилди. Ушбу 
модцалардаги қоидалар халқимизнинг мақаллий урф-одат ва анъана- 
ларини, улар амалдаги қонун талабларига зид келмаган тақдирда эр- 
кин қуллаш имкониятини беради. Фуқаролик қуқуқий муносабатлар- 
нинг дахлсизлик, тенг қуқукдилик тамойилларига асосланиши Ко- 
декснинг 12-15-моддаларида яққол кўзга ташланади. Ушбу модда- 
ларда кўзда тутилган қоидаларни ўтмиш социализм тузуми даврида 
фараз қнлиб қам бўлмас эди.

Фуқаролик қуқуқи предметини ташкил қилувчи муносабатлар 
кодекс билан бир қаторда бошка қонун ва қонун ҳужжатлари восита- 
сида тартибга солиниши кодекс моддаларининг мазмунини белгилаш- 
да уларга императив (қатъий талаб ўрнатувчи) эмас, балки, диспозитив 
(белгилаб берувчи) тус беришга ҳаракат қилинади. Бу демак, фуқа- 
роларга, юридик шахсларга фаолият турини ганлаш, шартномалар ту- 
зиш, мажбуриятнинг мазмунини ва бажариш усулларини белгилаш 
бўйича у ёки бу қоидани танлаш ва қўллаш учун эркинлик берилиши 
назарда тутилди. Уларнинг хатти-ҳаракатлари, ўтмишда бўлганидек, 
бошидап осгигача батафсил белгиланмаслиги ёки бўлмаса, бошқача 
айтганда, фақаггина қонунда назарда тутилган қаракатлар эмас, балки 
ўзаро келишиш йўли билан турли қаракатларни қабул қилинган урф- 
одат ва анаъналарга асосан белгилашга йўл қўйилди, қонун билан 
такиқланмаган бошка барча ҳаракатларни бажариш мумкинлиги 
қисобга олинди. Ушбу тамойилга амал қилинган ҳолда, Кодекс модда- 
ларида бошқа ёрдамчи қонунларга ҳавола қилиш йўли билан турли 
чеклашлар ўрнатишдан иложи борича воз кечиш кўзда тутилди. Ак- 
синча. фуқаролик-қуқуқий муносабатларида тарафларнинг генг ҳуқуқ- 
лилиги ҳисобга олинган қолда, уларнинг ҳуқуқ ва мажбуриятларини 
белгилашда шаргномага қавола қилиш, шартномада бошқача тартиб 
ўрнатилмаган бўлса, мисол учун, кодексда назарда тутилган қоидага 
асосап, қал қилиниши мумкинлиги назарда тутилади.

Хулоса қилиб айтилганда, мустақиллик даврида амал қилаётган 
фуқаролик қуқуқи гамойиллари моҳияти, мазмуни ва ўзига қос бошқа 
хусусиятлари билан илгариги даврлардаги фуқаролик қуқуқи тамой- 
илларидан кескин фарқ қилади, зеро ҳар бир тариқий бир даврда 
амалга ошириладиган ижтимоий, иқтисодий, сиёсий ва қуқуқий асос- 
ларга кўра, ўзига ҳос қуқуқий тизим яратишни такозо этади.

Таъкидлаш жоизки, республикамиз мустақиллигининг дастлаб- 
ки даврлариданоқ, фукаролик қуқуқининг қуқуқ соҳаси сифатида 
мамлакатдаги иқтисодий мулкий муносабатларни тартибга солишда-

ги ўрни ва аҳамияти ортди. Бунда иқтисодиётни ривожлантиришда 
белгилаб олинган асосий қоидалар замирида вужудга кслаётган янги 
иқтисодий муносабатларни тартибга солишга қаратилган қонунчилик 
базасини яратишдаги бошланғич асослар ва негизларни аниқлаб олиш 
ва бунда миллий мафкура ва халқнинг менталитетини ҳисобга олиш, 
қонунчиликни ишлаб чиқишда хорижий тажрибани миллий шароит- 
лардан келиб чиқиб жорий этишга алоҳида эътибор қаратилди ва 
иқгисодиётни эркинлаштириши бозор иқтисодиётига ўтишнинг даст- 
лабки даврларида муайян соҳаларда давлатнинг бевосита иштироки 
ва бош ислоҳотчилигига асосланди. Бироқ, Ўзбекистон мустақил ри- 
вожланишининг кейинги босқичларида давлатнинг хусусий сектор 
фаолиятига аралашувини камайтириш тенденцияси йўлга қўйилди ва 
ФКнинг 1-моддасида белгиланган “хусусий ишларга ўзбошимчалик 
билан аралашишга йўл қўйилмаслиги” тамойилининг аҳамияти ортиб 
борди. Иқтисодиётни фуқаролик ҳуқуқий тартибга солишдаги тамой- 
илларининг роли ва аҳамияти ортиб бораётганлигини Президенти- 
мизнинг қуйидаги сўзларидан ҳам англаб олиш мумкин: биринчи на- 
вбатда, хусусий мулкнинг ҳуқуқ ва ҳимоясини мустаҳкамлашимиз, 
ҳар қайси хусусий мулкдор қонуний йўл билан қўлга киритган ёки 
яратган ўз мулкининг дахлсизлигига асло шубҳа қилмаслигини 
таъминлайдиган ишончли кафолатлар тизимини яратишимиз зарур. 
Ҳар бир тадбиркор, аввало, шуни аниқ-равшан билиб олиши керакки, 
давлат хусусий мулкдор ҳуқуқларининг ҳимоячисидир1.

Шу маънода, Ўзбекистон фуқаролик ҳуқуқи соҳасининг ривож- 
ланиши ва унинг тамойиллари шаклланишида нафақат қатъий 
иқтисодий-ҳуқуқий тартибга солиш тизими қоидалари, балки, миллий 
мафкура ва менталитетнинг таъсири ва уларда ифодаланган мамлакат 
ривожланишининг устувор жиҳатлари ҳисобга олинган, деган хуло- 
сага келиш мумкин.

Фуқаролик ҳуқуқи фанида раҳбарий гояларни тизимлаштиришга 
уринишлар бўлиб келган ва улар умумҳуқуқий, соҳалараро, соҳа, 
соҳаости, институт, институтларарога бўлинган. Бу тизимли ёнда- 
шишнинг бир томони, яъни бутунни қисмларга бўлишни акс эттиради 
холос. Тизимли ёндашишнинг иккинчи тарафи тизим унсурларининг 
ўзаро келишганлиги, алоқадорлиги ва тенглиги масалаларини 
ўрганишдан иборат бўлади.

1 Каримов И.Л. Мамлакатимизда демократик ислох.отларни янада чуқурлаштиРиш 83 фукаролик жамиятини 
ривожлантириш концепцимси. Халк сўзи. 2010 йил 13 ноябрь.

Энг кўп таркалган ва фуқаролик хуқуқи тамойилларини тўғ- 
рироқ турлалан, фуқаролик ҳуқуқ тамойилларининг тизими таклиф 
этилди.

ФКнинг 1-модцаси фуқаролик қонун ҳужжатларининг асосий 
негизлари қаторига фуқаролик ҳуқуқларини суиистеъмол қилишга 
йўл қўйилмаслиги, фуқаролик ҳуқуқида диспозитивлик, қонун билан 
нимаики тақикланмаган бўлса, рухсат берилиши, ҳуқук ва мажбу- 
риятлар виждонан амалга оширилиши, фуқаролик-ҳуқуқий жавобгар- 
ликнинг муқарралиги тамойиллари тавсия этилади.

1.4. Англо-америка ва қитъа хуқуқи тизимида
фуқаролик хуқуқи тамойилларининг ўзига
хос хусусия глари

Англо-амсрика ҳуқуқ тизими негизида умумий ҳуқук (соттоп  
1а\^е) ётади. Умумий ҳуқук Буюк Британияда қироллик судлари фао- 
лияти учун мажбурий бўлган. Судлар томонидан янгидан-янги қарор- 
лар қабул қилиш асосида олдин умумий ҳуқуқнинг ривожланиши 
таъминланади, унинг ривожи тўхтагач эса, канцлер суди фаолияти 
натижасида таркиб топган адолат ҳуқуқи (ецийу) ривожи таъминлан- 
ди. Бундай дуализм Рим хусусий ҳуқуқи доирасидаги цивил ва претор 
ҳуқуқлари дуализмига ўхшайди. Кейинчалик умумий ҳуқуқ ва адолат 
ҳукуқи йиғиндисидан прецедент ҳуқуқи вужудга келди ва унга 
парламент томонидан кабул қилинадиган статут ҳуқуқи (51а1и1е 1а\у) 
қўшилди. Бироқ прецедент ҳуқуки статут ҳуқуқининг ҳам қўлланиш 
тартибини белгилай бошлади.

Худди шундай кўринишда инглиз ҳукуқи Буюк Британия 
колонияларига -АҚШ, Канада, Австралия, Янги Зелландияга, бошқа 
мамлакатларга ҳам ўтказилди ва мамлакатларда модификациялашти- 
рилди. Инглиз ҳуқуқи АҚШда энг кўп даражада ўзгаришларга дучор 
бўлди ва у англо-америка ҳукуқи тизими деган номни олди1.

Эътиборли томони шундаки, инглиз-америка ҳуқуқ тизимида 
қонунлар, суд амалиёти, одатлар манбалар ҳисобланса-да, уларнинг 
нисбати ўзгариб туриши кузатилади. Кейинги пайтларда қонунлар 
кўпроқ қабул қилинаётган бўлса-да, қонунлар инглиз-америка ҳуқуқ 
тизимида қитъа ҳукуқ тизимидагидай роль ўйнамайди, фуқаролик 
қонунчилигининг кодификациялаштирилмаганини, яъни кодекслар 
мавжуд эмаслигини ўзига хос бир ҳолат дейиш мумкин.

1 Зокиров И.Б. Фукаролик куқуқи.1-қисм,- Т.: ТДЮИ. 2006. -44 б.

Англо-америка ҳуқук тизимида прецедент ҳуқукий муносабат- 
ларнинг асосий тартибга солувчиси вазифасини бажаради. Х,атто 
Англияда суд мавҳум қонун ижодкорлиги билан шуғуллана олмайди, 
аксинча, суд ўз хулосаларини мавжуд бўлган тамойил ва меъёрларни 
танлаган ва уларни қўллаган ҳолда ҳаракатдаги мавжуд ҳуқукка 
асослантиради. Суд мсъёрий ҳужжатнинг тартиблари билан каттиқ 
боғланган эмас, суд меъёрий ҳужжатни муайян ҳукукбузарликка уни 
татбиқ этилиш хусусиятини берган ҳолда талкин этади.

Шундай килиб, англо-америка ҳукуқ тизимида ҳуқукий ҳужжат 
суд талкинини талаб килади, ҳуқуқни қўлловчи орган эса, фақатгина 
қонун мазмуни билан богланиб колмасдан, балки қонунни талқин 
этган ва суд қарорларида қайд қилинган прецедентлар билан ҳам 
боғлик бўлади.

Таниқли француз тадкикотчиси Р.Давид АҚШнинг хуқуқ тизи- 
мига хос қуйидаги ҳолатни ёзган эди: “Қонун чиқарувчи томонидан 
чиқариладиган мсъёрлар, фақат улар судлар томонидан бир неча бор 
талқин этилган ва қўллангандан кейингина, меъёрларнинг ўзига эмас, 
балки уларни татбиқ этган судларнинг қарорига ҳавола қилиш 
мумкин бўлгандагина америка ҳукуқ тизимига киритилади.1

Прецедент ҳуқуқи - юкори суд инстанциялари ҳал қилув 
қарорлари йигиндисининг тизимлаштирилган доктринаси бўлиб, улар 
худди шундай ўхшаш ишларда қўлланилиниши лозим бўлади. 
Шундай қилиб, прецеденглар ҳуқуқ манбаи бўлиб қолади. Суд ҳал 
қилув қарорини ўзгартириб боради, ҳуқук эса, фойдали анъаналарини 
сақлаган ҳолда аста-секин ривожланиб боради. Ишни ҳал этишда 
қўлланилиши мумкин бўлган манбалар доираси ҳадцан гашкари кўп- 
лиги пайтида илмий техника тараққиёти натижасида машинали ўқи- 
ладиган прецедентлар тўпламлари улардан фойдаланишни енгил- 
лаштирмоқда.

Одатлар, айниқса иш муомаласи одатларининг аҳамияти АҚШда 
жуда катта, улар хусусий характердаги тавсиявий ҳужжатлар асосини 
ташкил этади, шартнома ҳукуқи, агентлар, ишониб қўйилган мулк ва 
бошқаларга багишланган бўлиб алоҳида штатлар учун модель 
вазифасини ўгайди1 2.

Ўзбекистон ҳукуқ тизимида эса, суд прецеденти ҳукук манбаи 
бўлган меъёрий ҳужжатга нисбатан иккиламчи вазифани бажаради.

1 Давид Р.. Жоффре-Спинозн К. Основнме правовие сиетемм современности. М.. 1996. С.37.
2 Зокиров И.Б. Фуқаролик хукуқи.1-қисм,- Т.: ТДЮИ. 2006. -45-46 б.

Суд прецедентининг ҳуқук тизимидаги худди шундай ўрни 
ҳақида романо-гермон ҳуқуқий оиласига кирувчи мамлакатларниинг 
Р.Давид, К. Жоффре-Спинози, И.Ю. Богдановская1, А. Барак1 2, X. 
Кётц, К. Цвайгсрт каби катор муаллифлари ҳам таъкидлаганлар3 .

Англо-америка ҳукуқида ҳам шахслар ҳакидаги коидалар жис- 
моний ва юридик шахсларга бағишланган нормаларга бўлинади. 
Ҳуқуқ лаёкати ва муомала лаёкатини фарқлаш амалга оширилмайди. 
Ҳуқуқ субъектлиги формал жиҳатдан тенг ҳисобланиб, умумий 
коидага кўра, шахс туғилиши билан бошланиб, ўлими билан тугайди. 
Англо-америка ҳуқуқ тизимида шахсни бедарак йўқолган деб топиш, 
ўлган деб эълон қилиш мустақил хуқуқий институтлар сифатида 
мавжуд эмас.

Англо-америка ҳуқуқида мулкни талқин этишнинг асосий 
белгиси бўлинган (иккиланган) мулкни мавжудлигига йўл қўйиш 
ҳисобланади. “Бир ашёга-бир мулк ҳукуқи” тамойили бу ўринда амал 
қилмайди. Бунинг ўрнига бир неча шахсларни бир ашёга нисбатан, 
мулк ҳуқуқининг мазмуни ва микдори иштирокчиларнинг келишуви 
(эрки, иродаси) оркали белгиланиш тамойили белгиланган. Қитъа 
ҳукуқида эса, ашёвий ҳуқуклар турлари ва мазмуни объектив ҳуқуқда 
қайд этиб қўйилган бўлиб, бу эса ҳар иккала ҳуқук тизими ўртасидаги 
фарқни яқкол кўрсатади.

Англо-америка ҳукуки доирасида мол-мулкни эгаллаш шахсни 
ашё билан фактик, амалий боглиқлик ҳолати сифатида талқин 
этилади, бироқ эгаллашни ҳимоя қилишда махсус эгаллаш даъволари 
эмас, балки, зарар етказишдан келиб чиқадиган ((гакразе и пи188апсе) 
даъволар қўлланади.

Англо-америка ҳуқуқ тизимида шартнома (соп(гас()да деликт 
(1оП) муҳим ва асосий тушунчалардан ҳисобланади. Инглиз-америка 
ҳуқуқ бўйича шартнома - бу санкция билан таъминланган, судга 
ҳимоя сўраб мурожаат қилиш имконияти назарда тутилган, тақдим 
этиш (қаноатлангириш) эвазига берилган ваъда ҳисобланади. Шарт- 
номани бузганлик учун жавобгарлик зарар етказганлик тамойили 
асосида белгиланади: қарздор ўзи томонидан йўл қўйилган бузилиш 
учун айбидан катъи назар, жавоб беради.

Деликт ҳуқуқи суд амалиёти томонидан ишлаб чиқилган махсус 
деликтлар йиғиндиси сифатида намоён бўлади. Бош (генерал) деликт

1 Боглановская И.Ю. Закон в англнпском праве. М, 1987. С.103.
2 Барак Л. Судебнос усмотрсние. М., 1999.
3 Цвайгерт К„ Кётц X. Введение в сравнительное правоведенне в сфере частного права: В 2 т. Т.1. Основьг М,
2000. С. 140,403.

мавжуд эмас, фақат унинг доктринал моделларигина мавжуд. Деликт 
дейилганда, шахсга ёки мол-мулкка зиён етказиш тушунилади. Мах- 
сус деликтларнинг легал таснифи ҳам мавжуд эмас. Умумий қоидага 
кўра, ушбу деликтлар учун жавобгарлик зиён етказувчининг айби 
бўлган такдирда рўй беради1.

Хулоса ўрнида айтиш лозимки, англо-амсрика хуқук тизими не- 
гизида умумий ҳуқуқ ётади. Судлар томонидан янгидан янги қарор- 
лар қабул қилиш асосида олдин умумий ҳуқуқнинг ривожланиши 
таъминланади, унинг ривожи тўхтагач эса, масалан Англияда канцлер 
суди фаолияти натижасида таркиб топган адолат ҳуқуқи ривожи 
таъминланади. Бундай дуализм Рим хусусий ҳуқуқи доирасидаги ци- 
вил ва претор ҳуқукдари дуализмига ўхшайди. Кейинчалик умумий 
ҳуқуқ ва адолат ҳуқуқи йиғиндисидан прецедент ҳуқуқи вужудга 
келди ва унга парламент томонидан кабул қилинадиган статут ҳуқуқи 
қўшилади. Бироқ прецедент ҳуқуқи статут ҳуқуқининг ҳам қўлланиш 
тартибини белгилай бошлади. Инглиз ҳуқуқи АҚШда энг кўп дара- 
жада ўзгаришга дучор бўлди ва у англо-америка ҳуқуқи тизими деган 
номни олди. Англо-америка ҳуқуқ тизимида қонунлар, суд амалиёти, 
одатлар манмабалар ҳисобланса-да, уларнинг нисбати ўз̂  ариб тури- 
ши кузатилади. Кейинги пайтларда қонунлар кўпроқ қабул қилинаёт- 
ган бўлса-да, қонунлар инглиз-америка ҳуқуқ тизимида китъа ҳуқук 
тизимидагидай роль ўйнамайди, фуқаролик қонунчилиги бўйича ко- 
декслар мавжуд эмаслигини ўзига хос бир ҳолат дейиш мумкин. Анг- 
ло-америка ҳукуқ тизимида прецедент ҳукуқий муносабатларнинг 
асосий тартибга солувчиси вазифасини бажаради. Суд меъёрий 
ҳужжатнинг тартиблари билан каттиқ боғланган эмас, у мсъёрий 
ҳужжатни муайян ҳуқуқбузарликка унинг татбиқ этилиш хусусияти- 
ни берган ҳолда талқин этади. Шундай қилиб, англо-америка ҳуқуқ 
тизимида ҳуқуқий ҳужжат суд талқинини талаб қилади, ҳуқукни 
қўлловчи орган эса, факатгина қонун мазмуни билан боғланиб қол- 
масдан, балки, қонунни талқин этган ва суд қарорларида қайд 
қилинган прецедентлар билан ҳам боғлиқ бўлади, прецедентлар 
ҳукуқ манбаи бўлиб колади, одатлар эса, масалан, АҚШнинг алоҳида 
штатлари учун модель вазифасини ўтайди. Ўзбекистон ҳуқуқ тизи- 
мида эса, суд прецеденти ҳукук манбаи бўлган меъёрий ҳужжатга 
нисбатан иккиламчи вазифани бажаради.

Суд прецедентининг суд амалиётидаги аҳамияти, ҳуқуқий ҳуж- 
жат суд талқинини талаб килиши, ҳукуқни қўлловчи орган фақатгина,

1 Зокиров И.Б. Фукаролик ҳуқуқи.1-қисм.- Т.: ТДЮИ. 2006. -  50, 51 б.

қонун мазмуни билан боғланиб қолмасдан, суд қарорларида қайд 
этилган суд нрецедентлари билан боғлиқ бўлиши, назаримизда, ижо- 
бий ҳолат ва ўрганишни талаб қилади, деб ҳисоблаймиз.

Қитъа ҳукук тизимининг тарихий илдизлари Рим хусусий 
ҳуқуқига бориб тақалади. Европа ҳуқуқшунос олимлари томонидан 
рим хусусий ҳуқуқи нормаларини такомиллаштириш асосида китъа 
давлатларида миллий фукаролик ҳукуки тизимлари вужудга келди. 
Қитъа ҳуқук тизимида ҳуқуқни оммавий ва хусусий ҳуқуқ соҳаларига 
ажратиш мавжуд. Оммавий ҳуқуқ - бу сиссий ҳокимиятни ташкил 
этиш ва амалга оширишни тартибга солади, у жамият манфаатларини 
ифодалайди, унинг асосида давлат ҳокимияти туради. Хусусий ҳуқуқ- 
цивил ҳуқуқи (фукаролик ҳуқуқи) алоҳида кишилар, хусусий шахслар 
манфаатларига хизмат килади. Бу шахслар фуқаролик-ҳуқуқий муно- 
сабатларида тенг ҳукуққа эгадир ва уларнинг ҳеч бири алоҳида имти- 
ёзларга эга эмас.

Қитъа ҳукуқ тизимида ҳам ягоналик, бир хиллик мавжуд эмас. 
Унда икки асосий йўналиш Германия ва Франция фуқаролик қо- 
нунчилиги фарқланади. Европа давлатлари ўз фуқаролик қонунчили- 
гини шакллантирганда ушбу давлатларнинг ё униси ё бунисидан ан- 
доза олган.

1804 йилдаги Франция фуқаролик кодексининг1 тузувчилари 
унда демократия, тенглик, эркинлик, инсон ҳукуқи каби ғояларни 
мустаҳкамлашни максад килиб олгандилар. Бу буржуаз-демократик 
революция йўлини танлаган мамлакат фукаролик қонунининг бирин- 
чи кодификацияси эди, лойиҳа муаллифлари эса, ҳукуқнинг энг 
муҳим вазифаси сиёсий ёки бошқа ижтимоий ўзгаришларни қўллаб, 
қувватлаш масаласида мавжуд, эскириб бораётган ва янгиланаётган 
норма ва процедураларнинг ўзгариб бораётган шароитларга мосла- 
шишидан иборатлигини тушунган ҳолда1 2, революция ғояси “тар- 
ғибот” кучини ва эски тартибнинг ҳуқуқий органлари мустаҳкам- 
лигини бирлаштиришга мажбур эдилар3.

Франция фуқаролик кодексининг кўпчилик тузилма ва тушун- 
чалари Рим хусусий ҳуқуқидан бирламчи ҳолатида эмас, балки мо- 
нархик Франция юристлари асарларида ифодаланган ҳолда қайта иш- 
ланган йўсинда олинган. Кодекснинг кириш қисмидаги 6-моддасида 
“жамоат тартиби ва яхши ахлоқлар хусусий келишувлар натижасида

1 См.: Французский Гражданский Кодекс 1804 года. Перевод И.С. Иеретерского. М., 1941.
2 Графский В.Г. Традиции и обновление в праве: ценностное изменение псремен /  Проблемм ценностного под- 
хода в праве: градиции и обновление. М., 1996. -С . 87.
3 Алексеев С.С. Право на пороге нового тмсячелстия.М., 2000. -  С. 83.

бузилиши” мумкин эмаслиги қатъий белгилаб кўйилган. 7 ва 8-мод- 
даларида эса, фуқароларнинг қонун олдидаги формал тснглиги эълон 
қилинган. 1584, 1196, 2021-моддаларида адолат тамойилига ҳавола 
мавжудлигини кўрамиз. Испания фуқаролик кодексида эса, умумий 
тамойилларнинг ҳукуқ манбалари қаторига киритилиши тўғридан- 
тўғри кўрсатиб қўйилган* 1. Япония Гражданлик кодекси ҳам Германия 
ва Франция Гражданлик кодекслари асосий наъмунаси бўйича тузил- 
ган ва унда фуқаролик ҳуқуқи тамойилларини асосий асослантирув- 
чи, раҳбарий ва асосий тамойилларга ажратади. Кодекснинг 1-мод- 
дасида шахс эркинлиги, шахс ҳукуки, шахс ҳуқуқининг ижгимоий 
хусусиятлилиги, соф виждонлилик, ҳуқуқни суиистеъмол қилмаслик, 
шахс ва жинсларнинг тенглигига асосланган холда, қонунни талқин 
этиш каби ўзига хос раҳбарий тамойиллари белгилаб кўйилган*-.

Қитъа ҳукуқи тизими манбалари ҳақида сўз кеттанда, уни муай- 
ян ҳуқуқий таълимотлар (доктриналар) энг аввало, Рим ҳуқуқи таъси- 
ри остида ривожланганини қайд этиш лозим. Бу ҳуқуқ тизими норма- 
ларини шакллантиришда илмий мавҳумлаштириш, инсон ақл-идроки 
ва омиллар фаолияти ҳал қилувчи рол ўйнаганини таъкидлаш лозим. 
Қитъа ҳуқуқ тизими ёндошувининг моҳияги у ёки бу амалий ечимни 
топиш ва уни киёмига етказиш эмас, балки асосийси умумий намуна- 
вий тамойилни ишлаб чиқиш, кейин унинг ёрдамида ижтимоий муно- 
сабатларни тартибга солиш ҳисобланади.

Қитъа ҳукук тизимида одат ҳукуқи манбалар сифатида жуда кам 
аҳамиятга эга. Одатлар амалдаги позитив ҳуқуқни гўлдирувчи иш 
муомаласи одатлари кўринишида намоён бўлади. Хуқукий тартибга 
солишда асосий таянч маркази қонун ҳисобланади.

Қитъа ҳуқук тизимида прецедент (ўхшаш, тенг) ҳукуқи мавжуд 
эмас, чунки ҳуқуқдаги камчиликларни конунчилик ёрдамида барта- 
раф этишнинг аник йўллари мавжуд, бу эса, камчиликларни амалиёт 
орқали бартараф этишга зарурат қолдирмайди3.

Қитъа ҳукуқ тизимида шахслар тўгрисидаги нормалар икки 
қисмга бўлинади: жисмоний ва юридик шахслар тўғрисида. Жисмо- 
ний шахсларнинг ҳуқуқ лаёқати уларнинг ҳукуқ ва мажбуриятларга 
эга бўлиш лаёқати, муомала лаёқати, қобилият сифатда таърифлана- 
ди. Ҳукуқ лаёкати барча учун тенг бўлиб, унинг мазмуни позигив 
ҳуқуқ билан белгилаб кўйилган. Инсоннинг соғлиги ва ёшига караб 
муомала лаёқатининг бир неча даражалари белгиланган.

1 См. Сравнительное конституционное нраво./Под.ред.В.Е.Чиркина.-М. 1996.-С.321 -664.
1 Пиляева В.В. Гражданское и торговое право Японии в юридических конструкциях, схемах и таблицах. Моск- 
ва. 2001.-С. 16-17.
’ Зокиров И.Б. Фуқаролик хуқуки. 1 -қисм.- Т.: ТДЮИ. 2006. -  38 б.

Қитъа ҳуқуқ тизимида мулк ҳуқуқини талқин этишда Рим анъа- 
наларига ва энг аввало, “бир ашёга нисбатан иккита тўлиқ мулк ҳу- 
қуқи бўлиши мумкин эмас”, деган асосий тамойилдан келиб чиқи- 
лади. Мулк ҳуқуки ягона ва бўлинмасдир. Бўлинган ёки иккиланган 
мулк бўлиши мумкин эмас.

Қитъа ҳуқуқ тизими амал қилаётган тамойиллардан яна бири - 
бу мулк ҳуқукининг энг тўлақонли тамойилидир (р1епа 1П ге роСегДаз). 
Европа мамлакатларининг қонунчилигида мулк ҳуқуқининг таркибий 
қисмлари (мулкдор ваколатлари-эгаллаш, тасарруф этиш, даромад 
олиш ҳуқуқи ва шу кабилар) турлича ифодаланилади, баъзан эса, 
ҳатто, ғаройиб ваколат ҳам (масалан, мол-мулкни йўқ қилиб ташлаш 
ҳуқуки) белгилаб қўйилган1.

Қитъа ҳуқуқ тизимида мажбурият ҳуқуқи шахслар ўртасидаги 
муносабатларни тартибга солишга мўлжалланган ҳуқуқ нормалари 
тизимидан иборат. Мажбуриятлар вужудга келишининг бир неча бош 
асослари фарқланади - шартнома, бир томонлама битим, зарар етка- 
зиш (деликт), топшириқсиз бошқаларнинг ишларини юритиш, асос- 
сиз бойиш ва қонун. Жабрланувчининг шахсига ёки мол-мулкига 
қандайдир муайян шартнома билан боғлиқ бўлмаган ҳолда, зиён етка- 
зиш деликт ҳисобланади. Шартномани бузгани учун ва деликт учун 
жавобгарлик айблилик тамойили асосида белгиланади.

Қитъа ҳуқуқ тизимида деликтлар бош ва махсус деликтларга 
бўлинади. Бош деликт стандарт коидаларга киритилган ҳар қандай 
зиённи қоплаш учун асос бўладиган умумий қоидалардан иборат. 
Махсус деликтлар зиённинг алоҳида харктери (мулкий зиён, маъна- 
вий зиён, шахсга етказилган зиён, соғлиққа етказилган зиён), зарар 
етказиш манбаи (оширилган хавф манбаи), айбли (айбли ёхуд айбсиз 
жавобгарлик), зарар етказувчининг шахси (масалан, ёлланма ходим, 
давлат хизматчиси) ва бошқа ҳолатлар бўйича ўз хусусиятига эга.

Мутлақ ҳуқуқлар (интеллектуал мулк) инсон тафаккури, ижодий 
фаолият натижалари халқаро конвенциялар-муаллифлик ҳуқуқига 
бағишланган Берн ва Женева, патент тартибга солувчи Париж ва 
бошқа конвенциялар асосида яратилган ва қонунчиликда мустаҳкам- 
ланган. Шу сабабли ҳам, бу масалада қитъа ва англо-америка ҳуқуқ 
тизими билан боғлиқ ўзига хос хослик мавжуд эмас. Ҳар иккала ти- 
зимга кирувчи мамлакатлар қонунчилиги ушбу конвенциялар асосида 
бир хил моделлар, қолиплар ва андозалар асосида таркиб топди.

1 Ўша жойда. -41 б.

Қитъа ҳуқуқ тизимида муаллифлик ёки патент ҳуқуқлари ту- 
шунчаларидан фойдаланилади, баъзан улар “мутлақ ҳукуклар” номи 
билан умумлаштирилади. Англо-америка ҳуқукида эса, адабий (бади- 
ий) ва саноат мулки, деган иборалар қулланади, интеллектуал мулк 
тушунчаси уларни бирлаштирувчи ибора ҳисобланади. Бундай ибо- 
раларни қўллаш халқаро конвенцияларда ҳам қитъа ҳукуқ тизими- 
нинг баъзи мамлакатларида, масалан, Францияда ҳам русмга айлан- 
ган. Бундай ҳуқуқларнинг ҳимояси мутлақ эканлигини таъкидлаш 
маъносида, бундай холда ҳам “мулк” атамасидан шартли равишда 
фойдаланилади.

Тадқиқот ишимизнинг совстлар даврида амал қилган фуқаролик 
ҳуқукий тамойилларининг танқидий тахдил кисмида келтириб ўтга- 
нимиздай, қитъа ҳуқуқ тизимига асосланган янги ҳуқукий тизим мам- 
лакатимиз ҳудуди Бухоро ва Хоразм Халк Республикалари ташкил 
топиши билан вужудга келган. Айни шу пайтларда янги ҳуқукий ти- 
зим шакллантирила бошланган. Илгари амалда бўлган шариат 
қоидалари ва одат нормаларидан воз кечиш қийин бўлганлиги, улар 
ўрнига янги ҳуқуқий тизимни жорий этиш, албатта, қатор конунларни 
қабул қилиш орқали амалга оширилганлиги таҳлил этилган.

Мамлакатимиз мустақилликка эришганидан сўнг, иқтисодиётда 
бозор муносабатларининг жорий қилиниши оқибатида фуқаролик 
қонун ҳужжатлари бозор муносабатлари тамойиллари асосида шакл- 
лантирилди. Шу маънода фуқаролик ҳукуқи тамойиллари ҳам бозор 
қонуниятларига хос қоидаларни ўзида мустаҳкамлади. 
Ҳ.Р.Раҳмонқулов амалдаги фуқаролик қонунчилигида ифодаланган 
фуқаролик ҳуқуқи тамойиллари моҳияти ҳақида гапириб, куйидагича 
фикр билдиради:

- Ўзбекистон Республикасининг аввалги, тоталитар жамият 
қурилишидан янги халкпарвар демократик жамият куришга ўтиши 
давлат мулкининг эгаллаган монополия ҳолатидан воз кечишлик, жа- 
миятда хусусий мулкчилик жорий этилиши, бозор муносабатлари- 
нинг шаклланиши, маъмурий-буйрукбозлик методининг қўлланил- 
маслиги ва иқтисодиёт тизимида демократик метод ва шакллардан 
фойдаланиш ҳукуқнинг ўтмишдаги баъзи тамойилларидан воз ке- 
чишга, демократик жамиятнинг эҳтиёжларига жавоб берадиган та- 
мойилларнинг пайдо бўлишига фукаролик ҳуқуқининг амалда бўлган 
тамойилларининг характерини ўзгартиришига сабаб бўлди1.

1 Раҳмонқулов Ҳ.Р. Фукаролик хуқуқининг прсдмети, методи ва тамойиллари.-Т.:ТДЮИ.2003.-35-36 б.

1997 йил 1 мартдан амалга киритилган Фуқаролик кодексида бо- 
зор муносабаглари қонуниятларига мос келадиган, ҳуқуқий демокра- 
тик давлат ва фуқаролик жамият қуришга хизмат қиладиган раҳбарий 
қонуниятлар бслгиланди. ФКнинг 1-моддаси иштирокчиларнинг 
тенглиги, мулкнинг дахлсизлиги, шартноманинг эркинлиги, хусусий 
ишларга бирор-бир кишининг ўзбошимчалик билан аралашишига йўл 
қўйилмаслиги, фуқаролик ҳуқуқлари тўсқинликсиз амалга оширили- 
ши, бузилган ҳукуқлар тикланиши, уларнинг суд орқази ҳимоя қили- 
ниши, фуқаролар (жисмоний шахслар) ва юридик шахслар ўз фуқаро- 
лик ҳуқуқларига, ўз эркларига мувофиқ эга бўлиш ва бу ҳуқуқларини 
ўз манфаатларини кўзлаб амалга ошириши, товарлар, хизматлар ва 
молиявий маблағлар Ўзбекистон Республикасининг бутун ҳудудида 
эркин ҳаракатда бўлиши каби тамойилларни белгилаб берди.

Буларга қўшимча равишда мулкнинг дахлсизлиги ва фуқаролик 
ҳуқуқида диспозитивлик каби тамойиллар ҳуқуқшунос олимлар то- 
монидан фуқаролик ҳуқуқининг асосий тамойиллари сифатида эъти- 
роф этилади1.

Таъкидлаш жоизки, ҳозирги кунда фуқаролик ҳуқуқи тамойил- 
ларининг қайсилари айнан, асосий тамойиллар сифатида эътироф 
этилиши масаласи хусусида якдил фикрлар мавжуд эмас. Ҳар бир му- 
тахассис бошқа олимларнинг фикрларидан фарқди равишда битта ёки 
иккита коидани фуқаролик ҳуқуқининг асосий қоидаси сифатида са- 
наб ўтади. Албатта, бу ўринда барча ҳуқуқшунос олимлар ФКнинг 1 - 
моддасида белгиланган қоидаларни асосий тамойиллар сифатида 
эътироф этишса-да, фуқаролик ҳукуқи учун хос бўлган у ёки бу 
муҳим қоидани фуқаролик ҳуқуқининг асосий қоидаси сифатида 
талқин этишади. Масалан, Ҳ.Р.Раҳмонқулов ФКнинг 1-моддасида са- 
наб ўгилганларидан ташқари мулк шаклларининг тенг ҳуқуқлилиги 
ва уларнинг баб-баравар муҳофаза этилиши ва фуқаролик ҳуқуқида 
диспозитивликни фуқаролик ҳуқуқининг асосий тамойиллари1 2 3 сифа- 
тида эътироф этса, И.Б.Зокиров мулкий муносабатларнинг мафкура- 
вий муносабатлардан ажратилганлиги, қонунда нимаики тақиқлан- 
маган бўлса, рухсат берилиши ва фуқаролик ҳуқуқий муносабатлари 
иштирокчиларининг ижтимоий адолат ва қонунийлик принциплари- 
ни' фуқаролик ҳуқуқининг асосий тамойиллари сифатида белгилаб 
беради, Н.Д.Егоров фуқаролик-ҳуқуқий тартибга солишнинг эркин

1 Зокиров И.Б. Ўзбекистон Ресиубликасининг Фуқаролик ҳукуқи.- Т.гАдолат. 1996. -I I  б.; Рақмонкулов Ҳ.Р. 
Фукаролик хуқукининг предмсти, методи ва тамойиллари. -Т.:ТДЮИ.2003. -36 б.
2 Раҳмонқулов Ҳ.Р.Фуқаролик қуқуқининг предмети, методн ва тамойиллари.- Т.:ТДЮИ.2003.-36 б.
3 Зокиров И.П. Ўзбекистон Рсспубликасинннг Фуқарюлик хукуқи.- Т.:Адолат.1996. -11-12 б.

йўналтирилганлигини1 фуқаролик ҳуқуқининг асосий тамойиллари 
таркибига киритади, Е.А.Суханов фуқаролик ҳуқуқларини олиниши- 
даги, амалга оширилишидаги ва ҳимоя қилинишидаги мустақиллиги 
ва эркинлик ҳамда фуқаролик ҳуқуқларини ноқонуний бузишга ва 
уни лозим бўлмаган даражада амалга оширилишига йўл қўйилмас- 
лигини1 2 ҳам асосий тамойил сифатида эътироф этади. Н.Саид- 
Газиева эса, истеъмолчи ҳар доим ҳақ ва истеъмолчи мутахассис 
эмас, деган тамойилларни ҳуқуқнинг асосий тамойилларидан бири 
эканлигини таъкидлайди3.

Албатта, мазкур фикрларда ифодаланган ва юқоридаги олимлар 
томонидан тамойил сифатида таклиф этиластган ҳолатларнинг барча- 
сини ҳам фуқаролик ҳуқуқининг умумий негизлари сифатида эъти- 
роф этиб бўлмайди. Бироқ, юқорида баён этилган ҳар бир қоида ҳам 
тегишли соҳа учун асосий қоида эканлигини ҳисобга олсак, уларнинг 
фуқаролик ҳукуқи тамойиллари тизимига мансублигини тан олиш ло- 
зим бўлади. Масалан, Н.Ш.Саид-Газиева томонидан таклиф этилаёт- 
ган ва ҳаттоки, ҳуқуқнинг (эътибор беринг, фақат фукаролик ҳуқуқ 
соҳасининг эмас) асосий тамойилларидан бири эканлиги таъкидлан- 
ган истеъмолчи ҳар доим ҳақ ва истеъмолчи мутахассис эмас, тамой- 
иллари фақатгина истеъмолчилар билан боғлиқ фуқаролик-ҳуқуқий 
муносабатлар учун асосий қоида ҳисобланади.

Фуқаролик ҳуқуқи тамойилларининг тадрижий ривожланишини 
тахдил этиб, ҳар бир иқтисодий ривожланиш босқичида тамойиллар 
давлатнинг иқтисодий сиёсатини ўзида акс эттириб келганлигини 
ҳамда ҳар доим бу тамойиллар фуқаролик муомаласини тартибга со- 
лишда энг асосий қоидалар сифатида эътироф этилганлигини таъкид- 
лаш лозим. Зеро, муайян соҳани тартибга солишда давлат томонидан 
тегишли мезонларнинг, бошлангич асосларнинг ва негизларнинг бел- 
гилаб олиниши давлат сиёсатининг шу соҳадаги йўналиши, мақсад ва 
вазифаларини англатади.

Юқоридагиларга асосланган ҳолда, бизнинг фикримизча, му- 
сулмон ҳуқуқи мулкий ва шахсий номулкий муносабатларни тартибга 
солишга қаратилган меъёрларни муайян умумийлик асосида бирлаш- 
тирмайди ва уларнинг барчаси учун хос бўлган асосий қоидалар, 
бошланғич асослар ва негизларни белгиламайди, мусулмон ҳуқуқи-

1 Гражданское правоУ Под.ред. А.П.Сергеева. Ю.К.Толстого.т. I ,-М.: 2003.Проспект. -26 с.
1 Гражданское право: В 2-х т. том 1.: Учебник./ Отв. ред.Е.А.Суханов. (Автор этой главм Е.А.Суханов).- М.: 
БЕК.1998. -38 с .
3 Санд-Газнева Н.Ш. Ахолнга хнзмат кўрсатиш сохасида исгеъмолчнларнинг хуқукинн химоя килиш.- 
Т.:ТДЮИ.2005.-55 б.

нинг тамойиллари ўзига хос эркинлик, хатти-ҳаракатларга нисбатан 
тақиқнинг уйгунлигида шаклланади, мусулмон хуқуқида юридик 
шахс тушунчаси бўлмаган ва фуқаролик хуқукининг субъекти сифа- 
тида асосан, фуқаролар тан олинган, мажбуриятнинг кслиб чиқиши ва 
унинг мазмуни, бажариш усулларини белгилашда, хуқуқдари бузил- 
ган такдирда эса юзага келадиган оқибатларни келишиб олишда 
унинг тарафларига кенг хуқуқ берилган, мусулмон фуқаролик хуқуқи 
хам ўз мохияги жихатидан хусусий мулкнинг муқаддаслиги ва дахл- 
сизлиги, ахолининг табақаларга, жинсларга бўлиниши, диний эъти- 
қоди, мулк эгаси бўлиш ёки бўлмаслиги ва бошқа тамойилларга жа- 
воб бериши билан ифодаланади.

БХСР ва ХХСР фуқаролик ҳуқуқида хусусий мулк ҳуқуқини 
ҳимоя қилишнинг ҳар хил воситалари назарда тутилган эди. Винди- 
кация - биров эгалик қилиб турган мулкни судда даъво иши қўзгатиш 
йўли билан талаб қилиб олиш ҳуқуқи илгари нацианализация 
қилинган ва кейинчалик қайтарилиши лозим, дсб топилган мулкдор- 
ларга хам берилар эди. Масалан, фуқаролар турли муассасалар томо- 
нидан банд қилингаи биноларни қайтариш ҳақида даъво аризаси би- 
лан судларга мурожаат этиш имкониятига эга бўлган.

Советлар даврида мамлакатимизда амал қилган тамойилларда 
мулкчилик ва мулкдорлик мавқеи чекланганлиги, хусусий мулк 
катъий рад этилиши, хусусий ишларга исталган пайтда давлат ва 
мансабдор шахсларнинг асоссиз аралашуви, режали иқтисодий ва 
шартномавий муносабат ўрнатилганлиги, давлат манфаатлари, давлат 
мулкининг устунлик мавқеи каби ҳолатлар танқидий тахдил этилиб, 
ҳуқуқий асослаб бсрилган.

1963 йилда қабул қилинган ЎзССР Гражданлик кодекси моҳияти 
жиҳатидан социализмга хос гоялар руҳи сингдирилиши билан ифода- 
ланарди. Бугуиги янги жамиятнинг асосий хусусияти эса, мулкчилик- 
нинг барча шакллари тенг равишда ривожланиши, улар асосида бозор 
муносабатлари авж олиши, иқтисодиётни ва хўжаликни бошқариш 
тизимида демократик тамойилларга амал қилиниши билан белгила- 
нади ва бу 1997 йил 1 мартдан амалга киритилган Фуқаролик кодек- 
сининг 1-моддасида ўз аксини топди.

Фуқаролик ҳуқуқи фанида раҳбарий гояларни тизимлаштиришга 
уринишлар бўлиб келган ва улар умумҳуқуқий, соҳалараро, соҳа, 
соҳаости, институт, инсти гутларарога бўлинган. Энг кўп тарқалган ва 
фуқаролик ҳуқуқи тамойилларини тўгрироқ турлаган, фуқаролик 
ҳуқуқ тамойилларининг тизими таклиф этилмоқда.

Фуқаролик кодексининг 1-моддаси фуқаролик қонун ҳужжат- 
ларининг асосий негизлари қаторига фуқаролик қуқуқларини суии- 
стеъмол қилишга йўл қўйилмаслиги, фуқаролик ҳуқуқида диспози- 
тивлик, қонун билан нимаики тақиқданмаган бўлса, рухсат берили- 
ши, ҳуқуқ ва мажбуриятлар виждонан амалга оширилиши, фуқаро- 
лик-ҳуқуқий жавобгарликнинг муқарралиги тамойиллари тавсия эти- 
лади.

Англо-америка ҳуқук тизимини тадқиқ этиб, унинг негизида 
умумий ҳуқуқ (соттоп  1аш) ётиши, умумий ҳуқуқ Буюк Британияда 
қироллик судлари фаолияти учун мажбурийлиги, судлар томонидан 
янги қарорлар қабул қилиш асосида олдин умумий ҳуқуқнинг ривож- 
ланиши таъминланиб, унинг ривожи тўхтагач эса, канцлер суди фао- 
лияти натижасида таркиб топган адолат ҳуқуқи (ецийу) ривожи 
таъминланишини, бундай дуализм Рим хусусий ҳуқуқи доирасидаги 
цивил ва претор ҳуқуқлари дуализмига ўхшашлигини, англо-америка 
ҳуқуқида мулкни талқин этишнинг асосий белгиси бўлинган (икки- 
ланган) мулкни мавжудтигига йўл қўйиш ҳисобланишини, “Бир ашё- 
га-бир мулк ҳуқуқи” тамойили бу ўринда амал қилмаслигини, бир не- 
ча шахсларни бир ашёга нисбатан мулк ҳуқуқини мазмуни ва 
миқдори ипггирокчиларнинг келишуви (эрки, иродаси) оркали белги- 
ланиш тамойили мавжудпигини, қитъа ҳуқуқида эса, ашёвий ҳуқук- 
лар турлари ва мазмуни объектив ҳуқуқда қайд этиб қўйилган бўлиб, 
бу эса, ҳар иккала ҳуқуқ тизими ўртасидаги фарқни яққол кўрсати- 
шини, Англо-америка ҳуқук тизимида шартномани бузганлик учун 
жавобгарлик зарар етказганлик тамойили асосида белгиланишини, 
қарздор ўзи томонидан йўл қўйилган бузилиш учун айбидан қатъи 
назар, жавоб беришини, деликт ҳуқуқи суд амалиёти томонидан иш- 
лаб чиқилган махсус деликтлар йиғиндиси сифатида намоён бўли- 
шини, Бош (генерал) деликт йўқлиги, фақат унинг доктринал модел- 
ларигина мавжудлигини, деликт дейилганда, шахсга ёки мол-мулкка 
зиён етказиш тушунилишини, ушбу деликтлар учун жавобгарлик зи- 
ён етказувчининг айби бўлган такдирда рўй беришлигини илмий- 
назарий жиҳатдан асослаб беради.

Қитъа ҳуқуқ тизими таҳлил этилиб, унинг тарихий илдизлари 
Рим хусусий ҳуқуқига бориб тақалади, унда икки асосий йўналиш 
Германия ва Франция фуқаролик қонунчилиги фарқланади, Европа 
давлатлари ўз фуқаролик қонунчилигини шакллантирганда ушбу дав- 
латларнинг ё униси ё бунисидан андоза олган, қитьа ҳуқуқ тизими 
ёндошувининг моҳияти умумий намунавий тамойилни ишлаб чикиш

ва унинг ёрдамида ижтимоий муносабатларни тартибга солиш ҳи- 
собланади, қитьа ҳуқуқ тизимида одат ҳуқуқи манбалар сифатида 
жуда кам аҳамиятга эга, одатлар амалдаги позитив ҳуқуқни тўлди- 
рувчи иш муомаласи одатлари кўринишида намоён бўлади, ҳуқуқий 
тартибга солишда асосий таянч маркази қонун ҳисобланади, қитъа 
ҳуқуқ тизимида прецсдент (ўхшаш, тенг) ҳуқуқи мавжуд эмас, чунки 
ҳуқукдаги камчиликларни қонунчилик ёрдамида бартараф этишнинг 
аниқ йўллари мавжуд, бу эса, камчиликларни амалиёт орқали барта- 
раф этишга зарурат қолдирмайди, бу ҳуқуқ тизимида мулк ҳуқуқини 
талқин этишда “бир ашёга нисбатан иккита тўлиқ мулк ҳуқуқи 
бўлиши мумкин эмас”, деган асосий тамойилдан келиб чиқилади, бу 
ҳуқуқ тизими амал қилаётган тамойиллардан яна бири - бу мулк 
ҳуқуқининг энг тўлақонли тамойилидир (р1епа 1П ге ро1е51а8), шарт- 
номани бузгани учун ва деликт учун жавобгарлик айблилик тамойили 
асосида белгиланади, бу ҳуқуқ тизимида деликтлар бош ва махсус 
деликтларга бўлинади, бош деликт стандарт қоидаларга киритилган 
ҳар қандай зиённи қоплаш учун асос бўладиган умумий қоидалардан 
иборат, махсус деликтлар зиённинг алоҳида зарар етказиш манбаи, 
айб, зарар етказувчининг шахси ва бошқа ҳолатлар бўйича ўз хусу- 
сиятига эга, муаллифлик ёки патент ҳуқукдари тушунчаларидан фой- 
даланилади, баъзан улар “мутлақ ҳуқуқлар” номи билан умумлашти- 
рилади, Англо-америка ҳукуқида эса, адабий (бадиий) ва саноат мул- 
ки иборалари мавжуд, интеллектуал мулк тушунчаси уларни бирлаш- 
тирувчи ибора ҳисобланади, бу ибораларни кўллаш халқаро конвен- 
цияларда, қитъа ҳуқуқ тизимининг баъзи мамлакатларида, масалан, 
Францияда ҳам русумга айланганди.

Фукаролик ҳуқуқи тамойиллари ҳар бир иқтисодий ривожланиш 
босқичида давлатнинг иқтисодий сиёсатини ўзида акс эттиради ҳамда 
ҳар доим фуқаролик муомаласини тартибга солишда энг асосий 
қоидалар сифатида эътироф этилади.

П-БОБ. ФУҚАРОЛИ ҲУҚУҚИ ТАМОИИЛЛАРИНИНГ
МОҲИЯТИ

2.1. Фуқаролик ҳуқуқи гамойилларининг тушунчасн
ва вазифалари

Тамойиллар тўгрисидаги таълимот ҳуқуқ назариясининг, шу 
жумладан, фуқаролик ҳуқуқининг ҳам муҳим таркибий қисми ҳи- 
собланади. Қонун чиқарувчи амал қилиб келган ғоялар тўгрисидаги 
масала олимларнинг эътиборини ҳамнша ўзига жалб қилиб келган. Бу 
масаланинг ишлаб чиқилганлик даражаси юридик илм-фаннинг ҳола- 
тини, шунингдек, қонунни кўллаш маданиятини белгилаб беради.

Ҳар хил даврларда ҳукуқий тамойилларга фан томонидан бўлган 
қарашлар ҳар хил бўлиб келган. Марксистча-ленинча назарияда бу 
мавзуга энг муҳим, марказий эътибор каратган* 1. Бу босқичда фукаро- 
лик хуқуқининг тамойиллари масаласига апоҳида муаммо тариқасида 
ёки бўлмаса бошка муаммолар билан биргаликда қуйидаги олимлар 
М.М. Агарков, С.Н. Братусь, В.П. Грибанов, Т.И. Илларионова, Ю.Х. 
Калмиков, Г.А. Свердлик, В.Ф. Яковлевлар асослантирилган изла- 
ниш олиб борганлар".

Фалсафада ва фуқаролик-ҳуқуқий адабиётларда тамойилга кўп 
ҳолларда қонун деб қаралади. Масалан, С.Н. Братусь ҳуқуқ тамойи- 
лини фалсафа нуқтаи назаридан материя ёки жамият ҳаракатининг, 
шунингдек ҳаракатнинг у ёки бу шаклига киритилган ҳодисаларнинг 
қонуни тариқасида тарифлаган3.

Е.Г.Комиссарова ҳуқуқий тамойилларнинг аҳамиятини ҳисобга 
олган, бу жараёнда ҳуқуқ назарияси ютуқларидан фойдаланган, илга- 
риги хатоларни қайтармаган ҳолда, ушбу категорияни янги мазмун 
билан бойитишга уринган ва қайсидир бир маънода бунга эришган 
ҳам. Илгариги хатолар дейилганда, илмий ёндашиш билан бир 
қаторда, тамойиллар назариясида оддий қайд этиб қўйиш ҳоллари

1 Практически во всех всдутих отраслевмх науках бмли проведенм исс.педовиния, посвяшеннь1е иравовмм 
принципам. См.. например, Семенов В.М. Принципь/ советского гражданского процессуального права: Авто- 
реф. дисс. ... докг. юрнд. наук. Свсрдловск. 1%5; Свсрдль/к Г.А. Принципм сове/ского граждаиского права: 
Автореф. дисс.... докт. юрид. наук. М„ 1987.
1 Братусь С.Н. Предмст и сисгема советского гражданского права. М. 1963; Грибанов В.Г1. Принципь/ осушест- 
вления гражданских прав. Всстник МГУ. Серия Право. 1966. № 3. С. 53-64; Илларионова Т.И. Систсма граж- 
даиско-правовмх охранительнь/х мер: Автореф. диес. ... докт. юрид. наук. Свсрдловск, 1985; Калммков Ю.Х. 
Принцип всемерной охранм социалисгической собственности в гражданском нраве. Саратов. 1987; Свердлмк 
Г.А. Принципм советского гражданского права. Красноярск. 1985; Яковлев В.Ф. Гражданско-правовой метод 
пегулнрованпя обшественнь/х отношеннй. Свердловск. 1972.
'Братусь С.Н. Предмет и система гражданского права. // Правоведенис. - 1960. -ЛГг1.-С. 48.

қам учраб турарди. Бу эса, тамойилларнинг назарий-мазмуний салмо- 
гини ошириб боришга олиб келар, хуқуқий тартибга солиш механиз- 
мида уларнинг ўрни ошириб кўрсатилар эди, амалиётда эса, уларга 
эқтиёж доимо қам бўлмасди. Табора ўтмишга айланиб бораётган 
қуқуқий тартибга солишни идеаллаштириш фуқаролик ҳуқуқий та- 
мойилларни ўрганишпинг бошқача йўлларини топишни тақозо 
этмокда.

Ўрганиш шуни кўрсатдики, ҳуқуқий тамойиллар на назарияда ва 
на қонунчиликда бир хилдаги ечимга эга эмас. Назарияда муаммога 
ёндашувларнинг бирлиги фақатгина тамойил раҳбарий гоя сифатида 
белгиланишида ифодаланади. Бошқа қолларда бақсли қолатлар кўп. 
Қонун чиқарувчилик ёндошувининг бир қиллигини эса, барча ко- 
декслаштирилган актлар тамойиллар ҳақидаги меъёрларни ўзида 
ифодалашида кўрамиз. Тамойилларга оид бошқа қолларда меъёрий 
қужжатлар етарли даражада аниқлилигида ажралиб турмайди. Айрим 
меъёрий қужжатларда фаолиятнинг асосий тамойиллари ифодалана- 
ди, бошқаларида муносабатларни тартибга солувчи тамойиллар, 
баъзиларида эса, қонун қужжатларининг асосий негизлари ифодала- 
нади. Меъёрий қужжатлардаги тамойилларнинг ўрнига келсак, улар- 
нинг ўрни қар хиллигини учрагамиз, баъзида уларни ҳужжатнинг би- 
ринчи моддасида кўриш мумкин, бошқаларида алоқида бобда келади, 
айрим қолларда эса, уларни ҳар бир тамойилнинг мазмунини, ифода- 
сини билдирувчи меъёрларда кўриш мумкин.

Қонун чиқарувчиликдаги ноаниқлик бу назарий ноаниқпикнинг 
оқибатидир. Шу сабабли, қукуқдаги тамойиллар муаммоси олимлар 
томонидан эътиборни талаб қилади. Бунинг муҳимлиги соқалар дои- 
расида тамойилларга ҳар хил даражада ёндашишлар мавжудлигида 
қам, шунингдек, қуқуқшунослик томонидан нафақат қуқуқий балки 
фалсафий фикрларнинг барча бойликларини )Ьлаштиришнинг тез- 
лашганлигида қам ифодаланади.

Ҳуқуқ назариясидаги мавжуд қарашларга биноан, ҳуқук тамой- 
иллари ғоявий-қуқуқий умумлаштириш хусусиятига эга бўлади ва 
бевосита мсъёрий мустақкамланган бўлади ёки бўлмаса қуқуқий 
меъёрларнинг маъно ва мазмунидан келиб чиқиши мумкин бўлади. 
Ҳуқуқни қўллаш амалиёти шуни кўрсатадики, қақиқатан қам тамой- 
иллар, бундай ёндашишда, юридик амалиётда жуда кам қўлланилади- 
ган қуқуқий-ғоявий умумлаштириш бўлиб қолмокда. Ҳуқуқ тамойил- 
ларининг табиатини аниқлашга илмий ёндашиш тамойилларни одат- 
даги, кундалик, ўрганиш бўлиб колган тамойилларга, доктринал-

назарий тамойилларга, шунингдек, меъёрий тамойилларга бўлишни 
талаб қилади. Ушбу тушунча билан тамойилни қўллашнинг барча 
соҳаларини қамраб олиш учун, тамойил ижтимоий муносабатларда 
асос қилиб олинган қоида ҳисобланади ва ижтимоий муносабат иш- 
тирокчилари ўз ҳаракатларида, илмий назарияни шакллангиришда 
ундан фойдаланади. Ҳуқуқий соҳада эса, мустақил меъёр шаклида 
ифодаланган ҳукуқий йўл-йўриқ, кўрсатмаларда бевосита ифодалан- 
ган ғоя тамойил бўлиши мумкин.

Ҳуқуқий ҳаётда тамойил тушунчасини қўллаш уларни ҳуқуқий 
(меъёрий) ҳамда ноҳуқуқий (номеъёрий) тамойилларга бўлинишини 
тахмин қилади. Бу ўринда ноҳуқуқий тамойилларга ҳуқуқий фанда 
ишлаб чиқилган ҳамда фуқаровий-ҳуқуқий муносабат иштирокчила- 
рининг бевосига ўзлари томонидан шакллантирилган тамойиллар ки- 
ради. Бу тамойиллар сезгилар, қарашлар, ҳис қилишлар натижасида 
ҳуқуқий воқеликни билиш оқибатида келиб чиққан ғоя сифатида 
ҳуқуқ тизимида пайдо бўлади.

Давлат ривожланишининг ҳар бир босқичида ҳуқук олдига ушбу 
босқичга хос бўлган вазифалар қўйилади. Ҳуқуқий ғояларнипг намо- 
ён бўлиш шакли ҳам ўзгаради. Ҳозирги бозор муносабатлари бос- 
қичида объектив ҳуқуқ табиагига тамойилларни “Фуқаролик қонун 
ҳужжатларининг асосий негизлари” номи остида мустақил ҳуқуқий 
меъёрлар тариқасида тагбик этишни давр тақозо қилди. Бу тамойил- 
лар назарий ва одатий тамойиллардан фарқпи ўларок ҳуқуқ тизими- 
нинг бошқа даражасида, яъни ҳуқуқий тартибга солиш даражасида 
бўлади ва унинг ҳуқуқий таркибий қисми ҳисобланади. Ҳуқуқий тар- 
тибга солиш ҳақида гап кетганда, ҳуқуқий (меъёрий) тамойиллар бу- 
мужассамлаштирилган ҳукуқий (материя) модданинг қисми бўлади. 
Албатта, ҳуқуқий ва ҳуқуқий бўлмаган тамойилларни бир-бирига зид 
қилиб қўйиш мумкин эмас. Улар ўзаро боғлиқликда. Факат улар 
ҳуқуқий устқурманинг ҳар хил таркибий қисмлари эканлигини эъти- 
борга олиш лозим бўлади.

Фуқаролик ҳуқуқи тамойиллари назарияси ҳали узоқ тарихга эга 
эмас. Кўп вақтларда бу назария ўқув дарсликларида бетлар билангина 
чекланиб келарди. 1947 йилда М.М. Агарковнинг биринчи назарий 
иши юзага келди, лекин фуқаролик ҳуқуқи тамойиллари назариясига 
бирор - бир янгилик киритилган эмасди, унда ҳам фуқаролик ҳукуқи 
соҳасининг мазмуни ифода этилган эди. С.Н. Братусь ўзининг 1960 
йилдаги “Совст гражданлик ҳуқуқи принциплари” номли мақоласида 
ва 1963 йилдаги “Совет гражданлик ҳуқуқи тизими ва принциплари”

номли монографиясида бу масалага эътибор қаратди ва тамойилга 
ҳукуқий-фалсафий тавсиф бсрди ҳамда ҳуқукий тамойилдаги энг асо- 
сий масала унинг ҳуқуқий ифодаланганлиги эканлигини уқтирди. 
Шунингдек, у ўз монографиясининг фуқаролик-ҳукуқий принциплар- 
га аталган бобида совет гражданлик ҳуқуки принциплари масаласи 
цивилистик адабиётда кучсиз ўргапилганлиги ва бундан кейин янада 
чукурроқ илмий изланиш олиб бориш зарурлигини келтириб ўтган.

1966 йили В.П. Грибанов гражданлик ҳуқуки принциплари наза- 
риясига эътиборини каратди ва С.Н. Братуснинг хулосалари билан 
келишмаган ҳолда, ўзининг принциплар тўғрисидаги таълимоти асо- 
сига ғоявий сндашишни кўяди ва унга кўра, принциплар бу жамият- 
нинг талабини, интилишини, объектив конунларга асосланганлигини 
ифодаловчи социалистик ҳуқуқнинг раҳбарий коидаларидир.

Г.А. Свсрдлмк ҳам 1985 йили назарияда гражданлик ҳукуки 
принциплари муаммосига мурожаат килиб, у ҳам принциларга барча 
Ҳукук ижодкорлиги асосида ётган категория деб ғоявий ёндошган.

Айрим олимларгина фукаролик ҳукуқи тамойилларининг хуку- 
қий табиатини ўрганиш зарурлиги ҳакидаги масалани кўтарганлар 
(Ю.К. Толстой, О.Н. Садиков). Фуқаролик қонунчилигининг ривож- 
ланиб бориши, конунчиликдаги кейинги пайтларда юз берган янги- 
ликларга қарамасдан, ҳуқуқий тартибга солишда иштирок этиб кела- 
ётган фуқаролик ҳуқуки тамойиллари боз-боягидай ҳуқуқ ижодкор- 
лигининг натижаси эмас, балки унинг замини, асоси, деб қараб 
келинмоқца.

Е.Г.Комиссарова асосли таъкидлаганидек, қонун ижодкорлиги 
жараёнининг замини, асоси - бу ҳар хил ғоялар, қарашлар, тасаввур- 
лар ҳисобланади, уларнинг меъёрларда ифодаланиши эса унинг на- 
гижасидир. Шунингдек, унинг юридик амалиётда аниқланган ва 
қонун чиқарувчи томонидан баҳоланиб, объектив ҳукуқ моддасига 
сингдирилган тамойилгина ҳукуқий ҳисобланади, деган хулосаси би- 
лан кслишган ҳолда, айгиш мумкин-ки, ҳуқуқий тамойил - бу замано- 
вий ижтимоий хаётнинг моҳиятини ифодаловчи ва ҳукуқий тартибга 
солишни ташкиллаштиришда бевосита иштирок этувчи ғоявий ва 
маънавий асосларнинг меъёрий умумлаштирилганлидир.

Е.Г.Комиссарова тамойилларни турларга бўлишда, бизнингча 
хатога йўл қўяди, биринчидан, у аксиома-тамойилларни бир гуруҳга 
бўлади. Бундай олганда, бу атиги онда-сонда бўладиган кўриниш хо- 
лос. Тамойиллар ҳукукнинг асосий негизларини ифодалайди, аксио- 
малар эса тамойил бўла олмайди. Г.Ф. Шершеневичнинг аксиомани

тамойил дейишлиги, шубҳасиз аксиоматик хусусиятга эга, негаки ҳеч 
ким ўзида бор ҳукукдан ортик ҳуқукни бошкага беролмайди, шу са- 
бабли, уни ҳуқуқий тамойиллар қаторига киритиб бўлмайди деган 
фикрга қўшилган ҳолда, аксиома тамойил бўлаолмайди деган фикр- 
дамиз.

Иккинчидан, у фан тамойиллариии мустақил турга ажратади. 
Холбуки, фанни амалий фаолиятдан ажратиб бўлмайди, шу сабабли 
унинг тамойиллари ижтимоий муносабатларни бевосита тартибга со- 
лувчи бўлиб қатнаша олмайди, шу сабабли, уларни алоҳида ажратиш 
мақсадга мувофиқ эмасдай кўринади.

Ҳуқуқ тамойилларининг юридик аҳамиятини ҳисобга олган 
ҳолда уларни аниқлашда ва ажратишда уларнинг ҳуқуқий аломатлари 
даражасининг устунлигидан келиб чиқиш мақсадга мувофиқ бўлади. 
Бундай ҳолатда, ҳуқуқдаги ҳар бир тамойил тегишли муносабатлар 
субъектлари учун ҳужжатлаштирилган муомала мезони ҳисобланади. 
Шунинг учун ҳам қонун матнида мавжуд бўлган муҳим, асосий маз- 
мунни одатдаги ҳуқуқий қоидалардан фарқлаш лозимлиги масаласи 
ҳозирги кунда жуда долзарб ҳисобланади. Долзарблигини қуйидаги- 
ларда кўриш мумкин, биринчидан, бундай олганда ҳуқукий тамойил- 
лар ҳам қоида ҳисобланади, аммо мохият мазмунидаги қоида ҳи- 
собланади, чунки у биргина қоидани эмас, балки, бир вактда бир неча 
қоидаларни ўзида мужассамлаштиради, иккинчидан, бу коидаларда 
барча бошқа ҳуқуқий қоидаларни татбиқ этиш коидалари белгилаб 
қўйилади, учинчидан, тамойил бошланғич асос бўлгани учун тамой- 
илларни ўзига сингдирилган меъёрларда бошқа у ёки бу муносабат- 
ларни тартибга солиш қоидалари ҳам сингдирилган бўлади, тўртин- 
чидан тамойиллар мустакил тартибга солиш қобилиятидан ташқари 
ҳуқукни тўлдирувчилик хусусиятига ҳам эга. чунки ҳуқуқни қўл- 
лашда қийинчиликлар пайдо бўлганда, тамойилнинг ёрдамида одат- 
даги ҳуқуқий қоидаларнинг мазмуни аниқлаштириб олинади.

Тамойилларнинг тартибга солувчи қобилияти ҳақида гапирар 
эканмиз, уларни “яширинган”, “ҳуқуқда корилиб кетган”, деган 
гоялардан воз кечиш керак. Тамойилларнинг мавжудлигини инкор 
қилиб бўлмайди, аммо тамойилларни факат улар конунга сингдирил- 
ган бўлса ва уни сезиш, ҳис этиш мумкин бўлгандагина ҳуқуқий деб 
аташ мумкин.

Тамойилларнинг ҳаракатдалигига, меъёрий манбаларнинг тури- 
га, юридик ҳужжат тизимидаги ўрнига караб “меъёрий киёфага” эга 
бўлган тамойилларнинг ўрни ҳар хил бўлади. Шунинг сабабли

фукаровий-қуқуқий гартибга солиш сохасида иштирок этиб келаётган 
тамойиллар мавқеини, даражасини икки тоифага бўлиш мумкин. Би- 
ринчидан, бутун фуқаролик қонунчилигига сингдирилган бошланғич 
мустақкам асосларга ва иккинчидан, ўз мазмунида меъёрларнинг тор 
гуруқини бирлаштирувчи (кичик) гамойиллар, деб аталувчи асослар- 
га бўлинади. Шунипг билан бир қаторда фуқаровий-қуқуқий тартибга 
солишда фуқаролик қонунчилигида алоҳида ташкил этишни шартли 
талаб қилмайдиган умумҳукуқий меъёрий тамойиллар ҳам иштирок 
этади, булар қаторига қонунийлик, ҳалоллик, виждонлилик, инсон- 
парварлик, олижаноблик ва бошқа тамойилларни киритиш мумкин. 
Шунингдек, фуқаролик қуқуқи соқасида фуқаровий-қуқуқий муноса- 
бат иштирокчиларининг ўзлари томонидан вужудга келтирилган но- 
меъёрий тамойиллар қам мавжуд бўлади. Ушбу тамойиллар шартно- 
мавий қужжатларда ёзма тарзда ифодаланганидан сўнг фуқаролик 
қонунчилиги меъёрлари билан бир қаторда, тузилган шартнома 
шартлари билан маълум иштирокчилар муносабатларини тартибга 
солади.

Фуқаровий-қуқуқий тартибга солиш соҳасидаги тамойилларни 
уч гуруқга бўлиш мумкин:

Биринчи гуруҳга ижтимоий муносабатларни ҳуқуқий тартибга 
солиш бутун механизмининг мазмун ва моқиятини олдиндан аниқлаб 
берувчи, исботсиз ҳам қабул қилинаверадиган дастлабки қоидалар 
оркали намоён қилинадиган одоб-ахлоқ ва ташкилий-махсус-ҳуқуқий 
кўринишдаги ҳукукнинг умумий тамойиллари киради;

Иккинчи гуруқга барча ижобий фуқаролик қуқуки устидан 
раҳбарлик қилиш, ҳуқуқни яратиш ва тартибга солиш хусусиятига эга 
бўлган энг муҳим меъёрий талаблар тариқасидаги фуқаролик қонун 
қужжатларининг асосий негизлари киради. Барча бошқа қуқуқий қои- 
далар ушбу асосий негизларни татбиқ этишнинг алоҳида ҳолатлари 
қисобланади.

Учинчи гуруҳга исботсиз қам қабул қилинаверадиган дастлабки 
қоидалар кирса-да, лекин улар барча фуқаровий-ҳуқуқий тартибга со- 
лишга тегишли бўлмасдан, балки унинг айрим олинган бир қисми- 
гагина оид бўлган бошқа ҳукуқий тамойиллар киради.

Фукаролик қонун қужжатларининг асосий негизлари - бу соҳа 
меъёрий тамойилларининг алоҳида тури ҳисобланади. Бу илгари ҳа- 
ракатда бўлган кодекслаштирилган қонунчиликка номаълум бўлган, 
ҳуқуқий тамойилларнинг янги сифатли туридир.

Фукаролик қонун хужжатларининг асосий негизлари туғрисидаги 
мустакил мсъёрнинғ- киритилиши Узбскисгон қонун яратувчилик ама- 
лиёти учун янги имконият ҳисобланади. Шуни айтиш мумкинки, ушбу 
фукаролик қонун ҳужжатлари асосий нсгизларининг мавжудлиги ода- 
тий ҳолатга айланиб қолган фуқаролик ҳуқуқи гамойилларининг 
ўрнини, аҳамиятини ҳеч қандай камситмайди, камайтирмайди, аксинча, 
ушбу меъёрларнинг мавжудлиги ҳуқукий тамойиллар муаммосини 
ўрганишга янги ёндашишлар учун сезиларли туртки бўлиб хизмат 
қилади. Бу эса окибатда ҳукукшунослик соҳасидаги билимларнинг яна- 
да ривожига ривож кўшади ва ҳукукий амалиётнинг такомиллашишига 
олиб келади.

Фуқаролик конун ҳужжатларининг асосий негизлари оқибатида 
ҳуқуқий тамойил янги сифат даражасига ўтмокда, яъни, у мавжуд 
тартибнинг кўринишларини юкори даражада умумлаштиришни на- 
моён қилмоқда, муқаддам ҳукук табиатига керакли даражада тизилиб 
қўйилган бўлса, ҳозирда у ўз ҳаракатларини мулкий ва шахсий но- 
мулкий муносабатларнинг барча соҳаларига жорий этмокда.

Бу эса, ҳуқукда у ёки бу шаклда ифодалангап раҳбарий гоя 
тариқасида пайдо бўладиган фукаролик ҳуқуки тамойилларига уму- 
мэътироф этган ёндашишлардан кетиш лозимлигини кўрсатади. Фу- 
каролик ҳуқуқи тамойиллари ва фукаролик конун ҳужжатларининг 
асосий негизларининг ўзаро муносабатларининг бўлиниши ҳақида 
тўхталадиган бўлсак, фуқаролик ҳукуки тамойиллари бутунликни, 
фукаролик қонун ҳужжатларининг асосий негизлари эса, бўлагини 
ташкил этади. Шунинг учун ҳам улар бир-бирига карама-қарши 
қўйилмайди ва бирини бири инкор килувчи дсб ҳам қаралмайди.

Асосий негизлар тушунчаси фуқаролик-ҳукуқий тартибга со- 
лишнинг барча соҳаларининг хусусиятларини аник кўриб чикиш 
мумкин бўладиган тартибга солувчи муносабатларга фуқаролик 
ҳуқуқи меъёрларининг таъсир даражаси, услуби, воситаларини ўз 
ичига олади. Бу ўз мазмунида фуқаролик - ҳуқуқий тартибга солиш- 
нинг моҳиятини ва барча хусусиятларини мужассамлаштирадиган 
бошлангич меъёр сифатидаги меъёрий умумлаштиришнинг алоҳида 
кўриниши ҳисобланади.

Фуқаролик қонун ҳужжатларининг асосий негизларига таъриф 
берилмаса-да, ишда фукаролик ҳукуқи тамойилларига таъриф бериб 
ўтилди. Шундай бўлса-да, фукаролик қонун ҳужжатларининг асосий 
негизлари моҳияти тушунчаси нимани англатиши ҳақида тўхталади- 
ган бўлсак, у учта муҳим масалани, яъни, биринчидан ушбу тушунча

қандай аниқ туб моҳиятни ифодалайди, иккинчидан, ушбу туб 
моҳиятнин! холисона вазифаси нимадан иборат, учинчидан, ушбу туб 
моҳиятнинг конун матнига киритилиши олдиндан нима билан белги- 
ланишини ҳал килишга қаратилган.

Мустақиллик давридаги фуқаролик ҳуқуқларини, уларнинг 
ютукларини ўрганиб, назарий-ҳуқуқий ва фалсафий карашлар срда- 
мида, шунингдек, суд амалиётига мурожаат килган ҳолда, куйидаги 
хулосаларга келинди:

- фуқаролик қонун ҳужжатларининг асосий негизлари бу - 
ҳуқуқий воситалар тармокларига сингдирилган, ҳукуқ тизимининг 
меъёрий-тартибга солишда талаб даражасида иштирок этувчи меъё- 
рий умумлаштиришлардир;

- фуқаролик қонун ҳужжатларининг асосий негизлари бир 
соҳага оид бўлган ҳукуқ ва конунлар учун умумийлашган, марказ- 
лашган шундай асос ҳисобланадики, унга асосланган ҳолда, барча 
бошқа мсъёрий коидалар амалга оширилади;

- фукаролик конун ҳужжатларининг асосий негизларида улар 
билан бир хилдаги мантиқий тизимни ташкил қиладиган, бир-бири 
билан узвий боглиқпикда бўлган бошқа фуқаролик-ҳуқуқий меъёрлар 
ёрдамида ривожлантириладиган умумижтимоий усгунликлар, уму- 
минсоний кадриятлар марказлашган ҳолда ўз аксини топади;

- фукаролик конун ҳужжатларининг асосий негизларига табиий- 
ҳуқуқий ҳамда давлат-ҳукукий асослари изчиллик билан кўшилиб 
кетган;

- фукаролик қонун ҳужжатларининг асосий негизлари бу - бозор 
муносабатлари шароигида жамиягда иқтисодий муносабатлар дара- 
жаси ва хусусиятининг ҳуқукий инъикосидир;

- фукаролик конун ҳужжатларининг асосий негизлари бу- 
доимий ривожланишда бўлган назарий билимларнинг натижаси ўла- 
роқ, мавжуд бўлиб келган ҳукукий гоялар ва уларнипг қонунчиликка 
таъсири тўгрисидаги тасаввурларни янада бойитиб боради;

- фуқаролик конун ҳужжатларининг асосий негизлари кўр- 
кўрона бирикма эмас, уларнинг ҳар бирининг ишчанлиги иккинчиси- 
нинг ишчанлигига бевосита боглиқ, чунки биронта асосий негиз -  та- 
мойилни қўлламасдан, уни четлаб ўтиш бошқа тамойилни ва пиро- 
вард натижада бутун тамойиллар тизимига риоя қилинмасликка олиб 
келади. Шу сабабли ҳам фуқаролик қонун ҳужжатларининг’ асосий 
негизлари-тамойиллари фақат биргаликда ҳаракат қилганларидагина 
амал қилади ва мавжуд бўлади;

- фукаролик қонун ҳужжатларининг асосий негизлари ўзида 
барча фукаролик қонунчилигининг мазмунини ифода эгади ва конун 
чиқарувчига қонун ижодкорлиги фаолиятида янги ҳукукий тузилма- 
ларни ишлаб чиқишда асос бўлиб хизмат қилади;

- фуқаролик конун ҳужжатларининг асосий негизлари, тамойил- 
лар фуқаролик қонунчилигининг бир бутунлигини, батартиблилигини 
таъминлайди. Шунингдек, улар фукаролик қонун меъёрлари ва улар- 
нинг тартибга солувчи таъсирининг бирлигини ифодалайди.

Маълумки, ҳар бир фанда, ҳар бир соҳада муайян коидалар, йўл- 
йўриқлар ва услублар мавжуд бўлади. Ана шу коидалар, услублар ва 
йўл-йўриқлар тегишли фан ва соҳадаги барча ижтимоий муносабат- 
лар учун амал қилиниши лозим бўлган мезонлар хисобланади. Мав- 
жуд ҳолатнинг у ёки бу фанга, соҳага тегишлилигини ёки зид келмас- 
лигини аниклашда биз назарда тутаётган коидалар асосий омиллар 
саналади. Агар вужудга келган ҳолат ёки ижтимоий муносабатлар 
фан ва соҳа учун “асосий омил” саналган коидалар, йўл-йўриқлар ва 
услубларга зид келса, улар ўзгартирилиши ва қоидаларга мувофиқ- 
лаштирилиши лозим бўлади. Акс ҳолда, вужудга келган муносабат- 
нинг бошқа фан ва соҳага мансублилиги масаласини ҳал қилиш талаб 
этилади.

Ҳар бир фан ва соҳа учун дастуруламал ҳисобланадиган қои- 
далар, йўл-йўриқлар ва услублар умумий ном остида, илм-фан ри- 
вожланган ва тизимлаштирилган ҳозирги шароитда “тамойиллар 
(принциплар)” - деб аталади.

Тамойиллар барча соҳаларда мавжуд бўлганидек, хуқукий 
соҳада ҳам мавжуддир. Ҳуқук тамойиллари унинг моҳиятини ифода- 
ловчи асосий механизмлардан бирини, таг замин ўзаги (синч-умурт- 
қаси) ни ташкил этади. Улар бутун ҳукуқий материяни - ғоялар, нор- 
малар ва муносабатларни қамраб олиб, жами ҳуқуқий ҳаётга муайян 
мантиқ, мазмун маъно, собитқадамлик, ички мутаносиблик ҳамда 
уйғунлик бахш этади. Янада теранроқ таъриф қиладиган бўлсак, 
ҳуқуқ тамойилларида, бамисоли, ҳукук ривожининг б)тгун дунёвий 
тажрибаси, инсоният маърифий тараккиётининг ҳосиласи ўзининг 
мужассам ифодасини топди. Тамойиллар ҳукук шаклланишида йўна- 
лиш берувчи мўлжал, мезон вазифасини ўтайди1.

Дарҳақиқат, ҳуқуқ тамойиллари бутун ҳуқукий тизим шаклла- 
нишининг йўналишини белгилаб бериш билан бирга, ҳукуқий муно- 
сабатлар вужудга келиши, ўзгариши ва бекор бўлишида амал кили-

Бобоев Ҳ. Б. ва бошқалар. Давлат ва ҳуқуқ назарияси.-Т.:ТДЮИ.200(). -215 б.

ниши лозим бўлган энг муҳим ва дастлабки “талаб” сифатида мавжуд 
бўлади.

Тегишли соҳага оид бўлган ҳукук тамойиллари шу ҳукук 
соҳасини ташкил этувчи ҳуқуқ нормалари ва қонунчилиги учун асо- 
сий дастур ҳисобланади. Яъни, қабул қилинаётган норма ва қонун 
ҳужжатлари дасгаввал тамойилларга мос эканлиги кўриб чиқилиши 
лозимдир. Бундай тартиб жамиятдаги Конституция ва конунлар ус- 
тунлигини таъмишзашда ҳам энг муҳим ва биринчи қоида сифатида 
эътироф этилади. Узбекистон Республикаси Конституциясининг 15- 
моддасида белгиланганидек, Узбекистон Республикасида Ўзбекистон 
Республикасининг Конституцияси ва қонунларининг устунлиги 
сўзсиз тан олинади.

Давлат, унинг органлари, мансабдор шахслар, жамоат бирлаш- 
малари, фукаролар Констигуция ва қонунларга мувофиқ иш кўра- 
дилар.

Кўриниб турибдики, мазкур тамойилда ҳам мамлакатимизда 
амалга оширилиши лозим бўлган барча ишлар Конституция ва қонун- 
ларга мувофиқ амалга оширилиши назарда тутилган.

Умумий коидага кўра, ҳуқуқ гамойиллари жамият ҳаётидаги энг 
муҳим ва энг долзарб масалаларни ҳал этишда асосий мезонлар, 
қоидалар ва йўналишларни белгилаб бериш билан бирга, барча ҳуқуқ 
соҳалари уг1ун амал қиладиган асосий жиҳатларни ҳам ифода этади.

С.Н.Братуснинг фикрича, тамойил-борлиқ ва жамиятнинг муай- 
ян ҳаракати қонуни, шунингдек, ҳаракатнинг у ёки бу шаклига кири- 
тилган асосий негизи ҳисобланади. Бундан келиб чиқадики, тамойил- 
бир турдаги ижтимоий ҳодисалар гуруҳига гааллуқли ҳаракатланувчи 
куч ёки қонундир1.

В.П.Грибановнинг таъкидлашича, ҳуқуқ тамойиллари бу-объек- 
тив қонунчиликни, жамиятнинг анъаналари ва эҳтиёжларини ифода- 
лайдиган, бутун ҳуқуқ тизими, соҳалари ва институтларининг моҳия- 
тини белгилаб ва уларнинг умуммажбурийлигини ҳуқуқий жиҳатдан 
мустаҳкамлаб берадиган ҳукуқнинг раҳбарий қоидалари, унинг уму- 
мий негизларидир1 2.

Е.А.Сухановнинг фикрига кўра, ҳуқуқий тамойиллар деганда 
умуммажбурий характерга эга бўлган қонунчиликда ифодаланган

1 Братусь С.Н. Предмет и мстод Советского гражданского право.- М : 1963. -135с.
2 Грибанов В.П. Основнме проблемм осушсствления и ташити гражланских прав. М.1970.Изд-во МГУ. Авто- 
реф. дисс.... д.ю.н. -С . 10.

ҳуқуқнинг асосий негизлари, кенг маънодаги раҳбарий қоидалар ту- 
шунилади1.

Т.И.Илларионованинг таъкидлашича эса, тамойиллар -  раҳба- 
рий (йўналтирувчи) негизлар бўлиб, уларга мувофиқ равишда ижти- 
моий муносабатларни тартибга солиш амалга оширилади. Тамойил- 
ларда жамиятнинг ижтимоий-иқтисодий асослари ва умуминсоний 
қадриятлар ифодаланади1 2.

Академик Ҳ.Р.Раҳмонқуловнинг фикрига кўра, ҳукуқ тамойил- 
лари деганда, ҳукуқ нормаларининг моҳияти ва мазмунини ифода- 
ловчи бош ва асосий қоидалар гушунилади3.

М.Ахмадшоева ва М.Нажимовларнинг фикрича, ҳуқук принци- 
плари (тамойиллари) бу - ҳукуқнинг мазмунини, моҳиятини ва унинг 
жамиятда тутган ўрнини белгилаб берувчи бош ғоялардир. Ҳукук 
принциплари бир томондан, ҳуқуқ ривожининг мураккаб қонуният- 
ларини ифодаласа, иккинчи томондан эса, ҳуқуқий тартибга солиш- 
нинг барча соҳаларида амал қиладиган энг умумий нормаларни ўзида 
мужассам этади4.

В.В.Ярковнинг эътироф этишича, тамойиллар ҳукуқ соҳаси 
нормаларининг мазмунини, ҳуқук тизимида уларнинг ўрнини, вази- 
фаси ва мақсадини белгилаб беради; ҳуқукни кўллаш ва ҳуқукни 
амалга ошириш жараёни мазмунини тавсифлайди; ҳукуқ соҳасини 
меъёрий асослашда ва уни қўллашда муҳим аҳамиятга эга5.

Н.С.Малеин эса, гоя-тамойиллар бу - ҳуқуқни англаш мезони 
бўлиб, улар ҳуқукдаги энг муҳимлилик ва зарурийлик тўғрисида та- 
саввурни вужудга келтиради6.

А.Н.Танаганинг фикрича, ҳукуқ тамойиллари бу - ҳукук ғоясида, 
нормасида ва ижтимоий муносабатларда ифодаланадиган бошланғич 
негизлардир7.

Ҳуқук тамойиллари деганда, объектив конунчиликни, жамият 
ривожланиши анъаналари ва эҳтиёжларини ифодаловчи, ҳуқуқ тизи- 
мининг, соҳаларинин!-, барча институтларининг моҳиятини аниклов-

1 Гражданское право: В 2-х т.том 1.: Учебник. /  Огв. ред.Е.А.Суханов. (Автор чтой глави Е.А.Суханов). - М.: 
БЕК.1998.-С. 37.
2 Гражданскос право.Часть первая. /Под.рсд.Т.И.Илларионова, Б.М.Гонгало. В.А.Плсжсва (авгор этой главь! 
Т.И.Илларионова). -М.:Норма-Инфра. 1998. -С.12.
3 Ралмонқулов Ҳ.Р.Фукаролик хукуқининг прсдмети, методи ва тамойиллари.-Т.:ТДЮИ.2003.- 33 б.
4 Ахмадшоева М., Нажнмов М. Ҳукуқ нима?-Т.:ТДЮИ.2003. -18 6.
3 Решетникова И.В., Ярков В.В. Граждаиское право и гражданскнй процесс в современной России.-М.:1999. 
-С.96.
* Малеин Н.С. Правовме принципм. нормн и судебная практика.// Государство и право. 1996.№6. -С.12с.
7 Танага А.Н. Принцип свободм договора в гражданском праве России - Сан(сг-Пстербург. Юридическин цеитр 
Пресс.2003. -С . 28.

чи, амалдаги конун ҳужжатлари нормаларида ифодаланувчи, улар- 
нинг ҳуқуқий мустаҳкамланишининг умуммажбурийлигини билди- 
рувчи ҳуқуқнинг раҳбарий қоидалари, ғоялари, асосий негизлари ту- 
шунилади1.

Цивилистика фанида ҳуқуқ тамойиллари таърифи тушунчаси 
мунозарали ва долзарб масалалардан бири ҳисобланади. Айрим 
олимлар тамойилларни ҳуқуқ меъёрлари билан тенглаштирадилар, 
айримлари эса, асосий негизларни горроқ маънода, яъни фақат ғоя 
ёки бўлмаса ўз ҳуқуқини билишнинг бир даражаси деб қарайдилар.

Мисол учун, Д.Л.Кондратюк Фуқаролик ҳуқуқи тамойилларига 
фуқаролик қонунида мустаҳкамланган ёки унинг мазмунидан келти- 
риб чиқарилган, фуқаролик ҳуқуқининг моҳиятини ифодалайдиган, 
фуқаровий-ҳуқуқий меъёрларни гатбиқ қилишда ва конун ижодкор- 
лиги жараёнида мўлжал бўлиб хизмат қилувчи раҳбарий қоида(ғоя) 
деб таъриф бериш мумкин дейди* 2.

А.Н.Климованинг таъкидлашича эса, ҳуқук тамойиллари бу- 
ҳуқуқий тартибга солишнинг барча соҳаларида ҳаракат қиладиган 
умумий меъёрларни ўзида ифода этадиган ва барча субъектларга жо- 
рий қилинадиган ҳуқуқий тизимни ривожлантириш қонуниятини акс 
эттирувчи раҳбарий қоидалардир3.

Мазкур фикрларни таҳлил қилиб, айтиш мумкинки, ҳар бир му- 
тахасеис ҳуқуқ тамойили тушунчасини ифода этар экан, бу тушунча- 
га турли йўллар билан ёндашишга ҳаракат қилади ва бу билан бири- 
иккинчисини такрорлашдан ёки инкор этишдан қочади. Чунки, 
“ҳуқуқ тамойили тушунчаси”нинг таърифини турли томондан талқин 
қилиш ва бу тушунчага ҳар бир ҳуқуқ соҳаси, институти, нормасидан 
келиб чикиб, турли йўналишларда таъриф бериш мумкин. Бунда энг 
муҳим, у ёки бу ҳолатни тушириб қолдириш ёки қисқа баён этиш 
эмас, балки ўзидан олдин берилган таърифларни такрорламаслик ва 
тушунчага ўз позицияси нуқтаи назаридан таъриф бериш ҳисоб- 
ланади.

Шу муносабат билан ҳуқуқ тамойилларига қандайдир тушунча 
ёки таъриф беришдан ҳеч бир муаллиф ўзини тиймайди. Агар 
ўхшатиш мумкин бўлса, “ҳуқуқ тамойиллари” тушунчасига таъриф 
беришда бирор муаллиф томонидан берилган тушунчани бошқа 
йўналиш ёки соҳа нуқтаи назаридан изоҳлаш бу тушунчага таъриф 
беришнинг асосий услуби саналади.

'Гражданское право.Часть первая.Учебник./Под.ред.А.Г.Калпнна, А.И.Масляева.-М.:10ристь.2000.-С.27-28.
2 ЬЦр://с1|!;.ч.гх1.ги/с1|Х8/06/0611/060611024.1К1Г-173 с.
3 Ьцр://б15.ч.гх).шАпа.ч/06/()059/0б00591>42.1хЦ> 186 с

Таъкидлаш лозимки, ушбу тадқиқот предметини “ҳуқуқ тамой- 
иллари” тушунчасининг таърифини ўргшшш ташкил этмаганлиги 
учун бу тушунча ҳақидаги фикрларни шу ўринда якунлаймиз.

Албатта, ҳуқук тамойиллари ҳақида сўз кетганда ҳуқук нормаси 
тушунчаси, унинг моҳияти ва мазмуни, ҳамда ана шу ҳуқуқ нормаси- 
да ифодаланган қоиданинг моҳиятини таҳлил этиш лозим. Зеро, 
ҳуқуқ нормасининг моҳияти унда ифодаланган қоиданинг мазмуни 
билан боғлиқдир.

Ҳуқуқ нормаси - барча ҳуқуқ субъеюлари учун мажбурий 
бўлган, давлат томонидан ўрнатилган ва санкцияланган хатти-ҳаракат 
қоидаси, хулқ-атвор намунаси бўлиб, унда ижтимоий муносабат 
қатнашчиларининг ҳукук ва мажбуриятлари мустаҳкамланади1. 
Ҳуқук нормаларида ифодаланган қоидаларнинг барчаси ҳам ҳуқуқ 
тамойили ҳисобланмайди. Ҳукуқ нормасида мустаҳкамланган қоида- 
нинг ҳуқуқ нормаси сифатида эътироф этилиши учун бу “қоида”нинг 
ҳуқуқий муносабатлар учун умумий характерга эга бўлиши ва 
ҳуқуқий муносабатларнинг мазкур “қоида” асосида вужудга келиши, 
ўзгариши ва бекор килиниши лозим бўлади.

Маълумки, адабиётларда ҳуқуқ тамойиллари - умумий ва мах- 
сус, соҳавий ва тармоқлараро турларга бўлинади.

Соҳавий гамойиллар муайян ҳуқуқ соҳаси учун хос ҳисоб- 
ланади. Фуқаролик ҳукуқи тамойиллари ҳам соҳавий тамойиллар 
ҳисобланади.

И.Б.Зокировнинг фикрича, фуқаролик ҳуқуқининг асосий тамой- 
иллари (принциплари) барча фуқаролик қонунлари мазмунига сингди- 
рилган асосий коидалардир1 2. Н.Д.Егоровнинг таъкидлашича, фуқаро- 
лик ҳуқуқининг тамойиллари деганда, ижтимоий муносабатларни 
фуқаролик-ҳуқукий тартибга солишнинг асосий негизлари тушунила- 
ди. Фуқаролик ҳукуқининг тамойиллари барча фуқаролик қонунчили- 
гида акс этиб, унинг ўзига хос хусусиятларини ифода этади3.

В.В.Долинскаянинг фикрича, фуқаролик муносабатлари тизи- 
мини тавсифлайдиган, ушбу муносабатлар тузилиши ва ривожлани- 
шини аниқлайдиган асосий негизлар фуқаролик ҳуқуқининг тамой- 
иллари дейилади4.

1 Бобоев Ҳ.Б. ва гюшкалар. Давлат ва хукутс иатарияси - Т.:ТДЮИ.2000. -281-282 б.
2 Зокиров И.Б. Ўзбекистон Ресмубликасининг Фуқаролик хукуқи.- Т.:Адолат. 1996.- 11 б.
3 Гражданское право./ Под.рсд. А.П.Сергеева. Ю.К.Толстого.т.1- М.:2003.Проспект.-С.25.
1 Безбах В.В., ПугинскнП В К. Основм росснйского гражданского права. Учебное пособие.-М.:Зерцало. 
ТЕИС. 1995. -С.6.

Ушбу фикрларга қўшилган ҳолда, таъкидлаш жоизки, фуқаро- 
лик ҳуқуқининг тамойиллари фуқаролик ҳуқуки нормаларининг асо- 
сий негизлари сифатида фуқаролик қонунчилиги учун муҳим аҳа- 
миятга эга бўлади. Фуқаролик ҳуқуқининг тамойиллари нафақат бар- 
ча фуқаролик қонунчилигининг мазмунига сингдирилади, балки, 
ҳуқуқий нормалар мазмунини тўлиқ мувофиқлаштиради. Фуқаролик 
ҳуқуқининг асосий тамойиллари барча фуқаролик қонунчилигининг 
умумий руҳидан ва фуқаролик қонун ҳужжатларининг барчасининг 
мазмунидан келиб чиқиб, Фуқаролик кодексининг 1-моддасида ифо- 
даланган.

ФКнинг 1-моддасига мувофиқ, фуқаролик қонун ҳужжатлари 
улар томонидан тартибга солинадиган муносабатлар ииггирокчила- 
рининг тенглигини эътироф этишга, мулкнинг дахлсизлигига, шарт- 
номанинг эркинлигига, хусусий ишларга бирон-бир киншнинг ўзбо- 
шимчалик билан аралашишига йўл қўйилмаслигига, фуқаролик 
ҳуқуқпари тўсқинликсиз амалга оширилишини, бузилган ҳуқуқлар 
тикланишини, уларнинг суд орқали ҳимоя қилинишини таъминлаш, 
фукаролар (жисмоний шахслар) ва юридик шахслар ўз фуқаролик 
ҳуқуқларига ўз эркларига мувофиқ эга бўлиши ва бу ҳуқуқларини ўз 
манфаатларини кўзлаб амалга ошириши, товарлар, хизматлар ва мо- 
лиявий маблағлар Узбекистон Республикасининг бутун ҳудудида эр- 
кин ҳаракатда бўлиши зарурлигига асосланади.

М.А.Хамидованинг фикрича, Ўзбекистон Республикасининг 
Фуқаролик кодекси иқтисодий муносабатлар соҳасидаги давлат сиё- 
сатининг умумий негизларини белгилаб беради1. Дарҳақиқат, ФКда 
мустаҳкамланган умумий негизлар иқтисодий ҳуқуқий муносабат- 
лардаги давлат сиёсатининг асосларини ўзида ифодалайди. Шу муно- 
сабат билан фуқаролик ҳуқуқи тамойилларини мамлакатнинг иқтисо- 
дий муносабатларини тартибга солишнинг энг муҳим ва раҳбарий 
қоидалари, - деб баҳолаш мумкин.

Фуқаролик ҳуқуқининг тамойиллари фуқаролик ҳуқуқининг 
предмети таркибига кирувчи ижгимоий муносабатларни бевосита 
тартибга солишда қўлланилиши мумкин. Масалан, фуқаролик ҳуқуқ- 
ларининг тўсқинликсиз амалга оширилиши тамойили амалиётдаги 
ҳар бир аниқ ҳолат учуи хосдир. Қопун асосида рухсат берилган ва 
қонунда тақиқланмаган барча ҳолатларда фуқаролик ҳуқуқининг 
субъектлари ўз ҳуқуқларини тўсқинликсиз амалга оширадилар.

'Хамидова М.А. Гарантни прав и свобод человека в Республике Узбекнстан.-Т.:АП ТПК.Автореф. дисс....к.ю.н. 
2000. -С . 18 .

Фуқаролик ҳукуқларини амалга оширишга нисбатан бўладиган ҳар 
қандай тусқинликлар ноконуний ҳаракат сифатида баҳоланади. Ма- 
салан, фуқаронинг ўзига хусусий мулк ҳуқуқи асосида тегишли мол- 
мулкини сотишига солиқ органи ходимининг ёки бозор маъмурияти- 
нинг тўсқинлик қилиши қонунга зид ҳисобланади. Албатта, бунда 
қонун ҳужжатларида муайян ҳуқуқни амалга оширишга нисбатан 
чеклашга доир ҳаракатлар ифодаланган бўлса ҳамда бу тақиқлар 
қонунларда ифодаланган ёки олдиндан белгиланган ҳолатда билди- 
рилса, бундай чеклаш ноқонуний ҳисобланмайди.

Шу билан бирга, фукаролик ҳуқуқининг тамойиллари фукаро- 
лик қонунчилигидаги бўшлиқни тўлдиришга ҳам хизмат қилади. Те- 
гишли ҳуқуқий муносабатларни тартибга солувчи муайян ҳуқуқ нор- 
маси мавжуд бўлмаса, фукаролик ҳуқуқининг тамойиллари шу ҳуқу- 
қий муносабатни тартибга солишда хизмат қилади. Масалан, қонун 
аналогиясини қўллашнинг имкони бўлмаганда ҳуқуқ аналогияси 
қўлланилади ва ҳуқуқ аналогиясини қўллашда фуқаролик ҳуқуқининг 
тамойиллари асосий ўринга эга бўлади. ФКнинг 5-моддасига биноан, 
кўрсатиб ўтилган ҳолларда қонуп ўхшашлигидан фойдаланиш мум- 
кин бўлмаса, тарафларнинг ҳуқуқ ва мажбуриятлари фуқаролик қо- 
нун ҳужжатларининг умумий негизлари ва мазмуни (ҳукуқ ўхшаш- 
лиги)га ҳамда ҳалоллик, оқиллик ва адолат талабларига амал қилган 
ҳолда белгиланади.

Ушбу нормага бнноан аналогия икки турга бўлинади: биринчи- 
си-қонун бўйича, иккинчиси-ҳуқуқ бўйича. Ухшаш муносабатларни 
тартибга соладиган конунни татбиқ этишга қонун аналогияси, низоли 
муносабатларни қонунларнинг умумий асослари ва маъносига таяниб 
ҳал қилишга ҳуқуқ аналогияси деб аталади.

Юқорида кўрсатилган аналогия тўгрисидаги қонун (қоида) ларга 
фақат мазкур масала юзасидан тегишли қонун ва фармойишлар бўл- 
маган ҳолдагина асосланиб, ишни ҳал қилиш мумкинлигини, иккин- 
чидан, бундай аналогия тариқасида суд қарори фақат низо учун кучда 
бўлишини назарда тутиш лозим ва учинчндан, суд конунларнинг 
умумий негизлари ва мазмунига қурукдан-қуруқ ҳавола қилмай, бал- 
ки, қарорни ифодалашда суд кайси қонуннинг умумий асосларига 
таяниб ўз қарорини чиқарганлигини кўрсатиши керак.1

Фуқаролик ҳуқуқларини чеклайдиган ва жавобгарлик белгилай- 
диган нормаларни ўхшашлик бўйича кўлланишга йўл қўйилмайди.

1 Зокиров И.Б. Фуқаролик қуқуқи. I -қисм,- Т.: ТДЮИ. 2006. -  67 б.

ФКнинг 5-моддасида ифодаланган “умумий негизлар” атамаси -  
фуқаролик ҳуқуқининг тамойшглари маъносини англатади.

Фукаролик қонун ҳужжатларининг ҳар бир асосий негизи- 
тамойили ўзаро боглиқ бўлган ҳуқуқни қўлловчи ва татбиқ этувчи, 
асос бўлиб хизмат қилувчи, ҳуқуқни тўлдирувчи учта вазифани ўзида 
бирлаштиради. Бирипчи вазифаси мазкур ҳуқуқий соҳанинг асосий 
гояларини, унинг ривожланиши йўналишларини, қўлланиладиган 
меъёрий ҳужжатларга, давлат органларининг, шунингдек фуқаролик- 
ҳуқуқий муносабатнинг айрим иштирокчиларининг ҳуқуқни татбиқ 
этиш фаолиятларига асосий талабларни шакллаштиришдан иборат1.'

Фукаролик ҳуқуқи тамойилларининг амалга оширадиган иккин- 
чи муҳим вазифаси -  бу ижтимоий муносабатларни бевосита тартиб- 
га солиши ҳисобланади. Бундай вазифа ФКнинг 5-моддаси 2-бандида 
белгилаб қўйилган ва унга кўра, қонун ўхшашлигидан фойдаланиш 
мумкин бўлмаса, тарафларнинг ҳуқуқ ва бурчлари фуқаролик қонун 
ҳужжатларининг умумнй нсгизлари ва мазмун (ҳуқуқ ўхшашлиги)га 
ҳамда ҳалоллик, оқилоналик ва адолат талабларига амал қилган ҳолда 
амалга оширилади.

Е.В. Васьковский таъкидлаганидек, қонундаги бўшлиқларни 
тўлдиришнинг учинчи йўли, қонунда етишмаган меъёрларни ўзлари 
ўз хоҳишларига ва идрокларига қараб тузиш ҳуқуқини суддарга бе- 
риш лозим, яъни улар қонунда етишмаган меъёрларни мустақил яра- 
тиш ҳуқуқига эга бўлсинлар. Бу йўл анча мулоҳазали ҳисобланади. 
Бундай ҳуқуқ айрим қонунчилар томонидан ҳар хил шаклда берил- 
ган, баъзилари қонунда кўзда тутилмаган ҳолларда ишларни адолат 
билан ҳал қилишни, бошқалари ҳуқуқнинг умумий тамойилларига 
биноан ҳал қилишни, учинчилари эса, табиий фаннинг тамойиллари 
асосида ҳал этишни тавсия қилганлар1 2.

Тамойилларда ижтимоий-иқтисодий асосларгина ифодаланиб 
қолмасдан, балки умуминсоний қадриятлар ҳам ифодаланиши диқ- 
қатга сазовор бир ҳолаг3, фуқаролик ҳуқуқи тамойи/шари дунёқараш- 
ни шакллантирувчи вазифасини ҳам бажаради, чунки улар ҳуқуқий 
онгни шакллантиришда иштирок этади, ўзаро иқтисодий муносабат- 
ларда ва ҳуқуқий ҳаётда маълум кимматликларни ўрнатади4, деган 
хулосапарга келинади.

1 См.: Алексеев С.С'. Обшая теория соцналистического права. - С'вердловск, 1963.С.151.
2 Васьковский Е.В. Цивилистмчекая мстодология. Учение о толковании и примененин гражданскнх законов. - 
М.: АО «Центр ЮрИнфоР», 2002. С.279.
3С’м.: Черданцев В.Ф. Теория государства н права. - М., 1999. С. 187.
4 Ь»р://сЙ!»!!.п>1.гиАП<:я/06/(К)59/060059042.р<11’

Таъкидлаш жоизки, ҳозирги кунда амалиётда фукаролик 
қуқуқий муносабагларни тартибга солишда кўпчилик вазиягларда 
фуқаролик ҳуқуқи тамойилларига эътиборсизлик бшзан қаралади. На- 
тижада вужудга келган вазиятларга нотўғри баҳо бериш ҳолатлари 
учраб туради. Шу маънода фуқаролик ҳуқуқи тамойилларини амали- 
ётга татбиқ этиш хусусида тушунтириш ишлари олиб бориш ва бу 
масалада суд органлари асосий вазифани бажаришлари лозим бўлади.

Асосий негизларнинг қонун ҳужжатларига киритилиши ва улар- 
га меъёрий қоидалар мақомининг бсрилиши, тамойилларнинг бўш- 
лиқларни гўлдиришдаги роли масаласига яш ича ёндошишга ундайди. 
Илгари шундай бўшликларни тўлдиришда тамойиллар ҳуқуқ ўхшаш- 
лиги тариқасида ҳисобга олинган бўлса, ФКнинг 1- модцасининг ки- 
ритилиши билан фуқаролик қонун ҳужжатларининг асосий негизлари 
кўринишидаги тамойиллар қонун ўхшашлигида ҳам қўлланиладиган 
бўлди.

Судда иштирокчиларнинг нооқилона ва виждонсиз ҳаракат 
қилганлигини исботлаш масаласи муҳим ҳолат ҳисобланади, бундай 
вазифа эса, амалиётдан келиб чиқиб, ўзлари учун фойдасиз мулкий 
оқибатлар келиб чиққанлигини контрагентларнинг нооқилона ва ви- 
ждонсиз ҳаракатлари оқибати билан боғловчи шахслар зиммасида 
бўлишини кўрамиз. Шу муносабат билан ФКнинг 9-моддасига қуйи- 
дагича - “Судда иштирокчиларнинг нооқилона ва виждонсиз ҳаракат 
қилганлигини исботлаш, ўзлари учун фойдасиз мулкий оқибатлар кс- 
либ чиққанлигини контрагентларнинг нооқилона ва виждонсиз 
ҳаракатлари оқибати билан боғловчи шахслар зиммасида бўлади”, де- 
ган 7-бандни кўшиш тавсия этилади.

Фукаролик ҳуқукининг тамойиллари фукаролик ҳуқуқининг 
йўналишлари, фуқаролик ҳуқуқи субъектларининг ҳуқуқ ва мажбу- 
риятлари амалга оширилишида, фуқаролик ҳукуқи институтларини 
таснифлашда, фуқаролик-ҳуқуқий муносабатларни вужудга келти- 
ришда муҳим аҳамиятга эга бўлади.

Фуқаролик ҳуқуқи тамойиллари учун хос бўлган ўзига хос 
жиҳатлар мавжудки, бу жиҳатлар ҳуқуқ тизимида фуқаролик 
ҳуқуқининг тутган ўрни, ижтимоий-иқтисодий муносабатларни тар- 
тибга солишдаги вазифаси, ҳуқуқ соҳаси сифатидаги механизмининг 
ўзига хослиги билан белгиланади. Фуқаролик ҳуқуки тамойиллари- 
нинг ўзига хос жиҳатларини қуйидаги ҳолатлар билан боғлаш мум- 
кин:

1) Фуқаролик қуқуқи қаётий заруриятдан, жамият аъзоларининг 
кундалик эҳтисжидан келиб чиқадиган ва одатий қол сифатида бели- 
гиланадиган муносабатларни тартибга солишга кизмат қилади. Шу 
билан бирга, бу ўринда нормаллик муносабатнинг иштирокчилари 
қоқиш-иродаси асосида вужудга келиши билан ҳам тавсифланади. 
Нормал муносабатлар сифатида эътироф этиладиган муносабатда 
мажбурлов ҳарактери ва учинчи шақсларнинг “сунъий” ва ноқонуний 
таъсири бўлмаслиги лозим.

Фуқаролик қуқуқи тамойиллари қам нормал муносабатларни 
тартибга солишда ўзига қос ўринга эга. Шунинг учун вужудга келган 
муносабатнинг нормал муносабат сифатида фуқаролик қукуқи томо- 
нидан тартибга солиниши масаласини ҳам айнан фуқаролик қуқуқи 
тамойиллари белгилаб беради. Зеро, таъкидланганидек, фуқаролик 
қуқуқи тамойиллари фуқаролик қонун қужжатлари ва нормаларига 
сингдирилган асосий қоидалардир.

Шу билан бирга, фуқаролик қуқуқнинг “иштирокчиларнинг 
тенглиги”, қусусий ишларга ўзбошимчалик билан аралашишга йўл 
қўйилмаслиги ва шу каби бошқа гамойиллари қуқуқий муносабат- 
нинг фуқаролик қуқуқига тааллуқли ёки тааллуқли эмаслигини 
аниқлашда белгиловчи вазифани ўтайди. Масалан, ҳокимият вакили- 
нинг ноқонуний тазйиқи остида шақснинг шартномавий муносабат- 
ларга киришиши фуқаролик ҳуқуқининг тамойилларига зид ва нор- 
мал муносабат эмас, деб топилади;

2) Узига қос тамойилларига эга фуқаролик ҳуқуқи жамият қаёти 
учун энг муқим муносабатлар -  эркин бозор иқтисодиёти муносабат- 
ларини гартибга солиши билан ва бунда қуқуқ соҳаси сифатида мақ- 
сус тамойилларга эга бўлиши билан тавсифланади.

Маълумки, бозор иқтисодиёти талаб ва таклифга, эркин рақо- 
батга асосланган муносабатлар тизимидан ташкил топган ва бу жара- 
ённи қуқуқий тартибга солишда фуқаролик қуқуқи асосий ўринда ту- 
ради. Прсзиденгимиз И.А.Каримов таъкидлаганидек, Фуқаролик ко- 
декси бу - бозор Конституциясидир1. Бу “Конституция”да эса, тамой- 
иллар белгиловчи ақамиятга эга. Зеро, Фуқаролик кодекси ва фу- 
қаролик қонунчилиги Кодекснинг 1-моддасида белгиланган фуқаро- 
лик қонунчилигининг умумий нсгизлари -  тамойиллари асосида ву- 
жудга келади ва улар асосида амалда бўлади.

1 Каримов И.А. 1и1юр нктисолмётини ривожлантирнишинг бош омилн.Халқ сўчи. 1995.27 декабр

Фуқаролик ҳуқуқи тамойиллари ҳар доим вужудга келаётган 
муносабатларни таргибга солувчи конунчиликнинг шаклланишида 
амал қилиниши лозим бўлган мезон сифатида намоён бўлади.

Таъкидлаш жоизки, ФКнинг 1-моддасида белгиланган фуқаро- 
лик ҳуқуқининг тамойиллари бозор иқтисодиёти коидалари асосида 
шакллантирилган. Шундай экан, фуқаролик ҳуқуқининг тамойиллари 
бозор иқтисодиёти қонуниятлари билан ҳамоҳангликда амалда 
бўлади, - деган хулосага келиш мумкин. Бундай уйғунликни бозор 
иқтисодиётининг талаб ва таклиф, рақобат, эркин иқтисодиёт, бозор 
ииггирокчиларининг ўз фаолият турларини эркин танлашлари қону- 
ниятларини, фуқаролик ҳуқуқининг хусусий ишларга ўзбошимчалик 
билан аралашишга йўл қўйилмаслиги, иштирокчиларнинг эркинлиги, 
қонунда нимаики тақикланмаган бўлса рухсат берилиши, шартнома- 
лар эркинлиги тамойиллари билан мос тушунчалар эканлиги билан 
изоҳлаш мумкин.

Шу билан бирга, тамойил барча қонун ҳужжатла^и мазмунига 
сингдирилган асосий, бошланғич қоидалар эканлигини таъкидлаган 
ҳолда, фуқаролик ҳуқуқи тамойиллари бозор муносабатларини тар- 
тибга солувчи барча фуқаролик қонунчилиги мазмунига сингдирил- 
ган қоидалар ҳисобланиши, ҳамда уларнинг мавжудлиги ва қонун 
ҳужжатининг мазмунига сингдирилиши мажбурийлиги фуқаролик 
ҳукуқи тамойилининг моҳиятини тўғри тушунишда ёрдам беради;

3) Фуқаролик ҳуқуқи тамойиллари ҳуқуқий муносабатларни 
тартибга солишдаги фуқаролик ҳуқуқий услубларида ҳам ўзига хос 
ўринга эга бўлади. Ҳуқукшунос олим И.Б.Зокиров фуқаролик 
ҳуқуқий таргибга солиш услубидаги ўзи  ̂а хос хусусиятлар сифатида 
қуйидагиларни кўрсатиб ўтади:

- фуқаролик ҳуқуқий муносабатларда иштирок этувчиларнинг 
тенг ҳуқуққа эга бўлишлари, уларга имкон борича эркинлик, 
мустақиллик ва ташаббускорлик берилиши;

- фукаролик ҳуқуқида императив мсъёрлардан кўра дисиозитив 
меъёрларнинг кенгроқ кўлланилиши;

- фуқаролик ҳуқуқий муносабатлардан келиб чиқадиган жавоб- 
гарликнинг мулкий характерда бўлиши;

- бузилгаи ҳуқуқпарнинг суд орқапи даъво билдириш тартибида 
ҳимоя қилиниши; 1

1 Зокиров И.. Оқюлов О. Баратов М. Фуқаролнк қуқуқи: саволлар ва жавоблар.- Т.:ТДЮИ.2003.-8 б.

- бузилган фуқаролик ҳуқукини хлмоя килишда уни тан олиш, 
гиклаш, ҳукукни бузадиган ҳаракатларга чек кўйиш, стказилган за- 
рарларни ундириб олиш ва шу каби чораларни кўллаш1.

Фукаролик ҳукуқи тамойилларининг ижгимоий муносабатларни 
тартибга солишнинг фукаролик-ҳукукий услубларига таъсири шун- 
даки, агар биз фуқаролик ҳукуқини ҳуқук нормаларининг йигиндиси, 
- деб билсак, тамойиллар нормаларнинг асосий негизини ташкил этса, 
шу негизга таянган ҳолда ижтимоий муносабатларни тартибга солиш 
услублари вужудга кслади. Қолаверса, ижтимоий муносабатларни 
тартибга солишнинг фукаролик-ҳукукий услуби хусусиятларининг 
дастлабкиси ва энг асосийси ҳисобланган иштирокчиларнинг тенгли- 
ги, айни вақтда фукаролик ҳукуқининг тамойили ҳам ҳисобланади. 
Шунингдек, фуқаролик ҳуқуқи тамойиллари ижтимоий муносабалар- 
ни тартиб[а солишдаги фуқаролик-ҳукуқий услубларнинг ўзига хос 
хусусиятларини ҳам белгилаб беради. Зеро, фуқаролик ҳуқуқининг 
гамойиллари саналадиган мулкнинг дахлсизлиги, шартномаларнинг 
эркинлиги, хусусий ишларга бирон-бир кишининг ўзбошимчалик би- 
лан Аралашишига йўл кўйилмаслиги, фуқаролик ҳуқуқлари тўсқин- 
ликсиз амалга оширилишини, бузилган ҳукуклар тикланишини, улар- 
нинг суд оркали ҳимоя қилинишини, конунда нимаики такиқланмаган 
бўлса рухсат берилиши тамойили замирида фуқаролик ҳукуки услу- 
бининг ўзига хос хусусиятлари вужудга келган. Масалан, императив 
меъсрларга караганда диспозитив меъёрларнинг кенгрок қўлланили- 
ши бевосита шартномалар эркинлиги, конунда нимаики такиқланма- 
ган бўлса рухсат берилиши ва хусусий ишларга ўзбошимчалик билан 
аралашишга йўл қўйилмаслиги тамойилидан келиб чиқади.

Маълумки, императив нормалар қатъий амр характерига эга 
бўлиб, хатти-ҳаракат субъектига белгиланган ҳаракат моделидан чет- 
га чикишни ман этади, диспозитив нормалар эса, императив норма- 
лардан фаркли ўларок, муносабат қатнашчиларига ўз хатти-ҳаракат- 
лари вариантларини, субъектив ҳуқук ва мажбурият ҳажми тўғрисида 
келишиб олиш имконини ўзида ифодалайди". Айнан шу маънода 
фуқаролик ҳуқукининг моҳияти, предмети ва тамойилларидан келиб 
чикиб, диспозитив меъёрлар кенг кўлланилиши лозим, деб ҳисоб- 
ланган;

4) Фуқаролик ҳуқуки тамойиллари учун хос бўлган яна бир 
жиҳат, бу - уларнинг ҳуқукий муносабат иштирокчиларига ташаббу- 1 2

1 Зокиров И.Б. Ўчбскистон Республикасининг Фукаролик хуқуқи.-Т.:Адолат. 1996.-10 б.
2 Бобоев Ҳ. Б ва бошқалар. Давлат ва хукук назарияси.-Т.:ТДЮИ.20(Ю.- 289 б.

скорлик, имконият ва манфаатдорликни бериши ҳисобланади. Маса- 
лан, қонун билан нимаики тақиқланмаган бўлса рухсат берилиши та- 
мойилига кўра, фуқаролар тадбиркорлик фаолияти билан шуғулла- 
нишлари, қонунда назарда тутилган шартномалар ва бошка битим- 
ларни, шунингдек гарчи қонунда назарда тутилган бўлмаса-да, лекин 
унга зид бўлмаган шарзномалар ва бошқа битимларпи тузишлари 
мумкин(ФКнинг 8-моддаси);

5) Фуқаролик ҳуқуқи томонидан тартибга солинадиган муноса- 
батларнинг хилма-хил эканлигини назарда тутиб, фуқаролик ҳуқуқи 
тамойилларининг кенгқамровли қоидалар эканлигини эътироф этиш 
лозим. Бундай кенг қамровлилик, биринчи навбатда фуқаролик конун 
ҳужжатларининг ранг-баранг ижтимоий ва иктисодий муносабатлар- 
ни тартибга солиши билан белгиланади. Гарчи, фуқаролик ҳукуки 
томонидан тартибга солинадиган муносабатлар турли хил бўлсада, 
уларни умумлаштириб иккига ажратиш мумкин. Фуқаролик ҳукуқи 
томонидан тартибга солинадиган бу икки муносабат - мулкий ва шах- 
сий номулкий муносабатлар бўлиб, фукаролик ҳуқуқининг тамойил- 
лари улар учун ўзига хос ўринга эга бўлади. Агар мулкий муносабат- 
ларда тамойиллар иктисодий мулкий нуктаи назардан қиймат харак- 
терига асосланган ҳолда муносабатга нисбатан коидаларни белгиласа, 
шахсий номулкий муносабатларда тамойиллар маънавий-ахлокий 
қадриятлар ва улар билан боғлик мулкий манфаатни ҳимоя килишга 
қаратилган мезонларни белгилайди.

С.Н.Братуснинг фикрича, иктисодий конунлар, ишлаб чиқариш 
ва ўзга ижтимоий муносабатларнинг турли жиҳатлари ва хусусиятла- 
ри, ҳамда ҳукуқий институтлар ва ҳуқуқий категориялар фуқаролик 
ҳуқуқининг асосий тамойиллари бўлиб ҳисобланади1.

Бу ўринда С.Н.Братусь фикрларининг баъзи жиҳатлари баҳсли 
эканлигини айтиб ўтиш жоиз. Хусусан, фукаролик ҳукуқи тамойил- 
ларининг ҳуқуқий институт ҳисобланиши ҳолати фикримизча, ҳуку- 
қий нуқтаи назардан муайян асосга эга эмас. Шу билан бирга, фу- 
қаролик ҳуқукининг тамойиллари ҳар доим тегишли соҳа қонунчи- 
лигининг асосий нсгизи ҳисобланар экан, уларни апоҳида ҳукук ин- 
ститути сифатида шакллантириш сунъий ва ноўрин бўлиб, тамойилни 
қўллаш доирасини чеклайди ва умумий раҳбарий коида сифатидаги 
мавқеидан маҳрум этади.

Барча ҳуқук соҳасидаги тамойиллар каби фуқаролик ҳукуки та- 
мойиллари ҳам биринчи навбатда тегишли соҳа қонунчилигини,

1 Брат>-сь С.Н. Предмст и мегод Советского гражданского право.- М.: 1963.- 136 с.

фукаролар ва уларнинг манфаатларини ҳимоя қилиш, иштирокчилар- 
нинг тенглигини таъминлаш негизида шакллантириш ҳисобланади. 
Албатта, тамойиллар конунларда ўз ифодасини топиши лозим. Акс 
ҳолда у ҳуқуқий кучга эга бўлмайди. Шу билан бирга, қонунда ўз 
ифодасини топмаган ва умумҳукук-назарий коида тамойил 
ҳисобланмайди.

Шу ўринда М.Ахмадшоева ва М.Нажимовларнинг фикрларини 
келтириб ўтиш лозим. Уларнинг фикрига кўра, ҳукуқ тамойиллари 
жамият тараккиётининг муҳим қонуниятлари билан ҳуқуқий тизим 
ўртасидаги боғловчи-воситачи ролини ўйнайди ва оқибат натижада 
ҳукуқий тизим жамият ва инсон манфаатларига, эҳтиёжларига аста- 
секин мослашади1. Дарҳақикат, ҳуқуқ тамойиллари жамият тарақ- 
қиётининг муҳим қонуниятларини ҳуқукий тизим нормаларида ифо- 
далайди. Бундай ифоданинг мавжуд бўлмаслиги, жамият тарақкиёти- 
нинг муҳим қонуниятлари ҳуқукий тизим билан алоқада эмаслигини 
билдиради. Бу эса ўз навбатида ҳуқуқий тизимнинг жамият ривожла- 
нишидан оркада қолишига ва ҳуқуқ нормаларининг вақтинчалигига 
олиб келиши мумкин. Шу муносабат билан ҳуқуқ тамойиллари ал- 
батта ҳуқуқ нормаларида ифодалиниши зарур, - деб ҳисоблаш мум- 
кин.

Таъкидлаш жоизки, тамойил сифатида қаралаётган қоида қонун 
ҳужжатларида ўз аксини топмаган бўлса, мавжуд нормаларнинг унга 
зидлиги ёки зид эмаслигини аникпашга эҳтиёж қолмайди.

Ҳуқуқ тамойиллари ҳакидаги турли хил қарашларни ўрганиш 
уларнинг куйидаги муҳим белгиларини аниқлашга имкон беради: а) 
тамойиллар бу - раҳбарий қоидалардир; б) тамойиллар қонунга син- 
гдирилганлиги сабабли умуммажбурий аҳамиятга эга; в) тамойиллар- 
га умумий хусусиятга эга бўлган ҳукукий меъёр сифатида каралиши 
мумкин; г) тамойиллар доимий ва ҳар томонламалик хусусиятларга 
эга; д) тамойиллар бир-бири билан ўзаро узвий боглиқ, бир-бирига 
ўзаро таъсир ўтказиб туради; с) тамойиллар қонун ижодкорлари ва 
субъектлари амалий ҳаётларининг асосини ташкил этади; ж) тамой- 
иллар ижтимоий муносабатлар ривожининг объектив қонуний асос- 
ларини ўзида номоён килади.

Фукаролик ҳуқуқи тамойилларига нисбатан ҳуқуқшунос олим- 
лар томонидан келтирилган юқоридаги таърифлар ва тахдилларни 
умумлаштириб ҳамда юкоридаги таърифларнинг асосли ва баҳсли

1 Ахмалшоева М„ Нажимов М. Ҳукук нима?- Т.:ТДЮИ.2003. -18 6.

ҳолатларини ҳисобга олган ҳолда фуқаролик ҳукуки тамойиллари 
тушунчасига куйидагича таъриф бериш мумкин:

- фукаролик ҳукуки тамойиллари бу - фукаролик ҳуқуки 
қонунчилигида мустаҳкамланган ва ижтимоий муносабатларни 
фуқаролик-ҳуқуқий тартибга солишда бевосита татбик этиладиган, 
фуқаролик қонун ҳужжатлари ва улардаги нормалар учун дастур ва- 
зифасини ўтайдиган раҳбарий коидалар, бошлангич асослар ва уму- 
мий негизлардир.

Мазкур таърифда ифодаланган ҳолатлар фуқаролик ҳуқуқи та- 
мойиллари тушунчасининг барча жиҳатларини қамраб олмаса-да, 
фуқаролик ҳуқуқи тамойиллари учун энг муҳим ҳолатлар: ижтимоий 
муносабатларни фуқаролик-ҳуқуқий тартибга солиш, қонун ҳужжат- 
ларида ифодаланганлик, фуқаролик қонун ҳужжатлари ва улардаги 
нормалар учун дастур вазифасини ўташлик, бошлангич асос ҳисоб- 
ланиш мезонлари нуқтаи назаридан таърифи изоҳланади ва фуқаро- 
лик ҳуқуқи тамойиллари тушунчасига берилган бошқа таърифлардан 
фарқ қилади.

2.2. Фукаролик* ҳукуқи тамойилларининг умумҳукукий 
тамойиллар ва бошқа ҳукук соҳаларинииг тамойнллари 
билан ўзаро нисбати

Маълумки, барча ҳуқук соҳалари учун тааллукли умумий 
негизлар ва умумий коидалар мавжуд бўлади. Умумий негизлар 
ҳуқуқнинг ҳар бир соҳаси учун раҳбарий аҳамиятга эга бўлиб, шу 
ҳуқуқ соҳаси нормалари мазмунида ифодаланади, ҳамда тегишли 
ҳуқук соҳасининг умумий қонуниятларга мослигини таъминлаб 
туради. Масалан, қонунийлик тамойили барча ҳукуқ соҳалари учун 
хос бўлиб, ҳар бир ҳуқук соҳаси нормалари даставвал ана шу 
тамойилга мувофиқ бўлиши талаб этилади.

Маълумки, ҳуқук тамойиллари ҳуқуқ нормаларида мустаҳкамла- 
ниши билан бирга, ҳукуқ нормаларини қабул қилиш жараёнида қонун 
қабул қилувчи учун муайян дастур ва йўл-йўриқ вазифасини ҳам 
ўтайди. Ҳуқуқшунос олим Д.А.Керимовнинг таъкидлашича, ҳуқукий 
тамойиллар қонунчилик тизимида етакчилик вазифасини ўтайди. 
Муайян ижтимоий тузилманинг асосий мезонларини ифодаловчи 
сифатида, баъзан худди тарихий шаклланган демокрагик тамойиллар 
сифатида намоён бўлар экан, ҳуқуқий тамойиллар қонун чикарувчи

ҳукуқий нормаларни чикаришда ва ушбу нормаларни амалга ошира- 
диган органлар ўз фаолиятида таянадиган қоида ҳисобланади1.

Дарҳақиқат, ҳуқуқий гамойиллар ҳуқукий нормалар қабул 
қилинишидан олдин юрар экан, улар муайян нормада ифодаланган 
бўлиши ёки бўлмаслигидан катъи назар, тегишли ҳуқук соҳаси учун 
умумий негиз ва бошлангич асос бўлиб қолаверади.

Ўз моҳияти, табиати жиҳатидан ҳукуқ принциплари тасодифий 
эмас, балки жамиятнинг иқтисодий, ижтимоий ва сиёсий тизими 
томонидан обьекгив тарзда белгиланади. Бундан ташкари, улар маз- 
мунига мамлакатда мавжуд давлат ва ҳуқуқ, ҳукмрон сиёсий ва 
давлат режими, жамият сиёсий тизимининг курилиши ҳамда амал 
килиш тамойиллари ўз таъсирини ўтказади".

Ҳукук тамойиллари ўзининг мазмуни, вужудга келиши ва на- 
моён бўлиш доирасига кўра бир неча гурларга бўлинади. Ҳукукий 
адабиётларда умумий ва махсус. соҳавий ва тармоқлараро принцип- 
лар мавжудлиги кўрсатилган1 2 3.

Умумҳукуқий тамойиллар бутун ҳукуқий тизим ўзагида, унинг 
негизида ва заминнда ифодаланиб, ҳуқуқий тизим ана шу тамойиллар 
базасида (устқурмасида) қурилади. Фуқаролик ҳукуқи ҳам бошқа 
ҳуқуқ соҳалари каби умумҳукукий тамойилларни ўз нормаларида 
ифодалайди. Шу билан бирга, фукаролик ҳуқуки тамойиллари умум- 
ҳукуқий тамойиллар билан ўзаро уйғунликда бўлиши талаб этилади.

Умумҳуқуқий тамойилларнинг ҳар бири фуқаролик ҳукуқи та- 
мойиллари билан мос келиши лозим. Акс ҳолда фукаролик ҳуқу- 
қининг у ёки бу нормаси ҳуқуқ тушунчасининг моҳияти ва мазмунига 
тўғри келмайди.

Шу ўринда ҳар бир умумҳукуқий тамойилнинг фуқаролик 
ҳуқуки тамойилларига ўзаро нисбатини кўриб ўтиш мақсадга муво- 
фиқ бўлади.

Умумҳуқуқий тамойиллардан бири ҳисобланган ҳуқуқни шаюз- 
лантириш ва амалга оширишда демократизм тамойили ҳар бир ҳуқук 
соҳасини, қолаверса, унинг нормалари тизимини шакллантиришда 
халқнинг ва турли ижтимоий тузилмаларнинг иштироки лозимлигини 
ифодалайди.

Ҳуқуқшунос олимлар Ҳ.Т.Одилқориев ва Э.М.Абзаловларнинг 
фикрича, мазкур тамойил ҳуқукни яратиш соҳасида халкнинг,

1 Керимов Д.А. Конституция С’ССР и рвзвижс 11о:ппико-правовон георни.- М.:1979. -172 с.
2 Васильев А.М.Правовме категории. Меюдологические аспекти рачработки системм категорий теории права.- 
М.:1976. -  216 с.
3 Бобоев Ҳ. Б ва бошкалар. Давлат ва \укук начарияси.- Т.:ТДЮИ 2000,- 217 б.

бевосита халқ вакиллари бўлмиш депутатларнинг, жамоат бирлаш- 
малари ва нодавлат гашкилотлар, сиёсий партияларнинг, фуқаролар- 
нинг ҳуқукий сиёсатни шакллантириш ва қонунчиликни такомил- 
лаштиришда кенг иштироки орқали намоён бўлади. .Ҳукукни амалга 
ошириш жабҳасида демократизм тамойили ҳуқуқни кўлловчи ва 
ҳуқуқни муҳофаза қилувчи идораларни ташкил этиш ва фаолият 
юритиш тартибида, даставвал одил судловни амалга ошириш жараё- 
нида, уларнинг фуқароларга яқинлигида, аҳоли учун юридик ёрдам- 
нинг реаллиги даражасида ўз аксини топади* 1.

Дарҳақиқат, ҳуқуқни яратишда халқнинг бевосита ва билвосита 
иштироки масалалари ҳар бир ҳукуқ соҳасида ҳаракатда бўлади. 
Масалан, Ўзбекистон Республикасининг Фукаролик кодекси амалга 
киритилишидан олдин матбуотда эълон қилинган ва маълум муддат 
давомида халкдан келган таклифлар ўрганиб чикилиб кейин амалга 
киритилган. Албатта, барча конун ҳужжатларининг халқ вакиллари 
томонидан Республиканинг олий қонун чиқарувчи органида кабул 
қилиниши мамлакатимизда демократизм тамойили барча ҳукуқ 
соҳаларида тўлиқ амалда деган хулосага келишга асос бўлади.

Демокрагизм тамойили фукаролик ҳукукининг субъектлари 
ҳисобланган жамоат бирлашмалари ва бошка нодавлат нотижорат 
ташкилотлари томонидан амалга оширилиши муҳим аҳамиятга эга.

Маълумки, мамлакатдаги ижтимоий-иқтисодий ва сиёсий маса- 
лаларни ҳал қилишда нодавлат нотижорат ташкилотларининг ҳам ўз 
5фни бор. Чунки, нодавлат нотижорат ташкилотларининг инсон ҳу- 
қуклари ва эркинликларининг рўёбга чикиши ва унинг таъминлани- 
ши, қисқача қилиб айтганда, унинг манфаатларини ҳимоя килишда 
роли каттадир.

Президентимиз Ўзбекистон Республикаси Олий Мажлисининг 
1999 йил 14 апрелдаги биринчи чақирик ўн тўртинчи сессиясида 
сўзлаган маърузаларида бу борада шундай деган эдилар: “Нодавлат 
нотижорат ташкилотларини ривожлантиришдан асосий мақсад жа- 
мият аъзоларининг манфаатлари мувозанатини таъминлаш ва ҳимоя 
қилиш. Сиёсий ва ижтимоий соҳада эса давлат тизимларига муқобил 
куч сифатида улар адолат тарозисини ҳаётда ҳукмрон килишга ҳисса 
қўшишлари лозим”2.

1 Ўша ерда.- 218 б.
1 Каримов И.А. Биз келажакни ўз кўлимиз билан курамиз.Т.7.-Т.: Ўзбекистон. 1999.-385 б.

Ҳозирда Республикамизда 5100дан ортик нодавлат нотижорат 
ташкилотлар фаолият кўрсатмокда1. Мазкур нодавлат нотижорат таш- 
килотлари ҳуқуқии яратиш соҳасида ўзига хос >финга эга.

Қонунийлик тамойили барча ҳукук соҳаларида бирдек амалда 
бўлгани каби фуқаролик ҳукукида ҳам раҳбарий қоида сифатида 
алоҳида ўрин тутади. Зеро, конунийлик тамойили бутун мамлакат 
ҳудудида ягона ва бўлинмас мезон сифатида амалда бўлар экан, барча 
ҳукук соҳаларининг нормалари ана шу тамойил асосида шаклланти- 
рилиши лозим бўладн.

Узбекисгон Республикаси Конституциясининг 15-моддасига 
мувофик, Узбекистон Республикасида Узбекистон Республикасининг 
Конституцияси ва конунларининг устунлиги сўзсиз тан олинади. 
Давлат, унинг органлари, мансабдор шахслар, жамоат бирлашмалари, 
фукаролар Конституция ва конунларга мувофиқ иш кўрадилар.

Қонунийлик тушунчасидан, мамлакат сиёсий тартибининг бутун 
ҳолатига, шунингдек ҳар бир аниқ ҳолатга, хусусан, давлат ҳоки- 
мияти органлари, айниқса, юкори турувчи органлари, шунингдек сиё- 
сий партиялар ва бошқа ижгимоий тузилмалар фаолиятига баҳо бе- 
ришда фойдаланилади". Ушбу тамойил асосида жамиятда фуқаролик 
ҳуқуқлари амалга оширилишига, судлар томонидан бузилган ҳуқуқ- 
нинг тикланиши қандай бораёгганлигига баҳо бериш мумкин.

Қонунийлик тушунчаси нафақат ҳукукий, балки конституцияга 
ҳамоҳанг равишда, сиёсий тушунча ҳамдир. Чунки, Конституция дав- 
латнинг Асосий Қонуни ҳисобланади1 2 3. Шунинг учун ҳам қонунийлик 
тамойилини таҳлил килганда, унинг турли кирраларини кўриб чиқиш 
лозим.

Қонунийлик тамойили фуқаролик ҳуқуқи тамойиллари билан 
узвий боғлик бўлиб, фуқаролик ҳукуқи тамойилларининг муайян 
ҳукук соҳасининг умумий негизлари сифатида мамлакат Конститу- 
цияси ва конунларига мувофик бўлишини талаб этади. Агар фуқаро- 
лик ҳукуқи нормалари учун умумий негиз сифатида караладиган 
коида Конституцияга зид бўлса, унда бундай коида фуқаролик 
ҳукуқининг тамойили ҳисобланмайди. Қонунийлик тамойилининг 
фукаролик ҳуқуки тамойиллари билан ўзаро нисбати ҳакида гапириб, 
шуни айтиб ўзиш мумкинки, фуқаролик ҳукуқининг тамойили ҳи- 
собланиши талаб этилаётган коида Конституцияга мувофиқ бўлиши 
лозим бўлади. Акс ҳолда бу қоида умуман чикариб ташланиши талаб 
этилади.

1 Ўчбекистонда нотижорат ташкнлочларн. Халк сўзи. 2010 йил 13 ноябрь.
2 Баглан М.В . Туманов В.А. Малая чнциклопсдия консппуционного права.- М.: 1998.-25 с.
105 Боброва Н.А. Конституционнмй строй и конституционализм в России: -М.:2003. -С.60-61.

Т.М.Пряхинанинг фикрича, конунийлик - бу мамлакат ҳукукий 
тизимининг, ҳуқуқ тизимининг бутунлиги ва яхлитлигини кафолат- 
ловчи мустақил ҳукуқ тамойили ҳисобланади. Қонунийлик тамойили 
асосий қонун, демоктратизм, халқ иродасининг ифодаси, аниқлик, 
олий юридик куч сифатлари билан асосланади1.

Мазкур сифатлар деярли барча ҳуқук соҳаларида амалда 
бўлганидек, фуқаролик ҳуқуқи соҳасида ҳам ҳаракатда бўлади. Маса- 
лан, аниқлик тушунчаси фуқаролик ҳуқуқидаги мажбуриятларни ба- 
жариш тамойили ҳисобланган мажбуриятларни аниқ бажариш тамой- 
или билан ҳамоҳангдир.

Қонунийлик тамойилининг фуқаролик ҳукуқи тамойиллари би- 
лан нисбатини, фуқаролик ҳукуқи тамойилларининг қонунийлик та- 
мойилининг давоми сифатида намоён бўлишида ҳам кўриш мумкин. 
Зеро, ҳар қандай ҳуқуқ тамойили биринчи навбатда қонунийлик 
(мамлакатнинг Асосий қонуни - Конституцияга мувофиқ бўлишлик) 
касб этиши лозим бўлади.

Шу билан бирга, қонунийлик тамойили фуқаролик ҳуқукидаги 
фуқаролик ҳуқуқларининг тўсқинликсиз амалга оптирилиши ва бу- 
зилган ҳуқуқлар суд орқали даъво қўзғатиш йўли билан ҳимоя қили- 
ниши тамойилларида ҳам яққол намоён бўлади. Зеро, конунийлик - 
бу қонунларни амалиётга татбиқ этаётган давлат ҳокимияти органла- 
рининг, маҳаллий бошқарув органларининг, мансабдор шахсларнинг, 

•фуқаролар ва бошқа ташкилотларнинг ҳуқуқий хулқ атворининг кон- 
ституциявий мажбуриятидир* 2.

Ҳ.Т.Одилқориев ва Э.М.Абзаловларнинг фикрича, қонунийлик 
умумийлик ва ягоналик сифатлари билан харакгерланади. Қонунга 
итоат этиш барча субъектлар учун умумий талабдир. Айни вақтда, 
қонундаги ҳар бир қоида ҳуқуқий муносабатнинг барча иштирокчи- 
лари учун ягона талаб сифатида майдонга чиқади3. Шундай экан, 
барча ҳуқуқий муносабатлар каби фукаролик-ҳуқуқий муносабат 
субъектларининг ҳам қонун нормаларига амал қилган ҳолда ҳаракат 
қилишлари қонунийлик тамойилининг рўёбга чиқишига олиб келади. 
Бу эса, ўз навбатида, қонунийлик тамойилининг барча ҳуқуқ соҳа- 
лари учун хос бўлган, ҳуқуқнинг умумий негизи эканлигидан далолат 
беради.

' Пряхина Т.М. Конституционность в системе прин!шпов права.// Современное право.2004.№10.-С.47-48.
2 Пряхина Т.М. Конституционность в системе принципов права.// Современное право.2004.№10. -С.49.
3 Бобоев Ҳ. Б. ва бошқалар. Давлат ва қуқуқ назарияси.- Т.:ТДЮИ.2000,- 215 6.

Умумҳукуқий тамойилларнинг яна бири ҳисобланган, инсон- 
парварлик тамойили ҳам ҳар бир ҳуқуқ соҳасидаги муносабатлар 
учун, колаверса, тегишли ҳуқуқ соҳасига оид конунчилик учун 
раҳбарий қоида ҳисобланади. Инсонпарварлик тамойилининг асосида 
инсон ва унинг шахси, манфаатлари, шаъни ва қадр - қимматининг 
ўзга тушунчалардан юқори туриши ёзади.

Инсонпарварлик тамойили, фуқаролик ҳуқуқи учун муҳим 
аҳамиятга эга. Фуқаролик ҳукуқининг кўплаб нормалари инсонпар- 
варлик тамойилига асосланади. Мазкур тамойилнинг ифодаси шаън, 
қадр - қимматни ҳимоя қилишда намоён бўлади. ФКнинг 100-мод- 
дасига мувофиқ, фуқаро ўзининг шаьнн, қадр-қиммати ёки ишчанлик 
обрўсига пугур етказувчи маълумотлар юзасидан, башарти бундай 
маълумотларни тарқатган шахс уларнинг ҳақиқатга тўғри келишини 
исботлай олмаса, суд йўли билан раддия талаб қилишга ҳақли. Ман- 
фаатдор шахсларнинг талабига кўра фуқаронинг шаъни ва қадр- 
қиммагини унинг вафотидан кейин ҳам ҳимоя қилишга йўл қўйилади.

Фуқаронинг шаъни, қадр - қиммати ёки ишчанлик обрўсига пу- 
тур етказувчи маълумотлар оммавий ахборот воситаларида тарқа- 
тилган бўлса, айни шу оммавий ахборот воситаларида раддия бери- 
лиши лозим. Агар бундай маълумотлар ташкилотдан олинган ҳуж- 
жатда учраса, бундай ҳужжат алмаштирилиши ёки чақириб олиниши 
керак.

Бошқа ҳолларда раддия бериш тартиби суд томонидан белгила- 
нади. Фуқаро, оммавий ахборот воситаларида унинг ҳуқуқлари ёки 
қонун билан қўрикданадиган манфаатларини камситувчи маълумот- 
лар эълон қилинганда у айни ўша оммавий ахборог воситалари 
оркали чиқиб, ўзини ҳимоя қилиш ҳуқуқига эга. Агар суднинг ҳал 
қилув қарори бажарилмаса, суд қоидабузарга қонун ҳужжатларида 
белгиланган микдорда ва тартибда ундириладиган жарима солишга 
ҳақлидир. Шуни айтиш керакки, жаримани тўлаш қоидабузарни суд- 
нинг ҳал қилув қарорида назарда тутилган ҳаракатларни бажариш ва- 
зифасидан озод этмайди. Узининг шаъни, кадр-киммати ёки ишчан- 
лик обрўсига путур етказувчи маълумотлар тарқатилган фуқаро, бун- 
дай маълумотлар рад этилиши билан бир қаторда, уларни тарқатиш 
оқибатида етказилган зарарлар ва маънавий зиённинг ўрнини қоп- 
лашни галаб қилишга ҳақлидир.

Шунингдек, инсонпарварлик тамойили фуқароларнинг соғли- 
ғига стказилган зарарнинг қопланишида ҳам ўз ифодасини топади. 
Бунда, фукаро майпб қилинганда ёки унинг соғлиғига бошқача ши-

касг етказилганда жабрланувчи оладиган ёки муайян равишда олиши 
мумкин бўлган йўқотилган иш қаки (даромадлари), шунингдек сало- 
матлигига шикаст етказилиши туфайли қилган қўшимча харажатлари, 
шу жумладан даволаниш, қўшимча овқатланиш, дори-дармонлар со- 
тиб олиш, протез қўйдириш, бировнинг парваришида бўлиш, санато- 
рий-курортда даъволаниш, махсус транспорт воситаларини сотиб 
олиш, бошқа касбга тайёргарликдан ўтиш харажатлари, агар жабрла- 
нувчининг ана шу ёрдам ва парвариш турларига муҳтожлиги ҳамда 
уларни бепул олиш ҳуқуқига эга эмаслиги аниқланса, ўрни қопла- 
ниши лозим.

Ҳуқуқнинг инсонпарварлиги қонунчилик ҳужжатларида мустаҳ- 
камланган иқтисодий ҳамда ижтимоий тузум шахс учун қулай шарт- 
шароитлар, имтиёзлар яратишини назарда тутади1. Шу маънода ин- 
сонпарварлик тамойили фуқаролик қонунчилигида ифодаланган 
боқувчисини йўқотганда етказилган зарарни қоплаш, меросдан маж- 
бурий улуш олишда ҳам кўрилади. Айниқса, меросдан мажбурий 
улуш олишда инсонпарварлик тамойили фуқаролик-ҳуқуқий муноса- 
батларда яққол намоён бўлади. ФКнинг 1142-моддасига мувофиқ, 
мерос қолдирувчининг вояга етмаган ёки меҳнатга қобилиятсиз бола- 
лари, шу жумладан фарзандликка олган болалари, шунингдек меҳнат- 
га қобилиятсиз эри (хотини) ва ота-онаси, шу жумладан уни фарзанд- 
ликка олганлар, васиятноманинг мазмунидан қатьи назар, қонун 
бўйича ворис бўлганларида улардан ҳар бирига тегиши лозим бўлган 
улушнинг камида ярмини (мажбурий улуш) мерос қилиб оладилар. 
Мажбурий улуш олиш ҳуқуқига эга бўлган меросхўр бирон-бир асос 
бўйича меросдан оладиган ҳамма нарса, шу жумладан оддий уй 
жиҳозлари ва рўзғор буюмларидан иборат мол-мулкнинг қиймати 
ҳам, бундай меросхўр фойдасига қилинган васият мажбуриятининг 
қиймати ҳам мажбурий улушга қўшилади. Меросдан мажбурий улуш 
олиш ҳуқуқига эга бўлган меросхўр учун васиятномада белгиланган 
ҳар қандай чеклашлар ва шартлар унга тегадиган мероснинг мажбу- 
рий улушдан ортикча қисмига нисбатангина ҳақиқийдир.

Мерос тақсимланастганда меҳнатга лаёқатсиз эр ёки хотиннинг 
ҳуқуқлари ҳимояланиши ҳамда мерос мол-мулки бошқа шахсга те- 
гишли бўлган ҳолда эр ёки хотинга муайян миқдордаги улушнинг 
ажратилиши, инсонпарварлик нуқтаи - назардан белгиланган қоида 
ҳисобланади.

1 Бобоен Ҳ. Б. ва бошқалар. Давлат ва хуқуқ назарияси,- Т.:ТДЮИ.2000. -219 6.

Фукаролик хуқуқида инсонпарварлик инсон шахсиятининг олий 
қадриятини ҳуқуқий тан олиш, унинг ҳуқуқ ва эркинлигини эълон 
қилиш ҳамда ҳимоя қилиш, уларни амалга оширишнинг кафолати 
демакдир.

Инсонпарварлик фуқароларни ҳуқуққа хилоф ҳаракатлардан ҳи- 
моялашга, ҳуқуқбузар шахсни ва бо1иқа шахсларии ахлоқий қадрият- 
ларни ҳурмат қилишга, инсонни, унинг ҳаёти ва соглиғини қадрлашга 
йўналтирилган. Ҳуқуқий жавобгарликни қўллаш ҳуқуқбузарнинг он- 
гига ва руҳиятига таъсир кўрсатади, шу сабабли имконият даражаси- 
да огир жазо тайинламаслик ва енгштроқ жазо турини тайинлаш би- 
лан чегараланиш инсонпарварлик ҳисобланади. Давлат жиноят содир 
этган шахс тимсолида фақатгина ҳуқуқбузарни эмас, балки ўз шаъни 
ва қадр-қимматини ҳимоя қилишга ва қўриқлашга тўлақонли ҳақли 
бўлган инсонни кўра билиши керак.

1. Фуқаролик ҳуқуқида инсонпарварлик тамойилига қуйидаги 
асосий амаллар тўгри келади: биринчиси, ижтимоий тенглаштириш 
амали  бўлиб, у субъектга йўналтирилган таъсирда бўлади ва унинг 
шахс сифатида гавдаланишига хизмат қилади, бу эса кўпинча жами- 
ятнинг барча аъзолари ҳаракатчанлигига боглиқ бўлади; иккинчиси, 
ижтимоий ташкиллаштириш амали бўлиб, у ижтимоий муносабат- 
ларни, шахсларнинг ва жамиятнинг маълум табақаларининг хоҳиш- 
истакларини барқарорлаштиришга, бир хилда туришини таъминлаш- 
га қаратилган; учинчиси, тарбия қилувчи амали бўлиб, у инсонларни 
ўзига ва атрофдагиларга ҳурмат руҳида тарбиялаш, бошқа инсонларга 
нисбатан адолатли муносабатда бўлиш, инсоннинг шаъни ва қадр- 
қимматини ҳимоя қилиш ҳислатларини инсонда тарбиялашда ифода- 
ланади.

2. Инсонпарварлик ва ҳалоллик тамойиллари ўзаро узвий 
боглиқ, улар бир-бирини тўлдиради, бир-бирига таъсир кўрсатади. 
Шундай бўлса-да, уларнинг ҳар бири ўзига хос хусусиятга эга бўлган, 
мустақил ахлоқий -ҳукуқий тамойил ҳисобланади.

Умумҳуқуқий тамойилларидан яна бири ҳисобланган, фуқаро- 
ларнинг қонун олдида тенглиги тамойили, фуқаролик ҳуқуқий та- 
мойиллар учун бевосита гааллуқли ҳисобланади. Бу тамойил фуқаро- 
лик ҳуқуқидаги ҳуқуқий муносабат инггирокчиларнинг тенглиги та- 
мойили билан ҳамоҳанг ҳисобланади. Агар умумҳуқуқий тамойил 
сифатида фукароларнинг қонун олдидаги тенглиги фақатгина фуқа- 
ролар-жисмоний шахсларнинг қонун бўйича бир хилдаги ҳуқуқларга, 
эркинликларга эгалигини ифодаласа, фуқаролик ҳукуқи субъектлари-

нинг ҳуқуқий муносабатларда тенглиги-фуқаролар, юридик шахслар 
ва давлагнинг тенг асосларда иштирок этишини белгилайди.

Ўзбекистон Республикаси Конституциясининг 18-моддасига 
мувофиқ, Ўзбекистон Республикасида барча фуқаролар бир хил хукуқ 
ва эркинликларга эга бўлиб, жинси, ирқи, миллати, тили, дини, иж- 
тимоий келиб чиқиши, эътиқоди, шахси ва ижтимоий мавқеидан 
қатъи назар, қонун олдида тенгдирлар. Имтиёзлар факат қонун билан 
белгиланиб қўйилади хамда ижтимоий адолат тамойилларига мос 
бўлиши шарт.

Айнан тенглик ҳолати Фуқаролик кодексида қуйидагича ифода- 
ланади:

- фуқаролар, юридик шахслар ва давлат фуқаролик қонун 
ҳужжатлари билан тартибга солинадиган муносабатларнинг ишти- 
рокчилари бўладилар (ФКнинг 2-моддаси 2-қисми). Бир тарафнинг 
иккинчи тарафга маъмурий бўйсунишига асосланган мулкий муноса- 
батларга, шу жумладан, солиқ, молиявий ва бошқа маъмурий муноса- 
батларга нисбатан фуқаролик қонун ҳужжатлари қўлланилмайди, 
қонун ҳужжатларида иазарда тутилган ҳоллар бундан мустасно 
(ФКнинг 2-моддаси 6-кисми).

Ҳ.Т.Одилқориев ва Э.М.Абзаловларнинг фикрларига кўра, маз- 
кур тамойил қуйидаги жиҳатлари билан тавсифланади: биринчидан, 
давлатда барча фуқаролар тенг ҳолат ва мақомга эгалиги; иккинчи- 
дан, бу тамойил умумфуқаровий ҳуқуқларнинг тенглигида ифодала- 
нади; учинчидан, бу тамойил фуқароларнинг қонун олдида бирдек 
маъсуллигида ифодаланади1.

Қонун олдида тенглик тамойилининг Ҳ.Т.Одилқориев ва
Э.М.Абзаловлар таъкидлаган биринчи жиҳати бевосита фуқаролик 
ҳуқуқий муносабатлардаги шахсларнинг тснг ҳолат ва мақомга эгали- 
ги учун ҳам хос ҳолатдир. Зеро, фуқаролик-ҳуқуқий муносабатларга 
киришаётган пайтда иштирокчилар тенг ҳолат ва мақомга эгадирлар. 
Яъни, улар бу муносабатга ўз хоҳишлари билан киришадилар ва ўша 
пайтда улар бир хилдаги фуқаролик муомала лаёқатига эга бўла- 
дилар.

Фуқароларнинг қонун олдидаги тенглиги тамойили асосида 
фуқаролик ҳуқуқи субъекти ҳисоблангам фуқароларниш' фуқаролик 
ҳуқуқ лаёкати белгиланганлиги ҳам мазкур тамойилнинг фуқаролик 
ҳуқуқи тамойиллари ва қолаверса, фуқаролик-ҳуқуқий муносабатлар 
учун катта аҳамиятга эгалигини кўриш мумкин. ФКнинг 17-мод-

1 Бобоев Ҳ. Б. ва бошкалар. Давлат ва хукук начарияси,- Т :ТДЮИ.2(ХЮ.- 220 б.

дасида белгиланган норма фикримизнинг далилидир. Бу моддага 
мувофиқ, барча фуқароларнинг фуқаролик ҳуқуқ ва мажбуриятларига 
эга бўлиш лаёқати (ҳуқуқ лаёқати) тенг равишда эътироф этилади.

Шу маънода, ФКнинг 18-моддаси фуқароларнинг ҳуқуқ лаёқати 
тенглигини эътироф этиб, фукароларнинг барчаси қуйидаги ҳуқуқ- 
ларга эга бўлиши ва имтиёзлардан фойдаланишлари мумкинлигини 
белгилайди:

- мулк ҳуқуқи асосида мол-мулкка эга бўлишлари;
- мол-мулкни мерос килиб олишлари ва васият қилиб қолди- 

ришлари;
- банкда жамғармаларга эга бўлишлари;
- тадбиркорлик, деҳқон (фермер) хўжалиги билан ҳамда конунда 

тақиқлаб қўйилмаган бошқа фаолият билан шуғулланишлари;
- ёлланма меҳнагдан фойдаланишлари;
- юридик шахслар ташкил этишлари;
- битимлар тузишлари ва мажбуриятларда иштирок этишлари;
- етказилган зарарнинг тўланишини талаб қилишлари;
- машғулот турини ва яшаш жойини танлашлари;
- фан, адабиёт ва санъат асарларининг, ихтиронинг, қонун билан 

қўриқланадиган бошқа интеллектуал фаолият натижаларининг муал- 
лифи ҳуқуқига эга бўлишлари мумкин.

Агар фуқароларнинг қонун олдидаги тенглиги тамойили умум- • 
фуқаровий ҳуқуқларнинг ҳар доим ва ҳамма вақт (қонун ҳужжатлари- 
да белгиланган чеклашлар ва имтиёзлар бундан мустасно) тенг бўли- 
шини назарда тутса, фуқаролик ҳуқуқий муносабат иштирокчилари- 
нинг тенглиги, ҳуқуқий муносабатга кириш пайтидаги шахсларнинг 
бир хилдаги ҳукук ва муомала лаёқатига эга бўлишлари билан ифо- 
даланади. Ҳуқуқий муносабатга киришилгандан сўнг эса, иштирок- 
чилар ҳуқуқ ва мажбуриятлар нисбати бўйича тенг бўлмасликлари 
ҳам мумкин. Лекин бундай “тенгсизлик” ҳуқуқий муносабат доира- 
сида бўлиб, ииггирокчиларнинг розилиги билан вужудга келади. Ма- 
салан, қарз шартномасида қарз олувчи ўз хоҳиши билан қарз шартно- 
масига киришади. Агар шартнома тузилаётган пайтда қарз олувчи 
қарз берувчи билан тенг ҳуқуқпарга эга бўлса, шартнома тузилгач, у 
қарз бсрувчи билан фуқаролик ҳуқуқий нуқтаи назардан тенг ҳуқуқга 
эга бўлмайди. Гарчи бу ерда қарз олувчи ва қарз берувчи фуқаро си- 
фатида Констшуциянинг 18-моддасига кўра, тенг ҳисобланса-да, 
фуқаролик ҳуқуқий муносабатга кўра, ҳуқуқлардаги тенглик йўқоти- 
лади. Лекин, бу ҳолат, фуқаролик-ҳуқуқий муносабат иштирокчилари

тенглигини инкор этмайди. Қарз шартномасидаги мисолда қарз олув- 
чи ва қарз берувчи фуқаролик қукуқий муносабат иштирокчиси сифа- 
тида тенг қуқук ва муомала лаёқатига эга бўлса-да, уларнинг шу му- 
носабат асосидаги ҳуқуқларида номутаносиблик мавжуд бўлиб, бун- 
дай номутаносибликнинг фукаролик қуқуқи субъектлари тенглиги 
тамойилига қеч қандай алоқаси йўқ.

Шартномага кўра, иштирокчилардаги қуқуқ ва мажбуриятлар- 
нинг нотенг тақсимланиши субъектнинг иккинчи субъект билан тенг- 
лигидан келиб чиқади, қамда уларнинг фуқаролик қукуқи субъектли- 
лиги мақомидаги тенглигига салбий таъсир кўрсатмайди. Шу маъно- 
да, умумқуқуқий тамойил қисобланган фукароларнинг қонун олдида 
тенглиги тамойили ва фуқаролик қуқуқи тамойили ҳисобланган иш- 
тирокчиларнинг тенглиги тамойшш ўзаро боглиқ ва қамоқангдир, де- 
ган хулосага кслиш мумкин.

Фуқароларнинг қонун олдидаги тенглиги тамойилининг 
Ҳ.Т.Одилқориев ва Э.М.Абзаловлар таъкидлаган учинчи жиқати ху- 
сусида тўхталиб шуни айтиш лозимки, ҳар бир фукаронинг қонун ол- 
дида бирдек масъуллиги фуқаролик қуқуқидаги бузилган қуқуқлар- 
нинг тикланиши ва фуқаролик-қуқуқий жавобгарликнинг мулкий ха- 
рактерда бўлишида намоён бўлади.

Давлат ва шахснинг ўзаро маъсуллиги тамойили қам умумқуқу- 
қий тамойил сифатида, фуқаролик қуқуқи тамойиллари учун рақба- 
рий қоида ва умумий негиз қисобланади. Узбекистон Республикаси 
Конституциясининг 19-моддасига мувофиқ, Ўзбекистон Республика- 
си фуқароси ва давлат бир-бирига нисбатан бўлган ҳуқуқлари ва 
бурчлари билан ўзаро боглиқдирлар. Фуқароларнинг Конституция ва 
қонунларда мустақкамлаб кўйилган қуқуқ ва эркинликлари дахлсиз- 
дир, улардан суд қарорисиз мақрум этишга ёки уларни чеклаб 
қўйишга қеч ким қақли эмас.

Мазкур тамойилнинг асосий жиҳатлари, фуқаролик ҳуқукидаги 
хусусий ишларга бирор-бир кишининг ўзбошимчалик билан арала- 
шишига йўл кўйилмаслиги, фукаролик қукуклари тўсқинликсиз амал- 
га оширилиши, бузилган қуқуқлар тикланиши, уларнинг суд оркали 
ҳимоя қилиниши тамойилларида ифодаланади.

Давлат ва шахснинг ўзаро масъуллиги тамойили ва фуқаролик 
қуқуқларининг тўсқинликсиз амалга оширилиши тамойштининг ўзаро 
алоқадорлиги шундаки, фуқаролик қуқуқларининг тўсқинликсиз 
амалга оширилиши тамойили мазмуни бевосита мазкур қуқуқларга 
нисбатан бошқа хар қандай шахснинг масъуллиги билан характерла-

нади. ЎзР ФКнинг 9-моддасига мувофиқ, фуқаролар ва юридик шахс- 
лар ўзларига гегишли бўлган фуқаролик ҳуқуқдарини, шу жумладан 
уларни ҳимоя қилиш ҳукуқини ҳам ўз хоҳишларига кўра тасарруф 
этадилар.

Фуқаролар ва юридик шахсларнинг ўз ҳуқуқларини амалга оши- 
ришдан воз ксчиши бу ҳуқуқларнинг бскор қилинишига олиб кел- 
майди, қонунда назарда тутилган ҳоллар бундан мустасно. Фуқаро- 
лик ҳуқуқпарини амалга ошириш бошқа шахсларнинг ҳуқуқларини 
ҳамда қонун билан қўриқланадиган манфаатларини бузмаслиги шарт. 
Фуқаролик ҳукуқий муносабатлари иштирокчиларининг ҳалол, оқи- 
лона ва адолат билан ҳаракат қилиши назарда тутилади. Фуқаролар ва 
юридик шахслар ўз ҳуқуқларини амалга оширишда жамиятнинг 
маънавий тамойиллари ва ахлоқий нормаларини ҳурмат қилишлари, 
тадбиркорлар эса - иш одоби қоидаларига ҳам риоя этишлари керак.

Шу билан бирга, фуқаролик муомаласида товар белгилари, хиз- 
маг кўрсатиш белгиларидан фойдаланганда, ахлоқ-одоб, инсонпар- 
варлик, миллий, тарихий, маданий ва ахлоқий қадриятларга амал 
қилиниши лозим бўлади1.

Фуқаролар ва юридик шахсларнинг бошқа шахсга зарар етка- 
зишга, бошқача шаклларда ҳукуқни суиистеъмол килишга, шунинг- 
дек, ҳуқуқни унинг максадига зид тарзда амалга оширишга қаратил- 
ган ҳаракатларига йўл кўйилмайди.

Шунингдек, масъуллик билан бузилган ҳуқуқларнинг суд 
орқали ҳимоя қилиниши гамойилининг ўхшашлиги ҳар доим бир хил 
мазмун касб этиб, давлат ва шахснинг масъуллиги бевосита судлар 
томонидан таъминланади. Шу маънода ФКнинг 10-моддаси “фуқаро- 
лик ҳуқуқлари процессуал қонунлар ёки шартномада белгилаб 
қўйилганидек, ишлар қайси судга тааллуқпи бўлишига қараб, суд, 
хўжалик суди ёки холислар суди (бундан кейин суд) томонидан 
ҳимоя қилинади. Қонунда назарда тутилган ҳоллардагина фуқаролик 
ҳуқуқлари маъмурий гартибда ҳимоя қилинади. Маъмурий тартибда 
қабул қилинган қарор устидан судга шикоят қилиш мумкин’’.

Ҳар қандай фуқаролик ҳуқуқи қонун ҳужжатлари томонидан 
муҳофаза қилинади ва фуқаролар, юридик шахслар ва давлатнинг бу 
хуқуқларни бузишларига йўл қўйилмайди. Фуқаролик ҳукуқларининг 
бузилиши эса, қонун ҳужжатларида кўзда тутилган фуқаролик- 
ҳуқуқий жавобгарликни вужудга келтиради. ФКда давлат ва шахс-

1 Погребинская Т.Ю Соогве-гсвне оби1есткеннь1М шгтересам. принцниам гуманностн н моралн как условне ох- 
ранаспособности товарного знака российской Федерацни Авторсф. дисс...к.ю.н.-М.2003. -С.5.

нинг масъуллиги гамойилидан келиб чикиб, фуқаролик қукуқлари- 
нинг бузилиши натижасида етказилган зарар қопланиши ҳақида нор- 
малар мавжуд. ФКнинг 14-моддасига мувофиқ, агар конун ёки шарт- 
номада зарарни камроқ микдорда тўлаш назарда тутилмаган бўлса, 
ҳуқуқи бузилган шахс ўзига етказилган зарарнинг тўла қопланишини 
талаб қилиши мумкин.

Зарар деганда, ҳуқуқи бузилган шахснинг бузилган ҳуқуқини 
тиклаш учун қилган ёки қилиши лозим бўлган харажатлари, унинг 
мол-мулки йўқолиши ёки шикастланиши (ҳақиқий зарар), шунингдек, 
бу шахс ўз ҳуқуқлари бузилмаганида одатдаги фуқаролик муомаласи 
шароитида олиши мумкин бўлган, лекин ололмай қолган даромадла- 
ри (бой берилган фойда) тушунилади. Агар ҳуқуқни бузган шахс бу- 
нинг натижасида даромад олган бўлса, ҳуқуқи бузилган шахс бошқа 
зарар билан бир қаторда бой берилган фойда бундай даромаддан кам 
бўлмаган миқдорда тўланишини талаб қилишга ҳақли.

Шу билан бирга, давлат органлари ёки фукароларнинг ўзини ўзи 
бошқариш органлари томонидан етказилган зарарнинг қопланиши 
ҳам, умумҳуқуқий тамойил ҳисобланган давлатнинг масъуллиги та- 
мойили билан ҳамоҳангдир. ФКнинг 15-моддасига биноан, давлат ор- 
ганлари, фуқароларнинг ўзини ўзи бошқариш органлари ёки ушбу ор- 
ганлар мансабдор шахсларининг ғайриқонуний ҳаракатлари (ҳаракат- 
сизлиги), шу жумладан, давлат органи ёки фукароларнинг ўзини ўзи 
бошқариш органлари томонидан қонун ҳужжатларига мувофиқ 
бўлмаган ҳужжат чиқарилиши натижасида фуқарога ёки юридик 
шахсга егказилган зарар давлат томонидан ёки фуқароларнинг ўзини 
ўзи бошқариш органи гомонидан тўланиши ксрак. Давлат органлари, 
фуқароларнинг ўзини ўзи бошқариш органлари мансабдор шахслари- 
нинг айбн билан етказилган зарарларни қоплаш суднинг қарори би- 
лан шу мансабдор шахслар зиммасига юкланиши мумкин.

Давлат ва шахснинг масъуллиги тамойилининг фукаролик 
ҳуқуқи тамойиллари билан уйғунлиги яна шу билан ифодаланадики, 
фуқаролик ҳуқуқидаги кўплаб нормаларда субъект ҳуқуқзарининг 
кафолатлари ва ҳуқуқдорнинг ҳуқуқлари ҳимояси мустаҳкамланган. 
Масалан, мулк ҳуқуқи ва бошка ашёвий ҳуқуқларни ҳимоя қилиш ма- 
салалари ФКнинг 228-234 моддаларида ифодаланган.

Умумҳуқуқий принциплар қаторига, шунингдек, ижтимоий адо- 
лат, тенг ҳуқуклилик, ҳуқуқ ва мажбуриятларнинг борлиги, ҳуқуқ- 
нинг устуворлиги кабилар киради1. Ушбу умумҳуқуқий тамойиллар

1 Бобоев Ҳ. Б. ва бошкалар. Давлат ва хукук назарияси.- Т.:ТДЮИ.2(ХЮ.- 221 б.

ҳам фуқаролик ҳуқуқи тамойиллари билан ўзаро боғлиқ бўлиб, улар- 
нинг ҳар бири фуқаролик ҳукуқининг умумий негизлари учун раҳба- 
рий аҳамиятга эга. Масалан, фуқаролик ҳуқукида ҳукуқ аналогиясини 
қўллашда айнан адолат мезонлари талабларидан келиб чиқиб, ҳуқу- 
қий муносабатлар тартибга солинади. ФКнинг 5-моддаси 2-қисмига 
мувофик, муносабатлар қонун ҳужжатлари ёки тарафларнинг кели- 
шуви билан тўғридан-тўгри тартибга солинмаган ҳолларда қонун 
ўхшашлигидан фойдаланиш мумкин бўлмаса, тарафларнинг ҳуқуқ ва 
мажбуриятлари фуқаролик конун ҳужжатларининг умумий негизлари 
ва мазмуни (ҳуқук ўхшашлиги) га ҳамда ҳалоллик, оқиллик ва адолат 
талабларига амал қилган ҳолда белгиланади. Ҳалоллик, оқиллик ва 
адолат талаблари баҳолаш характерига эга бўлиб, аниқ вазиятга 
боглиқ бўлади1.

Шу билан бирга, адолаг тамойили фуқаролик ҳуқукдарини 
амалга оширишда ҳам ифодаланган. Зеро, фуқаролик ҳуқуқларини 
амалга ошириш бошқа шахсларнинг ҳуқуқларини ҳамда конун билан 
қўрикланадиган манфаатларини бузмаслиги, фуқаролик ҳуқуқий му- 
носабатлари иштирокчиларининг ҳалол, оқилона ва адолат билан 
ҳаракаг қилишлари лозим (ФКнинг 9-моддаси 3-қисми). Бу ўринда, 
ахлоқий мезонлар ҳисобланган ва жамият ҳаётининг ахлокий тамой- 
иллари сифатида эътироф этиладиган ҳалоллик, оқиллик (оқилона- 
лик.-муаллиф) ва адолат тамойилларининг фуқаролик ҳуқуқи учун 
аҳамиятли эканлигини таъкидлаш лозим. Айнан ахлоқий, қолаверса, 
ҳуқуқий тамойил ҳисобланган адолат тамойили фуқаролик қонунчи- 
лигида ҳар доим ҳуқуқий муносабатларни тартибга солишда қўллани- 
лишини назарда тутиш лозим. Зеро, фуқаролик қонун ҳужжатлари 
айнан адолат мезонларига мувофиқ равишда қабул қилинади. Маса- 
лан, Ўзбекистон республикасининг “Давлат уй-жой сиёсатининг 
асослари тўғрисида”ги Қонунининг 23-моддасига мувофиқ, коммунал 
уй-жой фондидаги бўш турар жой хусусидаги низо юзасидан уй- 
жойни кўлга киритиш ҳуқуқи бир вақтнинг ўзида бир хил ҳуқуққа ва 
бир хилдаги ижтимоий мавқега эга бўлган фуқаролар даъвогарлик 
қилганида турар жой адолат мезонига мувофиқ улардан бирига бери- 
лади.

ФКнинг 383-моддаси 4-қисмига мувофиқ, вазиятнинг жиддий 
ўзгариши оқибатида шартнома бекор қилинганида суд ҳар қандай та- 
раф талаби билан шартномани бекор қилиш оқибатларини аниклаш-

1 Гражданское прано. / Под. ред. А.П.Сергеева, Ю.К.Толстого.т. 1,- М.:2003.Проспект.-С.64.

да, тарафларнинг ушбу шартномани бажариш билан боғлиқ харажат- 
ларини улар ўртасида адолатли гақсимлаш зарурлигига асосланади.

М.И.Брагинский ва В.В.Витрянскийларнинг фикрича, вазият- 
нинг жиддий ўзгариши натижасида шаргнома ўзгартирилган ёки бс- 
кор қилинган ҳолларда айбни кўллашнинг имкони бўлмаганлиги учун 
ФК харажатларни таксимлашда адолат тамойилига амал килиш ло- 
зимлигини мустаҳкамлайди. Суд томонидан муайян вазиятларни ай- 
нан нималар адолатли деб топилишига караб, харажатлар тарафлар 
ўртасида тснг тақсимланиши, яъни адолат мезонига кўра ҳар ким ўз 
харажатларини коплашни назарда тутиши мумкин1.

Мазкур фикрларни давом эттириб таъкидлаш лозимки, адолат 
тамойилининг шартнома муносабатларида татбик этилиши судларга 
кўшимча масъулият хам юклайди. Зеро, муайян вазиятга адолатли 
баҳо бериш бевосита ахлокий меъёрлардан келиб чиқади.

ФКнинг 1022-моддасига биноан, маънавий зарар пул билан 
қопланади. Маънавий зарарни қоплаш микдори жабрланувчига етка- 
зилган жисмоний ва маънавий азобларнинг хусусиятига, шунингдек 
айб товон тўлашга асос бўлган ҳолларда, зарар етказувчининг айби 
даражасига қараб суд томонидан аникланади. Зарарни қоплаш миқ- 
дорини аниқлашда окилоналик ва адолатлилик талаблари эътиборга 
олиниши лозим, деган нормани белгилайди.

Адолат талабларини маънавий зарар миқдорини аниклашда 
қўлланилиши фукаролик қонунчилигининг муҳим ҳуқуқий муаммони 
ҳал қилишдаги ўзига хос йўли ҳисобланади. Зеро, маънавий зарар 
микдорини пул миқдорида ҳисоблаб чикиш ёки маънавий зарар етка- 
зилганда уни ҳисоблашнинг қагьий қоидалари ўрнатилиши кўплаб 
тушунмовчиликларни келтириб чиқарарди. Чунки, маънавий зарар 
ҳар бир ҳолатда ўзига хос кўринишга эга бўлиши, ҳар бир шахсда 
унинг таъсири турлича натижа ҳосил қилиши мумкин. Шу муносабат 
билан етказилган маънавий зарар микдорини аникпашда суддан ик- 
кита янги умумий талабга риоя килиш назарда тутилади. Улардан би- 
ри оқилоналик, иккинчиси - адолатлилик1 2.

Маънавий зарар стказилганда суд зарар микдорини аниклашда 
оқилоналик ва адолатлилик галабларини эътиборга олиши лозим. Суд 
маънавий зарарни аниқпашда зарар етказувчининг етказилган зарарга 
бўлган муносабатини, ижтимоий аҳволини ва етказилган зарарнинг

1 Брагинский М.И., Витрянскин В.В Договорное право. Книга п^твая. Обшие положення.-М.: Статут.2003.-447 с.
2 Ўзбекистон Республикаси Фукаролик кодексннинг иккннчи кисмига шарҳлар.т.2. (Иккинчи китоб) 
Ҳ.Рахмонкуловнннг умум.таҳр.остида Масьул мухаррнр.И.Анортоев.-Т.:Иктисодигт ва хукук дунёси. 1998 -603 б

жамият учун ижтимоий хавфлилик даражасини ҳисобга олиши ло- 
зим1.

Умумқуқуқий тамойиллар билан бир вақтда фуқаролик ҳуқуки 
тамойиллари ҳуқуқнинг бошқа соҳалари тамойиллари билан ўзаро 
узвийликда ҳукукий нормаларда ифодаланади. Аввало, фуқаролик 
ҳукуқи билан узвий алоқадорликда бўлган ҳукук соҳаларининг та- 
мойиллари билан фукаролик ҳукуки тамойиллари ўртасидаги ўзаро 
нисбатни кўриб чиқсак. Ҳукукшунос олим Ҳ.Р.Раҳмонкуловнинг 
фикрича, жамиятдаги барча ҳуқук соҳалари ягона ҳукуқ тизимини 
ташкил этади. Ушбу ҳукук соҳалари одатда икки асосий ҳукук ти- 
зимларига ажратилади: оммавий ҳукуқ ва хусусий ҳуқуқ тизимлари.

Хусусий ҳуқук. тизими таркибига фуқаролик ҳуқуки, оила 
ҳуқуқи, меҳнат ҳукуки, халқаро хусусий ҳуқуқ ва бир тарафнинг ик- 
кинчи тарафга ҳуқуқий буйсунишига асосланмаган муносабатларни 
тартибга солувчи ҳукук соҳалари киради2. Шундай экан, фуқаролик 
ҳуқуқи тамойилларининг хусусий ҳукук тизимига кирувчи ҳуқуқ 
соҳалари тамойиллари билан нисбати хусусида фикр юритиш 
мақсадга мувофиқдир.

Фуқаролик ҳуқуқига якин бўлган ҳуқуқ соҳаларидан бири оила 
ҳукукининг тамойиллари ҳам фукаролик ҳуқуқи тамойиллари билан 
ўзаро алоқадорликка эга. Масалан, оила ҳуқуқининг гамойиллари 
ҳисобланган оилавий муносабатларда аёл билан эркакнинг тенг 
ҳукуқлилиги тамойили фукаролик ҳукукидаги ҳуқукий муносабат 
иштирокчиларининг тенглиги тамойили билан бир хил мазмунга эга, 
дейиш мумкин. Оила кодексининг 2-моддасига мувофиқ, оилавий 
муносабатларни тартибга солиш эркак ва аёлнинг ихтиёрий равишда 
никохданиб тузган иттифоқи, эр ва хотиннинг шахсий, ҳамда мулкий 
ҳуқуклари тенглиги, ички оилавий масалаларнинг ўзаро келишув 
йўли билан ҳал килиниши, оилада болалар тарбияси, уларнинг фаро- 
вон ҳаёт кечириши ва камолоти ҳакида гамхўрлик қилиш, вояга етма- 
ган ва мехнагга лаёқатсиз оила аъзоларининг ҳукуқ ва манфаатлари- 
ни ҳимоя қилиш устуворлиги тамойиллари асосида амалга оширила- 
ди.

Шу билан бирга, оила муносабатларида барча фуқароларнинг 
тснг ҳуқуқлилиги тамойили ҳам субъектларнинг тенглиги хусусидаги 
фуқаролик ҳуқуқи тамойили билан ўзаро узвийликка эга. Хусусий

1 Ўзбекистон Республикасннинг Фукаролик хукуки (Иккннчи кисм)./ Ҳ.Раҳмонқулов ва И.Зокировларнинг 
ум.такр.остнда,- Т.:Адолат. 1999. -364 б.
'  Рахмонқулов Ҳ.Р. Ўзбскнстон Рсспубликасининг миллий куқук тизими - Т.:ТДЮИ.20()5.- 6 б

ишларга ўзбошимчалик билан аралашишга йўл кўйилмаслнги тамо- 
йили ҳам оила ҳуқуқидаги фуқароларнинг тенглиги ва оилавий муно- 
сабатларга аралашишга йўл кўйилмаслиги тамойили билан айний- 
ликка эга бўлиб, ЎзР Оила кодексининг 3-моддасига кўра, барча 
фуқаролар оилавий муносабатларда тенг ҳукукдарга эгадирлар. 
Никоҳ тузиш чогида жинси, ирқи, миллати, тили, дини, ижтимоий ке- 
либ чиқиши, эътиқоди, шахсий ва ижтимоий мавқеи ҳамда бошқа 
ҳолатларга қараб, ҳуқуқларни муайян тарзда бевосита ёки билвосита 
чеклашга, бевосита ёки билвосита афзалликлар белгилашга ҳамда ои- 
лавий муносабатларга аралашишга йўл кўйилмайди.

Фуқаролик ҳуқукларининг тўскинликсиз амалга оширилиши та- 
мойили ҳам оила ҳукуқи тамойилларида ва оила конунчилигида 
мустаҳкамланган. Зеро, оилавий муносабатларда фукароларнинг 
ҳуқуқлари фақат конунга асосан ва фақат оилада1 и бошка аъзолар- 
нинг ҳамда ўзга фуқароларнинг ахлоки, шаъни, кадр-киммати, 
соғлиғи, ҳуқуқлари ва қонун билан кўриқланадиган манфаатларини 
ҳимоя қилиш максадида зарур меъёрдагина чекланиши мумкин (ЎзР 
Оила кодексининг 3-моддаси 2-қисми).

Оила ҳуқуқининг тамойиллари фуқаролик ҳуқуқининг гамойил- 
лари билан ўзаро узвийликка эга бўлиши билан бирга, улар ўртасида 
бир қатор фарқлар ҳам мавжудлигини таъкидлаш лозим. Зеро, оила 
ҳуқуқи ва фуқаролик ҳукуқи ҳукуқнинг мустақил соҳалари ҳисоб- 
ланар экан, уларнинг тамойиллари ўртасида ҳам фарқлар бўлиши та- 
биий ҳолдир. Ҳ.Р.Раҳмонкулов оила хуқуки ва фукаролик ҳукуки 
ўртасидаги фарқли жиҳатларга тўхталиб қуйидагиларни айтиб ўтади:

- агар фуқаролик ҳуқуқи нормалари билан гартибга солинадиган 
муносабатлар қиймат шаклига эга бўлиб, кимлигидан катъи назар 
(жисмоний шахс, юридик шахс, давлат) ҳар қандай шахс ўртасида 
вужудга келиши мумкин бўлса, оила ҳуқуқи нормалари билан тар- 
тибга солинадиган муносабатлар аксарият ҳолларда, қиймат шаклига 
эга эмас ва асосан, эр-хозин, ҳамда оила аъзолари ўртасида вужудга 
келади1. Шу маънода бу икки ҳуқук соҳаси тамойиллари ўртасидаги 
фарқларни ҳукуқ соҳалари предметларининг турли хиллиги белгилаб 
беради, - деган хулосага келиш мумкин.

Оиланинг жамият ва давлат муҳофазасида бўлиш ҳукуки, оила- 
вий муносабатларда иштирок этувчиларни маънавий ва моддий 
қўллаб-қувватлаш ҳамда уларнинг ўзаро бир-бирига ғамхўрлик қили- 
ши, давлат томонидан оналик, оталик ва болаликни муҳофаза этиш ва

' Рахмонкулов Ҳ.Р. Ўзбекистон Республикасининг миллий ҳукук тзи м и .- Т.:ТДЮИ,2005. -43-44 б

уларнинг манфаатларини ҳар тарафлама ҳимоя қилиш, ихтиёрий ва 
эркин никоҳ, фақат якка никоҳликни ган олиш ва уни мустаҳкамлаш 
учун ёрдам бериш, давлат тартибида никоҳдан эркин ажралиш, бола- 
ларни мустақиллик ва миллий истиқлол гояси асосида тарбиялаш1 
каби оила ҳуқуқи тамойиллари оила ҳукуқи предметининг ўзига хос 
жиҳатларини ўзида ифода этганлиги сабабли ҳам фуқаролик ҳуқуқи 
тамойилларидан фарқли жиҳатларга эга. Шунингдек, оила ҳуқуқи- 
нинг бу тамойиллари ўзига хос соҳавий тамойиллар бўлиб, оила 
ҳуқуқини ҳуқуқ соҳаси сифатида бошқа ҳуқуқ соҳаларидан фарқли 
томонларини кўрсатишда ҳам муҳим аҳамият касб этади.

Ҳуқуқшунос олим Ф.М.Отахўжаевнинг таъкидлашича, оила ҳу- 
қуқи моҳиятини очиб беришда нафақат унинг тушунчаси, предмети- 
нинг ўзига хос хусусияги, шу билан бирга, унинг энг муҳим прин- 
циплари ҳам инобатга олиниши лозим. Чунки, унинг принциплари 
ҳуқуқ соҳасининг ўзига хос хусусиятларини акс эттиради“. Дарҳаки- 
кат, оила ҳуқуқига мансуб бўлган тамойиллар фуқаролик ҳуқуқи та- 
мойиллари билан ўзаро алоқадорликка эга, лекин айни вақтда, оила 
ҳукуқининг тамойиллари мустақил ҳуқук соҳасининг тамойиллари 
сифатида ўзига хос хусусиятлари билан фуқаролик ҳуқуқи тамойил- 
ларидан ажралиб туради.

Тартибга солиш методи ва предметига кўра, фуқаролик ҳукуқига 
яқин турадиган ҳуқуқ соҳаларидан бири ҳисобланган хўжалик (тад- 
биркорлик) ҳуқуқи тамойилларининг фуқаролик ҳуқуқи тамойиллари 
билан нисбати ҳақида ҳам фикр юритиш лозим. Б.Ибратовнинг таъ- 
кидпашича, ҳўжалик (тадбиркорлик) ҳуқуқининг қуйидаги тамойил- 
лари мавжуд:

1. Хўжалик (тадбиркорлик) субъектларининг иқтисодий фаол- 
лик эркинлиги тамойили;

2. Хўжалик (тадбиркорлик) субъектларининг иктисодий ман- 
фаатларини ҳимоя килиш тамойили;

3. Хўжалик муносабатларига иктисодий услубларни қўллаш 
асосида давлатнинг таъсир этиш тамойили;

4. Нархларни экринлаштириш ва бозор инфраструктурасини 
шакллантириш тамойили;

5. Товар ишлаб чикарувчи ва хизмат кўрсагувчи субъектларнинг 
ўзаро рақобати тамойили1 2 3.

1 Огахўжаев Ф.М. Ўзбекистон Республикасшшнг Онла хуқукц. -Т.:Т ДЮИ.2005. -21-26 б.
2 Отахўжаев Ф.М. Ўзбекистон Республикаскнннг Оила хуқуки. -Т.:ТДЮИ,2005. -206.
} Хўжалик (талбиркорлнк) хуқуқиУ Масьул мухаррир.Ф.Ҳ.Отахонов. -Т.:ТДЮИ.2007. -15-19 б.

Мазкур тамойилларнинг ҳар бири фукаролик ҳуқуқи тамойил- 
ларига ўзининғ маьноси жиҳатидан яқин туради, дейиш мумкин. Ма- 
салан, юкорида санаб ўтилган тамойиллардан биринчи ва иккинчиси 
фуқаролик ҳукуқининг қонунда нимаики такиқпанмаган бўлса, рух- 
сат берилиши тамойили ва фуқаролик ҳукукларининг тўскинликсиз 
амалга оширилиш тамойилига субъектларнинг эркинлиги ва ҳу- 
қукларининг ҳимояланганлиги тамойиллари билан уйғун ҳисобла- 
нади.

Хўжалик (тадбиркорлик) ҳукуқи тамойиллари ва фукаролик ҳу- 
қуқи тамойилларининг ўзаро уйгунлиги яна шу билан белгиланадики, 
ҳуқуқнинг бу икки соҳаси прсдмети ва ҳукуқий муносабатларни тар- 
тибга солиш усули бир-бирига жуда якин бўлиб, хўжалик (тадбир- 
корлик) ҳуқуқи ва фуқаролик ҳукуқи деярли бир-бирига яқин ижти- 
моий муносабатларни тартибга солади. Шу билан бирга, ушбу ҳуқуқ 
соҳаларининг манбаларини ҳам ҳеч иккиланмасдан бир хил, дейиш 
мумкин. Б.Ибратов хўжалик ҳуқуқининг фуқаролик ҳуқуки билан 
ўхшаш бўлган жиҳатларига тўхталиб, бу икки ҳуқук соҳаси ҳам мул- 
кий муносабатларни тартибга солишини, уларнинг субъектлари сифа- 
тида юридик шахслар эътироф этилишини, деярли бир хилдаги шарт- 
нома муносабатлари иккала ҳуқуқ соҳасининг ҳам предмети 
ҳисобланишини таъкидлаб ўтган1.

Фуқаролик ҳукуқи тамойиллари хўжалик (тадбиркорлик) ҳукуқи 
тамойиллари билан ўхшаш бўлиши билан бирга, улар ўртасида бир 
қанча фарқли жиҳатлар ҳам мавжуд. Жумладан, субъектларнинг тенг 
ҳукуқлилиги, бузилган ҳукуқларнинг суд томонидан химоя қилини- 
ши ва бошқа фуқаролик ҳуқуқи тамойиллари хўжалик ҳукуки тамо- 
йилларидан алоҳида ҳолда мавжуддир. Гарчи, баъзи мутахассислар 
хўжалик (тадбиркорлик) ҳукукини ҳукуқнинг мустақил соҳаси сифа- 
тида эътироф этилиши баҳсли холат деб ҳисоблашса-да, ҳамда 
хўжалик ҳуқуқининг негизи ва усткурмасида фукаролик ҳукуқи 
соҳаси ётса-да, бу икки ҳуқуқ соҳасиниьн' тамойиллари бир-биридан 
фарқли жиҳатларга эга, деган хулосага келиш мумкин.

Маълумки, фуқаролик ҳуқуқи объектлари жумласига ер ҳам ки- 
ради. Шу муносабат билан ер ҳуқуқи тамойилларининг фуқаролик 
ҳуқуқи тамойиллари билан фарқли жиҳатларини кўриб чиқиш лозим. 
Хуқуқшунос олим Й.О.Жўраевнинг фикрича, Ўзбекистон Ер ҳуқуқи- 
нинг қуйидаги принциплари мавжуд: а) ерлардан оқилона, самарали 
ва белгиланган мақсадда фойдаланиш; б) ер фондини асраш, тупроқ

1 Хўжалик (талбиркорлик) \уқуқи./ Масъул муқаррир.Ф.Ҳ.Отахонов. -Т.:ТДЮИ.2(ЮЗ.-21-23 б.

сифатини яхшилаш ҳамда унумдорлигини ошириш; в) к и ш л о қ  ҳўжа- 
лиги учун мўлжалланган ерларни (сугориладиган ерларни) апоҳида 
муҳофаза этиш ва қатъий белгиланган мақсадда фойдаланиш; г) ер ва 
бошқа табиий объектларга зарар етказилишининг олдини олиш; д) 
ерга бўлган ҳукукнинг хилма-хиллиги; е) ер муносабати иштирокчи- 
ларининг тенг хуқуқлилиги; ж) ҳак тўлаш асосида ердан фойдала- 
ниш; з) ерларнинг ҳолати ҳақида ахборотлардан эркин фойдаланиш; 
и) давлат мулк ҳуқуқи устуворлиги; к) ер ва унинг бойликларидан 
комплекс фойдаланиш; л) ерга бўлган ҳуқуқни давлат рўйхатидан 
ўтказиш; м) ер участкасини сақлаш ва сервитутларга амал қилиш1.

Кўриниб турибдики, ер ҳукуқи тамойиллари ҳам фуқаролик 
ҳуқуки тамойиллари билан ўзаро узвий ва фаркли жиҳатларга эга. 
Узвийлик биринчи навбатда, хусусий ҳуқук тизимида фукаролик 
ҳукуқининг марказий ўринни эгаллаши*" билан белгиланса, иккинчи- 
дан ернинг фуқаролик ҳуқуқи объекти ҳисобланиши билан тавсифла- 
нади. Ер ҳукуқининг тамойиллари ҳисобланган ерларнинг ҳолати 
ҳақида ахборотлардан эркин фойдаланиши, давлат мулк ҳуқуқи усту- 
ворлиги, ер ва унинг бойликларидан комплекс фойдаланиш, ерга 
бўлган ҳуқуқни давлат рўйхатидан ўтказиш, ер участкасини сақлаш 
ва сервитутларга амал қилиш тамойиллари фуқаролик ҳукуқининг 
ахборотларнинг эркинлиги, мулкдор ҳукуқларининг устуворлиги, 
кўчмас мулкка бўлган ҳуқукларнинг давлат рўйхатидан ўтказилиши 
каби тамойиллари билан мазмун жиҳатидан яқин туради. Шу билан 
бирга, ер ҳукукининг ўзига хос жиҳатларини ифодалайдиган тамой- 
иллар фуқаролик ҳуқуки тамойилларидан фарқ қилади.

Ушбу кунда ҳуқуқ оламида нотариат гамойиллари-“нотариат 
процессуал ҳуқуқи тамойиллари1 * 3”, “нотариат ҳукуқи тамойил- 
лари4”билан юритилаётганини кўрамиз. Олима Т.С.Султанованинг 
фикрича,” “нотариат ҳуқуки гамойиллари” атамаси нотариатнинг 
ҳуқуқини очиб беради ва унинг томонидан қуйидаги нотариат тамой- 
илларини санаб ўтилади: нотариат процессуал ҳуқуқи; нотариал идо- 
ралар фаолиятида қонунийлик; асосланганлик; нотариал ҳаракатда 
иштирок этишнинг эркин ҳуқуқи; нотариуснинг мустақиллиги; нота- 
риал ҳаракатнинг сир сақланиши; нотариал ҳаракатни амалга оши- 
ришда тил; нотариал ҳаракатларни бажаришда ҳудудий тааллуқ-

1 Ғ.р \уқуки.// Усмаиов М.Б., Рустамбоев М.Х..Жўраев Й.О.-Т.: ТДЮИ. 2002.-116.
'  Рахмоиқулов Ҳ.Р. Ўзбекистон Ресиублнкасининг миллий хуқук тизими. -Т.:ТДЮИ.2005.- 40 б.
3 М.Г.Авдюков.Принципм нотариального процессуального права.//Учебное пособие. "Нотариат в СССР”. Мо- 
сква. 1974.-20-25 с.
4 Г.Г.Черемнмх, М.Г.Черемнмх. Нотариальное право России.//Учебник. Москва.2004.-С.59.

лилик; нотариал ҳаракатларни бажаришда шахснинг ҳукуки ва ман- 
фаатларини ҳимояланганлиги; нотариал ҳаракагни амалга оширишда 
ҳамкорлик; нотариал ҳаракатни амалга оширишда шахслар. Нотариат 
ҳуқуқи тамойилларидан - нотариал ҳаракатда иштирок зтишнинг эр- 
кин ҳуқуқи, нотариал ҳаракатларни бажаришда шахснинг ҳуқуқи ва 
манфаатлари химояланганлиги, нотариал ҳаракатни амалга ошириш- 
да шахслар тамойиллари фуқаролик ҳуқуқининг иштирокчиларнинг 
тенглиги, шартноманинг эркинлиги, хусусий ишларга бирор-бир ки- 
шининг ўзбошимчалик билан аралашишига йўл қўйилмаслиги, фуқа- 
ролик ҳукуқлари тўсқинликсиз амалга оширилиши. бузилган ҳукуқ- 
лар тикланиши, уларнинг суд оркали ҳимоя килиниши тамойиллари 
билан узвийликка эга бўлиб, унинг ўзига хос жиҳатларини ифодалай- 
диган тамойиллари фуқаролик ҳуқуки тамойилларидан фарқланади.

Шунингдек, халқаро хусусий ҳуқуқнинг ҳам ўзи^а хос ўзаро- 
вийлик, реторсия, оммавийлик ва бирхиллаштириш тамойиллари 
борлигини келтириб ўтишимиз мумкинки, уларни ўрганишнинг ўзи 
алоҳида илмий тадқиқотнинг объекти бўлиши мумкин.1

Фуқаролик ҳуқуқи тамойилларининг бошка ҳуқуқ соҳалари та- 
мойиллари билан ўзаро нисбати хусусида кўплаб тўхталиш мумкин. 
Зеро, амалда мавжуд бўлган барча ҳукуқ соҳаларининг тамойиллари 
билан фуқаролик ҳуқуки тамойиллари ўртасидаги нисбат хусусида 
батафсил тўхталиб ўтишнинг имкони йўқлигини, ушбу тадқиқотнинг 
предмети бошқа муаммо бўлганлиги учун ҳам фуқаролик хуқуки та- 
мойиллари билан ҳукукнинг бошқа соҳалари тамойиллари ўртасидаги 
нисбатни шу ўринда якунлаш лозим.

2.3. Фукаролик ҳукуки гамойилларининг фуқаролик-
ҳукукий нормалар билан ўзаро муносабати

Ҳуқуқ тамойилларининг ҳукукий нормалар билан ўзаро муноса- 
бати баҳсли мулоҳазалардан бўлиб келади. Ҳуқук гизимида тамойил- 
лар ва ҳуқуқ нормалари ўзаро ажралмас боғлиқдирлар. Бошкача 
қилиб айтганда, тамойиллар ҳукуқ нормаларида ўз ифодасини топа- 
ди, нормалар эса, ўзида ҳукуқ тамойилларини ифодалайди.2 Акаде- 
мик Ҳ.Р.Раҳмонқулов эътироф этганидек, ҳуқук тамойиллари деган-

1 Халқаро хусусий ҳукук.// Ҳ.Р.Раҳмонкулов ва бошқ. -Т.: “Иқгисодийт ва хуқук дунйси”нашрнёт уйи. 2002. 
-10-105 6.
2 Смирнов О.В. Основние принципм совстскогх) трудового права. М., 1977. -С. 21

да, ҳуқук нормаларининг моҳияти мазмунини ифодаловчи бош ва 
асосий қоидалар тушунилади.1

Аксарият цивилист олимларнинг фикрича, тамойиллар тизими 
фуқаролик-ҳуқуқий нормаларига нисбатан, фуқаролик-ҳукуқий тар- 
тибга солишнинг асоси ҳисобланади. Шунинг учун ҳам айрим норма- 
ларнинг табиий эскириши жарасни бундай тартибга солишнинг сифа- 
тига ва кўламига, албатта бундай тартибга солиш фуқаролик-ҳуқуқий 
тамойилларга асосланган бўлса, деярли зарар келтиролмайди. Ҳуқуқ 
нормаларига қараганда, фуқаролик-ҳуқуқий тамойиллар чидамли ва 
доимий бўлиб, пойдевор хусусиятига эга бўлади. Ушбу айтилганлар- 
дан келиб чиқиб, тамойилларни нормаларнинг бир тури холос, бун- 
дан бўлак нарса эмас, деган фикр билан келишиб бўлмайди.1 2

Ҳуқуқ тамойиллари муайян ҳолатда аниқ меъёрий кўрсатма 
бўлмаганда, лекин ҳуқуқни қўлловчи органга уни ҳал қилиш зарур 
бўлганда, ҳуқуқдаги бўшликни тўлдиришда муҳим ўрин тутади. Бу 
ўринда, агарда иш ҳуқук тамойилларидан келиб чиқиб ҳал қилинган 
ҳолда, ҳуқуқ аналологиясидан фойдаланилади. УзР ФКнинг 5-мод- 
даси 2-бандига биноан, қонун ўхшашлигидан фойдаланиш мумкин 
бўлмаса, тарафларнинг ҳуқук ва мажбуриятлари фуқаролик қонун 
ҳужжатларининг умумий негизлари ва мазмуни (ҳуқуқ ўхшашлиги)га 
ҳамда ҳалоллик, оқиллик ва адолат талабларига амал қилган ҳолда 
белгиланади. Амалиётда ҳукуқ аналогияси қўлланиши етарли дара- 
жада учраб турибди.

Кўпчилик муаллифлар ҳуқуқ тамойили билан ҳуқуқ нормасини 
бир-бирига тенглаштиришга қарши чиқиб, ҳуқуқ тамойили ҳаракат- 
даги қонунчиликда мустаҳкамланмаса-да, ўз моҳиятини сақлаб 
қолади деб ҳисоблайдилар. ЎзР ФКда 1-моддасида умумий негизлар- 
нинг айримлари (масалан, мулк шаклларининг тенглиги, шартнома- 
лар эркнилиги) бўлмаган тақдирда ҳам, бу тамойиллар умуман мав- 
жуд эмас, дегап маънони англатмайди, чунки, тамойиллар бошқа 
нормалар мазмунидан шундайгина келиб чиққан бўлар эди.

В.Ф. Тараненконинг фикрича, ҳеч қандай ғоялар, агар улар ҳу- 
қуқ нормаларида мустаҳкамланмаса, фаолият ва муносабатларни тар- 
тибга солаолмайди. Шу пайтгача улар илмий хулосаларгина, яъни 
умуман олганда, ўз ҳуқуқини танишнинг бошланиши ҳисобланади.

1 Раҳмонқулов Ҳ.Р.Фукаролнк қуқуқининг предмети. методи ва тамойнллари.-Т.:ТДЮИ.20()3.-ЗЗб.
2 См.: Толстнк В.Л. (Збшепризканние принципм и нормм международного права в правовой системе России. // 

Журнад росспнскою права. — 21КЮ. - №8. —  С 71; Обшая теорня права: Учебное пособие./ Под ред. А.С. Пи- 
галкина. - М., 1994. -С. 163.

Бу ғоялар қонунчиликда ўз аксини топгандан кейингина умуммажбу- 
рий хусусиятга эга бўлади.* 1

Айрим муаллифлар масалани янада қатъийроқ қўядилар, улар- 
нинг фикрича, агарда бирорта тамойил муайян норма билан тасдиқ- 
ланмаса, демак у тамойил эмас, ҳақиқийликка йўйилган истаккина 
холос.2 Бундай қараш бахсли, чунки тамойиллар ҳамма вақт ҳам 
ҳуқуқнинг аниқ нормасида ифодаланмайди, улар тизимли, яъни, ма- 
салан бир неча фуқаролик-ҳуқуқий меъёрларда ифодаланган бўлиши 
мумкин, бу билан тамойилларнинг ижтимоий муносабатларга таъси- 
ри асло камаймайди, чунки тамойиллар барча ҳуқуқ тизимига сингиб 
кетади, улар изчил тизимга солинган.

Ҳуқуқ тамойили ҳуқуқни шакллантиришда йўналишни кўрса- 
тувчи белги, нишон, мўлжаллар вазифасини бажаради. Юзага келган 
ҳуқуқий ғоялар кўпчилик ҳолларда тамойил шаклида ҳужжаглашти- 
рилади. Мисол тариқасида, мулкчиликнинг барча шаклларини тенг- 
лаштириш зарурати бирламчи ҳолда, ҳуқуққий ғоя тариқасида юзага 
келганлигини ва кейинчалик тегишли шарт-шароитлар юзага келган- 
дан сўнг унинг бевосита нормада ўз аксини топганипи келтириш 
мумкин.

Ҳар бир нормада ёки институтда тамойилни топишга интилиш 
хато фикр бўлар эди. Мисол учун, ФК да умумҳуқукий адолат тамой- 
илини ифодаловчи аниқ бир норма йўқ, бу дегани бу тамойил умуман 
мавжуд эмас, деган тушунчани бсрмайди. Адолат тамойили барча 
ўзбек қонунларига сингиб кетган, фуқаролик ҳуқуқида ҳам қонунчи- 
лик томонидан мустаҳкамланганидан қатъи назар у ўзини номоён 
қилади. Ҳуқуқнинг қайси бир соҳасининг тамойилларини ҳуқуқ нор- 
маларининг ўзида учратиш мумкин. Агарда тамойиллар тўғридан- 
тўғри ифодаланмаган бўлса, уларни нормаларнинг умумий мазаму- 
нидан, илм-фан натижалари ва суд амалиётига суянган ҳолда аниқлаб 
олиш мумкин.

В.П Грибановнинг фикрича, асосий тамойиллар ҳуқуқ нормаси- 
ни ўзида ифодалайди, бироқ юқори ва жиддий мазмунда холос/

Тамойилларнинг нормаларга сингдирилишигина уларнинг ифо- 
даланишининг бирдан-бир услуби эмаслиги ҳақида карашлар мавжуд. 
Р.Л. Ивановнинг фикрича, умумий асослар фақатгина, қонун чиқа- 
рувчи органларнинг қонун актларидагина ифодаланмайди, бунинг

'Тараненко В.Ф. Прннцини арбитражного процесса. - М.: Юридическдя литсратура, 1988. -С.7.
:Максименко СТ. Осушествление граждаиских прав и исполнение обшанностсй: Дисс- канд.юрид.наук. -  Сара- 
тов. 1970. - С. 194; Свердлик И.Г. Укаа. раб. -С.93-94.
1 Грибанов В.П. Осу1цествлснне и ташита гражданских прав. -М., 1972. -С.216.

бошка усуллари хам мавжуд, масалан, улар суд амалиётининг 
ҳукуқий холатида ҳам ифодаланади.1 Аммо, у суд амалиётининг 
ҳукукий ҳолатидаги бундай ифодаланиш тўғрисида мисол келтирма- 
ган. Илмий назариямизга кўра, мамлакатимизда суд амалиёти ҳуқук 
манбаи ҳисобланмайди, аммо юқори суд инстацияларининг (Олий 
суд ва Олий хўжалик суди пленумлари қарорларидаги) тушунтириш- 
лари ҳуқуқ манбаи бўлишга даъво қилиши мумкин. Ушбу пленумлар 
қарорларидаги тушунгиришларда хуқукни қўлловчи фаолиятга оид 
муҳим масалаларга кўгшнча эътибор қаратилади. Шуни алоҳида 
таъкидлаш жоизки, судлар низоларни ҳал қилишда ушбу пленумлар 
қарорларига асосланади. Шундай бўлса-да, суд амалиётининг ҳуқу- 
қий ҳолатларини тамойилларнинг тўлиқ ифодаси деб бўлмайди, улар- 
нинг норматив мустаҳкамланишигина энг макбул ҳолат ҳисобланади.

Ҳукуқ тамойили ва хуқуқ нормасини бутунлай бирхиллаштириб 
юбориш тамойилларни умуман инкор қилиш билан баробардир, та- 
мойиллар умуман мавжуд бўлмасдан, балки фақатгина, нормалар 
мавжудлигини, улар бир-биридан мазмун моҳияти билан фарқлани- 
шини, бирларида мазмун умумий^оқ, бошқаларида эса, аниқроқ 
эканлигини тан олишга олиб келади."

Ҳуқуқ нормалари маълум бир тизимнинг, соҳанинг, соҳа ости- 
нинг ёки ҳуқуқ институтининг мазмунини ташкил қилса, ҳуқуқий та- 
мойиллар эса, ҳуқуқнинг ва ҳар бир алоҳида олинган соҳанинг 
моҳиятини ташкил қилади. Бундай айтганда, ҳуқуқ нормасини бу 
ахлоқ, муомала, юриш-туриш қоидаси деб олсак, ҳуқуқ тамойилини 
ҳуқуқнинг умумий йўналиши деб ҳисоблаш жоиз ва шу сабабли ҳам 
ҳуқуқ тамойиллари хуқуқ нормаларига нисбатан бирламчи даражага 
эга бўлади.

Мухтасар қилиб айтадиган бўлсак, хуқуқ тамойиллари ҳуқуқ 
нормаларидан жиддий фарқ қилсада ва улар ҳуқуқнинг теранликдаги 
қатламларида жойлашсаларда, нормалар билан ажралмас бирликда 
бўладилар. Бу ўринда гап тамойиллар нормаларга аниқ сингдирили- 
ши мумкинлиги ва уларнинг кўлланилиши нормаларнинг татбиқ эти- 
лиши билан боғлиқлигида эмас. Энг муҳими, тамойиллар ўз моҳия- 
тига мутаносиб тарзда ҳукуқ нормасининг ривожланган тизими ша- 
роитидагина юзага келади. Маълумки, нормалар ҳуқуқнинг тузилиш 
таркибий қисмлари ҳисобланади. Тамойиллар эса нормаларни бир 
бутун, яхлит ҳолда бирлаштириб турувчи таркибий қисмлар ҳисоб- 1 2

1 Иванов Р. Л. Прннцнпм совстского нрввв: А втрсф . лнсс .канд. юрид. наук. -Л.,1988. -С.12
2 ЬЦр://с)|.ч.ч.г!>1.гиА))»8/06/(Х)59/()6-(Х)59()42.1х1Г.-186 с.

ланади. Тамойиллар нормаларга қараганда ўзига хос бўлмаган ҳоди- 
салар эмас, балки ҳукуқ ривожининг объектив қонунларга асосланган 
якунидир.1

Ҳуқуқ тамойилларининг яна бир аҳамияти шундаки, улар ҳуқуқ 
соҳасининг “синчи, ўмиртқаси” ҳисобланади, ҳуқуқ нормалари эса 
уни мазмун билан тўлдиради. Тамойиллар натижасида ҳуқуқ соҳаси- 
нинг норма ва институтлари ўз такомилини топиб боради. Энг 
муҳими, тамойиллар ҳуқуқ соҳаси нормаларининг татбиқ этилишида 
белгиловчи аҳамият касб этади. Бу эса тамойилларнинг ҳуқуқий му- 
носабат иштирокчиларининг ўз ҳуқуқларини танишларига бўлган 
таъсирида, шунингдек ўзлари сингдирилган нормалар қўлланилиши- 
даги бевосида ҳаракатида намоён бўлади.1 2

Маълумки, айрим ҳолларда қонунчилик тўғридан-тўғри тамой- 
илларга ҳавола қилади. Бунга мисол қилиб, УзР ФКнинг 5-моддаси 2- 
бандини келтириш мумкин, чунки бу ерда ҳуқуқ ўхшашлигини 
қўллаш мумкинлиги белгиланган. Тамойиллар ҳуқуқ соҳасининг 
нафақат “синчи, ўмиртқаси”, балки сарчашмаси ҳамдир. Ижтимоий 
ривожланиш ўз аксини авваломбор ҳуқуқ тамойилларида топади. 
Умуман ҳуқук ва унинг соҳалари норма-тамойиллар гариқасида ву- 
жудга келганлар, ҳуқуқнинг ривожланиши эса биринчи навбатда 
норма-тамойилларнинг такомилланишида ўз ифодасини топади. Қа- 
дим аждодларимизнинг урф-одатлари аста секинлик билан ҳуқуқнинг 
норма-тамойилларига айланиб борган, ҳамда улар бойитилиб, аниқ- 
лаштирилиб борилган ва бошқа нормаларда ривожланган. Шундай 
йўсинда моддий ҳуқуқнинг (ўлдирма,ўғирлама) тамойиллари, шунин- 
гдек ироцессуал ҳуқуқнинг (икки тарафни ҳам эшигиш керак) тамой- 
иллари вужудга келган. Бу ўринда, ҳеч иккиланмай айтиш мумкинки, 
ҳуқуқ нормаси бу узоқ асрлардан сараланиб ажратилиб, бизгача етиб 
келган нормалари, инсониятнинг маданий меросидир.3

Фуқаролик ҳуқуқи тамойилларининг аҳамиятига қайтадан баҳо 
бериш жуда қийин. В.Ф. Яковлев тамойилларга алоҳида эътибор 
қаратиш кераклигини, чунки, ҳуқук ўхшашлигини қўллаш лозим 
бўлганда, тамойилларга таянмоқ керак бўлишини, ҳуқуқца бўшлиқ 
ҳосил бўлиб ўхшаш норма мавжуд бўлмаганда ва қонун ўхшашлиги- 
дан фойдаланиш мумкип бўлмаганда ҳуқуқ ўхшашлигига мурожаат 
этишликни, демак қонунда кўрсатилмаган муайян муносабатни тар-

1 Климова А.Н. Ьир ://с118!>.ге1.гиАца:>/06/0059/06-0059042.р<]Г.- 186 с.
2 См.: Семенов В.М. Конотитуционнь1е принципн гражданского судопроизводства.-М.,1982.-С'.24-27, 56-57.
153 См.: Малахов В.П. Философия прана. Учебное пособие. - Екатсринбург, 2002.- С.223-225.

тибга солиш учун тамойилларни қўллашликни ёзган. Тамойиллар қар 
қандай шаклда амалга оширилиши лозим. Бошқача айтганда, тамой- 
иллар муайян бир норманинг жони (юраги) ҳисобланади. Агарда уш- 
бу жон (юрак) муайян нормадан олиб ташланса, ва у нормада мавжуд 
бўлмаса, демак бундай норманинг моқияти бутунлай йўқолади.1 Об- 
разли қилиб айтилган бу фикр билан кўпчилик олимлар келишадилар 
ва келишмасликнинг иложи қам йўқ.

Г.А.Свердльтк тамойилларга оид норматив умумлаштиришнинг 
юқори даражадалиги қақида гапирар экан, у уч қолатни таъкидлайди: 
тамойиллар нормаларга қараганда “маънавий” эскиради, шунинг учун 
қам барқарорроқ фуқаровий-қуқуқий тартибга солишни амалга оши- 
ради; ўз тузилиши ва моҳия гига кўра ҳуқук тамойиллари фуқаролик 
қуқуқи нормаларига нисбатан фуқаровий-қуқуқий тартибга солиш 
базаси қисобланади, шу сабабли айрим нормаларнинг орқада қолиши, 
эскириши тамойиллар томонидан тўлдирилмайди ва фуқаролик-ҳуқу- 
кий тартибга солиш тўлақонли ва сифатли бўлишига зиён келтирмай- 
ди; фуқаролик қукуқининг тамойилларини ҳаётий муносабатлардан 
йироқ ёки алоқида дсб қисоблаб бўлмайди, қуқуқ субъектларининг 
хатти-қаракатлари номоён бўлган жойларда фуқаролик қуқуқи субъ- 
ектларининг хатги-ҳаракатларини таргибга солиш ижтимоий муноса- 
батларнинг ўзини ташкиллаштириш хусусиятига эга". Шунинг билан 
бирга ғояга ҳуқук манбаи кучи ва ҳукмрон тартибга солувчи сифати 
берилган. Олдин айтилганидай гояларнинг ўзи қуқуқий тартибга со- 
лувчи хусусиятига э]’а бўлолмайди, шунинг учун ўзи уларга умум- 
мажбурийликни ёзиб қўйиш қонунларнинг норматив асосини но- 
меъёрий ғоялар ёки мафкуравий тамойиллар билан алмаштириб 
қўйиш деганидир. Д.И. Мейер адолатли таъкидлаганидек, ғоялар ва 
нуқтаи назарлар конунни ташкил этади, унинг мазмунини белгилай- 
ди, аммо унинг кучининг манбаи факат ғояда эмас, балки конунчиқа- 
рувчи қокимиятда қамдир1 2 3.

Хулоса қилиб айтадиган бўлсак, қуқуқ тамойилларини, шу жум- 
ладан фуқаролик ҳуқуқи гамойилларини қисобга олиш муқаррар ва- 
зифа ҳисобланади, айниқса суд тизимини ислоҳотлаштириш даврида, 
бозор муносабатларини шакллантириш шароитида тамойиллар 
алоқида эътиборни талаб қилади, чунки, уларни эътиборга, қисобга 
олмасдан ақамиятини пасайтириш охир-оқибатда қонуш ижодкорлиги

1 Яковлев В.Ф.0 некотормх вопросах прпмснения Часш первой Гражданского кодекса арбитражнмми судами. 
//Весгник ВАС РФ.-1995.-Л5.-С.92.
2Свердлмк Г.А. Прпнципм советского гражданского права. Краеноярск. 1985. -С. 52-53
г Мейер Д.П. Русскос гражданское право.4.1. -С.80

ва қонунни қўллаш фаолиятларида муаммоларнинг келиб чиқишига 
сабаб бўлиши мумкин.

Юқорида келтирилганлардан ҳам кўриниб турибдики, умуман 
олганда, ҳар бир фанда, ҳар бир соҳада муайян қоидалар, йўл- 
йўриқлар ва услублар мавжуд бўлади ва улар тегишли фан ва соҳадаги 
барча ижтимоий муносабатлар учун амал қилиниши лозим бўлган ме- 
зонлар ҳисобланади, умумий ном остида, илм-фан ривожланган ва ти- 
зимлаиггирилган ҳозирги шароитда “тамойиллар”-деб аталади.

Тамойиллар барча соҳаларда мавжуд бўлганидек, ҳуқуқий 
соҳада ҳам мавжуд ва унинг моҳиятини ифодаловчи асосий меха- 
низмлардан бирини, таг замин ўзаги (синч-умуртқаси) ни ташкил эта- 
ди. Улар бутун ҳуқуқий материяни - ғоялар, нормалар ва муносабат- 
ларни қамраб олиб, жами ҳуқуқий ҳаётга муайян маннтиқ, мазмун 
маъно, собитқадамлик, ички му ганосиблик ҳамда уйғунлик бахш эта- 
ди. Ҳукуқ тамойилларида, бамисоли, ҳуқуқ ривожининг бутун дунё- 
вий тажрибаси, инсоният маърифий тараққиётининг ҳосиласи ўзи- 
нинг мужассам ифодасини топади. Тамойиллар ҳуқуқ шаклланишида 
йўналиш бсрувчи мўлжал, мезон вазифасини ўтайди ва бутун ҳуқу- 
қий тизим шаклланишининг йўналишини белгилаб беради, ҳуқуқий 
муносабатлар вужудга келиши, ўзгариши ва бекор бўлишида амал 
қилиниши лозим бўлган энг муҳим ва дастлабки “талаб” сифатида 
мавжуд бўлади.

Қабул қилинаётган норма ва қонун ҳужжатлари даставвал та- 
мойилларга мос эканлиги кўриб чиқилиши лозим. Бундай тартиб жа- 
миятдаги Конституция ва қонунлар устунлигини таъминлашда ҳам 
энг муҳим ва биринчи қоида сифатида эътироф этилади.

Ҳуқук тамойиллари деганда, объекгив қонунчиликни, жамият 
ривожланиши анъаналари ва эҳтиёжларини ифодаловчи, ҳуқуқ тизи- 
ми, соҳалари, барча институтларининг моҳиятини аниқловчи, амалда- 
ги қонун ҳужжатлари нормаларида ифодаланувчи, уларнинг ҳуқуқий 
мустаҳкамланишининг умуммажбурийлигини билдирувчи ҳуқуқнинг 
раҳбарий қоидалари, ғоялари, асосий негизлари тушунилади. Ҳукук 
тамойиллари - умумий ва махсус, соҳавий ва тармоқлараро турларга 
бўлинади. Фуқаролик ҳуқуқи тамойиллари соҳавий тамойиллар 
бўлиб, ФКда мустаҳкамланган умумий нсгизлар иқтисодий ҳуқуқий 
муносабатлардаги давлат сиёсатининг асосларини ўзида ифодалайди. 
Фуқаролик ҳуқуқи тамойилларини мамлакатнинг иқтисодий муноса- 
батларини тартибга солишнинг энг муҳим ва раҳбарий коидалари, - 
деб баҳолаш мумкин.

Фуқаролик хукуқи тамойилларининг ўзига хос жихатларини 
қуйидаги ҳолатлар билан боглаш мумкин: а) ўзига хос гамойилларига 
эга фуқаролик хуқуки жамият хаёти учун энг муҳим муносабатлар 
эркин бозор иқтисодиёти муносабатларини тартибга солиши ва бунда 
ҳукук соҳаси сифатида махсус тамойилларга эга бўлиши билан тав- 
сифланади; б) фукаролик хуқуқи тамойиллари хуқуқий муносабат- 
ларни тартибга солишдаги фуқаролик ҳукуқий услубларида ҳам ўзига 
хос ўринга эга бўлади; в) фуқаролик ҳуқуқи тамойиллари ҳуқуқий 
муносабат иштирокчиларига ташаббускорлик, имконият ва манфаат- 
дорликни беради.

Фукаролик ҳуқуқи тамойиллари тушунчасига қуйидагича: - фу- 
қаролик ҳуқуқи тамойиллари бу - фуқаролик ҳукуки қонунчилигида 
мустаҳкамланган ва бевосига ижтимоий муносабатларни фуқаролик- 
ҳуқуқий тартибга солишда гатбиқ этиладиган, фуқаролик қонун 
ҳужжатлари ва улардаги нормалар учун дастур вазифасини ўтайдиган 
раҳбарий қоидалар, бошлангич асослар ва умумий негизлардир, дсб 
таъриф бериш мумкин.

Умумҳуқуқий тамойиллар бутун ҳуқуқий тизим ўзагида, неги- 
зида, заминида ифодаланиб, ҳуқуқий тизим ана шу тамойиллар база- 
сида (устқурмасида) курилади. Фуқаролик ҳуқуқи ҳам бошқа ҳуқуқ 
соҳалари каби умумҳуқуқий тамойилларни ўз нормаларида ифода- 
лайди. Умумҳукуқий демократизм, конунийлик, инсонпарварлик, 
фукароларнинг қонун олдида тенглиги, давлат ва шахснинг ўзаро 
маъсуллиги, ижтимоий адолат, тенг ҳукуқлилик, ҳуқуқ ва мажбури- 
ятларнинг борлиги, ҳуқуқнинг устуворлиги тамойилларининг ҳар би- 
ри фуқаролик ҳуқуқи тамойшшари билан мос кслиши лозим. Акс 
ҳолда фуқаролик ҳукуқининг у ёки бу нормаси ҳукуқ тушунчасининг 
моҳияти ва мазмунига тўгри келмайди.

Ш-БОБ. БОЗОР МУНОСАБАТЛАРИНИ МУСТАҲКАМЛАШДА 
ФУҚАРОЛИК ҲУҚУҚИ ТАМОЙИЛЛАРИНИНГ РОЛИ

3.1. Мулкий ҳуқуқларни таъминлашга қаратилган
фуқаролик \уқуқи тамойиллари тизими

Мулк ва мулк хукуқи масалалари ҳар доим фукаролик хуқуқида 
марказий ўринда турган. Жамият иқтисодий ривожланиши ва шахс- 
ларнинг жамиятдаги ҳолатини белгилаб беришда мулкнинг аҳамияти 
каттадир. Мулкчилик муносабатларининг жамиятда тугри йўлга 
қўйилганлиги ушбу муносабатларни тартибга солувчи қонун ҳужжат- 
ларининг ҳар томонлама, изчил, ўзаро узвийликда ва тегишли уму- 
мий қоидаларга асосланганлиги билан тавсифланади. Айникса, мул- 
кий муносабатларни тартибга солувчи қонунларнинг муайян умумий 
қоидаларга, яъни тамойилларга мувофиқ равишда амалда бўлиши, 
мамлакат иктисодий ривожланишидаги мулкчилик муносабатлари- 
нинг тўгри йўлга қўйилганлиги ҳисобланади. Фуқаролик ҳуқуқининг 
умумий тамойиллари тизимида мулкий ҳуқукдарни таъминлашга 
қарагилган тамойиллар сифатида: мулкнинг дахлсизлиги ва мулк 
шаклларининг тенг ҳуқуқлилиги ва уларни баббаравар муҳофаза 
этиш кўрсатиб ўтилади.

“Мулкий ҳукуқлар”ни ҳимоя қилишга қаратилгағ! тамойиллар 
ҳақида сўз юритишдан олдин, “мулкий ҳуқуқ” ва “мулк ҳуқуқи” 
ибораларининг ўзаро нисбати хусусида тўхталиб ўтиш лозим. Зеро, 
фуқаролик ҳуқуқининг энг йирик институтлардан бири ҳисобланган 
“мулк ҳуқуқи” инсгитути бир вактнинг ўзида объектлар, субъсктлар, 
ашёвий ҳуқуқларнинг турлари, мулк шакллари, мулкка эгалик 
усуллари каби турли тушунчалар ва ҳуқукий муносабатларни қамраб 
оладики. “мулкий ҳуқуқзар” тушунчаси эса бундай комплекслик 
(мажмуавийлик) касб этмайди.

Фикримизча, “мулкий ҳуқуқлар” атамаси одатда моддий 
неъматга нисбатан субъектга тегишли ҳуқуқлар йигиндиси сифатида 
тушунилади. Шу билан бирга, “мулкий ҳуқуқпар” атамаси назарий 
ибора сифатида моддий неъматга эгалик килиш, ундан фойдаланиш 
ва уни тасарруф этиш, ана шу ҳуқуқларни амалга оширишда вужудга 
келадиган муносабатлар билан боглиқ субъектнинг конуний хатти- 
ҳаракатлари сифатида ҳам талқин қилинади.

Таъкидлаш лозимки, кўпчилик ҳолатларда “мулк ҳуқуқи” ва 
“мулкий ҳуқуқлар” атамалари битта тушунча сифатида ишлатилади.

Бунда “мулк ҳуқуки” мулкий муносабатларга тегишли машҳур триада 
ҳуқуклари сифатида ишлатилса, “мулкий ҳуқуклар” триада! а қўшим- 
ча равишда мулкнинг дахлсиз эканлиги, мулкнинг муҳофаза килиниш 
ҳуқуқини, ҳар бир шахс мол-мулк соҳиби бўлиши мумкинлигини 
англатади. Гарчи “мулк ҳуқуқи” ва “мулкий ҳукуқлар” ибораларини 
назарий жиҳатдап фарқлаш ва бу хусусда турли фикрлар билдириш 
мумкин бўлса-да, амалиётда бу икки ибора бир хилда кўлланилади. 
Лекин назарий жиҳатдан ҳуқуқий муносабат баҳоланаётганда ва 
мавжуд воқелик таҳлил этилаётганда “мулк ҳуқуқи” ва “мулкий 
ҳуқуқлар” иборалари бир-биридан фаркланиши лозим. Чунки, мазкур 
тушунчаларни фаркламаслик ҳукуқий муносабатларни гартибга 
солишда муайян қийинчиликларни вужудга келтириши мумкин.

Мулкий ҳуқуқларни таъминлашга қаратилган тамойиллар ҳаки- 
да гапирганда, энг аввало, Ўзбекистон Республикаси Конституция- 
сида мустаҳкамланган шахсларнинг мулкка эга бўлишлари мумкин- 
лигини кафолатлайдиган конституциявий қоида ҳақида сўз юритиш 
лозим. Асосий Қонуннинг 36-моддасида ҳар бир шахс мулкдор 
бўлишга ҳақли эканлиги таъкидланган бўлиб, ҳар бир шахс мол- 
мулкка эга бўлиши, жамиятдаги моддий неъматларни қонун ҳужжат- 
ларида белгиланган тартибда ўзиники қилиб олиши, ўзи истаган 
микдорда моддий ашёлар соҳиби бўлиши мумкин.

Конституциянинг 36-моддасида мустаҳкамланган мазкур қоида- 
ни давлагнинг жамият аъзоларининг ҳар бирига тегишли ҳудуддаги 
(муайян давлат ҳудудидаги) ёки табиатдаги мавжуд моддий неъмат- 
ларга эга бўлишлари ва шу орқали ўзларининг турли эҳтиёжларини 
қондиришлари учун берган имконияги, деб тушуниш ҳам мумкин. 
Мустақил Ўзбекистон Республикасининг биринчи Конституцияси 
қабул килиниши билан инсон ҳуқуқлари, шу жумладан ҳар бир 
шахснинг мулкдор бўлиш ҳуқуқи конституциявий гартибда тан 
олинди1. Мазкур тамойил яна шуии англатадики, бупда мулкдор 
бўлиш ҳукуқи Асосий Қонунда бсл^иланганидек “ҳар бир шахс” га 
берилади ва “ҳар бир шахс” ибораси одатда жамиятнинг ҳар бир 
аъзосига ва қолаверса фукаролик ҳуқуқининг субъектлари ҳисоблан- 
ган шахсларга тегишлидир. И.Зокиров ва М.Баратовларнинг фикрига 
кўра, бу ерда шахслар деганда, ҳам жисмоний шахслар (яъни, 
Ўзбекистон Республикаси фуқаролари, бошқа давлатларнинг фуқаро-

1 Ўзбекистон Республнкаси Консппуцияснга шарҳ. (36-модда шарҳи муаллифи -  И.Анортоев). - 
Т.:Ўзбекистон 2001. -2116.

101

www.ziyouz.com kutubxonasi



лари, шунингдек, фуқаролиги бўлмаган шахслар), ҳам юридик шахс- 
лар тушунилади. Шунингдек, давлат ҳам мулкдор бўлиши мумкин1.

Бу ҳолатда шахснинг фукаролик-ҳуқуқий ҳолати, ҳуқуқ ва 
муомала лаёқатига эгалиги аҳамиятга эга эмас. Ушбу конституциявий 
тамойилдан келиб чикиб, мулкдор бўлишда фукаронинг муомала 
лаёқатига эга бўлиши, унинг вояга етмаганлиги ёки муайян муддатга 
озодликдан маҳрум этилганлиги эътиборга олинмайди. Яъни, ҳар бир 
шахс макомига эга бўлган субъект мулкдор бўлишга ҳақлидир ва 
мулкдор бўлиш имконияти қонун ҳужжатларида кўзда тутилган 
ҳолларни истисно қилганда чекланмайди. Факатгина озодликдан 
маҳрум этилган фукаролар эркин фаолият юритиб мулкдор бўлишга 
ҳакли эмаслар. Бошка ҳолатларда фукаронинг ёши, унинг ақлий 
қобилияти, ўз ҳаракатининг окибатини тушуна олиш ёки олмаслиги- 
дан қазъи назар фуқаро мулкдор бўлишга ҳақлидир. Мулкдорлик 
ҳуқуки нафақат жисмоний шахсларга, балки, юридик шахслар ва 
давлатга ҳам тегишлидир. Зеро, фуқаролик ҳукукида “шахс” деганда, 
фукаролар билан бирга, юридик шахслар ва давлат қам тушунилади.

Фукаролик ҳуқуки назариясида мулк ҳукуки тамойилларининг 
номланиши, турлари ва уларнинг хусусияглари ҳақида кагьий фикр- 
лар мавжуд эмас. Масалан, профессор И.Б.Зокиров мулк ҳуқуқининг 
қуйидаги тамойиллари мавжудлигини ажратиб кўрсатади:

1. Мулкнинг дахлсизлиги;
2. Ҳар қандай шаклдаги мулкчилик бўлишига рухсат берилади;
3. Мулкчиликнинг ҳамма шакллари ҳимоя қилиниши конун 

билан кафолатланади ва уларнинг тенг ривожланишига шароит 
яратиб берилади;

4. Мулкдор ўз мол-мулкига нисбатан қонунга зид бўлмаган ҳар 
қандай хатти - ҳаракатларни ўз хохишига кўра содир этишга ҳақли;

5. Мулкий ҳукукнинг амалга оширилиши атроф-муҳитга зарар 
етказмаслиги, фукаролар, корхоналар, муассасалар, ташкилотлар ва 
давлат ҳуқуқларини бузмаслиги ҳамда конун билан қўриқланадиган 
манфаатларга путур етказмаслиги шарт.

6. Ҳар ким мулкдор бўлишга ҳакпи1 2.
Баъзи адабиётларда юқорида санаб ўтилган тамойилларнинг 

номланиши бошқача қилиб бслгиланган бўлса3, айрим юридик ада- 
биётларда улар қўшиб юборилган ёки ажратиб кўрсатилгани ҳолда4,

1 Зокирсш И., Баратов М. Мулк нима? Мулкдор ким?- Т.:ТДЮИ.2003. -10 6.
2 Зокиров И.Б. Ўзбекисгон Рсспубликасининг Фуқаролик ҳуқуки. Т.:ТДЮИ. 2006.- 222 б.
3 Рақмонкулов Ҳ.Р. Фуқаролнк хуқуқининг прслмети. мстоди ва тамойиллари. -Т :ТДЮИ.2(ЮЗ,- 38-39 б.
4 Гразқданскос право. /  Под рсд. Л.И.Ссргесва, Ю.К.Толстого.т.1.- М.:2003.Проспект. -С.30.

И.Б.Зокиров томонидан санаб ўтилган мулк ҳуқуки асосий тамойил- 
ларининг мазмун-моҳияти ўзгармайди.

Албатта, мазкур қоидаларнинг барчаси мулкий ҳукукларни 
таъминлашга каратилганлигини ҳисобга олиб, уларнинг ҳар бири 
хусусида алоҳида тўхталиб ўтиш лозим.

Фуқаролик ҳукукида мулкий ҳуқуқларни таъминлашга қаратил- 
ган асосий тамойиллардан бири сифатида мулкнинг дахлсизлиги 
эътироф этилади. Мулкнинг дахлсизлиги ФКнинг 1 -моддасида фуқа- 
ролик ҳукукининг асосий тамойилларидан бири сифатида белгилан- 
ган.

Маълумки, “дахлсизлик” атамаси ҳуқуқнинг турли соҳаларида 
кўлланилади. Агар конституциявий ҳуқукда бу атама давлат сувере- 
нитетининг дахлсизлиги, депутат шахсининг дахлсизлиги сифатида 
эътироф этилса, жиноят нроцсссуал ҳуқуқида судьянинг дахлсизлиги, 
халкаро ҳукукда элчининг дахлсизлиги сифатида кўлланилади. Барча 
ҳолатларда ҳам “дахлсизлик” атамаси барча ноконуний тазйиқлар ва 
бу тазйиқларни вужудга келтирувчи ҳолатлардан ҳолилик, конун 
ҳужжатлари билан муҳофазаланганлик сифатида тушунилади.

Иктисодда мулкий тартибга солишнинг асосини яратувчи фуқа- 
ролик ҳукукининг муҳим гамойилларидан бири мулкнинг дахлсиз- 
лиги тамойилидир. Мулкнинг дахлсизлигининг умумий қоидалари 
Инсон ҳукуклари ва асосий эркинликларини ҳнмоя қилиш ҳақидаги 
(1950 й) Европа конвенциясига тузилган 1952 йил 20 мартдаги 1- 
сонли Баённоманинг 1 -моддасида тузилган ва унда ҳар бир жисмоний 
ва юридик шахс ўз мулкидан тўскинликсиз фойдаланиши мум- 
кинлиги, ҳеч ким, жамият манфаати ва қонунда ҳамда ҳалқаро 
ҳукукнинг умумий тамойиллари шартларидан ташқари, ўз мулкидан 
маҳрум этилиши мумкин эмас.

Ўзбекистон Республикаси Конституциясининг 53-моддаси ва 
ФКнинг 1-моддаси 1-бандида мулкнинг дахлсизлиги тамойили аник 
ифодаланган ва мулкнинг дахлсизлиги фуқаровий ҳуқуқий гамойили- 
нинг мазмунини ёритишга мўлжал ҳисобланади. Конституциянинг 
53-моддасига биноан, давлат барча мулк шаклларининг тенг ҳуқуқли- 
лигини ва ҳукуқий жиҳатдан баб-баравар муҳофаза этилишини 
кафолатлайди, хусусий мулк бошқа муик шакллари каби дахлсиз ва 
давлат ҳимоясидадир, мулкдор фақат қонунда назарда тутилган 
ҳолларда ва тартибдагина мулкидан маҳрум этилиши мумкин. 
Конституциянинг 19-моддасига кўра фуқароларнинг Конституция ва 
конунларда мустаҳкамлаб қўйилган ҳукук ва эркинликлари дахлсиз-

103

www.ziyouz.com kutubxonasi



дир, улардан суд қарорисиз маҳрум этишга ва уларни чеклаб кўйишга 
ҳеч ким ҳақли эмас.

Ҳарактдаги қонунчиликни таҳлил қилар эканмиз, мулнинг дахл- 
сизлиги фуқаровий муносабат иштирокчилари томонидан мулкдор- 
нинг ўзига тегишли мулкига эгалик қилиш, фойдаланиш ва тасарруф 
этиши ҳуқуқини бевосита ёки билвосида бузишга ёки чеклашга йўл 
қўйилмаслигини талаб қилишдан иборат эканлигини кўрамиз. 
Конунда бевосида кўрсатилган ҳолларда жамоат манфаатини, мулкий 
ҳуқуқни бекор қилиш ва чсклаш ҳақидаги қонунда белгилаган амал- 
ларга албатта риоя қилиш лозим бўлган ҳоллар бундан мустасно.

Мулкнинг дахлсизлиги тамойилида мулкий муносабатлар кан- 
дай тарзда тузилиши кераклги батафсил ифодаланган. Қонун чика- 
рувчи мулкнинг дахлсизлигини мустаҳкамлабгана қолмасдан, мазкур 
тамойилни ҳаётга татбиқ қилишнинг куйидаги чораларини ҳам 
белгилаб беради:

- чеклашлар факат конун билан белгилаб кўйилиши лозим;
- чеклашни қўллаш жамият манфаатларидан келиб чиққан 

бўлиши керак;
- мулкдорнинг ҳукуқи чекланганда унинг мулкий йўқотиши, 

ўзини лозим даражада гугганда, давлат томонидан адолатли тарзда 
қопланиши зарур;

- чеклаш олдида барча мулк шакллари тенг;
- хусусий мулкдан мулкнинг олинганлиги судда баҳслашишга 

сабаб бўлиши мумкин.
Айтиш мумкинки мулкнинг дахлсизлиги тамойили мулкий 

ҳуқукларни чеклаш1а. агарда бундай чсклаш ФКда асосланган бўлса, 
тўсқинлик қилмайди.

Мулкнинг дахлсизлиги тамойили мулкий ҳукуқ тугатилганда, 
мулкдордан мулкни мажбурий олинганда ҳам эътиборга олиниши ло- 
зим. Мулкдорнинг хоҳишига зид ҳолда мулкига бўлган ҳукуқни чек- 
лашга ва мажбурий тартибда олиб қўйишга қонунда белгиланган 
ҳоллардагина йўл кўйилади. Бу тартиб мулк ҳукуқининг муҳим кон- 
ституциявий кафолати ҳисобланади чунки мулкка бўлган ҳуқукни 
мажбурий тугатилиши қатъий чегараланган ва унга йўл қўйилмайди.

Мул ҳуқуқининг бекор бўлиши асослари ФКнинг 15-бобида 
мустаҳкамланган. Мулкни мажбурий олиб қўйишга қуйидаги ҳоллар- 
да йўл қўйилади:

- мол-мулкни мулкдордан олиб кўйишда (ФКнинг 199-м);
- реквизицияда (ФКнинг203-м);

-мусодарада (ФКнинг 204-м);
- улушли мулкдаги мол-мулкни гақсимлаш ва ундан улуш ажра- 

тишда (ФКнинг 223-м) ва б. ҳолларда.
Мулкдордан мулкни мажбурий олиб кўйиш олиб кўйиш асосла- 

ри билан фарқланади. ФКнинг 203, 204-моддаларидаги бу коида мул- 
кдорнинг хоҳишига боглик бўлмасдан балки давлат ва жамият ман- 
фаатлари билан боғлиқ бўлади. ФКнинг 223-моддасидаги қоидага 
кўра эса улушли мулкдаги мол-мулкдан улушининг кийматини маж- 
бурий копланишини кўзда тутади, ундан кейин мулкдор бу улушга 
бўлган ҳукукини йўкотади. ФКнинг 202-моддаси национализацияга 
тсгишли бўлиб, фукаролар ва юридик шахсларнинг мулкларини дав- 
лат ихтиёрига ўтказишни кўзда тутади. ФКнинг 233-моддасига бино- 
ан эса мулк ҳуқуқини бекор қиладиган қонун қабул қилинган 
гакдирда, ушбу конунни қабул қилиш натижасида мулкдорга етка- 
зилган зарар, шу жумладан мол-мулкнинг қиймати давлат томонидан 
тўланади. Зарарни тўлаш билан боғлик низолар суд томонидан ҳал 
килинади.

Хулоса қилиб айтганда фукаролик қонунчилиги нормалари 
фуқароларнинг, юридик шахсларнинг фуқаролик ҳуқуқининг бошка 
субъектларининг мулкини ҳарқандай шахс томонидан, шунингдек, 
давлат ва ўзини ўзи бошқариш органларининг тажовузидан ҳимоя 
қилишга йўналтирилган ва хизмат килади. Мулк дахлсизлиги тамой- 
илининг эълон қилинганлиги ва ФКнинг нормаларида мустаҳкамлан- 
ганлиги мулкчиликнинг асоси ҳисобланган мулкий муносабатлар- 
нинг бир маромдалигини таъминлашга хизмат килади.

Мулкнинг дахлсизлиги тамойили хусусида юридик адабиётлар- 
да турли фикрлар билдирилган. И.Зокиров ва М.Баратовларнинг фик- 
рича, мулкнинг дахлсизлиги мулкдорга қарши турган барча субъект- 
ларнинг унинг мулк ҳуқукини бузишдан ўзларини сақпашларидан 
иборатдир. Мулкдор қонун йўл кўйган асосларда, доирада ўз мол- 
мулкига ўзи эгалик қилади, ўзи фойдаланади, ўзи гасарруф этади. Бу 
унинг конституциявий ҳуқуқидир. Унга ташқи томондан тазйиқ 
ўтказишга, унинг ички ишларига аралашишга, мол-мулкини олиб 
қўйишга ҳеч ким ҳақли эмас. Ҳаттоки мулкдорнинг ўз ҳуқуқини 
амалга оширишдан воз кечиши ҳам унииг мулк ҳукуқини бекор 
килмайди1.

Д.М.Караходжаеванинг фикрига кўра, мулкнинг дахлсизлигини 
таъминлаш, уни ҳимоя қилиш усуллари ва чораларининг белгилан-

' Зокиров И., Баратов М. Мулк нима? Мулкдор ким? -Т.:ТДЮИ.2003 - 11-12 6.

ганлиги ҳамда уларнинг қонун қужжатларида мустақкамланганлиги 
билан белгиланади .

Е.А.Суҳановнинг гаъкидлашича эса, мулкнинг дақлсизлиги та- 
мойили қусусий мулкда ҳам оммавий мулкда қам мулкдорнинг ўзига 
тегишли мол-мулкни фақат ўзининг манфаатлари йўлида, мол- 
мулкнинг ўзбошимчалик билан олиб кўйилиши ёки ундан фойдала- 
нишнинг ўзбошимчалик билан чекланишидан ҳавфсирамаган қолда 
фойдаланиш имконияти таъминланганлигини англатади2.

Т.И.Илларионова эса бу масалада, мулкнинг дахлсизлиги мулк 
ҳуқуқининг вужудга келиши, амалга оширилиши ва бекор бўлиши- 
нинг шундай меқанизмларини танлашни назарда тутадики, улар ёр- 
дамида биринчидан, бошқа мулкдорлар манфаатларининг дақлсизли- 
ги таъминланади, иккинчидан, агар мулк қуқуки бузилган бўлса уни 
тиклаш таъминланади3, - деган фикрни билдиради.

Д.А.Чинниевнинг фикрига кўра, мулкнинг дақлсизлиги мулк- 
дорнинг ўз мулкига нисбатан мулк қукуқини тўскинликларсиз амалга 
ошириш ва айни пайтда ушбу фаолиятга ташқи аралашувларни бар- 
тараф этиш, шунингдск, ушбу қуқуклар бузилганда ула|>ни тиклаш 
имконияти кафолатларининг таъминланганлик қолагидир .

Албатта, юқорида баён қилинган фикрларнинг қар бири ўзига 
қос мантиқка эга. Шу билан бирга, “мулкнинг дахлсизлиги” атамаси- 
нинг у ёки бу жиқати қусусида айрим баҳс-мунозаралар бўлиши қам 
табиий. Чунки мулкнинг дақлсизлиги фуқаролик қуқуқи учун нисба- 
тан янги атама ва бозор муносабатларининг ривожланиб бориши на- 
тижасида фуқаролик ҳукукининг бу тамойилининг мазмун-моҳияти 
янада бойиб бориши қам фикрлар бақслилигини такозо этади.

Юқоридаги фикрларни тақлил қилиб, “мулкнинг даҳлсизлиги” 
деганда, мулкдорга тегишли мол-мулкни қонуний асосларсиз ва суд 
қарорисиз ҳеч ким олиб қўйишга, мулк қуқуқини амалга оширишга 
тўсқинлик килишга ҳақли эмаслиги ва мулкдорнинг қамма вақт қам 
мол-мулкка нисбаган қўжалик қукмронли! и амалда бўлишига айти- 
лади, - таърифини келтириб ўтишимиз мумкин. 1 2 3 4

1 Караходжасва Д.М. ПроГшемм права еобственности юридичсских лиц в Республикс Узбекистан.-Ташкент: 
ТГЮИ, 2007.-156 с.
2 Гражданское право: В 2-х т.том 1.: Учебник. /Отв.рсд.Е.А.Суханов. (Автор этон главм Е.А.Суханов). - М.: 
БЕК.1998.-С.39.
3 Гражданское право.Часть первая. /Под ред.Т.И.Иллариоиова, Б.М.Гон1ало. В .А .Плетева (авюр эюй главм 
Т.И.Илларионова). -М.:Норма-Инфра.1998. -С.28.
4 Чинниев Д.А. Гарантии осутествления права собствснности в Республике Узбекистан. Автореф. 
дис...канд.юирд.наук.-Тапгкент: 2010.-15 с.

Агар мазмунан айтадиган бўлсак, биринчидан, Фуқаролик ко- 
дексида мулкдор ўзининг мулк ҳукукини амалга ошираётган пайтда 
ҳар қандай субъектта карши туришга ҳақли, қарши тура олади. Ик- 
кинчидан, ФКда фақат конунда белгиланган асосларда мулк ҳуқуқи- 
дан махрум этилиши мумкин дейилади. Иккита қисмдан иборат мулк 
дахлсизлиги легал принцип. Муаллиф томонидан мулкнинг иккита 
элементи қаторига ижодий равишда қўшимча учинчи, яъни, мулк- 
дорнинг ҳамма вакт ҳам мол-мулкка нисбатан хўжалик ҳукумронлиги 
амалда бўлишига айтилади, деган элемент янги киритилмоқда.

Маълумки, мулк ҳукуқининг дахлсизлиги тамойилининг мазму- 
ни Узбекистон Республикаси Конституциясининг 36-моддаси, 53- 
моддаси, ФКнинг 164, 166 ва 197-моддаларида ифодаланади. Консти- 
туциянинг 53-моддаси иккинчи қисмига мувофиқ, хусусий мулк 
бошқа мулк шакллари каби дахлсиз ва давлат ҳимоясидадир. Мулк- 
дор фақат қонунда назарда тутилган ҳолларда ва тартибдагина мул- 
кидан маҳрум этилиши мумкин.

Мулкнинг дахлсизлигини белгиловчи мазкур конституциявий 
норма мулкнинг ҳар доим мулкдорга тегишли бўлишипи ва мулкдор- 
нинг мулкидан маҳрум бўлиши фақатгина қонун ҳужжатларида на- 
зарда тутилган ҳоллардагина амалга оширилишини белгилаш билан 
бирга, “мулкнинг дахлсизлиги” қоидасини олий юридик кучга эга 
норма сифатида мамлакатимизнинг Асосий Қонунида мустаҳкамлаб 
қўйди. Шу муносабат билан мулкнинг дахлсизлиги давлат томонидан 
кафолатланди. Бундай кафолатлар сифатида, мулк эгасига тегишли 
бўлган мол-мулкни турли сабаблар ва ҳар хил йўллар билан давлат 
идоралари ва мансабдор шахслар томонидан олиб қўйиш, мулкдан 
эркин фойдаланиш учун тўскинликлар яратиш ғайриқонуний 
ҳисобланишини' кўрсатиб ўгиш мумкин. Шу билан бирга, ФКнинг 
нормалари фуқаролар, юридик шахслар ва фукаролик ҳуқукининг 
бошка субъектларининг мулкини ҳар кандай шахс, шу жумладан, 
давлат ҳокимияти органлари ва маҳаллий ҳокимият органлари томо- 
нидан қилиниши мумкин бўлган тажовузлардан ҳимоя килишга2 
қаратилган-ки, бундай ҳимоя ҳам давлат кафолати ҳисобланади.

Мулк дахлсизлиги тамойилининг моҳияти, мулк ҳуқуқининг 
мутлоқлик хусусиятидан ҳам келиб чикиб белгиланади. Мулк ҳуқуқи- 
нинг мутлоқлик хусусияти, бу ҳукуқнинг барча шахсларга нисбатан 1

1 Рах.монқулов Ҳ.Р. Фуқаролик ҳукуқининг предмети. методи ва гамойилларн. -Т.:ТДЮИ.2003. -38-39 б. 
" Г ражданское право. / Под ред. Л.П.Сергеева, Ю.К.Толстого.т.! .-М.:2ООЗ.Проспект.-30 с

мазкур ҳукуқни бузишдан ўзларини тийиб туришларини англатади1. 
Ҳар қандай учинчи шахсдан ашёвий ҳуқуқнинг ҳимояланганлиги, бир 
вақтнинг ўзида ҳар қандай учинчи шахслар томонидан бу ҳуқукни 
бузиш имкониятини вужудга келтириши мумкин1 2. Бу эса ҳар доим 
мулкдорнинг мол-мулкка бўлган дахлсизлик ҳуқуқи давлат томони- 
дан тегишли кафолатлар белгиланишини талаб килади.

Собиқ Совет Иттифоқи даврида мулкнинг дахлсизлиги тамойи- 
лини чеклаш ҳолатлари тўғридан-тўғри қонун хужжатларида маъму- 
рий-буйруқбозлик тарзида ифодаланар эди. Масалан, Узбекистон 
ССРнинг 1983 йилги Уй-жой кодексининг 67-моддасида “агар ижара- 
чи ёки унинг оила аъзоларидан бири озодликдан маҳрум этиш, сур- 
гун, мажбурий тартибда кўчириш ёки маҳбусни мажбурий меҳнатга 
жалб этиш шарти билан шартли ҳукм килиш жазолари кўлланилган- 
да, уй-жойдан фойдаланиш ҳукуқи ҳукм ижро қилинганидан сўнг ол- 
ти ой ичида сақпаниб қолади”, -деб мустаккамланган эди. 1991 йил 24 
сентябрда Узбекистон Республикасининг Конституциявий назорат 
Қўмитаси 1983 йилги Уй-жой кодексининг 67-моддасидаги бу норма 
содир этилган жиноят учун қўшимча жазо чораси бўлиб қолганлиги- 
ни, фуқаролар, айникса, вояг а етмаганлар ва аёлларнинг ҳуқуқларини 
камситишга қаратилганлигини назарда тутиб, мазкур норма ўша 
пайтларда ҳали амалда бўлган, фуқароларнинг уй-жойга бўлган 
ҳуқуқини кафолатловчи Узбекистон ССР Конституциясининг 42- 
моддаси, фуқароларнинг уй-жойи дахлсизлигини белгиловчи 1966 
йил 16 декабрдаги “Фуқаролик ва сиёсий ҳукуқлар тўғрисида”ги Хал- 
қаро пактнинг 17-моддаси 1-банди талабларига зид, деб ҳисоблайди.

Уй-жой кодекси 67-моддаси 3-қисмида белгиланган суднинг 
қарорисиз фуқароларни уй-жойидан маҳрум қилиш ҳақидаги норма- 
ни фукаролар ҳукуқининг кўпол бузилиши деб ҳисоблаб, Ўзбекистон 
Республикаси Конституциявий назорат Қўмитаси ушбу нормани бе- 
кор қилиш керак, деган хулосага келади3.

Мулкнинг дахлсизлиги мулкий муносабатларнинг асосий ва 
бирламчи қоидаси сифатида хар доим мулкдорнинг мулки ҳар қандай 
ноқонуний тажовухзар ва тазйиқлардан ҳоли эканлигини англатади. 
Бундай ҳолилик ҳамма вакт давлатнинг кафолати орқали амалга оши- 
рилиши мумкин. ФКнинг 166-моддасида мулк дахлсизлиги тамойи- 
лининг энг муҳим жиҳатлари ифодаланган бўлиб, унга кўра мулк

1 Скловский К.И. Собственность в гаржданском правс. -М.:Дело.2000. -153 с.
2 Райхер В.К. Абсолютние и относнтельнме права. -275 с.
3 Халқ сўзи.1991 йил, 25 сентябрь.

дахлсиздир ва қонун билан қўриқланади. Мулкнинг дахлсизлиги 
мулкдорга қарши турган барча субъектларнинг мулк ҳуқуқини бу- 
зишдан ўзларини сақлашларидан иборатдир. Мулкдорнинг мол-мул- 
кини олиб қўйишга, шунингдск, унинг ҳуқуқларини чеклашга фақат 
қонунларда назарда тутилган ҳоллардагина йўл қўйилади.

Шу билан бирга мулкнинг дахлсизлиги тамойили Ўзбекистон 
Республикаси Президенгининг 2005 йил 14 июндаги “Тадбиркорлик 
субъектларини ҳуқуқий ҳимоя қилиш тизимини янада такомиллаш- 
тириш чора-тадбирлари тўгрисида”ги Фармонида янада мустаҳкам- 
ланди. 2(К)5 йил 1 июлдан бошлаб тадбиркорлик субъектларига нис- 
батан ҳуқуқий таъсир чораларини факат суд оркали қўлланиш тарти- 
би жорий этилди1.

Мулкнннг дахлсизлиги гамойили мулкнинг фақат мулкдорга те- 
гишли бўлишини, фақат мулкдоргина мол-мулкка нисбатан хўжалик 
ҳукмронлигини амалга ошириши мумкинлигини баъзи давлатларнинг 
фуқаролик қонунчилигида ҳам кузатишимиз мумкин. Масалан, Иор- 
дания Фуқаролик кодексининг 1018/2-моддасига мувофиқ, мол-мулк 
фақатгина мулкдорнинг ўзига тегишли бўлади. Фақат мулкдоргина 
ўзига тегишли мол-мулкнинг барча фойдали хусусиятларига эгалик 
қилади ва улардан фойдаланади ҳамда зарарнинг мавжудлигидан 
қатъи назар, исталган шахсни бу хусусиятлардан фойдаланишини 
тақиқлаши мумкин".

Мазкур нормада ифодаланганидек, мулкнинг дахлсизлиги 
“мулкдорга қарши турган барча субъектларнинг” муайян ҳаракатдан 
ўзларини сақлашлари орқали амалга оширилади. Бунда “мулкдорга 
қарши турган барча субъектлар” дейилганда, мол-мулкка нисбатан 
мулк ҳуқуқига эга бўлмаган ҳар қандай шахслар тушунилади. Албат- 
та, бу ўринда нормада “мулкдорга қарши турган” иборасининг қўл- 
ланилиши ҳуқуқий нуқтаи назардан ғализ эшитилса-да, бироқ мазкур 
нормада бошқача иборани қўллаш мантиқий асосга эга бўлмасди. 
Агар “мулкдорга қарши турган” иборасининг ўрнига “мулкдор 
бўлмаган”, “мол-мулкнинг эгаси бўлмаган” иборалари қўлланилган- 
да, норма матнида мазмун чиқмаслиги билан бирга унинг тушунарли 
ва “жарангдорлиги” ҳам намоён бўлмасди.

Мулк дахлсизлиги тамойилининг яна бир муҳим хусусияти 
шундаки, мол-мулк мулкдордан фақатгина қонун ҳужжатларида 1 2

1 Ўзбекистон Республикаси Қонун хужжачлари тўилами,2005. №23-24,- 167-модда.
2 Аль-Марашдех Фахед Ахмед Халаф. Право собственностн граждан по чаконадательству Иордании. Автореф. 
дисс....канд. юрид. наук,- Т.; АП ТПК' 19*>9.-С12.

109

www.ziyouz.com kutubxonasi



кўзда тутилган ҳолларда олиб қўйилиши мумкин. Шунинг учун ҳам 
мулкдор ўз мулкининг дахлсизлигига ишонган ҳолда ўз мулкини ўз 
хоҳишига кўра тасарруф этиши мумкин1. Бу ҳолат мулкдор ҳуқуқ- 
дорлигининг энг асосий тавсифи ҳисобланади".

ФКнинг 199-моддасига мувофиқ. мол-мулкни мулкдордан олиб 
қўйишга қонунларда назарда тутилган ҳолларда ва тартибда мулк- 
дорнинг мажбуриятлари бўйича ундирув ана шу мол-мулкка қаратил- 
ган такдирда, шунингдек национализация қилиш, реквизиция ва му- 
содара қилиш тартибида йўл қўйилади.

Суд тартибида ундирувнинг мол-мулкка қаратилиши мулкдор- 
нинг ўз мажбуриятларини бажармаган ва лозим даражада бажармаган 
ҳолларда амалга оширилади. Агар қонунга асосан шахсга тегишли 
бўла олмайдиган мол-мулк унинг мулки бўлиб қолса, ушбу мол- 
мулкка нисбатан мулк ҳуқуқи суд тартибида бекор қилиниб, олиб 
қўйилган мол-мулкнинг қиймати шахсга тўланади (ФКнинг 199-мод- 
даси 2-қисми). Мазкур коида мулк дахлсизлиги тамойилининг жами- 
ят манфаагларини кўзлаб давлат томонидан чекланиши сифатида 
баҳолаш мумкип. Шу билан бирга, мулкдорнииг бошқа шахслар мол- 
мулкига ёки манфаатларига зарар етказиши унинг жамият манфаат- 
ларини ҳимоя килувчи қонун ҳужжатларига зид хагти-ҳаракатни 
амалга ошириш ҳисобланади ва буиинг учун қонун ҳужжатларида 
белгиланган жавобгарлик чоралари татбиқ этилади. Мажбуриятларни 
бажармаганлик учун ундирувни мулкдор (қарздор)нинг мол-мулкига 
қаратиш-мусодара, мулкнинг дахлсизлиги тамойили мутлоқ қатъий- 
ликка эга эмаслигини назарда тутади.

Мулкнинг дахлсизлиги тамойилини чеклаш фақаггина давлат 
(халқ) ва жамият манфаатлари нуктаи назаридан амалга оширилиши 
ФКнинг қатор моддаларида назарда тутилгаи. Масалан, ФКнинг 202, 
203, 204-моддаларида назарда тутилган “национализация”, “реквизи- 
ция”, “мусодара” каби мулкдорга тегишли мол-мулкнинг у ёки бу 
шартлар асосида олиб кўйилиши ҳисобланади.

Национализация қилинганда, фуқароларга ҳамда юридик шахс- 
ларга қарашли национализация қилинаётган мол-мулкка нисбатан 
мулк ҳуқуқини ҳақ тўлаш асосида қонун ҳужжатларига мувофиқ дав- 
лат ихтиёрига ўтказилса, реквизицияда табиий офатлар, авариялар, 
эпидемиялар, эпизоотиялар юз берган тақдирда ва фавқулодда тусда-

1 Тана|-а А.Н. Принцин свободм договора в гражданском нраве Роесии. -Санкт-Петербург. Юриднческнн центр 
Пресс.2003. -С.35.
'  Суханов Е. Обшне положения о праве собственности н других вешних правах.// Хозяйство н право. 1995.№6. -  
С.29.

ги бошқа вазиятларда мол-мулк жамият манфаагларини кўзлаб, дав- 
лат ҳокимияти органи қарорига мувофиқ мулкдордан унга мол- 
мулкнинг кнйматини тулаган ҳолда қонун ҳужжатларида белгиланган 
тартибда ва шартлар асосида олиб қуйилиши мумкин, мусодара 
килинганда эса, қонунда назарда тутилган ҳолларда мол-мулк суд- 
нинг қарорига мувофик жиноят ёки ўзга ҳуқуқбузарлик қилганлик 
учун ҳақ тўламасдан мулкдордан олиб қўйилада. Агар национализа- 
ция ва реквизиция қилинишига сабаб бўлган ҳолатлар барҳам топган 
бўлса, олинган ва сақданиб қолинган мол-мулк мулкдорга денацио- 
нализация қилиниб қайтариб берилади.

Мулк дахлсизлиги тамойилининг национализация, реквизиция, 
мусодара орқали чекланиши фақатгина етарли асослар бўлганда жа- 
мият ва халқ манфаатлари учун амалга оширилади. Бунда биринчи 
навбатда национализация қилинаётганда камчиликнинг манфаатига 
қараганда кўпчилик манфаатлари устунлиги тамойилидан келиб 
чиқилади ва камчиликнинг манфаатлари кўпчилик томонидан муайян 
маблағ ҳисобига қопланиши лозим. Бу эса ўз навбатида мулкнинг 
дахлсизлиги ҳсч қачон изсиз кстмаслигини, бу тамойил ҳар доим ўз 
ўрнига эгалигини англатади. Масалан, автомобил йўли қурилиши 
учун муайян ҳудудда жойлашган фуқароларнинг уй-жойи национали- 
зация қилинганида, уй-жой эгаларига уларга тегишли мол-мулкнинг 
миқдори тўлиқ қопланади.

Реквизиция қилшп оркали мулк дахлсизлиги тамойилининг чек- 
ланишида эса, нафақат жамият ва халқ манфаатлари, шу билан бирга 
реквизиция қилинаётган мол-мулк мулкдорининг манфаатлари ҳам 
ҳисобга олинади. Зеро, табиий офатлар, эпедимиялар, эиизотиялар- 
нинг олди реквизиция усули орқали олинмаса, биринчи навбатда 
жабр кўрадиган ва бунинг оқибатида жуда катта зарарлар ва талофат- 
ларнинг вужудга келишига сабаб бўлиши мумкин бўлган шахс мулк- 
дор ва унинг мол-мулки бўлади. Шу маънода мулкдорга тегишли 
мол-мулкнинг дахлсизлигини рсквизиция қилиш йўли билан чеклаш 
мақсадга мувофиқдир.

Мулкнинг дахлсизлиги тамойили ФКнинг 164-моддасида 
мустаҳкамланган мулк ҳуқуқининг муддатсизлиги билан боғлиқдир. 
Мулк эгаси ўз мулкидан абадий фойдаланиш, мулк ҳуқуқини хоҳ- 
лаган вақтда тасарруф қилиш ҳуқуқига эга. Ҳеч ким унга ўз мулкини 
эгаллаб туриш, ундан фойдаланиш, уни тасарруф қилиш учун муддат 
белгилаш ҳуқуқига эга эмас1.

Рачмоиқулов Ҳ.Р. Фукаролик хукукининг прсдмсти, мстоди ва тамойиллари.-Т.:ТДЮИ.2003. -39 6.

Дарҳақиқат, мулкдорга тегишли мулк ҳуқуқи доимий бўлиб, у 
мол-мулк ёки ашёнинг натура ҳолида мавжудлш игача давом этади. 
Бошқача айтганда мулкнинг дахлсизлиги тамойили унга шундай 
ҳуқуқни беради.

Аль-Марашдех Фахед Ахмед Халафнинг фикрича, гарчи мулк 
ҳуқуқи муддатсиз бўлиб, обьектнинг мавжудпиги билан узвий боғлиқ 
бўлса-да, у мулкдор учун доимий эмас, чунки мулк ҳуқуқи бир мулк- 
дордан иккинчисига ўтиши мумкин1. Ушбу фикрга қўшилган ҳолда 
мулкнинг дахлсизлиги тамойилининг мол-мулк ёки ашёнинг натура 
ҳолида мавжуд бўлишига қадар давом этадиган, мулкдорга тегишли 
ашёга нисбатан мулкдорнинг тўлиқ ҳукмронлигини таъминлашга 
хизмат қиладиган мулк соҳибининг ҳуқуқидир,- деган хулосага ке- 
лиш мумкин.

Мулкий ҳуқукларни гаъминлашга қаратилган тамойиллардан 
бири бу -  мулк шаклларининг тенглиги ва бир хилда ҳимоя қилини- 
ши ҳисобланади. Мулк шаклларинннг тенглиги ва баб-баравар ҳимоя 
қилиниши конституциявий норма сифатида Ўзбекистон Республика- 
си Коиституциясининг 53-моддасида ўз ифодасини топган. Мулк 
шаклларининг тенглиги ва баб-баравар муҳофаза қилиниши тамойи- 
ли хусусида фикр юритганда, мазкур тамойилнинг собиқ Собиқ 
Иттифоқ давридаги ҳолатига тўхталиб ўтиш лозим. Академик 
Ҳ.Р.Раҳмонқуловнинг фикрича. Ўзбекистоннинг 1978 йилдаги Конс- 
титуцияси ва 1963 йилдаги Гражданлик кодекси нормаларига биноан 
мулкнинг шакллари генг ҳуқуқли эмас эди. Давлат мулкининг таркиб 
топиши, уни муҳофаза қилиш ва унга асосан вужудга келадиган барча 
турдаги муносабагларни тартибга солишга оид коидалар колхоз- 
кооператив ва айниқса фуқароларнинг шахсий мулкидан тубдан фарқ 
қилар ва анча устун турар эди. Масалан, давлат мулкини бировлар- 
нинг ғайриконуний эгаллашидан талаб килиб олиш бўйича даъво 
муддати жорий қилинмасди, давлатнипг асосий ишлаб чиқариш во- 
ситалари ҳисобидан давлат корхоналарининг қарзини ундиришга 
мувофик йўл қўйилмасди. Фуқаролар ва кооператив ташкилоглар- 
нинг мол-мулки бундай даражада муҳофаза қилинмас эди".

Н.Имомовнинг таъкидлашича, ташкилотлар, муассасалар ва 
бошқа юридик шахсларнинг деярли барчаси давлатга тсгишли бўлган 
бир шароитда давлат эркин иктисодий муносабатларни эмас, планли

1 Аль-Марашдсч <1>ахед Ахмед Халаф. Право собствснности граждан по законадательству Иорданми. Анторсф. 
дисс....канд. юрид. наук. -Т.: АП ТГ1К. 1999.-С.12.
г Раҳмонкулон Ҳ.Р. Фукаролик ҳуқуқининг предмети. мегоди ва тамойиллари,- Т.:ТДЮИ.2(К)3.-39 б.

www.ziyouz.com kutubxonasi



(режали) муносабатлар асосида ташкилотларнинг ўз ҳақ-ҳуқуқдарини 
амалга оширишни талаб қилмасликларини, давлатнинг ҳуқуқларини 
поймол бўлиши сифатида талқин этарди.

Бозор иқгисодиёги шароитида мулкнинг хилма-хил шакллари- 
нинг вужудга келиши ва улар тенглигининг таъминланганлиги, ҳамда 
мулк шаклларининг иқтисодиётда эркин ҳаракатда бўлиши (қонун 
қужжатларига риоя этган ҳолда, тўсқинликларсиз ва давлат ҳокимия- 
тининг маъмурий тартибисиз) улар ўртасидаги фуқаролик-ҳукуқий 
муносабатларда умумий даъво муддатининг бир хилда белгиланиши- 
ни таъминлади1.

Дарҳақпқат, мулк шаклларининг тенглиғи ва баб-баравар 
ҳуқуқий муҳофаза килинишига оид конуний нормаларнинг белгила- 
ниши даъво муддати институтида ҳам мулк шаклларига нисбатан бир 
хилдаги гаргибнинг жорий қилинишини талаб қилди, ҳамда тенглик 
фукаролик-ҳуқуқий муддатларни белгилаш ва кўллашда ҳам мулк 
шакллари учун бир хилда татбиқ этила бошлади.

Маълумки, мулк шакллари хусусида сўз кетганда аввало 
Узбекистон Республикасининг “Мулкчилик тўгрисида”ги қонунида 
белгиланган мулк шакллари ва ФКда белгиланган мулк шакллари 
ҳақида тўхталиб ўтиш лозим. “Мулкчилик тўғрисида”ги қонунда 
мулкнинг бешта мустақил шакли ажратиб кўрсатилгани ҳолда ундан 
7 йил ўтгач, амалга кирган ФКда мулкнинг иккита шакли кўрсатиб 
ўтилган. Гарчи ушбу тадқиқотнинг объекти ва предмети доирасига 
кирмаса-да, мулк шаклларининг тенглиги ва бир хилда ҳимоя қили- 
ниши тамойилининг моҳиятини очиб бериш учун “Мулкчилик 
тўғрисида”ги қонун ва ФКдаги бу номутаносиблик ҳақида, шуни ай- 
тиб ўтиш лозимки, мулкнинг шакллари нечталигидан ва шаклларга 
ажратилиш қайси асосларга кўра амалга оширилишидан қатъи назар 
уларнинг тенглиги ва кафолати бир хилдир.

Бу ўринда ҳуқукшунос олимлар гомонидан мулкнинг шаклларга 
бўлинмаслиги, ^ақат у битта кўриниш - “мулк ҳуқуқи” кўринишида 
намоён бўлиши1 2, шу билан бирга, жамиятда фақатгина битта мулк 
шакли бўлиши лозимлиги хусусида баҳс-мунозараларни четлаб ўтиб, 
мулкнинг у қайси субъектга тегишли бўлиши ва ким томонидан 
бошқарилиши, тасарруф этилиши ва қандай ном билан номланишини

1 Имомов.Н.Ф. Фуқаро.чик қуқуқида мудцагаар ва даъво му;шати.- Т.:ТДЮИ.20()5,- 59-60 б.
2 Гражданскос право: Учсбник.2-е юд. / Отв.ред. Н.Л Суханов т. I. -М.: 1998.-С.475-484; Арипджанов У.А. Пра- 
во собственности в систсме вешнь1х нрав. Авгореф....дисс.к.ю.н.-Т.: 2000. -С.13; Право и собственность в Рес- 
публике Казахстан. /Отв. ред. М.К Сулейменов. -Алмать1,1998.-С,25.

ҳисобга олмаган ҳолда уларнинг барчасига бир хилдаги ҳуқукий ре- 
жим ва тартиб ўрнатилади.

Фуқаролик кодексининг 167-моддасига мувофиқ, Ўзбекистон 
Республикасида мулк хусусий мулк ва оммавий мулк шаклларида 
бўлади. Хусусий мулкка ҳам, оммавий мулкка ҳам бир хилдаги кафо- 
латлар ва ҳуқуқий тартибга солиш механизми қўлланилади. Шу му- 
носабат билан ФК хусусий ва оммавий мулкка нисбатан бир хилдаги 
қоидаларни умумий тарзда ифодалайди ва иккала мулк шаклига ҳам 
бир хилдаги ҳуқуқни амалга ошириш шаклини мустаҳкамлайди 
(ФКнинг 172-моддаси).

Т.И.Илларионованинг таъкидлашича, мулк шаклларининг тенг- 
лиги мулкдор мақоми ва мулк объектлари доираси, субъектлар 
ҳуқуқлари доирасини аниқлашда ва ҳимоя чораларини танлашда бир 
хилдаги ҳуқуқий мезонлар белгиланишини англатади ва бир мулк 
шакли (масалан, давлат мулки) нинг иккинчисига нисбатан устунли- 
гини инкор этади1.

Албатта, мулк шаклларининг тенглиги тамойили мамлакатда 
амал қилувчи ҳуқуқий нормаларда мулк шаклларига нисбатан ҳуқу- 
қий режим ва ҳукуқий муҳофазанинг бир хилдагилигини, амал қили- 
шининг ҳукуқий кафолатларининг тенглигини англатади.

Мулкдор ўз мол-мулкига нисбатан қонунга зид бўлмаган ҳар 
қандай хатти-ҳаракатларни ўз хоҳишига кўра содир этишга ҳакли- 
лиги мулкий ҳуқуқларини амалга оширишга каратилган тамойиллар- 
дан бири ҳисобланади.

Мулкдорнинг ўз мол-мулкига нисбатан ҳар қандай ҳаракатларни 
амалга ошириш мумкинлиги хусусида Х.Т.Азизов қуйидагича фикр 
билдиради:

- мулкдорга ўз мулкига нисбатан қонун ҳужжатларида 
такикланмаган ҳар қандай ҳаракагларни содир эта олиш ҳуқуки бери- 
лиши керак ва мулкдор мулкка нисбатан тўлик хўжалик ҳукмрон- 
лигига эга бўлган ҳолда унга ўз хоҳишига кўра эгалик килиш, фойда- 
ланиш ва тасарруф этиш имконнятига эга бўлиши лозим“.

Аль-Марашдех Фахед Ахмед Халафнинг таъкидлашича эса, 
мулкдорга тегишли ўз мулкига нисбатан ҳукмронликни қонундан 
бошқа ҳеч ким чеклашга ҳақли эмас ва шу маънода мулкдор ўз мул- 1 2

1 Гражданское право.Часть первая. /Под.ред.Т.И.Илларнонова. В.М.Гошало, В.Л.Плелнсаа (автор тгой глави 
Т.И Илларнонова).- М.:Норма-Инфра.1998.-С.13.
2 Азизов Х.Т. Объекть! право собственности граждан. Автореф......днсс.к.ю.н. -Т.:НпТПК.1997. -С.12.

кига нисбатан қонунда йўл қўйилган барча ҳаракатларни амалга оши- 
ришга ҳакди1.

Ю.К.Толстойнинг фикрича, мулк ҳуқуқининг амалга оширили- 
ши фуқаролик ҳуқуқидаги қонунда нимаики тақиқланмаган бўлса 
рухсат берилиши ва диснозитивлик тамойилидан келиб чиқади. Би- 
ринчи ҳолатда мулкдор ўзининг мулк ҳуқуқини амалга оширишда 
қонунда тақиқланмаган ҳар қандай ҳаракатларни содир этиши мум- 
кин бўлса. иккинчи ҳолатда эса, мулкдор ўзининг мулкини ўз хоҳи- 
шига кўра амалга оширади ски амалга оширмайди, мулкий ҳуқуқни 
амалга ошириш усул ва йўлларини ўзи танлайди2.

Дарҳақиқат, мулкдорнинг қонун ҳужжатларида тақиқланмаган 
ҳар қандай ҳаракатни амалга ошириш ҳуқуқи унга қонун ҳужжат- 
ларида кўзда тутилмаган бўлса-да, конун ҳужжатларига зид бўлмаган 
хатти-ҳаракатни амалга ошириш имконини беради.

Мулкдорнинг ўзига тегишли мол-мулкка нисбатан хатти-ҳара- 
катларни амалга оширишида риоя қилиши лозим бўлган шартлар 
ФКнинг 172-моддасида белгилаб қўйилган:

- мулкдорнинг ўз ҳуқуқларини амалга ошириши бошқа шахс- 
ларнинг ҳуқуқларини ва қонун билан қўриқланадиган манфаатларини 
бузмаслиги шарт;

- қонунларда назарда гутилган ҳолларда, шартларда ва доирада 
мулкдор бошка шахслар унинг мол-мулкидан чекланган тарзда фой- 
даланишига йўл қўйишга мажбур;

- мулкдор ўзининг устунлик мавқеини суиистъемол қилишга, 
бошқа шахсларнинг ҳуқуқларини ва қонун билан қўриқланадиган 
манфаатларини камситадиган ўзга ҳаракатларни қилишга ҳақли эмас;

- мулкдор ўз ҳуқуқини амалга оширганида фуқароларнинг 
соғлигига ва агроф муҳитга зарар етказишининг олдини олиш чора- 
ларини кўришга мажбур.

Мазкур ҳолатларда мулкдор ўзининг мулкий ҳуқуқларини амал- 
га ошириш вақтида содир этиши мумкин бўлмаган ҳаракатлар доира- 
си санаб кўрсатилган. Масалан, мулкдорнинг ўз мулки билан амалга 
оширадиган ҳар қандай ҳаракати бошка шахсларнинг ҳуқуқларини ва 
қонун билан қўриқланадиган манфаатларини бузмаслиги лозимлиги 
барча ҳолатларда ҳам умумий талаб сифатида аҳамиятли ҳисоблана- 
ди, ҳамда мулкдорнинг у ёки бу ҳаракати дастлаб ушбу мезон билан 
таҳлил қилиниб, мулкдор ҳаракатига ҳуқуқий баҳо берилади. Албат-

1 Аль-Марашдех Фахед Ахмед Халаф. Право собетвенности гражлан по законадательству Иордании. Автореф. 
днсс....канд.юрид.наук,- Т.: АП ТГ1К.1999. -С .1 1.
* Гражданское право. Я1од ред. А.П.Сергеева, Ю.К.Толстого. т. I,- М.:2003.Проспект. -С.ЗО.

та, бунда конун ҳужжатларида ҳар бир ҳолат учун мулкдор ва бошқа 
шахсларнинг ҳуқуқ ва мажбуриятлари нисбати ва ҳуқуқий манфаат- 
лар доираси белгиланади. Масалан, мулкдор авгомашинасини бош- 
қарганда қўшнисининг томорқасидаги экинларни поймол қилмасли- 
ги, қўшнининг мулки ҳисобланган уй ҳайвонларини босиб кетмасли- 
ги, атрофдагиларга сув ёки лой сачратиб кетмаслиги лозим бўладики, 
кундалик ҳаётимизда учрайдиган бу оддий ҳолатлар замирида қонун 
нормаси ётади.

Мулк ҳуқуқи мутлоқлиги ва фақат мулкдоргина ундан ўз манфа- 
агларини кўзлаб эгалик қилиш, фойдаланиш ва тасарруф этиши 
ҳуқуқи қонун ҳужжатлари орқали чекланади. В. Ё. Эргашевнинг 
таърифига биноан, мулк ҳуқуқи-мулкдорнинг...жамияг манфаатлари 
йўлида чегараланган ҳамда эгалик қилиш, фойдаланиш ва тасарруф 
этиш орқали амалга ошириладиган ҳукмронлик қилишининг юридик 
таъминланган имкониятидир1. Зеро, қонун мулкдорнинг ушбу мутлоқ 
ҳуқуқини чеклаб, муайян ҳолатда мулкдорининг мол-мулкдан ўз 
хоҳиши ва манфаатларини кўзлаб фойдаланиши қонунга зид эканли- 
гинн таъкидлайди. Бундай зидлик ФКнинг 172-моддаси 2-бандига 
мувофиқ, қонунларда назарда тутилган ҳолларда, шартларда ва дои- 
рада мулкдор бошқа шахслар унинг мол-мулкидан чекланган тарзда 
фойдаланишига йўл қўйишга мажбурлигида намоён бўлади. Фуқаро- 
лик ҳуқуқида ўзганипг мол-мулкидан чекланган тарзда фойдаланиш 
сервитут атамаси билан номланади.

Одатда, мулкдорнинг бошқа шахсларга ўзининг мол-мулкидан 
чекланган тарзда фойдаланишига мажбурий тарзда йўл қўйиши мулк- 
дорга тсгишли ер участкалари билан боғлиқ муносабатларда вужудга 
келади. ФКнинг 173-моддасига мувофиқ, кўчмас мулк (ер участкаси, 
бошқа кўчмас мулк) эгасн кўшни ер участкасининг эгасидан, зарур 
ҳолларда эса -  бошқа ер участкасининг эгасидан ҳам ўзганинг ер уча- 
сткасидан чекланган тарзда фойдаланиш (сервиту г) ҳукукини бериш- 
ни талаб қилишга ҳақпидир. Узганинг ер участкасидан пиёда ва 
транспортда ўта олишни таъминлаш, электр узатгич, алоқа ва қувур 
линияларини ўтказиш ва улардан фойдапаниш, сув билан таъминлаш 
учун, шунингдек кўчмас мулк эгасининг эҳтиёжларини сервитут бел- 
гиламай туриб таъминланиши мумкин бўлмаган бошқа эҳтиёжларини 
қондириш учун сервитут белгиланиши мумкин. Ер участкасида сер- 
витут белгиланиши ер участкаси эгасининг ушбу участкага эгалик

1 Эргашсв В.й. Ўлбекнсгон Республикасида мулк ҳукукининг долзарб муаммоларн ва ривожланиш 
истнкболлари.Т.:ТДК)И.2(Ю 9.- 209 б.

қилиш, ундан фойдаланиш ва уни тасарруф зтиш ҳукуқпаридан 
маҳрум этмайди. Сервитут белгилашни талаб қилаётган шахс билан 
ўзга ср участкасининг эгаси ўртасидаги бигимга мувофиқ сервитут 
белгиланади ва у кўчмас мулкка бўлган ҳуқуқларни рўйхатдан 
ўтказиш учун белгиланган тартибда рўйхатдан ўтказилиши лозим. 
Сервитутни белгилаш хусусида келиша олинмаса ёки унинг шартла- 
рида муросага келинмаса, баҳс сервитут белгилашни талаб қилаётган 
шахснинг даъвоси бўйича суд томонидан ҳал этилади. Участка мерос 
қилиб қолдириладиган умрбод эгалик қилиш ҳуқуқи билан берилган 
ёки доимий эгалик қилиш ва фойдаланиш ҳуқуқи билан берилган 
шахснинг манфаатлари ва талаби бўйича ҳам ушбу модданинг би- 
ринчи, иккинчи, учинчи ва тўртинчи кисмларида назарда тутилган 
шартларда ва тартибда сервитут белгиланиши мумкин. Сервитут бел- 
гиланган участканинг эгаси, агар қонунда бошка тартиб назарда ту- 
тилган бўлмаса, сервитут кимнинг фойдасини кўзлаб белгиланган 
бўлса, ўша шахсдан участкадан фойдаланганлик учун мутаносиб ҳак 
талаб қилишга ҳақлидир.

Фукаролик кодекси мулкдорга мутлоқ ҳуқуқ бериш ва мулкдор- 
нинг мол-мулки миқдори ва қийматини чегарамаслик билан бирга, 
унга нисбатан жамиятдаги ахлоқ-одоб қоидаларига амал қилиш ло- 
зимлигини ва айникса мол-мулкнинг ҳажми ва миқдорининг ортиб 
бориши сари ўз ҳаракатларининг окибати учун кўпроқ масъул бўли- 
шини назарда тутади. Яъни мулкдор мол-мулки бўлганлиги сабабли у 
жамиятда у ёки бу шахсдан ўзининг моддий имкониятлари жиҳати- 
дан устун ҳисобланади. Шу ҳолатни назарда тутиб фуқаролик қонун- 
чилиги мулкдор мулкий ҳуқуқни амалга ошираётган ўзининг устун- 
лик мавқеини суиистъемол қилишга, бошка шахсларнинг ҳуқуқлари- 
ни ва қонун билан қўриқланадиган манфаатларини камситадиган ўзга 
ҳаракатларни қилишга ҳақли эмаслигини белгилайди.

Бозор иқтисодиёти шароитида мулк эгасининг жамиятдаги 
мавқеи ошиб бориши натижасида унинг ахлоқий дунёси ҳам салбий 
томонга ўзгармаслигига ҳеч ким кафолат бера олмайди. Шу муноса- 
бат билан, ФКнинг 172-моддаси 3-бандида белгиланган норма ҳуқу- 
қий аҳамиятига эга бўлиши билан бирга, ахлоқий, тарбиявий ва ин- 
сонпарварлик аҳамиятига ҳам эга, - деган хулосага келиш мумкин.

Мулкдорнинг ўз мол-мулкига нисбатан ўз хоҳишига кўра содир 
этиши мумкин бўлган ҳаракатига нисбатан қонун ҳужжатларидаги 
яна бир чеклов бу -  мулкдор ўз ҳуқукини амалга оширганида фуқа- 
роларнинг соғлигига ва атроф муҳитга зарар етказишининг олдини

олиш чораларини кўришга мажбурлигидир. Мулкдорнинг бундай чо- 
раларни кўрмаслиги окибатида егказилган зарар, у томонидан 
қопланишига олиб келади.

Шу ўринда Фуқаролик ҳукуқида эгаликни ҳимоя қилиш инсти- 
тути мавжудлигига эътибор қаратишлик лозим бўлади.

А.В.Коновалов таъкидлагандек, эгалик - бу фактик ва ирода ас- 
пектлари бирлигида мутлак субъектив ҳуқуқга эгалик килиш демак- 
дир ва моҳиятига к>фа эгалик шаҳснинг ўзига тегишли нарсаларини 
атрофдагиларнинг эркин таъсирларидан ирода билан химоялашга 
бўлган муносабатидир.

Бу ў р и н д а  тўгри ва восита орқали, мустакил ва тобе эгаликни 
фарқлаш; қонун чиқарувчи даражасида икки тарафлама эгалик қилиш 
қурилмасини мустаҳкамлаш максадга мувофиқдир.

Мулк эгасида нарсага хўжалик ҳукмронлигини амалга ошириш- 
га ҳақиқий имконияти бўлмаган ҳолатда (согрия ро$8е5$юп8) ёки бун- 
га иродали интилиш бўлмаганда (ап1т и 8 с1о т 1П1) унда эгалик ҳукуқи 
сакланиб колади, аммо “ялонғоч” хукуқ шаклида муддат бўйича эга- 
лик қилиш мустақил ҳисобланали ва ўзида иккиёклама эгалик хусу- 
сиятини ифодаламайди.

Мутлақ ҳимоя ва нарса (буюм,ашё) ортидан юриш мулкка эга- 
лик қилиш ҳукуки каби унинг субъсктини ўз манфаатларини ҳимоя 
қилиш учун мулкий даъво такдим қилишини қонуний деб ҳисоблай- 
диган эгалик ҳуқуқига ўхшашдир, ва чекланган мулкий ҳуқуқлар 
гуруҳларининг ажралиб чиқишига асослар тарикасида фойдаланили- 
ши мумкин эмас; шунинг билан бирга мулкка ҳақикий эгалик килиш 
мулкий даъволарда субъсктларни пассив расмийлаштиришни белги- 
лайди.

Чекланган мулкий ҳуқуқ деганда шахсий мулкдан келиб 
чикувчи, ҳосила (ясама) хусусиятига эга бўлмаган мулкнинг алоҳида 
ҳуқуқларидан ва субъекти мустакил мулкдор билан ўрталарида бел- 
гилаб кўйилган нисбий ҳуқуқий муносабат асосларига кўра тобе эга- 
ликни амалга оширадиган мажбурият ҳукукидан фарқли бўлган, 
субъекти томонидан муддатсиз ва доимий мустакил эгаликни амалга 
оширишнинг асосини белгилавчи мутлақ субъектив ҳукуқни тушу- 
ниш лозим.

Эгаликни ҳимоя қилишнинг алоҳида тартибини асослаш уч хил 
табиятга эга, уларни табиий ҳукуқий, оммавий-ҳуқукий ва хусусий- 
ҳуқуқийларга бўлиш мумкин.

Эгалик ҳимоя институти рим ҳуқуқидаги претор интердикт- 
оммавий полиция ҳокимияти қуроли тарикасидан то замоновий 
конунчиликдаги хусусий-ҳуқукий даъвогача ривожланиб, умуман ол- 
ганда, оммавий ва хусусий ҳуқуклар тўқнашувида турибди; шу са- 
бабли ҳам фуқароларнинг ҳуқуқларини, ўзини ўзи ҳимоялаш ва 
тақиқланган ўзбошимчаликдан фаркли ўларок, суд томонидан ҳимоя 
қилиниши билан гавсифланиши ўта муҳим аҳамиятга эга.

Посессор тартибида ҳимоя кўчмас, шунингдек кўчар мулкка ҳам 
эгаликни беришга амал қилади; мулкнинг ҳакиқий эгасига - барча 
учинчи шахсларга қарши ва воситали эгалик қилувчига карши; воси- 
тали эгалик қилувчига - барча учинчи шахсларга қарши ва ҳақиқий 
эгалик қилувчига карши, агарда улар воситаланган мулкни ишдан 
чикарган ёки баҳсли мулкни йўк қилиш билан бузган бўлса, шундай 
ҳимоя ҳукуқи бсрилади.

А.В.Коноваловнинг фикрига кўшилган ҳолда. эгалик даъволари 
бўйича даъво муддатини олти ой килиб белгилаш мақсадга мувофиқ; 
кўчмас мулк бўйича эгаликни тиклаш ҳақидаги даъво мулк жойлаш- 
ган жойда ёки кўчар мулк бўйича баҳслашилаёттан нарса бўйича 
даъво жавобгар жойлашган жойда берилиши лозим; эгалик бўйича 
жараёнга баҳслашаётганлар эгалиги ҳуқукий асосларининг шак- 
шубҳага ўрин қолдирмайдиган, аниқ далилларини киритиш зарур, бу 
процессни ариза бўйича юритишга ўтишни билдирмайди ва суд то- 
монидан олдиндан бир қарорга кслиш хусусиятини саклаб қолади.

Фукаролик процессида тортишув тамойилига қайтилганлигини 
ва судларни тергов ишларини юритишдан озод килишни ҳисобга 
олиб, эгалик ҳимоя нститугини ҳозирча ФПКнинг 20-1-бобида кўзда 
тутилган буйруқ тартибида юритиладиган ишлар доирасига киритиш 
мумкин.1

3.2. Тадбиркорликни ривожлантиришга йўналтирилган
фукаролик ҳукуки тамойиллари

Тадбиркорликни ривожлантиришга йўналтирилган фукаролик 
ҳуқукий тамойиллари мустақил Ўзбекистон Республикаси қонунлари- 
да мустаҳкамланган асосий қоидалардир. Тадбиркорлик ҳуқуқига оид 
ушбу тамойиллар барча хўжалик юритувчи субъектларнинг иктисо- 
дий фаолиятини маълум бир максад сари йўналтиради ва ҳуқуқий 
тартибга солиб туради. Тадбиркорликни ривожлантиришга йўналти-

1 ЬйР://ууц|\у.1а\у.еии.гиЛн1окЛх)ок.а.чр ?Кк||ч11)=98232

рилган фукаролик ҳукуки тамойиллари қонунда нимаики такиклан- 
маган бўлса рухсат берилиши тамойили ва фукаролик ҳукукларининг 
тўскинликсиз амалга оширилиш тамойили субъектларнинг эркинлиги 
ва ҳуқуқларининг ҳимояланганлиги тамойиллари билан уйгун 
ҳисобланади.

Тадбиркорлар иш юритиш одоби қоидапарига риоя қилишлари 
шарг. Улар ўз ҳуқукдарини амалга ошириш жараёнида бошқаларга 
зарар етказмасликлари, шунингдек улардан конун ҳужжатларига зид 
равишда фойдаланмасликлари керак.

Фуқаролар ва юридик шахслар ўз ҳукуқларини амалга оши- 
ришда ушбу шартларга риоя этмасалар, суд уларга тегишли ҳукукни 
ҳимоя этишни рад килиши мумкин. Субъектив фукаролик хукукини 
амалга ошириш-зиммасида мажбурият бўлган шахсни муайян хатти- 
ҳаракатни қилишга, агар ўз бурчини ихтиёрий равишда бажармаса, 
мажбур қилиш йўли билан кафолатланади.

ФКнинг фукаролик ҳукукзари тўсқинликсиз амалга оширилиши 
тамойили фуқаролик муносабатларнинг ривожига тўскинлик килувчи 
ҳар қандай асоссиз тўсиқларни бартараф этишни назарда тутади. 
Умумътироф этилган Иқтисодий, ижтимоий ва маданий ҳуқуқлар 
тўғрисидаги Халқаро пактнинг 15-моддасида фаолиятнинг барча 
жабҳаларида эркин ҳаракат килиш ҳуқуқи кафолати белгиланган. 
Ўзбекистон қонунчилигида фукаролик ҳукукпари тўсқинликсиз 
амалга оширилиши тамойили ЎзР Конституциясининг 42-моддаси 1- 
бандида мустаҳкамлаб кўйилган, унга биноан ҳар кимга илмий ва 
техникавий ижод эркинлиги, маданият ютукларидан фойдаланиш 
ҳукуки кафолатланади.

Фуқаролик ҳукуқлари тўскинликсиз амалга оширилиши тамо- 
йили ФКнинг 1-моддаси 3-бандида ойдинлаштирилган, яъни унда 
товарлар, хизматлар ва молиявий маблағлар Ўзбекистон Республика- 
сининг бутун ҳудудида эркин ҳаракатда бўлиши белгилаб қўйил1 ан. 
Бозор чегара билмайди. Ўзбекистон Реснубликасининг бутун ҳуду- 
дида фуқаролик ҳуқукий муносабатлар доирасида амалга оширилади- 
ган тадбиркорлик фаолиятида бир хил коидалар ўрнатилиши ксрак. 
Чунки бу ҳам фуқаролик ҳукукларининг гўскинликсиз амалга ошири- 
лишининг бир кўринишидир, шу сабабли ушбу тамойилга биноан 
Ўзбекистон Республикасининг субъектлари томонидан қайта серти- 
фикациядан ўтказиш, қайта маркалашни киритиш йўли билан товар- 
лар, хизматлар ва молиявий маблағларнинг эркин ҳаракатини тақик- 
лашни ва чеклашни, маҳсулотларни ҳудудларга олиб кириш ва олиб

чикишни тўғридан-тўғри такиқлашни белгиловчи, қуйи ҳокимиятлар 
ижроия органлари томонидан кўшимча рухсатлар бсрилишини 
белгиловчи меъёрий хужжатлар Узбекистон Республикаси Конститу- 
цияси ва Фуқаролик кодексига тўгри келмайдиган харакат хисоблана- 
ди. Шу муносабат билан Фуқаролик кодексининг 1-моддасида бел- 
гиланган “Товарлар, хизматлар ва молиявий маблаглар Ўзбекистон 
Республикасининг бутун ҳудудида эркин ҳаракатда бўлиши” тамо- 
йилининг реал таъминланишини кафолатлаш мақсадида, бизнингча 
ушбу модданинг 4-бандига куйидагича ўзгартиш киритиш лозим, деб 
ўйлаймиз. “..., товарлар ва хизматлар ҳаракатда бўлишини чеклаш 
конун ҳужжатларига мувофиқ жорий этилиши мумкин ”деган сўзлар 
ўрнига “..., товарлар ва хизматлар ҳаракатда бўлишини чеклаш 
қонунга мувофик жорий этилиши мумкин”, деб баён қилишни таклиф 
этамиз. Шундагина, конуности ҳужжатлар кабул қилувчи органлар 
томонидан товарлар ва хизматлар харакатда бўлишини чекловчи 
ҳужжатлар кабул килинмаслиги кафолатланиб, бу тамойилнинг 
амалдаги ижроси таъминланган бўлар эди, - деган фикрдамиз. Зеро, 
Президентимиз И.А.Каримов “Қабул қилинадиган қонунлар ва 
конунчиликка оид ҳужжатлар ўзаро богланган бўлиши ва ижтимоий 
йўналтирилган яхлит бозор механизмининг ҳуқуқий тизимини 
жадаллик билан яратишга кўмаклашиш керак,”- деган эдилар1.

Ушбу тамойилнинг намоён бўлишига фуқаролик ҳуқуқининг 
кўпчилик нормалари диспозитивлик хусусиятга эгалиги ҳолати сабаб 
хисобланади. Чунки, бу хил нормаларни татбиқ этиш фуқаролик 
муносабат иштирокчиларининг хохишига боглиқ бўлади. Улар ўз 
муносабатларида диспозитивлик нормани қўлламасликлари мумкин ё 
бўлмаса унинг мазмунини бутунлай ўзгартириши ёки қисман 
ўзгартиши мумкин. Фуқаролик қонунчилиги асосида диспозитив 
нормалар ётганлиги сабабли, фукаролик муносабат иштирокчилари 
ўзларинииг ҳукук лаёқатини ўз хоҳишларига қараб амалга ошириш- 
лари, субъектив ҳуқуқларга эга бўлиш - бўлмаслик, улар1а эга бў- 
лишнинг аник усулини ганлаш, ўзлари иштирокчи бўлган муноса- 
батнинг мазмунини ўз хохишига кўра тартибга солиш, ўзига тегишли 
субъектив ҳуқуқлардан фойдаланиш, бузилган ҳуқуқни ҳимоя қилиш 
ёки қилмаслик масаласини ҳал қилиш хуқуқидап фойдалапишлари 
мумкин.1 2

1 Каримов И.А. Ўзбекистон-бозор муносабатларига ўтишнинг ўзига хос йўли.Т.1 .-Т.гЎзбекистон. 1996.-274 б.
2 См.: Яковлев В.Ф. Гражданско-правовон метод регулирования обшественнмх отношений. - Свердповск, 1972.
-С.86.

Бундай имконият субъектив ҳуқукка тўлиқ, шунингдек унинг 
таркибига кирувчи айрим ҳукуқларига ҳам татбиқ этилади. Фуқаро- 
лик ҳуқуқи субъектларининг ўзларига тегишли ҳукуқларини хоҳиш- 
ларига кўра амалга ошириши факат уларнинг мулкий ва бошқа 
манфаатлари бўйича амалга оширилади. Қонуний манфаати дейил- 
ганда конун томонидан тан олинган ижтимоий манфаат тушунилади. 
Конун томонидан тан олинган ижтимоий манфаат конун томонидан 
қўриқланадиганлик макомини олиши учун бир неча шартлар амалга 
оширилиши зарур бўлади. Фуқаролик ҳукуқи ижтимоий манфаатлар- 
ни уларнинг субъектларини таргибга солувчи фукаролик ҳукуқлари 
билан таъминлаш соҳасида, ёки бўлмаса уларга ҳимоя килувчи 
фуқаролик ҳукукини бериш соҳасида тан олади.

Тартибга солувчи фукаролик ҳуқуқлари ўхлари тартибга солув- 
чи жарёнларнинг нормал кечишига чакирилганлиги сабабли, тегишли 
манфаатлар тўсиқларсиз амалга оширилади ва шу туфайли ҳимояга 
муҳтож бўлмайди. Ижтимоий манфаат конун томонидан ҳимоялани- 
ши учун, у қонун томонидан, унинг субъектини ҳимоялавчи фуқа- 
ролик ҳуқуқи билан таъминланган ҳолда, тан олинган бўлиши керак.

Ижтимоий манфаатнинг конун томонидан ҳимояланиши ма- 
қомига эга бўлишнинг яна бир усули унинг ҳимояланувчи фуқаролик 
ҳуқуқини таъминлавчиси бу манфаатни ҳимоя қилишга йўналтирил- 
ган бўлиши ксрак. Шундай қилиб, ижтимоий маннфаатнинг қонун 
томонидан ҳимояланганлик макомини олиши учун, биринчидан, у 
қонун томонидан, унинг субъекгини ҳимояловчи фуқаролик ҳуқуқи 
билан таъминлағгган ҳолда, тан олинган бўлиши керак, иккинчидан, 
бу ҳукуқ мазкур манфаатни ҳимоя килишга йўналтирилган бўлиши 
лозим1.

Тадбиркорлик фаолиятини кафолаглайдиган тамойиллардан би- 
£и бу - иктисодий фаоллик эркиилиги гамонили ҳисобланади ва у 
Узбекистон Конституциясининг 53-моддасида ўз ифодасини топган. 
Бу тамойилнинг бозор иқтисодий муносабатларини ташкил этигцдаги 
алоҳида ўрни шундан иборатки, мукаддам иқтисодий муносабатлар 
фақатгина юкори турувчи давлат органларининг директив кўрсатма- 
лари асосида белгиланар эди, бундай тартибнинг мавжудлига эса 
фуқароларнинг ишбилармонлиги, ижодий ташаббускорлиги, ижти- 
моий фаоллигига тўсқинлик қилар, бир сўз билан айтганда йўл бер- 
мас эди. Бозор иқтисоди шароити эса жамият эҳтиёжини ҳисобга ол- 
ган ҳолда, мулкий муносабатларнинг сифат жиҳатидан тубдан 
ўзгариб боришига, моддий ишлаб чикаришни ривожлантиришга,

1 ■Ьцр://{1|хх.г.ч1.гиА11х,ч/06/(Х)59/06<К)59042.р<ҒГ.-186  с.

мехнат унумдорлигини оширишга, эркин меҳнатнинг қарор топишига 
олиб келди, натижада тадбиркорлар юқоридан буйруқ, кўрсатмаларни 
кутмасдан, бозор конуниятларига изчил таянган ҳолда, моддий ишлаб 
чикариш ва хизмат курсатишни эркин, ўз ихтиёрларига биноан, бозор 
талабларига катъий рноя этган ҳолда амалга оширадиган бўлди.

Тадбиркорлик фаолиятини кафолатлайдиган тамойиллардан яна 
бири-бу тадбиркорлик субъектларининг иқтисодий манфаатла- 
рини химоя қилиш гамойили бўлиб, бунга кўра уларнинг иқтисо- 
дий манфаати тегишли органлар томонидан қонунда бслгиланган 
тартибда химоя килинади. Масалан, янги ташкил этилган тадбиркор- 
ларга моддий жихатдан ўз иктисодини тиклаб олишда, яъни банк 
орқали уларга карз беришда ва солик тўлашда маълум бир имтиёзлар 
берилган.

Тадбиркорларнинг иқтисодий хуқук ва манфаатлари конун би- 
лан химояланади, жумладан хўжаликлар бошқа шахслар билан шарт- 
нома муносабатларига киришганида уларнинг манфаатини ҳимоя 
қилишда монополиядан ҳимояланиш (адолат ва генглик тамойи- 
лининг уйғунлиги) тамойили муҳим аҳамиятга эга бўлади. Бу та- 
мойил тадбиркорларнинг бозорда эркин ҳаракат қилишини таъмин- 
лаш мақсадида монополистик фаолиятни чеклашга, носоғлом рақо- 
батга йўл кўймасликка каратилган чора-тадбирларда намоён бўлади. 
Ўзбекистон Республикасининг 1996 йил 27 декабрдаги “Товар бозор- 
ларида монополистик фаолиятни чеклаш ва рақобат тўгрисида”ги 
қонуни бу борада мухим ахамият касб этмоқда ва унга кўра айрим 
шахслар томонидан бозорни монополлаштириш, ўз шахсий манфаа- 
тига хизмат қиладиган мўмай даромад жойи-манбаига айлантириш- 
нинг олди олинаётганини кўрамиз.

Муҳим асосий тамойиллардан хисобланган хўжалик муноса- 
багларига иқгисодий услубларни қўллаш асосида давлагнинг 
таъсир этиш тамойили хакида тўхталганда, бу тамойил юртимиз- 
нинг иктисодий ривожланишига директива, буйруқ орқали таъсир 
этиш усулининг иқтисодий усулига, меҳнат жамоасининг, якка шахс- 
нинг говар ишлаб чиқариш, иш ва хизмат кўрсатишда манфаатларини 
хисобга олишга қаратилганлигида ифодаланади. Бунга солиқ унди- 
ришни мисол кслтирса бўлади. Мукадцам солиқлар барча ташкилот- 
ладан олинган даромаддан бир хилда ушлаб қолинмасдан, балки 
илгор корхонапинг маблагидаи самараси паст корхона учуп ҳам уш- 
лаб қолинар эди. Ҳозир эса давлат томонидан солиқлар тизимининг 
аник қўйилганлиги хар бир корхона ва ташкилотларнинг ўз ривожи-

дан манфаагдорлигини оширади. Давлатнинг корхона ва ташкилот- 
ларга таъсир этиши бериладиган буйрукқа ва кўрсатмаг а эмас, балки 
иктисодий усулга асосланади, деган хулосага келинади.

Нархларни эркинлаштириш ва бозор инфраструктурасини 
шакллашэириш тамойили тадбиркорликни ривожлантиришнинг 
муҳим тамойилларидан бўлиб, бу энг аввало бозорни товарлар ва 
хизматлар билан тўлдиришга қаратилган омиллардан бири бўлиб, 
давлатимиз нархларни бирданига ўз ҳолича қўйиб юбормасдан, аста 
секинлик билан эркин нархга ўтиб боришни таъминлайди. Аммо, 
давлатнинг бозор бақосига таъсир этиши маълум бир иктисодий 
усуллар орқали амалга оширилиб борилади.

Товар ишлаб ишлаб чикарувчи ва хизмат кўрсатувчи субъ- 
ектларнинг ўзаро рақобати тамойили иқтисодиётнинг ривожида 
энг биринчи ва ҳал қилувчи восита хисобланади ва унинг мазмуни ва 
моҳияти бозор иқтисодиёти шароитида ким кам меҳнат ва харажат 
сарф қилиб, кўп ва юқори сифатли маҳсулот (иш ва хизмат) ишлаб 
чиқара олса, у ижтимоий ва иқтисодий тараққиётда имтиёзга эга 
бўлади, йўқса тадбиркорлик субъскти қайта ташкил этилиши ёки 
ЎзРнинг 2003 йил 24 апрелдаги ”Банкротлик тў*рисида”1и қонунига 
мувофик тугатилиши мумкин бўлади.

Тадбиркорликка оид асосий тамойиллардан бири коиуний- 
лик, у барча фанларга тегишли умумий тамойил бўлса ҳам, тадбир- 
корлик ва бозор муносабатларига ўтиш шароитида ўзига хос хусуси- 
ятга эга ва унинг мазмунида тадбиркорлик субъектларининг конун 
тақикламаган хар кандай фаолият билан шуғулланишлари мумкинли- 
ги қоидаси ёт1 анлиги билан аҳамиятли, дсб ҳисоблаш ўринли.

Ушбу тадбиркорликни ривожлантиришга қаратилган тамойил- 
лар, пировардида, мамлакатимизда бозор муносабатларини самарали 
ташкил этишда барча тадбиркорларнинг иктисодий фаолиятини 
маълум бир мақсад сари тўгри йўналтириб, ҳукуқий тартибга солиб 
туради, - деган хулосага келиш мумкин.

3.3. Шартнома интизомини мустаҳкамлашга хизмат
киладиган фуқаролик хукуки тамойиллари

3.3.1 Шартноманинг эркинлиги тамойили

Шартнома интизомини мустаҳкамлашга хизмат қиладиган фука- 
ролик ҳуқуқи тамойили - ФКнинг 1-моддасида белгиланган фукаро- 
лик қонун ҳужжатларининг асосий нсгизларидан бири шартно-

манинг эркинлиги тамойилидир. У шартнома қуқуқининг энг 
ёрқин тамойилларидан бири ҳисобланади ва дисиозитивлик (белгилаб 
берувчи) тамойилининг намоён бўлиши йўсинида бўлади, аммо у 
ўзига хос муҳнм хусусиятларга ҳам эга.

Шаргномалар эркинлиги тамойили бу - қонунда тўғридан-тўғри 
белгилаб қўйилган, шартиомавий муносабатлар субъектлари учун 
шартнома тузиш эркинлиги, тузилаётган шартнома турини танлаш 
эркинлиги ва шаргнома шартларини танлаш эркинлигини мустаҳкам- 
ловчи фуқаролик ҳуқуқининг асосий негизидир1.

Шартномалар эркинлиги тамойилини таҳлил этишда аввало 
унинг мазмунини ташкил этувчи ҳолат ҳақида фикр юритиш лозим.

Ҳуқуқшунос олимлар М.И.Брагинский ва В.В.Витрянский- 
ларнинг фикрига кўра, шартномалар эркинлиги тамойили қуйидаги 
уч кўринишда намоён бўлади:

биринчидан, фуқаролар ва юридик шахсларнинг шартнома 
тузишдаги эркинликлари;

иккинчидан, тарафларга конун ҳужжатларида кўзда тутилган 
ёки тутилмаган ҳар қаидай шартномаларни тузиш имкониятини 
бериш;

учинчидан, тарафларнинг ўзлари тузаётган шартнома шартлари- 
ни эркин танлаш имкониятига эга бўлишлари".

Ҳ.Р.Раҳмонқулов шартнома эркинлиги тарафларнинг шартнома 
муносабатларига киришишига доир ҳақиқий истаклари ва хоҳиш- 
иродалари мавжуд бўлишини тақозо этади, - деб ҳисоблайди ва 
фикрини давом эттириб, бундай хоҳиш-ирода биринчидан, шартнома 
тузишга доир ҳаракатларда, иккинчидан, шартнома шартларини бел- 
гилашга доир ҳаракатларда, учинчидан, шартнома мажбуриятларини 
бажаришга доир ҳаракатларда намоён бўлади, деган хулосага келади1 * 3.

Фикримизча, “шартнома мажбуриятларини бажаришга доир 
ҳаракатларда” хоҳиш-истакка қарагапда бурчлилик ва чорасизлик 
кўпроқ ўрин тутади. Негаки, шартнома юзасидан ўз хоҳиш-истаги 
асосида мажбурият олган томон уни бажаришда ўз хоҳиш-истагига 
эмас, бурчилигига таянади. Агар барчаси унинг хоҳиш-истагига қол- 
ганда эди, шахс мажбуриятни ўз истагидан келиб чиқиб бажармас- 
лиги ва бунинг учун фуқаролик-ҳуқуқий жавобгарликка тортилмас- 
лиги керак эди.

1 Танап» А.И. Принцнп свободм доювора в гражданском праве Россин.- Санкт-Петербург. Юридический центр 
Пресс.2003. -  С.39.
1 Брагинский М.И.. Витрянскнй В.В. Договорное право. Кннга первая. Обшие иоложения. -М.: Статуг.2003.-153 с.
3 Раҳмонкулов Ҳ. Мажбурият хукуки (умумий қисм). Дарслнк,- Т.:ТДЮИ.2(Ю5- 227 б.

Шу муносабат билан шартнома тузиш эркинлиги тамойили учун 
энг муҳим бўлган ҳолатлар, М.И.Брагинский ва В.В.Витрянскийлар 
таъкидлаганидек юқоридаги учта элементни ташкил этади.

А.Н.Танаганинг таъкидлашича, бошқа барча ҳолатлар иккинчи 
даражали бўлиб, улар мана шу учта элементдан келиб чиқади ёки 
унга асосланади. Масалаи, контрагентни танлаш эркинлиги қонун 
чиқарувчи томонидан ҳақли равишда ажратиб кўрсатилмаган бўлса- 
да, уни шартномани тузиш эркинлиги ҳолатига мансублигини англаш 
мумкин1.

Баъзи муаллифларнинг фикрича контрагентни танлаш эркинли- 
ги шартномалар эркинлиги тамойилининг мустақил мазмунга эга 
элементи ҳисобланади'.

Айрим ҳолатларда эса, шартнома турини танлаш эркинлигидан 
аралаш турдаги шартномаларни тузиш эркинлиги ажратиб кўрсати- 
лади ва шу асосда шартномалар эркинлиги тамойилининг тўртта 
ҳолати мавжуд, деган фикрлар билдирилади1 * 3.

Шунингдек, ҳуқуқий адабиётларда шартномалар эркинлиги 
тамойили юқорида санаб ўтилганларига қараганда кўпрок ҳолатларда 
намоён бўлиши хусусида фикрлар мавжуд4.

Хорижий мамлакатларда ҳам шартномалар эркинлиги тамойили 
ўзига хос хусусиятларга эга бўлган муҳим қоида сифатида товар-пул 
муносабатларида алоҳида ўрин тутади. Шу билан бирга, хорижий 
мамлакатлар қонунчилигида ҳам шартномалар эркинилиги гамойили- 
нинг элементлари алоҳида ҳолда белгиланади. Масалан, немис олими 
Ян Шаппнинг таъкидлашича, шаргномалар эркинлиги тамойили 
шартномани тузиш эркинлиги ва унинг мазмунини ганлаш эркинлиги 
каби шартномалар эркинлиги тамойилининг элементларини ажратиб 
кўрсатади5. Р.Хольцхаммер эса шартномани тузиш эркинлиги, шакли- 
ни танлаш, мазмунини ва бекор қилиш усулини танлаш эркинлигини 
ажратиб кўрсатиш мумкиилигини таъкидлайди6.

Шу билан бирга, шаргномани ўзгартириш ва бскор қилишда 
“эркинлик” ҳақида гап бўлиши мумкин эмаслигини айтиб ўтиш

1 Танага А.Н. Принцип свободь) договора в гражданском праве Р(Ксин. -Санкт-Петербург. Юриднческий центр 
Прссс.2003.-С.37.
1 Тельгарин Р. О свободе таключеним гражданско-правовьж договоров в с(|>ерс прсдприниматсльствз. -13 с. 
Коммерческое право: Учебник. /Под ред.В.Ф.Попондонуло. В.Ф.Яковлевой.ч.1 .-Сатгг-Петербург. 1998.-С.24.
1 Белов В.А. Предельт ирофессиональной ответсвенносги юрнста (юридичскос страхование). 
//Законадатольства. 19'>8.№ 1. с.87. Шевченко Л., Гредин Г. Роль доювора иостнвки в пртзцессс формирования 
предприниматсльскпх огношений. // Хотяйсгио и право.1999.№8. -С.77.
4 Завидов Б.Д. Договор: подготовка, заключение, измснение,- М.:1997.-С,6.
5 Шапп Я. Основь! гражданского нрава Германии. Учебник. -М.: 1996.-С.73.
6 Но1кЬаттег К. Е1п1‘иЬгип{; т  сйе КссЬ1.чу̂ 1!!хеп!>сЬаЛ. К. Но1/Ьаттег, М. КотЬ. \Утеп; N6%’ Уогк, 1986. -5. 55.

лозим. Чунки шартномани ўзгартириш ва бекор қилишга нисбатан 
ФК қазъий қоидаларни белгилайди. Бу ўринда, шартномани ўзгар- 
тириш ва бекор қилиш юзасидан фақатгина тарафларнинг эркин 
равишда ўзаро кслишишлари мумкинлигини эслаб ўтиш мумкин. 
Лекин, баъзи адабиётларда, шартномалар эркинлиги тамойилининг 
таркибига шартномаларни ўзгартириш ва бекор қилиш қам киришини 
учратиш мумкин1.

Албатта, мазкур фикрларни умумлаштирган қолда шартномалар 
эркинлиги тамойили шартнома тузиш, унинг шартларини танлаш, 
шартнома тузишда контрагентни танлаш, шартнома шартларини ўз- 
гартириш ва бекор килишдаги зркинлик ва бошқа ҳолатлар юқорида 
қайд этилган учта асосий элементнинг ўзагида ифодаланишини 
таъкидлаш лозим.

Ушбу фикрларга қўшилган ҳолда, шартномалар эркинлиги 
тамойилининг юқоридаги уч кўринишда намоён бўлишини ажратиб 
кўрсатиш, тарафларнинг шартномалар эркинлигига нисбатан ҳуқуқ- 
ларини аниқ ифодалашда ва шартнома тузиш, уни бажариш ва 
контрагент танлашга мисбатап субъектив фуқаролик ҳуқуқларими 
амалга оширишда қулайлик туғдиради.

Фукаролар ва юридик шахсларнинг шартнома тузишдаги эркин- 
ликлари субъектнинг 1мартноманинг иккинчи томонини эркин тан- 
лашида, муайям ҳуқуқ ва мажбуриятларни вужудга келтирадиган “ҳу- 
қуқий келим^ув” га ўз хоҳиши билан киришиши, птртнома тузишга 
нисбатан эрк-ироданинг очиқ ифодаланган бўлиши, шартнома тузиш 
пайтида учинчи шахсларнинг тазйиқ ва мажбурлов ҳаракатлари 
мавжуд бўлмаслигида ифодаланади. Шу билан бирга, шартнома 
тузишдаги эркинлик бозор иқтисодиётидаги субъектларнинг турли- 
туманлиги ва мулк шаклларининг хилма-хиллигидан келиб чиқиб, 
талаб ва таклиф нуқтаи назаридан икки тарафнинг бир-бирини эркин 
танлаши билам бошланади. Бунда ҳеч ким иккинчи томонни 
шаргнома тузишга мажбурлашга ҳақли бўлмайди. Бу борада 
Ҳ.Р.Раҳмонқулов қуйидаги фикрларни билдиради:

-шартнома эркинлиги тушунчаси қонун ҳужжагларида ҳақиқат- 
да ҳам иқгисодиётни эркиилаштириш, мулкий муносабатларни тар- 
тибга солимтда қиймат шаклларидан фойдаланиш шароитида тўлақом- 
ли мазмунга эга бўлади. Ўтмишда қатъий планлаштириш тизими 
шароитида корхоналар шартнома тузишга мажбур қилинар эди,

1 Меркулов В.В. 1'ражданско-правово1( договор в механизме регулирования товарио-денежних отношений. Ав- 
тореф. дисс....д.ю.н.- Саратов, 1994.-С.24.

шартнома тузишдан бош тортган ёки ўз вактида тузмаган бўлса, 
тегишли қуқуқий чора қўллаш қонун ҳужжатларида назарда тутилар 
эди, арбитраж органлари, агар шаргнома режага асосан тузилмаган 
бўлса, шартноманинг шартлари юзасидан вужудга келган низоларни 
кўришга қабул қилмас эди1.

Дарҳақиқат, бозор иктисодиёти қонуниятларига зид бўлган 
планли тартибга мувофиқ шартнома тузиш усулидан воз кечилгач, 
шартномалар эркинлиги тамойилидаги асосий ҳолат сифатида 
субъектнинг ихтиёрий, ўз хоҳиш иродаси ва манфаатларига таяниб 
контрагент танлаш ва шу мезонлар асосида шартнома тузиш эътироф 
этила бошланди. Эндиликда шартномалар олдиндан бслгилаб қўйил- 
ган режаларга мувофиқ эмас, талаб ва таклифга асосан тузилмокда. 
Бу ҳолат субъектларниш тадбиркорлик фаолиягида муҳим ўринга эга 
эканлигида ҳисобланади. Зеро, айнан тадбиркорлик фаолиятида 
шартномадаги контрагентни танлаш, ўз-хоҳиши ва манфаатларидан 
келиб чиқиб шартнома тузиш олинадиган фойда ва келажакдаги 
иқтисодий барқарорликнинг бош омили саналади.

А.Н.Танаганинг фикрича, шартномалар эркинлиги тамойили- 
нинг асосий ва бошланғич негизи фуқаролик-ҳуқуқий шаргномалар- 
ни тузиш эркинлиги ҳисобланади. Шунинг учун ҳам шаргномани 
тузиш эркинлигини қуйидаги икки жиҳатдан талқин этиш лозим:

1) кенг маънода олганда - бу ҳолат шартномалар эркинлиги 
тамойилининг мазмун ва моҳиятини англатади. Бу ҳолатда тузилаёт- 
ган шартномани танлаш эркинлиги ва унинг шартларини танлаш 
эркинлиги шартномани тузиш эркинлиги сифатида баҳоланиши 
мумкин.

2) тор маънода: шартномани танлаш эркинлиги ва унинг шарт- 
ларини танлаш эркинлиги билан бирга шартномани тузиш эркинлиги 
шартномалар эркинлиги тамойилининг бир қисми ҳисобланади 
холос. Ҳатто ушбу ҳолатда ҳам таҳлил эгилаётган элемент асосий ва 
белгиловчилик хусусиягини йўқогмайди1 2.

Шаргномани тузиш эркинлиги тамойилининг кенг маънода 
талқин этилиши Югославия (ҳозирги Сербия ва Черногория) ҳуқуқ 
тизимида ҳам кузатилади. Бу ҳолатни таҳлил этар экан, Югославия- 
лик олим Р.Джурович шундай дейди:

1 Рахмонқулов Ҳ.Р. Фуқаролик ҳукуқининг предмети, методи ва тамойиллари.-Т.:ТДЮИ. 2003. -33 б.
2 Танага А.Н. Принцип свободи договора в граждаиском праве Россин.- Санкт-Петербург. Юрндическин центр 
Пресс.2003.-С. 39.

128

www.ziyouz.com kutubxonasi



- бу ў р и н д а  “шартномани тузиш эркинлиги тамойили” ҳаракатда 
бўлади ва унинг мазмунини қуйидаги “эркинликларга” бўлиш мум- 
кин: шартномани тузиш, контрагентни танлаш, шартнома мазмунини 
белгилаш, шартномани тузиш усули ва шаклини танлаш, шартномани 
ўзгартириш ва бекор қилиш эркинлиги1.

С.А.Денисовнинг фикрича, шартномани эркин тузиш шартно- 
малар эркинлиги тамойилининг барча элементларини, шу жумладан, 
тарафларнинг тенглиги, уларнинг музокараларни эркин олиб бориши- 
ни ўзида ифода этади". Лекин бу ўринда С.А.Денисовнинг фикрлари- 
га қўшилиб бўлмайди. Чунки, шартномани тузиш эркинлиги шартно- 
малар эркинлиги тамойилининг барча белгиларини ўзида ифода эт- 
майди.

Шуни таъкидлаш лозимки, конун ҳужжатларида шартнома ту- 
зиш эркинлигига нисбатан истисно этувчи ҳолат белгиланган. 
Ҳ.Р.Раҳмонқуловнинг таъкидлашича, шартнома тузиш эркинлиги 
тўғрисидаги умумий коидадан истисно сифатида ФКда ва бошқа қо- 
нун ҳужжатларида мажбурий шартнома тузиш асослари ҳам назарда 
тутилади. ФК 358-моддасига мувофиқ тижорат ташкилоти шартнома 
гузишдан бош гортиш ҳуқуқига эга эмас1 2 3. Шу билан бирга, ФКнинг 
377-моддаси мажбурий шартнома тузиш тартибини ҳам мустаҳкам- 
лайди. Ушбу моддага мувофиқ, ФКга ёки бошқа қонунларга мувофиқ 
оферта(шартнома лойиҳаси) йўлланган тараф учун шартнома тузиш 
мажбурий бўлган ҳолларда бу тараф оферта олинган кундан бошлаб 
ўттиз кун мобайнида бошқа тарафга акцепт тўғрисида ёки акцептдан 
бош тортиши тўғрисида ёхуд офертани бошқа шартларда акцептлаши 
тўгрисида (шартнома лойиҳасига келишмовчиликлар баённомаси) 
билдириш йўллаши керак.

Ўзбекистон Республикаси Олий хўжалик суди Пленумининг 
2002 йил 4 мартдаги 103-сонли “Ўзбекистон Республикасининг “Хў- 
жалик юритувчи субъектлар фаолиятининг шартномавий-ҳуқуқий ба- 
заси тўғрисида”ги қонунини хўжалик судлари амалиётида қўллаш- 
нинг айрим масалалари ҳақида”ги Қарорининг 2-бандига мувофиқ, 
офертани акцептлаш учун белгиланган муддатда уни олган шахснинг 
кўрсатилган шартнома шартларини бажариш юзасидан қилган ҳара- 
катлари (товарларни жўнатиши, хизмат кўрсатиши, ишларни бажа-

1 Джуровнч Р. Руководство по заключению внешнеторговнх контрактов. -М.: 1992.-С. 14-15.
2 Денисов С.А. Преимушсствепное право на заключение договора как институт, устанавливаюший пределн 
свободи заключения доювора. //Законодагельства. 1997.№2. -С.34.; Дсиисов С.А. Некоторне обшие вопросн о 
порядке заключения договора.//Актуальнь1е вопросм гражданского права. Под ред.М.И.Брагинского.-М.:1998. 
-С.231-235.
ъ Раҳмонқулов Ҳ.Р. Фуқаролик кукуқининг предмети, методи ва тамойиллари. -Т.:ТДЮИ.2003.-33 б.

риши, муайян суммани тўлаши ва хоказолар), агарда конун ва офер- 
тада бошқача тартиб кўрсатилмаган бўлса, акцент қисобланади1.

Оферта йўллаган ҳамда шартнома тузиши мажбурий бўлган та- 
рафдан офертани бошқа шартларда акцептлаш тўғрисида билдириш 
(шартнома лойиҳасига келишмовчиликлар баённомаси) олган тараф 
бундай билдириш олинган ски акцепт учун муддат тугаган кундан 
бошлаб ўттиз кун мобайнида шартнома тузиш чоғида юз берган ке- 
лишмовчиликларни кўриб чикиш учун судга топширишга ҳақли.

Шартномалар эркинлиги тамойили учун хос бўлган иккинчи 
ҳолат, тарафларга қонун ҳужжатларида кўзда тутилган ёки тугилма- 
ган ҳар қандай шартномаларни тузиш имкониятининг берилганлиги 
бозор иктисодиёгидаги субъектларга берилган эркинлик ва ташаббу- 
скорликнинг асосий дебочасидир. Ҳозирги пайтда фуқаролар ва юри- 
дик шахслар қонун ҳужжатларида кўзда тутилган ҳар кандай шарт- 
номаларни тузишлари билан бирга, қонун ҳужжатларида кўзда ту- 
тилмаган шартномаларни тузишлари ҳам мумкин. Фақатгина бунда 
қонун ҳужжатларида кўзда тутилмаган шартноманинг қонунда кўзда 
тутилган талаблар ва ўриагилган қоидаларга, шартномаларни тузиш 
ва расмийлаштиришга нисбатан белгиланган тартибга амал қилган 
ҳолда тузиш талаб этилади.

Шу билан бирга, тарафлар мавжуд ҳолатдан келиб чиқиб бир 
неча шартномаларнинг элементларини ўзида қамраб олган аралаш 
шартнома тузишлари ҳам мумкин. Масалан, битта шартномада, ижа- 
ра, омонат ва олди-сотди шартомасининг элементларини ифодалаш- 
ларига қонун йўл қўяди.

Бозор иқтисодиёти ривожланиб бориши нагижасида ҳали ижти- 
моий турмуш учун маълум бўлмаган муносабатлар ва уларнинг 
ҳуқукий тартиби талаб этилиши мумкин. Бу эса, ҳали ҳуқуқ соҳалари 
учун маълум бўлмаган янги ҳукуқий муносабатларни вужудга келти- 
ради. Ўз навбатида янги шартномаларнинг вужудга келиши ҳам та- 
биий ҳолдир. Шу муносабат билан фукаролик қонунчилиги субъект- 
ларнинг келажакда фаолиятларини чекламаслик, уларнинг ташаббу- 
скорлиги, топқирлиги ва тадбиркорлиги ҳамда ишбилармонлигини 
бўғиб кўймаслик максадида уларга қонун ҳужжатларида назарда ту- 
тилмаган шартномаларни тузиш имкониятини беради. Зеро, кишига 
берилган имкония глар ва ташаббускорлик доирасининг кенглиги ҳар

1 Ўзбеюкггон Реснубликаси Олий хўжа.чик судн Пленумининг 2002 нил 4 мартдаги 103-сонли “Ўзбекистон Рес- 
публикасинннг “Хўжалик юрнтувчн субъсктлар фаолиятининг шартномавий-хухуқнй базасн тўғрнсида''ги 
конунинн хўжалик судлари амалн&гида кўллашнинг айрнм масалаларн х,ақида”ги Қарорн./ Ўзбекнстон Респуб- 
ликаси Олий хўжалик суди Пленумининг Қарорлари тўплами.21Ю2.№3.

бир давлатнинг иқтисодий юксалишида муҳим омил саналади. Субъ- 
ектларнинг қонун ҳужжатларида кўзда тутилмаган шартномалар ту- 
зишларига йўл қўйилиши ҳолати уларга эркинлик ва ташаббускор- 
ликни бсради.

Шу маънода субъектлар гарчи қонун ҳужжатларида кўзда ту- 
тилмаган бўлсада, ўзаро қулайлик туғдириш мақсадида ва юқорироқ 
фойда олишни кўзлаб ўзларининг ижодий салоҳиятлари билан янги 
шартномаларни яратишлари ва тузишлари мумкин бўлади.

Шартномалар эркинлиги тамойили намоён бўлишининг учинчи 
ҳолати, тарафларнинг ўзлари тузаётган шартнома шартларини эркин 
танлаш имкониятига эга бўлишларида тарафлар шартнома контраген- 
ти ва предметини танлаганларидан с>шг ундаги шартларни белгилаш- 
да ҳам ўз хоҳишларига кўра ҳаракат қилишлари лозим. Бунда тараф- 
лар ўзлари муҳим ҳисоблаган ҳар қандай шартни шартномага кири- 
тишни талаб қилишга ҳақли бўладилар. Шартнома шартларини бел- 
гилашга нисбатан истисно ҳолат шундаки, муайян шартноманинг ху- 
сусияти, мақсади ва вазифаларидан келиб чикиб, қонун ҳужжатлари- 
да белгиланган асосий шартларни хоҳиш-истакларидан қатъи назар 
киритишлари керак бўлади.

Умуман олганда, шартномалар эркинлиги тамойили ҳам фуқаро- 
лик ҳуқуқининг бошқа гамойиллари каби иқтисодий муносабатлар 
субъектларининг ташаббускорлиги ва эркинлигини кафолатлашга 
хизмат қилади. Ҳозирги кунда шартномалар эркинлиги тамойилини 
чекловчи қонун ҳужжатлари ва улардаги нормаларни қискартириш ва 
шартномалар эркинлиги тамойилига янада кенгроқ йўл очиб бериш 
зарурияти юзага келганлигини таъкидлаб, бу борадаги қонунчиликни 
такомиллаштириш зарур, деган хулосага келиш мумкин.

Авваломбор шартноманинг эркинлиги иқтисодий асосга эга. 
Шартноманинг тўлиқ эркинлиги факат бозор иқтисодиёти шароитида 
бўлиши мумкин, чуики, унда талаб ва таклиф қонунлари ҳаракатда 
бўлади. Планли тақсимог иқдисодида шартноманинг эркинлиги тан 
олинган тақдирда ҳам, у чегараланган бўлади. Шартноманинг эркин- 
лиги тўғридан-тўгри белгилаб қўйилганлиги Ўзбекистон Республика- 
си фуқаролик қонунчилигининг ўзига хослигининг бир кўриниши. Бу 
тамойилнинг бозор муносабатлари шароитида фуқаролик қонунига 
киритилиши фуқаролик ишларига маъмурий аралашишга йўл 
қўймайди.

Шартноманинг эркинлиги халқаро хусусий ҳуқуқда доимо тан 
олиниб келинади, масалан, Халқаро савдо шартномалари тамойилла-

131

www.ziyouz.com kutubxonasi



рининг 1.1-моддасига биноан шартнома тузишга киришишда ва 
унинг мазмунини бслгилашда тарафлар эркиндирлар, 1.2-моддасида 
эса шартнома ёзма равишда тузилиши ёки ёзма шаклда тасдикданиши 
лозимлиги тўгрисида биронта талаб қўйилмаган. Шартноманинг 
мавжудлиги ҳар қандай йўл билан, қатто гувоҳлик кўрсатувлари би- 
лан ҳам тасдиқланиши мумкин.1

Шартноманинг эркин тузилиши ҳуқуқини мустақил субъектив 
ҳуқукқа, ҳамда шахснинг бўлиши мумкин бўлган ҳаракати ўлчамига 
ажратиш мумкин.* 2

Баъзи олимлар шартноманинг эркинлиги билан бир қаторда би- 
тим шартномасини ҳам таклиф қиладилар. Битим эркинлиги ўз хоҳи- 
шини билдириш асосида битим тузишнинг ҳуқуқий имкониятини 
кўзда тутади. У инсоннинг туғилиши ёки юридик шахснинг давлат 
рўйхатидан ўтказилишиданоқ юзага келади ва субъектни бутун мав- 
жуд бўлган даври мобайнида кузатиб боради.3.

Бу фикр етарли даражада ишончли эмас деб ҳисоблаймиз. Ак- 
синча шартноманинг эркинлиги фуқаролик ҳуқуқининг вазифавий 
хусусиятини тўлақонли ифодалайди, шартнома тузилиши учун икки 
ва ундан ортиқ шахснинг хоҳиш-истаги талаб этилади, бир томонла- 
малик битимда эса бу ҳақда гап бўлиши мумкин эмас.

Айрим олимлар шартноманинг эркинлиги тамойилини ҳуқуқ- 
нинг соҳа тамойнлига киритади.4 Бизнингча бу тамойилни ва унинг 
қўлланилишини кенгроқ таҳлил қилиш ва уни ҳуқуқнинг бир қатор 
соҳаларига жорий этиш лозим. Шартноманинг эркинлиги гамойили 
меҳнат ҳуқуқида ҳам мавжуд, чунки меҳнат шартномаси тарафлари 
иш берувчи ва ходим уни тузишда эркиндирлар, оила ҳуқуқида эса у 
никоҳ шартномалари ва алимент келишувларида иштирок этади. Бу- 
лардан хулоса қилиш мумкинки шартноманинг эркинлиги соҳалараро 
тамойил ҳисобланади ва фуқаролик ҳуқуқда у ўзига хос хусусиятга 
эга.

Шартноманинг эркинлиги тамойили ФКнинг 1-моддасида бошқа 
тамойиллар мажмуида тўгридан-тўгри келтирилган. Унинг батафсил 
мазмуни эса ФКнинг 354-моддасида берилган, унга кўра фуқаролар 
ва юридик шахслар шартнома тузишда эркиндирлар.

194 Прннципь! межд>нар»)дннх коммерческих дшоворов / Пер. с англ. А.С.Комарова. - М.: Международнмй 
центр финансово-экономического раэвнгня, 1996. - С.8.
а ЬШ>://сП 8 8.Г51.ГЦ/Л5Х/03/059 9 /0 3 0 5 9 9 0 0 4 ,1х1Г.-175 с.
3 Ершов Ю.Л. Прннцнн свободь! договора и его реализация в фажданском нрзвс РФ: Дис.канд.юрид.наук. - 
Екатеринбург, 2001. - 170 с.
* Танага А.Н. Прннцгш свободи договора в гражданском правс России: Днс.канд.юрид.наук. - Краснодар, 2001. 
-С.25.

Шартнома тузишга мажбур килишга йўл кўйилмайди, шартнома 
тузиш бурчи ушбу Кодексда, бошка қонунда ёки олинган мажбурият- 
да назарда тутилган ҳолларда бундан мустасно. Тарафлар қонун 
ҳужжатларида назарда тутилмаган шартномани ҳам тузишлари мум- 
кин. Тарафлар турли шартномаларнинг элементларини ўз ичига ола- 
диган шарнома (аралаш шартнома) тузишлари мумкин. Аралаш 
шартнома бўйича тарафларнинг муносабатларига, агар тарафларнинг 
келишувидан ёки аралаш шартноманинг моҳиятидан бошкача тартиб 
англашилмаса, элсментлари аралаш шартномада бўлган шартномалар 
тўгрисидаги қоидалар кўлланилади.

Шартноманинг шартлари тарафларнинг хоҳиши билан белгила- 
нади, тегишли шартнинг мазмуни қонун ҳужжатларида кўрсатиб 
кўйилган ҳоллар бундан мустасно.

Шартноманинг шарти тарафлар кслишувида бошқача тартиб 
белгилаб қўйилмаганлиги туфайли кўлланиладиган норма (диспози- 
тив норма)да назарда тутилган ҳолларда тарафлар ўзаро келишиб 
унинг кўлланишини бекор килишлари ёки унда назарда тутилганидан 
бошқача шартни бслгилашлари мумкин. Бундай кслишув бўлмаганда 
шартноманинг шарти диспозитив норма билан белгиланади.

Агар шартнома шартлари тарафлар томонидан ёки диспозитив 
норма билан белгилаб қўйилган бўлмаса, тегишли шартлар тарафлар 
ўртасидаги муносабатларга нисбатан қўлланилиши мумкин бўлган 
иш муомаласи одатлари билан белгиланади”.

Шундай қилиб, ФКнинг 1-моддасида шартноманинг эркинлиги 
тамойилининг бир неча асосий коидалари берилган. Унга кўра ҳатто 
қонунда кўрсагилмаган ҳар қандай шартномани эркин тузиш мумкин. 
Бунда биринчидан, субъект мустақил, ҳеч бир мажбурловсиз у ёки бу 
шартномани тузиш зарурияти бор ёки йўқлиги масаласини ҳа,т 
қилади. Иккинчидан, шартномани тузишга ҳеч кандай мажбурловга 
йўл кўйилмайди.

Узбекистон Республикаси Президенгининг 1998 йил 4 мартдаги 
“Хўжалик юритувчи субъектлар мансабдор шахсларнинг шартнома- 
вий мажбуриятлар юзасидан жавобгарлигини ошириш тўғрисида”ги 
Фармонида ҳам эркин шартнома муносабатларида шартнома интизо- 
мига амал қилиш лозимлиги белгиланган эди.

Айтиш мумкинки, ФКнинг иккинчи қисмининг барча нормалари 
шартнома муносабатларига киришишда тарафларга ҳукукий мажбур- 
лашни қандай даражада бўлмасин кснг қўллашни истисно этади. 
Ҳозирда, ФК тарафларнинг эркин келишувни шунга ўхшаш совет

конунчилигида мавжуд бўлган планли режалашгирилганлик, титул 
рўйхатланганлик кабилар билан алмаштиришга йўл кўйилмайди, 
шубҳасиз бу қоидадан айрим чекланишларга ҳам йўл кўяди. Шундай 
шартномалар \ам мавжудки, уларни тузиш мажбурий ҳисобланади. 
Масалан, ФКнинг 459-моддасига биноан берган буюртмаси маҳсулот 
етказиб бсрувчи (ижрочи) томонидан қабул қилииган давлат буюр- 
тмачиси учун давлат контракти тузиш шарт ҳисобланади. Давлат 
контрактини тузиш қонун ҳужжатларида белгиланган ҳоллардагина 
ва давлат контрактини бажариш туфайли маҳсулот етказиб берувчи 
(ижрочи) кўриши мумкин бўлган барча зарарни давлат буюртмачиси 
қоплаган такдирдагина маҳсулот етказиб берувчи (ижрочи) учун 
мажбурий ҳисобланади. Бундай шарт давлат корхонасига тагбик 
этилмайди. Ушбулардан келиб ч и к и б  айтиш мумкинки, ФКда кандай- 
дир чекланган миқдорларда планли тузилиш мавжуд, аммо қонунчи- 
лик қайси вақтда бунга йўл қўйилишини аник белгилаб кўяди.

Шартнома тузишга мажбурлаш мумкин эмаслигидан ташкари 
эркинлик қонун томонидан кўзда тутилган ва кўзда тутилмаган шарт- 
номаларни тузишда номоён бўлади. Бу ФКнинг 8-моддаси 2-кисмида 
ўз ифодасини топган, унга кўра фукаролик ҳуқук ва мажбуриятлари 
конуида назарда тутилган шартномалар ва бошка битимлардан, шу- 
нингдек, гарчи қонунда назарда тутилган бўлмасада, лекин унга зид 
бўлмаган шартномалар ва бошка битимлардан вужудга келади. Та- 
рафлар ўз хоҳишларига биноан ўз шартномаси нусхасини ишлаб 
чиқиши мумкин. Улар аралаш шартномалар ҳам тузиши мумкин.

Ижара шартномаси аралаш шартнома ҳисобланади ва унда мол- 
мулкни сақлаш шартномасининг белгилари мавжуд бўлади. Агарда 
ижара шартномасида мол-мулкни сақташ шартномаси белгилари 
мавжуд бўлса, унда ижарага берувчи ижарага олувчининг мулкининг 
йўқолганлиги ва камомади учун жавоб беради.

Умуман олганда ҳар хил шартномаларнинг белгиларини ўзида 
жамлаган аралаш шартнома мажбуриятларнинг бир бутун мажмуини 
белгилайди. Шартноманинг шартларини аниқлаш эркинликдир. Бу 
ўринда биргина талаб, у ҳам бўлса шартнома шартлари қонунга зид 
бўлмаслиги лозим.

Шартнома эркинлигинипг бу кўринишлари асосийлари ҳисобла- 
нади. Қўшимча белгиларини ҳам ажратиш кўрсатиш мумкин: а) кот- 
рагентни эркин танлаш; б)шартнома шаклини эркин белгилаш. Маса- 
лан, ФКнинг 110-моддаси 2-кисмига биноан битимлар тарафлардан 
бирининг талаби бўйича ҳам гасдикланиши шарт. Агарда шартнома

шакли қонун билан олдиндан белгилаб қўнилган бўлса, бунда уни эр- 
кин белгилаш мумкин бўлмайди; н) тарафларнинг келишувига муво- 
фик шаргномани ўзгартириш ёки бекор қилиш. Бу ўринда бир неча 
чеклашлар мавжуд бўлиб, тарафлар шартнома тузаётганларида улар- 
нинг шартномаси учинчи шахсларнинг, мисол учун акциядорларнинг 
ҳукуқлариии бузмаётганлигини муҳокама қилишлари керак бўлади. 
Бу хил шартномалар ҳам асосий шартномалар шаклида тузилиши 
даркор. Шартноманинг ўзгартирилиши ёки бекор бўлишига асос та- 
рафлардан бирининг бир томонлама талаби бўлади. Агарда шартно- 
мани тарафларнинг келишуви билан ўзгартириш ёки бекор килиш 
мумкинлиги фактнинг акси тасдиқланмагунча, шу фактни юридик 
тўғри деб топиш бўлса, шартноманинг бир томонлама ўзгартириш 
ёки бекор қилинишига ФКда, бошка ҳужжатларда ва шартномада 
белгилаб қўйилган ҳоллардагина йўл кўйилади. Биринчи ҳолатда суд- 
га мурожаат килиш талаб қилинмайди, иккинчи ҳолатда эса бу 
мукаррар1.

Баъзи олимлар шартномани эркин гузиш ҳукуқини ҳаракагда, 
ҳапо мутлоқ деб қарашликни гаклиф этишади. Бундай нуқтаи назар 
тў*ри эмас, чунки шарноманинг эркин тузилиши мажбурият ҳуқуқи- 
нинг, мажбурият ҳуқуқи муносабатларининг асоси ҳисобланади, улар 
эса нисбий хусусиятга эга бўлади.

Умуман олганда шарноманинг эркин тузилиши тамойилига 
қуйидагича таъриф берса бўлади: шарноманинг эркин тузилиши бу - 
шартнома шартлари ва турини белгилашда, контагентни танлашда, 
шартномани тушиш зарурлигини мустақил ҳал қилишда ўз ифодаси- 
ни топадиган фуқаролик ҳуқуқининг раҳбарий қоидаларидан бири- 
дир.

Шартнома тузишнинг эркинлиги маълум кафолатлар билан 
таъминланган. Мисол учун, ФКнинг 123-моддасида алдаш, кўркитиш, 
бир тараф вакилининг иккинчи тараф билан ёмон ниятда келишиши 
таъсирида тузилган битим ҳақиқий эмаслиги мусстаҳкамлаб қўйил- 
ган.

ФК шартноманинг эркинлигини мустаҳкамлаш билан бир 
қаторда айрим истесноларни ҳам кўзда гутади. Ҳар қандай катъий 
нормада ҳам шартноманинг эркинлиги тамойилининг у ёки бу чек- 
лашлари ифодаланган. Г.Ф.Шершеневич кайд этганидай, қонунчилик 
сиёсатининг асосий тамойили, фуқаролик турмушнинг зарур шарти 
деб кўйилиб келинган, чегара билмаган шартноманинг эркинлиги

1 Ь(ф://а1.чххч1.ги/с11У*/03/0599/030599004.р<1Г.- 175 с.

охирги пайтларда ижтимоий муносабатларнинг ўсиб бораётган 
таъсири остида камситилишга дучор бўлмоқда.1

Барча чеклашлар факат қонун билан ўрнатилиши керак ва ўз 
ҳолича чекланишига йўл қўйилмаслиги лозим. Уларнинг кўпчилиги 
истеъмолчиларнинг ҳукуқини ҳимоя қилишга ва давлат манфаатини 
ҳимоя қилишга каратилган. Демак, шартноманинг тенглиги тамойили 
қонунчиликда хусусий ва оммавий асослар манфаатлари тўқнашуви 
билан бевосита боғлиқ бўлади.

О.А.Потапова шартноманинг эркинлиги тамойилининг субъект- 
лар, объектлар ва шартноманинг мазмуни бўйича чекланишларини 
асосли тавсия қилган1 2.

Субъектлар бўйича чеклашлар кўп ҳолларда у ёки бу шаргнома 
иштирокчиларининг аниқ белгилаб кўйилганлиги билан ифодалана- 
ди, масалан, чакана олди-сотди шартномасида сотувчи тадбиркорлик 
фаолиятини олиб борувчи шахс ҳисобланади. Бу ҳолатда субъектнинг 
ҳуқуқий макоми ушбу хил шартномаларнинг асосий белгиларидан 
бири ҳисобланади.

Фуқаролик кодексининг 505-моддасида белгиланганидек, юри- 
дик шахс хўжалик юритиш ёки опсратив бошқариш ҳуқуки асосида 
ўзига қарашли бўлган ашёни, агар қонунда бошқача гартиб назарда 
тутилган бўлмаса, мулкдорнинг розилиги билан ҳадя этишга ҳақли. 
Бу қоида ҳамма мулкка нисбатан, жумладан, кўчар мулкка ҳам татбиқ 
қилинади (505-модда 1-қисми, 177-модда 3-қисми). Бу чеклаш қий- 
мати катта бўлмаган одатдаги совгаларга тааллуқли эмас, яъни унча 
қиммат бўлмаган оддий ҳадялар мулкдорнинг розилигисиз амалга 
оширилиши мумкин. Бундай қоиданинг белгиланишидан яна бир 
мақсад тадбиркорлик билан шугулланишни мақсад қилган (ФКнинг 
40-моддаси) юридик шахс (тижоратчи ташкилот) фойда олиш эканли- 
ги нуқтаи назаридан унинг мулкни ҳадя қилиши, яъни бепул бошка 
шахсга ўтказиши шубҳали ҳисобланиб, у ҳак эвазига тузадиган шарт- 
номаларни ҳаспўшлаб ўтиш орқали солик ва шу каби бошқа тўлов- 
лардан ўзини холи қилишни мақсад қилиб қўйганлигидандир. Шу 
муносабат билан бундай битимлар юридик шахсларнинг устав фао- 
лият мақсадларига хилоф, деб каралиши ва бундай битимлар суд то- 
монидан ҳақиқий эмас, деб топилиши мумкин. Шунингдек бу қоида 
порахўрликдан, юридик шахсларнинг мол-мулкини толон-тарож 
қилишдан огоҳлантиради ва шартнома иштирокчилари ва кредитор- 
лар манфаатига хизмат килади.

1 Шершеневич Г.Ф. Учебннк гражланского прана. - М.: Спарк.1995. - С.79.
2 ПотаповаО.А.Н «р://(Й 8в.ге1.ги /и1У х/03/0599/03Н 599004.р^Г.-175 с.

Ушбу тоифадаги чеклашларга у ёки бу фаолият билан шуғулла- 
ниш учун субъект лицензия олиши даркорлиги ҳам киради. Фуқаро- 
лик кодексида кўп ҳолларда, масалан, суғурталовчига нисбатан 
925-моддада, молия агентига нисбатан 750-моддада ва б.м. аник бел- 
гилаб қўйилган нормалар мажуд. Контрагентни танлашдаги чеклашга 
мисол килиб ФКнинг умумий мулкдаги улушни имтиёзли сотиб олиш 
белгиланган 224-моддасини келтириш мумкин. Бунга кўра қолган 
мулкдорлар имтиёзли сотиб олиш ҳуқуқини амалга оширишдан воз 
кечсалар, сотувчи ўз улушини ҳар кандай шахсга сотишга ҳақли 
бўлади. Худди шундай ҳуқук ФКнинг 553-моддасида ҳам белгилаган, 
унга кўра янги муддатга мулк ижараси шартномаси тузишда ижарага 
олувчи имтиёзли ҳуқуққа эга. Кўп ҳолларда шартнома бўйича, маса- 
лан, уй-жойни ижарага бериш шартномасида мажбурий тараф бўлиб 
фуқаро қатнашади(ФКнинг 600-м.,2-қ). Юридик шахсларнинг айрим 
турларининг келишув муносабатларида ҳам ФК чеклашлар белгилай- 
ди. Мисол учун, ФКнинг 852-моддаси 3-қисмига кўра мол-мулк дав- 
лат органига ишончли бошқарувига берилиши мумкин эмас. Бу талаб 
бузилганда шартнома ҳақикий бўлмайди. Фикримизча, ушбу модда- 
нинг 3-қисмига ўзгартиш киритиш лозим, “давлат” деган сўздан 
кейин “ва ўзини ўзи бошқариш” сўзларини қўшиш мақсадга мувофиқ 
бўлади ва бу мол-мулк ўзини ўзи бошқариш органининг ишончли 
бошқарувига берилишининг олдини олади.

Фукролик кодекси шартнома тузилаётганда объектларга нисба- 
тан ҳам маълум чеклашларни кўзда тутади.

Шунингдек фуқаролик конунчилиги шартнома мазмуни чегара- 
сини белгилайди. Бунга у ёки бу шартноманинг муҳим шартларини 
келтириш мумкин бўлади. Масалан, ФКнинг 853-моддасида мол- 
мулкни ишончли бошқариш шартномасининг муҳим шартлари, 
271-моддаси 1-қисмида гаров тўғрисидаги муҳим шартлари белги- 
ланган. Шунингдек, ФК шартнома тузишда айрим шартларни кири- 
тишга йўл қўйилмаслигини мустаҳкамлайди, бунга мисол қилиб, 
ФКнинг 916-моддаси 1-қисмини келтириш мумкин, унга кўра, 
ғайриконуний манфаатларни суғурталашга йўл кўйилмайди.

Шартноманинг тенглигини норма гив чеклаш билан бир қаторда, 
шартномавий чеклашлар ҳам бўлиши мумкин1. Бундай ҳолатда улар 
фақат конунга зид бўлмаслиги лозим бўлади. Бунга мисол тариқасида 
ФКнинг дастлабки шартномага бағишланган 361-моддасини келти- 
риш мумкин. Бундай шартомага асосан тарафлар келгусида мол-мулк

' ЬИР:/ / 8 . г.<1.ги/<Л.ч.ч/03 /0 5 9 9 /0 3 0 5 4  9 0 0 4 .ск]Г-175 с.

бериш, ишлар бажариш ёки хизматлар кўрсагиш ҳақида дастлабки 
шартномада назарда тутилган шарглар асосида шартнома тузиш (асо- 
сий шартнома) мажбуриятини оладилар. Дастлабки шартномани туз- 
ган тараф, асосий шартномани бажаришдан бош тортган тақдирда, 
иккинчи тараф шартномани тузишга уни мажбур қилиш талаби билан 
судга мурожаат қилишга хақпи. Бу ҳолатда шартнома тузишга маж- 
бурлаш мавжуд бўлса-да, у қонунга мувофиқ хлсобланади ва қайси 
бир даражада шартноманинг эркинлигини чеклайди. Мазкур тамойил 
билан уни чеклашлар ўртасида ажойиб муносабатни кузатиш мумкин. 
Дастлабки шартнома шартноманинг эркинлиги тамойилига тўлик ри- 
оя қилинган ҳолда тузилади, аммо кейинчалик иккинчи тараф асосий 
шартномани тузишга мажбур, лекинда бундай мажбурийлик шартно- 
мавий тартибда келиб чиқадн. Бу шартнома эркинлигининг оқилона 
чекланишидир. Агар тарафлар асосий шартномани тузишлари лозим 
бўлган муддатнинг охиригача у тузилмаса ёки тарафларнинг бирон- 
таси ҳам иккинчи тарафга ана шундай шартнома тузиш ҳақида так- 
лиф юбормаса, дастлабки шартномада назарда тутилган мажбурият- 
лар бекор бўлади.

Тарафлар ўзаро келишувларига кўра айрим норматив чеклаш- 
ларни қўллашни чиқариб ташлашлари мумкин. Масалан, ижара 
шартномасида ижарага олувчи янги муддатга имтиёзли шартнома ту- 
зиш ҳуқукидан маҳрум килинади.

Шартноманинг эркинлиги тамойилининг муҳимроқ чекланиши- 
га оммавий ва қўшилиш шартномалари мисол бўлади.

Оммавий шартномага бағишланган ФКнинг 358-моддаси қуйи- 
даги нормаларни бирлаштиради:

- ташкилотнинг истеъмолчига тегишли товарларни бериш, хиз- 
матлар кўрсатиш, унинг учун тегишли ишларни бажариш имконияти 
бўла туриб оммавий шартнома тузишдан бош тортишга йўл қўйил- 
майди;

- бундай ташкилог оммавий шартнома тузишда бир шахсни 
бошка шахсга нисбатан афзал кўришга хакли эмас, конун ҳужжат- 
ларида назарда тутилган ҳоллар бундан мустасно;

-суд ёрдамида шартнома тузишга мажбурлаш имконияти (ФК 
377-м);

- ФКнинг 358-моддасига зид шартлар аҳамиятсиз;
-ЎзР Ҳукумати конунда назарда тутилган ҳолларда оммавий 

шартномаларни тузиш ва бажаришда тарафлар учун мажбурий бўлган 
қоидалар чиқариши мумкин.

Бу ҳолатда ўзига хос мутлок ҳукукий муносабат мужассам. Ом- 
мавий шартномада аниқ белгилаб кўйилган мажбур тараф бор ва ун- 
дан номаълум микдордаги шахслар кўзда тутилган ҳаракатларни ба- 
жаришни талаб килишга ҳакли. ФКнинг 358-модцаси шундай тартиб- 
ни факат истсъмолчиларга нисбатан кўзда тутади. Ташкилот фақат у 
ишни ёки хизматни асосли равишда бажара олмаганлигини исботлаб 
берсагина шартнома тузишни рад этиш мумкин.

У ёки бу шартномани оммавий, деб ФКда аник белгилаб қўйи- 
лиши мақсадга мувофик бўлар эди. Масалан, олди-сотди шартномаси 
(386-м), ломбардда омонат саклаш (894-м), бойликларни банкда 
сақлаш (бойлик топширувчи фуқаро бўлганда) - (896-м) каби норма- 
ларни белгиловчи моддаларга ушбу шартномалар оммавий деб ата- 
лиши ҳакида ўзгартириш киритилса. ушбу гоифадаги ишлар бўйича 
низоларни ҳал қилишда оммавий шартномага бўлган талабларга 
асосланган ҳолда конуний, асосли ва адолатли карорлар чикарилиши- 
га замин яратилган бўлар эди. Бундан ташқари, бу борадаги, яъни 
кайси шартнома оммавий ҳисобланиши ҳақидаги мавжуд баҳсларга 
ҳам чек қўйилар эди.

Хулоса қилиб айтганда, оммавий шартноманинг асосий бслги- 
ларидан бири ФКнинг 358-моддасига кўра қагьий чекланган субъект, 
яъни истеъмолчи ва товарлар сотиш, ишлар бажариш ёки хизматлар 
кўрсатиш соҳасидаги вазифаларни бажарувчи ташкилотлар таркибига 
эгалиги хисобланади. О.А.Потапова истеъмолчига куйидагича таъриф 
беради: Истеъмолчи бу -  тадбиркорлик фаолияти билан боглиқ бўл- 
маган, фақат шахсий, оилавий ва заруратлари учун буюртма килиш 
ёки харид қилиш нияти бўлган ёхуд товарлар(иш, хизмат) заказ бе- 
рувчи, харид килувчи ё бўлмаса фойдаланувчи фуқаро. Истеъмолчига 
ФКда таъриф мавжуд эмас. Бу ўринда айтиш мумкинки, истеъмолчи 
фақат шартнома тузишга эҳтиёжи бўлган тадбиркорлик фаолияти би- 
лан боғлик бўлмаган жисмоний шахс, балки юридик шахс ҳам 
бўлиши мумкин.

Аммовий шартноманинг иккинчи тарафи товарлар сотиш, иш- 
лар бажариш ёки хизматлар кўрсатиш соҳасидаги вазифаларни бажа- 
рувчи ташкилотлар ҳисобланади.

У ёки бу оммавий шаргномага баҳо беришда субъектнинг ҳуқу- 
қий мақомига эмас, балки унинг фаолиягининг мазмунига эътибар 
қаратиш керак. Бу ўринда ФКнинг 358-моддасига “тадбиркорлик 
фаолиятини амалга оширувчи субъект томонидан” деган сўзларни 
киритиш лозим бўлади, бу эса нормадаги субъектларни кенг талқин 
килишга олиб келади.

Шартноманинг эркинлиги тамойилининг чекланишига қўшилиш 
шартномаси ФКнинг 360-модцасида кўзда тутилган. Ушбу нормалар 
тарафларнинг нотенглигини юмшатишга каратилган, чунки тараф- 
лардан бири юқори мавқега эга бўлади. Бу шартномада шартнома 
шартларини ишлаб чиқишда фақат бир гараф иштирок этади, иккин- 
чи тараф эса унга шунчаки қўшилади. Иккинчи тараф унга кўшилар 
экан, унинг алоҳида пунктлар бўйича келишмаганда бу ҳақда арз 
қилиш имкониятини истисно этади. Бу хил шартномаларда кўп ҳол- 
ларда қарама-қаршилик бўлмайди. Иқтисодий устунликка эга ташки- 
лот ўз шартларини ўтказади. Буни қайси бир маънода фуқаролик 
хукуқини суиистеъмол қилиш деса бўлади. Қўшилиш шарзномаси 
ёрдамида нефт, газ маҳсулотларини ташиши муносабатларини бошқа- 
риш, электрик ва иситиш энергияларини ўтказиш, темир йўлда, само- 
лётда ташиш хизматлари, элекгрон ва почта алоқалари, меҳмонхона 
хизматлари ва б.хизматлар тартибга солинади.

Қўшилиш шартномаси муаммолари жуда долзарб бўлиб бор- 
моқда. Жамоат транспорти, коммунал хизмат кўрсатиш корхоналари 
истеъмолчиларнинг розилигини олмасдан ўз тарифларини ўзгартир- 
моқдалар. Яна бир мисол, сотувчига, харидор бир товарни олгандаги- 
на бошқа товарни олиши мумкинлиги ҳақида тартиб ўрнатишга ҳакли 
эмас. Субъект шартноманинг у ёки бу талабларини олиб ташлаш 
тўғрисида судга мурожаат килишга ҳақли, бу эса қўшилиш шартно- 
масини тузишда кафолат бўлиб хизмат к и л а д и .  Бундан ташқари ФК 
бир қатор шартлар тарафларнинг келишуви билан белгиланади. Ма- 
салан, ФКнинг 470, 472, 474-моддаларига биноан энергия миқдори, 
энергия сифати ва энергия ҳақини тўлаш бўйича шартнома шартлари 
тарафларнинг келишуви билан аниқланади.

Р.Тельгарин хорнжий мамлакатларда кафолат сифатида 
АҚШнинг Умумий савдо кодексининг 2-302-моддасини мисол қилиб 
келтирган, унга к>фа агарда суд шартнома ёки унинг қисми ҳукуқ 
нуқтаи назаридан тузилаётганда ўзини оқламаган бўлса, у ушбу 
шартнома бўйича мажбурий ижро қилишни рад этиши, ё бўлмаса 
унинг қисмига нисбатан ўзини оқламаган шартларсиз юридик кучини 
тан олади, токи бу татбик килиш ўзини оқламаган оқибатларга олиб 
келмаслиги учун. Бу коида кўшилиш шартномасинин!’ махсус кафа- 
лотига кирмайди, чунки, бу барча шартномаларга қўлланиладиган 
умумий норма ҳисобланади. Маълумки агар шартнома ёки унинг 
қисми қонунга зид бўлса, унда улар конуний бўлмайдилар1. Бу ми- 
солни биз ҳам унча муваффакиятли келтирилган деб ҳисобламаймиз.

1 Тельгарин Р. О свободе заключения договорш присоединения // Российск.чя юстииня.-1997.-№1 ,-С. 13.

Оммавий шартнома билан қўшилиш шартномаси ўртасидаги 
ўзаро муносабат муаммо бўлиб қолмокда. Уларни мазмун ва шакл 
деб қараш мумкин. Оммавий шартномани қўшилиш шартномаси 
шаклида тузиш мумкинми, деган савол туради. Бу мумкин, чунки 
қўшилиш шартномаси шартномани тузиш усули ҳисобланади. Аммо- 
вий шартнома мажбурий тартибда тузилади ва бу ерда ФКнинг 377- 
моддаси 3-қисми қўлланилиб, шартнома тузиш оферта (шартнома 
лойиҳаси) йўллаган тараф учун мажбурий бўлган ва унга ўттиз кун 
мобайнида шарнома лойиҳасига кслишмовчиликлар баённомасини 
олган кундан бошлаб ўттиз кун мобайнида бошқа тарафга шартнома- 
ни унинг таҳририда қабул қилишини ёки келишмовчиликлар баённо- 
масини рад этишни билдириш шарт. Келишмовчиликлар баённомаси 
рад этилганда ёки уни кўриб чиқиш натижалари тўғрисида билдириш 
кўрсатилган муддатда олинмаганида келишмовчиликлар баённома- 
сини йўллаган тараф шартнома тузиш чоғида юз берган келишмовчи- 
ликларни кўриб чиқиш учун судга топширишга ҳақли. Аммо, қўши- 
лиш шартномаси бўйича бундай шартномаолди баҳслар бўлиши мум- 
кии эмас. Бу дегани, қўшилишган тарафлар манфаати судда ҳимоя- 
ланмайди, деган хулосага олиб келмайди. Бу тараф ҳам шартномани 
ўзгартириш ёки бекор қилиш тўғрисида судга мурожаат қилиши 
мумкин.

Шартномада кучсиз тарафнинг ҳимояси муаммоси шартнома- 
нинг эркинлиги билан боғлиқ. Уни амалга ошириш фуқаролик 
ҳуқуқининг асосий белгиларидан бири фуқаровий-ҳуқуқий муносабат 
иштирочилари тенглигидан шунчаки чекиниш талаб қилади. Кучсиз 
тарафни ҳимоя қилиш қўшимча ҳуқуқлар бериш ёки контрагентга 
қўшимча мажбуриятлар юклашда кўринади. Бу ҳолатни шартнома ту- 
зишга мажбурлаш қоидасида кўриш мумкин. Бундай ҳолатларда куч- 
сиз тараф истеъмолчи, яъни оммавий шартнома тузишни талаб қилиб 
чиққан, қўшилишган тараф ҳисобланади.

Кучсиз тарафни ҳимоя қилишга қаратилган нормаларга ис- 
теъмолчиларнинг ҳукуқларини ҳимоя қилиш қоидаси ва шартнома 
тузишни талаб қилишни кўзда тутувчи нормалар ва бошқалар киради.

Шартноманинг эркинлиги ҳатто, рим хусусий ҳуқуқида “рак1а 
8шИ 8егуапс1а”- “шартномаларга риоя қилиниши керак” формуласи 
шаклида ифодаланган шартномага содиқ қолиш тамойили билан 
тўқнаш келади.

Бу қоида ФКнинг 237-моддасида келтирилган бўлиб, унга кўра, 
мажбуриятни бажаришдан бир томонлама бош гортиш ва шартнома

шартларини бир томонлама ўзгартиришга йўл қўйилмайди, қонун 
ҳужжатларида ёки шартномада назарда тутган ҳоллар бундан мус- 
тасно.

3.3.2 Мажбуриятларни бажариш тамойиллари

Авваломбор, мажбуриятларни бажариш тамойилларининг ўзи 
ҳақида тўхталиб ўтиш лозим бўлади. Ҳаракатдаги қонунчиликда 
мажбуриятларни бажаришнинг лозим даражада бажариш ва реал ба- 
жариш тамойиллари мавжудлиги ҳақида гап боради.1 Бажаришдан 
бир тарафлама бош тортишга йўл қуйилмаслиги тўғрисидаги тамойил 
ҳақида ҳам фикр юритувчилар бор."

Бу борадаги тамойиллар шуларгина деб бўлмайди. Советлар 
давридаги фуқаролик ҳуқуқи тамойилларига назар солсак, у даврда 
мавжуд бўлган гарафлар ўртасида ўзаро ҳамкорлик ва мажбурият- 
ларни бажаришда тежамкорлик тамойиллари мавжуд бўлганлигини 
ёдга туширамиз, шак- шубҳасиз улар ўз мазмунларини ўзгартирган 
бўлсалар-да ҳозирда ҳам мавжуд, уларнинг аҳамиятини норматив 
ҳужжатларда гасдиқлаш мумкин бўлади.* 2 3

Мажбуриятларни лозим даражада бажариш гамойили 
ФКнинг 236-моддасида ифодаланган бўлиб, унда мажбуриятлар маж- 
бурият шартларига ва қонун ҳужжатлари талабларига мувофиқ, бун- 
дай шартлар ва талаблар бўлмаганида эса, иш муомаласи одатларига 
ёки одатда, қўйиладиган бошқа талабларга мувофиқ лозим даражада 
бажарилиши кераклиги белгиланган.

Лозим даражада бажариш тамойили ФКнинг 236-моддасида 
ифодаланган, унга кўра, мажбуриятлар мажбурият шартларига муво- 
фиқ, бундай шартлар ва талаблар бўлмаганида эса, иш муомаласи 
одатларига ёки одатда қўйиладиган бошқа талабларга мувофиқ лозим 
даражада бажарилиши керак. Ушбу тамойил лозим бўлган субъектлар 
тарафидан, лозим бўлган жойда, лозим бўлган вақтда, лозим бўлган 
нарса билан ҳамда лозим даражада бажаришни ўз ичига олади. Лозим 
даражада бажариш тамойилининг мустақил тамойиллилигига ҳамма 
ҳам қўшилмайди.

Лозим даражада бажаришни қонунийлик тамойилининг нафақат 
қонун тарафидан қўйилган талабларни бажариш, балки қонунга зид

203.Гражданскос право: Учебннк/ Под.ред. А.П.Ссргеева. Ю.К.Толстого.-М.:Проспект. - 4.1. - 1997. - С.506.
2 Фриев А.Л. Исполненне гражданско-правових оСямггельств между предпрпнимаделями: Дис.канд.юрид.наук. 
- Саратов, 1999. - С.42.
3 Ьир: / /(П кч ,гч1.ги/01 X 5 /0 3 /0 5 9 9 /0 3 0 5 9 9 0 0 4  1Х».-175 с.

бўлмаган қонуности ҳужжатларни ҳам бажаришга риоя қилиш зарур- 
лигини кўзда тутувчи умумий талаби тушунчасининг бир кўриниши 
деб қарайдиганлар ҳам мавжуд. Бундай фикр юритишда қонуний- 
ликни лозим даражада бажариш тушунчасига татбиқ этиш мумкин, 
яъни қонунийлик тамойили ва лозим даражада бажариш тамойили 
субъект ва унга юкланган мажбуриятларнинг бир хил алоқасини 
ўзида ифодалайди. Бундан, алоҳида лозим даражада бажариш тамой- 
или мавжуд эмас, деган фикр келиб чиқади ва лозим даражада бажа- 
риш тамойили қонунийлик тамойилининг умумҳуқуқий кўриниши 
холос, деган хулоса пайдо бўлади. Аслида бундай нуқтаи назар ўта 
мулоҳазали ҳисобланади. Маълумки, қонунийлик тамойили умумҳу- 
қуқий ҳисобланади ва айнан қонунларга ёки қонуности ҳужжатларга 
риоя қилиш ҳисобланса, лозим даражада бажариш тамойили эса, би- 
ринчи навбатда шартномаларда белгиланган мажбуриятларни бажа- 
ришдир.

Реал бажариш тамойили ФКнинг 330-моддасида белгиланган 
бўлиб, унга кўра, башарти, қонунда ёки шартномада бошқача тартиб 
назарда тутилган бўлмаса, мажбурият лозим даражада бажарилмаган 
тақдирда неустойка тўлаш ва зарарни қоплаш қарздорларни мажбу- 
риятни асл ҳолида бажаришдан озод қилмайди. Бу ўринда, ушбу та- 
мойилни қўллаш иккинчи бир ҳолатда чеклаб, торайтириб қўйилган, 
чунки, мажбурият лозим даражада бажарилмаган такдирда неустойка 
тўлаш ва зарарни қоплаш қарздорларни, қонунда бошқа ҳолат кўзда 
тутилмаган бўлса, мажбуриятни асл ҳолида бажаришдан озод қилади. 
Мажбуриятни асл ҳолида бажариш ФКнинг бошқа моддаларида ҳам 
белгиланган. Масалан, 331-моддада хусусий белгили ашёни креди- 
торнинг мулки қилиб, унинг хўжалик юритишига, оператив бошқару- 
вига ёки фойдаланишига топшириш мажбурияти бажарилмаган 
тақдирда, кредитор бу ашёни олиб қўйишни ва мажбуриятда назарда 
тутилган шартлар асосида ўзига топширишни талаб қилишга ҳақли, 
337-моддаси иккинчи қисми талабига биноан, мажбуриятнинг бажа- 
рилиши кечиктирилганлиги окибатида кредитор ўзи учун аҳамиятини 
йўқотган ижрони қабул қилишдан бош тортиши, шунингдек, пул 
тўлаш, мол-мулк олиш билан мажбуриятнинг бажарилишидан воз ке- 
чиши ҳам (ушбу кодекс 342-моддаси) қарздорни мажбуриятни асл 
ҳолида бажаришдан озод қилади. Ушбу >финда диспозитивлик та- 
мойили ўзини намойиш этишини кўриш мумкин. Кредитор мажбури- 
ят нарсаси бўлган ашёни ўзига топширишни талаб қилиш ўрнига, за- 
рарнинг қопланишини талаб килишга ҳақли.

Реал бажариш билан лозим даражада бажаришнинг бир-бири 
билан узвий боглиқлигини кўрамиз. Улар қисмларда ва бир бутун- 
ликда бўладилар. Реал бажариш лозим даражада бажариш таркибига 
киради. Мажбурият асл ҳолида бажарилмаганда, уни лозим даражада 
бажаришни тасаввур қилиб бўлмайди.

А.В. Венедиктовнинг ҳисоблашича, лозим дражада бажариш бу 
реал бажаришнинг бир қисми, унингча шартнома мажбуриятлари- 
нинг лозим даражада бажарилиши барча сон ва сифат кўрсаткич- 
ларини ўз ичига олади, яъни шартномада кўзда тутилган барча 
маҳсулотларни нафақат ўз вақтида топшириш, балки, уларни белги- 
ланган ассортиментда, тасдиқланган стандартларда ва техник шаро- 
итларда топширишни ўз ичига олади.1

О.С.Иоффенинг фикрича, реал бажариш тамойили умумий 
ҳисобланади, мажбуриятнинг оддий ривожланиш босқичида у лозим 
даражада бажаришни тахмин килади, қарздор тарафидан бузишга йўл 
қўйилгандан кейин асл ҳолида бажаришни кўзда тутади.“

О.А.Потапованинг нуқгаи назарича, қарама-қаршиликларнинг 
барчаси кўриб чиқилаётган муаммонииг кўпиича ўйлаб чиқарилган- 
лигидан дарак беради.1 2 3 Биз ҳам ушбу фикрдамиз.

Мажбуриятни реал бажариш тамойили бугунги кунда ўз мохия- 
тини йўқотган эмас, чунки товарларнинг ўрнини, бажариладиган иш- 
ни, хизмат кўрсатиш ўрнини зарарни қоплаш билан алмаштириш ба- 
ри бир ҳам жабрланувчи тарафни ҳамма вақт қаноатлантирмайди. 
Таъкидлаш жоизки, айрим муаллифлар реал ундириш тамойилини 
умуман инкор қиладилар. Уларнинг фикрича, реал ундириш фуқаро- 
лик ҳуқуқи назарияси доирасида мавжуд бўлиб, бирорта норматив 
ҳужжат унга таъриф бермайди ва умуман ундан карздорнинг мажбу- 
риятларини у тарафидан талаблар бузилган бўлса-да, бажаришни бел- 
гилашда фойдаланилмайди, шунинг учун қонун чикарувчи тарафидан 
“мажбуриятни асл ҳолида бажариш”, деган ибора ишлатилади, 
ҳозирда реал бажариш тамойили ҳуқуқ тамойили сифатида ўз ролини 
бутунлай йўкотган, у умумэътироф этилган ҳуқук негизи бўлмай 
қолган ва замоновий мажбурият ҳуқуқининг одатий қоидаси бўлиб 
қолган.4

1 Вснсдиктов А.В Гражланско-правовая охрана социалнстической собсгвенности в ССХР. -М; Л.; Изд-во АН 
СССР, 1954.-С . 164.
2 Иоффс О.С. Договор в социалис1ичсском хочяйствс. - М.: Юридическая литература, 1964. - С.65.
3 Ькр://сПя>.Г81.П1/(Л х з /0 3 /0 5 9 9 /0 305 9 9004  рс!Г.-175'с.
4 Гришин Д. Об нсполнении обязатсльсгв в натуре: поиск оптнмальнмх решенпй // Хозяйство и право. - 2000. - 
№5. - С.27.

Бундай фикр юритиш билан келишиб бўлмайди. Мажб>фиятни 
асл ҳолида бажариш гамойили фақатгина назарияда мавжуд, деган 
қараш мулоҳазали, сабаби муқаддам айтиб ўтганимиздай, ФКнинг 
ЗЗО-моддасида мажбуриятни асл ҳолида бажариш нормаси белгилаб 
қўйилган.

Шубҳасиз, мажбуриятни бажаришнинг турли йўллари белгилан- 
ган, лекинда кредитор мажбуриятни реал ҳолда бажаришдан, яъни 
асл ҳолида бажаришдан кўпроқ манфаатдор.

Айрим муаллифлар мажбуриятни реал бажариш тамойилини 
инкор қилмаган ҳолда, бу тамойилнинг айрим шартномаларга нисба- 
тан, мисол учун барча транспортларда юкни ва багажни ташиш шарт- 
номасига, сақпаш шартномасига нисбатан қўлланилмайди, чунки, бу 
ўринда топширилган мулк асралмаганда унинг қиймати тўланади, 
дейдилар.1

Бу ўринда муаллиф мажбуриятни бажариш тушунчаси билан 
уни бажармаслик учун жавобгарликни аралаштириб юборганлиги 
тўғрисидаги О.А.Потапованинг фикри билан келишади. Мажбурият- 
ни реал бажариш тамойили ушбу ҳолатларда ҳам мавжуддир, фақат 
бу ерда мажбуриятнинг предметини маҳсулот ишлаб чиқариш эмас, 
балки маълум бир хизмат кўрсатиш ташкил этади. Бу ўринда, реал 
бажариш тамойили билан асл ҳолида бажаришнинг ўзаро муносабати 
ҳақида гапирганда, улар синоним тушунчалар эканлигини айтиб ўтиш 
ўринли бўлади.

Мажбуриятни бажаришнинг яна бир тамойили бу тарафлар- 
нинг ҳамкорлиги тамойили ҳисобланади. Советлар даврида бу та- 
мойил ўзаро ёрдам ва ўртоқлик ҳамкорлиги тамойили деб номланар 
эди. Ҳозирда бу тамойилни тарафларнинг ҳамкорлиги, деб аташлик 
афзалроқ кўринади. Бу тамойил халқаро мавқеда ҳам ўз ифодасини 
топган. Масалан, Халкаро савдо-сотик шартомалари тамойиллари- 
нинг 5.3.-моддасига мувофик ҳар бир тараф иккинчи тараф билан, ал- 
батта бундай ҳамкорлик килишни ушбу тарафдан мажбурият бажари- 
лишини оқилона кутиш мумкин бўлганда ҳамкорлик қилиши лозим2.

Ушбу тамойил ҳалоллик тамойили билан узвий боғлик. Шунин- 
гдек, у шартнома бажарилмаганида зарарни камайтириш мажбурия- 
тига ҳам бевосита дахлдор. Бундан ташқари, мазкур тамойил шарт-

1 Фриев А.Л. Исполнение гражданско-иранових обязагельств между предприншиателями: Дис.канд.юрид.наук. 
-Саратов, 1999.-С.84.
211.Прннцигш международимх коммерческих договоров. /Пер.с англ.
А.С.Комарова. - М.: Международнь1Й центр фннансово-зкономического развития, 1996. - С. 117.

номани бажариш бўйича вазифаларни тақсимлашга йўналтирилган 
маълум бир чегарага ҳам эга.

ФК ушбу тамойилни тўғридан-тўғри белгилаган эмас, лекин у 
қатор нормалар мазмунидан, жумладан, ФКнинг 645-моддасидан ке- 
либ чиқади, яъни пудрат шартномаси бўйича бажариладиган ишнинг 
сифатли бўлиши ва ўз вақтида ижро этилиши учун тарафлар бир- 
бирига ёрдам кўрсатиши керак.

Кўпчилик муаллифлар бу тамойилни соҳа тамойилларига қўша- 
ди. О.А Потапова эса, уни институционал тамойиллар сирасига кири- 
тади, чунки у асосан, мажбуриятни бажариш институтига тааллуқ- 
лидир1. Муаллиф ҳам унинг фикрига қ^чнилган ҳолда, бу тамойил 
намоён бўлишининг қуйидаги ҳолатларини ажратади: ҳамкорлик 
қилиш лозимлиги норматив ҳужжатда белгиланган бўлса; шартнома- 
да кўзда тутилган бўлса; вазиятдан келиб чиқса, яъни вазият талаб 
қилганда. Бундай бўлиши муқаррар, чунки шартномада барча ҳолат- 
ларни тўлиқ ҳисобга олиб бўлмайди. Ҳамкорлик тамойили юридик 
хусусиятга эга бўлади. Низо келиб чиққанда карздор мажбуриятнинг 
бажарилмаганига ёки лозим даражада бажарилмай қолинганига сабаб 
тариқасида кредитор тарафидан керакли ёрдам берилмаганига бема- 
лол ишора қилиши мумкин.

Ҳамкорлик тамойили асосий раҳбарий қоида ҳисобланади, унга 
кўра, ҳар бир тараф ҳуқуқларини амалга ошираётганда ва мажбури- 
ятларини бажарётганда иккинчи тарафга ўз мажбуриятларини бажа- 
ришда кўмаклашиши лозим.

Ҳамкорлик тамойилини икки гуруҳга, яъни ҳамкорлик бўйича 
кредиторлик ва қарздорнинг мажбуриятига бўлиш мумкин. Креди- 
торнинг ҳамкорлик б>шича мажбуриятига қарздор тарафидан мажбу- 
риятни бажаришга қаратилган олдиндан белгилаб қўйилган ҳаракат- 
ларни такомиллаштиришни киритиш мумкин. Бунга мисол қилиб, 
маҳсулот етказиб берувчига харидорни биркитиб қўйиш тўғрисида 
хабарни юбориш (давлат эҳтиёжлари учун товарлар егказиб бсриш 
шартномасида), проект-смета ҳужжатлари билан таъминлаш ва 
ҳоказоларни киритиш мумкин.

Қарздорнинг ҳамкорлик бўйича мажбуриятларига ҳаракатчан- 
лик кўрсатиш, мажбуриятларнинг яхши бажарилишига каратилгағ! 
ҳаракатларни бажариш, мисол учун тақдим килинган аслаҳаларнинг 
камчиликлари ҳақида контрагентни огоҳлантириш киради. Ҳамкор-

1 ЬИр ://(П<;я.п;1.ги/(1 /0 3 /0 5 9 9 /0 3  0 5 9 9 0 0 4 ■Р<Ц'.-175 с.

лик тамойилини шаргнома муносабатларининг ҳар хил босқичларида 
учратиш мумкин.

Фуқаролик-ҳуқуқий мажбуриятларнинг келиб чиқишида бу - 
маҳсулот наъмуналарини юборишда ифодаланса, кейинчалик эса ке- 
либ чикадиган низоларни тезликда ҳал этишда ва бошқаларда намоён 
бўлади.

Ҳамкорлик ва ёрдам контрагентга иш кучи, транспорт, идишлар, 
омборхоналар тақдим қилишда ҳатто маслаҳатлар беришда намоён 
бўлиши мумкин. ФКда ҳам ҳамкорлик бўйича айрим мажбуриятлар 
белгиланган. Юқорида келтирганимиздай, ФКнинг 645-моддасига 
биноан, пудратчининг ишини бажаришга буюртмачи пудрат шартно- 
масида назарда тутилган ҳолларда, ҳажмда ва тартибда ёрдам бериши 
шарт.

ФКнинг 677-моддасида белгилаб қўйилганидек, агар қурилишни 
ва у билан боғлиқ ишларни амалга оширишда қурилиш пудрати 
шартномасини тегишли даражада бажаришга тўсиқлар борлиги 
маълум бўлса, тарафларнинг ҳар бири бундай тўсиқларни бартараф 
қилиш учун боғлиқ бўлган ҳамма чораларни кўриши шарт. Ушбу 
мажбуриятни бажармаган тараф тегишли тўсиқлар бартараф этилма- 
ганлиги туфайли етказилган зарарни ундириб олиш ҳуқ>тсидан 
маҳрум бўлади.

Қурилиш шартномаси назарда тутилган ҳолларда бир тараф уш- 
бу модданинг биринчи қисмида кўрсатилган мажбуриятларни бажа- 
риш учун қилган харажатларни бошка тараф тўлаши лозим. Шартно- 
мада кўрсатилмаган мажбуриятлар юзасидан ҳамкорлик қилиш асо- 
сида муайян харажатлар келиб чиқса, ўзаро келишув асосида ишни 
якуний ҳисоб-китоб қилиш даврида эътиборга олиб амалга ошири- 
лиши мумкин.

Ҳамкорлик, агарда у мажбуриятни лозим даражада бажаришга 
кўмаклашса, агарда ёрдам бермаслик бажариш муддатининг бузили- 
шига олиб келса. ўзининг шахсий манфаатларига зид бўлмаса амалга 
оширилади. Ҳамкорлик тамойили мажбуриятни бажаришда қарздор- 
нинг ролини качонки контрагент ўзига боғлиқ барча чораларни кўр- 
ган бўлса ва бошқа тарафга ёрдам бериш керак бўлса пасайтирмайди. 
Ҳамкорлик шартномани бажариш имконияти бўлмаганда амалга 
оширилишини назарда тутиш зарур.

Ушбу тамойилни бузганлик учун қўлланиладиган чоралар 
тўғрисида тўхталганда, жавобгарлик умумий мажбурият ҳуқуқи нор- 
малари бўйича юзага келади ва жарима тўлаш, зарарни қоплаш, барча

зиённи контрагент зиммасига юклаган ҳолда ишни тўхтатиш, мажбу- 
риятни бажариш мудцатини узайтиришда ифодаланиши мумкин. 
ФКнинг 645-моддасида ҳам айрим жавобгарлик чоралари белгилан- 
ган бўлиб, унга кўра, пудратчи кўрилган зарарни, шу жумладан, бе- 
кор туриб қолганлик оқибатидаги қўшимча чиқимларни қоплашни, 
пудрат шартномасида кўрсатилган иш баҳосини оширишни тапаб 
қилишга ҳақли, шунингдек, ишни бажариш мумкин бўлмай қолган 
такдирда, пудратчи ишнинг бажарилган кисмини ҳисобга олган ҳолда 
шартномада кўрсатилган баҳони олиш ҳуқуқини саклаб колади.

Қонунда ёки норматив ҳужжатда назарда тутилган ҳамкорлик 
кўрсатилмаганда, жавобгарлик сўзсиз келиб чиқади. Ҳамкорлик 
кўрсатиш мажбурияти қонунда ёки норматив ҳужжатда тўғридан- 
тўғри кўрсатилмаган тақдирда ҳам жавобгарлик келиб чиқиши мум- 
кин, лекин бундай ҳолатда ҳалоллик ва оқилоналик тамойилларидан 
келиб чикиш зарур бўлади. Бу >финда ҳалоллик окилона ҳамкорликни 
ўз ичига олади.

Тарафларнинг ҳамкорлиги тежамкорлик тамойили билан уз- 
вий боғлиғликда, чунки у ҳар қандай ўзини оқламаган, ортиқча хара- 
жатлардан сақланишга қарагилган.

Тежамкорлик тамойили ҳозирда ўз моҳиятини сақлаб келмокда, 
чунки у мажбуриятлар иштирокчиларининг манфаатларига тўлиқ жа- 
воб беради. Унинг аҳамияти шундаки, ҳар бир тараф ўз вазифаларини 
кам харажат қилган ҳолда, тежамкорроқ бажаришлари керак.

Тежамкорлик тамойили ФКнинг 640-моддаеида норма тариқа- 
сида белгилаб қўйилган, унга кўра, пудратчи буюртмачи берган мате- 
риалдан тежаб-тергаб ва режали фойдаланиши, иш тугаганидан сўнг 
ишлатилган материал тўғрисида буюртмачига ҳисобот бериши, шу- 
нингдек, унинг қолдиғини қайтариб бериши ёхуд ўз ихтиёридаги 
фойдаланилмай қолган материалнинг қийматини ҳисобга олиб, буюр- 
тмачининг розилиги билан ишнинг баҳосини камайтириши шарт.

Ушбу тамойилнинг бажарилишини ФК янада рағбатлантиради 
ва ўзининг 637-моддасида белгилаб қўйганки, агарда пудратчининг 
амалдаги харажатлари иш баҳосини аниклаш вақгида (смета тузила- 
ётганда) назарда тутилган харажатлардан кам бўлган ҳолларда, ба- 
шарти буюртмачи пудратчининг тежами бажарилган иш сифатига 
таъсир этганлигини исботлай олмаса, пудратчи ишлар учун пудрат 
шартномасида кўрсатилган баҳо бўйича ҳақ олиш ҳуқукини сақлаб 
қолади. Пудрат шартномасида пудратчининг тежами тарафлар ўрта- 
сида тақсимланиши назарда тутилиши мумкин.

Тежамкорлик тамойилини янада кенг талқин этиш мумкин, чун- 
ки у нафақат мажбурият ҳуқуқи нормаларида, балки, фуқаролик 
қонунчилигининг бошқа кўплаб нормаларида ўз ифодасини топган. 
Мисол учун, ушбу тежамкорлик тамойили ФКнинг 90-моддасида ўз 
аксини топган, унга биноан асосий ва мансуб ашёлар биргаликда иш- 
латиладилар, чунки бу энг тежамкор услуб ҳисобланади.

Маълумки, жамиятимиз ҳаётининг энг муҳим тамойилларидан 
бири конун устуворлигининг моҳиятига кўра, “асосий ижтимоий, энг 
аввало, иқтисодий муносабатлар фақат қонун билан тартибга солина- 
ди, унинг барча қатнашчилари ҳеч бир истисносиз ҳуқук нормалари- 
ни бузганлик учун жавобгар бўлади”1. Қонун ва шартномалар мазму- 
нида эса, кўп ҳолларда фуқаролар ва юридик шахслар зиммасига юк- 
ланган мажбуриятлар ётади. Мажбурият юзасидан қарздор бўлган 
шахс уни бутунлай бажармаслиги, мажбуриятни бажариш юзасидан 
белгиланган ҳукук норматарига риоя қилмаслиги ҳуқуққа хилоф 
ҳаракат ёки ҳаракатсизлик ҳисобланади. Мажбурият қарздор томони- 
дан бутунлай бажарилмаса, кредитор суд орқали мажбуриятнинг 
мажбурий тартибда бажарилишини талаб қилишга ҳақли. Фуқаролик- 
ҳуқуқий жавобгарликнинг белгиланиши гурли субъектлар ўргасидаги 
муносабатларда шартнома интизомининг мустаҳкамланишига ёрдам 
беради. Зеро, фуқаролик-ҳукуқий жавобгарлик карздор томонидан 
мажбуриятнинг бажарилмаслиги ёки лозим даражада бажарилмасли- 
ги ҳолларини назарда тутиб, қонун ёки шартномада белгиланган 
санкциялар қўлланилади, бундай жавобгарлик мажбуриятни бажар- 
маган қарздор зиммасига зарарларни, неустойкани кредитор фойда- 
сига тўлаш вазифасини юклашдан иборатдир. Булардан келиб чикиб, 
жиноят ҳуқуқида ва маъмурий жавобгарлик ҳуқуқида айб учун жа- 
вобгарликнинг муқарралиги тамойили мавжудлиги каби, фуқаролик 
ҳуқуқида ҳам мажбуриятнинг бажарилмаганлиги ёки лозим даражада 
бажарилмаганлиги учун жавобгарлик мавжуд, деган хулосага кели- 
нади ва фуқаролик қонун ҳужжатларининг асосий негизлари қаторига 
фукаролик -  ҳукукий жавобгарликнинг муқаррарлиги тамойи- 
лини киритиш тавсия этилади.

1 Каримов И.А. Ўзбекистон -  бозор муносабатларига ўтишнинг ўзнга хос йўли. Биздан озод ва обод Ватан 
қолсин.Т.2.-Т.:Ўзбекистон,1996.-37 б.

3.4. Фуқаролик ҳуқуқининг диспозитивлик тамойили

Ҳуқуқ тамойиллари ўзининг мазмуни, вужудга келиши ва намо- 
ён бўлиш доирасига кўра, бир неча турларга бўлинади. Ҳуқукий ада- 
биётларда умумий ва махсус, сохавий ва тармоқлараро принциплар 
мавжудлиги кзфсатилган1.

Диспозитивлик тамойили тармоклараро тамойил ҳисобланса-да, 
фуқаролик ҳуқуқига нисбатан ўзига хос хосусиятга эга бўлиб, фука- 
ролик ҳукуқининг барча тамойиллари учун у асос, устқурма вазифа- 
сини ўтайди.

Диспозитивлик тамойили умуман олганда. хусусий ҳуқукка, 
олайлик фукаролик ҳукукига, фукаролик процессуал ҳукукка, оила. 
меҳнат, тадбиркорлик ва бошқа ҳуқуқларга хосдир. Шуни айтиш ке- 
ракки, диспозитивлик ҳар бир муайян соҳа учун ўзига хос ҳолда на- 
моён бўлади.

Шуни таъкидлаш жоизки, диспозитивлик одатда фанда фуқаро- 
лик процессуал ҳуқуқнинг характерли категорияси ҳисобланади, бу 
ўринда субъект томонидан фуқаролик пропессида ўз ҳукуқларидан 
эркин фойдаланишни фан гақозо этади. Фукаролик процессуал 
ҳуқуқда диспозитивлик моддий ҳуқуқдан келиб чиқишини алоҳида 
таъкидалаш лозим. Бу масалага кўплаб олимлар (О.А.Красавчиков, 
В.Ф.Тараненко ва б.) эътибор қаратганлар". Бундан процессуал фанда 
диспозитивлик тушунчасига кўпроқ эътибор қаратилганлиги 
кўринади.

Фуқаролик ҳуқуқида диспозитивлик барча соҳаларни ўзида 
қамраб олади. У умумҳуқуқий коте! ориялардан бири бўлиб, унинг 
ижтимоий моҳияти шахснинг эркинлигида, яъни унинг муносабат 
шаклини танлашда ва ҳаракатда намоён бўлади.

Айтиш жоизки, фуқаролик ҳукуки ўз талабларини диспозитив- 
лик тамойили асосида амапга ошириш устида курилган. Шахс томо- 
нидан шахсий талабни амагп-а ошириш агарда у қонунда белгиланган 
чегараларда, виждонан ва оқилона амалга оширилса, унга жамоат та- 
лабини чеклаб кўйиш деб қараш мумкин эмас.

Диспозитивликда қуйидаги хусусиятлар мавжуд, яъни у ҳукуқ 
нормаларига асосланган бўлиши, у орқали ҳукуқий эркинликнинг 1 2

1 Бобоев Ҳ. Б. ва бошкалар. Давлат ва ҳукук назарияси,- Т.:ТДЮИ.2000 - 217 б.
2 Красавчиков О. А. Диспозитивность в гражланско —  ираионом регулировании //Совегское юсударство и пра- 
во ,- 1970.-№ 1. — С. 42.
Тараненко В.Ф. Принцигш диспозитивности и состязательности в советском граждаиском процессе. - М.: Юри- 
дическая литература, 1988. - С.5.

шакли, юридик мазмуни, унинг чегараси белгиланган бўлиши керак. 
Диспозитивлик алоқида юридик ҳаракатлар содир этиш мумкинлиги- 
ни ҳам тақозо этади. Бу ўринда фуқаролик ҳуқуқи субъекти ўз муно- 
сабатлари шартини ўзи белгилашга, муносабат шаклларини ўзи тан- 
лашга ҳақлилиги кўзда тутилади ва хусусий ишларга ўзбошимчалик 
билан аралашишни тақиқлайди.

Фукаролик ҳуқуқи муносабат иштирокчилари ҳуқуқий субъект- 
ликни, субъектив хуқуқларини ўз хоҳишларига кўра, амалга ошира- 
дилар. Юридик эркинликнинг ҳуқукий субъект тарафлари ҳуқуқий 
муносбатлар пайдо бўлганда ёки уларнинг кейинги ривожланиш жа- 
рёнида, масалан, улар ўзгартирилганда ва бекор қилинганда намоён 
бўлади. Маълумки, ФКнинг 382-модцаси 1-адсмига биноан, агар уш- 
бу Кодексда, бошқа конунларда ёки шартномада бошқача тартиб на- 
зарда тутилган бўлмаса, шартнома тарафларнинг кслишувига муво- 
фиқ ўзгартирилиши ва бекор қилиниши мумкин.

Юридик адабиётда “диспозитивлик” атамаси кўп аҳамиятли 
бўлиб, қуйидаги маъноларда намоён бўлади1:

- фуқаролик ҳуқуқининг диспозитивлик тамойили2;
- диспозитивлик фукаролик процессуал ҳуқуқининг тамойили;
- фукаролик-ҳуқуқий тартибга солишнинг диспозитивлик усули;
- ҳуқуқнинг диспозитив нормалари;
- диспозитивлик - ҳуқуқий тартибга солишнинг шакли.
Диспозитивлик тамойили собик совет гражданлик ҳуқуқида ҳам

мавжуд эди, лекинда мустақиллик шарофати билан қабул қилинган 
УзР ФКда унинг кўринишлари сезиларли кенгайди. Бу бўлиши му- 
каррар бўлган фуқаролик ҳуқуки ислоҳотининг якуни бўлди. Маъ- 
лумки, советлар давридаги планли тақсимлаш иқтисоди шароитида- 
гидан фарқли ўлароқ, фуқаролик ҳуқуқий муносабат иштирокчилари- 
да ўз ҳуқуқларидан ўзлари фойдаланиши янги фуқаролик қонунчили- 
гига ўзгартиш киритилишига олиб келди. Мълумки, у даврда кўплаб 
фуқаролик ҳуқуқий муносабатларнинг пайдо бўлиши, жисмоний 
шахслар ўзларининг ҳуқуқтарини амалга оширишда кўпроқ диспози- 
тивликка эга бўлсалар-да, социалистик ташкилотларга оид бўлган 
планли ҳужжатлар билан белгиланар эди.

Ҳуқуқий адабиётларда диспозитивлик тамойилига берилган 
таърифларни кўрамиз. Ю.К.Толстой унга қуйидагича таъриф беради: 
“Диспозитивлик принципи бу-фуқаролар ва ташкилотларга ўзларига

‘ Ьир://<Цхх.гх1.ги/|Пхх/0 3 /0 5 9 9 /0 3 0 5  9 9 0 0 4  .р<1Г-175 с.
: Толстой Ю.К. Принципи гражданского права // Правоведение. —  1992. - №2. -С.50.

тегишли бўлган фуқаролик ҳуқуқлари, шу жумладан уларни ҳимоя 
қилиш ҳуқуқидан ўз хоҳишларига биноаи фойдаланиш учун берилган 
ҳуқуқий таъминланган имкониятдир”* 1.

Диспозитивлик тамойили фуқаролик ҳуқуқи субъектларига ўз 
субъектив фукаролик ҳукуқлари ва мажбуриятларини ўз хоҳишларига 
биноан, қўлга киритиш, уларнинг мазмунини маълум чегараларда 
аниқлаш, уларни амалга ошириш, улардан фойдаланиш имконияти- 
дир. Ҳуқукнинг берилиши ўз-ўзидан ажралмас таркиб сифатида дис- 
позитивликни ўз ичига олади, ё бўлмаса ҳукук бўлиши мумкин 
бўлган ҳаракатнинг чораси сифатида мажбуриятдан фарқли ўлароқ 
муқобилликни ўз ичига олади. Вакил қилинган шахс бундай ҳаракат 
чорасидан ўз хоҳишига биноан фойдаланмаслиги ҳам мумкшГ.

Бу ўринда сўз субъектларнинг ўз ихтиёрлари билан эркин ва ўз 
хоҳишларига асосан, у ёки бу ҳаракат гурларини танлаб олиш мА- 
ҳоратини фуқаролик ҳуқуки нормаларига киритиш ҳакғада бормоқда.

Диспозитивлик, бу юридик имконият, ташаббус эса, ҳаракатни 
амалга ошириш, имкониятдан фойдаланишдир. Ташаббус фукаролик 
ҳуқуқининг моҳиятидан кслиб чиқади. Фуқаролик ҳуқуки субъектлари 
эркин ва тенг ҳуқуқпидир. Улар қонун ва шартнома доирасида 
фуқаролик-ҳукукий фаолият кўрсатиб, ўз ташаббусига биноан, ҳаракат 
қилиш имкониятини қўлга киритади. Фуқаролик ҳуқуқий муносабат- 
ларга киришиш босқичида ташаббуснинг намоён бўлиши айнан 
кўринади. Субъсктлар нафакат конунда белгиланган шартномаларни 
тузиши мумкин, балки, унда тартибга солинмаган шартномаларни ҳам 
тузишга ҳақтидирлар. Бироқ диспозитивлик ҳам муайян чегара доира- 
сида бўлишини қонун талаб қилади ва бу коида ФКнинг 9-моддасида 
қуйидагича белгиланади: фукаролар ва юридик шахслар ўзларига те- 
гишли бўлган фуқаролик ҳуқуқпарини, шу жумладан, уларни ҳимоя 
қилиш ҳуқукини ҳам ўз хохишларига кўра тасарруф этадилар.

Фуқаролар ва юридик шахсларнинг ўз ҳукукларини амалга оши- 
ришдан воз кечиши бу ҳуқукларнинг бекор килинишига олиб кел- 
майди, конунда назарда тутилган ҳоллар бундан мустасно.

Фуқаролик ҳуқуқларини амалга ошириш бошка шахсларнинг 
ҳукуқларини ҳамда қонун билан кўрикланадиган манфаатларини буз- 
маслиги шарт. Фуқаролик ҳуқуқий муносабатлари иштирокчиларининг 
ҳалол, окилона ва адолат билан ҳаракат қилиши назарда тутилади.

1 Толстой Ю.К. Принципи гражданского права // Правовсление. —  1992. - >'«2. 52 б.
1 Яховлев В.Ф. Гражданско-правовой метод регулнрования обшественних отношений. - Свердловск: СЮИ,
1972. - С. 15.

Фуқаролар ва юридик шахслар ўз ҳуқукларини амалга ошириш- 
да жамиятнинг маънавий тамойиллари ва ахлоқий нормаларини 
ҳурмат қилишлари, тадбиркорлар эса - иш одоби қоидаларига ҳам ри- 
оя этишлари керак.

Фуқаролар ва юридик шахсларнинг бошқа шахсга зарар етка- 
зишга, бошқача шаклларда, хукукни суиистеъмол қилишга, шунинг- 
дек хукукни унинг максадша зид тарзда амалга оширишга қаратилган 
ҳаракатларига йўл қўйилмайди.

Жисмоний ва юридик шахслар хукук ва мажбуриятларини 
шартнома асосида белгилашда ва конунга зид бўлмаган ҳар қандай 
шартларни аниклашда эркиндирлар (ФК 1-м, 16.). Жисмоний ва юри- 
дик шахслар фукаролик ҳуқуқларини ўз хоҳишлари билан қўлга ки- 
ритадилар ва амалга оширадилар. Улар ўз ҳуқуқ ва мажбуриятларини 
шартнома асосида ўрнатишда ва қонунга зид бўлмаган шартнома 
шартларини белгилашда эркиндирлар (ФК 1-м, 2 б.).

Фукаролик ҳуқуқда диспозитивлик субъектив ҳукукнинг амалга 
оширилиши ёки амапга оширилмаслиги мумкинлигига боглиқ бўлиб 
колмайди. Диспозитивлик мазмунига кўра, кенгроқ ва унга субъект- 
ларга ҳуқуқ субъекзлшшкни ўз хоҳишларига биноан олиб боришни, 
яъни субъектив ҳуқукга эга бўлиш ёки бўлмаслик, контрагентни тан- 
лаш, ўрнатилган доираларда ҳуқуқий муносабатларни ўз хоҳишига 
кўра, ўрнатиш ва бошкалар киради. Мисол учун, ЎзР. ФКнинг 1150- 
моддасига биноан, мерос мулк икки ва ундан ортиқ меросхўрларнинг 
умумий улушли мулки бўлган такдирда меросни тақсимлаш мерос- 
хўрларнинг келишувига кўра тақсимланиши мумкин. Бу ҳолатда 
мулкий ҳуқуқий муносабатларни аниқлашда эркинлик белгиланган- 
лигини кўрамиз.

Фикримизча, диспозитивлик - ҳуқуқлардан ўз хоҳишига кўра 
фойдаланиш мумкинлигидир. Бу ўринда фойдаланишнинг: ҳуқуқни 
ўзгага бериш, яъни ҳукукнинг бир субъектдан иккинчисига ўтиши; 
карздан воз кечиш; субъектив фуқаролик ҳуқуқини амалга ошириш 
жараёни билан боглик бўлган ҳолатда ваколат топширилган шахс 
ҳуқукни амалга ошириши ёки амалга оширмаслиги мумкинлигини 
бунга мисол килиб келтирилиши мумкин.

Қонун кимнидир ўз ҳукуқидан фойдаланишга мажбур этишга 
ҳақли эмас. Бу масала фуқаролик ҳуқуқи субъекти томонидан муста- 
кил амалга оширилади. Фукаролик кодексида ўз ҳуқукидан фойдала- 
нишга мажбурловчи норма мавжуд эмас. Собиқ Гражданлик конун- 
чилиги асосларида ёки Етказиб бериш ҳақидаги Низомларда бундай

нормалар мавжуд эди. Бунга сотиб олувчи давлат стандартларига 
туғри келмаган товарни ёки маҳсулотни олишдан бош гортиши маж- 
бурлиги ҳақидаги коидани мисол қилиб келтириш мумкин.

Фуқаролик кодексида диспозитивлик тамойилини асосий та- 
мойиллардан бири деб белгиланган бўлса-да, айрим чеклашлар ҳам 
кодексда мавжуд ва улар “конунда нимаики тақиқланмаган бўлса 
рухсат берилиши” тўғрисидаги умумий қоидага амал қилган ҳолда 
белгиланади.

Диспозитивлик тамойили тўғрисида гапирилганда, фуқаролик 
ҳуқуқи субъектлари ўз хоҳишларига кўра, фуқаролик ҳукук ва маж- 
буриятларига эга бўлишидан, фуқаро ўзига тсгишли мулкка нисбатан 
“мулк ҳуқуқи“нинг учала элементи-эгаллаш, фойдаланиш ва тасар- 
руф этиш ҳуқуқини тўлиқ ўзида сақлаб колиши ёки ушбу ҳукуклар- 
дан хохлаганидан воз кечиши ёки бу ҳуқуқларни бир вақтда бир неча 
шахсларга доимий ёки вақтинчалик бериши мумкинлигидан келиб 
чиқиб, бу ўринда олижаноблик тамойили ҳам мавжудлигини таъкид- 
лаш жоиз. Бу тамойил, айникса, ўзбек халқи мснталитегига хос ва 
мос хусусият бўлиб, амалиётда кўплаб учрайди. Масалан, қарздор 
аҳволининг ўта ночорланиб қолганини кўрган қарз берган шахс 
қарзни тўлаш муддатини узайтириши, ёки карздан қисман кечиши ё 
бўлмаса, бутунлай кечиб юбориши мумкин. Шунингдек, ўз мулкидан 
ногиронлар ва етим болалар уйларига хайри эҳсон тарикасида топ- 
шириш халқимизга хос бир олижаноблик ҳисобланади. Ярашувчилик 
интитутининг мавжудлиги ҳам бунга айнан мисол бўла олади. Бу 
ўзига хос фуқаролик ҳуқуки тамойилини кслгусида ўрганиш ҳам 
алоҳида аҳамият касб этади.

3.5. Фуқаролик ҳукуқида оқилоналик тамойили

Фуқаролик-ҳукуқий муносабатлар субъсюлари ўз фаолиятлари- 
ни қонун ҳужжатларига мувофиқ ҳолда амалга ошириш баробарида 
ҳалоллик, оқилоналик ва адолатлилик мезонларига риоя килган ҳолда 
олиб боришлари лозим. Гарчи, мазкур мсзонлар фуқаролик ҳуқуқи- 
нинг асосий тамойилларини белгиловчи Фукаролик кодексининг 1- 
моддасида белгиланмаган бўлса-да, уларга риоя эгилиши фуқаролик 
ҳуқуқларини ҳамда субъектларнинг ҳукуқ ва манфаатларини амалга 
оширишда муҳим ўрин тутади.

Таъкидлаш лозимки, мамлакатимиз фукаролик қонунчилигида 
“оқилоналик” тушунчаси янгилик ҳисобланади. ЎзССРнинг 1963 
йилдаги ГКда “оқилоналик” тушунчаси умуман ишлатилмаган. 1991

йилдаги Собиқ Совет Иттифоки ва республикалар фуқаролик қонун- 
чилиги асосларида мажбуриятларни оқилона муддатда бажариш 
ҳақидаги моддасида бу ҳакда умумий тарзда гапирилган эди.

Ҳоэирда окилоналик тамойили қонунчиликда кенг қўлланил- 
мокда. Чунончи, ФКнинг нормаларида (5, 9, 45-моддалари) “оқило- 
налик”, “оқилона муддат”, “оқилона чоралар” ва бошқа шу каби 
ҳолатлар тўғрисида нормалар мавжуд. Адабиётда ушбу тамойилнинг 
мавҳум (баҳоловчи) хусусиятга эгалиги, аммо фуқаролик муомала 
қатнашчилари томонидан унинг бузилнши кучайгирилган фуқаролик- 
ҳукукий жавобгарликка олиб бориши кайд эгилади1.

Фукаролик кодекси билан бир каторда, Оила кодексида 
(7-модда) ва Фукаролик-процессуал кодексида (114-115-м.) ҳам 
окилонапик тамойили ҳақидаги коидалар белгиланган.

Юқорида эътироф этилганидек, фуқаролик ҳуқуқида оқилона- 
лик гушунчаси тез-тез ишлатилишига карамасдан, унинг легал таъ- 
рифи мавжуд эмас. Мугахассисларнинг фикрича, оқилоналик тамой- 
илини ҳуқуқни қўллаш жараёнидаги иш ҳолатларига боғлиқ ҳолда, 
нафакат объектив, балки субъектнинг муайян ҳаракатларининг харак- 
терини бслгиловчи муайян субъектив маънода ҳам кўриб чиқиш мум- 
кин1 2.

Оқилоналикни субъектив маънода тушуниш асосида унинг уму- 
милмий аҳамияти ётади. Л.В. Волосатованинг фикрича, окилона- 
ликнинг умумилмий ахамияти деганда, инсонга хос унинг онгининг 
барқарор фаолиятини кўзла! ан ҳолда вокеа ва нарсаларнинг ички ва 
ташки алоқаларини, маъно мазмунини топиш, аниқлаш, тартибга 
ҳамда тизимга солишга қаратилган билиш кобилиятини тушунмоқ 
жоиз3.

Оқилоналик субъектив маънода ҳуқуқни амалга оширишнинг 
ички механизми сифатида амал килади, шунингдек, фуқаролик 
ҳуқукида шахснинг ҳукук лаёқатлигига бевосита таъсир кўрсатади. 
Субъектда бундай лаёқатлиликнинг (унинг ёши ёки руҳий касаллиги 
гуфайли) ривожланмаганлиги, у муайян ҳаракатларни мустақил амал- 
га ошириш, уларнинг мазмунини тушуниш ва ундан келиб чиқадиган 
жавобгарликни англаб етишга қодир эмас. Агарда аксинча ўйлаб 
кўриладиган бўлса, лаёқатлилик фукаролик ҳуқуқий муносабат иш- 
тирокчиларининг оқилоналик презумпцияси ҳисобланади.

1 Завндов Б.Д. О нранегвеннмх начачах в делшпиь|х н внедоюворнмх обяаательсгвах// Юрист. 1999. -№ 1. -С. 40.
2 Ь«р://<1|88.гх1.ги/сЙ8х/06Л)611/06061 Ю24.|х1Г.-173 с.
3 Во.юсатова Л.В. Принцнп раэумности в реализации субъективнмх гражданских прав. Автореф. дисс.к.ю.н. -
М., 2005. -  С.Ю.

Ф.Б.Ибратованинг фикрича, “оқилоналик” ҳар доим муайян хат- 
ти-ҳаракатнинг ўртача ҳолатини англатади ва муайян соҳадаги мута- 
хассиснинг ҳаракати билан эмас, одатдаги инсоннинг ҳаракати дои- 
расида аниқланади1.

Шунингдек, муаллиф томонидан мажбуриятларни бажаришнинг 
оқилона муддатлари ҳақида тухталиб, одатда мажбуриятда назарда 
тутилган ҳаракатни амалга ошириш зарур бўлган вақт даври тушуни- 
лиши ва “оқилона мудцат” иборасини талкин этишда қарздорнинг ўз 
зиммасидаги мажбуриятни бажариш учун реал имкониятларга эга ёки 
эга эмаслиги ҳолати ҳам ҳисобга олиниши лозимлиги асосли келти- 
рилган1 2. Бунда инобатга олиниши лозим бўлган ҳолатлар тариқасида 
қарздорнинг бетоблиги, вазиятнинг қарздор учун нохуш бўлиши 
ўринли вазиятлардир. Муаллифнинг фикрига қўшилган ҳолда “оқило- 
на муддат” ибораси мажбуриятдаги тарафлар учун ҳалоллик, оқиллик 
ва адолат мезонларига мувофиқ татбиқ этилишини такозо этади.

Оқилоналик хусусида билдирилган мазкур фикр ва мулоҳазалар 
ушбу тамойил мазмунини ҳар томонлама очиб беришга ҳаракат 
қилади ва уларнинг ҳар бири ўзига хос мантиқий асосга эга. Фикри- 
мизча, оқилоналик фуқаролик-ҳукукий муносабаг ишгирокчиларига 
берилган имконият эмас, балки амал килиниши лозим бўлган ҳолат 
ва қоида сифатида намоён бўлади.

Юридик шахсларга келганда, ҳукук лаёкатлилиги оқилоналик 
презумпцияси ҳисобланиши юридик шахс номидан ҳаракат қилувчи 
шахсларга тааллуқлидир. ЎзР ФКннг 44-моддаси 1-қисмига биноан, 
юридик шахс ўз органлари оркали фуқаролик ҳуқуқларига эга бўлади 
ва фуқаролик бурчларини ўз зиммасша олади. Бу ўринда юридик 
шахснинг таъсис ҳужжатларига мувофиқ юридик шахс номидан иш 
олиб борадиган шахс ўз вакили бўлган юридик шахс манфаатлари 
йўлида ҳалол ва оқилона иш олиб бориши кераклиги конунда 
тўгридан-тўгри кўрсатиб қўйилган. Демак, кўрсатилган шахсларнинг 
нооқилона ҳаракати юридик шахснинг ҳаракати ўз таъсирини кўрсат- 
май қолмайди. Юридик шахснинг оқилона ҳаракатига оид талаблар 
фуқаролик ҳуқуқи субъектларидан ҳисобланган, шахсий ва мулкий 
ҳуқуқларга эгалик қилиш, ундан фойдаланиш ҳамда уни тасарруф 
этиш ҳуқуқи ва мажбуриятларига эга бўлган давлатга ҳам жорий эти- 
лади ва у судларда ўз органлари орқали иштирок этади.

1 ИбратоваФ.Б. Фукаролик-\укукий муддатларнинг а\амияги. м оли ят  ва муаммоларн. Юрид.фаи.номз.... днсс. 
- Тошкент, 2007.-87 б.
2 Ибратова Ф.Б. Фуқаролик-хуқукий муддатларнинг аламияти, молияти ва муаммолари. Юрқл.фан.номз.... ав- 
тореферат. - Тошкент, 2008.-7 б.

Айрим олимлар оқилоналикни фуқаролик ҳуқуқининг тамойили 
деб ҳисоблашади* 1. В.А.Белов таъбири билан айтганда, фуқаролик 
ҳуқуқларини амалга ошириш ва ҳимоя қилиш чегараси ҳақидаги 
таълимот бир неча принципларга асосланади. Улар ичида субъектив 
фуқаролик ҳуқукларн ҳалоллик, оқилоналик ва адолатлилик тамой- 
илларига риоя қилган ҳолда қўлга киритилиши, амалга оширилиши, 
ҳимоя қилиниши ва тугатилиши лозимлиги ҳақидаги талаб марказий 
ўринни эгаллайди. Ҳуқуқий мажбуриятлар ҳам ушбу тамойилларни 
ҳисобга олган ҳолда юклатилиши, бажарилиши, ҳимоя қилиниши ва 
тугатилиши лозим.

ФКнинг 9-моддаси 3-қисмида оқилоналик тамойили презумпция 
шаклида мустаҳкамланган. Унга мувофиқ, ҳуқуқни амалга ошираёт- 
ганда йўл қўйилган нооқилоналик, ноҳалолликни уни даъво қилаёт- 
ган шахс томонидан исботланиши лозим. Фуқаролик хуқуқидаги 
окилоналик тамойилини қонуний презумпциялар қаторига киритиш 
лозим, чунки у қонуннинг ўзида мустаҳкамлаб қўйилган, шунингдек 
уни рад қилинувчи презумпциялар қаторига киритиш лозим, чунки 
фуқаролик-ҳуқуқий муносабат иштирокчиларининг муомаласи у рад 
қилинмагунча оқилона, деб қаралади. Бу ўринда шуни таъкидлаш 
жоизки, ҳуқуқий муносабат иштирокчисининг нооқилона муомапа- 
сини ҳаракат қилаётган шахс исботлашга мажбур эмас, балки, 
ҳуқуқий муносабатда унга қарши турган, биринчисининг муомаласи- 
да ўз ҳуқуқини амалга оширишга тўсқинлик бор деб ўйлаган ва унинг 
муомаласини ноодилона, деб баҳоловчи субъект исботлаши лозим.

О.А.Погапованинг фикрича, айрим принциплар шунчаки қонун- 
чилик тузилишига кўра, чегара хусусиятини олган. Бироқ кўриб 
чиқилаётган ҳолатда принциплар бутунлай “йўқолади” ва уларнинг 
ўрнида чегаралар пайдо бўлади, деб айтса бўлмайди. Аксинча, прин- 
ципларни мазмун деб, чегараларни эса, шакл деб қараш лозим2.

А.А.Аксенчук ушбу масала устида мушоҳада юритиб, “оқило- 
напик принцинининг ўзига хос хусусияти шундаки, у барча фуқаро- 
лик ҳукукдарига татбиқ этилмайди, балки, фақат қонунда тўгридан- 
тўғри кўрсатилган ҳоллардагина татбиқ этилади ва фақат ҳуқуқ бе-

1 Белов В.А. Добросовеспюсть. ршумность и справедлнвость как принципь] гражданского права // Законода- 
тельство. - 1998. - № 8. - С. 49-52.; Комментарий к Семейному кодексу Российской Федерации / Под ред. Л.М. 
Пчелиицевой. - М.. 2(Х)3. - С. 32-33.; Клочков А.А. Стапдартньге (обхцие) условия договоров в коммерческом 
обороте: правовое рех-улирование в России и зарубежньхх етрана.х. Дисс...к.ю.н. - М., 2(ХЮ. - 141 с.; Словарь 
граждаиского прана / Под ред. В.В. Залесского. - М, 1998. - 58 с.; Большой юридический словарь / Под ред. АЯ. 
Сухарева, В.Д. Зорькпна. В.Е. Крутских. - М. 1999. - 170 е.
1 Потапова О.А. Принципм граждаиекого гхрава. Дисс.. .к.ю.н. - Ульяновск, 2002. - С. 81-82.

рилган шахсгина ўз ҳуқуқини қандай тарзда оқиланами ёки аксинча 
амалга оширишни ҳал қилиши мумкин”1, деб ёзади.

Фикримизча, факат қонунда кўрсатилган ҳолларда, яъни конун 
фуқаролик ҳуқуқларини бу ҳуқуклар окилона амалга оширилганлиги 
ҳолатидан келиб чиқиб ҳимоя қилишда оқилоналик тамойилининг 
қўлланилишини тақозо этиши ҳақида, у тўгри тўхтамга келган. Унинг 
назарида, фуқаролик-ҳуқуқий муносабат иштирокчилари ҳаракат- 
ларининг оқилоналик презумпциясини, фуқаролик ҳуқуқий муноса- 
бат субъектларига ўзларига тегишли субъектив фуқаролик ҳуқуқ- 
ларини оқилона норма тариқасида белгилаб қўйилган оқилоналик та- 
лабидан фарқпаш лозим. Қонунда махсус кўрсатилган ҳолларда 
ҳуқуқни суиистеъмол қилишга йўл қўйилмаслиги ҳақидаги умумий 
қоида қўлланилмасдан, балки фуқаролик-ҳуқуқий муносабат субъ- 
ектлари ҳаракатининг оқилоналик презумпцияси татбиқ этилиши ло- 
зим. Субъектлар эса, ҳамиша оқилона ҳаракат қилишлари даркор. ЦЛу 
ўринда, ФКнинг 5-моддаси 2-қисмидаги “оқиллик” сўзини “оқилона- 
лик” деб ўзгартиш мақсадга мувофиқ бўлади, шунда сўз ўз моҳияти- 
ни топган бўлади ва ушбу Кодекснинг 9,45,329, УзР Оила кодекси- 
нинг 7, ФПКнинг 114-115-моддаларида қўлланилган оқилоналик 
сўзша монанд бўлар эди.

3.6. Фуқаролик ҳуқуқида ҳалоллик тамойили

Ўзбекистон қонунчилигида ҳалоллик тамойили кейинги пайт- 
ларда фаол ишлатила бошланди. Фуқаролик кодексининг 5-моддаси
2-қисми, 9-моддаси 3-қисми, 45-моддаси 3-кисми, 187-моддаси 1-қис- 
ми, 584-моддаси 2-қисмида “ҳалол” ва “ҳалоллик” атамалари кўллан- 
ган бўлса, ҳалоллик ва “ғирромликнинг” ўзига хос ифодалари-инсоф- 
ли эгалловчи (229-м) ва инсофсиз эгалловчи тўғрисидаги (230-м) 
нормалар ҳам ФКда ўз ифодасини топган.

Ҳалоллик тамойили фуқаролик ҳуқуқи соҳасига дахлдор бошқа 
норматив ҳужжатларида ҳам белгилаб қўйилган. Хусусан, ЎзР “Товар 
бозорларида рақобат ва монополистик фаолиятни чеклаш тўғриси- 
да”ги, “Қимматли қоғозлар бозори тўғрисида”ги, “Банкротлик тўғри- 
сида”ги Қонунларда ҳам ҳалоллик тамойили ўз ифодасини топган. 
Бирок, фуқаролик қонунчилигида ҳалоллик тамойилининг тез-тез 
ишлатилишига қарамасдан қонун чиқарувчи томонидан унинг мазму-

1 Аксенчук А.А. Прннцнп разумности в совремснном гражданском праве. Научнме трудь1. Российская академня 
юридических наук. Вьш. 4. В 3-х т. Т. 1. - М., 2004. - 200 с.

ни очиб берилмаган ва ундан фойдаланиш мезонлари ишлаб чиқил- 
маган.

Цивилист олимлар “ҳалоллик”ни қонун чиқар)гвчи томонидан 
тушунтирилмаган турли хил предметлар, кўринишлар, ҳаракатлар, 
жараёнларнинг умумий белгиларини ва алоқасини, хусусиятини, си- 
фатини белгиловчи ҳуқуқ нормасида ифодаланган баҳо берувчи ту- 
шунчалар каторига киритади, бундан мақсад, ҳуқуқни қўллаш жараё- 
нида унга баҳо бериш йўли билан аниқдик киритилади ва ундаги 
умумийликдан келиб чиқиб, ижтимоий муносабатларни ўзига хос 
гарзда тартибга солишга имконият беради1.

Ҳалоллик тамойили мураккаб ахлоқий-ҳуқуқий ҳодиса тариқа- 
сида бир қатор кўринишларда: шахснинг жамиятдаги ҳақиқий ўрнини 
белгиловчи сезим тариқасида аниқланади; гоя тариқасида маълум 
бўлади; кўпинча умумҳуқуқий тамойил сифатидаги баҳо берувчи ту- 
шунча тариқасида қаралади.

Ҳукуқнинг умумий тамойили сифатида ҳалоллик тамойили тенг- 
лаштириб ҳамда тақсимлаб турадиган хусусиятларга эга. Ҳалоллик 
тамойили тарафлар ўртасида келишувни тақозо қилади, чунки бир 
томондан фуқароларнинг қонун олдида ва ҳуқуқни қўлловчи орган- 
лар олдида тенглигини талаб қилади, иккинчи томондан ҳуқуқий му- 
носабаг субъектларининг ҳаракатлари, қилмишларига мос ҳуқуқий 
талабларни ҳар бир ҳолат бўйича алоҳида қўллашни талаб этади.

Баҳо берувчи-меъёрий хусусиятга эга бўлган ҳалоллик тамойили 
фуқаролик ҳуқуқига сингдирилган ҳамда ҳуқуқ ва мажбуриятларда, 
рағбатлангириш ва жавобгарлик чораларида мужассамлашади. Ҳу- 
қуқнинг, шу жумладан фуқаролик ҳуқуқининг қиймати шундан ибо- 
ратки, чунки у ҳалоллик ғоясини ўзида ифодалайди, унинг мустаҳ- 
камланиши ва ҳимояланишининг воситаси бўлиб хизмат қилади.

Фуқаролик ҳуқукида ҳалоллик тамойилининг татбиқ этилиши 
тегишли муносабат иштирокчиларининг ўзаро, қонун олдида ва 
ҳуқуқни муҳофаза қилувчи органлар олдида тенглигини, уларга бе- 
рилган ҳуқуқ ва мажбуриятларнинг мутаносиблигини таъминлашга, 
ҳуқуқбузарнинг шахсий хусусиятлари ва содир этилган қилмишнинг 
хусусиятини ҳисобга олган ҳолда фуқаровий-ҳуқуқий чораларни ҳар 
бир ҳолатга алоҳида қўллашга, фуқаролик процессида татбиқ қили- 
надиган моддий фуқаролик ҳуқуқи ва ахлоқ меъёрларининг бирга- 
ликда тўғри ишлатилишига хизмат килади.

208 Кашанина Т.В. Роль оценочнмх понятин в правовом регу.пированни. Прнменение советского права. Сб. уч. 
труд. Свердловск, 1974. Вмп. 30. -С. 125.

Фуқаролик ҳуқуқида ҳалоллик гамойилини инсонларнинг ўзаро 
фуқаролик-ҳуқуқий муносабатлари ва фуқаровий айланишдаги субъ- 
ектнинг муомаласига баҳо берувчи асос гариқасида қараш мумкин. 
Ҳалоллик фуқаролик-ҳуқуқий мсъёрларга сингдирилган. Фуқаролик 
ҳуқукида ҳалоллик фуқаровий-ҳуқуқий муносабатлар субъектининг 
жавобгарлик даражаси ушбу шахс томонидан фуқаровий-ҳуқуқий 
меъёрлари талабларини аниқ бажаргандаги ҳаракати ёки ҳаракатсиз- 
лигига монанд келганида мавжуд бўлади.

Ҳалоллик субъектив маънода айбсиз адашиш, яъни субъект ўз 
ҳаракатининг қонунга хилофлигини билмаслиги деб қаралади. Ҳалол- 
лик объектив маънода субъектлар ўртасидаги муносабатларнинг 
генглигини таъминлашга эришишга каратилган фуқаролик ҳуқуқи- 
нинг тамойили ҳисобланади. Фуқаролик ҳуқуқининг ҳалоллик та- 
мойили мазмунига ўз ҳуқук ва мажбуриятларини қўлга киритувчи ва 
амалга оширувчи субъект томонидан фуқаровий айланишнинг бошқа 
иштирокчиларининг ҳуқуқ ва манфаатлари ҳақида лозим даражада 
ғ а м х ў р л и к  қилиниши киради. Фуқаролик-ҳуқуқий битим иштирокчи- 
ларининг ҳаракатини баҳоловчи омил сифатида қатнашиши ҳалолик 
тамойилининг муҳим вазифаларидан ҳисобланади.

“Ҳаполлик” баҳо берувчи тушунчасининг қонунда кўлланилиши 
ҳам ижобий ва ҳам салбий томонларга эга. Айрим олимларнинг фик- 
рича, ҳалоллик тамойили бир томондан муносабатларни аниқ белги- 
лашда, у ёки бу сабабларга кўра, қийинчилик туғилган ҳолларда 
қонун чиқарувчи томонидан қўлланиладиган усул ҳисобланади. Қо- 
нун чиқарувчига бундай ҳолларда била туриб умумий ноаниқ шаклда 
ўз фикрини билдириш ва бундай “мужмал” бўшлиқни тўлдиришни 
суднинг эркин ихтиёрига бериш осонроқ1. Бундан ташкари баҳо бе- 
рувчи тушунча ўз мазмунига кўра, жуда чукур маънога эга, ҳаракат- 
даги қонунчиликка маълум мослашувчанликни (эгилувчанликни) бе- 
ради, фуқароларнинг ва давлат органларининг ҳар бир қадамини 
“боғлаб” қўйиши мумкин бўлган, оқибатда уларнинг ҳаётда кечаётган 
жараёнларга фаол таъсир кўрсатишга қодир бўлмай колишига олиб 
келиши мумкин бўлган, ижтимоий муносабатларни ортиқча тартибга 
солишни истисно этади.

Баҳо берувчи тушунчаларнинг ўзига хослигини ҳисобга олган 
ҳолда, кўпчилик цивилистлар “ҳалоллик”нинг таърифини ишлаб 
чиқишнинг мумкин эмаслигига эътибор қаратади. Масалан, К.И. 
Скловский ҳалолликни моҳиятан ва амалда ҳамма вақг ҳам тўғри ке-

1 Покровский И.А. Осномшс проблемм гражданского права. М, 1998. -С. 90.

лавермаслиги сабабли, ошкора у ёқда турсин, ҳатто доктринал тарзда 
аниқлаб бўлмайди, дсб ҳисобласа, В.В. Витрянский на Кодексда ва на 
бирор - бир федераль қонунда ҳалоллик тушунчасига қандайдир ён- 
дошишнинг, кўламини аниқлашнинг бундай олганда мумкин эмасли- 
гини таъкидлайди1.

Фанда бунинг акси ўлароқ, баҳо берувчи салбий ҳолатларни 
аниқлашга асосланган карашлар ҳам мавжуд. Л.В. Волосатованинг 
фикрича, баҳо берувчи тушунчанинг қўлланилиши суд амалиётида 
бирхилликнинг бўлмаслигига олиб келади, шу сабабли, улардан фой- 
даланиш асосларини белгилаб олиш зарур".

С.С. Безрукованинг фикрига кўра, қонун матнида баҳо берувчи 
терминларга тушунча бериш, шунингдек, уларнинг мазмунига кирув- 
чи ҳолатларнинг тахминий рўйхатини келтириш баҳо берувчи ту- 
шунчаларни қулай ҳолда татбиқ қилиш кафолати бўлиб хизмат 
қилади. Қонуннинг бевосита ўзида айрим баҳо берувчи терминларга 
(ҳатто, тахминий бўлса-да), шунингдек, уларни татбиқ қилиш асосла- 
рига изоҳ бериш уларни қўллашнинг бир хиллигини таъминлайди ва 
ҳуқуқни қўллашдаги кўплаб хатолардан сакланишга олиб келади1 2 3. 
В.И. Емельянов4 , А.А. Малиновскийлар5 ҳам шундай фикрдалар.

Фикримизча, ҳалолликка тўла-тўкис таъриф бериш, албатта, 
мумкин эмас. В.Е'. Жеребкин адолатли айтганидай, бу тушунча очиқ 
тузнлишга эга, унинг барча белгиларини билиб бўлмаслик шундан, бу 
белгиларга доимо яна бошқа белгини қўшиш мумкин бўлади6. Шу- 
нинг билан бирга, ушбу хулоса кўриб чиқилаётган тушунчанинг 
моҳиятини ўрганиш, унинг асосларини ишлаб чиқиш заруратини ин- 
кор этмайди. “Ҳалоллик”нинг, қайсиким уларга қараб, у тўгрида 
фикр юритишга мумкин бўладиган белгиларини, шунингдек, ундан 
фойдаланишнинг тахминий асосларини аниқлаш, қонунни татбик 
қилишни осонлаштиради, ҳукуқни қўллашдаги кўплаб хатоларни со- 
дир этишдаи сақланишга олиб келади, деган фикрдамиз.

Собиқ шўро иттифоқи даврида фанда гражданлик ҳуқуқини 
амалга ошириш ва мажбуриятларини бажариш гражданлик ҳуқуқи- 
нинг принципи ҳисобланади, деган фикр устун турар эди7. Ушбу

1 Вифяиский В.В. Гражданскнн кодскс н суц// Вссгннк ВАС РФ. 19У7. № 7.-С. 132.
2 См.: Волосатова Л.В. Указ. соч. -С. 28-30.
3 См.: Безруков С.С Оценочнме понятня и терминм в уголовно-процессуальном законодатсльстве. Дисс.к.ю.н. 
Омск, 2001. С. 199.
8Емельянов В.И. Рачумность. цобросовестность, не члоупотрсбление гражданскнми мравами. М., 2002. -С. 55.
5 Малиновский А.А. Злоуиотребленне правом. М., 2002. -С. 87.
6 Жеребкин В.Е. Логическнй ан а л т  понятий прааа. Киев. 1976. -С. 138.
7 См. напр.: Свердлмк Г.А. Принцппь! советского гражданского права. Красноярск. 1985; Грибанов В.П. Преде- 
лм осутсствлсния и зашить! гражданскнх прав. М., 1972 и др.

қарашларни ҳозирги кундаги кўпчилик олимлар ҳам маъқуллашади. 
А.А. Чукреевнинг фикрича, гражданлик ҳукуқини амалга ошириш ва 
мажбуриятларини бажариш гражданлик ҳукукининг принципи ҳисоб- 
ланади: бу фуқаролик ҳуқуқий муносабатлар иштирокчиларининг ўз 
ҳуқукларини амалга оширишида, ўз манфаатларини рўёбга чиқари- 
шида, ўз мажбуриятларини бажаришида бошқа иштирокчиларнинг 
ҳуқуқ ва қонуний манфаатларига риоя қилиш тўғрисида ғамхўрлик 
қилишлари вазифасидир. Демак, нопоклик (виждонсизлик) бу-фуқа- 
ролик ҳуқуқий муносабат субъектларида ўз ҳуқуқдаридан фойдала- 
нишида, қонуний манфаатларини амалга оширишида, мажбуриятла- 
рини бажаришида мулкий муносабатнинг бошқа иштирокчиларининг 
ҳуқук ва қонуний манфаатларининг бажарилиши юзасидан керакли 
ғамхўрликнинг йўқлигидир. Шу муносабат билан ҳуқуқ ва мажбу- 
риятларни амалга оишришда соф виждонлилик тамойилини асо- 
сий тамойиллар қаторига киритиш мақсадга мувофиқ бўлади1.

Айтиш мумкинки, ҳалоллик одолатлик принципининг асосий 
ташкил қилувчиларидан ҳисобланади, шунингдек, у ҳуқуқ принципи- 
га ҳам тааллуқлн, тарафларнинг ҳуқуқ ва мажбуриятларига нисбатан 
фуқаролик қонун ҳужжатларини ўхшашлик бўйича қўллаш ФКнинг 
6-моддаси 2-қисмида фуқаролик қонун ҳужжатлари негизлари 
қаторига қўйилган.

Юридик луғат муаллифларининг фикрига кўра, ҳалоллик, 
оқилоналик ва адолатлик фуқаролик ҳуқуқининг умумий тамойилла- 
ри ҳисобланади ва конунчиликдаги бўшлиқларни тўлдиришда 
қўлланилади".

В.С.Ем ҳалоллик тамойилига фуқаролик ҳуқуқида презумиция 
принципи ҳисобланади, деб аниқроқ ном берган, деб ҳисоблаймиз1 2 3. 
ФКнинг 9-моддаси 2-қисмида ҳалоллик тамойили прсзумпция тари- 
қасида белгиланган. Унга кўра, ҳукуқни амалга оширётганда виждон- 
сизликга, нооқилоналикга йўл кўйилганда, уни тасдиқлаётган шахс 
исботлаб бериши керак. Ноокилоналик исботланмагунга қадар, суд 
ҳуқуқ субъектини ҳалол ва унинг ҳаракатини оқилона деб ҳисоб- 
лайди.

Ҳозирги вакпгда В.А. Белов, Е.В. Богданов, Т.В. Дроздова, В.И. 
Емельянов, К.И. Скловский, Л.В. ВДенникова ва бошқа олимлар 
ҳалоллик тамойилига катта эътибор бермоқдалар. Шундай бўлса-да,

1 Пиляеаа В.В. Гражданское и торговое ираво Японин в юридических конслр) кииях. поняшях. схемах и таблн- 
цах. Москва. 2001.-С. 16-17.
2 Большой юрилнческнн словарь / Под ред. А.Я. Сухарева. В.Д. Зорькина. В.Е. Кругскнх. М.. 1999. -С. 170.
3 Гражланскос право. Учеб. /  Пол рел. Е.А.. Суханова. В 2 т. М.. 2002. Т. I . -С. 386;

ушбу кўриб чиқилаётган тамойил назарий-амалий жиҳатдан энг авва- 
ло ушбу гамойилнинг моҳиятига, уни татбиқ қшшшга ва ундан фой- 
даланишга оид ечимини кутаётган масалаларни ҳал қилишлик учун 
янада атрофлича ўрганишни талаб қилади.

Фикримизча, ҳалоллик жумладан фукаролик ҳуқуқида ҳам икки 
маъпода, ҳуқуқни қўллаш механизмидаги ўрнига боғлиқлигига кўра 
объектив ва субъектив маънода тушунилиши мумкин, деган муал- 
лифларнинг фикри билан келишиш маъқул бўлади. Субъектив маъно- 
да ҳалоллик айбсиз янглишиш (субъектнинг ўз ҳаракатининг қонунга 
хилофлигини билмаслиги) деб каралади. Объектив маънода ҳалоллик 
субъектлари ҳаракатларининг ҳуқуқ принципи сифатида объектив 
ўлчов кўлами ҳисобланади* 1.

М.В. Аверьянованинг фикрлашича, ҳалоллик объектив ва субъ- 
ектив элементлар бирлигини ўзида намаён қилади. Унинг фикрича 
шахс ҳаракатининг субъектив томони унинг тарафидан содир этила- 
ётган ҳаракатларда қасднинг ёки эҳтиётсизликнинг мавжуд эмаслиги 
билан тавсифланади, объектив томондан эса, битим тузишга ҳуқуқ 
лаёқатли коитрагентии унга хос тегишлича ғамх)флик ва эҳтиёткор- 
лик билан аниқлаш учун барча керакли чораларни кўрганлигида 
кўринади.2.

Шундай қилиб, ҳалоллик муайян ҳуқуқий муносабатларда авва- 
ламбор, субъекгни (ички психологик жараённи) тавсифлайди, унинг 
ҳаракатларини (хулқини) эмас. Ушбу хулосанинг тўгрилигини фуқа- 
ролик ҳуқукларини амалга ошириш бошқа шахсларнинг ҳуқуқларини 
ҳамда қонун билан қўрикланадиган манфаатларини бузмаслиги 
шартлигини, фуқаролик ҳуқуқий муносабатлари иштирокчиларининг 
ҳалол ҳаракат қилиши зарурлигини назарда тутган ФКнинг 9-моддаси
3-банди ҳам тасдиқлаб турибди. Агарда нормалар ҳаракатларга нис- 
батан ҳалолликни қўлласа, масалан, тарафларнинг инсофсизлиги 
(ФКнинг 104-моддаси), ҳалол эгалик қилиш (ФКнинг 187-моддаси) ва 
бошқа, бундай ҳолларда ҳам ҳалоллик тамойили ҳақида гаи боради.

Демак, ҳалоллик тамойили бу - ўз ҳуқуқ ва мажбуриятларини 
қўлга киритган ва уни амалга оширастган субъект фуқаролик ҳуқуқий 
муносабатнинг бошқа иштирокчиларининг ҳуқуқларини ҳамда қонун 
билан қўриқланадиган маифаатлари ҳақида тегишлича ғамхўрлик

1 С'м, иапр.: Новицкий 11.1». Нринцип доброй совести в проекте обятательствеипого права // Вестпик граждан- 
ского права. 1916. № 6. -С. 56-57; Дровдова Т.В. Добросовестность в российском гражданском нраве: Днс. ... 
канд. юрид. наук. Иркутск. 2004. -С. 49-55 .
1 Аверьянова М.В. Тпцнта добросовестного ирнобретателя в россннском гражданском нраве. Автореф. 
дисс.к.ю.н. М, 2(Х)1. -С. 24.

қилишдир. Ушбу тамойилнинг қўлланилишини асосан кўп томонли 
шартномаларда кўриш мумкин, томонлар бир-бирининг манфаатла- 
рини ҳисобга олишлари лозим бўлади. Бундан кўриниб турибдики, 
ушбу тамойил шартнома эркинлигини қайси бир маънода чеклаб ту- 
ради.

Бир сўз билан айтганда, ҳалоллик фуқаролик ҳуқуқипинг муно- 
сабат иштирокчилари ўртасида тенгликни таъминлашга қаратилган 
тамойил ҳисобланади. Тамойилнинг моҳияти фуқаролик ҳуқуқларини 
амалга ошираётган субъект фуқаролик ҳуқуқий муносабагнинг бошқа 
иштирокчиларининг ҳуқуқ ва манфаатлари ҳақида лозим даражада 
ғамхўрлик қилишдан иборат бўлади. Бу тамойил асосан, кўп тарафли 
муносабатларни тартибга солишда кўринади. Унинг амал қилишини 
кўпинча фуқаролик ҳукукий битимлар тузилаётганда тарафларнинг 
ҳаракатини баҳолавчи мезон тариқасида кўриш мумкин. Шунингдек 
ҳалоллик тамойилини фуқаролик ҳуқуқий муносабатларнинг мазмун- 
моҳиятини аниклаб берувчи ҳукуқ манбаларидан бири,- деб ҳам 
қараш мумкин бўлади.

Илмий адабиётда фуқаролик ҳуқуқий муносабат иштирокчила- 
рининг ҳалолликнинг мезонлари ҳақидаги масала мулоҳазали бўлиб 
қолмоқда.

Л.А. Зеленская қуйидаги мезонни таклиф қилган, унга кўра, 
субъект ҳақиқий ҳолатни билмайди, оқибатда нотўғриликни англаш 
мавжуд бўлмаганидек, ўзининг тўғрилиги ҳақида адашиш иайдо 
бўлади, шахсда ҳеч қандай қонунга хилофлик содир қилмаётган- 
лигига ишонч пайдо қилади1.

Субъектнинг ҳалоллигини аниқлаш мсзони ҳақида Т.В. Дроздо- 
ва энг тўғри хулосага келган деб ҳисоблаймиз. Унинг фикрига кўра, 
биринчидан, фуқаролик ҳуқуқий муносабатнинг бошқа иштирокчи- 
лари ҳуқуқларини бузганликнинг мавжудлиги объектив мезон 
ҳисобланади.

Иккинчидан, ҳолатлар тўғрисида субъектнинг билмасли^и ёки 
янглишиши, қайсиким оқибатда субъектив ҳуқуқларнинг бузилишига 
олиб келади, бу эса субъектив мезон ҳисобланади. Масалан, субъскт 
мулкни сотишга ваколатли бўлмаган шахсдан сотиб олганлигини 
билмайди ва ушбу мулкнинг қонуний эгасининг ҳуқуқини бузади ёки 
бошқа тараф вакилининг битим тузиш бўйича ҳукуқи йўқлигини 
билмасдан битимни тузади ва шу билан вакил қилган тарафнинг

1 Зеленская Л.А. Институг лриобрстательской давности в гражданском праве.Автореф.дисс.к.ю.н.М.-С. 19.

манфаатларини бузади. Натижада, шахс ҳалол бўлатуриб, хуқукнинг 
бошқа иштирокчилари ҳуқуқини бузади.

Ҳаракатдаги қонунчилик қалол адашган тараф учун ноконуний 
битимлар бўйича хар хил оқибатларни кўзда тутади. Бундай битим- 
ларга ФКнинг 117, 118, 119, 120, 121, 126 ва бошка моддаларида бел- 
гиланган ноқонуний битимларни киритиш мумкин. Ушбу келтирил- 
ган моддалар бўйича тузилган битимлар ноқонуний деб топилади. 
Бундан ташкари, мулкни ҳалол олиш, яъни битим иккита ҳалол сотиб 
олувчи томонидан олинганда, унга ноконуний битимлар тўғрисидаги 
нормани кўллаш мумкин эмас, бундай ҳолда, қонуний эгасининг 
ҳукуқини факат индикация ёрдамида ҳимоялаш мумкин. Бунга мисол 
қилиб, мулк муомалага лаёкатсиз фуқародан сотиб олинган, кейин 
эса, бошқа ҳалол шахсга сотилганлигини келтириш мумкин.

Учинчидан, субъеьсгнинг айби йўқлиги, яъни қайси бир ҳолат 
тўғрисида янглишиш бу - субъектив мезон ҳисобланади. В.И. Емель- 
яновнинг фикрига кўра, ҳалол шахс бошка шахсга зиён келтириш 
мақсадисиз ҳаракат қилади, шунингдек, келтириш мумкин бўлган зи- 
ёнга нисбатан енгил ўйламайди, эҳтиётсизликка йўл қўймайди. На- 
тижада, ҳалолликнинг белгиси айбсизликнинг бел1исига мос келади1. 
Е.А. Богдановнинг фикрича, ҳалоллик субъектлар ҳаракатининг 
субъектив томони ҳисоланади, қачонки улар тегишли мулкка нисба- 
тан учинчи шахсларнинг ҳукуки борлигини билмайди ва билиши ҳам 
мумкин эмас2. Ноҳалоллик қасд бўлганда ҳам, эҳтиётсизликда ҳам 
бўлиши мумкин. Айб шакли суд томонидан баҳсларни ҳал килишда 
эътиборга олинади. Бу ерда айтиш жоизки, ноҳалол эгалик килувчи 
деб, эгалик қилиниши ноконуний эканлигини билиши лозим бўлган 
шахс ҳисобланади. Агарда, мол-мулк уни бошқа шахга бериш ҳуку- 
қига эга бўлмаган шахсдан ҳақ тўлаб олинган бўлса, олувчи буни 
билмаган ва билиши ҳам мумкин бўлмаган тақдирда, ҳалол (инсофли) 
эгалловчи ҳисобланади (ФКнинг 229-модда 1-6). Бу ўринда объектив 
томондан ноконунийликни, субъектив томондан ҳа.юллик (инсофли- 
лик)ни кўриш мумкин. Шуни таъкидлаш керакки, бу келтирилган 
ҳолат кўриб чикилаётган тамойилга зид ҳисобланади. Ҳуқуқий оқи- 
бат мулкнинг эгаси томонидан уни бошка шахснинг қонунсиз эгали- 
гидан талаб қилиб олиш (виндикация) ҳисобланади, агарда, уни олув- 
чи ҳалол (инсофли) бўлса, бундай даъво агарда мулк йўқотилган ёки 
ўғирланган бўлса, берилиши мумкин. Агарда мол-мулк уни бошқа

1 Емельянов В.И. Разумность, добросовестность. не злоупотребленне гражданскимн правамн. -С. 99.
'  Богданов Е. Катсгория «добросовестаости» в :ражданском правс // Российская юстиция. 1999. №9. -С. 12.

шахсга бериш ҳукуқига эга бўлмаган шахсдан ҳак тўламасдан олин- 
ган бўлса, мулкдор мол-мулкни барча ҳолларда ҳам талаб қилиб 
олишга ҳақли (ФКнинг 229-моддаси З-б). Ижтимоий муносабатларни 
фуқаролик-ҳукукий соҳада тартибга солишдаги ҳар қандай мамла- 
катнинг сиёсати, ушбу муносабат иштирокчиларининг конунга 
оғишмай амал қилишларига, ўз ҳаракатларини конунга мувофик олиб 
боришларига, яъни конуний ҳаракат қилишлари лозимлигига қара- 
тилган бўлади. Шуни айтиш жойизки, бугунги бозор муносабатлари 
шароитида конунга мувофик ҳаракатлар билан ноқонуний ҳаракатлар 
ўртасидаги чегаралар ўзгарувчан бўлиб турган бир пайгда, уларни 
фарқлашнинг аник мезонларини белгилаб олишнинг зарурати туғил- 
мокда. Бу ўринда субъектив ҳуқукни суиистеъмол қилишнинг табиа- 
тини ўрганиш муҳим ўрин касб этишини к)фишимиз мумкин. 
Фуқаролик кодексининг фуқаролик ҳукукини амал^а оширишга 
бағишланган моддасига ҳалоллик ва оқилоналикнинг киритилиши 
ҳам қонун чиқарувчи томонидан ҳалоллик ва оқилоналикни фуқаро- 
лик ҳуқуқпарини амалга ошириш чегаралари каторига киритганлиги- 
дан далолат бсради (ФКнинг 9-м.). Шуни айтиш мумкинки, ҳар 
қандай субъектив ҳуқуқ ўз чегарасига эга бўлиши муқаррар ва у чек- 
сиз бўлиши ҳам мумкин эмас. Демак, бундан келиб чиқиб, айтиш 
мумкинки, ҳар қандай шахс ўз фуқаролик ҳуқуқларини факат шундай 
шарт билан амалга ошириши мумкинки, яъни у ўз ҳукуқини амалга 
ошираётганда бошқаларнинг ҳукуқ ва манфаатларига путур етказ- 
маслиги керак. Бу ўринда, Т.В. Дроздова ҳалоллик тамойилини 
фукаролик хуқуқини амалга ошириш чегараси, хуқукни суиистеъмол 
қилишнинг мавжудлигини аниқловчи мезон эканлиги ҳакида фикр 
билдирганида канчалик ҳак эканлигини таъкидлаш ўринли бўлади. 
Ҳсч иккиланмай айтиш мумкинки, ҳалоллик тамойили тарафларнинг 
ҳуқуқ ва мажбуриятларининг адолатли чегарасини белгилаб беради 
ва бу чегараларга риоя килмаслик эса ҳалоллик тамойилини бузишга 
ва ҳукуқни суиистеъмол қилишга олиб кслади. Бир сўз билан айтган- 
да бу тамойил ижтимоий муносабатнинг барча иштирокчилари зим- 
масига максадларига эришиш барасида ўз субъектив ҳукуқларидан 
шундай фойдаланишни кжлайдики, унда муносабатнинг бошқа иш- 
тирокчиларининг қонуний ҳукук ва манфаатларига зарар етказилма- 
ган бўлиши керак. Ҳалоллик тамойили фукаролик муносабатлари 
иштирокчиларининг ўзаро хукуқлари орасидаги чегарани ўрнатади1. 
Хулоса қилиб айтганда, ҳалоллик субъектив маънода айбсиз ада-

1 Дроздова Т.В. Указ. соч. -С. 109.

шишда, яъни, субъектнинг ўз ҳаракатининг ноқонуний эканлигини 
билмаслигида деб қаралади. Ҳалоллик объекгив маънода эса муноса- 
бат субъектлари манфаатлари тенглигини таъминлашга қаратилган 
фукаролик ҳукуқининг тамойили ҳисобланади. Шу билан бирга 
ҳалолликни аниқлашда субъектларнинг инсонфлилик асосидаги хат- 
ти-ҳаракатлари ҳам ҳисобга олиниши лозим. Инсофлилик ва ҳалол- 
лик ўзаро уйғун бўлиб, шахс хатти-ҳаракатларидаги адолат ва оқил- 
лик мезонларга асосланади. Юкорида келтирганимиздек, ҳалоллик 
тамойилининг моҳиятида ўз ҳуқуқини амалга ошираётган субъект- 
нинг фукаролик муносабагнинг бошка иштирокчиларининг конуний 
ҳукук ва манфаатлари устидан ҳам керакли ғамхўрликни амалга оши- 
риш вазифаси ётади. Ҳалоллик тамойилининг фуқаролик-ҳукуқий би- 
тим иштирокчилари ҳаракатларининг баҳоловчи мезони бўлиб қатна- 
шиши ҳам унинг муҳим вазифаларидан бири ҳисобланади.

Юқорида баён этилганлардан хулоса қилган ҳолда, таъкидлаш 
лозимкн, мулкий муносабатларни таргибга солувчи қонунларнинг 
муайян умумий қоидаларга, яъни тамойилларга мувофиқ равишда 
амалда бўлиши, мамлакат иқтисодий ривожланишидаги мулкчилик 
муносабатларининг тў*ри йўлга қўйилганлиги ҳисобланади, фукаро- 
лик ҳуқукининг умумий тамойиллари тизимида мулкий ҳукуқларни 
таъминлашга қаратилган мулкнинг дахлсизлиги, мулк шаклларининг 
тенг хукуклилиги, уларни баб-баравар муҳофаза этиш тамойиллари 
алоҳида тахлил этилган.

Мулк ҳукукининг-мулкнинг дахлсизлиги; ҳар қандай шаклдаги 
мулкчилик бўлишига рухсат берилиши; мулкчиликнинг ҳамма шакл- 
лари ҳимояси конун билан кафолатланиши ва уларнинг тенг ривож- 
ланишига шароит яратиб берилиши; мулкдор ўз мол-мулкига нисба- 
ган қонунга зид бўлмаган ҳар қандай хатти-ҳаракатларни ўз хоҳи- 
шига кўра, содир этишга ҳақлилиги; мулкий ҳуқуқнинг амалга оши- 
рилиши атроф муҳитга зарар етказмаслиги, фуқаролар, корхоналар, 
муассасалар, ташкилотлар ва давлатнинг ҳуқуқдарини бузмаслиги 
ҳамда қонун билан қўрикланадиган манфаатларига путур етказмасли- 
ги шартлиги; ҳар кимнинг мулкдор бўлишга ҳақлилиги гамойиллари 
мавжудлигини ажратиб кўрсатиш мумкин.

Мулкнинг дахлсизлиги тамойилини ҳаётга татбиқ қилишнинг 
куйидаги чоралари белгилаб берилади: чеклашлар фақат қонун билан 
белгилаб кўйилиши лозим; чеклашни қўллаш жамият манфаатлари- 
дан келиб чиккан бўлиши керак; мулкдорнинг ҳуқуқи чекланганда 
унинг мулкий йўқотиши, ўзини лозим даражада туттанда, давлат то-

монидан адолатли тарзда қопланиши зарур; чеклаш олдида барча 
мулк шакллари тенг; хусусий мулкдан мулкнинг олинганлиги судда 
баҳслашишга сабаб бўлиши мумкин.

Мулкнинг дахлсизлиги деганда, мулкдорга тегишли мол-мулкни 
қонуний асосларсиз ва суд қарорисиз ҳеч ким олиб қўйишга, мулк 
ҳуқукини амалга оширишга тўскинлик қилишга ҳақли эмаслигига ва 
мулкдорнинг ҳамма вақт ҳам мол-мулкка нисбатан хўжалик ҳукм- 
ронлиги амалда бўлишига айтилади.

Мулкнинг дахлсизлиги билан боглик тушунчани қуйидагича 
талқин қилиш мумкин, яъни суд тартибида ундирувнинг мол-мулкка 
қаратилиши мулкдорнинг ўз мажбуриятларини бажармаган ва лозим 
даражада бажармаган ҳолларда амалга оширилади; мажбуриятларни 
бажармаганлик учун ундирувни мулкдор (қарздор)нинг мол-мулкига 
каратиш-мусодара, мулкнинг дахлсизлиги тамойили мутлоқ қатъий- 
ликка эга эмаслигини назарда тутади; мулкнинг дахлсизлиги тамойи- 
лини чеклаш фақатгина давлат (халқ) ва жамият манфаатлари нуктаи 
назаридан амалга оширилиши; мулкнинг дахлсизлиги тамойили мулк 
ҳуқуқининг муддатсизлиги билан чамбарчас боғлиқдир; мулқдорга 
тегишли мулк ҳукуки доимий бўлиб, у мол-мулк ёки ашёнинг натура 
ҳолида мавжудлигигача давом этади.

Мулк шаклларининг тенглиги ва бир хилда ҳимоя қилиниши та- 
мойилининг қуйидаги хусусиятларини санаб кўрсатиш мумкин: мулк 
шаклларининг тенглиги ва баб-баравар ҳимоя килиниши конститу- 
циявий норма сифатида ФКда ўз ифодасини топган; улар ўртасидаги 
фуқаролик-ҳукукий муносабатларда умумий даъво муддатининг бир 
хилда белгиланиши таъминланди; мулкнинг барчасига бир хилдаги 
ҳукуқий режим ва тартиб ўрнагилади; мулк хусусий мулк ва оммавий 
мулк шаклларида бўлади; хусусий мулкка ҳам, оммавий мулкка ҳам 
бир хилдаги кафолатлар ва ҳукукий тартибга солиш механизми 
қўлланилади; мулкдорга мутлок ҳуқук бериш ва мулкдорнииг мол- 
мулки микдори ва киймагини чсгараламаслик билан бирга, унга нис- 
батан жамиятдаги ахлок-одоб қоидаларига амал килиш лозимлигини 
ва айникса мол-мулкнинг ҳажми ва микдорининг ортиб бориши сари 
ўз ҳаракатларининг окибати учун кўпроқ масъул бўлишини назарда 
тутади; ФКда белгиланган норма ҳукукий аҳамияти билан бирга, 
ахлокий, тарбиявий, инсонпарварлик аҳамиятига ҳам эга.

Фуқаролик ҳуқуқида эгаликни ҳимоя қилиш институти мавжуд- 
лигига эътибор қаратиб, эгалик бу - фактик ва ирода аспектлари бир- 
лигида мутлақ субъектив ҳукукга эгалик килиш ва мохиятига кўра,

эгалик шахснинг ўзига тегишли нарсаларини атрофдагиларнинг эр- 
кин таъсирларидан ирода билан ҳимоялашга бўлган муносабати, эга- 
ликни ҳимоя қилиш тартибини асослаш уч хил табиятга эга, уларни 
табиий - ҳукукий, оммавий-ҳукукий, хусусий-ҳукуқийларга бўлиш 
мумкин.

Эгалик даъволари бўйича даъво муддатини олти ой қилиб бсл- 
гилаш мақсадга мувофиқ; эгалик ҳимоя институтини ҳозирча ЎзР 
ФПКнинг 20-1-бобида кўзда тутилган буйруқ тартибида юритилади- 
ган ишлар доирасига киритиш мумкин.

Тадбиркорликни ривожлантиришга йўналтирилган фуқаролик 
ҳукуқий тамойиллари барча хўжалик юритувчи субъектларнинг иқ- 
тисодий фаолиятини маълум бир максад сари йўналтиради ва ҳуку- 
кий тартибга солиб туради, конунда нимаики тақиқланмаган бўлса, 
рухсат берилиши тамойили ва фуқаролик ҳуқуқларининг тўсқинлик- 
сиз амалга оширилиш тамойили субъектларнинг эркинлиги ва ҳуқуқ- 
ларининг ҳимояланганлиги тамойиллари билан уйғун ҳисобланади.

Шартномалар эркинлиги тамойили куйидаги уч кўринишда, 
яъни: фуқаролар ва юридик шахсларнинг шартнома тузишдаги эр- 
кинлигида; тарафларга қонун ҳужжатларида кўзда тутилган ёки ту- 
тилмаган ҳар қандай шартномаларни тузиш имкониятини беришда; 
тарафларнинг тузаётган шартнома шартларини эркин танлаш имко- 
ниятида ифодаланади.

“Шартнома мажбуриятларини бажаришга доир ҳаракатларда” 
хоҳиш-истакка қараганда бурчлилик ва чорасизлик кўпрок ўрин тута- 
ди. Негаки, шартнома юзасидан ўз хоҳиш-истаги асосида мажбурият 
олган томон уни бажаришда ўз хоҳиш-истаги1а эмас, бурчилигига 
таянади. Агар барчаси унинг хоҳиш-истагига қолганда эди, шахс 
мажбуриятни ўз истагидан келиб чиқиб бажармаслиги ва бунинг учун 
фуқаролик-ҳуқуқий жавобгарликка тортилмаслиги керак эди.

Шартномани тузиш эркинлигини қуйидаги икки жиҳатдан 
талқин этади, яъни, кснг маънода олганда, бу ҳолат шартномалар эр- 
кинлиги тамойилининг мазмун ва моҳиятини англатади, айни ҳолатда 
тузиластган шартномани ва унинг шартларини танлаш эркинлиги 
шартномани тузиш эркинлиги сифатида баҳоланиши мумкин, тор 
маънода шартномани тузиш эркинлиги шартномалар эркинлиги та- 
мойилининг бир кисми ҳисобланади, аммо ушбу ҳолатда ҳам тахлил 
этилаётган элемент асосий ва белгиловчилик хусусиятини йўкотмай- 
ди.

1У-БОБ. ФУҚАРОЛИК ЖАМИЯТИНИ ШАКЛЛАНТИРИШДА 
ФУҚАРОЛИК ҲУҚУҚИ ТАМОЙИЛЛАРИНИНГ ТАЪСИР 
КУЧИДАН ФОЙДАЛАНИШНИНГ САМАРАДОРЛИГИНИ 

ОШИРИШ МУАММОЛАРИ

4.1. Субьектлар тенглигини таьминлашга қаратилган
фукаролик хукуқи тамойиллари

Фуқаролик ҳуқуқи томонидан гартибга солинадиган муносабат- 
лар турли-туман ва хилма-хилдир. Шу жумладан, фуқаролик қонун- 
чилигининг ҳажми ва турлари ҳам кснг эканлиги табиий ҳол сифа- 
тида кўрилади.

Фуқаролик ҳуқукининг тизими, тартибга соладиган муносабат- 
ларнинг турлари ва предмети нуқгаи назаридан келиб чикиб фукаро- 
лик ҳуқуқи тамойилларини бир неча турларга бўлиш мумкмн. 
Биринчи навбатда, фуқаролик ҳуқуқининг тамойилларини асосий ёки 
умумий тамойиллар ва махсус тамойилларга бўлиш лозим. Агар асо- 
сий ёки умумий тамойиллар фуқаролик хуқукининг барча институт- 
ларига, ёрдамчи институтларига ва кичик соҳаларига гааллуқли 
бўлган тамойиллар ҳисобланса, махсус тамойиллар ҳар бир кичик 
соҳага, институтга ва кичик институтгагина хос бўлган гамойиллар 
ҳисобланади. Масалан, фукаролик ҳуқуқининг умумий тамойиллари 
жумласига, ФКнинг 1-моддасида белгиланган умумий негизлар: иш- 
тирокчиларнинг тенглиги, шартномаларнинг эркинлиги, мулкнинг 
дахлсизлиги, фуқаролик ҳукукларининг тўскинликсиз амалга ошири- 
лиши тамойиллари кирса, махсус тамойиллар жумласига мулк ҳуку- 
қининг тамойиллари: мулкнинг дахлсизлиги, мулк шаклларининг 
турли хиллиги, мулкдорнинг ўз мулкига нисбатан конунда зид 
бўлмаган ҳар қандай ҳаракатни амалга ошириши, ҳар ким мулкдор 
бўлиш ҳукукига эгалиги; мажбурият ҳукуки ва мажбуриятларнинг 
бажарилиши тамойиллари: мажбуриятни лозим даражада бажариш ва 
аниқ бажарилиши1; корпоратив ҳукук тамойиллари: акционерларнинг 
ҳукуқлари, барча акционерларга бир хилдаги тснг муносабатда бў- 
лиш, корпорацияни бошқаришда манфаатдор шахснинг ўрни, 
ахборотларнииг очиқлиги ва шаффофлиги, дирскторлар кенгашинипг 
мажбуриятлари1 2; интеллектуал мулк ҳукуқи тамойиллари: интеллек- 
туал мулкнинг дахлсизлиги, муаллиф ҳуқуқларининг муҳофазалан-

1 Зокиров И.Б. Ўзбекнстон Республикасининг Фукдролнк \уқуқн.- Т.:Адолат.1996. -146, 202 б.
2 Рахманкулов Х.Р., Гулямов С.С. Корпоративное право.Учсбник.- Т.:ТГЮИ.2004,- .23.

ганлиги1; адвокатлик ҳукукий институтининг асосий тамойиллари: 
қонун устуворлиги, мустакиллик, адвокатнинг мустақиллиги, касб 
этикасига ҳамда адвокатлик сири ва касамёдига қатъий риоя этиш, 
қонун ҳужжатларида ман килинмаган усуллар ва воситаларни қўллаш 
кабилар киради1 2.

Шу билан бирга, фуқаролик ҳуқуқининг тизимидан келиб чиқиб 
шартнома ҳуқукининг тамойиллари (ша^этномалар эркинлиги, шарт- 
номаларнинг дахлсизлигини3 4, ҳалоллик) ни ёки муайян бир шарт- 
нома муносабатларига хос бўлган тамойиллари (масалан, сугурта 
шартномасига хос бўлган тамойиллар: суғурталовчининг ҳаракатлари 
ва қарорларининг узвийлиги, ҳалоллик5)ни, фуқаролик ҳукуқларини 
амалга ошириш тамойиллари (ҳалоллик ва оқилоналикда амалга 
ошириш, реаль амалга ошириш, ўзаро ҳамкорлик ва тежамкорликда 
амалага ошириш6) ни ҳам алоҳида кўрсатиб ўгиш мумкин.

Мазкур ҳолатларни ҳисобга олиб фуқаролик ҳуқуқи тамойил- 
ларини макро ва микротамойилларга ҳам бўлиш мумкин. Бунда 
макротамойиллар глобал тамойиллар ҳисобланиб, улар барча фуқа- 
ролик конунлари асосига сингдирилганликда ифодаланади, микрота- 
мойилларни фукаролик ҳуқуқиниш муайян инстизутларининг микро- 
тамойиллари кўринишида кўриш мумкин. Макротамойиллар билан 
микротамойилларнинг ўзига хос хусусиятлари мавжуд. Шунинг 
билан бирга, айрим тамойиллар ҳам борки улар ҳам макро ва ҳам 
микротамойилларга хос бўлади. Масалан, бунга тенглик тамойилини 
мисол қилиб кўрсатиш мумкин.

Биз таклиф килаётган макро ва микрогамойиллар ҳам умумий ва 
махсус тамойилларнинг ўзига хос номланиши ҳисобланади. Бундай

1 Гражданское право.Часть первая. /Под.рсд.Т.И Илларионова. Б.М.Гонгало, В.А.Плетнсва (автор этой главм 
Т.И.Илларионова).- М.:Норма-Инфра.1998. -С.14.; Насриев И. Личнме права автора произведсния н их гаран- 
тии, их зашитм. Автореф. дисс....канл.юрнл.иаук.- Т.:ИфиП АН Руз.1995. -26 с .; Окюлов О. Правовой статус 
ингсллектуальной собственносш. Ангорсф. дисс.... докт. юрид. наук.- Т.: 2(ХЮ.-С.52.; Тошев Б.Н. Законода- 
тельнме основм и формь: зашитм авторских прав в Узбекистане.-Т.гАП ТПК. 1999.-С.21.; Сергеев А.П. Право 
интсллектуальной собственности в РФ,- М.: Проспект. 2(ХЮ, -752 с.; Окюлов О. Иптеллектуал мулк хуқукий 
мақомининг назарий ва амалнй муаммолари.- Т.:2004,- 434 б.
г “Адвокатлик фаолиятининг кафолптлари ва адвокатларнииг ижтимоий химояси тўгрисида”ги ЎзРнинг199Х 
йил 25 декабрдаги Қонунининг 2-моддаси
5 Брапжскнн М.И., Витрянский В.В. Договорное право. Книга первая.Обшие положсния. -М.: Статут.2003. -153 
с.; Ершов Ю.Л. Принцип свободм договора и его рсализация в фажданском праве РФ. Авюреф. лисс....к.ю.н,- 
Ска!срннбург. 2001. -С.24.
4 Михайлов С. Принципм добросовестности в договорнмх правоотношениях.//Хозяйсгво и право.2004ЭС>6.- 
С.88-92.
5 Деликов С Принципн следования решсниям и действиям страховшика.// Хозяйство и право.2002.Х6;8.-53с.; 
Деликов С. Принцип наивмсшей добргковесткости -  краеугольпмй камень перестарахованияУ/ Хозяйство и 
праж>.2003 Л25.-С.35.
6 Грибанов В.11. Основнме проблемм осушествлеиия и зашитм гражданских прав,- М.1970.Изд-во МГ'У. Авто- 
реф. дисс.... д.ю.н.-С.К); Грибапов В.П.Принципм осушествлеиня фажланских прав.// Веспшк МГУ.Сер.П: 
«Право». 19Ч6.№3.

атамаларининг киритилиши натижасида фуқаролик хукукининг уму- 
мий ва махсус тамойиллари янги мазмунга эга бўлади. Макротамо- 
йиллар умумий тамойиллар доирасини кенгайтиришга хизмат қилса, 
микротамойиллар муайян институтларга ихтисослашган тамойиллар 
сифатида талқин этилади.

Шу билан бирга, макротамойиллар нафакат умумийлик маъно- 
сини балки, фуқаролик хуқуки соҳаси учун ўта мухим ахамиятга эга 
бўлган қоидаларни, умумий негизларнинг кенгқамровли аҳамиятини 
очиб бериш маъносида ҳам қўлланилади. Микротамойиллар эса, 
фуқаролик ҳуқуқининг ўзига хос мураккаб тизимида амал қилувчи 
кўплаб тамойилларнинг муайян алоқадорликдаги холатини намоён 
этади.

Бу ерда яна бир масала хакида айтмоқчимиз, макротамойил бу 
глобал гамойил, умумҳукуқий тамойил. Микротамойил муайян хукук 
институтлари соҳасида бўлади. Масалан, шартномалар мажбурияти 
соҳасида ўзининг муайян тамойиллари бор, мулк хуқуқининг ўзининг 
тамойиллари бор. Демак, бу қуйироқ, диапазони торрок соҳада 
ишлайдиган тамойиллар. Маълумки, назарияда умумий тамойиллар 
бор, хусусий тамойиллар бор, тармок тамойиллари бор. Бунинг ора- 
сида яна муаллиф томонидан макро ва микротамойиллар таклиф эти- 
ляпти. Бу иктисодиётдан олинган терминология. Иктисодиётда 
макроиқгисодиёт ва микроиқтисодиёт бор. Бозор муносабатлари ша- 
роитида шу терминларни қўллайдиган бўлсак, фуқаролик ҳуқуқига 
нисбатан мазмун тўгрирок келади.

Таъкидлаш лозимки, ҳукуқий адабиётларда фуқаролик хукуки 
тамойилларинин! тизими хусусида якдил фикрлар билдирилмаган. 
Баъзи муаллифлар фақатгина давлатнинг фукаролик-хуқуқий муноса- 
батларга аралашмаслиги (минимал аралашув), иштирокчиларнинг 
ташаббускорлиги ва диспозитивлиги, мустакил жавобгарлик, ҳуқук- 
ларнинг суд орқали ҳимоя килинишини келтириб ўтишса1, баъзилари 
ФКнинг 1-модцасида кўзда гутилган фукаролик қонунчилигининг 
умумий негизларидан келиб чиқишадгГ, айрим муаллифлар эса асо- 
сий эътиборни шартномлар эркинлигига, эрк мухториятига ва диспо- 
зитивликка қаратишади1 * 3.

1 Кашаиима Т.В., Кашанин А.В. Основм российского права. Учебник.-М.: 1997. -308 с.
1 Зокнров И.Б. Ўзбекнстон Реснубликасининг Фукаролнк хукукн - Т.:Адолаг.1Ч96. -11 б.: Рахмонқулов Ҳ.Р. 
Фукаролик хукукининг предмети. методи ва тамойиллари.- Т.:ТДК)И.2003. -33 б.; Гражданское право. 
/Под.ред. А.П.Сергеева. Ю.К.Толстого.т.1.- М.:2(К)З.Проепект. -С.'.28.
3 Гражданское право. Обшая часть. Учебное пособие. Под.обш.ред. В.А.Витушко. Минск,1998. -С.19.

Айрим муаллифлар эса, фукаролик ҳуқуқи тамойилларини санаб 
ўтиб, кўпчилик мутахассислар томонидан фуқаролик ҳуқуқининг 
асосий тамойилларидан бири сифатида эътироф этилган бузилган 
ҳуқуқдарнинг тикланиши ва суд томонидан ҳимоя қилинишини 
фукаролик ҳукуқий тамойил сифатида санаб ўтишмайди ва аксинча, 
фуқаролик-ҳуқуқий тартибга солинишининг ихтисрий йўналтирил- 
ганлигини фуқаролик-ҳуқуқий тамойил сифатида эътироф этишади* 1.

Мазкур ҳолатда, А.Н.Танага фуқаролик-ҳуқуқий тартибга соли- 
нишининг ихтисрий йўналтирилганлигини фукаролик-ҳукуқий та- 
мойил ҳисобланмаслигини, аксинча, бу ижтимоий муносабатларни 
тартибга солишнинг фуқаролик-ҳуқуқий методи эканлигини эътироф 
этади".

Фикримизча, бу ўринда А.Н.Танаганинг фикрларига қўшилиш 
мумкин. Чунки, деярли барча ҳуқуқий адабиётларда ва фуқаролик 
ҳуқуқи бўйича дарсликларда тартибга солишнинг ихтиёрий йўнал- 
тирилганлиги фуқаролик-ҳуқуқий услуби эканлиги таъкидланади. Зе- 
ро, бу қоида тамойил сифатида фуқаролик конунчилигининг норма- 
лари учун бошлапгич асос ҳисобланмайди.

Фуқаролик ҳуқуқи тамойиллари доирасини аниқлашда 
Ю.Х.Калмнковнинг фикрлари )финлидир. Унинг фикрича, фуқаро- 
лик ҳуқуқи тамойилларининг рўйхатини аниқлашда биринчи навбат- 
да, бу масалада қонунда кўзда тутилган ҳолатга таяниш лозим3.

Бу ўринда Ю.Х.Калммков фикрларини давом эттириб шуни 
таъкидлаш лозимки, фуқаролик ҳукуқи тамойилларининг кўп сонли 
фукаролик қонун ҳужжатларида сочиб ташланганлигини ҳисобга 
олиб, авваламбор, фуқаролик ҳуқуқ соҳасининг барча институтлари 
учун бирдай аҳамиятга эга бўлган тамойилларни ажратиб кўрсатиш 
лозим бўлади.

Ижтимоий муносабатларни тартибга солишда фуқаролик ҳуқуқи 
услубининг ўзига хос жиҳатлари ва фуқаролик ҳуқуқининг предмети, 
фукаролик-ҳуқуқий муносабатлар доирасининг кенглиги ва фуқаро- 
лик ҳуқуқи манбаларининг ҳажми ва миқдори жуда мураккаб эканли- 
гини назарда тутиб, фуқаролик ҳуқуқи тамойилларини шартли ра- 
вишда қунидаги икки гуруҳга ажратиш мумкин:

1 Гражданское право./ Под. ред. А.П.Сергеева, Ю .КТолстого (Автор этой главм Н.Д.Егоров).т.1. 
М.:2003.Прос11ект. -С . 15.
1 Танага А.Н. Принцип свободь! договора в гражданском праве России.- Санкт-Петербург. Юридический центр 
Пресс.2003.-С. 28.
г Калммков Ю.Х. Принципм совстского гражданского права.// Правоведение.1980. №3. -С . 74.

1. Субъектлар тенглиги ва эркинлигини мустаҳкамлашга қара- 
тилган тамойиллар;

2. Мулкий ҳуқуқларни таъминлашга қаратилган тамойиллар.
Субъектлар тенглиги масаласи фуқаролик хуқуқининг ҳуқуқ

соҳаси сифатидаги энг асосий хусусияти сифатида баҳоланади. Собиқ 
СССР даврида фуқаролик ҳуқуқида субъсктлар тенглиги мавжуд 
эмаслигини таъкидлаб, бу давр қонунчилигида фуқароларнинг ҳуқуқ- 
лари тенглиги эътироф этилганлигини айтиб ўтиш жоиз. Фуқаролик 
ҳуқуқи тамойилларини бу тахлит икки гуруҳга бўлиш асосида 
фуқаролик ҳуқуқининг умумий ва махсус тамойилларини таснифлаш 
мумкин. Шу маънода, субъектларнинг тенглиги ва эркинлигини 
таъминлашга каратилган қуйидаги фуқаролик ҳуқуқи тамойилларини 
санаб кўрсатиш мумкин:

а) фуқаролик ҳуқуқий муносабат иштирокчиларининг тснглиги 
тамойили; б) хусусий ишларга бирор-бир кишининг ўзбошимчалик 
билан аралашишига йўл қўйилмаслиги тамойили; в) фукаролик 
ҳуқуқларининг тўскинликсиз амалга оширилиши тамойили; г) бузил- 
ган ҳуқуқлар тикланиши ва уларнинг суд орқали ҳимоя қилиниши 
тамойили; д) қонунда нимаики тақиқланмаган бўлса рухсат берилиши 
тамойили; е) фуқаролик ҳукуқида диспозитивлик тамойили; ж) шарт- 
номалар эркинлиги тамойили; з) фуқаролар (жисмоний шахслар) ва 
юридик шахслар ўз фуқаролик ҳукукларига ўз эркларига мувофик эга 
бўлиши ва бу ҳуқуқларини ўз манфаатларини кўзлаб амалга ошири- 
ши тамойили; и) товар, хизматлар ва молиявий маблағларнинг Узбе- 
кистон Республикаси ҳудудида эркин ҳаракатда бўлиши тамойили.

Ушбу тамойилларнинг ҳар бири алоҳида-алоҳида илмий тадқи- 
қотларнинг предмети бўлиши мумкинлигини назарда тутиб, уларни 
қисқача тавсифлаб ўтамиз.

Фукаролик кодексининг 1-моддасида биринчи бўлиб, келтирил- 
ган фуқаролик ҳуқуқий муносабатлар иштирокчиларининг тенглиги 
тамойили моҳиятини белгилаш жуда мураккаб масала. Мазкур та- 
мойил ўз мазмунига кўра, умумҳуқукий тенглик ва фуқаро ва инсон- 
нинг конституциявий ҳуқук ва эркинлиги тснглиги билан уйгунла- 
шади. Мулкий ва у билан боғлик шахсий номулкий муносабатлар- 
нинг аксарияти бир-бирига боғлиқ бўлмаган, ўзаро тенг тарафлар то- 
монидан тузилади. Ҳеч бир тараф иккинчи тарафни маълум бир 
ҳаракатни содир этишга мажбурлай олмайди. Улар мустақилдирлар, 
бир-бирига бўйсунмайди, муносабатга тснг ва мустақил киришиша- 
ди. Фукаролик ҳуқуқида биронта субъект бошқа субъектлар олдида

174

www.ziyouz.com kutubxonasi



қандайдир бўлмасин афзалликка эга эмас. Ушбу қоида ФКнинг 1- 
моддаси 1-бандида бслгиланган, шунингдек, ФКнинг бошқа моддала- 
рида, масалан: ФКнинг 657-моддаси 1-банди-маиший пудрат; 
ФКнинг 676-моддаси I-банди-қурилиш пудрати; ФКнинг 714-мод- 
даси 1-банди-юк ташиш; ФКнинг 876-моддаси 2-банди-омонат сақ- 
лаш; ФКнинг 933-моддаси- сугурта ва бошқа ҳолларда белгилаб 
қўйилган.

Шу ўринда, ФКнинг айрим моддаларига тенглик тамойилини 
сингдириш мақсадга мувофиқ деб ўйлаймиз. Масалан, ФКнинг 2- 
моддаси 1-бандиги “шахсий номулкий муносабатларни” деган сўз- 
лардан кейин “тенгликка асосланган холда” деган сўзларни қу- 
шиш зарур, чунки шундагина модда моҳияти ёритилган бўлади. Шу- 
нингдек, ФКнинг 771-моддасига қуйидаги мазмунда 2-бандни қўшиш 
таклиф этилади: “Банк мижознннг пул маблағларидан фойдала- 
нишинп бошқаришга, белгилашга ва назорат қилишга, қонунда 
ёки банк ҳисоб вараги шартномасида кўзда тутилмаган, унинг 
пул маблағларидан ўз хохишига кўра фойдаланишига чекловлар 
қўйишга хақли эмас”.

Мазкур тамойилнинг келиб чиқишини Рим қукуқида топиш 
мумкин. Рим хуқуқшунослари бу тамойилнинг моҳиятини қуйидаги 
аниқ “1ех ипо оге отпез а11оц11иг”(қонун барча билан бир хилда гап- 
лашади) шаклда ифодалашган. Кейинчалик халкдар ҳуқуқи асосида 
рим хусусий ҳуқуқининг барча озод шахслар учун хусусий хуқуқ 
соҳасида формал тенглик тамойили юзага келди.

Формал генглик уй эгасининг чекланмаган хуқукий кучини, ху- 
сусий мулкдорни сўзсиз тан олиш ва унинг манфаатларини ҳимоя 
қилишни, отанинг болалар устидан, эрнинг хотин устидан, озод ин- 
сонннинг қуллар усгидан чексиз хукмронлигини истисно этмаган эди. 
Уша даврларда мазкур тамойил қатор жиддий изоҳлар, эслатмалар 
билан чекланилган эди. Шундай бўлса-да, унинг эълон қилинганлиги- 
нинг ўзи ҳам катга гап эди.

Конституциявий тенглик тамойили Фуқаролик ҳуқуқи томони- 
дан тартибга солинадиган муносабат иштирокчиларининг тенглиги 
тамойилининг асосини ташкил этади. Тенглик тамойили ЎзР Консти- 
туциясининг 18-моддасида мустаҳкамланаган ва унга кўра Ўзбекис- 
тон Республикасида барча фуқаролар бир хил ҳуқуқ ва эркинликларга 
эга бўлиб, жинси, ирқи, миллати, тили, дини, ижтимоий келиб чиқи- 
ши, эътиқоди, шахсий ва ижтимоий мавқеидан қатьи назар, қонун ол- 
дида тенгдирлар. Бундан кўриниб турибдики, барча инсонлар тенг

яратилганлар, улар маълум ажралмас қуқуқлар билан таъминланган- 
лар, булар қаторига яшаш, эркин бўлиш, конун олдида тенг қимоя- 
ланиш қуқуқига эгалиги киради. Қонун олдида тенг ҳимояланиш 
қуқуқи қар қандай демократик жамиятнинг асосини ташкил этади. Бу 
эса эркин, тенг қуқукди субъектларнинг муносабатларини ифодалай- 
диган ижтимоий муносабатлар турларининг ўзи билан белгиланади. 
Фуқаролик ҳуқуқи нормалари бу тенгликни барча мулкий ва шахсий 
номулкий муносабатларни ўзида акс эттиради ва мустақкамлайди. 
Тенгликка қарама-қарши бўлган қокимият ва бўйсуниш услуби 
фуқаролик қонунчилигидан ташқарида бўлади.1

Тенглик фуқаролик қуқуқи тамойили мулкий муносабатларда 
субъектларни тенглаштиришга йўналтирилмаган, бунинг имконияти 
ҳам йўқ. Ушбу тамойилнинг мақсади, фуқаролик муносабатда бир 
иштирокчининг иккинчисига бўйсинишини истисно этади. Давлат 
ҳам фуқаролик қонун қужжатлари билан тартибга солинадиган муно- 
сабатларда уларнинг бошқа иштирокчилари билан баробар асосларда 
иштирок этади ва ўзининг фукаролик ҳуқуқий мажбуриятлари бўйича 
ўз мулки бўлган маблаглари билан жавоб беради (ФКнинг 79-мод- 
даси). Бу ғоя бутун фуқаролик қонунчилигини камраб олади. Олдин- 
ги фуқаролик қонунчилигида даъво муддатининг икки хил тури: уч 
йил фуқаролар иштирок этадиган муносабатларга ва бир йил ташки- 
лотлар ўртасидаги муносабатларга мавжуд бўлган бўлса (УзССР 
ГКнинг 86-моддаси, 1964 й.), қозирда ҳаракатда бўлган қонунчиликда 
эса бу муддат барча субъектларга нисбатан бир хилда, яъни уч йил 
даъво муддати белгиланган (ФК нинг 150-моддаси). Мулк қуқуқи ин- 
ститутида ушбу тамойил олдинги социалистик мулк шаклининг 
юқори даражада ҳимоя қилиниши белгилаган фуқаролик қонунчи- 
лигидан тубдан фарқ қилади. Шу ўринда ФКнинг мулк қуқуқининг 
субъектлари тўғрисидаги 168-моддасига, “Барча субъектларнинг 
ҳуқуқи тенг равишда ҳимоя қилинади” деган алоқида банд кирити- 
лиши лозим, чунки мазкур моддада бу ғоя мавқум кўринишда бўлиб 
кўринади. Тенглик тамойилидан кўринадики, айрим муносабатлар 
ФКнинг таъсир доирасига кирмайди. Масалан, ФКнинг 2-моддаси 6- 
бандида бир тарафнинг иккинчи тарафга маъмурий бўйсунишига 
асосланган мулкий муносабатларга, шу жумладан, солиқ, молиявий 
ва бошқа маъмурий муносабатларга нисбатан қонун ҳужжатлари 
қўлланилмайди, қонун қужжатларида назарда тутилган ҳоллар бун- 
дан мустасно, деб белтилаб қўйилган.

232.Комментарий к части I ГК РФ для предпринимателей./ Под ред. Брагипского М.И.-М., 1995. -С.15.

176

www.ziyouz.com kutubxonasi



Тенглик тамойилининг ривожланишга ФКнинг 17-моддасида 
белгилаб қўйилган барча фуқароларнинг фуқаролик қуқуқ ва мажбу- 
риятларига эга бўлиш лаёқати (ҳуқуқ лаёкати) тенг равишда эътироф 
этилганлиги катта таъсир кўрсатди. Фуқароларга юридик шахс таш- 
кил этмасдан якка тадбиркор сифатида давлат рўйхатидан ўтказилган 
пайтдан бошлаб тадбиркорлик фаолияти билан шуғулланишга қақли- 
лиги ФКнинг 24-моддасида мустақкамлаб қўйилган. Тадбиркорлик 
фаолиятини амалга ошираётган шахс ФКнинг 333-моддаси 3-бандида 
кўрсатилган енгиб бўлмайдиган куч, яъни фавқулодда ва муайян ша- 
роитларда олдини олиб бўлмайдиган вазиятлардан бўлак ҳолларда 
мажбуриятни бажармаганлиги ва ёки лозим даражада бажармаганли- 
ги учун жавоб беради. Кучайтирилган жавобгарлик қоидаси ФКнинг 
289-моддасида белгиланган бўлиб, унда ломбарднинг жавобгарлиги 
қақида гап боради. Шу ўринда, ишгирокчиларнинг тенглигини 
таъминлаш максадида, ФКга гадбиркорлик фаолиятини олиб борувчи 
гарафларнинг ўз келишувларида шартномадан бир томонлама воз ке- 
чиш ва шартнома шартларини ўзгартишлари мумкинлиги ҳолатлари- 
ни белгилаб қўювчи қоидаларни алоқида бир модда қилиб киритиш 
мақсадга мувофиқ бўлади.

Мулкий ва шахсий номулкий муносабатлар иштирокчилари 
тенглиги тамойилининг бошқа томони қам бор, масалан, мазкур та- 
мойил юридик шахсларнинг ҳуқуқ лаёқати тенглигини билдирмайди. 
ФКнинг 41-моддаси юридик шахснинг махсус қуқуқ лаёқати унинг 
устави, низоми ёки қонун қужжатлари билан белгиланади, деб белги- 
лаб қўйган. Шу ўринда, ушбу моддага “қонунда тақиқланмаган 
барча фаолият турлари билан шуғулланиш мумкин”лиги тамойи- 
ли киритилиши таклиф этилади. Бу эса, юридик шахсларнинг ҳуқуқ 
лаёқатини кснгроқ ёритишга олиб келади.

Юридик шахс айрим фаолият турлари билан махсус рухсатнома 
(лицензия) асосидагина шугулланиши мумкин (ФКнинг 41-моддаси
4-банди). Юридик шахсларнинг қуқуқлари фақат қонунда белгилан- 
ган қолларда ва тартибдагина чекланиши мумкин. Юридик шахснинг 
қуқуқларини чеклаш қақидаги қарор устидан судга шикоят қилиниши 
мумкин (ФКнинг 41-хМоддаси 5-банди). Юридик шахсларнинг ҳуқуқ- 
ларини чеклаш ФКнинг матнида ёки бошқа қонунларда белгиланиши 
мумкин. Масалан, ФКнинг 179, 180-моддаларига биноан, давлат кор- 
хонаси ўзига биркитиб қўйилган мол-мулкни унинг мулкдорининг 
розилиги билангина, бошқа шахсга беришга ёки уни бошқача усулда 
тасарруф этишга ҳақлилиги ҳақида чеклашлар ўрнатилган. Ёки “Уз-

бекистон Республикаси Марказий банки” ҳакидаги қонуннинг 53- 
моддасига биноан, Марказий банк маълум кредит ташкилотларининг 
айрим операцияларни амалга ошириш ҳуқуқини чеклайди.

Фуқаролик кодексининг нормаларини ўрганиш шуни кўрсатди- 
ки, фуқаролик ҳуқуқий муносабат иштирокчиларининг фуқаровий 
ҳуқуқ ва мажбуриятлари мажмуи мазмунига кўра фарқланади. Шу 
сабабли, Б.Д. Завидов ва М.И. Слюсаренколар фуқаролик муносабат 
ипггирокчиларининг тенглигини расмийликка йўйганлар.1 Бу хулоса- 
ни ўта танқидий ҳисоблаш тўгрисидаги фикрга кўшилган ҳолда, кел- 
тирилган фикрлашни асоссиз деб ҳисоблаймиз1 2, чунки ФК томонидан 
тартибга еолинадиган муносабат иштирокчиларининг тенглиги маъ- 
лум ҳукуқий муносабатда ҳуқуклар кўлами бўйича тенг бўлиши ке- 
рак дегани эмас, балки, бу фақатина, бундай муносабат иштирокчи- 
ларининг шахс сифатида тснг бўлиб, уларнинг хоҳишига кўра, улар 
ўртасида муносабат юзага келиши, ўзгариши ва тугатилиши мумкин. 
ФКда белгиланган уларнинг тенглиги, авваламбор уларнинг ҳуқуқий 
тенглиги, яъни уларнинг хоҳишлари эркинлиги, ҳар бирининг иккин- 
чисининг хоҳишидаи мустақил эканлигидадир. Жисмоний ва юридик 
шахсларнинг ҳар хил ҳуқуқий табиатига кўра, турли хил фуқаролик 
муносабат иштирокчиларига нисбатан маълум тенгликни ушлаб ту- 
риш учун зарур. Фуқаролик ҳуқуқи томонидан тартибга солинадиган 
мулкий ва шахсий номулкий муносабатлар соҳасида, фуқаролик 
ҳуқуқ лаёқати барча субъектлар учун тенг даражада тан олинганли- 
гида субъектларнинг тенглиги тамойили намоён бўлади. Тенглик та- 
мойил ҳақида гапирганда нафақат ҳуқуқлар тенглиги ҳақида, балки, 
мажбуриятлар генглиги ҳақида ҳам гапириш керак бўлади, чунки 
ҳуқуқ лаёқати мазмунига нафақат ҳуқуқга эга бўлиш қобилияти, бал- 
ки фуқаровий мажбуриятларни бажариш ҳам киради.

Совет фуқаролик ҳуқуқида фуқаролик ҳуқуқи муносабат субъ- 
ектларининг тенглиги тамойили эълон қилинган эди. С.Н. Братусь 
таъкидлаганидай, фуқаролик ҳуқуқда тснглик социалистик мулкни 
ташкил этувчи ишлаб чикариш воситалари ва қуролларига барча 
фуқароларнинг тенг муносабатда бўлиши, барчага меҳнат қилиш им- 
конияти тенглиги, тенг меҳнат учун тенг ҳақ олишда ифодаланади.3 
В.А. Рясенцев эса, ҳақиқий тенглик фақат социалистик мамлакатда 
бўлиши мумкинлигини, чунки тенглик ишлаб чиқариш воситаларига

1 См.: Завидов Б.Д., Слюсаренко М.И. Отдельиие иробелм и нротнворечия основнмх начал (приннипов) :раж- 
данского эаконодательсгва России.// Юрнст. -2001.-М4.-С.2-7.
2 Ьир://11)ях.гх1.гиА||.ч!!/()6/0059/060059042.р<)Г.-186 с.
1 Советское гражданскос нрано / Под ред. С.Н. Братуся. О.С. Поффс - М., 1980. -С.46-47.

178

www.ziyouz.com kutubxonasi



хукуқий мулкчиликни бартараф қилиш, инсонни инсон томонидан 
эксплуатация қилишни йўқ қилиш, ҳар кимга қобилиятига қараб иш- 
лаш ва меҳнатига яраша ҳақ олиш учун тенг ҳуқукини ўрнатишга 
асосланганлигини айтади1. Ушбу гоялар СССРнинг 1977 йилдаги 
Констигуциясининг 14, 23, 40, 60-модцаларидан келиб чиққан эди. 
Совст гражданлик ҳуқ>;қидаги гражданлик ҳуқуқий муносабат ишти- 
рокчиларининг тенглиги бу ҳақдаги бугунги қарашлар билан бирор - 
бир умумийлиги мавжуд эмас.

Фуқаролик ҳуқуқий муносабат ишгирокчиларининг тенглиги 
тамойили шу муносабатда, қатнашаётган ҳар қандай субъектнинг 
бошқа субъект билан бир хилдаги ҳуқуқларга ва ҳуқуқий имконият- 
ларга, ҳуқуқий ҳолатга эгалигини англатади. Бир тарафнинг иккинчи 
тарафга маъмурий бўйсунишига асосланган муносабатлар фуқаролик 
ҳуқуқи томонидан таргибга солинмайди (ФКнинг 2-моддаси 6-қис- 
ми). Фуқаролик ҳуқуқи назариясида иштирокчиларнинг тенглиги та- 
мойилига нисбатан якдил фикрлар мавжуд эмас. Баъзи мутахассислар 
иштирокчилар тенглигини фуқаролик ҳукуқи тамойиллари таркибига 
киритишмайди ва иштирокчиларнинг тенглиги ижтимоий муносабат- 
ларни тартибга солишдаги фуқаролик-ҳуқуқий услубнинг ўзига хос 
хусусияти ёки услубининг ўзи, -деб ҳисоблашади (Е.А.Суханов, 
Н.Д.Егоров)1 2. Бошқа гуруҳ олимлари эса, иштирокчиларнинг тенгли- 
ги ҳам фукаролик-ҳуқуқий тартибга солиш услуби ҳам фуқаролик 
ҳуқукининг тамойили, деган фикрни билдири1нади (Ҳ.Р.Раҳмонқулов, 
И.Б.Зокиров)3.

Фикримизча, бу ўринда кейинги гуруҳ олимларининг фикрлари- 
ни асосли, деб ҳисоблаш мумкин. Зеро, иштирокчиларнинг тенглиги 
иборасининг моҳияти ва мазмуни кенг қамровли эканлигини ҳисобга 
олиб фуқаролик ҳуқуқи тамойили ва тартибга солишининг фуқаро- 
лик-ҳуқуқий услуби дейиш мумкин.

Баъзи ҳолатларда “иштирокчиларнинг тенглиги тамойили” 
“фуқаролик ҳуқуқ субъектлари учун бир хилдаги ҳуқуқий тартиб бел- 
гиланиши тамойили” сифатида ҳам қўлланилади4.

Ҳ.Р.Раҳмонқуловнинг фикрича, фуқаролик ҳуқуқи иштирокчи- 
лари уларнинг ҳуқуқий ҳолати қандай бўлишидан қатъи назар тенг 
ҳукуқлидирлар. Бундай тенглик муносабат иштирокчиларининг фуқа-

1 Советское гражланское право. Учебник / Под ред Рясснцева В.А. - М., 1987. -С.53.
2 Гражданское право: В 2-х т.Том I.: Учебник./ Отв.рсд.Е А.Суханов. (Автор этой главм О.А.Суханов).- М.: 
БЕК. 1998. -С.37.; Гражданское право./Под.ред.А.Н.Сергеева.Ю.К.Толстого.т. I .-М.'2003.Проснегг.-С.25.
3 Зокнров 11.Б. Ўзбекнстон Рсспубликасннннг Ф>қаролик хукуки.-Т.:Адолат. 1996. -II б.; Рахмонкулов Ҳ.Р. 
Фукаролик хукукннниг предметн, методи ва тамойнллари. -Т.:ТДЮИ.2003.- 33 б.
4 Гражданскос право./11од.рсл. А.П.Сергеева, Ю.К.Толстого.Т.1.-М.:2003.Проспект.-С.28.

ролик ҳуқуки субъекти сифатида барча учун тенг ҳажмда ҳуқуқ 
лаёқати билан таъминлапишига асосланади'.

О.Н.Садиковнинг таъкидлашича, иштирокчиларнинг тенглиги 
барча фуқароларга бир хилдаги ҳуқуқ лаёқатининг бслгиланганлиги, 
барча юридик шахсларга улар фаолияти мақсадларидан келиб чиқиб, 
ҳуқуқ лаёқатининг ўрнатилганлиги билан изоҳланади. Фуқаролик 
ҳуқуқий муносабатларда бир субъектнинг иккинчисига нисбатаи 
ҳокимият ваколатларидан фойдаланишига йўл қўйилмайди“.

Н.Д.Егоровнинг фикрига кўра, тарафларнинг юридик жиҳатдан 
тенглиги фуқаролик ҳуқуқий муносабатдаги тарафлардан бирининг 
ҳуқуқий муносабатда тутган ўрни ва мақомидан келиб чиқиб, иккин- 
чисининг ҳолатини белгилаб беришига йўл қўйилмаслигини билди- 
ради1 2 3.

Фикримизча, барча ҳолатларда ҳам фуқаролик ҳуқуқий муноса- 
батда иштирок этувчи субъектлар ижтимоий ва мулкий аҳволидан, 
жамиятда тутган мавқъеидан, соғлиги ва шахсий қарашларидан қатъи 
назар ҳуқуқий муносабатда тенг ҳукуклар ва тенг асосларда иштирок 
этади. Гарчи, ҳар бир фукаролик-ҳуқуқий муносабатнинг моҳияти ва 
мазмунидан келиб чиқиб, у ёки бу тарафларда ҳуқуқ ва мажбурияглар 
турлича тақсимланса-да, қонун уларга бир хилдаги ҳуқуқий имкони- 
ятларни белгилайди. Масалан, қарз шартномаси тарафларннинг би- 
рида ҳуқук бошқасида мажбурият бўлса-да, қонунда белгиланган 
нормалар асосида уларнинг ҳаракатлари белгиланади ва ҳукуқдор 
субъектнинг қонунда кўзда тутилган қоидалардан четга чиқиб, карз- 
дорга нисбатан турли шартларни бслгилашга йўл қўйилмайди.

Т.И.Илларионованинг фикрича, субъектлар ҳуқукий тенглиги- 
нинг бошланиши ҳуқуқ субъектлилиги ҳажмини аниқлаш асосида, 
фуқаролик ҳуқуқи томонидан тартибга солинадиган ҳар қандай муно- 
сабатларда ҳуқуқларнинг вужудга келиши ва амалга оширилиши, 
мажбуриятларнинг бажарилиши механизмида кўрилади4.

Дарҳақиқат, бунда иштирокчиларнинг тснглиги айнан ҳуқуқлар- 
ни амалга ошириш ва мажбуриятларнинг бажарилишида кўрилади. 
Шуни таъкидлаш лозимки, кўпгина фуқаролик-ҳуқукий муносабаг- 
ларда заиф томон иштирок этади. Бу эса, субъектлар фуқаролик 
ҳуқуқида субъектлар тенглиги тамойилининг бузилиши сифагида 
кўриладими ёки йўқми?, - деган савол тугилишига олиб келади.

1 Раҳмонқулов Ҳ.Р. Фукаролик ҳуқукининг нрслмети, методн ва тамойиллари,- Т.:ТДЮИ.2(ЮЗ.- 37 б
2 Комментарий к Гражлаискому кодексу Российской Федерации. ч.1. (посгатсйнмй). Ич-с 2.1 Отв. 
ред.О.Н.Саднков. М.: Контракт: Инфра.2(ЮЗ. -С.2-3.
'  Гражданское право. /  Под. ред. А.П.Сергеева, Ю.К.Толстого. т. 1,- М.:2(ЮЗ.Пр*>сие1ст. -С.9.
4 Гражданское право. Часть псрвая / Под.ред.Т.И.Илларнонова, Б.М.Гонгало, В.А.Плетнева (автор тгой главм 
Т.И.Илларионова).- М.:Норма-Инфра. 1998. -С. 13.

Ҳукуқшунос олим К.О.Синдоровнинг фикрича, шартнома муно- 
сабатларида “кучсиз” тарафнин!' манфаатларини ҳимоя килиш масса- 
ласи фукаролик ҳукуқининг асосий муаммоларидан биридир. Негаки, 
унинг амалга оширилиши юзаки караганда фуқаролик конунчилиги- 
нинг асосий тамойилларидан бири-фукаролик ҳуқуқий муносабатлар 
иштирокчиларининг тенглиги тамойилидан чекинишга ўхшаб кўри- 
нади. Аслида, қонунчилик кучсиз тарафга муайян ҳуқуқлар бериш, 
иккинчи тарафга эса, кўшимча мажбурият юклаш йўли билан шарт- 
нома муносабатлари иштирокчиларининг ҳақикий тенглигини таъ- 
минлайди1.

Дарҳақиқат, ҳукуқий муносабатлардаги заиф томон ҳуқуклари- 
нинг ҳимояланиши иштирокчиларнинг тенглиги тамойилини таъмин- 
лашга хизмат қилади. Масалан, Конституцияда ҳам заиф томон ҳи- 
собланган истеъмолчи ҳуқуқларининг устунлиги таъминланган 
(Ўзбекистон Республикаси Конституциясининг 53-моддаси).

Фукаролик ҳуқуқий муносабатлардаги заиф томон иштирок эта- 
диган муносабатларда иштирокчилар тенглигини таъминлаш мақ- 
садида, қонун ҳужжатларида тегишли нормалар мустаҳкамланган. 
Масалан, йўловчи ташиш шартномаларида йўловчи ҳар доим шарг- 
номанинг заиф томони ҳисобланади. Чунки, ташиш ташкилотлари 
монопол ҳуқуқка эга бўлган ташкилотлар ёки транспорт воситаларига 
эга мулкдорлар ҳисобланади. Шу муносабат билан тарафларнинг 
ҳуқуқий ҳолатини тенглаштириш лозим бўлади. Шу муносабат билан 
иштирокчилар тенглиги тамойили бузилмаслиги мақсадида, давлат 
органлари йўловчи ҳукуқларининг кафолатларини белгилайди. Шу 
билан бирга, бу муносабатларда “истсъмолчи доимо ҳак” тамойили 
ҳам кўлланилади.

О.Н.Садиковнинг фикрича, фуқаролик-ҳуқуқий муносабатлар 
иштирокчилари тенглиги, уларга тегишли бўлган субъектив ҳуқукдар 
ҳажми ва мазмуни ҳажмида фарқ бўлишини чекламайди. Бундай 
фарқлар фуқаролик ҳуқукининг алоҳида субъектларида турли мулкий 
имкониятлар бўлиши муносабати билан ва уларнинг билими ва им- 
кониятлари даражасининг турлича эканлиги билан шунингдек, улар- 
нинг ҳаётий ва хўжалик манфаатларининг ўхшамаслиги билан тав- 
сифланади". 1 2

1 Синдоров О. Қишлок хўжалиги сохасидаги шартномалар.- Т.: Яш'и аср авлоди.2003. -166 б.
2 Коментарнй к Гражданскому кодексу Российской Федерацни. ч.1.(постатейнь1Й).Из-е 2./ Огв. 
ред.О.Н.Садиков. М.: Коитракт: Инфра.2003. -С . 3.

Албатта, иштирокчиларнинг турлича имкониятга эгаликлари 
тенглик тамойили бузилишига олиб келмаса-да, уларнинг ҳуқукий 
муносабатлардаги ҳаракатлари ҳажмини белгилашда ҳал килувчи 
аҳамиятга эга бўлади. Шахсларда субъсктив ҳукуқлар ҳажмининг бир 
хил эмаслиги, фуқаролик-ҳукукий муносабатларда иштирокчилар- 
нинг ҳар бирида ҳуқуқ ва мажбуриятларнинг ҳам бир хилда таъмин- 
ланмаслигига олиб келади. Лекин бундай таксимот иштирокчилар 
тенгилигининг бузилиши ҳисобланмайди.

Ҳ.Р.Раҳмонкуловнинг таъкидлашича, фуқаролик ҳуқуқий муно- 
сабат субъектлари барча ҳолларда ҳам тенг ҳукуқли бўлавермай- 
дилар. Шундай ҳолатлар ҳам юз берадики, бир тараф талаб килиш 
ҳуқукига эга бўлади, иккинчи тарафга эса, муайян мажбуриятни ба- 
жариш вазифаси юклатилади. Бундай ногенглик тарафларнинг эрки- 
сиз зиён етказиш натижасида вужудга кслади (ФКнинг 56-моддаси). 
Бундай ҳолатларда, фукаролик ҳуқуқи нормалари бузилган ҳукуқни 
тиклашга, етказилган зарарни ундиришга, яъни зарар кўрган шахс- 
нинг аввалги, моддий ва маънавий ҳолатини гиклашга ёрдам беради1.

Бу ўринда, иштирокчилар тенглиги тамойили бузилиши ёки ун- 
дан четга чиқилиши вужудга келмайди. Фақатгина субъектлар 
ҳуқуқий муносабатга киришганларидан сўнг, уларнинг ҳукуқ ва маж- 
буриятларида нотенглик юзага келади. Лскин бу муносабатда ҳам та- 
рафлар бир хилдаги ҳуқуқ лаёқатига эга ҳисобланадилар ва ҳеч бир 
фуқаролик-ҳуқуқий муносабатда иштирокчиларнинг тенглиги тамой- 
или бузилиши мумкин бўлмайди.

Иштирокчилар тенглиги тамойили субъектлар учун бир хилдаги 
ҳуқуқий таргиб белгиланганлигида хам ўз ифодасини топади. Бунда 
қонун чикарувчи фуқаролик ҳукукннинг субъектлари учун бир хил- 
даги ҳукуқий тартибни белгилайди. Яъни, фукаролик ҳуқуқининг бир 
субъекти иккинчисидан устун кўйилмайди. Фукаролик ҳукуқининг 
субъектлари ҳисобланган фукаролар, юридик шахслар ва давлат бир 
хилдаги ҳуқукий таргибга эга. Масалан, ФКнинг 79-моддасига муво- 
фиқ, давлат фуқаролик конун ҳужжатлари билан тартибга солинади- 
ган муносабатларда уларнинг бошка иштирокчилари билан баравар 
асосларда иштирок этади.

Шу билан бирга, фуқаролик ҳуқуқининг барча субъектларига 
бир хилдаги хуқукий гартиб белгиланганлиги тамойилини субъект- 
ларга нисбатан бир хилдаги даъво муддати белгиланганлиги билан 
ҳам кўришимиз мумкин. Агар, аввалги фуқаролик конунчилиги уму-

1 Рахмонқулов Ҳ.Р. Фукаролик хуқ> кннинг предмсти, мстоди ва тамойиллзри. -Т.:ТДЮИ.2003. -37-38 б

мий даъво муддатини фукаролар учун уч йил, юридик шахслар учун 
бир йил килиб белгилаган бўлса, амалдаги фуқаролик қонунчили1 и 
барча субъектлар учун бир хилдаги уч йиллик даъво муддатини жо- 
рий килди.

Иштирокчиларнинг тенглиги тамойилининг моҳияти яна шунда 
кўринадики, бу тамойилга мувофиқ хеч кайси субъект иккинчисига 
қараганда имтиёзларга эга бўлмайди ёки конун хужжатлари унга им- 
тиёзли хукуқларни бермайди. Факатгина конун ҳужжатларида назар- 
да тутилган баъзи истисноларда шахсларнинг имтиёзли ҳуқуқлари 
белгиланади. Масалан, ФКнинг 224-моддасига мувофиқ, мулкдор- 
лардан бири ўз улушини бошка шахсга сотган вактида қолган мулк- 
дорлар сотилаётган улушни у сотиладиган нархда ва бошка тенг 
шартларда имтиёзли сотиб олиш ҳуқукига эгадирлар, ким ошди сав- 
доси оркали сотиш ҳоллари бундан мустасно.

Бундай имтиёзли ҳукук жумласига гаров муносабатларидаги 
кредиторнинг имтиёзли ҳукуқини мисол келтириш мумкин. Ўзбекис- 
тон Республикасининг ‘Таров тўғрисида”ги янги таҳрирдаги конуни- 
нинг 1-моддасига бипоан, Гаровга кўра қарздор (гаровга қўювчи) га- 
ров билан таъминланган мажбуриятни бажармаган ёки лозим даража- 
да бажармаган такдирда кредитор (гаровга олувчи) бу мажбурият 
бўйича гаровга қўювчи томонидан гаровга қўйилган мол-мулкнинг 
кийматидан бошка кредиторларга қараганда имтиёзли суратда 
қаноатлантирилишига ҳакли бўлади, қонунда бслгилаб кўйилган 
ҳоллар бундан мустасно. ФКнинг бир қатор моддалари (154, 224, 285, 
289, 553, 559, 564, 612, 613, 710, 979, 1138, 1153, 1155-моддалари) да 
бир тарафнинг иккинчи тарафга нисбатан имтиёзли ҳукукқа эга экан- 
лиги тўғрисидаги қоидалар белгиланган.

Хусусий ишларга ўзбошимчалик билан аралашишга йўл 
қўйилмаслиги тамойили фукаролик қонунчилиги учун янги 
раҳбарий коида, бозор иқтисодиёти шароитида муҳим аҳамиятга эга 
бўлган ва бозор муносабатлари субъектларининг июисодий фаолият- 
лари эркинлигини кафолатлайдиган ҳукукий асос ҳисобланади. Зеро, 
фукаролик қонунчилиги фуқаролик муомаласи иштирокчиларининг 
хусусий манфаатларини ифодалаши лозим.

Фукаролик хукукинииг хусусий ишларга бирор-бир кишининг 
ўзбошимчалик билан аралашишига йўл кўйилмаслиги тамойили 
фукаролик хуқукини хусусий ҳукук тариқасида тавсифлайди, чунки 
фукаролик қонунчилигидаги ҳуқук нормалари энг аввало, фукаролик 
муносабат иштирокчиларининг хусусий манфаатларини ифодалайди.

Давлат ва фуқароларнинг ўзини ўзи бошқариш органлари, шунинг- 
дек, бошқа ҳар қандай шахслар, агарда, улар ўз фаолиятларини 
қонунга мувофиқ олиб бораётган бўлса, фуқаролик ҳуқуқи субъект- 
ларининг хусусий ишларига аралашишга ҳақли эмас. Демак, давлат 
ва фуқароларнинг ўзини ўзи бошқариш органлари тадбиркорлик фао- 
лияти билан шуғуллапаётган фуқарога ёки юридик шахсга кайси иш- 
ни бажариш, қайси товарни ишлаб чиқариш, қайси бир хизматни ба- 
жаришни ва уларни қандай баҳоларда амалга оширишни буюришга, 
кўрсатма беришга ҳақли эмас.

Фуқаролик ҳуқуқининг хусусий ишларга бирор-бир кишининг 
ўзбошимчалик билан аралашишига йўл қзгйилмаслиги тамойилининг 
асосий белгилари Инсон ҳуқуқлари Умумжаҳон деклорациясининг 
12-моддасида ўз ифодасини топган. УзР Конституциясининг 13- 
моддасида инсон, унинг ҳаёти, эркинлиги, шаъни, қадр-қиммати ва 
бошқа дахлсиз ҳуқуқлари олий қадрият ҳисобланиши, 25-моддасида 
ҳар ким эркинлик ва шахсий дахлсизлик ҳуқуқига эга, деб белгилаб 
қўйилганлиги кўриб чиқилаётган тамойилнинг биринчи даражали 
асослари ҳисобланади. ФКда хусусий ишларга бирор-бир кишинииг 
ўзбошимчалик билан аралашишига йўл кўйилмаслиги тамойили 
мустақил тадбиркорлик иши билан шуғулланиш ҳолати билан ойдин- 
лашади (ФКнинг 1-м., 1-6). Ушбу тамойилнинг яна бир номойиш 
этилишини ФКнинг 100-моддасида ҳам кўриш мумкин, унда фуқа- 
ронинг шаъни, қадр-қиммати, ва ишчанлик обрўсига путур стказил- 
ганда ҳимоя килиш қоидалари белгилаб қўйилган.

Хусусий ишларга бирор-бир кишининг ўзбошимчалик билан 
аралашишига йўл қўйилмаслиги тамойилининг ҳаётга тагбиқ эгили- 
шида давлат органлари ва фуқароларнинг ўзини ўзи бошқариш ор- 
ганлари ёки ушбу органлар мансабдор шахсларининг ғайриқонуний 
ҳаракатлари (ҳаракатсизлиги), шу жумладан, давлат органи ёки фуқа- 
роларнинг ўзини ўзи бошкариш органлари томонидан қонун ҳужжат- 
ларига мувофиқ бўлмаган ҳужжат чиқарилиши нагижасида, фуқарога 
ёки юридик шахсга етказилган зарар давлат томонидан ёки фуқаро- 
ларнинг ўзини ўзи бошқариш органи томонидан тўланиши кераклиги 
(ФКнинг 15-м), шунингдек, давлат ва фуқароларнинг ўзини ўзи 
бошқариш органи томонидан чиқарилган ҳужжатларни суд томони- 
дан ҳақиқий эмас, деб топиш мумкинлиги тўғрисидаги қоидалар 
(ФКнинг11 ва 12-м) кўмаклашади. Бу ерда ўзбошимчалик билан ара- 
лашишга йўл қўйилмаслиги ҳақида гап бораётир. Агарда хусусий 
фаолият давлат ва жамият манфаатларига зид бўлса, фуқаролик

184

www.ziyouz.com kutubxonasi



ҳукуқи юридик шахсларнинг хусусий ишларига аралашишга йўл 
қўяди. Мисол гариқасида ФКнинг 41-моддаси 4-бандини келтириш 
мумкин, унга кўра, юридик шахс конунда рўйхати белгилаб кўйилган 
айрим фаолият турлари билан фақат махсус рухсатнома (лицензия) 
асосидагина шугулланиши мумкин.

Н.Д.Егоровнинг фикрига кўра, хусусий ишларга ўзбошимчалик 
билан аралашишга йўл қўйилмаслиги тамойили шуни билдирадики, 
давлат ҳокимияти органлари, шунингдек, хар қандай бошқа шахснинг 
фукаролик ҳуқуки субъектларининг хусусий ишларига аралашишла- 
рига йўл қўйилмайди. Бунда субъектларнинг қонун ҳужжатларида 
бслгиланган талаблар даражасида фаолият юритишлари лозим 
бўлади1.

Дарҳақикат, давлат ҳокимияти органлари ёки ўзини ўзи бошқа- 
риш органларинин! фукаролик ҳукуки субъектларининг хусусий иш- 
ларига факатгина ўзбошимчалик билан аралашишларига йўл қўйил- 
майди. Бу ўринда “ўзбошимчалик” атамаси тушунчасининг қайси 
маънода қўлланилишини аниқлаш лозим бўлади. Шу билан бирга, 
мантикий мушоҳада асосида давлат ҳокимияти органлари, ўзини ўзи 
бошкариш органлари ва бошқа шахсларнинг хусусий ишларга 
“ўзбошимчалик”дан бошка ҳолатларда аралашишларига йўл қўйила- 
ди, деган хулосага келиш мумкин. “Узбошимчалик” атамаси давлат 
ҳокимияти органлари ва мансабдор шахслар, ўзини ўзи бошқариш 
органларининг қонун ҳужжатларига номувофиқ ва белгиланган асос- 
лар мавжуд бўлмаганда ёхуд муайян изчилликка мувофиқ белгилан- 
ган иш фаолиятларининг режасига киритилмаган ҳолда хусусий иш- 
ларга аралашиш маъносида тушунилади.

Давлат ушбу тамойил бузилишининг олдини олиш ва фукаролик 
ҳуқуки субъектларининг хусусий манфаатлари устунлигини ҳисобга 
олиб, қонун ҳужжатларида бир қатор нормаларни мустаҳкамлайдики, 
бу нормалар хусусий ишларга ўзбошимчалик билан аралашишга йўл 
кўйилмаслиги тамойили амал килишини кафолатлайди. Бундай нор- 
малар сифатида Узбекистон Республикаси Конституциясининг 25, 27- 
модцаларини, ФКнинг 12, 15- моддаларини келгириб ўтиш мумкин. 
Бу нормаларда хусусий ҳаёт ва шахс дахлсизлиги (Конституциянинг 
25-моддаси), шаън ва обрўга қилинган тажовузлардан, шахсий ҳаётга 
аралашишдан ҳимояланиш ва турар жой дахлсизлиги (Конституция- 
нинг 27-моддаси), хусусий ишларга аралашишдан суд орқали ҳимоя- 
ланиш асослари (ФКнинг 12-моддаси), давлат органлари ва мансаб-

1 Гражланское право./ Под ред. А.П.Сергеева. Ю.К.Толстого. т. I - М.:2003.Проспект.-С.9.

дор шахсларнинг ғайриҳуқуқий ҳаракатлари окибатида етказилган 
зарар қонланиши лозимлиги (ФКнинг 15-моддаси) белгиланган.

Ҳ.Р.Раҳмонкуловнинг фикрича, мазкур тамойил биринчи галда 
давлат ҳокимият ва бошқарув органларининг фаолиятига тааллукли. 
Улар мансаб ваколатларини суиистеъмол килишга йўл қўймаслик- 
лари, агар қонунда бевосита назарда тутилмагап бўлса, фукаролар ва 
юридик шахсларнинг хусусий ишларига ўзбошимчалик билан ара- 
лашмасликлари керак1.

Шахсий манфаатлар оммавий манфаатларга зид боргандагина, 
фуқаролик қонунчилиги фукаролар ва юридик шахсларнинг шахсий 
ишларига аралашишга йўл кўяди. Бундай ҳолларда фукаролик 
конунчилигига ора-сирада оммавий-ҳукукий унсурлар кириб олади- 
ки, бу ҳолатни бирорта фуқаролик жамияти четлаб ўта олмайди. Ма- 
салан, ФКнинг 41-моддаси 4-бандига биноан юридик шахс қонунда 
р5шхати белгилаб қўйилган айрим фаолият турлари билан факат мах- 
сус рухсатнома (лицензия) асосидагина шуғулланиши мумкин.

Ушбу фикрларни давом эттириб шуни таъкидлаш лозимки, 
қонун ҳужжатларида кўзда тутилган ҳолатларда ҳамда олдиндан бел- 
гиланган ва тасдиқланган тартибга мувофиқ давлат органлари хусу- 
сий ишларга аралашишларига йўл кўйилади ва бундай аралашиш 
“ўзбошимчалик” билан аралашиш ҳисобланмайди.

Фуқаролик ҳуқуқларининг тўсқинликсиз амалга оширилиши та- 
мойили ўзининг моҳиятига кўра, субъсктив фуқаролик ҳуқуқлари- 
нинг қонун ҳужжатларига зид бўлмаган ҳар қандай ҳаракатланишига 
нисбатан, чекловлар бўлишига йўл кўйилмаслигини англатади. Маз- 
кур тамойил барча фуқаролик ҳуқуқларига нисбатан тегишли ҳисоб- 
ланади. ФКнинг 9-моддасига мувофиқ, фуқаролар ва юридик шахслар 
ўзларига тегишли бўлган фуқаролик ҳуқукдарини, шу жумладан, 
уларни ҳимоя қилиш ҳуқуқини ҳам ўз хоҳишларига кўра тасарруф 
этадилар. Фуқаролар ва юридик шахсларнинг ўз ҳукуқларини амалга 
оширишдан воз кечиши бу ҳуқуқларнинг бскор қилинишига олиб 
келмайди, қонунда назарда тутилган ҳоллар бундан мустасно.

Фуқаролик ҳуқуқларини амалга ошириш бошқа шахсларнинг 
ҳуқуқларини ҳамда қонун билан қўриқланадиган манфаатларини 
бузмаслиги шарт. Фукаролик ҳукуқий муносабатлари иштирокчила- 
рининг ҳалол, оқилона ва адолат билан ҳаракат қилиши назарда тути- 
лади. Фуқаролар ва юридик шахслар ўз ҳукуқларини амалга оши- 
ришда жамиятнинг маънавий тамойиллари ва ахлокий нормаларини

1 Рахмсжқулов Ҳ.Р. Фуқаролик ҳуқукннинг предмети. методи ва тамойиллари. -Т.:ТДЮИ.2003,- 42 б

қурмат қилишлари, тадбиркорлар эса - иш одоби қоидаларига ҳам ри- 
оя этишлари керак.

Фукаролар ва юридик шахсларнинг бошка шахсга зарар етка- 
зишга, бошкача шаклларда хукуқни суиистеъмол килишга, шунинг- 
дек ҳуқукни унинг максадига зид тарзда амалга оширишга каратилган 
ҳаракатларига йўл қўйилмайди.

Фукаролик ҳукуқий муносабат иштирокчиларининг халол, оқи- 
лона ва адолат билан ҳаракат килишлари бевосита субъектларнинг 
жамиятнинг маънавий ва ахлокий тамойилларига ва қадриягларига 
риоя этишларини ифодалайди. Зеро, фукаролик ҳуқуқларини амалга 
оширишда хар доим субъект ўзига тегишли ҳукуқларни амалга оши- 
ришда бошқа субъектларнинг ҳуқуқларини ҳурмат қилиши, ҳуқуқий 
муносабатнинг бошқа иштирокчисига, яъни ўз контрагентига нисба- 
тан ҳалол, оқилона ва адолатли муносабагда бўлиши талаб этилади.

Қонун фукаролик ҳукуқларини тўсқинликсиз амалга оширили- 
шини бслгилаш билан бирга, хукукларни амалга оширишг а нисбатан 
бир қагор шартларни ҳам мустаҳкамлайди. Масалан, ФКнинг 172- 
моддасида мулкдорнииг ўзига тегишли мулк ҳуқуқини амалга оши- 
риш шартлари мустаҳкамланган. Ушбу моддага кўра, мулкдорнинг ўз 
ҳукукларини амалга ошириши бошқа шахсларнинг ҳуқуқларини ва 
қонун билан қўриқланадиган манфаатларини бузмаслиги шарт.

Конунларда назарда тутилган ҳолларда, шартларда ва доирада 
мулкдор бошқа шахслар унинг мол-мулкидан чекланган тарзда фой- 
даланишига йўл қўйишга мажбур. Мулкдор ўзининг устунлик мав- 
кеини суиистъемол килишга, бошка шахсларнинг хуқукларини ва 
конун билан кўриқланадиган манфаатларини камситадиган ўзга 
ҳаракатларни килишга хакли эмас. Мулкдор ўз ҳуқукини амалга 
оширганида фуқароларнинг соглиғига ва атроф мухитга зарар етка- 
зишининг олдини олиш чораларини кўришга мажбур.

Фукаролик ҳукукларининг тўсқинликсиз амалга оширилиши та- 
мойилининг асосларидан бири Ўзбекистон Республикаси Констигу- 
циясининг 42-моддасида белгиланган. Унга кўра, хар кимга илмий ва 
тсхникавий ижод эркинлиги, маданият ютуқларидан фойдаланиш 
хуқуқи кафолатланади. Ҳар ким ўзининг фуқаролик ҳуқукларини 
амалга оширишда вужудга келадигаи ҳар қандай тўсқинликларни 
бартараф этишни талаб қилишга ҳақли1.

Фукаролик ҳуқуқларининг тўсқинликсиз амалга оширилишини 
таъминлаш максадида фукаролик қонунчилиги аниқ нормаларни ҳам

1 Зокиров И.Б. Ўзбскнстон Рсспубликасининг Фукаролик ҳзкуки.-Т.:Адолат. 1996,- 12 б.

мустаҳкамлайди. Масалан, ФКнинг 231-моддасига мувофик, мулкдор 
ўз ҳукукларининг ҳар кандай бузилишини, гарчи бу бузиш эгалик 
қилишдан маҳрум этиш билан боғлик бўлмаса ҳам, бартараф этишни 
талаб килиши мумкин (негатор даъво). Одатда негатор даъво мулк 
ҳуқукини амалга оширишга нисбатан бўладиган тўскинликларни бар- 
тараф этиш тўғрисидаги даъво хисобланади.

Субъектив фуқаролик ҳукуқларини тўскинликсиз амалга оши- 
ришдаги энг муҳим ҳолат ҳуқук эгасининг ўз ҳуқуқига бефарк бўл- 
маслиги ҳисобланади. Акс ҳолда, фуқаролик ҳуқуқини амалга оши- 
ришга қаратилган ҳаракатлар ўз натижасини бермаслиги мумкин.

Бузилган ҳукуклар тикланишини ва уларнинг суд оркали 
\имоя килиниши фукаролик ҳукукининг ўзига хос тамойили бўлиб, 
бу тамойил орқали фукаролик ҳукукининг субъектларига тегишли 
бўлган ҳуқуқлар бузилганда фукаролик қонунчилиги уларнин! тик- 
ланиши, яъни бузилишидан олдинги ҳолатини кайта вужудга келти- 
риш лозимлигини мустахкамлайди.

Бузилган ҳуқуклар тикланиши, уларнинг суд оркали ҳимоя 
қилиниши ФКнинг 11-моддасида бслгилаб кўйилган ҳимоялашнинг 
11 та турли услублари ёрдамида амалга оширилади. Улар қаторига: 
ҳуқуқни тан олиш; ҳукуқ бузилишидан олдинги ҳолатни тиклаш ва 
ҳуқуқни бузадиган ёки унинг бузилиши хавфини туғдирадиган ҳара- 
катларнинг олдини олиш; давлат органининг ёки фукароларнинг 
ўзини ўзи бошкариш органининг ҳужжатини ҳакиқий эмас деб топиш 
ФКнинг 11-м.); фуқаролик ҳукукларини шахснинг ўзи ҳимоя килиши 
(ФКнинг 13-м.); бурчни аслича (натура) бажаришга мажбур килиш; 
зарарни тўлаш; давлат органлари ва фуқароларнинг ўзини ўзи 
бошкариш органлари томонидан етказилган зарарни тўлаш (ФКнинг 
14-15-м.м.); неустойка ундириш; маънавий зиённи қоплаш; ҳуқуқий 
муносабатни бекор килиш ёки ўзгартиш; давлат органининг ёки фу- 
кароларнинг ўзини ўзи бошкариш органининг конунга зид ҳужжати- 
ни суднинг қўлламаслиги киради. ФКнинг 11-моддасида санаб 
ўтилган ҳимоя усулларини тўлик деб бўлмайди. Ушбу моддада санаб 
ўтилган ҳимоя усулларини уч тоифага бўлиш мумкин:

а) фақат суд томонидан кўлланиладиган ҳимоя қилиш усуллари, 
яъни битимни ҳақиқий эмас, деб топиш, давлат оргаиининг ва фуқа- 
роларнинг ўзини ўзи бошкариш органларининг ҳужжатини ҳакиқий 
эмас, деб топиш ва б.лар;

б) ҳуқуқий муносабат иштирокчилари томонидан суднинг ёрда- 
мида, ё бўлмаса, мустақил бажарилиши мумкин бўлган усуллар, бу-

лар жумласига зарарни тўлаш, неустойка ундириш ва бошқалар ки- 
ради;

в) ўзини ўзи \имоя килиши, яъни суднинг иштирокисиз фуқа- 
ролик ҳуқуқларини шахснинг ўзи қимоя қилиши.1 Ўзини ўзи қимоя 
қилиш усули ФКга биринчи маротаба киритилди.

Бурчни аслича (натура) бажаришга мажбур қилиш усули 
ФКнинг 330,1(ЮЗ-моддаларида белгиланган. Бунинг иложи бўлмаган 
такдирда, қарздор келтирган зарарни (ФКнингН, 324-м.м.), шунин- 
гдек, маънавий зарарни (ФКнинг 1021-1022 м.м.) қоплаш белгилан- 
ган, бу эса, жабрланувчининг қукукини тиклашни таъминлайди. Маъ- 
навий зарарни қоплаш тамойиллари қуйидагилардан иборат:

- маънавий зарар фуқароларнинг номоддий бойликларига зарар 
етказганда ёки унга суиқасд қилинганда қогшанади;

-маънавий зарар уни етказувчининг айби бўлган гақдирда 
қопланади;

-моддий зарар уни етказувчининг айбидан қатъи назар ФКнинг 
1021-моддаси 2-бандида кўрсатилган қолларда қопланади;

-маънавий зарар тўланиши лозим бўлган мулкий зарардан қатъи 
назар қопланади.

Шунинг билан бирга, Ўзбекистон қонунчилигида шундай қимоя 
қилиш усуллари қам мавжудки. улар ўзаро келишув бўлганда қўлла- 
нилади. Бу ўринда, ФКнинг 24-моддаси билан тартибга солинган га- 
ров, неустойка, закалат, кафиллик ва кафолатни мисол қилиб келти- 
риш мумкин. Бу қолатларда тарафлар ўз ихтиёрларига кўра масала- 
нинг ечимини белгилайдилар.

ФКнинг 245-моддасида пул мажбуриятларини қимоя қилиш чо- 
ралари белгилаган, унга кўра, пул мажбуриятида у сўмлар билан чет 
эл валютасидаги муайян суммага эквивалент бўлган суммада ёки 
шартли пул бирликлари билан (экю, “махсус қарз олиш қуқуқлари” 
ва бошқаларнинг) тўланиши лозимлиги назарда тутилиши мумкин.

Фуқаролик қуқуқий муносабат субъектларининг қуқуюшрини 
қар томонлама қимоялашда суд ҳимояси катта рол ўйнайди. Кўриб 
чиқиластган тамойил фуқаровий-қуқуқий тартибга солишнинг қуқуқ- 
ни қимояловчилик вазифасини бажаради. Суд ҳимоясига бўлган 
қуқук ЎзР Констигуциясининг 44-моддасида кафолатлаб қўйилган 
қуқуқ қисобланади. Ушбу конституциявий норма ФКнинг 10-модда- 
сига сингдирилган, унга кўра, фуқаролик қукуқлари процессуал

2,0 См.: Коммсктарин к ГК РФ, части псрвой./ Под ред. проф. Садикова О II. -М., 1997. -С.42; Комментарнй ГК 
РФ: В 3 т. 'Г I./ Под ред. Т.Е. АСювой, А.Ю. Кабалкина. -М.: Юрайт-Издат, 2(Х)4. -С.51-52.

қонунлар ёки шартномада белгилаб қўйилганидек, ишлар қайси судга 
тааллуқли бўлишига қараб, суд, хўжалик суди ёки холислар суди то- 
монидан ҳнмоя килинади.

Маъмурий орган томонидан қабул қилинган фуқароларнинг 
ҳуқуқини бузадиган карор устидан судга шикоят қилиш ҳуқуки на- 
зарда тутилди (ФКнинг 10-м., 2-қ). “Ўз ҳуқуқини шахснинг ўзи ҳимоя 
қилиши; маънавий зиённи қоплаш; давлат органларининг қонунга зид 
ҳужжагини суднинг қўлламаслиги” каби фуқаролик ҳуқуқларини 
ҳимоя қилишга қаратилган янги усуллар белгиланди (ФКнинг 11- 
м.,2-қ). ФКнинг 12-моддасига кўра, давлат органлари фуқаронинг ёки 
юридик шахснинг ҳуқуқ ва манфаагларини ғайриқонуний равишда 
бузишга қаратилган ҳужжат қабул килсалар, бундай ҳужжатни 
ҳакиқий эмас деб топиш ва бундай ҳужжат натижасида етказилган 
зарарни ундириш ҳақида фуқаролар судга мурожаат қилишлари мум- 
кин. Социалистик қонунчилик тамойиллари асосида давлат манфаат- 
ларининг биринчи ўринда туриши даврида уларга бундай ҳуқуқ бе- 
рилиши мумкин эмас эди.1 Фуқароларнинг ҳукуқларини маъмурий 
тартибда ҳимоя қилишга, фақат бунга қонунда назарда тутилган 
ҳолларда, йўл қўйилади. Субъектда маҳмурий тартибда қабул қилин- 
ган қарор устидан судга шикоят қилиш ҳуқуқи сақланади.

И.Б.Зокировнинг фикрича, фуқаролик ҳуқуки биринчи иавбатда 
ҳуқуқий муносабат иштирокчисининг бузилган ҳуқукларинин1' аввал- 
ги ҳолатига қайтарилишига қаратилади (мулкни асл ҳолида қайтариш, 
бузилган шахсий ҳуқуқни тан олиш ва ҳ.к.). Бу амалда иложи бўлма- 
ган такдирдагина иштирокчини қаноатлантиришнинг бошқа усуллари 
қўлланилади". Фуқаролик қонунчилиги бузилган ҳукуқни тиклаш 
мақсадида, бир қатор қоидаларни мустаҳкамлайди. Масалан, қонунда 
ёки шартномада бошқача тартиб назарда тутилган бўлмаса, мажбурият 
лозим даражада бажарилмаган тақдирда неустойка тўлаш ва зарарни 
қоплаш қарздорни мажбуриятни асл ҳолида бажаришдан озод қилмай- 
ди (ФКнинг 330-моддаси) ёки мутлақ ҳуқуқларни ҳимоя қилиш йўл 
кўйилган бузиш ҳақидаги маълумотни мажбурий суратда эълон қилиб, 
унга бузилган ҳуқук кимга тегишлилиги тўғрисидаги маълумотларни 
киритиш орқали ҳимоя қилинади (ФКнинг 1040-моддаси).

Бундай ҳолда бурч асл ҳолида бажарилишининг имкони бўлма- 
са, бузилган ҳуқукни тиклаш мақсадида етказилган моддий зарарнинг 
ва маънавий зарарнинг қопланиши талаб этилади.

1 Қаранг: ЎзР ФКнинг биринчи қисмига шархлар. I жилд./Акадсмнк Ҳ.А.Ралмонқулов.Т., “Икгисодиё ва 
қуқуқ дунвси” нашрисз уйи.-95-%-б.
г Зокиров И.Б. Ўзбекистон Республнкасинииг Фук.чролик қукуқи. Т.:Адолат.199б,- 12 б.

Ҳ.Р.Раҳмонқуловнинг таъкидлашича, бузилган ҳукуқни тиклаш 
фуқаролик ҳуқуқининг асосий тамойилларидан иборат. Бунинг саба- 
би шундан иборатки, фуқаролик ҳуқуқий жавобгарлик ҳуқуқни буз- 
ган тарафнинг шахсига эмас, балки моддий ва маънавий зарар 
ўрнининг қоплашини таъминлашга қаратилади1. Бузилган ҳуқуқни 
тиклаш фуқаролик ҳуқуқидаги тенгликни таъминлаш билан бирга, 
фуқаролик ҳуқуқлари ҳимояланганлигининг ҳам белгиси ҳисоб- 
ланади.

ФКнинг 1 1-моддаси бузилган ҳуқуқларни тиклашга қаратилган 
усуллар фуқаролик ҳуқуқини ҳимоя қилиш усуллари ҳисобланади ва 
айни пайтда, бузилган ҳукуқни тиклашга қаратиладиган қонуний чо- 
ралар сифатида ҳам кўрилади. Шунингдек, мазкур усуллар қонунда 
кўрсатилган тартибда татбиқ этилади ва уларнинг амал қилишида та- 
рафларнинг розилиги талаб қилинмайди1 2. Бироқ, баъзи усуллар мав- 
жудки, бузилган фуқаролик ҳукуқини тиқпаш мақсадида уларни 
қўллаш учун тарафларнинг розилиги лозим бўлади. Бундай усуллар 
жумласига, гаров, неустойка, кафиллик, закалат ва бошқалар киради. 
Бузилган фуқаролик ҳуқуқлари тикланишида қўлланиладиган бу 
усулларда гарафлар ўз ҳуқуқ1ари бузилганда олишлари мумкин 
бўлган мол-мулк ва пул суммаси аниқ белгилаб қўйилади.

Академик Ҳ.Р.Раҳмонқуловнинг фикрига кўра, фуқаролик ҳу- 
куқпарининг суд тартибида ҳимоя қилиниши барча ҳолларда фуқаро- 
лик қонун ҳужжатларида демократик тамойиллар қўлланганидан да- 
рак беради. Бундай тартиб икки муҳим қоидани амалга ошишини 
таъминлайди:

а) фуқаролик ҳуқуқлар ФКда ёки бошқа қонун ҳужжатларида бу 
ҳақда тегишли кўрсатма бўлиши ёки бўлмаслигидан қатъи назар суд 
тартибида ҳимоя қилинади;

б) суд ҳам бузилган, ҳам низоли ҳукуқларни ҳимоя қилади3.
Бизниигча, ушбу модда ўзида яна қуйидаги қоидани ҳам мужас-

самлайди:
в) суд нафакат ҳуқуқни, балки қонуний манфаатларни ҳам 

ҳимоялайди.
Суд тартибида ҳимоялаш асосий ҳисобланса-да, аммо у ҳимоя- 

нинг биргина шакли ҳисоблаимайди.

1 Рахмонқулов Ҳ.Р Фуқаролнк хуқукинннг предме-га. методи ва тамойиллари.- Т.:ТДЮИ.2ШЗ.- 44 б.
Комментарий к Гражданекому кодексу Российской <1>едерации. ч.I.(постатейньш). Из-е 2. /Отв. 

пед.О.Н.Саднков. М.: Контракт: Инфра.2003. -.С.4.
3 Рақмонқулов Ҳ.Р. Фуқаролик қуқуқининг предмети. мстоди ва тамойиллари. -Т.:ТДЮИ.2003.- 44-45 б.

191

www.ziyouz.com kutubxonasi



Бу ўринда, фуқаролик хукукларини суд тартибида ҳимоя қилиш 
қоидалари фуқаролик қонунчилигида бслгиланган бўлиб, унга кўра, 
фуқаролик ҳуқуқлари процессуал қонунлар ёки шартномада белгилаб 
қўйилганидек, ишлар қайси судга тааллуқли бўлишига қараб, суд, 
хўжалик суди ёки холислар суди (бундан кейин - суд) томонидан 
ҳимоя қилинади.

Қонунда назарда тутилган ҳоллардагина фуқаролик ҳукуқлари 
маъмурий тартибда ҳимоя килинади. Маъмурий тартибда қабул 
қилинган қарор устидан судга шикоят қилиш мумкин (ФКнинг 10- 
моддаси 2-қ).

Бундан ташқари, шахснинг ўзи томонидан ҳам фукаролик 
ҳуқ>'қларини ҳимоя қилишга йўл қўйилади. Аммо, бу ўринда ҳимоя 
маълум шартлар асосида амалга оширилмоғи лозим бўлади. Бу шарт- 
лар ФКнинг 13-моддасида назарда тутилган. Унга асосан, шахснинг 
ўзи томонидан фукаролик ҳукуқларини ҳимоя қилиш усуллари 
ҳукуқни бузиш даражаси билан баровар бўлиши ҳамда ҳукуқни бу- 
зишга йўл қўйиш учун зарур ҳаракатлар доирасидан чиқиб кетмасли- 
ги лозим. Мисол учун, истеъмолчи ўзига сотилган нуқсонли товарни 
ушлаб қолиб, етказилган зарар ва неустойка тўланмагунча кайтариб 
бермасликка ҳакли бўлади1.

Фуқаро ва ташкилотларнинг шаъни ва қадр-қимматини ҳимоя 
қилиш суд тартибида амалга оширилади. Баъзи ҳолларда, агар фу- 
қаронинг шаънига доғ туширадиган ва қадр-кимматини пастга уради- 
ган маълумотлар шахснинг турар жой ёки ишлаш жойида биринчи 
марта содир этилган бўлса, жабрланган шахснинг ҳуқуқи турар жой 
ёки ишхонасидаги ўртоқлик суди томонидан УзР “Уртоқлик судлари 
тўғрисида”ги низомга мувофиқ ҳимоя қилиниши мумкин.

Қонунда нимаики гақиқланмаган бўлса, рухсат берилиши 
тамойили - субъектлар фаолиятининг эркинлигига қаратилган энг 
муҳим қоидалардан бирини ўзида ифода этади. Мазкур тамойил 
оркали фуқаролик ҳуқуқинин!' субъскглари қонун ҳужжатларида 
тақиқланмаган ҳар қандай ҳаракатни амалга ошириши мумкин. Маса- 
лан, ФКнинг 8-моддасига мувофиқ, фуқаролик ҳуқуқ ва мажбурият- 
лари қонун ҳужжатларида назарда тутилган асослардан, шунингдек, 
фуқаролар ҳамда юридик шахсларнинг, гарчи қонун ҳужжатларида 
назарда тутилган бўлмаса-да, лекин фуқаролик қонун ҳужжатлари- 
нинг умумий негизлари ва мазмунига кўра фукаролик ҳуқук ҳамда

1 Бобосв Ж.И. Право потребителей и нх 'шиицита по законодэтельству Реепублики Узбекистан.//Ўзбекистонда 
ижтимоий фанлар.2(ЮЗ. №3. 20-29 б.

бурчларни келтириб чиқарадиган ҳаракатларидан вужудга келади. 
Шу билан бирга фуқаролик ҳуқуқ ва мажбуриятлари қонунда назарда 
тутилган шартномалар ва бошка битимлардан, шунингдек гарчи 
қонунда назарда тутилган бўлмаса-да, лекин унга зид бўлмаган шарт- 
номалар ва бошқа битимлардан ҳам вужудга келади.

Қонунда нимаики тақиқланмаган бўлса рухсат берилиши тамой- 
или орқали ижтимоий муносабатларнинг тартибга солиниши ҳуқуқий 
адабиётларда “ихтиёрий таргибга солиш”1, “ихтиёрий йўналтирилган 
тартибга солиш”1 2, “тақиқланган таргибга солиш”3 каби турли фикр- 
лар билан баҳоланади. Фикримизча, бундай тартибга солиш “ихтиё- 
рийликка йўналтирилган ва чскланган тартибга солиш” сифатида 
баҳоланиши лозим. Зеро, бу тамойил орқали субъектларга берилаёт- 
ган ҳаракатланиш эркинлиги билан унинг чегараси ҳам кўрсатиб 
қўйилмоқда.

Қонунда нимаики тақиқланмаган бўлса барчасига рухсат бери- 
лиши тамойили, субъектлар ҳаракатини қонун доирасида “бўғиб” 
қўйишни инкор этади. Бу тамойил натижасида фуқаролик ҳуқуқи 
субъектларига кўпроқ эркинлик ва ташаббускорлик берилади.

Ҳуқуқий адабиётларда “қонунда нимаики тақиқланмаган бўлса, 
рухсат берилиши” тўғридан-тўғри тамойил сифатида ҳам4, ёхуд 
фуқаролик-ҳуқуқий тартибга солишнинг ихтиёрийликка йўналтирил- 
ганлиги гамойили5 ёки фуқаролик ҳуқуқида диспозитивлик тамойи- 
ли6нинг битта коидаси сифатида кўрилади. Бу ўринда “қонунда ни- 
маики тақнқланмаган бўлса, рухсат берилиши”нн фуқаролик 
хуқуқнинг мустақил тамойили сифатида қараш мақсадга муво- 
фнқ ҳисобланади.

Ҳ.Р.Раҳмонқуловнинг таъки;длашича, диспозизивлик деганда, 
фуқаролар ва юридик шахсларнинг ўз хоҳишлари билан ўз эркини 
изҳор этиб ва ўз манфаатларини кўзлаб фуқаролик ҳуқуқ ва мажбу- 
риягларга эга бўлишларига ва уларни амалга ошириш учун тегишли 
ҳуқуқий хатти-ҳаракатларни мустақил танлаш ва амалга оширишла- 
рига айтилади7. Албатта, мазкур таърифга қўшимча қилиш, унинг у 
ёки бу жиҳатларини таҳлил этиш ва мунозарага киришиш мумкин.

1 Яковлсв В.Ф. Грижланско-правовой метол рс|улирования обшссгвсннмх огношсний. Авторсф. лисс....д.ю.н. 
С всрдловск. 1972. —С'. 15.
2 Коммсрческое нраво:Учебник./ Под ред.В.Ф.Г1опондопуло. В.Ф Яковлевой.чЛ.-Санкт-Петербург. 1998.-С.23.
5 (Тбшая теория права и государства. Учсбник./ Под ред.В.В.Латарева.-110 с.
4 Зокир*1в И.Б. Ўтбекистон Республикасиниш Фукаролнк чукуки. Т.:Адолат.1996.- 11 б.; И.Зокиров, О.Оқюлов, 
М.Баратов. Фуқаро.чик хуқукн: саво.члар ва жавоблар,- Т.:ТДЮИ.2003.- 8 б.
5 Гражданскос право. /  Под.ред. А.П.Сергесва, Ю.К.Толстого.т.1.- М.:2003.Проспект - С.26.
ь Рақмонқулов Ҳ.Р Фуқаролик хуқуқининг предметн. мегодн ва тамойиллари.- Т.:ТДЮИ 2003.- 43 б.
7 ўша ерда.

Лекин, бу ўринда энг муқим ҳолат бозор муносабатлари шароитида 
фуқаролик ҳуқуқи субъектларига конун ҳужжатлари томонидан бе- 
риладиган бундай эркинликларнинг иқтисодий ривожланишга ижо- 
бий таъсир кўрсатиши ҳисобланади. Шу муносабат билан, фуқаролик 
ҳуқуқидаги диспозитивликни назарий жиҳатдан таҳлил этганда, авва- 
ламбор, субъектларга фуқаролик ҳуқуқ ва мажбуриятларини амалга 
оширишда бериладиган имкониятлар ва эркинликларнинг нечоғли 
чегараланганлигига эътибор қаратиш лозим. Зеро, ҳеч бир нарса ёки 
ҳолат мутлоқ бўлмаганлиги каби, диспозитивлик остида ётадиган эр- 
кинлик ва имкониятлар ҳам муайян чегарага эга. Бундай “чегара” 
қонун ҳужжатларида тўғридан-тўғри кўзда тутилади. Масалан, 
ФКнинг 9-моддасига мувофиқ, фуқаролик ҳукукларини амалга оши- 
риш бошқа шахсларнинг ҳукуқларини ҳамда қонун билан қўриқлана- 
диган манфаатларини бузмаслиги шарт ёки юридик шахснинг ҳуқуқ- 
лари қонунда назарда тутилган ҳолларда ва тартибдагина чекланиши 
мумкин (ФКнинг 41 -моддаси).

Н.Д.Егоровнинг фикрига кўра, мазкур тамойилнинг аҳамияти 
бозор иқтисодиёти шароитида ниҳоятда катта ҳисоблапади. Зсро, бо- 
зор иқтисодиёти фақатгина, фуқаролик ҳуқуқи субъектлари муайян 
эркинликка эга бўлганларида, фуқаролик муомаласида тадбиркорлик, 
ташаббускорлик ва бошқача фаолликни намоён этганларида ривож- 
ланиши мумкин1.

Дарҳақиқат, диспозитивлик тамойилининг бозор иқтисодиёти 
учун аҳамияти катта эканлиги сабабли ҳам фуқаролик конунчилиги 
субъектларга бир қатор эркинликларни беради. Масалан, фуқаролар 
ва юридик шахслар ҳуқуқ лаёкатига эга бўлиб қонун ҳужжатларида 
тақиқланмаган ҳар кандай фаолиятни амалга оширишлари мумкинли- 
ги (ФКнинг 18, 41-моддалари).

Ушбу тамойил намоён бўлишининг яна бир жиҳати фуқаролик 
қонун ҳужжатларининг кўпчилиги диспозитивлик характерида экан- 
лиги билан боғлиқ. Мазкур диспозитив нормаларнинг фуқаролик- 
ҳуқуқий муносабатларга қўлланилиши фақатгина тарафларнинг 
хоҳишига боғлиқ бўлади.

О.А.Красавчиковнинг фикрича, фуқаролик ҳуқуқи ҳуқуқий эр- 
кинлигини яна бир жиҳатдан-фуқаролик ҳуқуқ субъектлиликни ўз 
хоҳишларига кўра, амалга ошириш нуқтаи назаридан таъминлайди. 
Бунда сўз фуқаролик ҳуқуқи субъектларининг ўз хоҳишларига кўра, 
субъектив фуқаролик ҳуқуқ ва мажбуриятларга эга бўлиш, маълум

1 Гражданское прапо. / Под рсд. Л.П.Сергеева, Ю.К.Тодстого. т. I,- М.:2(Х)З.Проспект.-С. 26.

маънода ушбу ҳуқук ва мажбуриятлар мазмунини аниқлаш, уларни 
амалга ошириш ва уларни тасарруф этиш имкониятига эга эканлиги 
хусусида бормоқда. Бу имконият назарияда диспозитивлик деб юри- 
тилади1.

Дарқақиқат, диспозитивлик фуқаролик ҳуқуқи субъектларига ўз 
ҳуқуқ ва мажбуриятларини ўз хоҳишларига кўра, амалга ошириш им- 
конияти сифатида қаралади ва бундай имконият ҳуқуқий муносабат 
иштирокчиларининг ўзаро келишувига кўра, амалга оширилади. 
Субъектларнинг фуқаролик ҳуқуқ субъектлилиги мақомини белги- 
лашда диспозитивлик ўзига хос ўринга эга. Зеро, ҳукуқнинг бошқа 
соҳаларида фуқаролик ҳуқуқидаги сингари диспозитивлик муҳим 
ўрин тутмайди. Рақобат, талаб ва таклиф каби бозор иқтисодиёти 
қонуниятлари амал қиладиган шароитда субъектларга бериладиган 
бундай имкониятлар ва эркинлик, улар фаолиятини бозор қонуният- 
ларига мувофиқлаштиришда ёрдам бериши билан бирга, субъектга 
ташаббускорлик, иқзисодий фаоллик ва фуқаролик муомаласини 
амалга оширишда ўзига хос “ихтирочиликни”, иқтисодий ривожла- 
ншн учун зарур бўлган янгиликларга интилиш имкониятини ҳам бе- 
ради.

В.Ф.Яковлевнинг фикрига к)фа, диспозитивлик фуқаролик 
ҳуқуқида фақатгина субъектив ҳуқуқни амалга ошириши ёки ошир- 
масликка нисбатан хоҳишни кўллаш имконияти эмас. Диспозитивлик 
мазмунига кўра кенг бўлиб, субъектга бутун ҳуқук лаёқатини ўз 
хоҳишига кўра, амалга ошириш имкониятини беришни, субъектив 
ҳуқуққа эга бўлиш ёки уни рад этиш, субъектив ҳуқуқни эгаллашнинг 
аниқ усулларини танлашни, белгиланган доирада ҳуқуқий муносабат 
мазмунини ўз хоҳишига кўра, тартибга солишни, ўзида мавжуд 
бўлган субъектив ҳуқукларни тасарруф этишни, бузилган ҳуқуқни 
ҳимоя қилиш чораларини татбиқ этиш ёки этмасликни ва шу каби- 
ларни англатади1 2.

В.И.Емельяновнинг таъкидлашича, диспозигивлик субъектларга 
фуқаролик ҳуқуқларининг мазмунини ташкил этувчи ҳаракатларни 
амалга оширишда ёки улардан тийилиб туришда эркиндирлар. Шу- 
нингдек, улар ҳуқуқни амалга ошириш шакли ва мақсадини танлашда 
ҳам мустақил ҳисобланадилар. Ҳеч ким субъектга тегишли бўлган

1 Красавчиков О.А. Днспочитивнснггь в гражданскоправовом ре!улнрованииУ/ Советское государство и пра- 
во. 1970.№1. -С.41.
2 Яконлев В Ф.Г'ражланско-правовой метод рсгулирования обшественнмх отношений.-Сверлловск.1972.-С.86.

фуқаролик ҳуқуқларини амалга оширишга тўсқинлик қилишга ёки 
уларни амалга оширишга мажбурлашга қақли эмас1.

Мазкур фикрлар асосида фукаролик қукуқининг асосий тамой- 
илларидан бири қисобланган диспозитивлик субъектларга қукукий 
эркинлик. ўз қуқуқлари ва уларни амалга оширишда юридик муста- 
қиллик, иқтисодий фаолиятда ташаббускорликни бсрувчи давлат то- 
монидан ўрнагилган қуқуқий кафолат, деган қулосага келиш мумкин. 
Диспозитивликнинг қонун қужжатларида мустақкамланганлиги, 
субъектнинг эркинлигини таъминлаш билан бирга, унга ўз қуқуқлари 
доирасини белгилашда ҳам қоқиш ва истакка асосланиши мумкинли- 
гини ўрнатади. Масалан, фуқаро ўзига тегишли мулкка нисбатан 
“мулк қуқуқининг” уччала элементи - эгаллаш, фойдаланиш ва гасар- 
руф этиш қуқуқини тўлиқ ўзида сақлаб қолиши қам мумкин ёки ушбу 
қуқуқлардан қоқлаганидан воз кечиши ёки бу қуқукларни бир вақтда 
бир неча шақсларга доимий ёки вақтинчалик бериши қам мумкин.

Н.И.Матузовнинг фикрича, конунда нимаики тақиқланмаган 
бўлса, руқсат эгилиши тамойили фақатгина ривожланган фуқаролик 
жамиятида тўлиқ амалга ошади\ Шу билаи бирга, бу тамойилни 
амалга оширишда у кузатувчанлик, огоқлик, жавобгарликни таклиф 
этади1 2 3.

Дарқақикат, қонунда нимаики тақиқланмаган бўлса, руқсат бе- 
рилиши тамойили мутлоқликка эга эмаслиги фукаролик қукуқининг 
бошқа тамойилларидан фарқ қилиб тўғридан-тўгри тамойилнинг но- 
мида ифодаланади. Бундай ифода фуқаролик қонун ҳужжатларининг 
“чекловчилик” ҳусусияти борлигини қам англатади. Чунки, “нимаики 
тақиқланмаган бўлса” ибораси қонунда шақслар амалга ошириши 
мумкин бўлмаган қатти-қаракатлар тақиқланишини, уларни амалга 
ошириш мумкин эмаслигини ифода этиб, субъсктлар ўз қаракатлари- 
ни амалга оширишдан олдин конунни кўздан кечиришлари ва муайян 
ҳаракатнинг қонун билан такиқланган ёки тақиқланмаганлигини 
аниқлаб олишлари лозим бўлади. Бу эса, фуқаролик қонунчилиги 
катта ҳажмли ва мураккаб тизимли бўлганлиги муносабати билан ўта 
қийин вазифа қисобланади. Шу муносабат билан Н.И.Матузов бундай 
руқсатни “онгли, фойдали руҳсат бериш формуласи”4 - деб номлайди,

1 Емельянов В.И. Раэумносгть, дойросовестность, нетлоупотребленме гаржданскими правами.- М.: Лекс-Книга. 
2002. -С .30 .
2 Матутов Н.И. Ғ.шС рат о принципс “не тапретенное эаконом дочволеио". // Правовсдсние. 19<М.№3. -С . 18.
’ Матузов Н.И. О принципи “всс, не чапрешенное чаконом, дотволено’’. // Советское юсударство и право. 
1989.№8. -С.5.
* Теорня государсгва и права. Курс лекций. /Под ред. Н.И.Матузова и А В.Малько. -210 с. ; Матузов Н.И. Ешё 
раз о принципе “нс запрешснное законом дозволено”. // Правоведение. 1999.№3. -С.24.

ҳамда “конунда нимаики такикланмаган ва ахлоқ қоидаларини буз- 
майдиган бўлса, рухсат берилади”1- иборасини таклиф қилади.

Фикримизча, бу ўринда Н.И.Матузов таклиф қилганидек мазкур 
тамойилнинг номланишига “ахлок коидаларини бузмайдиган” ибора- 
сини қўшадиган бўлсак, субъектлар ҳаракати доираси ва эркинлигини 
ортикча чсклашга йўл қўямиз. Бундай иборанинг киритилиши ушбу 
тамойил мазмунини ўзгартиш билан бирга субъектлар учун турли 
кийинчиликларни вужудга келтириши билан бирга. амалиётда турли 
тушунмовчиликларга олиб келади. Айниқса, давлат органлари ва 
мансабдор шахсларнинг ўз ваколатларини суиистеъмол қилиш ҳол- 
лари кўпайишига олиб келиши мумкин. Агар илгари факатгина субъ- 
ект ҳаракатининг қонунда такикланган ёки такиқланмагани текши- 
рилса, Н.И.Матузовнинг таклифи кабул килингач, ҳаракатнинг ахлок 
қоидаларига мослиги аниқланади. Ахлоқ қоидалари эса хукукий куч- 
га эга бўлмаган ва ўта мавхум бўлган, баъзи ҳолатларда жамиятнинг 
у ски бу қатламлари томонидан турлича бахоланадиган мезонлардир.

Шу муносабат билан Н.И. Матузов томонидан таклиф килинган 
иборапи “қонунда нимаики тақикланмаган бўлса рухсат берилиши” 
гамойилига киритилиши максадга мувофиқ эмас.

Субъектларнинг тенглиги ва эркинлигини таъминлашга қаратил- 
ган гамойиллардан яна бири бу шаргномалар эркин.шги тамойи- 
лидир.

Фукаролик хуқукий тамойилларнинг ҳар бири ўзига хос хусуси- 
ятларга, мазмун моҳиятга, фукаролик-ҳукуқий меъёрлар учун белги- 
ловчи характерга ва бозор иктисодиёти қонуниятларининг ҳаётга 
татбик этилишида муйян аҳамиятга эга. Юкорида санаб ўтилган та- 
мойиллардан бозор иктисодиёти шароитида муҳим ўрин тутадшан ва 
иктисодий муносабатлар тизимида регуляторлик вазифасини ўтайди- 
ган, субъектларнинг ўзаро иктисодий ва мулкий муомаласида асосий 
амалга ошириш воситаси хисобланган шартномалар эркинлиги та- 
мойили - фукаролик ҳукуқида ўзига хос аҳамиятга эга.

ФКнинг 354-моддасига мувофик, фуқаролар ва юридик шахслар 
шартнома тузишда эркиндирлар. Улар фуқаролик қонун ҳужжатлари- 
да назарда тутилган ёки қонун ҳужжатларида кўзда тутилмаган 
бўлса-да, қонуп ҳужжатларига зид бўлмаган ҳар кандай шартнома- 
ларни тузишда эркин ҳисобланадилар.

Фукараролик ҳуқуқида шартномалар эркинлиги тамойили билан 
бирга, деликг мажбуриятлари учун хос бўлган “бош деликт” тамойи-

1 Матузов Н.И. ЕшС раз о принципс “нс запрсшснное эаконом дозволено’\ / /  Правоведение. 1999.К“3.-.С.27.

ли амалда бўлади. Мазкур тамойилга мувофик, фукаролик қуқуқи 
субъектларига етказилган ҳар қандай зарар қопланиши лозим. 
ФКнинг 985-моддасига мувофик, гайриконуний ҳаракат (ҳаракатсиз- 
лик) туфайли фуқаронинг шахсига ёки мол-мулкига етказилган зарар, 
шунингдек, юридик шахсга етказилган зарар, шу жумладан бой бе- 
рилган фойда зарарни етказган шахс томонидан тулик ҳажмда 
қопланиши лозим. Мазкур норма асосида “бош деликт” тамойилини 
қуйидаги уч мезон асосида талкин этилиши мумкин:

- бир шахс гомонидан иккинчи шахсга зарар етказилганлиги;
- зарар етказувчи ўзининг айбсиз эканлигини исботламагунича, 

айбли ҳисобланади;
- жабрланувчи ўзининг зарар етказувчиси айбининг ғайриқону- 

ний эканлигини исботлаши шарт бўлмайди1.
Таъкидлаш лозимки, дастлаб мазкур тамойил Франция Граж- 

данлик кодексида ўз ифодасини топган бўлиб, ушбу кодекснинг 1382- 
моддасига мувофик, бир шахсга зарар етказган иккинчи шахснинг ҳар 
қандай ҳаракати, зарар айби билан етказилган шахсга зарарни коплаш 
мажб)фиятини юклайди". Бунда асосий ҳолат етказилган зарарнинг 
қопланиши лозимлигига ва қонунга хилоф ҳаракатни амалга оширган 
шахснинг ҳаракатларида айбнинг мавжудлигига каратилади.

Зарар етказишдан келиб чиқадиган мажбуриятларда Англо- 
америка хукуқ тизимида, “бош деликг” тамойили татбиқ этилмаслиги 
диққатга сазовордир. Англо-амсрика хуқуқ тизими амалда бўлган 
давлатларда “бош деликт” тамойили )фнига махсус деликтлар амалда 
бўлади1 2 3. Одатда бундай махсус деликтлар суд прециденти оркали 
белгиланади ва суднинг у ски бу турдаги зарар езказишдан келиб 
чиқадиган мажбуриятлар учун белгилаган жавобгарлиги ҳолатидан 
келиб чиқади.

Фикримизча, зарар етказишдан келиб чиқадиган мажбурияглар- 
га нисбатан, “бош деликт” тамойилининг амалда бўлиши, махсус де- 
ликтга нисбатан амалий жиҳатдан ва субъектларнин!’ ҳуқук ва ман- 
фаатларини ҳимоя қилиш нуқтаи назаридан катта аҳамиятга эга. Зеро, 
зарар етказганлик учун ҳукуқбузар шахсга нисбатан жавобгарлик- 
нинг (етказилган зарарни қоплашнинг) мавжудлиги айни пайтнинг 
ўзида тарбиявий аҳамият хам касб этади.

1 Гражданское право: В 2 т . Том Н. Полутом 2: Учебник./ Отн.ред.Е.А.Суханов.-М.:БЕК.2002.-С.366-367.
2 Гражданский кодекс Франции.
5 Гражданское право: В 2 т. Том II. Полутом 2: Учсбник/ ()тв.рел.Н.А.Суханов.-М.:БЕК.2002.-С.366-367.

Таъкидлаш лозимки, мамлакатимиз миллий қонунчилигида ҳам 
махсус деликтлар мавжуд. Масалан, ошиқча хавф манбаи томонидан 
етказилган зарар учун жавобгарлик, давлат органлари, ўзини ўзи 
бошқариш органлари томонидан етказилган зарар учун жавобгарлик 
ва бошкалар. Бироқ, бу ҳолагларда ҳам “бош деликт” тамойили тат- 
бик этилади ва биринчи навбатда, зарар етказувчининг етказилган за- 
рарни қоплаши лозимлиги эътиборга олинади.

Товарлар, хизматлар ва молиявий маблағларнинг Ўзбекис- 
тон Республикаси ҳудудида эркин ҳаракатда бўлиши тамойили 
муҳим иқтисодий ва ҳуқуқий мазмунга эга. Бу тамойил бевосита 
мамлакатнинг ички иқтисодий оборотида турли хилдаги чеклашлар, 
талаблар ва ички божлар бўлишини инкор этади. Бутун мамлакат 
ҳудуди бир бутун ва яхлит иқтисодий макон сифатида эътироф эти- 
либ, бу маконда юқоридаги барча ҳолатлар чеклашларсиз ҳаракатда 
бўлиши лозим.

Ҳ.Р.Раҳмонқуловнинг фикрича, бозор муносабатлари Ўзбекис- 
тон ҳудудини ягона, яхлит ҳолда иқтисодий ва ҳукуқий макон си- 
фатида мавжуд бўлишини талаб этади. Унда қандайдир ички тўсик- 
лар, чегаралар, божлар бўлмаслиги шарт. Бутун мамлакат ҳудудида 
тадбиркорлик ва бошқа фаолиятни амалга оширишда ягона конун- 
қоидалар амал қилиши лозим. Бир вилоят, туман, шаҳар ҳудудидан 
товарларни бошқа вилоят, туман ёки шаҳарга олиб келишни тақиқ- 
лашга хеч ким ҳақли эмас. Махаллий давлат ҳокимияти ва бошқаруви 
органлари, ўзини ўзи бошқариш органлари ушбу тамойилга қатъий 
риоя қилишлари лозим1.

Товарлар, хизматлар ва молиявий маблагларнинг эркин ҳара- 
катда бўлиши тамойили ҳар доим бир хилда амалда бўлмайди.

Фикримизча, субъектларнинг тенглиги ва эркинлигини таъмин- 
лашга қаратилган тамойиллардан яна бири килиб, барча субъектлар 
манфаатларининг қарама-қаршилигини бартараф қилишдек энг 
муҳим тамойил кўйилиши зарур, яъни қонунчиқарувчи томонидан 
оммавий манфаатга риоя қилишлик ҳар бир хусусий манфаатдор учун 
фойдали бўлсин.

Қонунчиқарувчи нафақат хусусий ҳуқуқларни тақиқлашга ёки 
чеклашга ҳаракат қилиши ксрак, балки хусусий ҳуқуқ субъектларида 
бутун жамиятнинг манфаатларига мос келадиган манфаатларни пайдо 
қилиши ва мустаҳкамлаши лозим.

1 Рахмоккулов Ҳ.Р. Фуқаролик хукуқининг предмети, методи ва тамойиллари,- 'Г.:ТДЮИ.2003.- 45 б.

Фукаролик ҳуқуқий муносабат субъектларининг манфаатлари 
бир-биридан уларнинг ижтимоий аҳамиятлилиги хамда субъектлар- 
нинг ўзлари учун ҳам аҳамиятлиги жиҳатидан фаркланишини эъти- 
борга олиш даркор.

Хулоса қилиб айтганда, ҳукуқий тартибга солишнинг шундай 
й>шалиши доимо ривожлантириб борилиши лозимки, барча субъект- 
лар томонидан, бу талаб давлат органларига ҳам тегишли, ўз мажбу- 
риятларининг ўз вактида, тўлик бажарилнши ўзлари учун бажарилма- 
ганидан кўра фойдалирок бўлсин. Айнан ушбу ёндашиш манфаатлар 
қарама-қаршилигини бартараф килиш тўғрисидаги манфаатлар 
карама-қаршилигини ҳуқукий майдонда бартараф қилиш тамойилига 
риоя қилишга имкон беради.

Хусусий ҳукуқ субъектларининг ҳуқуқларини чеюташ, токи 
уларнинг манфаатлари жамият ва давлат манфаатларига зид бўлар 
экан ёки бўлмаса, уларга мос бўлмай колар экан, кўлланилаверади, 
деган муҳим хулосага келиш мумкин бўлади1.

4.2. Шахсий ҳуқук ва эркинликларни қўриқлашга
қаратилган фуқаролик ҳуқуки тамойиллари

Субъектларнинг ҳукуқ ва эркинлигини таъминлашга қаратилган 
тамойилларга юқорида таҳлил этилганларидан ташкари, бевосита 
инсоннинг шахси билан боғлиқ бўлган ҳукуқларни ҳимоя қилишга 
қаратилган тамойиллар ҳам киради.

Шахсий ҳукук ва эркинликлар инсон ҳуқуқ ва эркинликлари- 
нинг узвий таркибий кисми ҳисобланади. Шахсий ҳукук ва эркин- 
ликларнинг амалга оширилишини кўллаб қувватлаш, уларни доимий 
ривожлантириб, мазмунан кенгайтириб бориш ҳуқукий ҳимоя тизи- 
мини яратиш ва такомиллаштириш кафолатларини мустаҳкамлаш ва 
муҳофаза қилиш давлат ва жамият олдида турган муҳим вазифадир. 
Шахсий ҳуқуқ ва эркинликлар инсоннинг шахс сифагида шаклла- 
нишида унинг юксак маънавиятли, чукур билимли, ҳар томонлама 
баркамол инсон бўлиб шаклланишида муҳим омил бўлиб ҳисоблана- 
ди. Шу маънода олганда, инсоннинг ички салоҳиятини рўёбга чика- 
риш, ўзини ўзи ривожлантириш ва камол топтиришни таъминловчи 
имкониятлар мажмуи сифатида тушуниш лозим“.

|НЦр://д158.Г51.гиА118.<;/05Д)475А)50475016.р<Я'.-200с.
2 Насриев И И. Шахсий номулкий хукукларни амалга ош1фнш ва мухофаза килншнинг фукаролик ҳукуқий му- 
аммолари. Юрқл. фан.локт...дисс. -Тошкент: 2006.-15 б.

Маълумки, фуқаролик ҳуқуқида мулк ва мулкий ҳуқуклар 
асосий ўринда турса-да, у билан бирга шахсий-номулкий ҳукуқлар 
ҳам фукаролик ҳуқукининг прсдмети ҳисобланади. Фуқаролик конун 
ҳужжатларида шахсий ҳуқуқпарни ҳимоя қилишга қаратилган бир 
қатор коидалар мавжудки, бу коидалар барча фуқаролик конун 
ҳужжатларининг мазмунида ўз ифодасини топган.

Шахсий ҳукуқлар дейилганда, аввало, инсоннинг ўзидан бегона- 
лашгирилиши мумкин бўлмаган ва фақатгина жисмоний шахслар- 
гагина тегишли бўлган ҳуқуқлар назарда тутилади. Айрим ҳолатларда 
юридик шахслар ҳам баъзи шахсий номулкий ҳуқукларга эга ҳисоб- 
ланади. Лекин барча ҳолатларда ҳам юридик шахсларга тегишли 
бундай “шахсий ҳуқуклар” мулк билан бевосита боғлиқ бўлади.

Узбекистон Республикаси Конституциясининг 27-моддасига 
мувофик, ҳар ким ўз шаъни ва обрўсига килинган тажовузлардан, 
шахсий ҳаётига аралашишдан ҳимояланиш ва турар жойи дахлсиз- 
лиги ҳуқукига эга. Бундай ҳимоя эса, бевосита фуқаролик қонун 
ҳужжатларида ўз ифодасини топган. ФКнинг 100-моддасига муво- 
фиқ, фуқаро ўзининг шаъни, кадр-қиммати ёки ишчанлик обрўсига 
пу'1’ур егказувчи маълумоглар юзасидан, башарти бундай маълумот- 
ларни таркатган шахс уларнинг ҳақиқатга тўғри келишини исботлай 
олмаса, суд йўли билан раддия талаб килишга ҳақли.

Манфаатдор шахсларнинг талабига кўра, фуқаронинг шаъни ва 
қадр-қимматини унинг вафотидан кейин ҳам ҳимоя қилишга йўл 
қўйилади.

Башарги, фукаронинг шаъни, қадр-қиммати ёки ишчанлик 
обрўсига путур етказувчи маълумоглар оммавий ахборот воситалари- 
да таркатилган бўлса, айни шу оммавий ахборот воситаларида раддия 
берилиши лозим.

Башарти, бундай маълумотлар ташкилотдан олинган ҳужжатда 
учраса, бундай ҳужжат алмаштирилиши ёки чакириб олиниши керак.

Бошқа ҳолларда раддия бериш тартиби суд томонидан белги- 
ланади.

Фукаро оммавий ахборот воситаларида унинг ҳуқуқлари ёки 
конун билан қўриқланддиган манфаатларини камситувчи маълумот- 
лар эълон қилинганда, у айни ўша оммавий ахборот воситалари 
оркали чиқиб, ўзини ҳимоя қилиш ҳуқуқига эга.

Башарти, суднинг ҳал қилув карори бажарилмаса, суд коидабу- 
зарга конун ҳужжатларида бслгиланган миқдорда ва тартибда унди- 
риладиган жарима солишга ҳақлидир. Жаримани тўлаш коидабузарни

суднинг ҳал қилув қарорида назарда тутилган ҳаракатларни бажариш 
вазифасидан озод этмайди.

Ўзининг шаъни, қадр-қиммати ёки ишчанлик обрўсига путур ет- 
казувчи маълумотлар тарқатилган фуқаро бундай маълумотлар рад 
этилиши билан бир қаторда уларни тарқатиш окибатида етказилган 
зарарлар ва маънавий зиёининг ўрнини қоплашни талаб қилишга 
ҳақлидир.

Ушбу моддадаги фукаронинг ишчанлик обрўсини химоя қилиш 
тўгрисидаги қоидаси юридик шахснинг ишчанлик обрўсини ҳимоя 
этишга нисбатан ҳам тегишли йўсинда татбиқ этилади.

Бу ўринда, фуқаронинг исмга бўлган ҳуқуки ҳам ҳимоя қилини- 
шини айтиб ўтиш лозим. ФКнинг 19-моддасига мувофик, агар конун- 
дан ёки миллий одатдан бошқача тартиб келиб чиқмаса, фуқаро ўз 
фамилияси ва номидан, шунингдек отасининг исми билан ҳуқуқ ва 
мажбуриятларга эга бўлади ҳамда уларни амалга оширади.

Қонунда назарда тутилган ҳолларда ва тартибда фукаро тахал- 
лусдан (тўқилган исмдан) фойдаланиши мумкин. Фукаро қонунда бел- 
гиланган тартибда ўз исмипи ўзгартиришга ҳақли. Фуқаронинг ўз ис- 
мини ўзгаргириши аввалги исми билан олган ҳукук ва мажбурияг- 
ларини бекор килиш ёки ўзгартириш учун асос бўлмайди. Фукаро ўз 
исмини ўзгартирганлиги ҳакида карздорлари ва кредиторларига хабар 
бериш учун зарур чораларни к)фиши шарт ва у мазкур шахсларда 
фуқаронинг исми ўзгарганлиги ҳақида маълумот йўқлиги туфайли ке- 
либ чиқиши мумкин бўлган оқибатлар хавфини ўз зиммасига олади.

Исмини ўзгартирган фукаро ўзининг аввалги исмига расмий- 
лаштирилган ҳужжагларга ўз ҳисобидан тегишли ўзг артиришлар ки- 
ритилишини талаб қилишга ҳақли. Фуқаро туғилган вақтида олган 
исмини, шунингдек ўзгартирилган исмини фуқаролик ҳолати ҳуж- 
жатларини кайд этиш учун белгиланган тартибда рўйхатдан ўткази- 
ши керак. Бошқа шахс исмидан фойдаланиб ҳуқук ва мажбуриятларга 
эга бўлишга йўл қўйилмайди.

Ўз исми билан яшаш ҳуқуқига эътироз билдирилаётган ёки ис- 
мидан қонунсиз фойдаланилаётганлиги муносабати билан маннфаат- 
лари бузилаётган шахс манфаатларини бузувчидан бундай ҳаракат- 
ларга чек қўйишни ва раддия беришни талаб қилиши мумкин. Агар 
манфаатлар қасддан бузилаётган бўлса, жабрланган шахс қўшимча 
суратда зарарни коплашни талаб килиши мумкин. Зарарни қоплаш 
учун манфаатни бузган шахснинг даромадини бериш талаб қилиниши

мумкин. Манфаат қасддан бузилганида жабрланувчи маънавий зиён- 
нинг коиланишини ҳам талаб килиш ҳуқукига эга.

Исм ёки шахсий шаън эгаси бўлмаган, лекин оилавий мавкеига 
к^фа, бундан манфаатдор бўлган шахс ҳам ушбу модданинг биринчи 
кисмида кўрсатилган ҳаракатларга чек кўйиш ёки раддия бериш 
ҳақидаги талабларни кўйиши мумкин. Бу шахс бошқа шахснинг 
ўлимидан кейин ҳам унинг исмини ва шаънини ҳимоя килишга 
қаратилган талабларнинг бажарилишига ҳаракат қилиши мумкин. 
Исмни ва шаънни бузиш туфайли келтирилган зарарни қоплаш тала- 
би ўлимдан кейин тан олинмайди.

Маълумки, шаън, қадр-қимматни ҳимоя қилишни сўраб, судга 
мурожаат қилиш амалиёти кенг тарқалган бўлиб, бунда кўп ҳолларда 
даъво оммавий ахборот воситаларига нисбатан кўзғатилади. Шу са- 
бабли ҳам шахсий номулкий ҳуқукларни ҳимоя қилиш фуқаролик ко- 
декси нормалари билан бирга бошка қонунлар, жумладан, Ўзбекис- 
тон Республикасининг “Оммавий ахборот воситалари тўгрисида”ги 
конуни, “Журналистик фаолиятининг эркинликлари тўғрисида”ги 
конун, “Радиоэшиттиришлар ва телекўрсатувлар тўғрисида”ги 
қонунлар билан ҳам тартибга солинади.

Фикримизча, шаън, қадр-қиммат ва ишбилармонлик обрўйини 
ҳимоя килиш тўгрисидаги ФКнинг 100-моддаси ниҳоятда умумий 
гарзда ишкллантирилган. Бу масала бир неча махсус норма ёки 
махсус параграфни ташкил этувчи нормалардан иборат бўлиши ло- 
зимлиги муаммосини фукаролик кодексини такомиллаштириш маса- 
лалари билан боғлиқ равишда ҳал этиш мақсадга мувофиқ бўлур эди.

Амалдаги ФК 100-моддасининг яна бир ноқулайлик тарафи 
шундан иборатки, бунда шаън, қадр-қиммат ва ишбилармонлик 
обрўсини ҳимоя қилиш фукарога нисбатан қўлланилиши белгилан- 
ган. Аммо, амалда фуқарони баҳолаш учун шаън, қадр-қиммат ту- 
шунчаларини ўзи кифоя қилади, чунончи, ушбу тушуичалар уиинг 
барча жиҳатларини қамраб олади. Ишчанлик обрўсини зса, фақат 
юридик шахсларга хос хусусият, деб баҳолаш мумкин. Шунингдек, 
ишчанлик обрўси якка тартибда фаолият юритувчи тадбиркор фуқаро 
учун ҳам ўзига хос алоҳида ҳукуқий муҳофаза объекти, деб караш 
ўринли бўлур эди. Демакки, шаън, қадр-қиммат ва ишбилармонлик 
обрўси субъектларини бундай табакалаштириш ва қонунларга те- 
гишли аниклик киритиш суд амалиёти учун ҳам енгилликлар ва 
қулайликлар вужудга келтирилишига олиб келади, деб ҳисоблаймиз.

Баъзи ҳолларда, агар фуқаронииг шаънига доғ гуширадиган ва 
кадр-қимматини пастга урадиган маълумотлар шахснинг турар жой 
ёки ишлаш жойида биринчи марта содир этилган бўлса, жабрланган 
шахснинг ҳукуқи турар жой ёки ишхонасидаги ўртоқлик суди томо- 
нидан ҳимоя килиниши мумкин1. Шу ўринда, фуқаро ва ташкилот- 
ларнинг шаъни ва қадр-кимматини ҳимоя килиш мақсадида, фуқаро- 
лик ҳукукий жавобгарлик чоралариии ривожлантириш истик- 
болларини белгилаш, ишлаб чикиш, ушбу фукаролик жавобгар- 
лик чораларининг мазмунини белгнлаш, уни кўлланилиши асос- 
ларининг ҳолатларини ва кўлланилиш субъектларини аниклаш лозим 
бўлади. Шахсий номулкий ҳуқукларни бузиш муайян чекланган дои- 
рада (маҳаллада. иш жойида, вақтинчалик яшаш жойида) содир 
бўлса, жабрланувчининг розилиги билан ҳукуқбузарни оммавий кс- 
чирим сўратиш, оммавий изза килиш, танбех бериш каби таъсир чо- 
раларини қўллаш ўринли бўлиши мумкинлиги, ушбу таъсир чоралари 
ФКда мустаҳкамлаб кўйилиши лозимлиги ҳакидаги олимларнинг 
фикрлари билан келишиш мақсадга мувофик бўлади* 2.

И.И.Насриевнинг фикрига қўшилган ҳолда, Ўзбекистон Респуб- 
ликасининг бу борадаги амалда бўлган қонун ҳужжатларида кўпгина 
хорижий мамлакатлар конун ҳужжатларида мустаҳкамланган диффа- 
мация тушунчаси мавжуд эмаслигин эътироф тгамиз. “Диффамация”- 
ҳақикатга тўғри келадиган маълумотларни ошкор килишни таъқиқ- 
лаш. Диффамация нафақат ёлғон маълумотларни, балки, фукаро ски 
юридик шахснинг шаъни ва кадр-кимматини бадном киладиган 
ҳақиқий маълумотларга нисбатап ҳам татбиқ этилади. Диффамацияни 
мамлакатимиз конунчилигига тубдан мос келмайди, деган фикрдан 
йирокмиз. Зеро, кўпинча ошкор этилган тўғри маълумотлар шахсга 
ижтимоий баҳо бсришга таъсир кўрсатмайди, аммо уни руҳан чуқур 
эзилишга олиб келади (масалан, ОИТС билан касалланганликни ош- 
кор қилганлик, ноқобил қариндошлар ҳакида маълумот тарқатганлик 
ва бошқалар). Бундай маълумотларни ошкор килишни тўғридан- 
тўғри ман этиб кўйиш мақсадга мувофикдир. Бу турдаги фикрлар 
Республиканинг ОАВ ларида ҳам кейинги вакгларда тез-тез учраб ту- 
рибди3. Муаллифнинг мазкур фикрлари фуқаролик муносабат субъ- 
екти-давлатнинг ишчанлик обрўси ва бошка шахсий номулкий ҳукуқ-

'Зокиров И.Б. Фукаролик қукуқи.Дарс-лик. -Т.: '1ДЮП.2(К)6 -Н1 б.
2 Насриев И.И. Шахсий номулкий қукукларни амал!а ошириш на мухофа ш килишпинг фуқаролик қуқуқий му- 
аммолари. Юрид. фан.докг...дисс.-Тошкснт: 2(ККЗ.-15-17 б.
3 Қаралсин: Усаров О. Суд мустақиллиги ва матбуот тркинлиги. "Халк сў:ш", 2005 йил 8 сенгтябрь. Насрисв 
И.И. Шахсий номулкий қуқуқларнн амалга ошириш ва мухофаза килишнинг фуқоролик қуқуқий муаммоларн. 
Юрид. фан.докт...дисс. -Тошкент: 2006.-109 б.

лари (давлат сирлари, халк манфаатларини амалга ошириш ва ҳимоя 
қилишда давлат ва унинг мансабдор шахслари фаолиятининг шаф- 
фофлиги) ни ҳимоя қилишда муҳим аҳамиягга эга. Наинки, диффа- 
мацияни қўллаш орқали давлатнинг муайян фуқаролик-ҳуқуқий му- 
носабатлардаги ишчанлик обрўсига нисбатан тарқатилган маълумот- 
лар ҳақиқатга тўғри кслса-да, халқ манфаатларига путур етказиши 
мумкин бўлган маълумотлар тарқатилишининг олди олинган бўлади1

Узбекистон Республикаси Конституциясининг 42-моддасида ҳар 
кимга илмий ва техникавий ижод эркинлиги. маданият ютукларидан 
фойдаланиш ҳукуки кафолатланиши белгиланган. Мазкур қоида фу- 
қаронинг шахсий ҳуқукларининг кафолати сифатида муҳим аҳамият- 
га эга. Зеро, ушбу конституцион норма асосида фуқароларнинг ижод 
қилиш эркинлиги чекланмаслиги бу эркинликнинг бузилишига йўл 
қўйилмаслиги белгиланган.

Бозор иқтисодиёти шароитида интеллектуал мулк объектлари- 
нинг ҳукуқий муҳофаза этилиши, шу жумладан, муаллифлик ҳуқуқи 
ва турдош ҳуқукларни тартибга солувчи қонун ҳужжатларининг яра- 
тилиши муҳим ҳолат ва уларни такомиллаштириб бориш давр талаби 
бўлиб қолмоқца1 2.Шу ўринда, тадбиркорлик фаолияти субъектлари- 
нинг объектив ифодаланган интеллектуал фаолият натижаларига бўл- 
ган мутлақ ҳуқуқи - интеллсктуал мулк қонун билан қўриқланаётган- 
лиги алоҳида эътиборга молик ҳолат ҳисобланади3.

Узбекистон Республикасн Президенти И.А.Каримов таъкид- 
лагаиидек: “Ижоднииг барча турларини ривожлаитириш, одам- 
ларнинг истеъдод ва қобилиятларини намоён этиш учун шарт- 
шароитларни яратиш, интеллектуал мулкни ҳимоя қилиш. Ки- 
шилар шуни аниқ ва равшан англаб етишлари керакки, маъна- 
вий потенциални илдам ривожлантирмай туриб, республикамиз 
чинакам мустақиллигини ва равнақ топишини таъминлаб 
бўлмайди»4.

Дарҳақиқат, мустақиллик йилларида илм-фан ривожи учун 
Узбекистон Республикаси Конституциясининг 42-моддасида белги- 
ланган, “ижод эркинлигн,’ тамойили асосий йўналтирувчи восита 
бўлди. Зеро, кейинги йилларда амалга оширилган илм-фан соҳаси- 
даги ижобий ўзгаришларда мазкур тамойил дсбоча вазифасини ўтади.

1 Баратов М.Х. Фукаролик-х.укуқий муносайаглар субъектн сифатида лавлат иштирокининг натарий ва амлий 
муаммолари.
2 Тошев Б. Авторскос мраво. -  Тошкенг.: Итдательсгво народною наслсдня им.А.Кадири. 1997. -10 с.
3 Ўтбекистон Республнкаси Олий суди ва Олий хўжолик суди кўшма Пленумининг “Тадбиркорлик фаолияти 
бнлан боглиқ конунчнликни куллшп бўйича суд амалибтн тўгрисида"п1 2000 йил 28 апрел қарори.
4 Каримов И.А. Ўзбекистоннннгўз истилол ва тарақкиёт йўли. Т.1.-Т.: Ўзбекистон. 1996. -48 б.

Ушбу нормада мустаҳкамланган “ҳар кимга илмий ва техника- 
вий ижод эркинлиги” қоидаси шахснинг ижтимоий ҳаётнинг исталган 
соҳасида илмий-ижодий фаолият билан шуғулланишини кафолатлай- 
ди. Бунда “ҳар ким” деганда, ҳар бир жисмоний шахс назарда тутила- 
ди ва жисмоний шахс -  фуқаронинг ақли расолиги, ўз ҳаракатининг 
оқибатини тушуна олиш ёки олмаслиги, ёши, муомала лаёқатига эга- 
лиги аҳамиятга эга бўлмайди. Шу билан бирга, шахс ҳар қандай ша- 
роитда ҳам ижод қилиш ҳуқуқига эга ҳисобланади. Масалан, озод- 
ликдан маҳрум этиш жазосини ў т а ш  давомида шахс шеър, ҳикоя, ро- 
ман ёзиши мумкин* 1.

Мазкур тамойилнинг моҳияти мамлакатда илмий-интсллектуал 
фаолият билан шуғулланиш эркинлиги давлат томонидан кафолатла- 
нишини, бундай фаолият қонун ҳужжатларида белгиланган чеклаш- 
ларни истисно этган ҳолда, ҳар ким томонидан амалга оширилиши 
мумкинлиги қонуний асослантирилганлигини назарда тутади. Айтиш 
мумкинки, “ижод эркинлиги” тамойили фуқаролик ҳуқуқининг ин- 
ститутларига хос бўлган тамойил ҳисобланади ва асосан, интеллекту- 
ал мулк ҳуқуқида қўлланилади. Мазкур тамойилнинг муҳим жиҳати 
унинг ижодий фаолиятнинг сунъий ва ноқонуний чекланишига йўл 
қўйилмаслигини таъминлашда кўринади.

4.3. Давлаг фуқаролик ҳуқуқий муносабагнинг
тенг иштирокчиси гамойили

Давлатнинг фуқаролик муносабатларда иштирок этишига шубҳа 
туғилмайди. ФКнинг 2-модцасида - давлат фуқаролар, юридик шахс- 
лар билан бир қаторда фуқаролик қонун ҳужжатлари билан тартибга 
солинадиган муносабатларнинг иштирокчиси бўлишлиги беркитилиб 
қўйилган. Бу муаммо кўплаб ҳуқуқшунослар асарларида муҳокама 
этилиб келипган". Уларнинг фикрича давлат фуқаролик ҳуқуки субъ- 
екти сифатида эга бўлиши мумкин бўлган зарурий воситаларсиз 
ўзининг сиёсий фаолиягини олиб бора олмайди. Бундан келиб чиқиб, 
давлатнинг фуқаролик ҳуқуқий муносабатлардаги иштироки, энг ав- 
вало, ўз олдида турган ошкоравий вазифаларни ҳал этиши билан 
асослан гирилади, бу эса унинг фукаровий ҳуқуқ лаёқатига таъсир эт- 
масдан колмайди, албатта. Шунинг учун тенглик асосини фуқаролик

1 Окюлов О.. Имомов Н., Инсон ҳукуклари ва ижод эркинлиги.- Тошкент: ТДЮИ, 2008.- Б.7-8.
1 Пушкнн А.Л. Советское государство как субъект гражданского права. Харьков, 1965. Брагинский М.И. Уча- 
стие Советского государства в гражданских правоотношениях. М., 1981.

ҳуқуқий муносабатларда фуқароларнинг, уларнинг уюшмалари, юри- 
дик шахлар, ошкор-ҳуқукий тузилмалар иштирокининг умумий қои- 
даси сифатида мустаҳкамлаган ҳолда, қонун чиқарувчи унинг чегара- 
си туғрисида ”агарда қонунда бошқача тартиб назарда тутилган бўл- 
маса”, деб эслатма бериб қўяди. Бу қонунга эслатма ошкора-ҳуқуқий 
тузулмаларнинг икки хиллик, яъни мустақил ва хусусий шахс ҳола- 
тидан келиб чиқиб олдиндан белгиланган. ЎзР Конституциясининг 
43-моддасига биноан, бундай тузулмалар фаолиятининг асосий мақ- 
сади фуқароларнинг ҳуқуқлари ва эркинликларини таъминлашдан 
иборат. Ўзининг ҳуқуқий табиатига кўра буни юридик шахсларга 
нисбатан ай^иб бўлмайди, бу эса юридик шахсларнинг мақсадли 
ҳуқуқ субъектлилигидан гувоҳлик беради. Шу сабабли, уларнинг 
фуқаролик ҳуқуқий муносабатдаги иштироки ўзига хос хусусиятга 
эга бўлади, яъни улар айрим турдаги битимларни туза олмайди, 
фуқаролик муомаласидан чиқарилган мулклар бўйича битимлар ту- 
зиши мумкин, улар фуқаролик муомаоласида махсус формаларда, 
яъни давлат буюртмаси, давлат эҳтиёжлари масалаларида иштирок 
этиши мумкин.

Давлатнинг фуқаролик ҳукуқий муносабатлардаги иштирокига 
келганда, ФКнинг 79-моддасида белгилаб қўйилганидек, давлат 
фуқаролик қонун ҳужжатлари билан тартибга солинадиган муноса- 
батларда уларнинг бошка иштирокчилари билан баравар асосларда 
иштирок этади. Ушбу модданинг 2-бандида эса, бу хил муносабат- 
ларда давлат номидан давлат ҳокимияти ва бошкаруви органлари 
ҳамда улар махсус вакил қилган бошқа органлар иштирок этадилар, 
мазкур модданинг 3-бандига биноан эса, давлат ўзининг фуқаролик- 
ҳукуқий мажбуриятлари бўйича ўз м>шки бўлган маблағлари билан 
жавоб беради. Аммо унинг ҳокимият ваколати, фуқаролик-ҳуқуқий 
муносабатга киришаётганида, ажратиб, узиб қўйилади, деган одатий 
тартиб мавжуд. Фуқаролик ҳуқуқий муносабатга киришаётганида 
давлатнинг ҳокимият ваколати барибир ҳам сақланиб қолаётганидан 
кўз юмиб бўлмайди. Бу ўринда, давлат фуқаролик ҳуқиқининг бошқа 
субъеггларидан фарқли ўлароқ, тегишли қонунлар орқали ўзининг 
фуқаровий ҳуқуқ лаёқагининг кўламини ва хусусий мулкий мақоми- 
ни мусстақил белгилашлиги ҳолатини кўриш мумкин. Фуқаролик- 
ҳукуқий муносабатлардаги давлат иштирокининг ўзига хос хусусият- 
ларидан яна бири давлатнинг ўзи бевосита иштирок этадиган муноса- 
бат доирасини ўзи бслгилашидир1. Бу эса, давлатнинг, фукаровий

' Саидов Л.Х. Ха;)каро \у қ ) х -  Тошкент: Адолат, 2001. -  154 б.

муносабатларда қатнашиш бўйича унинг қолган иштирокчилари 
юридик шахс ёки фуқарога қараганда катта хуқуқий имкониятларга 
эга эканлигини олдиндан белгилаб беради.

Бугунги бозор иқтисодиёти шароитида, мамлакатнинг иқтисо- 
дий ва сиёсий бошқарув тизимининг қайта қурилишига қарамасдан, 
давлат кўплаб моддий бойликларга эгалик ҳуқуқи бўлганлиги сабаб- 
ли, фуқаролик ҳуқуқий муносабатларнинг муҳим иштирокчиларидан 
бири бўлиб қолади. Давлат бир вактнинг ўзида халқ ҳокимияти но- 
мидан иш кўради, ички ва ташки сиёсатнинг асосий йўналишларини 
белгилайди, стратегик дастурларни қабул қилади, иқтисодиётнинг 
стратегик масалаларини ечишга қаратилган инвестиция дастурларини 
кўриб чиқади, хусусий-ҳуқуқий муносабатларда иштирок этади, бу 
ерда инвестиция фаолиятида қатнашиш ҳам кўзда тутилган1.

Давлат ва унинг ваколатли органлари юқорида келтирилган 
шартнома муносабатларига киришганда, бошқа субъектлар билан 
тенг ҳуқуқ ва мажбуриятларга эга бўлади.

И.Б.Зокировнинг фикрича. давлатнинг фуқаролик-ҳуқуқий му- 
носабат сифатидаги хусусиятларига қуйидагилар киради:

1. Давлат фуқаролик-ҳуқуқий муносабатлари субъекти сифатида 
фуқаролик ҳуқуқи субъектлари амал қиладиган қонунларни ўзи бел- 
гилайди.

2. Давлат органлари фуқаролик ҳуқуқ ва бурчлари вужудга ке- 
лишининг асоси бўладиган ҳужжатлар чикариши мумкин (ФК 8- 
модда, 2-банд).

3. Давлат иммунитетдан фойдаланади, яъни давлат мол-мулки- 
дан ҳақ ундиришга давлат органлари рози бўлгандагина йўл 
қўйилади.

4. Ҳуқуқ ва муомала лаёқатини чеклаш бўйича бошқа субъект- 
ларга тааллукли бўлган коидалар давлатга нисбатан татбиқ этилмай- 
ди~.

М.Х.Бараювнинг фикрича, давлатнинг фуқаролик-ҳуқуқий му- 
носабатлардаги иштирокига нисбатан, юридик шахс ҳақидаги меъёр- 
лар тадбиқ этилади. Бунда давлатга нисбатан юридик шахслар эрки- 
нинг вужудга келиши эркнинг ифодаланиши тўғрисидаги қоидалар- 
гина қўлланилади. Юридик шахсларга оид бўлган бошқа қоидалар 
(хусусан, ҳуқуқ лаёқати тўғрисидаги, рўйхатдан ўтиш тўғрисидаги, 
ном ва жойлашган ери, филиаллар ва ваколатхоналар, юридик шахс 1 2

1 Самархўжаев Б. Ўзбекистонда инвешиция снёсати//Жамнят ва бошқарув.2002.-№2.-49 б.
2 Зокиров И.Б. Фуқаролик ҳукуқи. I қисм.-Тошкснт: ТДЮИ, 2009.-Б.239-241.

турлари, уларни ташкил тгиш ва тугатиш) давлатга нисбатан татбиқ 
этилмайди1.

А.А.Ивановнинг фикрича, давлатнинг сармоя киритиши усулла- 
ри қуйидагича бўлиши мумкин:

- бевосита бюджетдан ажратилган маблағлар оркали молиялаш;
- бюджет қисобидаи амалга оширилиши ксрак бўлган инвести- 

ция лойиҳаларига давлат кафолатини таъминлаш;
- бюджетдан қисқа ва узоқ муддатли қарзлар ажратиш;
- облигация заёмлари, кафолатланган мақсадли заёмлар чиқа-

риш;
- давлат мулки қисобланган тугалланмаган қурилиш объектла- 

рини тақдим этииг.
Ўзбекистон Республикасининг “Инвестиция фаолияти тўғриси- 

да“ги қонуннинг 7-моддасига биноан давлат ва мақаллий бошқарув 
органлари инвестиция фаолиятининг субъекти ҳисобланади ва давлат 
номидан ушбу фаолиятда иштирок этади ва қонуннинг 10-моддасига 
кўра. танлов (тендер) савдосининг иштирокчиси бўлиш, инвесторлар 
билан уларнинг шартномалариии бажариш учун шартномалар тузиш, 
агарда қонун ҳужжатлари ва шартномада бошқача тартиб белгилан- 
маган бўлса, инвестор олдидаги ўз мажбуриятини бажаришга бошка 
шахсларни жалб этиш ва қоказо қуқуқдарга эга.

Давлат оммавий-қуқуқий муносабатларда иштирок этишни 
тўхтатмаган ҳолда, қайси мулкка нисбатан эгалик қуқуқини қўлга ки- 
ригиш мумкинлигини ўзи ҳал қилади. Давлат бу мулкни қўлга кирит- 
гандан кейин фуқаролик-қуқуқий битим тузиб уни бошқаришга маж- 
бур бўлади. ФК нормаларига биноан, давлат махсус субъект таркиби- 
дан ташқари барча битимларни тузиши мумкин. Битим б>шича ҳуқуқ 
ва мажбуриятларни қўлга киритар экан, давлат ушбу муносабатлар- 
нинг бошқа иштирокчилари билан тенг асосларда жавобгарлик субъ- 
екти бўлиб қолади. Ушбу Кодекснинг 80-моддасида эса, давлат томо- 
нидан тузилган юридик шахс давлатнинг мажбурияглари бўйича жа- 
воб бермаслиги, қонунда назарда тутилган қоллардан ташқари, давлат 
тузган юридик шахснинг мажбуриятлари бўйича жавоб бермаслиги 
белгилаб кўйилаган.

Аммо, давлат суверсн ва қонун чиқарувчи бўла туриб, қонун йўл 
қўйган шаклларда иштирокчиси бўлиши мумкин бўлган фуқаролик 
муносабат қоидаларини ўзи белгилайди. Бундан келиб чиқиб айтиш

1 Гражданское право. Учебннк. 6-е изд / Отв.ред. А.П.Сергеев, Ю.К.Толстой Т. 1.-М.: Проспект. 2003.-219 с. 
'  Нванов А.А. Государство как субъект гражданского права//Кодекс-1пГо. 2002.-№1.-С. 18.

мумкинки, ўзи учун манфаатларига тўлиқ жавоб берадиган, кўп ҳол- 
ларда эса, хусусий шахсларнин!' манфаатига зид келадиган фуқаро- 
лик-ҳуқуқий муносабатларда иштирок этишнинг ҳуқуқий тартибини 
ўрнатиш давлатнинг' қўлида. Бундай тартибнинг мавжудлигига 
қонуннинг “индамай ўтишлиги”, унинг мукаммал эмаслиги, конун 
чиқариш техникасининг ҳар хил услублари сабаб бўлиши мумкин1.

Кўпинча давлат ўз зиммасига олган мажбуриятларни тегишли 
тартибда бажара олмаганида ва ундиришни давлатнинг пул маблағига 
ёки бўлмаса, бошқа кайсидир мулкига қаратиш зарурати туғилганида 
қонуннинг бундай “индамай ўтишлик” муаммоси юзага келади. 
Қонун бузувчи ўрнига тушиб қолган давлат мавжуд мулки билан жа- 
воб бериб, ўзига қарши боришга мажбур бўлади. Бу эса, оммавий- 
ҳуқуқий, аниқроғи бюджет соҳасидир. Оммавий ва хусусий ҳукуқ 
нормалари ўртасида манфаатлар тўқнашуви юзага кслади. Қонунчи- 
ликда оммавий ва хусусий ҳуқук соҳалари ва предметларининг аник 
чсгараси мавжуд эмаслиги сабабли манфаатлар тўқнашуви қоида 
бўйича давлат фойдасига ҳал этилади.

Бу муаммопинг мавжуд бўлиб қолишинипг сабабларидан бири, 
бажарилмаган мажбуриятни бажариш ё бўлмаса, суд қарорида 
кўрсатилганни аниқ бажариш учун жавобгарликни бўйнига олишга 
қодир бўлган субъсктларнинг аниқ эмаслиги ҳисобланади. Оммавий- 
ҳуқуқий тузилмаларнинг алоҳида гуруҳга бўлинишидан қатъи назар, 
уларнинг фуқаролик муносабатлардаги иштироки фақат давлат 
ҳокимияти органлари иштирокида мумкин бўлади. Амалиёт шуни 
кўрсатадики, қачонки давлат қонун бўйича фуқаровий-ҳуқуқий жа- 
вобгар бўлганда, ҳуқуқи бузилган шахс ушбу субъектга тўғридан- 
тўғри мурожаат эта олмайди ва унга тегишли талабларни кўйиш учун 
тегишли шахс ёки органни қидиришга мажбур бўлади.

Бу давлатнинг ғайриқонуний фуқаролик-ҳуқуқий муносабатлар- 
даги иштироки соҳасига ҳам тааллуклидир. Давлат энг аввало, омма- 
вий ҳуқуқнинг субъекти бўла туриб ва оммавий фаолиятларни 
(бошқарув, қонун ижодкорлик, одил судлов) бажара туриб хусусий 
шахсларга зиён етказиши мумкин. Бундай ҳолатда давлат фуқарога 
ёки юридик шахсга етказилган зарарни қоплашга мажбур, акс ҳолда, 
ғайриқонуний ҳаракат мажбурияти бўйича жавобгар шахс ҳолатига 
тушади. Давлатни бундай жавобгарликка жалб этиш масаласи 1961 
йилда қабул қилинган собиқ СССР ва иттифоқ республикалар 
Фуқаролик қонунчилиги Асосларининг 89-моддасида биринчи маро-

1 Ь«Р^1Я8 ГЧ| гц/(]|‘ўх/03/И605/()306()5()44.1хИ'.-305с.

таба кўзда тутилган эди. Ушбу Асосларнинг 89-моддаси номигагина 
қабул қилинган бўлиб, ҳуқуқий бошқаруви, ишлаш тартиби ишлаб 
чиқилмаганлиги сабабли бу норма ишламасдан келди.

Мустақил Ўзбекистон Республикаси Конституциясининг хусу- 
сий ишларга ўзбошимчалик билан аралашишга йўл қўйилмаслик 
асослари хусусий хуқуқ нормаларининг оммавий-ҳуқуқий муноса- 
батларга амалда кириб боришига олиб келди. Давлат органларининг 
ноқонуний ҳаракатлари натижасида етказилган зарарни ундириш - бу 
бузилган субъектив ҳуқуқни ҳимоя қилиш ҳақидаги талаб бўлиб, 
фуқаролик-ҳуқуқий муносабатнинг таркибий қисми ҳисобланади. Шу 
сабабли қонунни бузганнинг маъмурий-ҳуқуқий мақоми ҳимоя ҳақи- 
даги талаб хусусиятига таъсир қилмаслигини конун белгилаб қўйган. 
Бу қоида давлат ва шахснинг ўзаро муносабатларидаги тенглик да- 
ражасини мумкин қадар юқори кўтарилишининг намоён бўлишидир.

Шу ўринда давлатнинг фуқаролик-ҳуқуқий жавобгарлик маса- 
ласи ва унинг ўзига хослиги ҳақида мулоҳаза олимлар ўртасида юри- 
тилиб келинаётганлиги, “Давлатнинг фуқаролик - ҳуқуқий жавобгар- 
лиги принциплари тўгрисида” Ўзбекистон Республикаси қонунини 
қабул қилиш масаласи илгари сурилганлиги1 ва бу фикрга қўшилган 
олимлар бундай қонун ишлаб чиқиладиган бўлса, унда давлат жавоб- 
гарлигининг мезонлари ҳамда чегараларини белгилаш, давлат номи- 
дан қайси органлар жавобгар бўлиши, зарарнинг тўла қопланиши 
каби бўлажак қонуннинг айрим жиҳатлари тўғрисида ўз фикрларини 
билдиришганини", уларнинг фикрига қўшилган ҳолда таъкидлаш 
ўринли деб ҳисоблаймиз.

Етказилган бундай зарар учун жавобгарликни белгилаш, 
айниқса, давлат ҳисобидан қопланиши, даъво қайси давлат органига 
қаратилиши лозимлиги ва зарарни қоплашни қайси давлат органи 
амалга ошириши керак, деган масалалар амалиётчилар олдидаги 
муҳим муаммодай бўлиб келмоқда.

Ҳ.Р.Раҳмонқуловнинг фикрича, етказилган зарар қайси орган 
ёки кайси орган мансабдор шахсининг ғайриқонуний ҳаракати ёки 
қонунга мувофиқ бўлмаган ҳужжат чиқариши натижасида етказилган 
бўлса, ўша орган ёки мансабдор шахс хизмат қиладиган орган томо-

Эгамбердиева Н.Ҳ. Фукаролик-ҳукуқий жавобгарлнкнинг асослари ва шаюшари: 
Юрн.фан.номз.дис....Автореф.-Тошкент.-14 б.
'  Боротов М.Х. Фуқаролнк-ҳуккий муносабатлар субъектн снфатида давлат иштирокининг назарий ва амалий 
муаммолари.Юрид.фан.док. ...Дис.-Тошкент:2008.-258 б.

нидан қопланиши керак. Зарарни ундириш хдқидаги даъво ҳам ўша 
органга нисбатан қўзгатилиши керак1.

Албатта, келтирилган зарар тегишили хатоларга йўл кўйган бе- 
восита давлат органи ёки мансабдор шахс мансуб бўлган давлат орга- 
ни томонидан қопланиши лозим. Даъво ушбу хатоларга йўл қўйган 
давлат органига, фуқароларнинг ўзини ўзи бошқариш органга нисба- 
ган қўзғатилади. Даъво аризани қабул қилиш ва уни кўриб чиқишдан 
суд бош тортиши мумкин эмас ва суд тегишли молия органини ёки 
бошқа ваколатли органни иш бўйича жавобгар тариқасида жалб 
қилиши керак бўлади, негаки, давлат маблағлари давлат бюджетига 
жамланганлиги сабабли, етказилган зарар учун жавобгарликни бево- 
сида давлат бюджетига масъул орган бўлган молия органлари зима- 
сига юклаш максадга мувофиқ* бўлиши билан келишиш ўринли 
бўлади, деб ҳисоблаймиз.

Бугунги кунда деликт мажбуриятлар учун жавобгарнинг таш- 
вишини давлат кўтаришини УзР Конституциясининг 54-моддасида. 
ФКнинг 15, 990, 991-моддаларида кўриш мумкин. Аммо мазкур мод- 
даларда “жавобгарлик” сўзига урғу мавжуд эмас. Бошқа субъектлар- 
ни жавобгарлик ҳолатига қўювчи ФКнинг 994, 995, 999, 1000-мод- 
далари мазмунида “жавобгарлик” термини мавжуд. Давлатнинг жа- 
вобгарлиги инстигути эса яширинган. Бундай ҳолатда келтирилган 
зарарнинг давлат томонидан қопланишини мажбурият деб эмас, бал- 
ки, ҳуқуқ деб қараш мумкин. Бу ҳолатда, давлат жим туриш ёки тан- 
танали равишда эълон қилиш услубларини ишга солмасдан, балки, 
айрим котегорияларни қўлламаслик қонунчилик техникасидан фой- 
даланиб, ҳуқуқнинг бошқа субъсктларига қараганда ўзи учун кўпроқ 
имтиёзли шароит яратади. Бу ўринда мамлакатимиз Президенти 
И.А.Каримов таъкидлаганидек, давлатнинг бошқарув соҳасидаги ро- 
ли инкор этилса, маъмурий буйруқбозлик тизимидан иктисодиётнинг 
бозор тамойилларига ўтишини таъминлаш қийин. Бозор муносабат- 
лари меъёри мустаҳкамланиб, ислоҳогларнинг ортга қайтмаслиги 
таъминланиб борган сари эса, давлатнинг таъсири ҳам шунга муво- 
фиқ равишда изчиллик билан камайиб бораверади1 2 3.

Маълумки, бозор муносабатларига ўтиш бўйича республика- 
мизда )гп'ан даврда давлат ва бозор муносабатларининг бошқа ипгги-

1 Раҳмонқулов Ҳ  Ўзбскистон Рссмубликаен Фуқаролик кодсксининг биринчи қисмига умумнй тавснф ва 
шархлар.-Тошкснт: Икгисоди?т ва хуқук дунёси. 1997,- 100 б.
2 Боротов М.Х. Фуқаролик-хуккий муносабатлар субт.екти си ф атд а  давлат иштирокинннг назарий ва амалнй 
муаммолари:Юрид.фан.док. ...Дис.-Тошкент:2008.-259 б.
3 Каримов И.А. Ўзбекистон XXI аср бўсагасида: хавфсизлнкка тахднд, барқарорлик шартлари ва тараккиёт кА- 
фолатлари.Т.6. -Т .:  Ўзбекистон, 1998.- 31 б.

рокчилари ўртасидаги иқтисодий, қукуқий алоқаларнинг муайян ме- 
ханичми шакллантирилди ва ўтиш даврида мамлакатнинг бозор 
иқтисодиётига яқинлашиб бориши ва секин-асталик билан маъмурий 
тартиб ўз ўрнини фукаролик-ҳукуқий институтларга бўшатиб бсриши 
сир эмас1.

Фукаролик-хукуқи билан тартибга солинадиган муносабатларда 
давлатнинг иштироки ҳақидаги нормалар Ўзбекистон Республикаси 
учун нисбатан янгидир. Давлатнинг хусусий-ҳукуқий табиатга эга 
бўлган муносабатлардаги иштироки муаммосини ксйинчалик ўрга- 
ниш зарурлиги фанда қайд этилмоқда. “Жамоатчилик муносабатла- 
рини тартибга солувчи, тенглик даражаси нафақат фуқаролар ўртаси- 
да, балки, давлат ва шахснинг ўзаро муносабатларида ҳам мумкин 
қадар юқори бўлишини таъминловчи шундай аниқ ва тўғри йўлга 
кўйилган ҳаракатдаги механизм яратишни»1 2 олимлар максад қилган- 
лар. Аммо, бундай механизм тузилган эмас. Фуқаролик қонунчили- 
гининг айрим нормаларини ўрганиш бундай механизм тузилма1'анли- 
гидан далолат беради. Давлат иштирокидаги фуқаролик-ҳуқуқий му- 
носабатларда кўпчилик ҳолатларда қарама-қарши қарашлар келиб 
чикади, бу эса, фуқаролик-ҳуқуқий муносабат иштирокчилари тенг- 
лиги асосини шубҳа остига олиб келади. Бу биринчи навбатда, дав- 
латнинг тсгишли қонунлар орқали ўз мулкий макомини мустақил 
белгилаш имконияти билан олдиндан белгилаб қўйилади. Зарур 
пайтда эса, давлат ўз қарорлари билан ўз иштирокини таъминлайди. 
Масалан, давлат халк ва жамият манфаатларини кўзлаб галла экинла- 
ри фақат давлатга сотилишини белгилаб қўйиши мумкин3. Шунинг 
учун теш лик асослари давлат билан фуқаролик-ҳуқуқий муносабаг- 
ларга киришадиган бошка иштирокчиларнинг манфаатларини кўпроқ 
ҳимоя қилиши ва кафолатлаши лозим. Бу эса, конун чикарувчи зим- 
масига фуқаролик муомала соҳасида давлатнинг ҳокимият ваколатла- 
рини ФК нормаларида аник чеклаш, шунингдек, бўлиши мумкин 
бўл1 ан давлат ҳокимияти кўринишларидан иштирокчиларнинг “куч- 
сиз” тарафининг манфаати ҳимоясини таъминловчи ҳукукий меха- 
низмни яратиш вазифасини юклайди.

Юқоридагилардан хулоса килиб айтиш мумкинки, фуқаролик 
ҳуқуқи тамойиллари бир печа турларга, яъни биринчи навбатда, асо-

1 Боротоп М.Х. Фукаролик-\уққий муносабатлар субъекти сифатида давлат иштирокининг назарий ва амалий 
муаммолари:Юрнд.фан.док. ...Дис.-Тошкент:2008.-9 б.
2 Керимов Д.А. Методология права. -С. 462.
3 Боротов М.Х. Фукаролик-хуккий муносабатлар субъекти сифап1да давлат иштирокининг назарий ва амалий 
муаммолари:Юрид фан.док. ...Дис.-Тошкент:2008.-18 б.

сий ёки умумий тамойиллар ва махсус тамойилларга бўлинган. Агар 
асосий ёки умумий тамойиллар фуқаролик ҳуқукининг барча инсти- 
тутларига, ёрдамчи институтларига ва кичик соҳаларига тааллукли 
бўлган тамойиллар ҳисобланса, махсус тамойиллар ҳар бир кичик 
соҳага, институтга ва кичик институтгагина хос бўлган гамойиллар 
ҳисобланади. Фукаролик ҳуқуқининг умумий тамойиллари жумласи- 
га, ФКнинг 1-моддасида белгиланган умумий негизлар: иштирокчи- 
ларнинг тенглиги, шартномаларнинг эркинлиги, мулкнинг дахлсизли- 
ги, фуқаролик ҳукуқларининг тўскинликсиз амалга оширилиши та- 
мойиллари кирса, махсус тамойиллар жумласига - мулк ҳукуқининг 
тамойиллари: мулкнинг дахлсизлиги, мулк шаклларининг турли хил- 
лиги, мулкдорнинг ўз мулкига нисбатан қонунда зид бўлмаган ҳар 
қандай ҳаракатни амалга ошириши, ҳар ким мулкдор бўлиш ҳукуқига 
эгалиги; мажбурият ҳукуқи ва мажбуриятларнинг бажарилиши та- 
мойиллари: мажбуриятни лозим даражада бажариш ва аник бажари- 
лиши; корпоратив ҳукук тамойиллари: акционерларнинг ҳукуклари, 
барча акционерларга бир хилдаги тенг муносабатда бўлиш, корпора- 
цияни бошқаришда манфаатдор шахснинг ўрни, ахборотларнинг 
очиқлиги ва шаффофлиги, директорлар кенгашининг мажбуриятлари; 
интеллектуал мулк ҳуқуқи тамойиллари: интеллектуал мулкнинг 
дахлсизлиги, муаллиф ҳуқуқларининг муҳофазаланганлиги киради.

Шу билан бирга, фуқаролик ҳукуқининг тизимидан келиб чикиб 
шартнома ҳуқуқининг тамойиллари (шартномалар эркинлиги, шарт- 
номаларнинг дахлсизлиги, ҳалоллик) ни ёки муайян бир шартнома 
муносабатларига хос бўлган тамойиллари (масалан, суғурта шартно- 
масига хос бўлган тамойиллар: сугурталовчининг ҳаракатлари ва 
карорларининг узвийлиги, ҳалоллик) ни, фукаролик ҳуқукларини 
амалга ошириш тамойиллари (ҳалоллик ва оқилоналикда, рсал, ўзаро 
ҳамкорлик ва тежамкорликда амалга оширишлар)ни ҳам алоҳида 
кўрсатиб ўтиш мумкин.

Фуқаролик ҳуқуқи тамойилларини макро ва микрогамойилларга 
ҳам бўлиш мумкин. Бунда макротамойиллар глобал тамойиллар 
ҳисобланиб, улар барча фукаролик қонунлари асосига сингдирилган- 
ликда ифодаланади, микротамойилларни фукаролик ҳуқуқининг му- 
айян институтлари микротамойиллари кўринишида кўриш мумкин. 
Айрим тамойиллар ҳам борки, улар ҳам макро ва хам микротамойил- 
ларга хос бўлади. Бунга тенглик тамойилини мисол қилиб кўрсатиш 
мумкин.

Фукаролик ҳукуқи тамойилларини шартли равишда қуйидаги 
икки 1уру\га ажратилади: субъектлар тенглиги ва эркинлигини мусс- 
тахкамлашга қаратилган тамойиллар; мулкий ҳукуқларни гаъмин- 
лашга каратилган тамойиллар.

Субъектларнинг тенглиги ва эркинлигини таъминлашга каратил- 
ган фукаролик ҳукукининг: а) фуқаролик-ҳуқукий муносабат ишти- 
рокчиларининг тенглиги; б) хусусий ишларга бирор-бир кишининг 
ўзбошимчалик билан аралашишига йўл кўйилмаслиги; в) фуқаролик 
ҳукукларининг тўсқинликсиз амалга оширилиши; г) бузилган ҳуқуқ- 
лар тикланиши ва уларнинг суд оркали ҳимоя килиниши; д) қонунда 
нимаики тақиқланмаган бўлса, рухсат бсрилиши; е) фуқаролик ҳу- 
кукида диспозитивлик; ж) шартномалар эркинлиги; з) товар, хизмат- 
лар ва молиявий маблағларнинг Узбекистон Республикаси ҳудудида 
эркин ҳаракатда бўлиши тамойиллари санаб кўрсатилди ва ушбу та- 
мойилларнинг ҳар бири алоҳида-алоҳида илмий тадқиқотларнинг 
предмети бўлиши мумкинлигини назарда тутиб, уларга қисқача тав- 
сиф бериб ўтилди.

ФКнинг айрим моддаларига тенглик тамойилиии сингдириш 
максадга мувофиқ деб тонилиб, ФКниш 2-моддаси 1-бандига “шах- 
сий номулкий муносабатларни” деган сўзлардан кейин “тенгликка 
асосланган ҳолда”, деган сўзларни қўшиш, 771-моддасига қуйидаги: 
“Банк мижознинг пул маблагларидан фойдаланишини бошкаришга, 
бслгилашга ва назорат қилишга, конунда ёки банк ҳисобвараги шарт- 
номасида кўзда тутилмаган, унинг пул маблағларидан ўз хоҳишига 
к>фа, фойдаланишига чекловлар кўйишга ҳақли эмас,” деган мазмун- 
да 2-бандни қўшиш таклиф этилади.

Иштирокчиларнинг тенглигини таъминлаш максадида, ФКга 
тадбиркорлик фаолиятини олиб борувчи тарафларнинг ўз келишувла- 
рида шартномадан бир томонлама воз кечиш ва шартнома шартлари- 
ни ўзгартиришлари мумкинлиги ҳолатларини белгилаб кўювчи 
қоидаларни алоҳида бир модда қилиб киригиш таклиф этилади.

ФКнинг 41-моддасига “қонунда такикланмаган барча фаолият 
турлари билан шугулланиш мумкин” лиги тамойили киритилиши 
таклиф этилади.

Товарлар, хизматлар ва молиявий маблағларнинг Узбекистон 
Республикаси ҳудудида эркин ҳаракатда бўлиши тамойили муҳим 
иктисодий ва ҳукукий мазмунга эга. Бутун мамлакат ҳудуди бир бу- 
тун ва яхлит иқтисодий макон сифатида эътироф этилиб, бу маконда 
юкоридаги барча ҳолатлар чеклашларсиз ҳаракатда бўлиши лозим.

Шу муносабат билан ФКсининг 1-моддасида белгиланган “Товарлар, 
хизматлар ва молиявий маблаглар Узбекистон Республикасининг’ бу- 
тун ҳудудида эркин ҳаракатда бўлиши” гамойилининг реал таъ- 
минланишини кафолатлаш максадида, ушбу модданинг 4-бандига 
қуйидагича ўзгартиш киритиш лозим:“..., товарлар ва хизматлар 
ҳаракатда бўлишини чеклаш конун ҳужжатларига мувофиқ жорий 
этилиши мумкин ”деган сўзлар ўрнига“..., говарлар ва хизматлар 
ҳаракатда бўлишини чеклаш қонунга мувофиқ жорий этилиши мум- 
кин”, - деб баён қилиш таклиф этилади.

У-БОБ. СУД АМАЛИЁТИДА ФУҚАРОЛИК ҲУҚУҚИ 
ТАМОЙИЛЛАРИНИ ҲИСОБГА ОЛИШ ВА ҚЎЛЛАШ 

МУАММОЛАРИ

5.1. Фуқаролик конунчилигини ривожлантиришда 
фукаролик қукуки тамойилларининг йўналтирувчи 
таьсир кучи

Фукаролик конун кужжатларининг асосий негизлари -  тамойил- 
лар ижтимоий муносабатларни тартибга солувчи муҳим омил ҳисоб- 
ланади ва улар фукаролик ҳуқуқининг тўлиқ кайфиятини ҳамда фуқа- 
ролик ҳукуқининг ажралмас бир қисми тариқасида унинг тавсифини 
ифодалайди.

Фуқаролик қонун ҳужжатларининг асосий негизлари -  тамойил- 
лари нафакат конун ҳужжатларида ифодаланган балки, келажакда 
қабул қилинадиган қонун ҳужжатлари учун ҳам бош мсзон сифатида 
аҳамиятлидир. Зеро, муайян ҳуқуқ сохасидаги нормаларнинг муво- 
фиқлигини асосий негизлар-тамойиллар таъминлаб турар экан, кабул 
қилинаётган норматив ҳужжат айнан тамойиллар билан ҳисоблашган 
ҳолда қабул қилиниши лозим. Чунки, ҳукуқ тамойиллари қонун 
чикарувчи учун раҳбарий гоя сифатида, ҳукукий нормаларнинг 
такомиллашиш йўлларини белгилаб беради1.

Қабул қилинаётган фуқаролик қонун ҳужжатлари фуқаролик 
конун ҳужжатларининг асосий негизлари - тамойилларга асосланиши 
зарур. Масалан, мулкчилик муносабатларини тартибга солишга қара- 
тилган нормалар қабул қилинаёгганда биринчи навбатда мулк ҳуқу- 
қининг тамойиллари: хар ким мулкдор бўлишга ҳақли, мулкнинг 
дахлсизлиги, мулк шаклларининг тенглиги ва баб-баравар ҳимоя 
қилиниши каби асосий коидалар ҳисобга олиниши ва қабул қили- 
наётган нормалар биринчи навбатда мазкур тамойилларга мувофиқ 
бўлиши керак.

Маълумки, ҳукуқ тамойиллари ҳуқуқнинг асосий ғояси ҳисобла- 
нади. Айнан ҳуқуқ тамойилларининг қонун ҳужжатларида акс этиши 
ва амалга оширилишига караб қонунларнинг сифатини ва ҳуқуқий 
тартибга солишнинг самарадорлигини аниқпаш мумкин бўлади1 2. 
Зеро, фуқаролик-ҳукукий нормаларда тамойилларнинг ифодаланиши

1 Теория государства и праиа./ Под ред. В.М. Корельского и В.Д. Перевалова. -237 с.
2 Зажицкий В.И.Правовме принципм в чаконодательстве РФ.// Государство и право.19Ч6.№11. -С.92.; Сергеева 
О.Ю. Правовме принпипм и их роль в правоприменитсльной деятельносги.// Вестник СГЛГ1. 1999.№1. -С.50.

зарурий омил сифатида ҳар доим конун чикарувчи учун аҳамиятли 
ҳисобланади.

Ҳукуқшунос олим А.Н.Танага ҳукуқий тартибга солиш меха- 
низмининг қуйидаги схемасини таклиф килади: ғоя сифатидаги 
принцип - ҳукукий норма - субъектив ҳукук ва юридик мажбуриятлар 
- ҳуқук ва мажбуриятларни амалга ошириш. Чунки, дастлаб гоя пайдо 
бўлади ва кейинчалик ҳуқукий нормаларда ифодаланади1.

Мазкур фикрга қўшилган ҳолда, таъкидлаш лозимки, ҳамма вақт 
ҳуқуқ нормаси қабул қилинастганда ушбу норма тўгрисидаги тасав- 
вурлар муайян коидаларга асосланади. Қоидалар эса, ҳар доим те- 
гишли ҳукук соҳаси учун умумий бўлган ва асосий негиз ҳисобланган 
асослар сифатида ҳукукий норманинг шаклланишига ва кабул 
қилинишига асос бўлади.

Ҳуқук гамойиллари нафақат ҳуқук нормаларида ифодаланади, 
балки, тегишли соҳадаги ҳукуқий тартибга солиш усулига ҳам таъсир 
этади. Қолаверса, ҳуқук замойиллари ҳуқукий тартибга солиш 
усулларини белгилаб беради. Фукаролик ҳуқуқи тамойиллари ҳам 
ижтимоий муносабатларпи тартибга солиш усулларини аниклашда 
муҳим аҳамиятга эга. Айнан, иштирокчиларининг тенглигини эъти- 
роф этишга, мулкнинг дахлсизлигига, шаргноманинг эркинлигига, 
хусусий ишларга бирор-бир кишининг ўзбошимчалик билан арала- 
шишига йўл қўйилмаслигига, фукаролик хуқуқлари тўскинликсиз 
амалга оишрилишини, бузилган хуқуклар тикланишини, уларнинг 
суд орқали ҳимоя қилиниши асосида “императив нормаларга караган- 
да диспозитив нормаларнинг кенг кўлланилиши”, “жавобгарликнинг 
мулкий хараюерда бўлиши” каби фукаролик ҳуқукий тартибга со- 
лиш, қонунда нимаики такиқланмаган бўлса, рухсат берилиши тамо- 
йили асосида фуқаролик ҳукуқидаги тартибга солишнинг диспози- 
тивлик ва ихтиёрий йўналтирилганлиги услублари ҳаракатда бўлади.

Фуқаролик қонун ҳужжатларинипг асосий негизлари-тамо- 
йиллари фуқаролик қонунларини ривожлангиришда йўналтирувчи 
кучга эга бўлади. Бундай йўналтирилганлик қуйидаги омиллар билан 
белгиланади:

1. Қабул қилинаётган конуннинг бош гояси сифатида фуқаролик 
қонун ҳужжатларининг асосий негизлари-тамойиллари унинг мазму- 
ни биринчи навбатда, қайси мезонлар ва талабларга жавоб бериши 
лозимлигини аниқлайди. Яъни, муайян ҳукукий муносабатларни

1 Танага А.Н. Принцип свободм договора в |ражданском правс России. -Санкт-Петербург Юридинескнй пентр 
Пресс. 2003.-С.58.

тартибга солиш мақсадида, кабул килинган қонун ҳужжати аввало 
қайси чегара доирасида бўлиши кераклиги тамойиллар оркали қатъий 
белгиланади. Масалан, 1998 йил 29 августда қабул қилинган “Хўжа- 
лик юритувчи субъектлар фаолиятининг шартномавий - ҳуқуқий 
базаси тўғрисида” ги қонун кабул килинаётганда, знг аввало, ФКнинг 
1-моддасида белгилангаи фукаролик ҳукукининг асосий нсгизларига 
ва айнан шартномалар эркинлиги тамойилига ҳамда диспозитивлик 
тамойилига гаянган ҳолда кабул килинган.

2. Фукаролик конун ҳужжатларининг асосий негизлари-тамо- 
йиллари фукаролик конун ҳужжатларини умумий мезонлар асосида 
йўналтириб, конун ҳужжатининг у ёки бу ижтимоий муносабатни 
тартибга солишида ҳам ўзига хос кичик мезонларни белгилайди. 
Масалан, “Муаллифлик ҳуқуки ва турдош ҳуқуклар тўгрисида“ги 
қонун иштирокчиларнинг тенглиги, ҳар бир шахснинг ижод қилиш 
эркинлиги, бузилган ҳуқуқларнинг суд таргибида ҳимоя қилиниши 
каби фуқаролик ҳуқуқининг асосий негизларига мувофиқ равишда 
қабул қилинганлиги билан бирга айнан асар яратиш ва уларни ҳимоя 
қилиш билан боглиқ муносабатларни тартибга солувчи ўзига хос 
асосий қоидалар: ижоднинг барча натижаларининг унинг бадиий 
қийматидан қатъи назар бир хилда ҳимоя қилиниши, муаллифлик 
ҳукуқининг дахлсизлиги, асарнинг муҳофазаси муаллифнинг хоҳиш - 
истагидан катьи назар, яратилиш факти асосида муҳофаза қилиниши, 
муаллифлик прсзумпниясига асосланган ҳолда, ишлаб чиқилган ва 
қабул қилинган.

Шу билан бирга, “Истеъмолчиларнинг ҳуқуқларини ҳимоя 
қилиш тўгрисида’’ги конун фукаролик ҳуқуқининг умумий не^из- 
ларига ва истеъмолчи доимо ҳак, истеъмолчи мутахассис эмас, каби 
тамойилларга асосланади.

3. Фуқаролик қонун ҳужжатларининг асосий негизлари тамо- 
йилларининг барчаси чекланганлик характерига эга. Шу сабабли, 
фуқаролик қонун ҳужжагларини гакомиллаштиришда бундай чеклан- 
ганлик ҳисобга олинган. Масалан, ФКнинг 358-моддаси 3-қисмига 
мувофиқ, ташкилотнинг истеъмолчига тегишли товарларни бериш, 
хизматлар кўрсатиш, унинг учун тегишли ишларни бажариш имко- 
нияти бўла гуриб оммавий шартнома тузишдан бош тортишига йўл 
қўйилмайди. Агар ташкилот оммавий шартнома тузишдан бош торса, 
ФКнинг 377-модасига биноан, қонун ҳужжатларига мувофиқ шарт- 
нома тузиши мажбурий бўлган тараф уни тузишдан бош тортса,

иккинчи тараф уни шартнома тузишга мажбур қилиш талаби билан 
судга мурожаат қилишга ҳақли.

Шартнома тузишдан асоссиз бўйин товлаётган тараф шу туфай- 
ли етказилган зарарларни бошка тарафга тўлаши керак.

Оммавий шартномани тузишда ташкилот шартнома тузишга 
мажбур бўлган тараф ҳисобланади. Шу ўринда бир савол туғилади, 
оммавий шартномаларда шартномалар эркинлиги тамойили бузила- 
дими? В.В.Витрянскийнинг фикрича, бунда тижоратчи ташкилог 
учун шартномалар эркинлиги гамойилининг ҳаракатлаииши чскла- 
нади1. А.Н.Танага ушбу фикрга кўшилмаслигини баён қилиб, бу 
ҳолатда фақатгина, битимни тузиш эркинлиги чекланади, битим 
шартлари эса деярли барча ҳолатларда тижоратчи томонидан белги- 
ланади, деган хулосага келади”.

Бу ўринда, А.Н.Танаганинг фикрларига қўшилган ҳолда, омма- 
вий шартномаларда тижоратчи ташкилот гарчи шартнома тарафини 
эркин танлаш яъии, шартномани тузишда эркинликка эга бўлмаса-да, 
шарномалар эркинлиги тамойилининг бошқа элементлари: шартнома 
турини танлаш ва шартнома шартларини бслгилаш эркинлигига эга- 
лигини айтиб ўтиш лозим. Шу билан бирга оммавий шартноманинг 
қўшилиш шартномаси характерига эгалигини назарда тутиб, ис- 
теъмолчи учун оммавий шартнома бўйича шартнома шартларини 
танлаш эркинлиги чекланмайди деган хулосага келиш мумкин.

Шу ўринда мамлакатимиз Фуқаролик кодекси ва Россия Фсдсра- 
цияси Гражданлик кодексининг оммавий шартномалар субъектларига 
нисбатан турлича ёндашишларини айтиб ўтиш лозим. Ўзбекистон 
Республикаси ФКнинг 358-моддаси оммавий шартноманинг мажбу- 
рий субъектини “ташкилот” атамаси билан атаб, бу турдаги шартно- 
маларда тижоратчи ва тижоратчи бўлмаган юридик шахслар ҳам иш- 
тирок этишини белгиласа, Россия Федерацияси ГКнинг 426-мод- 
дасида оммавий шартномада мажбурий субъект сифатида факатгииа, 
тижорагчи юридик шахслар ишгирок этиши мумкинлигини белги- 
лайди1 2 3. Бу ҳолатда мамлакатимиз ФК тўғри йўл танлаганини, тижо- 
ратчи бўлмаган ташкилотлар ҳам аҳолига турли хилдаги хизматларни 
кўрсатиши ва уларнинг бу хизмати оммавий шартномалар тузиш 
орқали амалга оширилишини айтиб ўтиш лозим.

1 Витрянский В.В. Обшнс положенис о договоре. //Хозяйство и право.1995.№12.-С.16.
2 Такага А.Н. Припцип свободм договора в граждапском праве России,- Сапкт-Петербург. Юрилнческий центр 
Пресс. 2003,- С.66.
’ Худди шундай ҳолат Қозогистон Республикасн Г Книнг 387-моддасида белгиланган бўлиб, унда \ам 
фақатгина тижоратчи юридик шахслар оммавий шартноманинг мажбурий тарафлари бўлиши мумкинлигини 
белгилайди.

Бу масалада Я.Парцийнинг фикрларига қўшилиб бўлмайди. 
Унинг таъкидлашича, тижоратчи бўлмаган ташкилотлар томонидан 
тузиладиган ва аҳолига иш бажариш, хизмат кўрсатиш билан боғлиқ 
шартномалар оммавий шартнома бўлмайди ва тижоратчи бўлмаган 
ташкилотлар оммавий шартноманинг субъекти ҳисобланмайди1. 
Ҳ.Р.Раҳмонқулов ҳам оммавий шартноманинг мажбурий субъекти 
сифатида тижорат ташкилотини эътироф этади2. Музейлар, театрлар 
томонидан таклиф этилаётган хизматлар ҳам оммавий шартноманинг 
барча талабларига жавоб беришини айтиб ў т и ш  лозим.

4. Фуқаролик фуқаролик қонун ҳужжатларининг асосий негиз- 
лари - тамойиллари қабул қилинаётган нормалар мазмунига сингди- 
рилиши билан бирга, улар т5пгридан-тўғри норма-тамойил сифатида 
ифодаланиш ҳолатлари мавжуд. Яъни, фуқаролик қонун ҳужжатлари 
учун йўналтирувчи кучга эга бўлган фуқаролик ҳуқуқи гамойиллари 
қатъий ўрнатилган норма сифатида белгиланиши ва мазкур нормада 
унинг мазмуни, амал қилиш шартлари ва моҳияти очиб берилиши 
мумкин. Масалан, фуқаролик - ҳуқуқий муносабатлар иштирокчи- 
ларининг тснглиги тамойили (ФКнинг 2,79-моддалари) мулкнинг 
дахлсизлиги тамойили (ФКнинг 166-моддаси), шартномалар эркин- 
лиги тамойили (ФКнинг 354-моддаси) ва ҳ.

5. Фуқаролик ҳуқуқи тамойиллари қонун ҳужжатларини қабул 
қилиш жараёнида, хусусан қонун лойиҳаларини тайёрлаш жараёнида 
ҳисобга олиниши керак. Бу ҳолат амалдаги қонунчиликда ҳам ўз 
ифодасини топган. Масалан, Ўзбекистон Республикасининг 2006 йил 
11 октябрдаги “Қонунлар лойиҳаларини тайёрлаш ва Ўзбекистон 
Республикасининг Қонунчилик палатасига киритиш тартиби тўғри- 
сида”ги Қонунининг 12-моддаси 1-қисмида конун лойиҳасининг кон- 
цепциясини тайёрлашда ҳукуқий жиҳатдан тартибга солишнинг асо- 
сий ғояси, мақсади ва предмети белгиланиши кераклиги назарда ту- 
тилгап бўлса, 13-моддасида қонун лойиҳаларини тайёрлашда Ўзбе- 
кистон Республикасининг Конституцияси, Ўзбекистон Республикаси 
халқаро шартномаларининг принциплари ва нормалари ҳисобга оли- 
ниши кўзда тутилган.

Ушбу қонун қонун лойиҳаларини тайёрлашга нисбатан ўта уму- 
мий талабларни белгилайди ва фақат қонун лойиҳаларининг Консти- 
туция ва халқаро шартномалар принципларига мувофиқ бўлиши 
қоидасини ўрнагади. Фикримизча, қонун лойиҳалари ўзи тартибга

1 Парций Я. О зашктс прав потребнгелей. //Хозяйство н право. 1996.№ 9. -С.23.
* 1'ахмонқулов Ҳ. Мажбуриш хукуқи |умумий қисм). Дарслнк,- Т.:ТДЮИ.2005,- 246 б.

солаётган тегишли ижтимоий муносабатларни ҳуқуқий тартибга со- 
лиш соҳасидаги мавжуд асосий тамойиллар ва қоидаларга мос бўлиш 
талабини ҳам ушбу конун ўзида ифода этиши лозим. Шу жиҳатдан, 
“Қонунлар лойиҳаларини тайёрлаш ва Ўзбскистон Республикасининг 
Қонунчилик палатасига киритиш таргиби тўғрисида”ги Қонунининг 
13-моддасига “халқаро шартномалар” сўзидан ксйин “тегишли 
ҳуқуқ соҳасининг” иборасини қўшиш мақсадга мувофикдир.

Фуқаролик фуқаролик қонун ҳужжатларининг асосий негизлари 
- тамойил мазмунининг нормада ифодаланиши уни амалда татбиқ 
этишда муҳим аҳамиятга эга бўлади ва амалда бу тамойилнинг тўлиқ 
қўлланилишига олиб келади. Масалан, шартномалар эркинлиги та- 
мойилининг ФКнинг 358-моддасида батафсил ифодалашга ҳаракат 
қилиниши субъектларнинг шаргнома тузишда унинг шартларини 
белгилашда кимнингдир кўрсатмаларига эмас, балки фақат ўз хоҳиш- 
иродаларига таянишлари мумкинлигини англатади.

Фуқаролик қонун ҳужжатларини ривожлантиришда фуқаролик 
ҳуқуқи тамойилларининг таъсири, энг аввало, конун нормаларининг 
ўзаро зид келмаслигига қаратилади. Зсро, қонунчиликдаги карама- 
қаршиликлар жуда катта амалий мураккабликни вужудга келтиради, 
қолаверса, бу ҳолат ривожланаётган бозор хўжалигининг “қоқ марка- 
зи”да бўлган мулкий муомала шароитида эканлиги бу муаммони яна- 
да қийинлаштнради1. Шу муносабат билан фуқаролик ҳуқуқи тамой- 
иллари қабул қилинаётган фуқаролик қонун ҳужжатларининг бир- 
бирига зид келмаслигини таъминлайди. Чунки, бир хилдаги умумий 
негизлар ва бошланғич асосларга таяниб қабул қилинган қонун 
ҳужжатлари ҳамма вақт бир-бирига мос келади. Масалан, кслажакда 
қабул қилиниши лозим бўлган қонун ҳужжатлари Фуқаролик кодек- 
сига зид келмаслиги лозим.

Маълумки. бозор муносабатларининг рнвожланиб бориши жа- 
раёнида бу муносабатларни гартибга солувчи янги конун ҳужжатла- 
рини қабул қилиш зарурияти вужудга келади. Бунда қабул қилиниши 
лозим бўлган қонун ҳужжати бозор иқтисодиётининг энг асосий 
қонуниятлари: талаб ва таклиф, ракобат, монополияга йўл қўймаслик 
ҳисобланади. Бу қонуниятларнинг барчаси фуқаролик ҳуқуқидаги 
мулкнинг дахлсизлиги, шартномаларнинг эркинлиги, диспозитивлик 
тамойиллари билан уйғун ҳисобланади. Мазкур уйғунлик қонун 
ҳужжатларида тўлиқ ифодалансагина иқтисодий ривожланишнинг 
энг мақбул йўли танланган бўлади.

1 Суханов Е.А. Закон для рьжочного оборота. // Экономика и жнтнь. 1996.№6. -С.38.

Бозор муносабатлари шароитида давлат иқтисодий фаолият 
субъектларининг мустақиллиги ва эркинлигига кафолат бсриши ло- 
зим. Бу ҳолат монополистик фаолиятни чеклашга доир катор қонун 
ҳужжатларини қабул қилишни тақозо этади. Бунда гарчи фуқаролик 
ҳукуқи тамойиллари чекланса-да, бозор конуниятларининг самарали 
амал қилиши учун шароит яратилади.

Муайян қонунларни қабул қилиш жараёнида қонун қабул 
қилувчи қонун ҳужжати кайси ҳукук соҳасига тегишли бўлишига 
қараб, қонун лойиҳасини шу ҳуқуқ соҳасининг асосий негизларига 
мослигини текшириб кўриши лозим бўлади. Мамлакатимизда бозор 
иқтисодий муносабатлари амал қилиши билан бирга янги ҳуқуқий 
тамойиллар қўлланила бошланди. Бундай тамойиллар ҳаётдаги барча 
ижтимоий муносабатларни қамраб олди ва бу ҳолат илгари амалда 
бўлган нормаларнинг бекор қилинишига ёки ўзгартирилишига олиб 
келди. Масалан, Узбекистон ССРнинг 1963 йил 23 мартда қабул 
қилинган ва 1964 йил I январдан амалга киритилган ва 1997 йил 1 
мартга қадар амалда бўлган Гражданлик кодексида бир қатор норма- 
лар бозор мупосабатлари қонуниятларига мос келмаслиги билан бир- 
га мулкнинг дахлсизлиги, мулкдор эгалигидаги мол-мулкнинг миқ- 
дори ва қиймати чегараланмаслиги тамойилларига ҳам зид эди. Маз- 
кур кодекснинг 118-моддаси иккинчи қисмида фуқаролар мулкида 
уларнинг ишлаб чиқариш-хўжалик, моддий ва маданий эҳтиёжларини 
қондиришга мўлжалланган мол-мулк бўлиши мумкинлиги белгилан- 
ган бўлиб, бу норма фуқаролар мол-мулкига нисбатан “мақсадли” 
чеклашни мустаҳкамлайди. Бундай чеклаш фуқаро фақатгина, ишлаб 
чиқариш-хўжапик, моддий ва маданий эҳтиёжларини қондиришга 
мўлжалланган мол-мулкка эга бўлиши, бу мақсадлардан бошқа мақ- 
садларда мол-мулкка эга бўлиши мумкин эмаслиги билан ифодапа- 
нарди.

Шу билан бирга, 1963 йилги Гражданлик кодексининг 119-мод- 
даси ҳам тўлик равишда собиқ Совет Иттифоқидаги давлат сиёсати 
мафкурасини амалда қўллаб, фуқаролар мол-мулкининг қатъий че- 
гараси, миқдори ва объектлари доирасини белгилайди. Ушбу модда- 
нинг иккинчи қисмида “гражданларнинг шахсий мулкида чорва мол- 
лари ва паррандалар боқиш нормаси халқ депутатлари шаҳар, посёл- 
ка, қишлоқ, овул Советлари, совхозлар бошқа давлат қишлоқ хўжа- 
лик корхоналари, колхозлар ёки бошқа қишлоқ хўжалик кооператив- 
лари аъзоларининг умумий йиғилишлари томонидан белгилиниши” 
ифодалан1 ан бўлиб, фуқаролар мол-мулкининг миқдори муйян дара-

жада белгиланиши ва бундай чегара бир қатор ташкилотлар томони- 
дан ўрнатилиши кўзда тутилган.

Ушбу Кодекснинг 120-моддаси гражданнинг шахсий мулкида 
битта уй (ёки уйнинг бир қисми) бўлиши мумкинлиги, гражданларга 
тегишли уй жойнинг ёки унинг қисми (қисмлари) нинг максимум 
ҳажми, турар жой майдопи тўқсон квадрат метрдан ошмаслиги ло- 
зимлигини белгилайди. Бироқ, бу қоида ҳозирги кунда амалда бўлган 
“хусусий мулкнинг миқцори ва қиймати чекланмайди” тамойилига 
зид ҳисобланади.

1963 йилги ГКнинг 121-моддаси эса, гражданинг шахсий мулки- 
да ёки бирга гурувчи эр ва хотин ҳамда уларнинг вояга етмаган бола- 
лари ихтиёрида қонун йўл қўйган асослар бўйича уй-жой биттадан 
ортик бўлиб қолса, уй эгаси ўз хоҳиши билан ана шу уй-жойлардан 
бирини ўз эгалигида колдиришга ҳақлидир. Бошқа уй-жойи (уйлари) 
ни уй эгаси ана шу уй-жой (уйлар) га эгалик қилиш ҳукуқи вужудга 
келган кундан бошлаб бир йил давомида сотиши, ҳадя қилиш ёки 
бошқа усул билан бировга ўтказиши лозим1.

Ушбу қоидалар бозор иқтисодиёти талабларига, халқаро-ҳуқу- 
қий ҳужжатларга зид бўлганлиги ва мулк ҳуқуқи тамойилларига 
қарама-қарши бўлганлиги сабабли Узбекистон Республикасининг 
Конституциявий назорат Қўмитаси томонидан бекор қилинди ва 1997 
йил 1 маргдан амалга киритилган ФКда ўз ифодасини топмади. Зеро, 
қонун ҳужжатларини қабул қилишда уларнинг бозор муносабатлари 
қонуниятларига мослиги аниқланиши зарур.

Фикримизча, бундай амалиёт қонунларни қабул қилиш жараё- 
нида гамойилларга эътибор қаратиш заруриятини тақозо эгади. Чун- 
ки, муайян ҳолатда қонун нормалари нафакат мамлакатда амалда 
бўлган ҳуқуқ тамойилларига балки, халқаро-ҳуқуқий ҳужжатларда 
белгиланган талабларга ҳам мувофиқ бўлиши лозим.

Фуқаролик ҳуқуқи тамойилларининг қонун ҳужжатларининг ри- 
вожланишида йўналтирувчилик вазифаси бевосита фуқаролик қонун- 
ларида диспозитивликка кенг ўрин берилиши билан тавсифланади. 
Яъни, қабул қилинаётган барча қонун ҳужжагларида асосий эътибор 
субъектларга эркинликлар ва турли имтиёзлар бериш билан бирга, 
иқгисодий муносабатларда уларнинг ташаббускорлигини оширишга 
ва бозор қонуниятларига мослашишларига имкон беришга қаратила- 
ди. Масалан, қонунда нимаики тақиқланмаган бўлса, рухсат берили-

1 Ўзбекистои Ресиубликасининг Гражданлик кодекси. Т.:Адолат. 1993. -37-40 б.

ши тамойили барча фукаролик қонунлари учун хос бўлиб, бу тамойил 
қар доим субъектларга кснг имкониятлар беради.

Шу билан бирга, фуқаролик қуқуки тамойиллари ҳар бир нор- 
мада ифодаланар экан, у ёки бу қолатда, аниқ вазиятда қуқуқий му- 
носабатга ўз таъсирини ўтказади. Масалан. шартномалар эркинлиги 
тамойили барча фуқаролик-қуқуқий шартномалар ва бу шартномалар 
билан боғлиқ ҳуқуқий муносабатларни тартибга солишда асосий ва- 
зифани бажаради. Маълумки, ФК номланган ва номланмаган шарт- 
номалар тузиш мумкинлигини белгилайди. Бу қолат фуқаролик қуқу- 
кидаги шартномалар эркинлиги тамойилини англатади. Зеро, фуқаро- 
лик қуқуқи шартномаларнинг ёпиқ рўйхатини белгилаш билан 
шугулланмайди1. Шу сабабли фукаролик қуқуқи субъектлари аралаш 
шартномаларнн тузишга қакли бўладилар. Аралаш шартномаларга 
нисбатан бу шартномаларининг элементларига тегишли субсидиар 
қоидаларни татбиқ эгиш нмконини беради".

В.А.Ойгензихгнинг фикрича, ноанъанавий шартномалар орасида 
аралаш тавсифга эга бўлган шартномаларда муайян қулайликка эри- 
шиш мақсадида битта қужжатда икки ёки бир нечта шартномаларни 
расмийлаштириш мумкин бўлади ва бунда битга объектга нисбатан 
фақаз битта шартноманннг қоидаларини қўллаш чекланади1 * 3. Маса- 
лан, омонат сақлаш билан боғлиқ муносабатларда шартномалар эр- 
кинлиги тамойилига мувофиқ тарафлар шартнома турини эркин тан- 
лашлари, яъни битта қужжагда бир нечта шартномани расмийлашти- 
ришлари мумкин бўлади.

Айнан омонат сақлаш муносабатларида тузиладиган шартнома- 
лар қақида фикр юритиб, З.И.Ць1буленко омонат саклаш мустақил 
қуқуқий муносабат сифатида амалда бўлган қолатни ва бошқа маж- 
буриятда қўшимча шарт бўлган қолатни аниқ ажратиб кўрсатади4. 
Худди шундай фикрни О.С.Иоффе, В.Г.Вредников ва 
М.И.Брагинскийлар билдиришади5. Дарҳақиқат, аралаш шартнома- 
ларни битта қужжатда расмийлаштириш учун, бундай мажбуриятлар 
ўзаро бир-бири билан боғлиқликда бўлиши лозим. Бундай турдаги 
шартномаларни тартибга солишда, биринчисида мажбуриятларни

1 Новицкнй И.К.Сделки. Нсковаи давность,- М.ЗОрид. лит. 1954. -С.41.
" Егоров Н.Д. Гражданско-иравовое регулированне обтественнмх отношенин: единство и дифференциация. - 
Ленинград. !99Х.-108 с.
* О йгетих I В.А. Непшинпь1е договорнь1е отношения в гаржданском правс. Учсбное пособие. -Душанбе. 1984. -  С.5.
4 Цмбуленко З.И. Обязэтельсгеа хрансния в соврсмснном гражданском праве,- Саратов,1980.-С.6.17.
5 Иоффс О.С. Обячательственнос право. -М.:Юрид.лит.1975. -С.37-38.; Обшие иоложения обязэтельственного 
права: Учебное посчтбиеУОтв ред. В.А Ряснцев.-М.: 1980. -С.22. ; Брагннский М.И. Хранение. //Хозяйство и 
право. 1996 №9.-С.4.г Браганскин М.И. Договор хранения. -М.1999.-С4-8.

анъанавий тартибга солиш режимидан фойдаланилса, иккинчисида бу 
турдаги мажбуриягларни махсус ҳуқуқий тартибга солиш қўллани- 
лади1. Бундай қолатни қишлоқ хўжалик техникаларини таъмирлаш ва 
техник хизмат кўрсатиш шартномаларида кузатишимиз мумкин".

Таъкидлаш лозимки, фуқаролик ҳуқуқи тамойиллари фуқаро- 
лик-ҳуқуқий муносабагларини тартибга солишда ва бу борадаги 
қонун ҳужжатларини такомиллаштиришда белгиловчи рол ўйнайди. 
Қонун ҳужжатларини қабул қилишнинг асосий қоидаси сифатида 
фуқаролик ҳуқуқи тамойиллари ҳар доим қонун қабул қилувчи учун 
асосий негиз вазифасини ўташи лозим. Бирор қонун ҳужжатини 
қабул қилишда биринчи навбатда тамойилларнинг мазкур қонун 
ҳужжаги нормаларида қандай ифодаланганлиги аниқланиши, қонун 
ҳужжатида тамойилларга зид бўладиган норманинг ёкн қоиданинг 
мавжуд эмаслиги, қабул қилинаёган қонун ҳужжатининг руҳи, маз- 
муни ва вазифаси фуқаролик-ҳуқуқининг ҳуқук соҳаси сифатидаги 
моҳиягини ифодаловчи тамойилларга мувофиқ кслиши аниқланиши 
лозим.

Фуқаролик ҳуқуқининг асосий исгизлари сифатида эъгироф эти- 
ладиган тарафларнинг тенглиги, диспозитивлик, ихтиёрий йўналти- 
рилганлик, мулкнннг дахлсизлиги тамойилларининг умумий мақ- 
садига ҳар бир қонун ҳужжатининг йўналтирилиши назарда тутили- 
ши керак. Қабул қилинаётган қонун ҳужжатлари фуқаролик ҳуқу- 
қининг умумий негизлари асосида муайян мақсадга ва тегишли вази- 
фага йўналтирилиши фуқаролик-ҳуқуқий муносабатларни тартибга 
солишнинг энг муҳим жиҳати ҳисобланади.

Умуман олганда, фуқаролик ҳуқуқи тамойиллари фуқаролик 
қонун ҳужжатлари учун белгиловчи асос, йўналтирувчи мезон, амал 
қилиниши ва мазмунга сингдирилиши лозим бўлган қоида вазифаси- 
ни ўтайди.

Бироқ ҳозирги кунда норматив ҳуқуқий ҳужжатларни қабул 
қилишда вазирликлар ва идораларда фуқаролик ҳуқуқи гамойиллари- 
ни ҳисобга олмаслик ҳолатлари ҳам учрайди. Масалан, автотранспорт 
воситалари 18 ёшга тўлмаган фуқарога ҳадя қилинганида, ИПХ томо- 
нидан бундай шартнома давлат рўйхатидан ўтказилмайди. Бундай 
чеклов Узбекистон Республикаси ички ишлар вазирлигининг тегишли * 5

1 'Ганага А.Н. Принцип свободь! договора в гражданском правс России.-Санкт-Петсрбург. Юриднческий центр 
Пресс. 2003. -С .У 7.
5 Витрянский В. Гражданский кодекс о договоре.// Всстник ВАС РФ. 1995..Чй10.-С. 101; Синдаров К.О. Қишлок 
хўжалишда тузиладиган шартномалар. Автореф. дисс....ю.ф.д.- Т.:2004. -14-16 б .; Ғуломов А.Ш. Қишлоқ 
хўжалик корхоналарига моддий-техник хнзмати кўрсатиш шаргномдмарннинг гурлори ва моқияти. Авгореф. 
дисс....ю.ф.н.- Т.:2(Ю4. -10-12 6.

буйруғига асосан амалда бўлиб, у бир қатор фукаролик ҳуқуқи та- 
мойилларига зиддир. Автотрансиорт воситаларига нисбатан мулк 
ҳукуқининг 18 ёшга тўлмаган фуқароларга тегишли бўлмаслиги, ҳар 
ким мулкдор бўлишга ҳақлилиги, мулкдор ўз мулкидан ўз хоҳиш ва 
манфаатларини кўзлаб эгалик қилиши, фойдаланиши ва тасарруф 
этиши мумкинлигига зид ҳисобланади.

Президентимиз И.А.Каримов “...қабул қилинаётган қонун 
лойиҳаларида амалдаги қонун ҳужжатларидан фарқ қиладиган тафо- 
вутларга, такрорларга йўл қўйилган, бошқа ҳужжатларга ҳавола 
қилиш ҳолатлари кўплигини қайд этиш лозим”1, деб алоҳида таъкид- 
лаганини айтиш ўринли.

Вазирликлар ва идоралар томонидан қабул қилинаётган норма- 
тив-ҳуқукий ҳужжатларни рўйхатга олишда Адлия вазирлиги ҳам 
фукаролик ҳуқуқи тамойилларига амал қилинаётганлигини ҳамма 
вақт ҳам эътиборга олаяпти, деб ҳисолаб бўлмайди. Чунки, кўпгина 
идоралар ва вазирликлар ўз манфаатлари (давлат томонидан ўзларига 
бириктириб қўйилган вазифаларни амалга оширишларидаги манфа- 
атлари) йўлида кўпчилик ҳолларда фуқаролик ҳуқуқи тамойилларини 
бузиб, норматив-ҳуқуқий ҳужжагларни кабул қилишмоқца. Бу эса, 
давлат органи ҳисобланган Адлия вазирлиги учун доимо холис 
бўлиш имкониятини бермайди. Чунки, Аддия вазирлиги ҳам норма- 
тив-ҳуқуқий ҳужжат кабул қшэаётган вазирлик ва идоралар каби дав- 
лат органи ҳисобланади ва давлат манфаатлари учун хизмат қилади. 
Фикримизча, Адлия вазирлиги қонун ҳужжатлари ва норматив-ҳуқу- 
қий ҳужжатлар лойиҳаларини белгиланган тартибда келишиб олиш 
ва давлаг ҳокимияти органлари ҳамда ҳукуматга киритиш таомили- 
дан ўтиши устидан мониторинг ўрнатиши лозим.

Мазкур ҳолатларни ҳисобга олиб, бу борада, яъни қабул қили- 
наётган нормагив-ҳукуқий ҳужжатларнинг фуқаролик ҳуқуьси тамой- 
илларига мослигини таъминлашда Ўзбекистон Республикаси Консти- 
туциявий судининг фаолиятини жадаллаштириш лозим. Зеро, Ўзбе- 
кистон Республикаси Конституциясининг 108-моддасига мувофиқ, 
Ўзбекистон Рсспубликаси Конституциявий суди қонун чиқарувчи ва 
ижро этувчи ҳокимиятларнинг ҳужжатлари Конституцияга қанчалик 
мослигига доир ишларпи кўради.

Лекин, ҳозирги кунда Конституциявий суд фаолиятида норма- 
тив-ҳукуқий ҳужжатларнинг тамойилларга мослигига доир ишлар де-

1 Карнмов И.А. М ачлакатимтнн модершгишия ки.нин ва кунлн фуқаролик жамияти барпо этиш-устувор 
мақса.тимиз.чир.Т. 16.-Т.: Ўзбекистон. 2008. -14 6.

ярли кўрилмаяпти, бу эса ўз-ўзидан Конституциявий суднинг нор- 
матив-ҳуқуқий ҳужжатларнинг тамойилларга мослигига доир ишлар- 
ни кўриш борасидаги фаолиятини амалга ошириши лозимлигини анг- 
латади. Зеро, давлат идораларининг фуқаролик ҳуқуқи тамойил- 
ларини бузиш орқали фаолият юритиш мақсадида қабул қилаётган 
норматив-ҳуқуқий ҳужжатларини бскор қилиш тўгрисидаги Қарорни 
қабул қилиш ваколатига фақатгина Конституциявий суд ҳақли 
ҳисобланади ва унинг бу борада ўз ваколатларидан фойдаланмаслиги 
ижтимоий ҳаётни тартибга солишнинг асосий қоидалари бўлган та- 
мойилларнинг амал қилиш доирасини чеклайди.

Қабул қилинаётган қонун ҳужжатларининг тамойилларга 
мувофиқлигини текшириш ва назорат килиш, бу мамлакатда барча 
шахсларнинг ҳукуклари ва қонуний манфаатлари ҳимояланишига за- 
мин яратади. Қонун ҳужжатларининг тамойилларга мослигини назо- 
рат қилишда хорижий мамлакатларда бир катор ижобий тажрибалар 
тўпланган. Масалан, Россия Федерацияси ва Қозоғистон Республика- 
сида қонун ҳужжатларининг тамойилларга мослигини таҳлил қилиш 
ва тскшириш бўйича ҳуқуқшунос олимлардан иборат махсус Кеигаш 
тузилган бўлиб, бу Кенгаш қонун ҳужжатлари лойиҳаларининг та- 
мойилларга мослигини таҳлил этади ва бу борадаги ўзининг хулоса- 
ларини беради. Агар қонун ҳужжати лойиҳасидаги у ёки бу қоида та- 
мойилларга номувофиқ бўлса, бу қоидалар тамойилларга мослашти- 
рилади ва шундан сўнг қонун ҳужжати қабул қилинади.

Фикримизча, худди шундай тартиб мамлакатимизда ҳам жорий 
қилинса ва ҳуқуқшунос олимлардан иборат Кенгаш Ўзбекистон Рес- 
публикаси Олий Мажлиси Қонунчилик Палагаси қошида ташкил 
этилса, мақсадга мувофиқ бўларди. Чунки қонун ҳужжатининг та- 
мойилларга мос эмаслиги улар қабул қилиниб бўлгандан сўнг аниқла- 
ниб, уни бекор қилиш ҳаракатлари кейин амалга оширилганидан 
кўра, қонун ҳужжатини қабул қилиш жараёнида бундай камчиликлар 
тузатилиб кетилиши оргиқча муддат ва турли келишмовчиликлар- 
нинг олдини олар эди.

Таъкидлаш лозимки, идоравий харакгердаги норматив ҳужжат- 
лар фукаролик ҳуқуқи тамойилларига кўпчилик ҳолларда зид келиши 
билан бирга, улар даврий характерга эга бўлади ва узоқ муддат амал- 
да бўлмайди. Шу билан бирга норматив-ҳуқуқий ҳужжатлар тез 
ўзгарувчанлиги билан ҳам муайян ҳуқуқий муносабатларнинг тартиб- 
га солиниши қоидаларини тез-тез янгиланиб туришига олиб келади. 
Шу муносабат билан амалиётда идоравий тусдаги норматив-ҳуқуқий

ҳужжатларни камайтириш, улар ўрнига ҳукумат карорларини кабул 
қилиш максадга мувофиқ, деган хулосага келинади.

5.2. Суд амалиётида фукаролик хукуқи тамойилларнни
хисобга олиш ва кўллаш масалалари

Президентимиз И.А.Каримов ўз асарларида фукароларнинг ҳу- 
куқлари ва эркинликларини ҳимоя килиш судларнинг ва ҳуқуқ тарти- 
ботни ҳимоя қилиш органларининг фаолиятида асосий мазмунга 
айланмоғи кераклигини алоҳида таъкидлайди1. Барча ҳуқук соҳалари- 
нинг тамойиллари каби фуқаролик ҳуқуқи тамойиллари ҳам фуқаро- 
лик-ҳукуқий муносабатларни тартибга солишда ва бу борадаги суд 
амалиётида муҳим аҳамият касб этади. Амалиётдаги муайян низоли 
ишни кўришда, тсгишли карорларни қабул қилишда тамойиллар ал- 
батта ҳисобга олиниши, ишнинг нечоғлик асосли ва қонуний ҳал 
қилинганлигидан далолат беради. Зеро, ФКнинг 1-моддасида асосий 
негизлардан ҳисобланган фуқаролик-ҳуқуқий муносабат иштирокчи- 
лари ҳуқуқпарининг суд орқали ҳимоя қилиниши тамойили белгилаб 
қўйилган.

Мамлакатимизда юз бераётган ижтимоий-иқтисодий ўзгариш- 
лар, фуқаролар онгида суд идоралари инсон ҳукуки ва эркинлик- 
ларини самарали ҳимоя килиш усули тариқасида шаклланиб бораёт- 
ганлиги суд тартибида ҳимояланишнинг ривожланиши ва кенгайи- 
шига олиб келмоқда.

Амалиётда фуқаролик ҳуқуқи тамойилларининг қўлланилиши 
масаласи ҳамма вақт муҳим аҳамият касб этган. Фукаролик, тадбир- 
корлик соҳасидаги қонун нормаларининг конституция талабларига 
мослиги тўғрисидаги ишларни таҳлил этар экан, Россия Федерацияси 
Конституциявий суди судьяси, ҳуқуқшунос олим Г.Гаджиев уларни 
шартли равишда куйидаги уч гуруҳга бўлади: хусусий мулк ҳуқуки- 
нинг дахлсихшги тўғрисидаги констизуциявий нормаларнинг қўлла- 
нилишига асосланган қарорлар; шартномалар эркинлиги тамойили- 
нинг конституциявий мазмунини очиб беришга қаратилган қарорлар; 
иктисодий муносабатлар субъектларининг ҳуқуқ ва манфаатларини 
судда самарали ҳимоя қилишнинг зарурлиги ҳақидаги қарорлар1 2.

1 Каримов И.А. Янгича фикрлаш ва ишлаш-давр талаби. Т.5. Тошкент, 1997.- 127 б.
2 Гаджнев Г. Рмночная экономика в решениях Конституционного Суда РФ.// Российская юстнция.2001 10,-
С.19.

Дарҳакикат, фукаролик ҳукуки тамойилларининг суд амалиёги- 
да қулланилиши юқоридаги учта гуруҳга бўлиниши ўзига хос 
мазмунга эга. Зеро, фуқаролик ҳуқуки тамойилларининг барчаси суд 
амалиётида умумий асосларда кўлланилади. Тамойилларнинг ҳар 
бири ҳам муайян ҳукуқий муносабатларда аник ифодаланмагани 
каби, суд амалиётида ҳам ҳамма вақт фуқаролик ҳуқуқи тамойиллари 
тўгридан-гўғри қўлланилмайди.

Тамойилларнинг конун ҳужжатларида мустаҳкамланганлиги -  
бу уларнинг ҳаракатидан далолат бермайди. Тамойиллар “ишлай- 
диган” бўлиши лозим1. Суд амалиётида тамойилларнинг кўлланили- 
ши ҳам тамойилларнинг “ишлашидан” далолат беради.

Масалан, Узбекистон Республикаси Олий хўжалик суди Раёса- 
тининг 2000 йил 12 октябрдаги №402-сонли Карорини бунга мисол 
қилиб кўрсатиш мумкин. Иш ҳолатларига кўра, Узбекисгон Респуб- 
ликаси касаба уюшмалари Федерациясининг Кенгаши ва шу Федера- 
ция Кенгашининг курортлар бошқармаси Тошкент вилоят хўжалик 
судига даъво билан мурожаат қилиб, “8-март” номидаги санаторийси 
билан тузилган ижара шартномасини бекор қилишни сўраган.

Тошкент вилоят хўжалик судининг 18.06.1999 йилдаги ҳал 
қилув қарори билан даъво талаблари каноатлантирилган. Шу суд 
апелляния инстанциясининг қарори билан ҳал қилув қарори ўзга- 
ришсиз қолдирилган. Иш юзасидан келтирилган прокурорнинг 
протестида ҳал қилув қарорида келтирилган хулосаларни иш учун 
муҳим аҳамиятга эга бўлган ҳолатларга керакли даражада баҳо 
берилмаганлиги сабабли суд карорларини бекор қилиб, даъвони рад 
этиш сўралган.

Олий Хўжалик судининг Раёсати протестни рад этган. Зеро, иш 
ҳолатидаги далиллар ва шартнома тамойилларининг бузилмаганлиги 
шундан далолат беради.

Иш ҳужжатларидан кўринишича, тарафлар яъни Республика ка- 
саба уюшмалари Федерацияси Кенгаши ва “8-март” номидаги сана- 
торий ўртасида 24.05.1989 йилда санаторийнинг мол-мулкига нисба- 
тан 8 йиллик муддат билан яъни, 1996 йил 31 декабргача, ижара 
шартномаси тузилган. Шартноманинг амал қилиш муддати тугагунга 
қадар, 20.12.1996 йилда жавобгар даъвогарга шартноманинг мудда- 
тини яна бир йилга, 31.12.1997 йилгача узайтиришни таклиф қилган.

1 Зажицкий В.И.Правовме принципм в законодательстве РФ. //Г осударетво и гтраво !Ч96.№11. -С.92.

Мазкур таклифга жавобан Курортлар бошқармаси ўзининг 
8.01.1997 йилдаги қарори билан шартноманинг амал қилиш муд- 
датини яна бир йилга узайтирган.

Кўриниб турибдики, бу ўринда тарафлар шартнома тамойилла- 
рига амал қилган ҳолда, шартнома шартларини эркин белгилаганлар, 
яъни тарафлар ўз эрк-иродалари асосида шартнома муддатини яна 
бир йилга узайтирганлар. Шу билан бирга, мазкур шартнома тараф- 
лари кейинги ўринларда хам қонун ҳужжатларига ва шартнома шарт- 
ларига тўлиқ амал қилган ҳолда, ҳаракатни амалга оширганлар. Яъни, 
тарафлар шартноманинг амал қилиш муддати тутаганидан кейин 
ижарага олувчи мол-мулкдан фойдаланишни давом эттирган, ижара- 
чи эса бунга эътироз билдирмаган ва ФКнинг 553-моддаси 4-бандига 
асосан, ижара шартномаси номаълум муддатга тикланган.

Тарафларнинг кейинги ҳаракатларида шартномани тартибга со- 
лувчи конун ҳужжатлари ва шартнома тамойиллари бузилган. Зеро, 
ижарачи ўзининг 30.09.1998 йилдаги хати билан 01.01.1999 йилдан 
бошлаб ижара шартномасидан воз кечишини ва шу муддатдан бош- 
лаб шартнома ўз ҳаракатини тугатди, деб ҳисоблаши ҳақида ижарага 
олувчини огоҳлангиради. Аммо, ижарага олувчи ижарага олинган 
мол-мулкни кайтармайди ва ижара шартномаси тугатилганлигини тан 
олмайди. Бу ҳаракатларда ижарачи конун ҳужжатларида белгилаб 
қўйилган ўзининг ҳукукларидан фойдаланган ҳолда (яъни, шартнома 
шартларини ўзгартириш ва бекор килиш эркинлиги тамойилидан ке- 
либ чиқиб) шартномани бир томонлама бекор қилади. Лекин ижарага 
олувчи ижарага олинган мол-мулкни қайтармайди ва ижара шартно- 
маси тугатилганлигини тан олмайди, шунинг учун суд томонидан 
қаноатлантирилган ижара шартномасини бекор қилиш ҳақидаги 
даъво вужудга келган.

Даъвони асослашда, суд ФКнинг 382-моддаси талабларига таян- 
ганлигини таъкидлаб, ишии ижарачининг фойдасига ҳал қилгаи. 
Дарҳақикат, бу ўринда суднинг карори асосли бўлиб, бу ўринда 
шартнома тамойилларининг ифодаланиши ва уларга амал қилиниши 
бузилмаган.

Муайян низоли ишни кўришда судларнинг асосий вазифаси би- 
ринчи навбатда, иш ҳолатларини аниқлаш ҳисобланади. Бунда энг 
аввало фуқаролик ишида фуқаролик ҳуқуқи тамойиллари у ёки бу 
томондан бузилган ёки бузилмаганлиги, шу билан бирга тарафлар 
ўртасидаги ҳуқуқий муносабатларда тамойилларга зид ҳаракат мав- 
жуд ёки мавжуд эмаслиги белгиланади.

Таъкидлаш лозимки, суднинг ҳал қилув қарорлари ёки бошқа 
ҳужжатларида ҳамма вақт ҳам фукаролик ҳуқуки тамойиллари тўғ- 
ридан-тўғри назарда тутилмайди. Факатгина ишни кўриш жараёнида 
судья айнан тамойилларга тарафлар нсчоғли амал килишганлигини 
текширади ёки ҳукукий муносабатни вужудга келтирувчи асоснинг 
фуқаролик ҳуқуқи тамойиллари билан мувофиқлигини аниқлайди. 
Агар судья тамойилларга зидликни аниқламаса, иш ҳужжатларида 
тамойиллар ҳақида тўғридан-тўгри ёзувни киритмайди.

Суд амалиёти ҳужжатларининг таҳлилига кўра, тамойиллар 
кўпинча тўғридан-тўғри давлат органлари, ўзини ўзи бошкариш ор- 
ганлари ва улар мансабдор шахсларининг гайриқонуний хатти-ҳара- 
катлари устидан судга мурожаат килишга оид ишларда ифодаланиши 
мумкин. Чунки, давлат органлари, фуқароларнинг ўзини ўзи бошқа- 
риш органлари ёки ушбу органлар мансабдор шахсларининг ғайри- 
қонуний ҳаракатлари (ҳаракатсизлиги), шу жумладан, давлат органи 
ёки фукароларнинг ўзини ўзи бошкариш органлари томонидан конун 
ҳужжатларига мувофиқ бўлмаган ҳужжат чиқарилиши натижасида 
фуқарога ёки юридик шахсга етказилган зарар давлат томомидан ёки 
фуқароларнинг ўзини ўзи бошқариш органи томонидан тўланиши ке- 
рак (ФКнинг 15-моддаси).

Мазкур ҳолатда, давлат оргаилари, ўзини ўзи бошқариш орган- 
ларининг қарорлари кўпчилик вазиятларда фуқаролик ҳукуқи тамой- 
илларига амал қилинмаган ҳолда гайриқонуний ҳисобланади.

Шунинг учун фуқаролик ҳукуқи тамойилларининг суд амалиё- 
тида кўп учрайдиган ҳолатлари сифатида мансабдор шахсларнинг ёки 
давлат органларининг ўзбошимчалик билан хусусий ишларга арала- 
шишларида кўзга ташланади. Айниқса, бунда давлат органининг ёки 
фуқароларнинг ўзини ўзи бошқариш органининг ҳужжатини суднинг 
ҳақиқий эмас, деб топиши муҳим аҳамиятга эга бўлади. Шу билан 
бирга, муайян ишни кўриш мобайнида суд норматив ҳукукий ҳуж- 
жатлар фукаролик ҳуқуки гамойилларига зид бўлса, уни кўлламасли- 
ги максадга мувофик бўлади (ФКнинг 11-моддаси 1-кисми 11-банди). 
Чунки, тамойилларга зид бўлган норматив-ҳукуқий ҳужжатнинг суд 
амалиётига татбик этилиши қабул килинаётган хал килув қарорининг 
асосли ва қонуний бўлишига тўскинлик қилади.

Масалан, фукаролик ишлари бўйича Урганч туманлараро суди 
даъвогар С.Сапаеванинг жавобгарлари X. ва А. Қўчкаровларга нисба- 
тан ўзбошимчалик билан қурилган молхона, боғдевор ва тандирни 
бузиб ташлаш. ҳақидаги даъво талабларини қаноатлантириш, жавоб-

гарлар томонидан ўзбошимчалик билан эгалланган ер майдонини 
С.С.га кайтариш, жавобгар А.Қ.нинг С.С.га Гурлан туман “Зарбдор” 
ширкат хўжалигига ва “Олга” кишлок фукаролар йиғинига нисбатан, 
С.С.га ср участкаси ажратиш ҳакидаги карорларини бскор қилиш 
ҳакидаги карши даъвосини рад килиш ҳакида 2002 йил 21 майда сир- 
тдан ҳал қилув карори чикарган.

Жавобгарлар А., X. Қўчқаровлар мазкур суд кароридан норози 
бўлиб апелляция тартибида шикоят келтириб, ҳал қилув карорини бе- 
кор қилишни ва даъвони рад қилиб, қарши даъво талабларини қаноат- 
лантиришни сўраган.

Туман прокурори апелляция тартибида протест келтириб ушбу 
ҳал қилув қарорини бекор килишни ва мазкур фуқаролик иши бўйича 
иш юритишни тугатишни талаб килган.

Фукаролик ишлари бўйича Хоразм вилоят судининг аиелляция 
судлов ҳайъати шикоят ва протест важларини иш ҳужжатлари билан 
текшириб, муҳокама қилиб 2002 йил 9 августдаги ажрими билан би- 
ринчи инстанция судининг мазкур иш бўйича ҳал қилув карорини бе- 
кор қилиб, иш юритишни тугатган.

Даъвогар С.С.нинг апелляция судлов ҳайъатининг ушбу ажри- 
мига назорат тартибида протест киритишни сўраб вилоят судининг 
раисига юборган шикоятларига 2003 йил 13 январь ва 2004 йил 16 
февралда рад жавоблари берилган.

Апслляция судлов ҳайъати ўзининг 2002 йил 9 августдаги аж- 
римида даъвогар С.С.нинг 1996 йил 8 октябрда Хоразм вилоят ҳоки- 
мининг 1999 йил 28 декабрь 239 - сонли карорини ва Гурлан туман 
ҳокимининг 1995 йил 17 ноябрь 104-Ф-сонли фармойишини ва давлат 
ҳуқук бўлими мудирининг ёзишмасини бекор қилиш ҳақида берган 
аризаси бўйича фуқаролик иши судларда бир неча бор кўрилганлиги- 
га, шу иш охирги марта Урганч туман судида кўрилиб, 1997 йил 3 
июлда даъвогар С.С.нинг “Фукароларнииг ҳукуклариии ва эркинлик- 
ларини бузадиган хатти-ҳаракатлар ва карорлар усгидан судга шико- 
ят килиш” ҳакидаги мазкур даъвосини рад қилиш тўғрисида ҳал 
қилув қарори чикарилганлигига асосланган.

Иш юритишни тугатиш учун С.С.га ер ажратиш тўгрисидаги 
қарорлар бскор килиниб, низоли ер участкаси С.С.га тегишли бўлмай 
қолганлиги сабабли, даъво кўзғатиш учун унда ваколат йўқлиги асос 
қилиб олинган.

Шунингдек, суд томонидан ФКнинг 11-моддаси 1-қисмининг 
11-банди талабидан, яъни давлат органининг ёки фуқароларнинг

ўзини ўзи бошкариш органининг конунга зид хужжатини суднинг 
кўлламаслигидан кслиб чикиб, Урганч туман судининг 1997 йил 3 
июлдаги ҳал қилув карори ва Хоразм вилоят судининг фукаролик 
ишлари бўйича судлов ҳайъатининг 1997 йил 14 августдаги 3/103 -  
сонли ажримига зид бўлган вилоят ҳокимининг 1999 йил 31 августда- 
ги 237-сонли қарорини ва шу қарор билан боғлиқ бўлган 1999 йил 31 
сентябрдаги вилоят ҳокимияти томонидан тузилган комиссия хулоса- 
сини, ”Зарбдор” ширкат хўжалигн вакиллар йиғилишининг 2()(Ю йил 
31 январдаги 1-сонли, 2001 йил 30 июндаги 3/1-сонли қарорларини, 
Гурлан туман ҳокимининг 2000 йил 20 мартдаги 108-сонли, 2001 йил 
14 майдаги 298- сонли қарорларини кўлламаслик тўғрисида хулосага 
келинган.

Чунки, Гурлан туман ҳокимининг юкорида кайд этилган фар- 
мойиши билан даъвогар С.С.га ер участкаси берилмаган ва “Зарбдор” 
ширкат хўжалиги билан “Олға” кишлок фуқаролар йиғинига унга бе- 
кор қилинган карорлар билан бсрилган ер участкасининг ўрнини 
бошқа ер участкасига алмаштириш тавсия қилинган холос, яъни фар- 
мойиш ҳуқуқий аҳамиятга эга эмас, дсб суд томопидан топилган1.

Бу ҳолагда, суд ФКнин! 11-моддаси 1-кисминин! 11-бандига 
мувофик, давлат органининг конунга зид ҳужжатини қўлламасдан, 
ФКнинг 1-моддасига биноан, А. ва Х.Қўчкаровларнинг бузилган 
ҳуқуқларини тиклаган.

Фуқаролик ҳуқуқ ва бурчлари қонун ҳужжатларида назарда ту- 
тилган асослардан, гарчи қонун ҳужжатларида назарда тутилган 
бўлмаса-да, лекин фуқаролик қонун ҳужжатларининг умумий негиз- 
лари ва мазмунига кўра, фукаролик ҳуқуқ ҳамда бурчларини келги- 
риб чикарадиган ҳаракатлардан вужудга келишини суд амалиётида 
учратиш мумкин.

Мисол учун, даъвогар “Шуҳрат” МЧЖ хўжалик судига даъво 
аризаси билан мурожаат этиб, жавобгар - Андижон вилоят ҳоким- 
лигининг “Ягона буюртмачи хизмати” инжиниринг компаниясидан 
27500()(Ю сўм қарзни ундириб беришни сўраган. Андижон вилоят 
хўжалик судининг 2007 йил 27 мартдаги ҳал қилув қарори билан 
даъво талаби қаноатлантирилган. Иш апелляция татибида кўрилма- 
ган. Суд қароридан норози бўлган Андижон вилоят ҳокимлигининг 
“Ягона буюртмачи хизмати” инжиниринг компанияси Олий хўжалик 
судига кассация шикояти билан мурожат килиб, ҳал қилув қарорини 
бекор килиб, иш юритишни тугатишни сўраган. Олий хўжалик суди

1 Фуқаролик ишлари бўйича Хоразм вилоят судининг 2004 йнп архмви материаллари.

2007 йил 19 июнда ҳал қилув қарорини ўзгаришсиз, кассация шикоя- 
тини эса, қаноатлантир.масдан колдирган.

Андижон вилояг ҳокимлигининг “Ягона буюртмачи хизмати” 
инжиниринг компаниясининг тарафлар ўргасида шартнома тузилма- 
ган, деб келтирган важи Олий хўжалик суди томонидан асоссиз деб 
топилган. Бунга, ФКнинг 108-моддаси 1-қисмида юридик шахслар- 
нинг ўзаро ва фуқаролар билан битимлар оддий ёзма шаклда тузили- 
ши кўрсатилган бўлса, ушбу модданинг иккинчи қисмида эса, ушбу 
Кодекснинг 106-моддасига мувофик огзаки тузилиши мумкин бўлган 
битимлар учун оддий ёзма шаклга риоя этиш талаб қилинмаслиги 
к>фсатилганлигини, даъвогарнинг маҳсулот етказнб бсриши, жавоб- 
гарнинг масъул шахси, яъни омбор мудири томонидан уни қабул 
килиб олиши бўйича ҳаракати уларнинг битим тузишга бўлган 
хоҳиш-иродасининг ифодаси ҳисобланишини, Андижон вилоят 
ҳокимлигининг “Ягона буюртмачи хизмати” инжиниринг компания- 
сининг дирсктори Қ.Юлдашевнинг 2007 йил 2 мартда “Шуҳрат” 
МЧЖга йўллаган 227-сонли хатида хам 29907000 сўмлик сим ва бе- 
тон ускуналар чегара ҳудудпарини мустаҳкамлаш учун даъвогар то- 
монидан етказиб берилганлигини тан олганлигини асос килиб кел- 
тирган1.

Бу мисол, судлар ишларни кўраётганда фукаролик хуқук ва 
бурчлари қонун ҳужжатларида назарда тутилган асослардан, гарчи 
қонун ҳужжатларида назарда тутилган бўлмаса-да, лскин фуқаролик 
конун ҳужжатларининг умумий негизлари ва мазмунига кўра фука- 
ролик ҳукук ҳамда бурчларини келтириб чикарадиган ҳаракатлардан 
вужудга келиши мумкинлигидан ижобий фойдаланётганидан далолат 
беради.

Давлат органлари ва бошка органларнинг ҳужжатларини ҳақи- 
кий эмас, деб топиш тўгрисидаги низолар кўрилаётганда ушбу ҳуж- 
жатларининг кабул килинишига асос бўлган ҳолатларпи суд мажли- 
сида исбоглаш мажбурияги шу ҳужжатни кабул қилган орган зимма- 
сига юклатилиши гамойилининг кўлланилишини қуйидаги мисолда 
кўриш мумкин. Даъвогар “Нормат Сувчи” фсрмер хўжалиги хўжалик 
судига даъво ариза билан мурожаат этиб, жавобгар Шавот туман 
ҳокимлиги, кўшимча жавобгар “Шсрнафас Домла” фермер хўжалиги- 
га нисбатан Шовот туман ҳокимининг 2005 йил 12 январдаги 21-сон 
қарорини ҳақиқий эмас, деб топишни...Шовот туман ҳокимлигига 
“Нормат Сувчи” фсрмер хўжалигини танлов ғолиби деб топиш ва

1 ОНу хо^аНк чисН АхЬого(потач1.10/2Ш7. - 37-38 Ь.

18.1 га ер майдонини ажратиб бериш тўғрисида қарор қабул қилиш 
мажбуриятини юклашни сўраган.

Хўжалик судининг ҳал қилув қарори билан даъво қаноатлан- 
тирилган, Апелляция инстанция қарори билан ҳал қилув қарори 
ўзгаришсиз қолдирилган. “Шернафас Домла” фермер хўжалиги кас- 
сация шикояти билан мурожаат этиб, суд қарорларини бскор қилиш- 
ни ва даъвони рад этиш ҳақида янги карор қабул килишни сўраган. 
Олий хўжалик суди судлов ҳайъати суд карорларини ўзгаришсиз 
колдирган. Бунга, туман ҳокими 2005 йил 12 январдаги 21-сонли 
қарорни қабул килишда Д.Нафасов К.Отаниёзов номидаги ширкат 
хўжалигини тугатиш ва унинг негизида фермер хўжапикларини кайта 
ташкил этиш комиссиясининг котиби эканлигига, танловни ўтказиш 
билан боғлиқ баённомалар ва карорлар комиссия котиби то.монидан 
тайёрланиб, қабул килинишига эътибор қаратмаганлигини, чунки 
танлов билан боғлиқ барча ҳужжатлар Д.Нафасов томонидан имзола- 
ниб келингани ва уларни тасдиқлаш туман ҳокимлигидан сўралгани, 
вилоят адлия бошқармасининг 2005 йил 30 мартдаги 390-сонли 
такдимномасида 4-дала бўйича ўтказилган танловда, танлов ўтказиш 
тартиби бузилганлиги қайд этилгани, ХПКнинг 55-моддасида ушбу 
ҳужжатларнинг қабул килинишига асос бўлган ҳолатларни суд маж- 
лисида исботлаш мажбурияти шу ҳужжатни кабул килган орган зим- 
масига юкланиши белгиланганини, аммо туман ҳокимлиги буни ис- 
ботлай олмагани асос қилиб олинган.

Натижада, Олий хўжалик судининг 2006 йил 31 майдаги каро- 
рида ФКнинг 12-моддасига кўра, давлат органининг ёки фукаролар- 
нинг ўзини ўзи бошкариш органининг конун ҳужжатларига мувофиқ 
бўлмаган ҳамда фукаронинг ёки юридик шахснинг фукаролик ҳукук- 
ларини ва қонун билан кўриқланадиган манфаатларини бузадиган 
ҳужжати суд томонидан ҳакикий эмас, деб топилиши мумкинлиги 
асосли келтирилган ва туман ҳокимининг танлов ўтказиш тартиби бу- 
зилганлиги асосида кабул килган қарорини ҳакиқий эмас, деб 
қонуний хулосага келинган ва юридик шахс “Нормат Сувчи” фермер 
хўжалигининг бузилган ҳукуки тикланган1.

Суд амалиётида фуқаролик ҳукуки тамойилларининг кўлланили- 
шини етарли даражада деб бўлмайди. Республика юристлар малака- 
сини ошириш марказида фуқаролик ва хўжалик ишлари бўйича судь- 
ялар билан ўтказилган анкета сўровларига кўра, (120 нафар судья иш- 
тирок этди) фукаролик ҳуқуки тамойиллари ҳақида улар умумий ту-

1 ОНу хо^аПк яисН АхЬогошотая1.9/2007. - 57-59 Ь.

шунчага эга бўлсалар-да, аммо тамойилларнинг амалий ҳолатини 
белгилаб бсрувчи бирор-бир мезон ёки маълумот мавжуд эмаслиги, 
қонун хужжатлари ва амалиёт учун аҳамиятли жиҳатлари ёритилма- 
ганлиги тамойилларни суд амалиётида кўллашга қийинчилик туғди- 
раётганини билдиришган. Фикримизча, бундай ҳолат судларда чуқур 
ва кенг фикр юрнтишнинг мавжуд эмаслиги билан ҳам белгиланади. 
Шу билан бирга судьялик лавозимининг 25 ёшдан эгаллаш мумкин- 
лиги ҳам ҳар бир масалада чукур фикр юритиш имконини бермайди. 
Шу муносабат билан юридик олий ўкув юртларида ҳамда малака 
ошириш марказларида тамойиллар масаласига эътибор қаратиш ло- 
зим.

Таъкидлаш лозимки, ҳозирги кунда юридик олий таълим муас- 
сасаларида фуқаролик ҳуқуқи тамойиллари кенг микёсда ўрганил- 
майди. Олий ўқув юртларнинг ўқув дастурларида ҳам фуқаролик 
ҳукуқининг тамойиллари алоҳида мавзу сифатида белгиланмаган. Бу 
эса амалиётда вужудга келадиган фукаролик ишларини судларда 
мазмунан кўриб ҳал килишда салбий окибатларни юзага келтир- 
моқда.

Фикримизча, юридик олий ўқув юртларида ва малака ошириш 
марказларида фуқаролик ҳуқуқи тамойилларини чуқур ўргатиш ва 
ўқув дастурларига “Фуқаролик ҳуқуқининг тамойиллари” номли мав- 
зуни киритиш лозим. Бу ҳолат талаба ва тингловчиларга фуқаролик 
ҳуқуқ соҳасининг асосий негизларини тўлиқ англаб олишга ёрдам 
қилиш билан бирга келажакда судларда фуқаролик ишларини тўгри 
ва асосли ҳал қилишда катга аҳамият касб этади.

Ҳозирги кунда суд амалиётида тамойилларга бўлган эътибор 
етарли даражада эмаслигини ҳисобга олиб, судларга тегишлича ту- 
шунтириш бериш мақсадида Ўзбекистон Республикаси Олий суди ва 
Олий хўжалик суди қўшма Пленуми муҳокамасига “Фуқаролик 
ҳукуқи тамойилларини ҳисобга олиш ва қўллаш бўйича суд амалиёти 
ҳақида”ги масалани киритиш лозим:

- бундай Қарорнинг қабул қилиниши фуқаролик ва хўжалик суд 
ишларини кўришда тамойилларнинг ўрни ва аҳамиятини ошириши 
билан бирга, фуқаролик ва хўжалик ишларининг адолатли, қонуний 
ва асосли ҳал этилишига олиб келади. Фикримизча, Олий суд ва Олий 
хўжалик суди қўшма Пленумининг бу Қарорида фуқаролик ва 
хўжалик ишларини кўриб мазмунан ҳал эгишда биринчи навбатда, 
тарафларнинг хатти-ҳаракатларида фуқаролик ҳуқуқи тамойилларига 
амал қилиш ҳолатини, тарафларнинг ҳуқуқий муносабатдаги ишти-

роки тамойилларга қанчалик мос эканлигини, фуқаролар, юридик 
шахслар ва давлат ўртасидаги фуқаролик-ҳуқуқий муносабатларда 
давлат органлари ва мансабдор шахсларнинг тамойилларга риоя 
қилиши лозимлигини судлар эътиборга олиши тушунтирилиши;

- Олий Суд ва Олий хўжалик судининг фуқаролик ҳамда 
хўжалик ишлари бўйича суд амалиёти, айниқса қонунчиликдаги мав- 
жуд кемтикликлар, яъни бўшлиқ, қарама-қарши қарашлар, кўпроқ 
ҳуқуқий кучга эга бўлган ҳужжатга қарши ҳужжат бўлган ҳолларда, 
фуқаролик ҳуқуқининг ишонтирувчи тенг бўлган манбаи сифагида 
қаралиши мумкинлиги судларга тушунтирилиши;

- шу билан бирга фуқаролик ҳуқуқи тамойилларини суд амалиё- 
тида қ5'ллашда мазкур тамойилларга амал қилиниш даражасини 
ҳуқуқий муносабат иштирокчилари томонидан исботланишини ҳам 
суд ироцессида талаб қилиниши мақсадга мувофикдир.

Хулоса қилиб айтганда, тамойиллар, фуқаролик қонун ҳужжат- 
ларининг асосий негизлари ижтимоий муносабатларни тартибга со- 
лувчи омил бўлиб ҳисобланади, улар фуқаролик ҳуқуқининг тўлиқ 
кайфиятини белгилайди, фуқаролик ҳуқуқининг ажралмас қисми си- 
фатида унинг муҳим тавсифи ҳисобланади.

Фуқаролик ҳукуқи тамойиллари нафақат конун ҳужжатларида 
ифодаланган асосий негизлар балки, келажакда қабул қилинадиган 
қонун ҳужжатлари учун ҳам бош мезон сифатида аҳамиятлидир. Та- 
мойиллар муайян ҳуқуқ соҳасидаги нормаларнинг мувофиқлигини 
таъминлаб турар экан, қабул қилинаётган меъёрий ҳужжат айнан та- 
мойиллар билан ҳисоблашган ҳолда қабул қилиниши лозим. Ҳукук 
тамойиллари қонун чикарувчи учун раҳбарий ғоя сифатида, ҳуқуқий 
нормаларнинг такомиллашиш йўлларини белгилаб беради, қабул 
қилинаётган фуқаролик қонун ҳужжатлари фуқаролик ҳуқуқ соҳаси 
учун асосий негиз ҳисобланган тамойилларга асосланиши зарур; 
ҳуқуқ тамойиллари ҳуқуқнинг асосий гояси ҳисобланади. Ҳукуқ нор- 
маси қабул қилинаётганда ушбу норма тўғрисидаги тасаввурлар му- 
айян қоидаларга асосланади. Қоидалар эса, тегишли ҳукуқ соҳаси 
учун умумий бўлган ва асосий нсгиз ҳисобланган асослар сифатида 
ҳуқуқий норманинг шаклланишига ва қабул қилинишига асос бўлади.

Фуқаролик ҳуқуқи тамойилларипинг фуқаролик қонунларини 
ривожлантиришда йўналтирувчи кучга эгалиги қуйидаги омиллар би- 
лан белгиланади: а) қабул қилинаётган қонуннинг бош гояси сифати- 
да тамойиллар унинг мазмуни биринчи навбатда, кайси мезонлар ва 
талабларга жавоб бериши лозимлигини аниқлайди, муайян ҳукукий

муносабатларни тартибга солиш мақсадида қабул қилинган қонун 
ҳужжаги қайси чсгара доирасида бўлиши кераклиги гамойиллар 
орқали қатъий белгиланади; б) фуқаролик ҳуқуқи тамойиллари фуқа- 
ролик қонун ҳужжатларини умумий мезонлар асосида йўналтириб, 
қонун ҳужжатининг у ёки бу ижтимоий муносабатни гартибга со- 
лишда ҳам ўзига хос кичик мезопларни белгилайди; в) “Истеъмолчи- 
ларнинг ҳуқуқларини ҳимоя қилиш тўғрисида” ги қонун фуқаролик 
ҳуқуқининг умумий негизларига ва истеъмолчи доимо ҳақ, истеъмол- 
чи мутахассис эмас, каби тамойилларга асосланади.

Фуқаролик ҳуқуқи тамойиллари барчаси чекланганлик, хусусия- 
тига эга ва бу фуқаролик қонун ҳужжатларини такомиллаштиришда 
ҳисобга олиниши лозим. Масалан, ФКнинг 358-модцаси 3-қисмига 
мувофиқ, ташкилотнинг истеъмолчига тегишли товарларни бериш, 
хизмаглар кўрсагиш, униш’ учун тегишли ишларни бажариш имко- 
нияти бўла туриб оммавий шартнома тузишдан бош тортишига йўл 
қўйилмайди. ФКнинг 377-модасига кўра, қонун ҳужжатларига муво- 
фиқ шартнома тузиши мажбурий бўлган тараф уни тузишдан бош 
тортса, иккинчи тараф уни шартнома тузишга мажбур қилиш талаби 
билан судга мурожаат қилишга ҳақли.

УзР ФКнинг 358-моддаси оммавий шартноманинг мажбурий 
субъектини “ташкилот’’атамаси билан атаб, бу турдаги шартномалар- 
да тижоратчи ва тижоратчи бўлмаган юридик шахслар ҳам ипггирок 
этишини белгиласа, РФ ГКнинг 426-моддасида оммавий шартномада 
мажбурий субъект сифатида факат тижоратчи юридик шахслар иш- 
тирок этиши мумкинлиги белгиланган. ЎзР ФК тўғри йўл танлаган, 
гижоратчи бўлмаган ташкилоглар ҳам аҳолига турли хил хизматни 
кўрсатиши мумкин ва бу хизматлар оммавий шартномалар тузиш 
орқали амалга оширилади.

Фуқаролик ҳуқуқи тамойиллари кабул қилинаётган нормалар 
мазмунига сингдирилиши билан бирга, улар тўғридан-тўғри норма- 
тамойил сифатида ифодаланиш ҳолатлари мавжуд. Фуқаролик қонун 
ҳужжатлари учун йўналтирувчи кучга эга бўлган фукаролик ҳуқуқи 
тамойиллари қатъий ўрнатилган норма сифатида белгиланиши, нор- 
мада унинг мазмуни, амал қилиш шартлари, моҳияти очиб берилиши 
уни амалда татбиқ этишда муҳим аҳамиятга эга ва тўлиқ қўллани- 
лишига олиб келади.

Бозор муносабатларининг ривожланиб бориши жараёнида бу 
муносабатларни тартибга солувчи янги конун ҳужжатларини қабул 
қилиш зарурияти вужудга келади. Қабул қилиниши лозим бўлган

қонун ҳужжати бозор иктисодиётининг энг асосий: талаб ва таклиф, 
рақобат, монополияга йўл қўймаслик қонуниятларига мос бўлиши ло- 
зим. Бу қонуниятларнинг фукаролик хукуқидаги мулкнинг дахлсиз- 
лиги, шартномаларнинг эркинлиги, диспозитивлик тамойиллари би- 
лан уйғунлиги қонун ҳужжатларида тўлиқ ифодалансагина иқтисодий 
ривожланишнинг энг мақбул йўли таиланган бўлади.

Бозор муносабатлари шароитида давлат иқтисодий фаолият 
субъектлари мустақиллиги ва эркинлигига кафолат бериши лозим. Бу 
монополистик фаолиятни чсклашга доир қатор қонун ҳужжатларини 
қабул қилишни тақозо этади. Бунда фуқаролик ҳуқуки тамойиллари 
чекланса-да, бозор қонуниятларининг самарали амал қилиши учун 
шароит яратилади.

Юридик олий ўқув юртларида ва малака ошириш марказларида 
фуқаролик ҳуқуқи тамойилларини чуқур ўргатиш ва ўқув дастурла- 
рига “Фуқаролик ҳуқукининг тамойиллари” номли мавзуни киритиш 
лозим. Бу ҳолат талаба ва тингловчиларга фуқаролик ҳуқуқ соҳаси- 
нинг асосий негизларини тўлик англаб олишга ёрдам қилиш билан 
бирга кслажакда судда фуқаролик ишларини тўгри ва асосли ҳал 
қилишда аҳамияг касб этади.

Ҳозирги кунда суд амалиётида тамойилларга бўлган эътибор 
етарли даражада эмаслигини ҳисобга олиб, судларга тегишли тушун- 
тиришлар бериш мақсадида, Ўзбекистон Республикаси Олий суди ва 
Олий хўжалик суди кўшма Пленуми муҳокамасига “Фуқаролик 
ҳуқуқи тамойилларини ҳисобга олиш ва қўллаш бўйича суд амалиёти 
ҳақида”ги масалани киритиш лозим ва муаллиф томонидан такдим 
этилган қарор лойиҳасига мазкур судлар томонидан ижобий жавоб 
олинган.

X У Л О С А

Мазкур мавзуни тадқиқ этиш жараёнида қуйидаги умумназарий 
гоялар, фикрлар, хулосалар, қонун ҳужжатларини такомиллаштириш- 
га қаратилган таклифлар ва қуқуқни қўллаш амалиётини ривожлан- 
тиришга йўналтирилган тавсиялар қимоя учун илгари сурилади:

I. Фукаролик хукуки назариясинн ривожлантириш бўйича 
назарий масалалар

1. Монографияда тамойиллар тўғрисидаги таълимот ҳуқуқ наза- 
риясининг, шу жумладан фуқаролик ҳуқуқининг ҳам муҳим таркибий 
қисми ҳисобланади ва бу масаланинг ишлаб чиқилганлик даражаси 
юридик илм-фаннинг ҳолатини, шунингдек қонунни қўллаш мада- 
ниятини белгилаб беради, - деган хулосага келинади.

2. Изланиш шуни кўрсатдики, ҳуқуқий тамойиллар ҳуқуқ тизи- 
мида, қонунчилик тизимида ва муайян бир қонун тизимидаги ўрни ва 
моҳияти на назарияда ва на қонунчиликда бир хилдаги методологик 
ечимга эга эмас. Назарияда муаммога ёндашувларнинг бирлиги 
фақаггина, тамойил раҳбарий ғоя сифатида белгиланишида ифодала- 
нади. Айрим меъёрий ҳужжатларда фаолиятнинг асосий тамойилла- 
ри, бошқаларида муносабатларни тартибга солувчи тамойиллар, 
баъзиларида эса, конун ҳужжатларининг асосий негизлари ифодала- 
нади. Меъёрий ҳужжатлардаги тамойилларни баъзида ҳужжатнинг 
биринчи моддасида, бошқаларида алоҳида бобида, айрим ҳолларда 
эса, уларни ҳар бир гамойилнинг мазмунини, ифодасини билдирувчи 
меъёрларда кўриш мумкин.

3. Муаллифнинг таъкидлашича, ҳукук назариясидаги мавжуд 
қарашларга биноан, ҳуқуқ тамойиллари ғоявий-ҳуқуқий умумлашти- 
риш хусусиятига эга бўлиб, бевосита меъёрий мустаҳкамланган 
бўлади ёки бўлмаса, ҳуқуқий меъёрларнинг маъно ва мазмунидан ке- 
либ чиқиши мумкин бўлади. Ҳуқуқ тамойилларининг табиатини 
аниқлашга илмий ёндашиш тамойилларни одатдаги, кундалик, ўрга- 
ниш бўлиб қолган тамойилларга, доктринал-назарий тамойилларга, 
шунингдек, меъёрий тамойилларга бўлиш мумкин бўлади. Тамойил 
ижтимоий муносабатларда асос қилиб олинган қоида ҳисобланади ва 
ижзимоий муносабат иштирокчилари ўз ҳаракатларида, илмий наза- 
рияни шакллантиришда ундан фойдаланади. Хуқуқий соҳада муста- 
қил меъср шаклида ифодаланган ҳуқуқий йўл-йўриқ, кўрсатмаларда 
бевосита ифодаланган ғоя тамойил бўлиши мумкин. Пировардида,

ҳуқукий тамойили ижтимоий ҳаётнинг моқиятини ифодаловчи ва 
ҳуқуқий тартибга солишни ташкиллаштиришда бевосита иштирок 
этувчи гоявий ва маънавий асосларнинг меъёрий умумлашмаси деган 
хулосага кслинади.

4. Давлат ривожланишининг ҳар бир босқичида ҳуқуқ олдига 
ушбу босқичга хос бўлган вазифалар қўйилади. Ҳуқуқий ғояларнинг 
намоён бўлиш шакли ҳам ўзгаради. Бозор муносабатлари босқичида 
объектив ҳукуқ табиатига тамойилларни “Фуқаролик қонун ҳужжат- 
ларининг асосий негизлари” номи остида мустақил ҳуқуқий меъёрлар 
тариқасида татбиқ этишни давр тақозо қилди. Бу тамойиллар назарий 
ва одатий тамойиллардан фарқли ўлароқ ҳуқуқ тизимининг бошқа 
даражасида, яъни ҳуқуқий тартибга солиш даражасида бўлади ва 
унинг ҳуқуқий таркибий кисми ҳисобланади. Ҳуқуқий тартибга со- 
лиш ҳакида гап кетганда, ҳуқуқий (меъёрий) тамойиллар бу -  мужас- 
самлаштирилган ҳуқуқий (материя) модданинг қисми бўлади. Албат- 
та, ҳуқуқий ва ҳукуқий бўлмаган тамойилларни бир-бирига зид қилиб 
қўйиш мумкин эмас. Улар ўзаро боғлиқликда. Фақат улар ҳуқуқий 
устқурманинг ҳар хил таркибий қисмлари эканлигини эътиборга 
олиш лозим бўлади.

5. Муаллиф, фуқаролик-ҳуқуқий тартибга солиш соҳасидаги та- 
мойилларни хусусиятларига кўра қуйидаги уч гуруҳга бўлиш мумкин 
деб ҳисоблайди:

- ижтимоий муносабатларни ҳукуқий тартибга солиш бутун мс- 
ханизмининг мазмун ва моҳиятини олдиндан аниклаб берувчи, ис- 
ботсиз ҳам қабул қилинаверадиган дастлабки қоидалар орқали намо- 
ён қилинадиган одоб-ахлоқ ва гашкилий-махсус-ҳуқуқий кўриниш- 
даги ҳуқуқнинг умумий тамойиллари;

- барча ижобий фуқаролик ҳуқуки устидан раҳбарлик қилиш, 
ҳуқуқни яратиш ва тартибга солиш хусусиятига эга бўлган энг муҳим 
меъёрий талаблар тариқасидаги фуқаролик қонун ҳужжатларипинг 
асосий негизлари;

- барча фуқаровий-ҳуқуқий тартибга солишга тегишли бўлмас- 
дан, балки, унинг айрим олинган бир қисмигагина оид бўлган бошка 
ҳуқукий тамойиллар.

6. Монографияда мустақиллик давридаги фуқаролик ҳуқуқпари- 
ни, уларнинг ютуқларини ўрганиб, назарий-ҳуқуқий ва фалсафий 
қарашлар ёрдамида, шунингдек суд амалиётига мурожаат қилган 
ҳолда, қуйидаги хулосаларга келинди. Фукаролик қонун ҳужжатлари- 
нинг асосий негизлари:

- ҳуқуқий воситалар тармоқларига сингдирилган, хуқуқ тизими- 
нин1 меъёрий-таргибга солишда талаб даражасида иштирок этувчи 
меъёрий умумлаштиришлардир;

-бир соҳага оид бўлган ҳуқук ва қонунлар учун умумийлашган, 
марказлашган асос ҳисобланади, унга асосланган ҳолда барча бошқа 
мсъёрий қоидалар амалга оширилади;

- бозор муносабатлари шароитида жамиятда иқтисодий муноса- 
баглар даражаси ва хусусиятининг ҳуқуқий инъикосидир;

- доимий ривожланишда бўлган назарий билимларнинг натижа- 
си ўлароқ. мавжуд бўлиб келган ҳуқуқий ғоялар ва уларнинг қо- 
нунчиликка таъсири тўғрисидаги тасаввурларни янада бойитиб бора- 
ди;

- кўр-кўрона бирикма эмас, уларнинг ҳар бирининг ишчанлиги 
иккинчисининг ишчанлигига бевосита боғлиқ, чунки биронта асосий 
негиз-тамойилни қўлламасдан, уни четлаб ўтиш бошқа тамойилни ва 
пировард натижада бу гун тамойиллар тизимига риоя қилинмасликка 
олиб келади ва қонун ҳужжатларининг асосий негизлари-тамойил- 
лари фақат биргаликда ҳаракат қилганларидагина амал қилади ва 
барҳаёт бўлади;

- ўзида барча фуқаролик қонунчилигининг мазмунини ифода 
этади ва қонун чикарувчига қонунижодкорлиги фаолиятида янги 
ҳукуқий тузилмаларни ишлаб чиқишда асос бўлиб хизмат қилади;

- тамойиллар фуқаролик қонунчилигининг бир бутунлигини, ба- 
тартиблилигини таъминлайди, фуқаролик қонун меъёрлари ва улар- 
нинг тартибга солувчи таъсирининг бирлигини ифодалайди.

7. Монографияда фуқаролик қонун ҳужжатларининг асосий не- 
гизлари бу - соҳа меъёрий тамойилларининг алоҳида тури эканлиги, 
илгари ҳаракатда бўлган кодекслаштирилган қонунчиликка номаълум 
бўлган, ҳуқуқий тамойилларнинг янги сифатли тури эканлиги асос- 
лантирилди.

Фуқаролик қонун ҳужжатларининг асосий негизлари тўғриси- 
даги мустақил меъёрнинг киритилиши Ўзбекистон қонун яратувчи- 
лик амалиёти учун янги имконият ҳисобланади. Ушбу фуқаролик 
қонун ҳужжатлари асосий негизларининг мавжудлиги одатий ҳолатга 
айланиб қолган фукаролик ҳуқуқи тамойилларининг ўрнини, аҳамия- 
тини ҳеч қандай камситмайди, камайтирмайди, аксинча, ушбу меъёр- 
ларнинг мавжудлиги ҳуқуқий тамойиллар муаммосини ўрганишга ян- 
ги ёндашишлар учун сезиларли туртки бўлиб хизмат қилади ва

ҳуқуқшунослик соҳасидаги билимларнинг янада ривожига ривож 
қушади ва ҳуқуқий амалиётнинг такомиллашишига олиб кслади.

Фуқаролик қонун ҳужжатларининг асосий негизлари оқибатида, 
ҳуқуқий тамойил янги сифат даражасига ўтмокда, яъни, у мавжуд 
тартибнинг кўринишларини юқори даражада умумлаштиришни на- 
мосн қилмоқда, муқаддам ҳуқуқ табиатига керакли даражада тизилиб 
қўйилган бўлса, ҳозирда уларнинг ҳаракатлари мулкий ва шахсий 
номулкий муносабатларнинг барча соҳаларига жорий этилмокда, де- 
ган хулосага келинади.

Фуқаролик ҳуқуқи тамойиллари ва фуқаролик қонун ҳужжат- 
ларининг асосий негизларининг ўзаро муносабатлари ҳақида тўхтал- 
ганда, фуқаролик ҳукуқи тамойиллари бутунликни, фуқаролик конун 
ҳужжатларининг асосий негизлари эса бўлагини ташкил этади, улар 
бир-бирига қарама-қарши қўйилмайди ва бирини бири инкор қилув- 
чи, деб ҳам қаралмайди, деган хулосага келинган.

8. Муаллифнинг фикрича, тамойиллар барча соҳаларда мавжуд 
бўлганидек, ҳуқуқий соҳада ҳам мавжуд ва унинг моҳиятини ифода- 
ловчи асосий механизмлардан бирини, таг замин ўзаги (синч-умурт- 
қаси)ни ташкил этади. Улар бутун ҳукуқий материяни - гоялар, нор- 
малар ва муносабатларни қамраб олиб, жами ҳуқуқий ҳаётга муайян 
мантиқ, мазмун маъно, собитқадамлик, ички мутаносиблик ҳамда 
уйгунлик бахш этади. Ҳуқук тамойилларида, бамисоли, ҳуқуқ риво- 
жининг бутун дунёвий тажрибаси, инсоният маърифий тараққиёти- 
нинг ҳосиласи ўзининг мужассам ифодасини топади. Тамойиллар 
ҳуқуқ шаклланишида йўналиш берувчи мўлжал, мезон вазифасини 
угайди ва бутун ҳукуқий тизим шаклланишининг йўналишини белги- 
лаб беради, ҳуқуқий муносабатлар вужудга келиши, ўзгариши ва бе- 
кор бўлишида амал қилиниши лозим бўлган энг муҳим ва дастлабки 
“талаб” сифатида мавжуд бўлади; қабул қилинаётган норма ва конун 
ҳужжатлари даставвал тамойилларга мос эканлиги кўриб чикилиши 
лозим. Бундай тартиб жамиятдаги Конституция ва қонунлар устунли- 
гини таъминлашда ҳам энг муҳим ва биринчи коида сифатида эъти- 
роф этилади.

9. Муаллифнинг фикрича, ҳуқуқ тамойиллари деганда, объектив 
қонунчиликни, жамият ривожланиши анъаналари ва эҳтиёжларини 
ифодаловчи, ҳуқуқ тизими, соҳалари, барча институтларининг мохия- 
тини аниқловчи, амалдаги қонун ҳужжатлари нормаларида ифодала- 
нувчи, уларнинг ҳуқуқий мустаҳкамланишининг умуммажбурийли- 
гини билдирувчи ҳуқуқнинг раҳбарий қоидалари, гоялари, асосий не-

гизлари тушунилади. Фуқаролик ҳукуқи тамойилларини мамлакат- 
нинг иқтисодий муносабатларини тартибга солишнинг энг муҳим ва 
раҳбарий коидалари деб баҳолаш мумкин.

10. Монографияда фукаролик ҳукукида эгаликни ҳимоя килиш 
институти мавжудлигига эътибор каратиб, эгалик - бу фактик ва иро- 
да аспсктлари бирлигида мутлак субъектив ҳуқуқга эгалик қилиш ва 
моҳиятига кўра эгалик шахснинг ўзига тегишли нарсаларини атроф- 
дагиларнинг эркин таъсирларидан ирода билан ҳимоялашга бўлган 
муносабати, эгаликни ҳимоя қилиш таргибини асослаш уч хил таби- 
ятга эга, уларни табиий ҳуқуқий, оммавий-ҳукукий, хусусий-ҳуку- 
қийларга бўлиш мумкин, - деган хулосага келинади.

11. Муаллиф, амалиётни ўрганган ҳолда, фукаролик ҳуқуқи та- 
мойиллари амалда изчиллик билан қўлланилмаётгани, шартнома эр- 
кинлиги, муносабат иштирокчиларининг генглиги, хусусий ишларга 
бирор-бир кишининг ўзбошимчалик билан аралашишига йўл қўйил- 
маслиги тамойилларининг бузилаётганлигини таъкидлайди ва уларни 
бартараф этиш чора-тадбирларини илгари суради.

12. Монографияда миллий қонунчилигимизда биринчи маротаба 
фуқаролик ҳуқуқи тамойи/шарининг умумҳуқуқий тамойиллар ва 
соҳа ҳукуқи тамойиллари (оила, хўжалик (тадбиркорлик), ер, нотари- 
ат ҳукуқлари тамойиллари) билан, шунингдек, кичик институтлари 
тамойиллари билан ўзаро нисбати илмий тахдил қилинган.

13. Фуқаролик ҳуқуки тамойилларининг фуқаролик-ҳуқуқий 
гартибга солиш механизмидаги ўрнини аниқлашда, тамойилларнинг 
фукаролик-ҳуқуқий меъёрлар билан алокасини кузатиш мумкин. 
Қайд этилаётган тушунчалар ўзаро узвий боғлиқликда мавжуд бўла- 
дилар, чунки, тамойиллар ва меъёрлар бошланғич ва асосий қоидалар 
ҳисобланади. Тамойиллар ўзини меъёрларда учратади ва аксинча ҳам 
бўлади, улар бир-биридан бутунлай ажралган ҳолда, алоҳида мавжуд 
бўлолмайдилар. Фуқаролик ҳуқуки тамойиллари фуқаролик-ҳуқуқий 
меъёрларг а сингдирилади.

Соҳа гизимида меъёрлар бу - ҳуқуқий ҳодисалар, тамойиллар 
эса соҳа моҳиятининг йиғма ифодасидир. Тамойиллар усгқурма 
ҳисобланади ва унинг асосида меъёрлар институтга, соҳа ва соҳа ости 
меъёрларига бирлашади.

14. Фуқаролик ҳукуки тамойилларининг фуқаролик қонунлари- 
ни ривожлантиришда йўналтирувчи кучга эгалиги куйидаги омиллар 
билан белгиланади: а) қабул қилинаётган қонуннинг бош ғояси сифа- 
тида тамойиллар унинг мазмуни биринчи навбатда, қайси мезонлар

ва талабларга жавоб бериши лозимлигини аниклайди, муайян ҳуқу- 
қий муносабатларни тартибга солиш мақсадида қабул қилинган 
қонун ҳужжати кайси чегара доирасида бўлиши кераклиги тамойил- 
лар оркали катъий белгиланади; б) фуқаролик ҳуқуқи тамойиллари 
фукаролик қонун ҳужжатларини умумий мезонлар асосида йўналти- 
риб, қонун ҳужжатининг у бки бу ижтимоий муносабатни тартибга 
солишда ҳам ўзига хос кичик мезонларни белгилайди.

II. Қонун ҳужжатларини такомиллаштиришга карагилган 
таклифлар

1 .Монографияда фуқаролик қонун ҳужжатларининг асосий не- 
гизлари, тамойилларнинг ижзимоий муносабатларни фуқаролик- 
ҳуқуқий тартибга солишда татбик этиладиган, фуқаролик конун 
ҳужжатлари ва улардаги нормалар учун дастур вазифасини ўгайдиган 
раҳбарий қоидалар, бошлангич асослар ва умумий негизлар эканлиги 
асослантирилди ва “Ўзбекистон Республикаси Фукаролик кодексига 
ўзгартиш ва қўшимчалар киритиш тўрисида”ги Қонун лойиҳаси иш- 
лаб чиқилди (Қонун лойиҳаси илова қилинади).

2. Фуқаролик кодексининг 1-модцасидаги фуқаролик конун 
ҳужжатларининг асосий негизари каторига: фукаролик ҳукуқида дис- 
позитивлик; фуқаролик ҳукуқларини суиистеъмол килишга йўл 
қўйилмаслиги; қонунда нимаики тақиқланмаган бўлса, рухсат бери- 
лиши; ҳукуқ ва бурчлар виждонан амалга оширилиши; фукаролик 
ҳукуқий жавобгарликнинг муқаррарлигини киритиш таклиф этилади.

3. Шунингдек, ФК 1-моддасида санаб ўтилган фукаролик ҳукуқи 
ҳужжатларининг асосий негизларидан “бузилган ҳуқуқлар тиклани- 
ши, уларнинг суд орқали ҳимоя қилиниши” матнда тушунарсиз ва 
бир тамойилдай бўлиб колмокда. Бизнингча, “бузилган ҳуқукпар тик- 
ланиши”сўзларини, “фукаролик - ҳуқукий муносабат иштирокчила- 
рининг бузилган ҳукуқларининг тикланиши”, “уларнинг суд орқали 
ҳимоя қилиниши” сўзларини “фуқаролик - ҳукукий муносабат ишти- 
рочилари ҳуқукларининг суд орқали ҳимоя қилинишини таъминлаш” 
деб ўзгартириш лозим. Шунда бу икки тамойил алоҳида - алоҳида 
тамойил тарзида кўринар ва тушинарли бўлар эди. Ҳукукшунос 
олимлар И.Б.Зокиров* 1, А.А. Ганчаров ва Ю.Г. Папановлар" ҳам “бу- 
зилган ҳукуқнинг суд орқали ҳимоя қилиниши”ни алоҳида тамойил 
сифатида келтириб ўтганлар.

1 Зокиров И.Б. Ўзбекистон Республикасининг Фукаролик хукукн.-Т.:Адолат.19%.-12 б.
1 Гончаров А.А.. Попонов Ю.Г. Гражданскос право. Учсбник. -  М.: КНОРУС. 2005. -19-20 с.

4. Товарлар, хизматлар ва молиявий маблагларнинг Ўзбекистон 
Республикаси худудида эркин ҳаракатда бўлиши тамойили муҳим 
иктисодий ва ҳуқукий мазмунга эга. Бу тамойил бевосита мамлакат- 
нинг ички иктисодий оборотида турли хилдаги чеклашлар, талаблар 
ва ички божлар бўлишини инкор этади. Бутун мамлакат ҳудуди бир 
бутун ва яхлит иктисодий макон сифатида эътироф этилиб, бу макон- 
да юқоридаги барча ҳолатлар чеклашларсиз ҳаракатда бўлиши лозим.

Шу муносабат билан ФК 1-моддасида белгиланган “Товарлар, 
хизматлар ва молиявий маблағлар Ўзбекистон Республикасининг бу- 
тун ҳудудида эркин ҳаракатда бўлиши” тамойилининг реал таъмин- 
ланишини кафолатлаш мақсадида, тадқикотчи томонидан ушбу мод- 
данинг 4-бандига қуйидагича ўзгартиш киритиш лозим, деб ҳисобла- 
нади ва “... товарлар ва хизматлар ҳаракатда бўлишини чеклаш қонун 
ҳужжагларига мувофиқ жорий эгилиши мумкин ”деган сўзлар ўрнига 
“... товарлар ва хизматлар ҳаракатда бўлишини чеклаш конунга 
мувофиқ жорий этилиши мумкин”, деб баён қилиш таклиф этилади. 
Шундагина, қонуности ҳужжатлар қабул қилувчи органлар томони- 
дан товарлар ва хизматлар ҳаракатда бўлишини чекловчи ҳужжатлар 
кабул қилинмаслиги кафолатланиб, бу тамойилнинг амалдаги ижроси 
таъминланган бўлар эди, деб фикр билдирилган.

5. Фукаролик кодексининг 1-моддасида биринчи бўлиб келти- 
рилган фукаролик ҳуқукий муносабатлар иштирокчиларининг тенг- 
лиги тамойили моҳиятини белгилаш жуда мураккаб масала. Мазкур 
тамойил ўз мазмунига кўра, умумхуқукий тенглик ва фуқаро ва ин- 
соннинг конституциявий ҳуқук ва эркинлиги тенглиги билан уйғун- 
лашади. Мулкий ва у билан боглик шахсий номулкий муносабатлар- 
нинг аксарияти бир-бирига боглик бўлмаган, ўзаро тенг тарафлар то- 
монидан тузилади. Ҳсч бир тараф иккинчи тарафни маълум бир 
ҳаракатни содир этишга мажбурлай олмайди. Улар мустақилдирлар, 
бир-бирига бўйсунмайди, муносабатга тенг ва мустақил киришиша- 
ди. Фуқаролик ҳуқуқида биронга субъект бошқа субъекглар олдида 
қандайдир бўлмасин афзалликка эга эмас. Шу муносабат билан 
ФКнинг 2-моддаси 1-бандиги “шахсий номулкий муносабатларни” 
деган сўзлардан кейин “тенгликка асосланган ҳолда” деган сўзларни 
қўшиш зарурлиги, чунки, шундагина модда моҳияти сритилган бўли- 
ши билдирилган.

6. Фукаролик кодексининг “Фукаролик қонун ҳужжатларини 
ўхшашлик бўйича қўллаш” номли 5-моддаси 2-бандидаги “окиллик” 
сўзини “оқилоналик” деб ўзгартириш максадга мувофик бўлиши,

шунда сўз ўз моҳиятини топган ва ушбу Кодекснинг 9,45,329-мод- 
даларига, УзР Оила кодексининг 7-моддаси, ФПКнинг 114-115-мод- 
далари, Халқаро савдо-сотиқ шартомалари тамойилларининг 5.3-мод- 
дасида қўлланилган оқилоналик сўзи-тамойилига мувофиқ ва монанд 
бўлишлиги асослантирилган.

7. Фуқаролик ва юридик шахсларнинг бошка шахсга зарар стка- 
зишга, бошқача шаклларда хукуқни суиистеъмол қилишга, шунинг- 
дек ҳуқуқни унинг мақсадига зид тарзда амалга оширишга каратилган 
ҳаракатларига йўл қўйилмаслиги моддада белгиланган бўлса-да, суд- 
да иштирокчиларнинг нооқилона ва виждонсиз ҳаракат килганлигини 
исботлаш кимнинг зиммасида бўлишлиги белгиланмай колинганлиги, 
бу эса, амалиётда муайян муаммоларни келтириб чиқариши мумкин- 
лиги сабабли иштирокчиларнинг ноокилона ва виждонсиз ҳаракат 
қилганлигини исботлаш ўзлари учун фойдасиз мулкий оқибаглар кс- 
либ чиққанлигини контрагентларнинг ноокилона ва виждонсиз ҳара- 
катлари оқибати билан боғловчи шахслар зиммасида бўлиши мақ- 
садга мувофиқ, деб ҳисобланади ва ФКнинг 9-моддасига “Судда иш- 
тирокчиларнинг ноокилона ва виждонсиз харакат қилганлигини ис- 
ботлаш, ўзлари учун фойдасиз мулкий оқибатлар келиб чикқанли- 
гини контрагентларнинг нооқилона ва виждонсиз харакатлари оқи- 
бати билан богловчи шахслар зиммасида бўлади” деган 7-бандни 
қўшиш тавсия этилади.

8. Мулкий ва шахсий номулкий муносабатлар иштирокчилари 
тенглиги тамойилининг бошқа томони ҳам борлиги, масалан, мазкур 
тамойил юридик шахсларнинг хукук лаёқати тенглигини билдирмас- 
лиги қайд этилиб, ФКнинг 41-моддаси юридик шахснинг махсус 
ҳуқуқ лаёқати унинг устави, низоми ёки қонун ҳужжатлари билан 
белгиланади, деб белгилаб қўйилганлиги сабабли, ушбу моддага 
“қонунда тақиқланмаган барча фаолият турлари билан шуғулланиш 
мумкин”лиги тамойилини киритиш мақсадида “Юридик шахс ко- 
нунда тақиқланмаган барча фаолияг турлари билан шугулланиши 
мумкин”, деган янги 4-банд таклиф этилади. Бу эса, юридик шахс- 
ларнинг ҳукуқ лаёқатини кенгрок ёритишга олиб келади.

9. Маълумки, у ёки бу оммавий шартномага баҳо беришда субъ- 
ектнинг ҳуқуқий мақомига эмас, балки унинг фаолиятининг мазмуни- 
га эътибар қаратиш керак. Шу ўринда ФКнинг 358-моддасига “тад- 
биркорлик фаолиятини амалга оширувчи субъект” деган сўзларни ки- 
ритиш лозим бўлади, бу эса, нормадаги субъектларни кенг талкин 
қилишга олиб келади.

10. Фуқаролик кодексининг 1-моддасида биринчи бўлиб келти- 
рилган фуқаролик ҳукуқий муносабатлар иштирокчиларининг тенг- 
лиги тамойили моҳиятини белгилаш юкорида келтирганимиздай жуда 
мураккаб масала. Ҳеч бир тараф иккинчи тарафни маълум бир ҳара- 
катни содир этишга мажбурлай олмайди. Улар мустақилдирлар, бир- 
бирига бўйсунмайди, муносабатга тенг ва мустақил киришишади. 
Фуқаролик ҳуқуқида биронта субъект бошқа субъектлар олдида 
қандайдир бўлмасин афзалликка эга эмас. Шу муносабат билан, 
ФКнинг 771-моддасига қуйидаги мазмунда 2-бандни қўшиш таклиф 
этилади: “Банк мижознинг пул маблагларидан фойдаланишини бош- 
қаришга, белгилашга ва назорат килишга, қонунда ёки банк ҳисобва- 
раги шартномасида кўзда тутилмаган, унинг пул маблагларидан ўз 
хоҳишига кўра фойдаланишига чекловлар қўйишга ҳақли эмас”.

11. Юридик шахсларнинг айрим турларининг келишув муноса- 
батларида ҳам ФК чеклашлар белгилайди. Мисол учун, ФКнинг 852- 
моддаси 3-бандига кўра мол-мулк давлат органига ишончли бошқа- 
рувига берилиши мумкин эмас. Бу талаб бузилганда шартнома ҳақи- 
қий бўлмайди. Фикрими зча, ушбу модданинг 3-бапдига ўзгартиш ки- 
ритиш лозим, “давлат” деган сўздан кейин “ва ўзини ўзи бошқариш” 
сўзларини қўшиш мақсадга мувофиқ бўлади ва бу мол-мулкни ўзини 
ўзи бошқариш органининг ишончли бошкарувига берилишининг ол- 
дини олади.

12. Маълумки, шартноманинг эркинлиги тамойилининг муҳим- 
роқ чекланишига оммавий шартнома мисол бўлади. Шу муносабат 
билан у ёки бу шартномани оммавий, деб ФКда аник белгилаб кўйи- 
лиши максадга мувофиқ бўлар эди. Шу ў р и н д а  ломбардда омонат 
сақлаш нормасини белгиловчи ушбу 894-моддага “Ломбардда омонат 
сақлаш шартномаси оммавий ҳисобланади” деган бешинчи банд ки- 
ритилса, шуниндек, бойликларни банкда сақлаш (бойлик тоиширувчи 
фуқаро бўлганда) - (896-м) каби нормаларни белгиловчи ушбу модда- 
га “Бойликларни банкда сақлаш шартномаси оммавий шартнома 
ҳисобланади”, деган саккизинчи банд киритилса, ушбу тоифадаги 
ишлар бўйича низоларни ҳал қилишда оммавий шартномага бўлган 
талабларга асосланган ҳолда қонуний, асосли ва адолатли карорлар 
чикарилишига замин яратилган бўлар эди. Бундан ташқари, бу бора- 
даги, яъни қайси шартнома оммавий ҳисобланиши ҳақидаги мавжуд 
баҳсларга ҳам чек кўйилар эди.

13. Олдинги фуқаролик қонунчилигида даъво муддатининг икки 
хил тури: уч йил фуқаролар иштирок этадиган муносабатларга ва бир 
йил ташкилотлар ўртасидаги муносабатларга мавжуд бўлган бўлса 
(ЎзССР ФКнинг 86 - моддаси, 1964 й.), ҳозирда ҳаракатда бўлган

қонунчиликда эса, бу муддат барча субъектларга нисбатан бир хилда, 
яъни уч йил даъво муддати белгиланган (ФКнинг 150-м.). Мулк ҳу- 
қуқи институтида ушбу тамойил олдинги социалистик мулк шакли- 
нинг юкори даражада ҳимоя қилиниши белгилаган фукаролик конун- 
чилигидан тубдан фарк килади. Шу ўринда ФКнинг мулк ҳукукининг 
субъсктлари тўғрисидаги 168-моддасига “Барча субъектларнинг ҳуку- 
ки тенг равишда ҳимоя қилинади”, деган 4-банд киритилиши лозим, 
чунки мазкур моддада бу ғоя мавҳум кўринишда бўлиб кўринади.

14. Фуқаролик кодексига тадбиркорлик фаолиягини олиб борув- 
чи тарафларнинг ўз келишувларида шартномадан бир томонлама воз 
кечиш ва шартнома шартларини ўзгартиришлари мумкинлиги 
ҳолатларини белгилаб қўювчи қоидаларни алохида бир модда қилиб 
киритиш таклиф этилади.

15. Ўзбекистон Республикасининг “Қонунлар лойиҳаларини 
тайёрлаш ва Ўзбекистон Республикасининг Конунчилик палатасига 
киритиш тартиби тўғрисида”ги Қонуни конун конун лойиҳаларини 
тайёрлашга нисбатан ўта умумий талабларни белгилайди ва факат 
қонун лойиҳаларининг Конституция ва халкаро шартномалар прин- 
ципларига мувофиқ бўлиши қоидасини ўрнатади. Фикримизча, конун 
лойиҳалари ўзи гартибга солаётган тегишли ижтимоий муносабат- 
ларни ҳуқуқий тартибга солиш соҳасидаги мавжуд асосий тамойил- 
лар ва коидаларга мос бўлиш талабини ҳам ушбу конун ўзида ифода 
этиши лозим. НЛу жиҳатдан “Қонунлар лойиҳаларини тайёрлаш ва 
Ўзбекистон Республикасининг Қонунчилик палатасига киритиш тар- 
тиби тўғрисида”ги Қонунининг 13-моддасига “халқаро шартномалар” 
сўзидан кейин “тегишли хуқук соҳасининг” иборасини кўшиш 
мақсадга мувофиқдир.

16. Монографияда эгалик даъволари бўйича даъво муддатини 
олти ой қилиб белгилаш максадга мувофиқ; эгалик ҳимоя институти- 
ни ФПКнинг 20-1-бобида кўзда тутилган буйруқ тартибида юритила- 
диган ишлар доирасига киритиш мумкин, - деган хулосага келинади.

III. Қонунни қўллаш амалиёги самарадорлигини ошириш 
бўйича тавсиялар

Монографияда суд амалиётида тамойилларга бўлган эътибор 
етарли даражада эмаслигини ҳисобга олиб, судларга тегишли зушун- 
тиришлар бериш мақсадида, Ўзбекистон Республикаси Олий суди ва 
Олий хўжалик суди қўшма Пленумининг “Фукаролик ҳуқуқи тамой- 
илларини ҳисобга олиш ва қўллаш бўйича суд амалиёти ҳакида”ги 
қарорининг лойиҳаси ишлаб чикилди (кўшма Пленум Қарори лойи- 
ҳаси илова қилинади).

Ҳимояга олиб чикиластган асосий ҳолатлар. Тадқиқот нагижа- 
лари сифатида илмий ва амалий аҳамиятга эга бўлган қуйидаги кон- 
цептуал гоялар, хулоса ва таклифлар оммавий ҳимоя учун илгари су- 
рилади:

1. Монографияда тамойиллар тўғрисидаги таълимот ҳуқук наза- 
риясининг, шу жумладан фуқаролик ҳукуқининг ҳам муҳим таркибий 
қисми ҳисобланади, қонун чиқарувчи амал қилиб келган ғоялар 
тўгрисидаги масала олимларнинг эътиборини ҳамиша ўзига жалб 
қилиб келган ва бу масаланинг ишлаб чиқилганлик даражаси юридик 
илм-фаннинг ҳолагини, шунингдек, қонунни кўллаш маданиятини 
белгилаб беради, - дсган хулосага келинади.

2. Бугунги кунда ҳуқук тамойиллари ҳакидаги турли хил караш- 
ларни ўрганиш уларнинг куйидаги муҳим жиҳатларини аниқлашга 
имкон берди:

- гамойиллар бу - раҳбарий қоидалардир, улар қонунга сингди- 
рилганлиги сабабли умуммажбурий аҳамиятга эга;

- тамойилларга умумий хусусиятга эга бўлган ҳуқуқий меъср 
сифатида каралиши мумкин;

- тамойиллар доимий ва ҳар томонламалик хусусиятларга эга ва 
улар бир-бири билан ўзаро узвий боғлиқ, бир-бирига ўзаро таъсир 
ўтказиб туради;

- тамойиллар конун ижодкорлари ва субъектлари амалий фао- 
лиятининг асосини ташкил этади ҳамда ижтимоий муносабатлар ри- 
вожининг объектив конуний асосларини ўзида номоён қилади.

3. Муаллиф, бозор иқтисодиёти ривожланиб бориши натижасида 
ҳали ижтимоий турмуш учун маълум бўлмаган муносабатлар ва 
уларнинг ҳукукий тартиби талаб этилиши мумкин, - деб ҳисоблайди. 
Демак, ҳали хуқуқ сохалари учун маълум бўлмаган янги ҳукуқий му- 
носабаглар вужудга келади. Уз навбатида янги шартномаларнинг ву- 
жудга келиши ҳам табиий ҳолдир. Шу муносабат билан, фуқаролик 
қонунчилиги субъсктларнинг келажакда фаолиятларини чскламаслик, 
уларнинг ташаббускорлиги, топқирлиги ва тадбиркорлиги ҳамда иш- 
билармонлигини бўғиб қўймаслик мақсадида, уларга конун ҳужжат- 
ларида назарда ту гилмаган шартномаларни тузиш имкониятиии бера- 
ди. Зеро, кишига берилган имкониятлар ва ташаббускорлик доираси- 
нинг кенглиги ҳар бир давлатнинг иктисодий юксалишида муҳим 
омил саналади. Субъсктларнинг қонун ҳужжатларида кўзда тутилма- 
ган шартиомалар тузишларига йўл қўйилиши ҳолати уларга эркинлик 
ва ташаббускорликни бсради.

4. Изланиш шуни кўрсатдики, ҳукукий тамойиллар на назарияда 
ва на конунчиликда бир хилдаги ечимга эга эмас. Назарияда муаммо-

га ёндашувларнинг бирлиги фақатгина тамойил раҳбарий гоя сифати- 
да белгиланишида ифодаланади. Бошқа холларда баҳсли ҳолатлар 
кўп. Қонун чиқарувчилик сндошувининг бир хиллигини эса, барча 
кодекслашгирилган актлар тамойиллар хақидаги меъёрларни ўзида 
ифодалашида кўрамиз. Тамойилларга оид бошка холларда меъёрий 
ҳужжатлар етарли даражада аниклилигида ажралиб турмайди. Айрим 
меъёрий ҳужжатларда фаолиятнинг асосий тамойиллари ифодалана- 
ди, бошқаларида муносабатларни тартибга солувчи тамойиллар, 
баъзиларида эса конун ҳужжатларининг асосий негизлари ифодала- 
нади. Меъёрий ҳужжатлардаги гамойилларнинг ўрнига келсак, улар- 
нинг ўрни ҳар хиллигини учратамиз, баъзида уларни ҳужжатнинг би- 
ринчи моддасида кўриш мумкин, бошқаларида алоҳида бобда келади, 
айрим ҳолларда эса, уларни хар бир тамойилнинг мазмунини, ифода- 
сини билдирувчи меъёрларда кўриш мумкин.

5. Муаллифнинг таъкидлашича, ҳукук назариясидаги мавжуд 
қарашларга биноан, ҳуқук тамойиллари гоявий - ҳукукий умумлаш- 
тириш хусусиятига эга бўлади ва бевосита меъёрий мустаҳкамланган 
бўлади ёки бўлмаса, ҳуқуқий меъсрларпинг маъно ва мазмуиидап ке- 
либ чиқиши мумкин бўлади. Ҳуқуқни қўллаш амалиёти шуни 
кўрсатадики, ҳақиқатан ҳам гамойиллар, бундай ёндашишда, юридик 
амалиётда жуда кам қўлланиладиган ҳуқукий-ғоявий умумлаштириш 
бўлиб қолмоқда. Ҳукуқ тамойилларининг табиатини аниқлашга ил- 
мий ёндашиш тамойилларни одатдаги, кундалик, ўрганиш бўлиб 
колган тамойилларга, доктринал-назарий тамойилларга, шунингдек 
меъёрий тамойилларга бўлиш мумкин бўлади. Тамойил ижтимоий 
муносабатларда асос қилиб олинган коида ҳисобланади ва ижтимоий 
муносабат иштирокчилари ўз ҳаракатларида, илмий назарияни шакл- 
лантиришда ундан фойдаланади. Ҳуқуқий соҳада мустақил меъёр 
шаклида ифодаланган ҳукуқий йўл-йўриқ, кўрсатмаларда бсвосита 
ифодаланган ғоя тамойил бўлиши мумкин. Пировардида, ҳуқуқий та- 
мойил - ижтимоий ҳаётнинг моҳиягини ифодаловчи ва ҳуқукий тар- 
тибга солишни ташкиллаштиришда бевосита иштирок этувчи ғоявий 
ва маънавий асосларнинг меъёрий умумлашмаси, деган хулосага ке- 
лиш мумкин.

6. Давлат ривожланишининг ҳар бир босқичида ҳукук олдига 
ушбу боскичга хос бўлган вазифалар қўйилади. Ҳуқукий ғояларнинг 
намоён бўлиш шакли ҳам ўзгаради. Ҳозирги бозор муносабатлари 
босқичида объектив ҳуқуқ табиатига тамойилларни “Фукаролик 
қонун ҳужжатларининг асосий негизлари” номи остида мустақил 
ҳуқуқий меъёрлар тарикасида татбиқ этишни давр тақозо қилди. Бу 
тамойиллар назарий ва одатий тамойиллардан фаркли ўлароқ ҳуқук

тизимининг бошқа даражасида, яъни ҳукуқий тартибга солиш дара- 
жасида бўлади ва унинг ҳуқуқий таркибий қисми ҳисобланади. 
Ҳуқуқий тартибга солиш ҳақида гап кетганда, ҳуқуқий (мсъёрий) та- 
мойиллар бу -  мужассамлаштирилган ҳуқуқий (материя) модданинг 
қисми бўлади. Албазта, ҳуқуқий ва ҳуқуқий бўлмаган тамойилларни 
бир-бирига зид қилиб кўйиш мумкин эмас. Улар ўзаро боғлиқликда. 
Факат улар ҳуқуқий усткурманинг ҳар хил таркибий қисмлари экан- 
лигини эътиборга олиш лозим бўлади.

7. Муаллиф, фуқаровий - ҳуқуқий тартибга солиш соҳасидаги 
тамойилларни хусусиятларига кўра куйидаги уч гуруҳга бўлиш мум- 
кин, - деб ҳисоблайди:

- ижтимоий муносабатларни ҳуқуқий тартибга солиш бутун ме- 
ханизмининг мазмун ва моҳиятини олдиндан аниқлаб берувчи, ис- 
ботсиз ҳам қабул килинаверадиган дастлабки қоидалар орқали намо- 
ён қилинадиган одоб-ахлоқ ва гашкилий-махсус-ҳуқуқий кўриниш- 
даги ҳуқуқнинг умумий тамойиллари;

- барча ижобий фуқаролик ҳуқуқи устидан раҳбарлик қилиш, 
ҳуқуқни яратиш ва тартибга солиш хусусиятига эга бўлгаи энг муҳим 
меъёрий талаблар тарикасидаги фуқаролик қонун ҳужжатларининг 
асосий негизлари;

- барча фуқаровий - ҳуқукий тартибга солишга тегишли бўл- 
масдан, балки унинг айрим олинган бир қисмигагина оид бўлган 
бошқа ҳуқуқий тамойиллар.

8. Ҳуқуқ фани томонидан таклиф этилган кўпчилик асосларни 
ҳисобга олган ҳолда, фуқаролик ҳуқуқ тамойилларининг ҳаракат- 
ларига асосан куйидаги тизими таклиф этилади:

а) умумий тамойиллар. Бу тоифадаги тамойиллар бутун фуқаро- 
лик ҳуқук тизимига тарқалади ва фукаролик ҳуқуқини ҳукуқ соҳаси 
сифатидаги хусусиягини, мазмунини, муҳим жиҳатларини белгилайди. 
Улар қаторига субъектив ҳуқуқнинг амал қилиш ва кафолатланганлиги, 
қонунийлик тамойилларини киритиш мумкин;

б) фуқаролик ҳуқуқининг кичик соҳалариаро тамойиллар. Улар 
икки ва ундан ортиқ, кўп ҳолларда аралаш кичик соҳаларни қамраб 
олади. Кичик соҳалараро тамойилларда умумҳуқуқий тамойиллар 
ҳам учрайди. Мисол учун, диспозитивлик, шартнома эркинлиги та- 
мойиллари;

в) Фуқаролик ҳуқуқининг кичик соҳаси тамойиллари. Улар 
фуқаролик ҳуқуқинин1 қайсидир бир кичик соҳасига тегишли бўлади, 
олайлик, фуқаролик ҳуқуқларини суиистеъмол қилишга йўл қўйил- 
маслиги тамойили;

г) қуқуқий институтнинг тамойиллари. Бу хил тамойиллар бир 
хил ижтимоий муносабатлар гуруҳига аҳамиятли бўлиб, муайян соҳа 
доирасида, мисол учун, мажбурият ҳуқуқида мажбуриятларни лозим 
даражада бажариш тамойили.

9. Фуқаролик ҳуқуқи тамойилларининг фуқаровий - ҳуқуқий 
тартибга солиш механизмидаги ўрнини аниқлашда, тамойилларнинг 
фуқаровий-ҳуқуқий меъёрлар билан алоқасини кузатиш мумкин. 
Қайд этилаётган тушунчалар ўзаро узвий боглиқликда мавжуд бўла- 
дилар, чунки тамойиллар ва мсъёрлар бошланғич ва асосий қоидалар 
ҳисобланади.

Тамойиллар ўзиии меъёрларда учратади ва аксинча ҳам бўлади, 
улар бир-биридан бутунлай ажралган ҳолда, алоҳида мавжуд бўлол- 
майдилар. Фуқаролик ҳуқуқи тамойиллари фуқаровий - ҳуқуқий 
меъёрларга, алоҳида ҳолларда эмас, балки, кўпчилик ҳолларда син- 
гдирилади ва акс эттирилади.

Тамойилларсиз ҳуқуқ тизими мавжуд бўлмайди. Соҳа тизимида 
меъёрлар бу - ҳуқуқий ҳодисалар, тамойиллар эса соҳа моҳиятининг 
йигма ифодасидир. Тамойиллар устқурма ҳисобланади ва унинг асо- 
сида меъёрлар институтга, соҳа ва соҳаости меъёларига бирлашади.

10. Монографияда, ФКнинг фуқаровий - ҳукуқий меъёрларнинг 
тузилиши ва мазмунига қўйиладиган меъёрий талабларни ўзида му- 
жассамлашгирган 1-моддаси мазмунидан ушбу кодекдаги барча 
меъёрий кўрсатмалар мажбурий хусусиятга эгалигини билдиради ва 
бу асослар ҳар бир кодификациялашдек тизимли ёндошишни таъ- 
минлайди, деган хулосага келинади.

Муаллифнинг фикрича, конун ҳужжатларининг асосий негизла- 
ри қаторига ҳуқуқнинг барча институтларига баробар сингиб борувчи 
асосларгина киритилиши керак, бу асослар хусусий ҳуқук соҳасининг 
барчасига эмас, балки, фуқаролик - ҳуқуқий таргибга солишни ўзида 
ифодалаши лозим, ҳар бир асосий негиз мустақил амалий юкламани 
ўзида олиб юришга қодир бўлиши зарур ҳисобланади.

11. Монографияда, фуқаролик қонун ҳужжатларининг асосий 
негизлари бу - соҳа меъёрий тамойилларининг алоҳида тури эканли- 
ги, илгари ҳаракатда бўлган кодекслаштирилган қонунчиликка но- 
маълум бўлган, ҳуқуқий тамойилларнинг янги сифатли тури эканлиги 
асослантирилди.

Фуқаролик қонун ҳужжатларининг асосий негизлари тўғриси- 
даги мустақил меъёрнинг киритилиши Узбскистон конун яратувчи- 
лик амалиёти учун янги имконият ҳисобланади. Шуни айтиш мум- 
кинки, ушбу фуқаролик қонун ҳужжатлари асосий негизларининг 
мавжудлиги одатий ҳолатга айланиб қолган фуқаролик ҳукуқи та-

мойилларининг ўрнини, аҳамиятини ҳеч қандай камситмайди, камай- 
тирмайди, аксинча, ушбу меъёрларнинг мавжудлиги ҳуқуқий 1 амой- 
иллар муаммосини ўрганишга янги ёндашишлар учун сезиларли 
туртки бўлиб хизмат қилади. Бу эса, оқибатда ҳуқуқшунослик соҳа- 
сидаги билимларнинг янада ривожига ривож кўшади ва ҳуқуқий ама- 
лиётнинг такомиллашишнга олиб келади.

Фукаролик қонун ҳужжатларининг асосий негизлари оқибатида 
ҳукуқий гамойил янги сифат даражасша ўтмоқда, яъни, у мавжуд 
тартибнинг кўринишларини юқори даражада умумлаштиришни на- 
моён килмокда, муқаддам ҳуқуқ табиатига керакли даражада тизилиб 
қўйилган бўлса, ҳозирда, у ўз ҳаракатларини мулкий ва шахсий но- 
мулкий муносабатларнинг барча соҳаларига жорий этмокда.

Бу эса, ҳуқукда у ёки бу шаклда ифодаланган раҳбарий ғоя 
тариқасида пайдо бўладиган фуқаролик хуқуқи тамойилларига уму- 
мэътироф этган ёндашишлардан кетиш лозимлигини кўрсатади. Фу- 
қаролик ҳуқуқи тамойиллари ва фуқаролик қонун ҳужжатларининг 
асосий негизларининг ўзаро муносабатларининг бўлиниши ҳақида 
тўхталадиган бўлсак, фукаролик ҳуқуқи тамойиллари бутунликни, 
фукаролик қонун ҳужжатларининг асосий негизлари эса, бўлагини 
ташкил этади. Шунинг учун ҳам, улар бир-бирига қарама-қарши 
қўйилмайди ва бирини бири инкор қилувчи, деб ҳам қаралмайди.

Асосий нсгизлар тушунчаси фуқаролик-ҳуқуқий тартибга со- 
лишнинг барча соҳаларининг хусусиятларини аниқ кўриб чиқиш 
мумкин бўладиган тартибга солувчи муносабатларга фуқаролик 
ҳуқуқи меъёрларининг таъсир даражаси, услуби, воситаларини ўз 
ичига олади. Бу ўз мазмунида фуқаровий - ҳуқукий тартибга солиш- 
нинг моҳиятини ва барча хусусиятларини мужассамлаштирадиган 
бошланғич меъёр сифагидаги меъёрий умумлаштиришнинг апоҳида 
кўриниши ҳисобланади.

Фуқаролик қонун ҳужжатларининг асосий негизларига таъриф 
берилмаса-да, ишда фуқаролик ҳуқуқи тамойилларига таъриф бериб 
ўтилди. Фуқаролик қонун ҳужжатларининг асосий негизлари моҳияти 
тушунчаси эса учта муҳим масалани, яъни, биринчидан, ушбу тушун- 
ча қандай аниқ губ моҳиягни ифодалайди, иккинчидан, ушбу туб 
моҳиятнинг холисона вазифаси нимадан иборат, учинчидан, ушбу туб 
моҳиятнинг қонун матнига киритилиши олдиндан нима билан белги- 
ланишини ҳал қилишга қаратилган.

255

www.ziyouz.com kutubxonasi



М У Н Д А Р И Ж А

КИРИШ...................................................................................................3

1-БОБ. ЎЗБЕКИСТОН ҲУДУДИДА АМАЛ ҚИЛГАН 
ФУҚАРОЛИК ҲУҚУҚИ ТАМОЙИЛЛАРИ
ТИЗИМЛАРИНИНГ ТАДРИЖИЙ РИВОЖЛАНИШИ...................9
1.1. Мусулмон фуқаролик ҳуқуқи тамойилларининг тавсифи...............9
1.2. Советлар даврида амал қилган фуқаролик хуқуқи
тамойилларининг танқидий таҳлили...................................................... 16
1.3. Мустақиллик даврида амал қиластган фуқаролик ҳуқуқи
тамойилларининг тизими ва мазмуни.................................................... 29
1.4. Англо-америка ва қитъа ҳуқуқи тизимида фуқаролик ҳуқуқи
тамойилларининг ўзига хос хусусияглари............................................. 37

II БОБ. ФУҚАРОЛИК ҲУҚУҚИ ТАМОЙИЛЛАРИНИНГ 
МОҲИЯТИ............................................................................................. 50
2.1. Фуқаролик ҳуқуқи тамойилларининг тушунчаси ва
вазифалари............................................................................................... 50
2.2. Фуқаролик ҳуқуқи тамойилларининг умумҳуқуқий 
тамойиллар ва бошқа ҳуқуқ соҳаларинин]' тамойиллари билан
ўзаро нисбати........................................................................................... 72
2.3. Фуқаролик ҳуқуқи тамойилларининг фуқаролик-ҳуқуқий
нормалар билан ўзаро муносабати...........................................................92

1П-БОБ. БОЗОР МУНОСАБАТЛАРИНИ 
МУСТАҲКАМЛАШДА ФУҚАРОЛИК ҲУҚУҚИ 
ТАМОЙИЛЛАРИНИНГ РОЛИ........................................................... 100
3.1. Мулкий ҳукуқларни таъминлашга қаратилган фуқаролик
ҳуқуқи тамойиллари тизими.................................................................... 100
3.2. Тадбиркорликни ривожлангиришга йўналтирилган
фуқаролик ҳуқуқи тамойиллари.............................................................. 119
3.3. Шартнома ингизомини мустаҳкамлашга хизмат қиладиган
фуқаролик ҳуқуқи тамойиллари.............................................................. 124
3.3.1. Шартноманинг эркинлиги тамойили.............................................124
3.3.2. Мажбуриятни бажариш гамойили.................................................142
3.4. Фуқаролик ҳуқуқининг диспозитивлик тамойили.......................... 150
3.5. Фуқаролик ҳуқуқининг оқилоналик тамойили................................ 154
3.6. Фуқаролик ҳуқуқида ҳалоллик тамойили........................................158

256

www.ziyouz.com kutubxonasi



1У -БО Б. Ф У Қ А Р О Л И К  Ж А М И Я  ГИНИ Ш А К Л Л А Н Т И Р И Ш Д А
ФУҚАРОЛИК ҲУҚУҚИ ТАМОЙИЛЛАРИНИНГ ТАЪСИР 
КУЧИДАН ФОЙДАЛАНИШНИНГ САМАРАДОРЛИГИНИ 
ОШИРИШ МУАММОЛАРИ................................................................ 170
4.1. Субъектлар тенглигини таъминлашга қаратилган фуқаролик
ҳукуки тамойиллари..................................................................................170
4.2. Шахсий хуқук ва эркинликларни кўриклашга қаратилган
фукаролик хукуки тамойиллари............................................................... 200
4.3. Давлат фуқаролик хукукий муносабагнинг тенг иштирокчиси
тамойили....................................................................................................206

У-БОБ. СУД АМАЛИЁТИДА ФУҚАРОЛИК ҲУҚУҚИ 
ТАМОЙИЛЛАРИНИ ҲИСОБГА ОЛИШ ВА ҚЎЛЛАШ 
МУАММОЛАРИ..................................................................................... 217
5.1. Фуқаролик қонунчилигини ривожлантиришда фуқаролик
ҳуқуқи тамойиллариниш йўналтирувчи таъсир кучи............................ 217
5.2. Суд амалиётида фуқаролик ҳукуқи тамойилларини ҳисобга
олиш ва қўллаш масалалари.....................................................................229

ХУЛОСА...................................................................................................241

257

www.ziyouz.com kutubxonasi



МУХАММАДИЕВ АЮБ АБДУРАХМАНОВИЧ

ФУҚАРОЛИК ҲУҚУҚИ 
ТАМОЙИЛЛАРИНИНГ НАЗАРИЙ 

ВА АМАЛИЙ МУАММОЛАРИ

Муҳаррир: Н.Имомов.
Техник мухаррир: А.Боймаматов. 

Компьютерда сахифаловчи: Т.Аширов.

Босишга рухсат этилди: 20.12.2010 йил. 
Ҳажми: 16,1 б.т. Адади: 100. Буюртма: № 50 

Тошкент шаҳри, У. Носир кўчаси 85 уй. 
МЧЖ «А7луа РпШ Ма.ч1ег» 
босмахонасида чоп этилди.

258

www.ziyouz.com kutubxonasi




